ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಮುಂಚಿನ ಮಾತು
ಕರ್ನಾಟಕ ಚರಿತ್ರೆಯಲ್ಲಿ ಮಾತ್ರವಲ್ಲ ಭಾರತದ ಚರಿತ್ರೆಯಲ್ಲಿಯೇ ಮೈಸೂರು ಸಂಸ್ಥಾನಕ್ಕೆ ವಿಶಿಷ್ಟ ಸ್ಥಾನವಿದೆ. ೧೭೯೯ ರಿಂದ ೧೮೩೦, ೧೮೩೧ ರಿಂದ ೧೮೮೧ ಹಾಗೂ ೧೮೮೧ ರಿಂದ ೧೯೪೭ ಈ ಮೂರು ಹಂತದ ಆಧುನಿಕ ಮೈಸೂರಿನ ಚರಿತ್ರೆ ದೇಶ-ವಿದೇಶದ ಚರಿತ್ರೆಗಾರರು ಮತ್ತು ಚಿಂತಕರನ್ನು ಮುಖಾಮುಖಿ ಮಾಡುವಂತೆ ಮಾಡಿದ ಕಾಲವಾಗಿದೆ. ರಾಜಕೀಯ ಏಳುಬೀಳುಗಳು ಶೈಕ್ಷಣಿಕ ಆರ್ಥಿಕ ಅಭಿವೃದ್ಧಿಪರ ಕಾರ್ಯಗಳು ವ್ಯವಸ್ಥೆಯಲ್ಲಿನ ಪ್ರಗತಿ ಹಾಗೂ ದೇಶದಲ್ಲಿಯೇ ಅನೇಕ ಪ್ರಥಮಗಳನ್ನು ಸಾಧಿಸಲು ಮುಂದಾದ ಬಗೆಗಳ ಕುರಿತು ಇರುವ ಕಾಲದ ದಾಖಲೆಗಳನ್ನು ವಿಶ್ಲೇಷಿಸಿ ವಿಮರ್ಶಿಸಿ ಅಧ್ಯಯನಕ್ಕೆ ಒಳಪಡಿಸುವುದೇ ಒಂದು ಮಹತ್ವದ ಕಾಲಘಟ್ಟವಾಗಿ ಕಂಡುಬರುತ್ತದೆ. ಇಂಥ ದಾಖಲೆಗಳನ್ನು ಅಧ್ಯಯನ ಮಾಡುವಾಗ ರೋಮಾಂಚನದ ಜೊತೆಗೆ ಸಾಮ್ರಾಜ್ಯ, ಸಂಸ್ಥಾನಗಳ ಪ್ರಗತಿಗೆ ಸ್ಥಳೀಯ ಪಾಳ್ಯಗಾರರು, ಜಮೀನುದಾರರು, ಬಂಡವಾಳಶಾಹಿಗಳು, ಕೃಷಿಕರು, ಕಾರ್ಮಿಕರು, ನಿಮ್ನವರ್ಗದವರು ಸಮಾಜದ ವಿವಿಧ ವರ್ಗದ ಜನರ ಸ್ಥಿತ್ಯಂತರಗಳ ಕುರಿತು ಸಬಾಲ್ಟ್ರನ್ ನೆಲೆಯ ಅಧ್ಯಯನಕ್ಕೂ ಇದು ದಾರಿ ಮಾಡಿಕೊಡುತ್ತದೆ. ಕೃತಿಯಲ್ಲಿ ೧೭೯೯ ರಿಂದ ೧೯೪೫ರ ವರೆಗಿನ ಮೈಸೂರು ಸಂಸ್ಥಾನದ ವಿವಿಧ ಹಂತದ ವಸಾಹತುಶಾಹಿಗಳ ಆಳ್ವಿಕೆಯ ಮಜಲುಗಳನ್ನು ಅಧ್ಯಯನಕ್ಕೆ ಒಳಪಡಿಸಲಾಗಿದೆ. ‘ವಸಾಹತುಶಾಹಿಗಳ ಕೂಸು’ ಎಂದೆನ್ನಿಸಿಕೊಂಡಿರುವ ಮೈಸೂರು ಸಂಸ್ಥಾನ ೧೮೮೧ರ ನಂತರದ ಪ್ರಗತಿಯ ಕುರಿತು ದೊರಕುವ ದಾಖಲೆಗಳನ್ನು ಚರ್ಚೆಗೆ ಎಡೆಮಾಡಲಾಗಿದೆ. ಇತಿಹಾಸದ ಪೂರ್ವಗ್ರಹಗಳನ್ನು ಬದಲಾಯಿಸಲು ಈ ಪ್ರಯತ್ನ ಶಕ್ತವಾಗುತ್ತದೆಂದುಕೊಂಡರೆ ತಪ್ಪಾಗದು. ಜೊತೆಗೆ ವಸಾಹತುಶಾಹಿಗಳ ಆಳ್ವಿಕೆ ಮತ್ತು ರಾಜತ್ವದ ಬಗ್ಗೆ ಸಾಮಾನ್ಯವಾಗಿ ಇರುವ ಇತಿಹಾಸದ ಪೂರ್ವಾಗ್ರಹಗಳನ್ನು ಬದಲಾಯಿಸುವ ಹಂತದಲ್ಲಿ ರಚಿಸಲಾಗಿದೆ.
ನನ್ನ ಎಲ್ಲಾ ಕೆಲಸಕಾರ್ಯಗಳಿಗೆ ಮೆಚ್ಚುಗೆ ಮಾತನಾಡಿರುವ ಮಾನ್ಯ ಕುಲಪತಿಗಳಾದ ಡಾ. ಎ. ಮರಿಗೆಪ್ಪ ಅವರಿಗೆ, ಕುಲಸಚಿವರಾದ ಡಾ. ಮಂಜುನಾಥ ಬೇವಿನಕಟ್ಟಿ, ಸಹೋದ್ಯೋಗಿ ಮಿತ್ರರಾದ ಡಾ. ಟಿ.ಪಿ. ವಿಜಯ್, ಡಾ. ಸಿ.ಆರ್. ಗೋವಿಂದರಾಜು, ಡಾ. ಕೆ. ಮೋಹನ್‌ಕೃಷ್ಣ ರೈ, ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರಿಗೆ ಕೃತಜ್ಞತೆಗಳು.
ಈ ಕೃತಿಯನ್ನು ನನ್ನ ತಾಯಿಯವರಾದ ಮಾತೃಶ್ರೀ ಮಲ್ಲಾಜಮ್ಮ ಅವರಿಗೆ ಅರ್ಪಿಸುತ್ತೇನೆ. ಬಾಳಸಂಗಾತಿ ಡಾ. ಬಿ.ವಿ. ನಾಗವೇಣಿ, ಮಕ್ಕಳಾದ ಸ್ಫೂರ್ತಿ. ಸಿ. ಸೋಸಲೆ, ತಾನ್ಯ ಸಿ. ಸೋಸಲೆ ಅವರಿಗೆ ಪ್ರೀತಿಯ ನೆನಕೆಗಳು.
ಕೃತಿ ಪ್ರಕಟಣೆಗೆ ಸಹಕರಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಮೋಹನ್ ಕುಂಟಾರ್, ಸಹಾಯಕ ನಿರ್ದೇಶಕರಾದ ಶ್ರೀ ಎಚ್.ಬಿ. ರವೀಂದ್ರ, ಶ್ರೀ ಬಿ. ಸುಜ್ಞಾನಮೂರ್ತಿ, ಡಾ. ಮೋಹನ್ ಎಸ್., ಮುಖಪುಟ ರಚಿಸಿದ ಶ್ರೀ ಕೆ.ಕೆ. ಮಕಾಳಿ ಹಾಗೂ ಅಕ್ಷರ ಸಂಯೋಜಿಸಿದ ಫಾಂಟ್‌ಲೈನ್ ಗ್ರಾಫಿಕ್ಸ್‌ನ ಶ್ರೀ ವೀರೇಶ್. ಪುಟವಿನ್ಯಾಸಗೊಳಿಸಿದ ವಿದ್ಯಾರಣ್ಯ ಗಣಕ ಕೇಂದ್ರದ ಶ್ರೀ ಶ್ರೀನಿವಾಸ ಕೆ. ಕಲಾಲ್ ಅವರಿಗೆ ಆಭಾರಿಯಾಗಿರುತ್ತೇನೆ.
ಡಾ. ಎನ್. ಚಿನ್ನಸ್ವಾಮಿ ಸೋಸಲೆ    
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದುದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತ: ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ, ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳುವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸ ಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾ ಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧಕವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬಾ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡು ನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ ಎಂಬ ಈ ಗ್ರಂಥವು ಮೈಸೂರು ಸಂಸ್ಥಾನ ೧೮೩೧ರಿಂದ ೧೮೮೧ರವರೆಗೆ ಆಳ್ವಿಕೆ ಮಾಡಿದ ಕಮಿಷನರ್‌ಗಳ ಆಳ್ವಿಕೆಯಲ್ಲಿನ ವಿವಿಧ ಆಯಾಮಗಳನ್ನು ಸಂಕ್ಷಿಪ್ತವಾಗಿ ಪರಿಚಯಿಸಿರುವುದರ ಜೊತೆಗೆ ೧೮೮೧ರಿಂದ ೧೯೪೭ರವರೆಗೆ ಮೈಸೂರು ಅರಸರು ಹಾಗೂ ದಿವಾನರುಗಳು ಹೇಗೆ ವಸಾಹತುಶಾಹಿಗಳ ಬಿಗಿಮುಷ್ಟಿಯಲ್ಲಿದ್ದು ಮೈಸೂರು ಸಂಸ್ಥಾನವನ್ನು ಪ್ರಗತಿಯ ಹಾದಿಗೆ ಕೊಂಡೊಯ್ದರು ಎಂಬ ವಿಷಯವನ್ನು ಸರಳವಾದ ಮತ್ತು ಸುಲಲಿತವಾದ ಶೈಲಿಯಲ್ಲಿ ನಿರೂಪಿಸಲ್ಪಟ್ಟಿದೆ. ವಸಾಹತುಶಾಹಿಳ ಹಾಗೂ ಮೈಸೂರು ಅರಸರು ಮತ್ತು ದಿವಾನರುಗಳ ಖಾಸಗಿ ಜೀವನದಲ್ಲಿನ ಕೆಲವು ಸ್ವಾರಸ್ಯಕರ ಸಂಗತಿಗಳು ಸಹ ಇಲ್ಲಿ ಪ್ರಸ್ತಾಪಿಸಲ್ಪಟ್ಟಿವೆ. ಇಂದಿನ ಆಧುನಿಕ ಮೈಸೂರು ಕುರಿತು ಅಧ್ಯಯನ ಮಾಡುವ ಸಂಶೋಧಕರಿಗೆ ಈ ಕೃತಿ ಅತ್ಯಂತ ಉಪಯುಕ್ತವಾದ ಪ್ರವೇಶಿಕೆಯಂತಿದೆ. ಬ್ರಿಟಿಷ್ ವಸಾಹತುಶಾಹಿ ಸರ್ಕಾರದವರು ಮೈಸೂರು ಅರಸರಿಗೆ ಸಂಸ್ಥಾನದ ರಾಜ್ಯಾಧಿಕಾರವನ್ನು ವಹಿಸಿಕೊಟ್ಟ ತರುವಾಯ ಒಂಬತ್ತು ಮಂದಿ ದಿವಾನರು ಹಾಗು ಮೂರು ಮಂದಿ ಅರಸರು ಸಂಸ್ಥಾನದ ಆಡಳಿತದ ಅತ್ಯುನ್ನತ ಪದವಿಯನ್ನು ಅಲಂಕರಿಸಿದ್ದಾರೆ. ಅವರೆಲ್ಲರನ್ನೂ ಸಮಕಾಲೀನರನ್ನಾಗಿಸುವಲ್ಲಿ ಈ ಕೃತಿ ಯಶಸ್ವಿಯಾಗಿದೆ. ಇಂಥ ಉಪಯುಕ್ತ ಚರಿತ್ರೆಯನ್ನು ತಿಳಿಯಪಡಿಸಿದ ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರು ಅಭಿನಂದನಾರ್ಹರು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಎ. ಮೋಹನ ಕುಂಟಾರ್ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿಗಳು
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಒಂದು – ಪ್ರಸ್ತಾವನೆ
ಅರಬ್ಬರು ಮತ್ತು ಟರ್ಕರು ಭಾರತಕ್ಕೆ ಭೂಮಾರ್ಗದ ಮೂಲಕ ಪ್ರವೇಶಿಸಿದರು. ಮೊಗಲ್ ಸಾಮ್ರಾಟರು ತಮ್ಮ ಅಧಿಕಾರದ ಭದ್ರತೆಗೆ ಭಾರಿ ಪ್ರಮಾಣದ ಸೈನ್ಯವನ್ನೇನೋ ಇಟ್ಟುಕೊಂಡಿದ್ದರು. ಆದರೆ ಭಾರತೀಯ ಅರಸರ ಪೈಕಿ ಮರಾಠರು ಮಾತ್ರ ತಮ್ಮ ನೌಕಾಪಡೆಯಿಂದ ಕರಾವಳಿಯನ್ನು ರಕ್ಷಿಸುವ ಪ್ರಯತ್ನ ಮಾಡಿದರು. ಈ ದಿಶೆಯಲ್ಲಿ ಮೊಗಲರು ನೌಕಾಬಲವನ್ನು ಕಡೆಗಣಿಸಿದರು ಎನ್ನಬಹುದು. ಸಮುದ್ರಮಾರ್ಗದ ಮೂಲಕ ಯುರೋಪಿನ ವರ್ತಕ ರಾಷ್ಟ್ರಗಳು ಪ್ರವೇಶ ಪಡೆದವು. ಈ ರೀತಿ ಆಗಮಿಸಿದ ವಿದೇಶಿ ವರ್ತಕರು ನಮ್ಮ ದೇಶದ ಚರಿತ್ರೆಗೆ ಒಂದು ವಿಶಿಷ್ಟ ತಿರುವನ್ನೆ ಕೊಟ್ಟರು. ಹದಿನೈದನೆಯ ಶತಮಾನದ ಕೊನೆಯ ಇಪ್ಪತ್ತೈದು ವರ್ಷಗಳ ಅವಧಿಯಲ್ಲಿ ನಡೆದ ಭೌಗೋಳಿಕ ಅನ್ವೇಷಣೆಗಳು ವಿಶ್ವದ ವಿವಿಧ ರಾಷ್ಟ್ರಗಳ ವ್ಯಾಪಾರ ಮತ್ತು ವಾಣಿಜ್ಯ ಸಂಬಂಧಗಳ ಮೇಲೆ ತೀವ್ರತರವಾದ ಪರಿಣಾಮವನ್ನುಂಟುಮಾಡಿದವು. ಬಾರ್ಥಲೋಮಿಯಾ ಡಯಾಸ್‌ನ ಮಾರ್ಗವನ್ನೇ ಅನುಸರಸಿ ವಾಸ್ಕೋಡಿ ಗಾಮನು ಭಾರತಕ್ಕೆ ಹೊಸ ಜಲಮಾರ್ಗವನ್ನು ಕಂಡುಹಿಡಿದು ೧೪೯೮ರ ಮೇ೧೭ರಂದು ಕಲ್ಲಿಕೋಟೆಯ ಬಂದರನ್ನು ತಲುಪಿದನು. ಭಾರತಕ್ಕೆ ಸಮುದ್ರ ಮಾರ್ಗದ ಆರಂಭದಿಂದ ಮಹತ್ತರ ಪರಿಣಾಮ ಉಂಟಾಯಿತು.
ಪೋರ್ಚುಗೀಸರು: ವಾಸ್ಕೋಡಗಾಮನು ನಡೆಸಿದ ಜಲಮಾರ್ಗದ ಅನ್ವೇಷಣೆಯಿಂದ ಪೂರ್ಚುಗಲ್‌ನ ವ್ಯಾಪಾರಸ್ಥರು ಭಾರತಕ್ಕೆ ಬಂದರು. ಅಂದು ಕಲ್ಲಿಕೋಟೆಯ ಜಾಮೊರಿನ್ ದೊರೆ ಪೋರ್ಚುಗೀಸರಿಗೆ ಭವ್ಯ ಸ್ವಾಗತ ಕೋರುವ ಮೂಲಕ ಪೌರಾತ್ಯ ವಾಣಿಜ್ಯದ ಸೌಲಭ್ಯವನ್ನು ಪಡೆಯಲು ಇಚ್ಚಿಸಿ ಪೋರ್ಚುಗೀಸರಿಗೆ ಸಕಲ ಸೌಲಭ್ಯವನ್ನು ಒದಗಿಸಿಕೊಟ್ಟರು. ಇದರಿಂದ ಪೋರ್ಚುಗೀಸರು ಭಾರತದೊಡನೆ ವ್ಯಾಪಾರ ಸಂಬಂಧವನ್ನು ಹೊಂದಿ ಹೊಸ ಮಾರ್ಗವನ್ನು ತೆರೆದರು. ಕ್ರಿ.ಶ. ೧೫೦೦ರ ಮಾರ್ಚ್ ೯ರಂದು ಕೇಬ್ರಾಲ್ ಹದಿಮೂರು ನೌಕೆಗಳ ತಂಡದ ಮುಖ್ಯವಾಗಿ ಲಿಸ್ಟರ್‌ನಿಂದ ಭಾರತಕ್ಕೆ ಯಾನ ಆರಂಭಿಸಿದನು. ಆದರೆ ಪೋರ್ಚುಗೀಸರು ತಮ್ಮ ನ್ಯಾಯಬದ್ಧ ವಾಣಿಜ್ಯ ಮಿತಿಗೆ ಮಾತ್ರ ಸೀಮಿತವಾಗಿರದೆ ಇತರ ರಾಷ್ಟ್ರಗಳ ವರ್ತಕರಿಗೆ ವಾಣಿಜ್ಯ ಸೌಲಭ್ಯವನ್ನು ನೀಡಲು ನಿರಾಕರಿಸಿದರು. ಇದರಿಂದ ಸಹಜವಾಗಿಯೇ ಜಾಮೋರಿನ್ನೊಡನೆ ವೈರತ್ವ ಆರಂಭವಾಯಿತು. ಭಾರತದ ರಾಜ್ಯಗಳ ನಡುವಿನ ರಾಜಕೀಯ ವ್ಯವಹಾರದಲ್ಲಿ ಪೋರ್ಚುಗೀಸರು ಹಸ್ತಕ್ಷೇಪ ಮಾಡಲಾರಂಭಿಸಿದರು. ಕಲ್ಲಿಕೋಟೆಯ ದೊರೆಯ ವೈರಿಯಾದ ಕೊಚ್ಚಿನ್‌ನ ದೊರೆಯೊಡನೆ ಮೈತ್ರಿ ಬೆಳೆಸಲು ಅನುವಾದರು. ಭಾರತದಲ್ಲಿ ವಾಸ್ತವವಾಗಿ ಅಲ್ಫೋನ್ಸೋಡ ಅಲ್ಬುಕರ್ಕ್ ಪೋರ್ಚುಗೀಸರ ಪ್ರಾಬಲ್ಯಕ್ಕೆ ಬುನಾದಿ ಹಾಕಿದನು. ಅವನು ಮೊದಲು ೧೫೦೩ರಲ್ಲಿ ಒಂದು ತುಕಡಿಯ ನಾಯಕನಾಗಿ ಭಾರತಕ್ಕೆ ಬಂದನು. ಮತ್ತೆ ೧೫೦೯ರಲ್ಲಿ ಪೋರ್ಚುಗೀಸ್ ವ್ಯವಹಾರದ ಗೌರ‍್ನರ್‌ ಆಗಿ ನೇಮಕಗೊಂಡು ೧೫೧೦ರಲ್ಲಿ ಸಂಪದ್ಬರಿತವಾದ ಗೋವಾ ಬಂದರನ್ನು ವಶಪಡಿಸಿಕೊಂಡನು. ಅದು ಬಿಜಾಪುರದ ಸುಲ್ತಾನನಿಗೆ ಸೇರಿತ್ತು. ಪೋರ್ಚುಗೀಸರ ಹಿತಾಸಕ್ತಿಯನ್ನು ಅರಿತು ಅವರಿಗೆ ಸೂಕ್ತ ಸೇವೆ ಸಲ್ಲಿಸಿದ ಇವನು ೧೫೧೫ರಲ್ಲಿ ಮರಣವನ್ನಪ್ಪಿದನು. ಈ ವೇಳೆಗೆ ಪೋರ್ಚುಗೀಸರು ಪಶ್ಚಿಮ ಕರಾವಳಿಯ ಮೇಲೆ ತಮ್ಮ ಆಧಿಪತ್ಯ ಸ್ಥಾಪಿಸಿದ್ದು, ಅತ್ಯಂತ ಬಲಯುತವಾದ ನೌಕಾಪಡೆಯನ್ನು ಹೊಂದಿದ್ದರು.
ಅಲ್ಬುಕರ್ಕ್ ನಂತರ ಬಂದವರು ದಿಯು, ಡಾಮನ್, ಸಾಲ್ಲೆಟ್, ಬೆಸ್ಸೀನ್ ಚೌಲ್, ಬೊಂಬಾಯಿ, ಮದ್ರಾಸ್ ಸಮೀಪದ ಸ್ಯಾಂಥೋಮ ಮತ್ತು ಬಂಗಾಳದ ಹೂಗ್ಲಿಯಲ್ಲಿ ತಮ್ಮ ಮುಖ್ಯ ವಸಾಹತುಗಳನ್ನು ಸ್ಥಾಪಿಸಿದರು. ಆದರೆ ಕಾಲಕ್ರಮೇಣ ದಿಯು, ಡಾಮೆನ್ ಹಾಗೂ ಗೋವಾವನ್ನು ಬಿಟ್ಟು ಉಳಿದೆಲ್ಲ ವಸಾಹತುಗಳು ಅವರ ಕೈತಪ್ಪಿದವು. ಷಹಜಹಾನನ ಕಾಲದಲ್ಲಿ ಖಾಸಿಂಖಾನನು ಹೂಗ್ಲಿಯನ್ನು, ೧೭೩೯ರಲ್ಲಿ ಮರಾಠರು ಸಾಲ್ಸೆಟ್ ಹಾಗೂ ಬೆನ್ಸಿನ್‌ಗಳನ್ನು ವಶಪಡಿಸಿಕೊಂಡರು. ಭಾರತಕ್ಕೆ ಆಗಮಿಸಿದ ಯೂರೋಪಿನ ವರ್ತಕರಲ್ಲಿ ಪೋರ್ಚುಗೀಸರೇ ಮೊದಲಿಗರಾದರೂ ಕ್ರಿ.ಶ. ೧೮ನೇ ಶತಮಾನದ ವೇಳೆಗೆ ತಮ್ಮ ಪ್ರಾಬಲ್ಯವನ್ನು ಕಳೆದುಕೊಂಡರು ಮತ್ತು ಪತನದ ಹಾದಿಯನ್ನು ಹಿಡಿದರು. ಅವರ ಧಾರ್ಮಿಕ ಅಸಹಿಷ್ಣುತೆ, ವ್ಯಾಪಾರದಲ್ಲಿನ ಒಳಸಂಚಿನ ಕ್ರಮಗಳು ಅವರಿಗೇ ವಿರೋಧವಾಗಿ ಪರಿಣಮಿಸಿದವು. ಜೊತೆಗೆ ಬ್ರೆಜಿಲ್‌ನ ಅನ್ವೇಷಣೆ ಪೋರ್ಚುಗಲ್‌ನ ವಸಾಹತು ವ್ಯವಹಾರವನ್ನು ಪಶ್ಚಿಮದತ್ತ ಸೆಳೆಯಿತು. ಕಡೆಯದಾಗಿ ಇತರ ಯೂರೋಪಿನ ಕಂಪನಿಯೊಡನೆ ಅವರು ಯಶಸ್ವಿಯಾಗಿ ಸ್ಪರ್ಧಿಸಲಿಲ್ಲ.
ಡಚ್ಚರು: ಡಚ್ಚರು ೧೫೯೬ರಿಂದ ಹಲವಾರು ಯಾನಗಳನ್ನು ಕೈಗೊಂಡು ಕೊನೆಗೆ ೧೬೦೨ರಲ್ಲಿ ಆಗ್ನೇಯ ಏಷ್ಯಾದ ಸಾಂಬಾರ ಪದಾರ್ಥಗಳ ಮಾರುಕಟ್ಟೆಗಳಿಗೆ ನೇರ ಪ್ರವೇಶ ಪಡೆಯುವ ಮೂಲಕ ಡಚ್ ಈಸ್ಟ್ ಇಂಡಿಯಾ ಕಂಪನಿಯನ್ನು ಸ್ಥಾಪಿಸಿದರು. ಡಚ್ಚರು ೧೬೦೫ರಲ್ಲಿ ಪೋರ್ಚುಗೀಸರಿಂದ ‘ಅಂಬೋಯ್ಯ’ವನ್ನು ವಶಪಡಿಸಿಕೊಂಡು, ‘ಮಲಕ್ಕಾ’ ದಲ್ಲಿ ಪೋರ್ಚುಗೀಸರಿಗೆ ತೊಂದರೆಯಾಗದಂತೆ ಕ್ರಮೇಣ ತಮ್ಮ ಪ್ರಭಾವವನ್ನು ಸ್ಥಾಪಿಸಿದರು. ೧೬೩೯ರಲ್ಲಿ ಗೋವಾವನ್ನು ಸುತ್ತುಗಟ್ಟಿ, ೧೬೪೧ರಲ್ಲಿ ಮಲಕ್ಕಾವನ್ನು ತಮ್ಮ ಪೂರ್ಣ ಸ್ವಾಧಿನಕ್ಕೆ ತೆಗೆದುಕೊಂಡರು. ೧೬೫೮ರಲ್ಲಿ ಸಿಲೋನಿನಲ್ಲಿ ಪೋರ್ಚುಗೀಸರ ವಸಾಹತುವನ್ನು ಸ್ವಾಧಿನಪಡಿಸಿಕೊಂಡರು. ಜಾವಾ, ಸುಮಾತ್ರ ಮತ್ತು ಮಲಕ್ಕಾ ದ್ವೀಪಗಳ ಮೆಣಸು ಹಾಗೂ ಸಾಂಬಾರ ಪದಾರ್ಥಗಳ ಲಾಭಕರ ಮಾರುಕಟ್ಟೆಗಳಿಂದ ಆಕರ್ಷಿತರಾದ ಡಚ್ಚರು ಈ ದ್ವೀಪಗಳಿಗೆ ಬಂದರು. “ಈ ದ್ವೀಪ ಸ್ತೋಮವು ಅವರ ಆಳ್ವಿಕೆಯ ಆಯಕಟ್ಟಿನ ಮತ್ತು ಆಡಳಿತದ ಕೇಂದ್ರ ಮಾತ್ರವೇ ಆಗಿರದೆ ಅವರ ಆರ್ಥಿಕ ಕೇಂದ್ರವೂ ಆಗಿತ್ತು”. ವಾಣಿಜ್ಯ ಅನುಕೂಲಗಳು ಡಚ್ಚರ ಗಮನವನ್ನು ಬಾರತದಲ್ಲೂ ಸೆಳೆದವು. ಕೋರಮಂಡಳ ಕರಾವಳಿ ಪ್ರದೇಶ, ಗುಜರಾತ್, ಬಂಗಾಳ ಮತ್ತು ಕೆಳಗಿನ ಗಂಗಾ ಕಣಿವೆಯ ಒಳಭಾಗವನ್ನು ಪ್ರವೇಶಿಸಿ ಒರಿಸ್ಸಾದಲ್ಲಿ ಕೋಟೆಗಳನ್ನು ಸ್ಥಾಪಿಸಿದರು. ಭಾರತದಲ್ಲಿ ಪ್ರಮುಖವಾಗಿ ಮಚಲಿಪಟ್ಟಣ, ಪುಲಿಕಾಟ್, ಸೂರತ್, ಬಿಮ್ಲಿಪಟಂ, ಕಾರೈಕಲ್, ಚಿನ್ಸುರಾ, ಖಾಸಿಂ ಬಜಾರ್, ಬಠನಾಗೋರ್, ಪಾಟ್ನಾ, ಬಲಾಸೂರ್, ನಾಗಪಟ್ಟಣ ಮತ್ತು ಕೊಚ್ಚಿನ್‌ಗಳಲ್ಲಿ ತಮ್ಮ ಕೋಟೆಗಳನ್ನು ಸ್ಥಾಪಿಸಿಕೊಂಡರು.
ಪೋರ್ಚುಗೀಸರನ್ನು ಅಡಗಿಸುವ ಮೂಲಕ ಡಚ್ಚರು ೧೭ನೇ ಶತಮಾನದ ಪೂರ್ವದಲ್ಲಿನ ಸಾಂಬಾರ ವ್ಯಾಪಾರದ ಮೇಲೆ ಏಕಸ್ವಾಮ್ಯ ಪಡೆದಿದ್ದರು. ಸೂರತ್, ಮಧ್ಯಭಾರತ ಮತ್ತು ಯಮುನಾಕಣಿವೆ ಪ್ರದೇಶದಲ್ಲಿ ತಯಾರಾಗುತ್ತಿದ್ದ ನೀಲಿ ಭಾರಿ ಪ್ರಮಾಣದಲ್ಲಿ ಡಚ್ಚರಿಗೆ ಸರಬರಾಜಾಗುತ್ತಿತ್ತು. ಬಿಹಾರ್, ಗುಜರಾತ್ ಹಾಗೂ ಕೋರಮಂಡಲದ ಮೂಲಕ ಅವರು ಕಚ್ಚಾರೇಷ್ಮೆ, ಬಟ್ಟೆ, ಪೆಟ್ಲುಪ್ಪು ಹಾಗೂ ಅಫೀಮುಗಳನ್ನು ರಫ್ತು ಮಾಡುತ್ತಿದ್ದರು. ೧೭ನೇ ಶತಮಾನದಲ್ಲಿ ಡಚ್ಚರೊಡನೆ ಇಂಗ್ಲೀಷರಿಗಿದ್ದ ವೈರುತ್ವ ಪೋರ್ಚುಗೀಸರಿಗಿಂತ ಅಧಿಕವಾಗಿತ್ತು. ಪ್ರಾಚ್ಯದಲ್ಲಿ ಡಚ್ಚರ ನಿತಿ ಎರಡು ಧ್ಯೇಯಗಳಿಂದ ಕೂಡಿದುದಾಗಿತ್ತು. ಮೊದಲನೆಯದಾಗಿ ತಮ್ಮ ಸ್ವಾತಂತ್ರ‍್ಯದ ಶತ್ರುವಾಗಿದ್ದ ಕ್ಯಾಥೋಲಿಕ್ ಸ್ಪ್ಯೆನ್ ಮತ್ತು ಅದರ ಮಿತ್ರ ರಾಷ್ಟ್ರ ಪೋರ್ಚುಗಲ್‌ನ ವಿರುದ್ಧ ಸೇಡು ತೀರಿಸಿಕೊಳ್ಳುವುದು. ಎರಡನೆಯದಾಗಿ ಈಸ್ಟ್ ಇಂಡೀಸ್ ವಲಯದಲ್ಲಿ ವಾಣಿಜ್ಯ ಸ್ವಾಮ್ಯಗಳಿರುವ ದೃಷ್ಟಿಯಿಂದ ಅಲ್ಲಿ ವಸಾಹತುಗಳನ್ನು ಸ್ಥಾಪಿಸಿ ನೆಲಸು ನಾಡನ್ನು ಸ್ಥಾಪಿಸುವುದು ಅವರ ಧ್ಯೇಯವಾಗಿತ್ತು. ಪೋರ್ಚುಗೀಸರ ಪ್ರಭಾವ ಕಾಲಕ್ರಮೇಣ ಕುಸಿದುದರಿಂದ ಅವರ ಮೊದಲ ಧ್ಯೇಯ ಸಿದ್ಧಿಸಿತು. ತಮ್ಮ ಎರಡನೇ ಧ್ಯೇಯಸಾಧನೆಯ ಪ್ರಯತ್ನದಲ್ಲಿ ಅವರು ಇಂಗ್ಲೀಷರೊಡನೆ ತೀವ್ರ ಪೈಪೋಟಿಗೆ ಇಳಿದರು. ಡಚ್ಚರ ನೌಕಾ ಪ್ರಾಬಲ್ಯ ಮತ್ತು ೧೬೦೯ರಲ್ಲಿ ಸ್ಪೇಯ್ನ್ ಹಾಗೂ ಹಾಲೆಂಡ್‌ಗಳ ನಡುವೆ ಆದ ೨೧ ವರ್ಷಗಳ ಒಪ್ಪಂದದಿಂದ ಯೂರೋಪಿನಲ್ಲಿ ಡಚ್ಚರನ್ನು ಯುದ್ಧ ಭೀತಿಯಿಂದ ಮತ್ತು ಮಲಕ್ಕಾ ದ್ವೀಪಗಳಲ್ಲಿನ ಕೆಲವು ನಿರ್ಬಂದಗಳಿಂದ ಮುಕ್ತಿಗೊಳಿಸುದುದರಿಂದ ಈಸ್ಟ್ ಇಂಡೀಸ್‌ನಲ್ಲಿ ಇಂಗ್ಲೀಷರ ಪೈಪೋಟಿಯನ್ನು ಮೊದಲಿಗಿಂತ ಹೆಚ್ಚು ತೀವ್ರವಾಗಿ ಎದುರಿಸಿಲು ಡಚ್ಚರನ್ನು ಪ್ರೋತ್ಸಾಹಿಸಿತು. ಡಚ್ಚರು ಕೋರಮಂಡಲದ ಕರಾವಳಿಯಲ್ಲಿ ಸ್ಥಿರವಾಗಿ ನಿಂತರು. ಡಚ್ಚರು ಹಾಗೂ ಇಂಗ್ಲೀಷರ ನಡುವೆ ವಾಣಿಜ್ಯ ಪೈಪೋಟಿ ಕ್ರಿ.ಶ. ೧೭೫೯ರವರೆಗೆ ತೀವ್ರವಾಗಿಯೇ ಇದ್ದಿತು.
ಬ್ರಿಟಿಷರು: ೧೫೯೯ರಲ್ಲಿ ಲಂಡನ್‌ನ ಸಾಹಸಿ ವರ್ತಕ ಜಾನ್ ಮಿಲ್ಸೆನ್ ಹಾಲ್ ಮೆಡಿಟರೇನಿಯನ್‌ ಸಮುದ್ರ ಮಾರ್ಗದ ಮೂಲಕ ಭಾರತವನ್ನು ತಲುಪಿದನು. ೧೬೦೦ರ ಡಿಸೆಂಬರ್ ೩೧ರಂದು ಇಂಗ್ಲೆಂಡ್ ವಾಣಿಜ್ಯ ಅಭ್ಯುದಯದತ್ತ ಮೊತ್ತಮೊದಲ ಹೆಜ್ಜೆಯನ್ನು ಇಡುವ ಮೂಲಕ ಈಸ್ಟ್ ಇಂಡಿಯಾ ಕಂಪನಿಯು ವಾಣಿಜ್ಯದಲ್ಲಿ ಸ್ವಾಮ್ಯ ಪಡೆಯುವ ಸನ್ನದನ್ನು ಎಲಿಜೆಬತ್ ರಾಣಿಯಿಂದ ಪಡೆಯಿತು. ಆದರೆ ಪ್ರಾರಂಭದಲ್ಲಿ ಪೋರ್ಚುಗೀಸರ ವಿರೋಧವನ್ನು ಎದುರಿಸಬೇಕಾಯ್ತು. ಮೊಗಲ್ ಚಕ್ರವರ್ತಿ ಜಹಂಗೀರ್‌ನಿಂದ ಒಂದು ವಾಣಿಜ್ಯ ಒಪ್ಪಂದವನ್ನು ಮಾಡಿಕೊಳ್ಳುವ ಸಲುವಾಗಿ ೧ನೇ ಜೇಮ್ಸನು ೧೬೧೫ರಲ್ಲಿ ಸರ್‌ಥಾಮಸ್‌ರೋ ಎಂಬ ರಾಯಭಾರಿಯನ್ನು ಜಹಂಗೀರ್‌ನ ಆಸ್ಥಾನಕ್ಕೆ ಕಳುಹಿಸಿದನು. ಭಾರತದಲ್ಲಿ ವ್ಯಾಪಾರಿ ಕೋಟೆಗಳನ್ನು ಸ್ಥಾಪಿಸಲು ಸರ್‌ಥಾಮಸ್‌ರೋ ಮೊಗಲ್ ಸಾಮ್ರಾಟನಿಂದ ಅನುಮತಿ ಪಡೆಯುವಲ್ಲಿ ಯಶಸ್ವಿಯಾದನು. ಪೋರ್ಟ್ ಸೇಂಟ್ ಜಾರ್ಜ್, ಸೂರತ್, ನಂತರ ಬಂಗಾಳ, ಒರಿಸ್ಸಾ ಇವುಗಳ ಕಡೆ ಇಂಗ್ಲಿಷರು ವಸಾಹತನ್ನು ಸ್ಥಾಪಿಸಿದರು.
ಫ್ರೆಂಚರು: ಪೂರ್ವದಲ್ಲಿ ವ್ಯಾಪಾರ ನಡೆಸುವ ಉತ್ಕಟ ಆಕಾಂಕ್ಷೆ ಫ್ರೆಂಚರಲ್ಲಿ ಈ ಮೊದಲೇ ಮೂಡಿದ್ದರೂ ಯೂರೋಪಿಯನ್ ರಾಷ್ಟ್ರಗಳ ಪೈಕಿ ಪೂರ್ವದಲ್ಲಿ ಯೂರೋಪಿನ ಇತರ ಕಂಪನಿಗಳವರೊಡನೆ ವಾಣಿಜ್ಯ ಗಳಿಕೆಗಾಗಿ ಪೈಪೋಟಿ ನಡೆಸಿದವರಲ್ಲಿ ಫ್ರೆಂಚರು ಕಡೆಯವರು. ೪ನೇ ಹೆನ್ರಿ, ರಿಕ್ಷೆಲಿಯೋ ಮುಂತಾದವರು ವಾಣಿಜ್ಯ ಪ್ರಾಮುಖ್ಯವನ್ನು ಮನಗಂಡರು. ಕೊಲ್‌ಬರ್ಟನ್ ಸೂಚನೆಯಂತೆ ಕ್ರಿ.ಶ. ೧೬೬೪ರಲ್ಲಿ “Campagniedes Indes Orientalies” ಅನ್ನು ಸ್ಥಾಪಿಸಲಾಯಿತು. ಭಾರತದಲ್ಲಿ ಫ್ರೆಂಚರ ಪ್ರಪ್ರಥಮ ಕೋಟೆಯನ್ನು ೧೬೬೮ರಲ್ಲಿ ಸೂರತ್‌ನಲ್ಲಿ ಫ್ರಾಂಕಾಯ್ಸ್‌ಕೆರಾವ್ ಸ್ಥಾಪಿಸಿದನು. ಡಚ್ಚರು ಮತ್ತು ಫ್ರೆಂಚರ ನಡುವಣ ಯೂರೋಪಿಯನ್ ಹಗೆತನ ಭಾರತದಲ್ಲಿ ಫ್ರೆಂಚರ ಸ್ಥಾನದ ಮೇಲೆ ಪ್ರತಿಕೂಲ ಪರಿಣಾಮ ಬೀರಿತು. ಆದರೆ ೧೭೨೦ರ ಜೂನ್‌ನಲ್ಲಿ “ಇಂಡೀಸ್‌ನ ಸಾರ್ವಕಾಲಿಕ ಕಂಪನಿ” ಎಂದು ಕರೆಯಲಾದ ಕಂಪನಿಯ ಪುನರ್ ಸಂಘಟನೆಯಿಂದಾಗಿ, ೧೭೨೦ ಮತ್ತು ೧೭೪೨ರ ನಡುವೆ ಲೆನಾಯರ್ ಮತ್ತು ಡ್ಯೂಮಾಸ್ ಇವರ ಸಮರ್ಥ ಆಡಳಿತದಿಂದ ಮತ್ತೆ ಅದು ಅಭಿವೃದ್ಧಿಗೊಂಡಿತು. ಫ್ರೆಂಚರು ೧೭೨೧ರಲ್ಲಿ ಮಾರಿಸಸ್ ಅನ್ನು, ೧೭೨೫ರಲ್ಲಿ ಮಲಬಾರ್ ಕರಾವಳಿಯ ಮಾಹೆಯನ್ನು, ೧೭೩೯ರಲ್ಲಿ ಕಾರೈಕಲ್‌ ಅನ್ನು ಆಕ್ರಮಿಸಿಕೊಂಡರು. ಪಾಂಡಿಚೆರಿ, ಮಚಲಿಪಟ್ಟಣ ಮತ್ತು ಚಂದ್ರನಗರ ಫ್ರೆಂಚರ ಮುಖ್ಯ ವ್ಯಾಪಾರ ಕೇಂದ್ರಗಳಾಗಿದ್ದವು. ೧೭೪೦ರಿಂದ ಸುಮಾರು ಇಪ್ಪತ್ತು ವರ್ಷಗಳವರೆಗೆ ಕರ್ನಾಟಕವು ಫ್ರೆಂಚರು ಮತ್ತು ಇಂಗ್ಲಿಷರ ನಡುವಿನ ಹೋರಾಟದ ಕ್ಷೇತ್ರವಾಗಿ ಪರಿಣಮಿಸಿತು. ಇದರಿಂದ ಫ್ರೆಂಚರ ಪ್ರಾಬಲ್ಯವು ಕಡಿಮೆಯಾಗಲು ಕಾರಣವಾಯಿತು. ಕೋರಮಂಡಲದ ಕರಾವಳಿ ಮತ್ತು ಅದರ ಹಿನ್ನಾಡಿನ ಪ್ರದೇಶಕ್ಕೆ ಕರ್ನಾಟಕ ಎಂಬುದಾಗಿ ಯೂರೋಪಿಯನ್ನರು ಕರೆದಿದ್ದರು. ದಖ್ಖನಿನಲ್ಲಿ ಆಗ ಇದ್ದ ರಾಜಕೀಯ ಸ್ಥಿತಿಗತಿಗಳು ಮತ್ತು ಒಂದು ಕಡೆ ಬ್ರಿಟಿಷರು ಹಾಗೂ ಫ್ರೆಂಚ್ ವರ್ತಕರ ನಡುವೆ ಇದ್ದಂತಹ ಒಂದು ರೀತಿಯ ಅನಿಶ್ಚಿತ ಸಂಬಂಧ, ಮತ್ತೊಂದು ಕಡೆ ಸ್ಥಳೀಯ ಭಾರತೀಯ ಪ್ರಭುತ್ವಗಳ ಅನಿಶ್ಚಿತ ಬಾಂಧವ್ಯ ಮತ್ತು ಯೂರೋಪಿನಲ್ಲಿ ಫ್ರೆಂಚರ ಹಾಗೂ ಬ್ರಿಟಿಷರ ನಡುವೆ ಉಂಟಾಗುತ್ತಿದ್ದ ವೈಮನಸ್ಸುಗಳು ಭಾರತದಲ್ಲಿ ಇದ್ದ ಫ್ರೆಂಚ್ ಮತ್ತು ಬ್ರಿಟಿಷರ ಮೇಲೆ ಪರಿಣಾಮ ಬೀರತೊಡಗಿದವು. ಈ ಎಲ್ಲಾ ಹಿನ್ನಲೆಯಲ್ಲಿ ಬ್ರಿಟಿಷ್ ಮತ್ತು ಫ್ರೆಂಚರ ವ್ಯಾಪಾರ ಪೈಪೋಟಿಯು ಕದನದ ಹಾದಿಯನ್ನು ಹಿಡಿಯುವಂತೆ ಮಾಡಿತು. ಈ ಕದನಗಳನ್ನು ಇತಿಹಾಸದಲ್ಲಿ ಕರ್ನಾಟಕ ಯುದ್ಧಗಳು ಎಂದು ಕರೆಯಲಾಗಿದೆ.
ವಸಾಹತುಶಾಹಿಗಳು ಮತ್ತು ಮೈಸೂರು
ಭಾರತದ ಚರಿತ್ರೆಯಲ್ಲಿ ಆಧುನಿಕ ಮೈಸೂರು ಸಂಸ್ಥಾನದ ಚರಿತ್ರೆ ಅನೇಕ ವಿಶೇಷತೆಗಳಿಂದ ಕೂಡಿದೆ. ಮೈಸೂರು ಒಡೆಯರ ಆಳ್ವಿಕೆಯು ಇತಿಹಾಸದ ಪುಟಗಳಿಂದ ಹಿಂದೆ ಸರಿದರೂ , ಸಾಂಸ್ಕೃತಿಕವಾಗಿ ಇಂದಿನ ಕರ್ನಾಟಕಕ್ಕೆ ತನ್ನದೇ ಆದ ಕೊಡುಗೆ ನೀಡಿದೆ. ಇಂದು ಕರ್ನಾಟಕ ಕೈಗಾರಿಕಾ ರಾಜ್ಯವಾಗಿರಲು, ಸಾಮಾಜಿಕ ಪ್ರಗತಿಪರ ಚಿಂತನೆಗೆ ಮುಂದಾಗಲೂ, ಆರ್ಥಿಕವಾಗಿ ಸಫಲವಾಗಿರಲು, ಸಾಹಿತ್ಯ ಹಾಗೂ ವಿಜ್ಞಾನದಲ್ಲಿ ತನ್ನ ಛಾಪು ಮೂಡಿಸಲು ವಸಾಹತು ಶಾಹಿಗಳು ಹಾಗೂ ಮೈಸೂರು ಅರಸರು ಸಲ್ಲಿಸಿದ ಸೇವೆ ಗಣನೀಯವಾಗಿದೆ.
ಮೈಸೂರು ಸಂಸ್ಥಾನದ ರಾಜವಂಶಸ್ಥರಿಂದ ವಸಾಹತುಶಾಹಿಗಳು ಮೈಸೂರಿನ ಆಳ್ವಿಕೆಯನ್ನು ೧೮೩೧ರಲ್ಲಿ ಸಂಪೂರ್ಣವಾಗಿ ತಮ್ಮ ಅಧೀನಕ್ಕೆ ಪಡೆದು ಸುಮಾರು ಐವತ್ತು ವರ್ಷಗಳವರೆಗೆ ಆಳ್ವಿಕೆ ಮಾಡಿದರು. ಈ ಅವಧಿ ಒಂದರ್ಥದಲ್ಲಿ ದೇಶೀಯ ವಿದ್ಯಾವಂತರನ್ನು ಆಡಳಿತದ ಮುಖ್ಯಸ್ಥರನ್ನಾಗಿಸಬೇಕು. ಯಾವುದೇ ಕಾರಣಕ್ಕೂ ಬ್ರಿಟಿಷರು ಮತ್ತೆ ಆಡಳಿತವನ್ನು ವಹಿಸಿಕೊಳ್ಳುವಂತಹ ಸಂದರ್ಭಗಳು ಬರಬಾರದು ಹಾಗೂ ಮೈಸೂರು ಸಂಸ್ಥಾನದ ಆಡಳಿತ ಒಂದು ಮಟ್ಟದಲ್ಲಿ ಬಹುಪಾಲು ದೇಶೀಯವಾಗಿರಬೇಕು ಎನ್ನುವುದು ಇಂಗ್ಲೆಂಡಿನಲ್ಲಿದ್ದ ಸಾಮ್ರಾಜ್ಯಶಾಹಿ ನೀತಿ ನಿರೂಪಕರ ಅಭಿಮತವಾಗಿತ್ತು. ಇನ್ನೂ ಒಂದರ್ಥದಲ್ಲಿ ೧೮೫೭ರ ದಂಗೆಯ ಪರಿಣಾಮದ ಪಾಠಗಳಲ್ಲಿ ಸಂಸ್ಥಾನಗಳನ್ನು ಹಾಗೂ ರಾಜರನ್ನು ಸಾಮ್ರಾಜ್ಯದ ಕಂಭಗಳಂತೆ ಬಳಸಿಕೊಳ್ಳಬೇಕೆಂಬುದು ಆಗಿತ್ತು. ಈ ಚಿಂತನೆ ದೇಶೀಯ ಸಂಸ್ಥಾನದ ಆಂತರಿಕ ಆಡಳಿತದಲ್ಲಿ ವಸಾಹತುಶಾಹಿಗಳ ಹಸ್ತಕ್ಷೇಪವನ್ನು ನಿಷೇಧಿಸಿತ್ತು. ಪುನ: ಸ್ಥಾಪನೆ ಮತ್ತು ದೇಶೀಯ ವಿದ್ಯಾವಂತರ ನೇತೃತ್ವದಲ್ಲಿ ಆಡಳಿತ ವ್ಯವಸ್ಥೆ ಇವು ಸಾಮ್ರಾಜ್ಯಶಾಹಿ ಆಶ್ರಿತ ಸಂಸ್ಥಾನಗಳ ಕ್ಷೇತ್ರದಲ್ಲಿ ನಡೆಯುತ್ತಿದ್ದ ಪ್ರಯೋಗದಂತಿತ್ತು. ಮೈಸೂರು ಸಂಸ್ಥಾನದ ೧೮೩೦ರ ಪ್ರಕರಣವನ್ನು ಇತರ ದೇಶಿಯ ರಾಜರು ತೀವ್ರವಾಗಿ ಗಮನಿಸುತ್ತಿದ್ದಂತಹ ಕಾಲವೂ ಆಗಿತ್ತು. ಇದು ದೇಶೀಯ ರಾಜ್ಯ ಅಸ್ತಿತ್ವದ ಪ್ರಶ್ನೆಯೂ ಆಗಿತ್ತು. ಹಾಗೆಯೇ ಸಾಮ್ರಾಜ್ಯಶಾಹಿ ಬೆಳೆಯುತ್ತಿದ್ದ ಅಪಕ್ಷ ಆಡಳಿತ ಶೈಲಿಯ ಮುಖ್ಯ ತತ್ವಗಳಲ್ಲಿ ಒಂದಾಗಿತ್ತು ಈ ಆಡಳಿತ ಶೈಲಿಯಲ್ಲಿ ಕಮಿಷನರ್ ನಂತರ ದಿವಾನ್ ಪದವಿಗಳು ಮುಖ್ಯವಾಗಿದ್ದವು. ಬ್ರಿಟಿಷ್ ವಸಾಹತುಶಾಹಿ ಅವರು ರೂಪಿಸಿದ ಆಡಳಿತ ಯಂತ್ರವನ್ನು ಮತ್ತು ಆಡಳಿತ ನೀತಿಯನ್ನು ಚಾಚೂ ತಪ್ಪದೆ ದಿವಾನ್ ಅಥವಾ ಕಮಿಷನರ್‌ಗಳು ಪರಿಪಾಲಿಸಬೇಕಾಗಿತ್ತು. ಟಿಪ್ಪುವಿನ ಮರಣಾನಂತರ ಮೈಸೂರು ಸಂಸ್ಥಾನದ ಆಳ್ವಿಕೆಯನ್ನು ಬ್ರಿಟಿಷರು ರೂಪಿಸಿದ ಆಡಳಿತ ಯಂತ್ರದಡಿಯಲ್ಲಿ ಬಳಸಿಕೊಂಡರು. ಆಡಳಿತ ಯಂತ್ರ ಕುಸಿದರೆ ಮತ್ತೆ ಬ್ರಿಟಿಷರ ನೇರ ಆಳ್ವಕೆ ನಡೆಸಬೇಕಾಗುತ್ತಿತ್ತು. ಇದಕ್ಕೆ ೧೮೩೧ರ ನಂತರದ ಮೈಸೂರು ಸಂಸ್ಥಾನದ ಸಂದರ್ಭವನ್ನು ಸೂಕ್ಷ್ಮವಾಗಿ ಗಮನಿಸಬಹುದು.
ಟಿಪ್ಪು ನಂತರದ ಮೈಸೂರು ಸಂಸ್ಥಾನದ ಆಧುನಿಕ ಪದ್ಧತಿಯನ್ನು ಮೂರು ಭಾಗಗಳಾಗಿ ವಿವರಿಸುವ ಕ್ರಮ ಹಾಗೂ ಅದರ ಹಿಂದಿರುವ ತಾತ್ವಿಕ ಧೋರಣೆಯನ್ನು ಪ್ರಶ್ನಿಸಬೇಕಾಗಿದೆ. ಈ ತಾತ್ವಿಕ ಧೋರಣೆ ಸಾಮ್ರಾಜ್ಯಶಾಹಿ ಇತಿಹಾಸ ಚಿಂತನೆಯನ್ನು ಸಮರ್ಥಿಸುವಂತಹದ್ದು. ೧೮೩೧ರ ಹಿಂದಿನ ಕಾಲ ರಾಜಕೀಯವಾಗಿ ಕತ್ತಲಾಗಿತ್ತು ಎಂಬ ಅಭಿಪ್ರಾಯಗಳನ್ನು ಕೆಲವು ಮೂಲಭೂತವಾದದ ಚರಿತ್ರಕಾರರು ಚಿತ್ರಿಸಿದ್ದಾರೆ. ಆದರೆ ೧೭೯೯ರ ವರೆಗೆ ಹೈದರ್-ಟಿಪ್ಪು ಅವರು ವಸಾಹತುಶಾಹಿಗಳು(ಬ್ರಿಟಿಷರು) ದಕ್ಷಿಣಕ್ಕೆ ಪ್ರವೇಶಿಸದಂತೆ ತಡೆಗೋಡೆಯಂತೆ ನಿಂತಿದ್ದು ಮತ್ತು ಟಿಪ್ಪುವಿನ ಮರಣಾನಂತರ ಕೊಡಗನ್ನು ಕೇಂದ್ರವಾಗಿರಿಸಿಕೊಂಡು ಮೈಸೂರು ಸಂಸ್ಥಾನದ ಮಲೆನಾಡಿನ ಸೀಮೆಗಳ ಭಾಗಗಳಲ್ಲಿ ಬ್ರಿಟಿಷರ ವಿರುದ್ಧ ಹೋರಾಡಿದ್ದು, ೧೮೩೦-೩೧ರಲ್ಲಿ ಬ್ರಿಟಿಷರು ತೆರಿಗೆ ರೂಪಿಸಿದ್ದು, ಇದಕ್ಕೆ ಮೈಸೂರು ಅರಸರು ತಲೆತೂಗಿದ್ದು ಈ ರೀತಿಯ ಭೂ-ಸಂಬಂಧಗಳ ವಿರುದ್ದ ನಗರ ಪ್ರಾಂತದಲ್ಲಿ ರೈತರು ದಂಗೆಯೆದ್ದಿದ್ದು ಇಂದು ಚರಿತ್ರೆಯಲ್ಲಿ ದಾಖಲಾಗಿರುವ ವಿಷಯ. ಇದರ ನಾಯಕ ಬೂದಿ ಬಸವಪ್ಪ ಎಂಬುವನು. ಇವನು ಮೈಸೂರು ಅರಸರಿಗೆ ಪಾರಂಪರಿಕ ವೈರಿಗಳೆಂದು ಗುರ್ತಿಸಿಕೊಂಡಿದ್ದ ಇಕ್ಕೇರಿ ನಾಯಕರ ವಂಶದವನೆಂದು ಹೇಳಿಕೊಂಡು ದಂಗೆಯ ಮುಂದಾಳತ್ವ ವಹಿಸಿದ್ದನು. ಅದಕ್ಕೂ ಹಿಂದೆ ಟಿಪ್ಪೂ ಸುಲ್ತಾನ್ ಮರಣದ ನಂತರ ನಗರ ಪ್ರಾಂತ್ಯಗಳಲ್ಲಿ ಬ್ರಿಟಿಷ್ ಸೈನ್ಯ ನೆಲೆನಿಂತು ಪೂರ್ಣಯ್ಯನ ನೇತೃತ್ವದಲ್ಲಿ ಟಿಪ್ಪು ಬೆಂಬಲಿಗರಿಗಿದ್ದ ಹಳ್ಳಿಗಳನ್ನು ತುಳಿದಿದ್ದು, ಇದರ ಫಲವಾಗಿ ಅನೇಕ ಹಳ್ಳಿಗಳು ದೀಪವಿಲ್ಲದ ಹಳ್ಳಿಗಳೆಂದು ಕಂದಾಯ ಇಲಾಖೆಯ ಕಡತಗಳಲ್ಲಿ ದಾಖಲಾದ ಸಂಗತಿಗಳನ್ನು ಕತ್ತಲೆ ಯುಗವು ಎಂದು ಕರೆಯುವುದಾದರೆ, ಇಲಿಯೇಟ್ ಮತ್ತು ಡೌಸನ್ ಅವರನ್ನು, ಅವರ ಚಿಂತನೆಯನ್ನು ಯಾವ ತಕರಾರಿಲ್ಲದೆ ಸುಮ್ಮನೆ ಒಪ್ಪಿಕೊಳ್ಳಬೇಕಾಗುತ್ತದೆ.. ಏಕೆಂದರೆ ದಲಿತ ಸಮುದಾಯಗಳಂತೂ ಈಗಲೂ ಗ್ರಾಮೀಣ ಪ್ರದೇಶಗಳಲ್ಲಿ ಈ ಶಿಕ್ಷೆಯ ಅಡಿಯಲ್ಲಿಯೇ ಆತಂಕರಿಂದ ಬದುಕುತ್ತಿವೆ. ವಸಾಹತುಶಾಹಿ ಕಾಲಘಟ್ಟದ ಮೈಸೂರು ಸಂಸ್ಥಾನದ ಗ್ರಾಮೀಣ ಪ್ರದೇಶದ ಫ್ಯೂಡಲ್ ಶಕ್ತಿಗಳು ಗ್ರಾಮೀಣ ನ್ಯಾಯಾಲಯಗಳಲ್ಲಿ, ಅಧಿಕಾರ, ಪದವಿಗಳನ್ನು ಪಡೆಯುವ ಮೂಲಕ ತಮ್ಮ ಹಿಡಿತವನ್ನು ಮತ್ತಷ್ಟು ಬಲಪಡಿಸಿಕೊಂಡಿರುವ ಬಗ್ಗೆ ವಿಚಾರಮಾಡಬೇಕು ಎನಿಸದೆ ಇರದು.
ಆಧುನಿಕ ಮೈಸೂರಿನ ಸಾಂಸ್ಕೃತಿಕ ಇತಿಹಾಸ ಕುರಿತು ವಿಸ್ತಾರವಾಗಿ ಅಧ್ಯಯನ ಮಾಡಿರುವ ಹೆಟ್ನೆ ಅವರಂತಹ ವಿದ್ವಾಂಸರು ಈ ಸಂದರ್ಭ ಕುರಿತು ತಮ್ಮದೆಯಾದ ಆಲೋಚನೆ ಮಾಡಿದ್ದಾರೆ. “ವಸಾಹತು ಶಾಹಿಗಳ ಕಾಲದಲ್ಲಿ ಮೈಸೂರು ಅರಸರು ಅಧಿಕಾರ ಕೇಂದ್ರದ ತಳಹದಿಯನ್ನು ವಿಸ್ತರಿಸಿಕೊಂಡು ಹೆಚ್ಚು ಸ್ವಾಯುತ್ತತೆಯನ್ನು ಪಡೆಯಲು ಅರಮನೆ ನಡೆಸಿದ ಪ್ರಜ್ಞಾಪೂರ್ವಕ ಪ್ರಯತ್ನ”ವೆಂದು ಸೂಕ್ಷ್ಮವಾದ ಅಭಿಪ್ರಾಯ ಪಟ್ಟಿದ್ದಾರೆ. ಇಲ್ಲಿ ಅರಸರ ಧರ್ಮ ಹಾಗೂ ಅವರ ಬೌದ್ಧಿಕ ಸಾಮರ್ಥ್ಯಗಳ ನಡುವೆ ಸ್ಪರ್ಧೆ ಏರ್ಪಟ್ಟಾಗ ಹಿಂದಿದ್ದ ಒತ್ತಡಗಳು ಹೆಚ್ಚು ಕೆಲಸ ಮಾಡುತ್ತಿವೆ. ಉದಾಹರಣೆಗೆ
೧. ೧೮೩೧ರ ಅಧಿಕಾರದ ತಳಹದಿಯನ್ನು ವಿಸ್ತರಿಸಿಕೊಳ್ಳಲೇಬೇಕೆಂಬ ಪಾಠ
೨. ೧೯೦೦ರ ನಂತರ ಮೈಸೂರು ಬ್ರಾಹ್ಮಣ ವರ್ಗ ರಾಷ್ಟ್ರೀಯತೆಯ ಕಡೆ ಒಲಿಯತೊಡಗಿದ್ದು
ಪ್ರಧಾನವಾಗಿ ಈ ಎರಡು ಅಂಶಗಳು ಬಹಸಂಖ್ಯಾತ ಬ್ರಾಹ್ಮಣೇತರರನ್ನು ಅರಮನೆ ತನ್ನೆಡೆಗೆ ಸೆಳೆಯಲು ಅವರು ಶಿಕ್ಷಣ ಸಂಸ್ಥೆಗಳನ್ನು ಸ್ಥಾಪಿಪಿಸಲು, ಪ್ರಮಖ ಉದ್ಯೋಗವನ್ನು ತಮ್ಮದಾಗಿಸಿಕೊಳ್ಳಲು, ಆ ಮೂಲಕ ರಾಜಕೀಯದಲ್ಲಿ ಮುಂಚೂಣಿಗೆ ಬರಲು ಕಾರಣವಾಗಿವೆ ಅನಿಸಿದೆ ಇರದು.
ಮೈಸೂರಿನಲ್ಲಿ ದಿವಾನರ ಆಳ್ವಿಕೆಯನ್ನು ಚರ್ಚಿಸುವಾಗ, ಇವರ ಆಳ್ವಿಕೆಯ ಕಾಲದಲ್ಲಿ ಮೈಸೂರು ಪ್ರಗತಿಯ ಹಾದಿಯತ್ತ ನಡೆಯಿತು ಎನ್ನುವ ಸಂದರ್ಭದಲ್ಲಿ ೧೯ನೆಯ ಶತಮಾನದ ಕೊನೆಯ ಮತ್ತು ೨೦ನೇ ಶತಮಾನದ ಮೊದಲ ದಶಕಗಳ ಆರ್ಥಿಕ ಬೆಳವಣಿಗೆಗಳನ್ನು ಕುರಿತು ಅಧ್ಯಯನಮಾಡುವ ಅವಶ್ಯಕತೆ ಇರುತ್ತದೆ. ಭಾರತೀಯ ಸಮಾಜದ ಆರ್ಥಿಕ ಹಾಗೂ ಸಾಮಾಜಿಕ ಒಳ ಸಂರಚನೆಗಳ ಮೇಲೆ ಬ್ರಿಟಿಷರ ಆಳ್ವಿಕೆಯ ಪ್ರಭಾವವನ್ನು ಗುರುತಿಸಬೇಕಾಗುತ್ತದೆ. ಈ ದಾರಿಯಲ್ಲಿ ಬ್ರಿಟಿಷರ ಆಳ್ವಿಕೆಯಲ್ಲಿ ಯಾವ ಯಾವ ಹಳೆಯ ವೈರುಧ್ಯಗಳು ಉಳಿದುಕೊಂಡವು. ಯಾವ ಯಾವ ವೈರುಧ್ಯಗಳು ಹೊಸ ಹೊಸದಾಗಿ ಹುಟ್ಟಿಕೊಂಡವು ಎನ್ನುವುದನ್ನು ವಿಶ್ಲೇಷಿಸಬೇಕು. ಏಕೆಂದರೆ ಮೈಸೂರು ಸಂಸ್ಥಾನ ನಿಶ್ಚಿತವಾಗಿ ವಸಾಹತುಶಾಹಿ ಭಾರತೀಯ ಸಮಾಜದ ಒಂದು ಭಾಗವಾಗಿತ್ತೆನ್ನಬಹುದು. ಈ ಹಿನ್ನಲೆಯಲ್ಲಿ ಈ ಕೃತಿ ಚರ್ಚಿತಗೊಂಡಿದೆ.
ಕರ್ನಾಟಕ ಇತಿಹಾಸದ ಆಧುನಿಕ ಕಾಲವು ಬ್ರಿಟಿಷರು ಟಿಪ್ಪುವನ್ನು ಸೋಲಿಸಿ ಮೈಸೂರನ್ನು ಗೆದ್ದ ಗಳಿಗೆಯಿಂದ ಪ್ರಾರಂಭವಯಿತೆಂದು ಇತಿಹಾಸಕಾರರು ಉಲ್ಲೇಖಿಸುತ್ತಾರೆ. ಹದಿನೆಂಟನೇ ಶತಮಾನದ ಉತ್ತರಾರ್ಧದಲ್ಲಿ ಹೈದರಾಲಿ ಹಾಗೂ ಟಿಪ್ಪುಸುಲ್ತಾನರು ದಕ್ಷಿಣ ಭಾರತದಲ್ಲಿ ಬ್ರಿಟಿಷರ ಪ್ರಭಾವವನ್ನು ತಡೆಯಲು ಪ್ರಬಲವಾಗಿ ಪ್ರತಿಭಟನೆ ತೋರಿದ ಕನ್ನಡದ ಅರಸರು. ಆದರೆ ವಸಾಹತುಶಾಹಿಗಳು ಯುದ್ಧತಂತ್ರದಲ್ಲಿ ಗೆಲುವಿನ ಹಾದಿಯಲ್ಲಿಯೇ ಇದ್ದುದರಿಂದ ಹೈದರಾಲಿಯನ್ನು ಯುದ್ಧದಲ್ಲಿ ಸೋಲಿಸಿ ಅವನ ವಿರೋಧವನ್ನು ಅಡಗಿಸಿದರು. ಹೈದರನ ಮಗ ಟಿಪ್ಪು ತಂದೆಯಂತೆಯೇ ಬ್ರಿಟಿಷರ ವಿರುದ್ಧ ಯುದ್ಧಕ್ಕೆ ನಿಂತನು. ಅವನು ಸ್ವಾತಂತ್ರ‍್ಯ ಪ್ರೇಮಿಯಾಗಿದ್ದನು. ಆದರೆ ತಂದೆ ವಿಫಲನಾದ ಕಡೆ ಮಗನು ಯಶಸ್ಸು ಕಾಣಲಾರದೆ ಹೋದನು. ವಿದೇಶಿಯರೊಂದಿಗೆ ರಾಯಭಾರಿಗಳ ತಂತ್ರದಲ್ಲಿ ಪರಿಣತನಾಗದೆ ಇದ್ದದು ಟಿಪ್ಪುವಿನ ಸೋಲಿಗೆ ಮುಖ್ಯ ಕಾರಣವಾಯಿತು ಎಂದು ಇತಿಹಾಸಕಾರರ ಅಭಿಪ್ರಾಯ.
ಕರ್ನಾಟಕದ ಈ ಕಾಲದ ಚರಿತ್ರೆಗೆ ಸಂಬಂಧಿಸಿದಂತೆ ನಡೆದ ರಾಜಕೀಯ ಘಟನೆಗಳು ಮೈತ್ರಿ ಮತ್ತು ಅಪಮೈತ್ರಿಗಳ ಗೋಜುಗೊಂದಲಗಳಿಂದ ತುಂಬಿಹೋಗಿದ್ದವು. ಸ್ಥಳೀಯವಾಗಿ ಅಲ್ಲಲ್ಲಿ ಪ್ರಭಾವಶಾಲಿಗಳಾಗಿ ತಲೆಯೆತ್ತಿಕೊಂಡಿದ್ದ ಪಾಳೆಯಗಾರರು ತಂತಮ್ಮ ಉಳಿವಿಗೂ ಸ್ವಪ್ರತಿಷ್ಠೆಯ ತೃಪ್ತಿಗೂ ವಿವೇಚನೆಯಿಲ್ಲದೆ ಇಂತಹ ಅಪವಿತ್ರ ಮಿತ್ರ ಸಂಬಂಧಗಳನ್ನು ಆತುರದಿಂದ ಮಾಡಿಕೊಳ್ಳುತ್ತಿದ್ದರು. ಆದುದರಿಂದ ಸಂಧಿಕಾಲವಾದ ಆಗಿನ ಚರಿತ್ರೆಯು ಸ್ಪಷ್ಟವೂ ಸಮಗ್ರವೂ ಆದ ಚಿತ್ರವನ್ನು ಕೊಡುವುದು ಕಷ್ಟ. ಆದರೂ ಕನ್ನಡ ನಾಡಿಗೆ ಸಂಬಂಧಪಟ್ಟಂತೆ ಎರಡು ಮೂರು ಮುಖ್ಯವಾದ ರಾಜಕೀಯ ಸನ್ನಿವೇಶಗಳನ್ನು ಸ್ಥೂಲವಾಗಿ ಇಲ್ಲಿ ವಿವರಿಸಲು ಪ್ರಯತ್ನಿಸಲಾಗಿದೆ. ಮೊದಲನೆಯದಾಗಿ, ೧೮ನೆಯ ಶತಮಾನವು ಮುಗಿಯುವ ಹೊತ್ತಿಗೆ ವ್ಯಾಪಾರಕ್ಕಾಗಿ ಬಂದ ಬ್ರಿಟಿಷರು ಭಾರತದಲ್ಲಿ ತಮ್ಮ ವ್ಯಾಪಾರ ವೃತ್ತಿಯನ್ನು ಬದಿಗೊತ್ತಿ ವಿಜಯಿಗಳೆಂಬ ಹಮ್ಮನ್ನು ಬಹಿರಂಗವಾಗಿ ತೋರಿಸುತ್ತ ಬಂದದ್ದು. ಎರಡನೆಯದಾಗಿ, ೧೮ನೆಯ ಶತಮಾನದ ಹೊತ್ತಿಗೆ ಮರಾಠರ ಆಕ್ರಮಣ ಮನೋವೃತ್ತಿ ದಕ್ಷಿಣ ಭಾರತದ ಕಡೆಗೆ ತಿರುಗಿತ್ತು. ೧೭೨೦ರಿಂದ ಮರಾಠರ ಪ್ರಭಾವ ಉತ್ತರ ಕರ್ನಾಟಕದಲ್ಲಿ ಭದ್ರವಾಗಿ ನೆಲಗೊಂಡಿದ್ದ ಕಾಲ. ಹೈದರಾಬಾದಿನ ನಿಜಾಮನು ಉತ್ತರ ಕರ್ನಾಟಕದ ಮೇಲೆ ಆಗಾಗ ದಂಡೆತ್ತಿ ಬಂದು, ಅಷ್ಟಿಷ್ಟು ಕನ್ನಡ ನೆಲವನ್ನು ವಶಪಡಿಸಿಕೊಂಡಿದ್ದನು. ಈ ನೆಲವನ್ನು ಮುಸ್ಲಿಂ ಬಹುಮನಿ ರಾಜವಂಶದವರು ಆಳುತ್ತಿದ್ದರೆಂದು ನಿಜಾಮನಿಗೆ ಅದರ ಮೇಲೆ ಮೋಹ. ಆದರೆ ಮರಾಠರು ಉತ್ತರ ದಿಕ್ಕಿನಿಂದಲೋ ಪೂರ್ವ ದಕ್ಷಿಣದಿಂದಲೋ ಪದೇ ಪದೇ ಮುಸ್ಲಿಮರು ನಡೆಸುತ್ತಿದ್ದ ದಾಳಿಯನ್ನು ಎದುರಿಸುತ್ತಿದ್ದರು. ನಿಜಾಮನು ಬ್ರಿಟಿಷರ ಪ್ರಭಾವ ಬೆಳೆಯುತ್ತಿದ್ದುದಕ್ಕಾಗಿ ಗಾಬರಿಗೊಂಡನು. ಆದರೆ ಅದಕ್ಕಿಂತ ಹೆಚ್ಚಾಗಿ ಟಿಪ್ಪುವಿನ ರಾಜ್ಯವಿಸ್ತಾರಕ್ಕೆ ಅಂಜಿದನು. ಬ್ರಿಟಿಷರು ನಿಜಾಮನ ಈ ಅಂಜಿಕೆಯನ್ನು ಸ್ವಂತಕ್ಕೆ ಅನುಕೂಲವಾಗುವಂತೆ ಬಳಸಿಕೊಂಡರು.
ಹೀಗೆ, ಹತ್ತೊಂಬತ್ತನೆ ಶತಮಾನದ ಆದಿಭಾಗದಲ್ಲಿ ಕರ್ನಾಟಕದ ಚರಿತ್ರೆ ಆಧುನಿಕ ಯುಗದ ಹೊಸ್ತಿಲಲ್ಲಿದ್ದಾಗ, ಉತ್ತರದಲ್ಲಿ ಮರಾಠರ ಆಳ್ವಿಕೆಯಿತ್ತು, ಈಶಾನ್ಯದಲ್ಲಿ ನಿಜಾಮನ ಆಳ್ವಿಕೆಯಿತ್ತು, ದಕ್ಷಿಣದಲ್ಲಿ ಬ್ರಿಟಿಷರ ಪ್ರಭಾವ ಪ್ರಬಲವಾಗಿತ್ತು. ಮರಾಠರೂ ನಿಜಾಮನೂ ಅಂದಿನ ಸಂದರ್ಭ ಸನ್ನಿವೇಶಗಳಲ್ಲಿ ಸ್ವತಂತ್ರವಾಗಿ ಮುಂದುವರೆಯಲು ಅವಕಾಶವಿರಲಿಲ್ಲ. ಮೂರನೆಯವರಾದ ಬ್ರಿಟಿಷರು ಪ್ರವೇಶಿಸಿ, ಅವರಿಬ್ಬರಿಗೂ ಸೇರಿದ ನೆಲದಲ್ಲಿ, ಮುಖ್ಯವಾದ ಭಾಗಗಳನ್ನು ಸ್ವಾಧೀನಕ್ಕೆ ತೆಗೆದುಕೊಂಡು ತಮ್ಮ ಪ್ರಭಾವ ಹರಡಲು ಅವಕಾಶ ಮಾಡಿಕೊಂಡರು. ಇಂತಹ ರಾಜಕೀಯ ಸನ್ನಿವೇಶದಲ್ಲಿ ಮೈಸೂರು ಸಂಸ್ಥಾನ ತನ್ನ ಏಳು ಬೀಳಿನ ಪ್ರಗತಿಗೆ ಮುಂದಾಯಿತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಎರಡು – ತುಂಗಭದ್ರೆ ಮೇಲಿನ ಕನ್ನಡ ನಾಡಿನ ರಾಜಕೀಯ
ತುಂಗಭದ್ರಾ ನದಿಯ ಉತ್ತರಕ್ಕೆ ಇರುವ ಕನ್ನಡ ಪ್ರದೇಶವು ರಾಜಕೀಯ ಪರಿವರ್ತನೆಗಳ ಮೂಲಕ ಹಾದು ಬರಬೇಕಾಯಿತೆಂಬುದನ್ನು ಇಲ್ಲಿ ಗ್ರಹಿಸಬೇಕಾಗಿದೆ. ಯಾದವ ವಂಶವು ಅಧಿಕಾರದಿಂದ ಇಳಿದು ನಿರ್ನಾಮವಾದಾಗಿನಿಂದ ಹಾಗೂ ಬಹುಮನಿ ರಾಜ್ಯವು ೧೪ನೆಯ ಶತಮಾನದ ಮಧ್ಯಭಾಗದಲ್ಲಿ ಸ್ಥಾಪನೆಯಾದ ಮೇಲೆ, ತುಂಗಭದ್ರಾ ನದಿಯ ಬಗಲಲ್ಲಿರುವ ಕನ್ನಡನಾಡು ಸ್ಥೂಲವಾಗಿ ಬಿಜಾಪುರ ಮತ್ತು ಹೈದರಾಬಾದ್ ಕರ್ನಾಟಕದ ಭಾಗಗಳೆಲ್ಲವೂ ಸುಲ್ತಾನರ ವಶವಾಯಿತು. ಮೊದಲು ಬಹುಮನಿ ಸುಲ್ತಾನರು ಸುಮಾರು ೧೫೦ ವರ್ಷಗಳ ಕಾಲ ಆಳ್ವಿಕೆ ನಡೆಸಿದರು. ಆ ನಂತರ ಬಿಜಾಪುರದ ಆದಿಲ್‌ಶಾಹಿ ವಂಶವೂ, ಆ ಬಳಿಕ ೧೬ನೆಯ ಶತಮಾನದ ಪ್ರಾರಂಭದಿಂದ ಗೋಲ್ಕಂಡ ಮತ್ತು ಬೀದರೆಯ ಸುಲ್ತಾನರೂ ಆಳಿದರು. ತುಂಗಭದ್ರೆಯ ತೆಂಕಣಕ್ಕೆ ವಿಜಯನಗರ ಸಾಮ್ರಾಜ್ಯವು ತಲೆಯೆತ್ತಿದರೂ ಮುಸ್ಲಿಮರ ಆಳ್ವಿಕೆಯಲ್ಲಿದ್ದ ಕರ್ನಾಟಕ ಪ್ರದೇಶಗಳು ಅನುಕೂಲಕ್ಕಾಗಿ ಇನ್ನೂ ಕಾದಿರಬೇಕಾಗಿತ್ತು. ಆದರೆ ಧಾರವಾಡದ ಕೆಲವು ಭಾಗಗಳು ವಿಜಯನಗರದ ಸಾಮಂತರ ಆಳ್ವಿಕೆಗೆ ಬಂದವು. ಆದರೂ ಕರ್ನಾಟಕ ಪ್ರದೇಶವು ಪೂರ್ವದಿಕ್ಕಿನಿಂದ ಮುಸ್ಲಿಮರ ಧಾಳಿಗೆ ತುತ್ತಾಗುತ್ತಿತ್ತು. ಕೃಷ್ಣಾ, ತುಂಗಭದ್ರಾ ನದಿಗಳ ನಡುವಣ ಪ್ರದೇಶವು ವಿವಾದಭೂಮಿಯಾಗಿ ಅದರ ಮೇಲೆ ಮುಸ್ಲಿಮರು ಧಾಳಿ ಮಾಡುತ್ತಲೇ ಇದ್ದರು. ಹದಿನೇಳನೆಯ ಶತಮಾನದ ಮಧ್ಯದಲ್ಲಿ ಶಿವಾಜಿಯ ಪ್ರಭಾವವು ಕಂಡುಬಂದ ನಂತರ ಮುಂಬಯಿಯ ಪ್ರಾಂತಕ್ಕೆ ಸೇರಿದ ಕರ್ನಾಟಕದ ಜಿಲ್ಲೆಗಳಲ್ಲಿ ಮರಾಠರ ಪ್ರಗತಿಗೆ ಅವಕಾಶವಾಯಿತು. ಆದರೆ ೧೬೮೦ರಲ್ಲಿ ಶಿವಾಜಿಯು ಮರಣ ಹೊಂದಿದ ಮೇಲೆ ಮೊಗಲರು ಮತ್ತೆ ಈ ಭಾಗದ ಮೇಲೆ ದಾಳಿ ಮಾಡಿದರು. ೧೭೦೭ರಲ್ಲಿ ಔರಂಗಜೇಬನು ಮರಣ ಹೊಂದಿದಾಗ ಪರಿಸ್ಥಿತಿ ಬದಲಾಗಿ ಮರಾಠರಿಗೆ ಅನುಕೂಲವಾಯಿತು.
ಪೇಶ್ವೆ ಬಾಜೀರಾಯನು ೧೭೨೬ರಲ್ಲಿ ದಂಡೆತ್ತಿ ಕರ್ನಾಟಕವನ್ನು ಪ್ರವೇಶಿಸಿ ಶ್ರೀರಂಗಪಟ್ಟಣದವರೆಗೆ ದಾಳಿ ಮಾಡಿದನು. ಸವಣೂರು ನವಾಬನು ನಿಜಾಮನ ಸಾಮಂತ ಮರಾಠರನ್ನು ಎದುರಿಸಿದನು. ಇದರ ಫಲ ೧೭೪೭ರಲ್ಲಿ ಆದ ಸವಣೂರು ಒಪ್ಪಂದ. ಕದನ ನಿಂತು ಒಪ್ಪಂದವಾಗಿ ಹುಬ್ಬಳ್ಳಿ, ಬಂಕಾಪುರ, ಹಾನಗಲ್ಲು, ಸವಣೂರು, ಧಾರವಾಡ, ನವಲುಗುಂದ, ಗದಗ ಮತ್ತು ರಾಣಿಬೆನ್ನೂರಿನ ಭಾಗಗಳೂ ಪೇಶ್ವೆಯ ವಶಕ್ಕೆ ಬಂದವು. ಸವಣೂರು ನವಾಬನು ಸ್ವತಂತ್ರವಾಗುವ ಧೈರ‍್ಯ ತೋರಿಸಿದನು. ಆಗ ನಿಜಾಮನೂ ಮರಾಠರೂ ಒಂದಾಗಿ ಅವನನ್ನು ಸೆರೆಯಲ್ಲಿರಿಸಿದರು. ಈ ಪ್ರದೇಶಕ್ಕೆ ೧೭೬೪-೬೫ರಲ್ಲಿ ಹೈದರನು ಧಾಳಿ ನಡೆಸಿದಾಗ, ಸವಣೂರಿನ ನವಾಬನನ್ನು ಒಲಿಸಲು ಹೈದರನು ಪ್ರಯತ್ನಿಸಿದನಾದರೂ ನವಾಬನು ಜಗ್ಗಲಿಲ್ಲ. ಆದರೆ ೧೭೭೬ರಲ್ಲಿ ಹೈದರನು ಮರಾಠರನ್ನು ಸೋಲಿಸಿದಾಗ ಸವಣೂರು ನವಾಬನು ಶರಣಾಗಿ ಹೈದರನ ಮಗಳನ್ನು ತನ್ನ ಮಗನಿಗೆ ಮದುವೆ ಮಾಡಿ ಸಂಬಂಧವನ್ನು ಬೆಳಸಿದನು. ೧೭೮೨ರಲ್ಲಿ ಹೈದರನು ಮರಣ ಹೊಂದಿದನು. ಟಿಪ್ಪೂಸುಲ್ತಾನನು ತಂದೆಯನಂತರ ಪಟ್ಟಾಭಿಷಕ್ತನಾಗಿ ಉತ್ತರ ಕರ್ನಾಟಕದ ಮೇಲೆ ಧಾಳಿ ನಡೆಸಿ ಕಿತ್ತೂರು-ನರಗುಂದ ಪ್ರದೇಶಗಳನ್ನು ಆಕ್ರಮಿಸಿದನು. ಇದು ನಿಜಾಮ ಹಾಗೂ ಮರಾಠರಿಗೆ ೧೭೮೬ರಲ್ಲಿ ಟಿಪ್ಪುವಿಗೆ ವಿರೋಧವಾಗಿ ಒಪ್ಪಂದಕ್ಕೆ ಬರಲು ದಾರಿ ಮಾಡಿತು.
ಬ್ರಿಟಿಷರು ಮರಾಠರ ಮತ್ತು ನಿಜಾಮರ ಸಹಕಾರದಿಂದ ಟಿಪ್ಪುವನ್ನು ೧೭೯೨ರ ಮೂರನೇ ಮೈಸೂರು ಯುದ್ಧದಲ್ಲಿ ಸೋಲಿಸಿದಾಗ, ಅವನ ರಾಜ್ಯದಲ್ಲಿ ಅರ್ಧಭಾಗವನ್ನು ಕಿತ್ತುಕೊಂಡರು. ಅದು ಈ ಮೂವರಲ್ಲಿ ಹರಿದು ಹಂಚಿಹೋಯಿತು. ಹಳೇ ಮೈಸೂರಿನ ಪಶ್ಚಿಮ ದಕ್ಷಿಣ ಪೂರ್ವ ದಿಕ್ಕುಗಳಿಗಿದ್ದ ಭಾಗವನ್ನು ಬ್ರಿಟಿಷರು, ಮರಾಠರು ತುಂಗಭದ್ರೆಯ ದಕ್ಷಿಣ ಪೂರ್ವ ದಿಕ್ಕುಗಳಿಗಿದ್ದ ಭಾಗವನ್ನು ತಮ್ಮ ಪಾಲಿಗಿಟ್ಟುಕೊಂಡರು. ಮರಾಠರು ತಂಗಭದ್ರೆಯ ದಕ್ಷಿಣ ಗಡಿಯಾದ ಉತ್ತರ ಕರ್ನಾಟಕದ ಭಾಗವನ್ನು ತಮ್ಮದಾಗಿಸಿಕೊಂಡರು. ನಿಜಾಮನ ಪಾಲಿಗೆ ಹಳೆಯ ಮೈಸೂರಿನ ಈಶಾನ್ಯಭಾಗವೂ ರಾಜ್ಯದ ಅರ್ಧ ಭಾಗದಷ್ಟು ಪ್ರದೇಶ ಹಸ್ತಾಂತರಿಸಲು ಒಪ್ಪಿಕೊಳ್ಳಬೇಕಾಯಿತು. ಬ್ರಿಟಿಷರು ಅವನ ಇಬ್ಬರು ಮಕ್ಕಳನ್ನು ಒತ್ತೆಯಾಳಾಗಿ ಇರಿಸಿಕೊಂಡರು. ಏಳು ವರ್ಷ ಕಳೆದ ನಂತರ ಬ್ರಿಟಿಷರೂ ಅವರ ಮಿತ್ರರೂ ಸೇರಿಕೊಂಡು ಟಿಪ್ಪುವಿನೊಂದಿಗೆ ೪ನೇ ಯುದ್ಧ ಮಾಡಿ ಸೋಲಿಸಿದರು. ಈ ಯುದ್ಧದಲ್ಲಿ ಟಿಪ್ಪು ಮರಣ ಹೊಂದಬೇಕಾಯಿತು.
ಬ್ರಿಟಿಷ್ ಆಳ್ವಿಕೆಯ ಪ್ರಭಾವವು ಭಾರತದ ಎಲ್ಲಡೆಯಂತೆ ಕರ್ನಾಟಕದಲ್ಲೂ ಅನೇಕ ಬದಲಾವಣೆಗಳನ್ನು ತಂದಿತು. ಪೇಶ್ವೆಗಳಿಂದ ಗೆದ್ದಿದ್ದ ಧಾರವಾಡ, ಬಿಜಾಪುರ ಮತ್ತು ಬೆಳಗಾವಿ ಮೂರೂ ಜಿಲ್ಲೆಗಳನ್ನು ೧೮೧೮ರಲ್ಲಿ ಮುಂಬಯಿ ಪ್ರಾಂತದಲ್ಲಿ ವಿಲೀನಗೊಳಿಸಲಾಯಿತು. ಟಿಪ್ಪುವಿನಿಂದ ಪಡೆದಿದ್ದ ಉತ್ತರ ಮತ್ತು ದಕ್ಷಿಣ ಕನ್ನಡ ಜಿಲ್ಲೆಗಳು ಮತ್ತು ಬಳ್ಳಾರಿ ಜಿಲ್ಲೆಗಳನ್ನು ಮದ್ರಾಸ್ ಪ್ರಾಂತಕ್ಕೆ ಸೇರಿಸಲಾಯಿತು. ಕೆನರಾ ಜಿಲ್ಲೆಯನ್ನು ೧೮೬೨ರಲ್ಲಿ ಎರಡು ಭಾಗಮಾಡಿ ಉತ್ತರ ಕನ್ನಡ ಜಿಲ್ಲೆಯನ್ನು ಮುಂಬಯಿ ಪ್ರಾಂತಕ್ಕೆ ಸೇರಿಸಲಾಯಿತು ೧೮೩೪ರಲ್ಲಿ ಅಧೀನ ರಾಜತ್ವ ಮುಗಿದು ಕೊಡಗು ರಾಜ್ಯವನ್ನು ಮದ್ರಾಸ್ ಗೌರ‍್ನರ್‌ನ ಮೇಲ್ವಿಚಾರಣೆಯಿಂದ ಕಮಿಷನರ್ ಆಳ್ವಿಕೆಗೆ ಒಪ್ಪಿಸಲಾಯಿತು. ಆದರೆ ಮೈಸೂರನ್ನು ಪ್ರತ್ಯೇಕ ಸಂಸ್ಥಾನವಾಗಿಯೇ ಉಳಿಸಲಾಯಿತು. ೧೭೯೯ರಲ್ಲಿ ಯದುವಂಶದವರಾದ ಮುಮ್ಮಡಿ ಕೃಷ್ಣರಾಜ ಒಡೆಯರು ಅಧಿಕಾರ ಸ್ವೀಕರಿಸಿದಾಗ ಇನ್ನೂ ಬಾಲಕರಾಗಿದ್ದರು. ಈಗಿನ ಗುಲ್ಬರ್ಗಾ, ರಾಯಚೂರು ಮತ್ತು ಬೀದರ್ ಜಿಲ್ಲೆಗಳ ಭಾಗಗಳನ್ನು ಹೈದರಾಬಾದ್ ನಿಜಾಮರಿಗೆ ನೀಡಲಾಯಿತು. ಇದಲ್ಲದೆ ಸವಣೂರಿನ ನವಾಬನೂ ಸೇರಿದಂತೆ ಕರ್ನಾಟಕದಲ್ಲಿ ಸಣ್ಣ ಪುಟ್ಟ ಸಂಸ್ಥಾನಗಳನ್ನು ಆಳುತ್ತಿದ್ದ ಹದಿನೈದಕ್ಕೂ ಹೆಚ್ಚು ಸಂಸ್ಥಾನಿಕರಿದ್ದರು. ಜಮಖಂಡಿ, ರಾಮದುರ್ಗ, ಮುಧೋಳ, ಸಂಡೂರು ಇತ್ಯಾದಿಗಳು ಸೇರಿದಂತೆ ಅವರಲ್ಲಿ ಬಹುತೇಕರು ಮರಾಠಿಗರಾಗಿದ್ದುದು ವಿಶೇಷವಾಗಿತ್ತು.
ಅಂದಿನ ರಾಜಕೀಯ ಸಂದರ್ಭ ಕುರಿತು ಚರ್ಚಿಸುವಾಗ ಮೈಸೂರಿಗೆ ವಿಶೇಷವಾದ ಸ್ಥಾನ ನೀಡಬೇಕಾಗುತ್ತದೆ. ಅಂದು ಕರ್ನಾಟಕದ ಕೇಂದ್ರವಾಗಿ ಮೈಸೂರು ಪ್ರಗತಿಪರ ಸಂಸ್ಥಾನವಾಗಿ ಬೆಳೆಯುತ್ತಿತ್ತು. ಅದು ಕನ್ನಡ ಸಂಸ್ಕೃತಿಯನ್ನು ಪೋಷಿಸುವತ್ತ ಮುಂದಾಗಿತ್ತು. ಅಂದಿನ ಕರ್ನಾಟಕದ ರಾಜಕೀಯದ ಸಂದರ್ಭದಲ್ಲಿ ಮೈಸೂರು ಸಂಸ್ಥಾನವು ಇಲ್ಲದೇ ಇದ್ದಲ್ಲಿ ಕರ್ನಾಟಕವು ತನ್ನ ಅಸ್ತಿತ್ವವನ್ನು ಕಳೆದುಕೊಳ್ಳುತ್ತಿತ್ತು ಎಂದರೆ ತಪ್ಪಾಗದು. ಬಾಲಕರಾಗಿದ್ದ ಮುಮ್ಮಡಿ ಕೃಷ್ಣರಾಜರ ಕಾಲದಲ್ಲಿ ಪೂರ್ಣಯ್ಯನವರು ದಿವಾನರಾಗಿ ಆಳ್ವಿಕೆಮಾಡಿ ಮೈಸೂರನ್ನು ಅಭಿವೃದ್ಧಿಯ ಹಾದಿಗೆ ಕೊಂಡೊಯ್ದರು. ೧೮೧೦ರಲ್ಲಿ ಕೃಷ್ಣರಾಜರೇ ಆಡಳಿತವನ್ನು ವಹಿಸಿಕೊಂಡರು. ಆದರೆ ೧೮೩೧ರಲ್ಲಿ ನಡೆದ ನಗರ ದಂಗೆಯು ವಸಾಹತುಶಾಹಿಗಳು ನೇರವಾಗಿ ಮೈಸೂರಿನ ಆಡಳಿತ ವಹಿಸಿಕೊಳ್ಳುವಂತೆ ಮಾಡಿತು. ಈ ಘಟನೆಯಿಂದಾಗಿ ಮೈಸೂರು ಸಂಸ್ಥಾನವನ್ನು ವಸಾಹತುಶಾಹಿಗಳು ಐವತ್ತು ವರ್ಷಗಳ ಕಾಲ ಆಳಿದರು.
ಬ್ರಿಟಿಷರ ವಿದೇಶಿ ಆಡಳಿತ ಪದ್ಧತಿಗೆ ಕನ್ನಡ ಮಾತಾಡುತ್ತಿದ್ದ ಪ್ರದೇಶ ಸುಲಭವಾಗಿ ತಲೆಬಾಗಲಿಲ್ಲ. ೧೮೦೦ರಿಂದ ೧೮೫೮ರ ನಡುವಿನ ಅವಧಿಯಲ್ಲಿ ರಾಜ್ಯದಾದ್ಯಂತ ಹಾಗೂ ದಕ್ಷಿಣ ಭಾರತದಲ್ಲಿ ಹಿಂಸಾತ್ಮಕವಾದ ಬ್ರಿಟಿಷ್ ವಿರೋಧಿ ಬಂಡಾಯಗಳಾದವು. ಇಂತಹವುಗಳಲ್ಲಿ ಮೊದಲನೆಯದೇ ಟಿಪ್ಪುವಿನ ಪತನಾನಂತರ ೧೮೦೦ರಲ್ಲಿ ಬಿದನೂರು-ಶಿಕಾರಿಪುರ ಪ್ರದೇಶದಲ್ಲಿ ಬ್ರಿಟಿಷರ ವಿರುದ್ಧ ಬಂಡಾಯವನ್ನು ದೋಂಡಿಯಾವಾಘ್ ಹಾರಿಸಿದ್ದೇ ಆಗಿದೆ. ಅನೇಕ ಸಣ್ಣ ಪುಟ್ಟ ಸಂಸ್ಥಾನ ಹಾಗೂ ಪಾಳೆಯಗಾರರು ಅವನೊಡನೆ ಸೇರಿದ್ದರು. ಅವನ ಬಂಡಾಯವು ಜಮಾಲಾಬಾದ್‌ನಿಂದ ಕರಾವಳಿ ಜಿಲ್ಲೆಗಳಲ್ಲಿನ ಸೋದೆಯವರೆಗೆ ಮತ್ತು ಘಟ್ಟಗಳ ಮೇಲಿನ ಪ್ರದೇಶಗಳಲ್ಲಿ ಹಾಗೂ ಬೆಳಗಾವಿ ಮತ್ತು ರಾಯಚೂರು ಜಿಲ್ಲೆಗಳವರೆಗೆ ಹಬ್ಬಿತ್ತು.
ಹುಟ್ಟಿನಿಂದ ಮರಾಠಾ ಆಗಿದ್ದ ದೋಂಡಿಯಾವಾಘ್ ಶಿವಮೊಗ್ಗ ಜಿಲ್ಲೆಯ ಚನ್ನಗಿರಿ ತಾಲೂಕಿನಿಂದ ಬಂದ ಒಬ್ಬ ಕೂಲಿ ಸೈನಿಕ. ಮೊದಲು ಅವನು ಪಟವರ್ದನರ ಬಳಿ, ಕೊಲ್ಲಾಪುರದ ರಾಜನ ಬಳಿ ಮತ್ತು ಧಾರವಾಡದ ದೇಸಾಯಿ ಬಳಿ ಸೇವೆ ಸಲ್ಲಿಸುತ್ತಿದ್ದನು. ೧೭೮೦ರಲ್ಲಿ ಹೈದರ್ ಆಲಿಯ ಸೈನ್ಯದಲ್ಲಿ ಒಬ್ಬ ಅಶ್ವಾರೋಹಿ ಸೈನಿಕನಾಗಿ ಸೇರಿಕೊಂಡನು. ಆಮೇಲೆ ಸೇನಾನಾಯಕನಾದನು. ಪಡಪಡಿಕೆಯ ಸ್ವಭಾವದ ವ್ಯಕ್ತಿಯಾಗಿ ಸೈನ್ಯದಿಂದ ಓಡಿಹೋದ ವಾಘ್ ತನಗೆ ಬೇಕಾದ ಜನರ ಒಂದು ತಂಡವನ್ನು ಖಾಸಗಿ ಸೈನ್ಯವಾಗಿ ಕಟ್ಟಿದ. ೧೭೯೪ರಲ್ಲಿ ಶ್ರೀರಂಗಪಟ್ಟಣಕ್ಕೆ ಬರುವಂತೆ ಅವನನ್ನು ಪ್ರಚೋದಿಸಲಾಯಿತು. ಆಮೇಲೆ ಶ್ರೀರಂಗಪಟ್ಟಣದಲ್ಲಿ ಟಿಪ್ಪುವಿನ ಸೇನೆಯಲ್ಲಿ ಅವನಿಗೆ ಒಂದು ಸ್ಥಾನವು ದೊರೆಯಿತು. ಆದರೆ ಭಿನ್ನಾಭಿಪ್ರಾಯಗಳು ಕಾರಣವಾಗಿ ಅವನ್ನು ೧೭೯೯ರ ವರೆಗೂ ಸೆರೆಯಲ್ಲಿಡಲಾಯಿತು.
ಬ್ರಿಟಿಷರು ೧೭೯೯ರಲ್ಲಿ ಶ್ರೀರಂಗಪಟ್ಟಣವನ್ನು ಜಯಿಸಿದ ನಂತರ, ಕಾರಾಗೃಹದ ಗೋಡೆಗಳಿಗೆ ಸರಪಣಿಗಳಿಂದ ಬಂಧಿಸಲ್ಪಟ್ಟಿದ್ದ ವಾಘ್‌ನನ್ನು ನೋಡಿದ ಕಂಪೆನಿ ಸೈನಿಕರು ಅವನನ್ನು ಅಲ್ಲಿಂದ ಬಿಡುಗಡೆ ಮಾಡಿದರು. ಒಡನೆಯೇ ಅವನು ಓಡಿಹೋಗಿ ತನ್ನ ಅನುಚರರ ತಂಡವನ್ನು ಸೇರಿಕೊಂಡನು.
ಆ ಸಮಯದಲ್ಲಿ ದಕ್ಷಿಣ ಭಾರತದಲ್ಲಿ, ವಿಶೇಷವಾಗಿ ಕೊಯಮತ್ತೂರು, ಸೇಲಂ, ಮಲಬಾರ್ ಮೊದಲಾದ ಕಡೆಗಳಲ್ಲಿ, ಬ್ರಿಟಿಷ್ ಆಳ್ವಿಕೆಯ ಹಿಡಿತದಿಂದ ತಮ್ಮನು ಬಿಡಿಸಿಕೊಳ್ಳಬೇಕೆಂಬ ಭಾವನೆಯು ವೇಗವಾಗಿ ಹರಡುತ್ತಿತ್ತು, ರೈತ ವರ್ಗದಲ್ಲಿ ಈ ಭಾವನೆ ಹೆಚ್ಚಾಗಿತ್ತು. ಇದು ವಿಪರೀತ ಸ್ವತಂತ್ರ ಮನಸ್ಕನೂ, ಇತರ ಒಡೆಯರಿಗೆ ಸೇವೆ ಮಾಡುವುದಕ್ಕಿಂತ ಇತರರಿಂದ ಸೇವೆ ಮಾಡಿಸಿಕೊಳ್ಳುವ ಪವೃತ್ತಿಯವನೂ ಆದ ದೋಂಡಿಯಾವಾಘ್‌ನಿಗೆ ಸಹಜವಾಗಿಯೇ ಪ್ರೋತ್ಸಾಹಕರ ಪರಿಸ್ಥಿತಿಯಾಯಿತು. ಆದ್ದರಿಂದ ತನ್ನಂತೆಯೇ ಅನಿರ್ಬಂಧಿತ ಯೋಧರಾಗಿದ್ದ ಕೆಲವು ಜನರ ತಂಡವನ್ನು ಕಟ್ಟಿಕೊಂಡು ಅವನು ಶಿವಮೊಗ್ಗ, ಬಿದನೂರುಗಳ ಬಳಿ ಕೆಲವು ಕೋಟೆಗಳನ್ನು ವಶಪಡಿಸಿಕೊಂಡು ಅನೇಕ ಕೀಳು ಕೆಲಸಗಳಲ್ಲಿ ತೊಡಗಿದನು. ಮೈಸೂರು ಸಂಸ್ಥಾನದಲ್ಲಿ ಬ್ರಿಟಿಷ್ ಪ್ರಭುತ್ವದ ವಿರುದ್ಧವಾಗಿ ದೋಂಡಿಯಾವಾಘ್ ಎಬ್ಬಿಸಿದ ದಂಗೆಯ ಪ್ರಾರಂಭ ಇದು. ಬ್ರಿಟಿಷರಿಂದ ಬಿಡುಗಡೆ ಪಡೆಯಬೇಕೆಂಬ ಆಸೆಯಿಂದ, ಟಿಪ್ಪುಸುಲ್ತಾನನ ಸೈನ್ಯದಲ್ಲಿದ್ದ ಅನೇಕ ಸಶಸ್ತ್ರ ಯೋಧರು, ಅನೇಕ ನಿವೃತ್ತ ಪಾಳೆಯಗಾರರು ಮತ್ತು ಕಿಲ್ಲೆದಾರರು ದೋಂಡಿಯಾನೊಂದಿಗೆ ಸೇರಿಕೊಂಡರು. ಟಿಪ್ಪುಸುಲ್ತಾನನ ಸೈನ್ಯದಲ್ಲಿ ಅಳಿದುಳಿದಿದ್ದ ಸುಮಾರು ಐದುಸಾವಿರ ಆಯುಧಗಳನ್ನು ಅವನು ಸಂಗ್ರಹಿಸಿದನು. ಅತೃಪ್ತರಾಗಿದ್ದ ಅನೇಕ ಜನ ಮುಸ್ಲಿಂ ಸೈನಿಕರು ಅವನ ಜೊತೆಗೂಡಿದರು. ಅವನು ತನ್ನನ್ನು ‘ಎರಡು ಜಗತ್ತುಗಳ ರಾಜ‘ ಎಂದು ಘೋಷಿಸಿಕೊಂಡನು.
ದೋಂಡಿಯಾನು ೧೭೯೯ ಜೂನ್ ತಿಂಗಳಲ್ಲಿ ಶಿವಮೊಗ್ಗವನ್ನು ಆಕ್ರಮಿಸಿಕೊಂಡನು. ತನ್ನ ಬ್ರಿಟಿಷ್ ವಿರೋಧಿ ಕಾರ‍್ಯ ಚಟುವಟಿಕೆಗಳಿಗೆ ಅಲ್ಲಿ ಕೇಂದ್ರವನ್ನು ಸ್ಥಾಪಿಸಿಕೊಂಡನು. ಅಲ್ಲಿಂದ ಅವನು ಮೈಸೂರಿನ ವಾಯುವ್ಯಕ್ಕಿದ್ದ ಬ್ರಿಟಿಷರ ಯುದ್ಧ ಸಾಮಗ್ರಿ ಗಳನ್ನು ಅವರ ಉಗ್ರಾಣಗಳನ್ನೂ ಲೂಟಿ ಮಾಡತೊಡಗಿದನು. ಮೈಸೂರಿನ ಮುಸ್ಲಿಮರಿಂದ ಹೆಚ್ಚಿನ ಬೆಂಬಲವು ದೊರಕಿದ ಮೇಲೆ ದೋಂಡಿಯಾನು ನಗರ ವಿಭಾಗದಲ್ಲಿ ಮತ್ತು ಕರಾವಳಿಯಲ್ಲಿ ಮುಖ್ಯವಾದ ಬಂದರುಗಳನ್ನು ಆಕ್ರಮಿಸಿಕೊಂಡನು. ಬ್ರಿಟಿಷರ ಮುಷ್ಠಿಯಿಂದ ಜನರನ್ನು ವಿಮೋಚನೆಗೊಳಿಸುತ್ತೇನೆ ಎಂಬ ವಿಚಾರ ತುಂಬಿಕೊಂಡಿದ್ದ ಅವನು ನಿಜಾಮನ ರಾಜ್ಯದ ಗಡಿಯವರೆಗೆ ಹೋಗಿ ಗುತ್ತಿಯನ್ನು ವಶಪಡಿಸಿಕೊಂಡನು. ಮೈಸೂರಿನ ಗಡಿಗಳಲ್ಲಿ ಬ್ರಿಟಿಷರ ಪ್ರಭಾವವು ವ್ಯಕ್ತವಾಗ ಕೂಡದೆಂಬುದು ಅವನ ಬಯಕೆಯಾಗಿತ್ತು.
ಅಲ್ಲಿಂದ ದೋಂಡಿಯಾ ಮತ್ತು ಅವನ ಅನುಚರರು ೧೭೯೯ರಲ್ಲಿ ಜುಲೈ ತಿಂಗಳಲ್ಲಿ ಚಿತ್ರದುರ್ಗದ ಕೋಟೆಯನ್ನು ವಶಪಡಿಸಿಕೊಳ್ಳಲು ಪ್ರಯತ್ನಿಸಿದನು.ಈ ಹಂತದಲ್ಲಿ ಭಾರತದಾದ್ಯಂತ ವಿಶೇಷವಾಗಿ ಮೈಸೂರಿನಲ್ಲಿ ಕಂಡುಬಂದಿದ್ದ ಬ್ರಿಟಿಷ್ ವಿರೋಧಿ ಶಕ್ತಿಗಳನ್ನು ಸದೆಬಡಿಯಲು ಆಯುಧ ಪ್ರಯೋಗ ಮಾಡಲು ಹಿಂಜರಿಯಲಿಲ್ಲ. ದೇಶಿಯವಾದ ಸೈನ್ಯ ನಿಜಾಮನ ಸೇನೆ ಹಾಗೂ ಮುಂಬಯಿ ಕಲ್ಕತ್ತದಿಂದ ಬಂದ ತುಕಡಿಗಳು ಅವರ ಬೆಂಬಲಕ್ಕಿದ್ದವು. ತಮ್ಮವರೇ ಸೋದರರನ್ನು ಬಗ್ಗುಬಡಿಯಲು ಸ್ಥಳೀಯ ಸೇನೆಯು ಮುಂದಾಗಿ, ಬಹು ಮುಖ್ಯವಾದ ಪಾತ್ರವನ್ನು ನಿರ್ವಹಿಸಿತು. ಅಲ್ಲದೆ ಸಬ್ಸಿಡಿಯರಿ ಒಪ್ಪಂದವನ್ನು ರಚಿಸಿದ್ದುದೇ ಬ್ರಿಟಿಷರಿಗೆ ಲಾಭವಾಗುವ ರೀತಿಯಲ್ಲಿ. ಮಹಾರಾಜರು ತಮ್ಮ ಸೈನ್ಯವನ್ನೂ, ಹಣವನ್ನೂ ಕಂಪನಿಯ ವೈಭವೀಕರಣಕ್ಕಾಗಿ ಒಪ್ಪಿಸುವಂತೆ ಬಲಾತ್ಕರಿಸಲು ಅದರಿಂದ ಸುಲಭವಾಯಿತು.
೪ನೆಯ ಅಶ್ವಾರೋಹಿ ಪಡೆಯ ಕರ್ನಲ್ ಪೇಟರನಿಗೆ ದೋಂಡಿಯಾ ಮತ್ತು ಅವನ ಜನರ ಮುನ್ನಡೆ ಹಾಸನದ ಕೋಟೆಯ ಬಳಿ ತಡೆಯುವಂತೆ ಅರ್ಥರ್ ವೆಲ್ಲೆಸ್ಲಿಯು ಆಜ್ಞೆ ಮಾಡಿದನು. ಆಗಲೆ ಮೈಸೂರಿನ ಒಳಗೆ ಬಂಡಾಯದ ಪ್ರಚಾರ ವ್ಯಾಪಕವಾಗಿ ಹರಡುತ್ತಿತ್ತು. ದಂಗೆಕೋರರ ಠಾಣ್ಯಗಳಲ್ಲಿ ಆಹಾರ ಪೂರೈಕೆಯನ್ನು ತಡೆಯಲು ಅನುಕೂಲಿಸುವಂತೆ ಕಲ್ಕತ್ತಾದಿಂದ ಸೇನಾಪಡೆಯನ್ನು ಕರೆಸಿಕೊಳ್ಳಲು ಕೂಡ ಬ್ರಿಟಿಷರು ಆಲೋಚಿಸಿದರು. ಆದರೆ ಇಂತಹ ತಡೆಗಳಿಗೆಲ್ಲ ಜಗ್ಗದ ಈ ಸ್ವಾತಂತ್ರ ಹೋರಾಟಗಾರರು ಗೂಂಡಿಯ ಅನ್ನು ಯಶಸ್ವಿಯಾಗಿ ವಶಪಡಿಸಿಕೊಂಡರು. ಆದರೆ ಚಿತ್ರದುರ್ಗದ ಕೋಟೆ ಬ್ರಿಟಿಷರ ವಶವಾಯಿತು. ಬಂಗಾಳ ಮತ್ತು ಬೆಂಗಳೂರುಗಳಿಂದ ಬಂದ ಸೇನೆಯು ಗೂಂಡಿಯರ್‌ನಲ್ಲಿದ್ದ ದಂಗೆಕೋರರನ್ನು ಸೋಲಿಸಿತು. ಅವರಿಂದ ಚನ್ನಗಿರಿ ಕೋಟೆಯನ್ನು ಬಿಡಿಸಿಕೊಂಡಿತು. ಗೂಂಡಿಯರ್‌ನಲ್ಲಿ ಸುಮಾರು ೪೦ ಜನರನ್ನು ಸೆರೆಹಿಡಿಯಲಾಯಿತು. ಸುಮಾರು ೨೫೦ ಕುದುರೆಗಳನ್ನು ಸಾಯಿಸಲಾಯಿತು. ಸೆರೆಹಿಡಿದಿದ್ದವರನ್ನೂ, ಒಬ್ಬ ಕಿಲ್ಲೇದಾರನೂ ಸೇರಿದಂತೆ, ಗಲ್ಲಿಗೇರಿಸಲಾಯಿತು. ಒಬ್ಬನನ್ನು ಮಾತ್ರ ಉಳಿಸಲಾಯಿತು. ಮೈಸೂರಿನ ಜನರಿಗೆ ಬ್ರಿಟಿಷರು ದೇಶಿಯರ ವಿರುದ್ಧವಾಗಿ ಎಂತಹ ಉಗ್ರಕ್ರಮವನ್ನು ಕೈಗೊಳ್ಳಬಲ್ಲರು ಎಂಬುದನ್ನು ತಿಳಿಯಪಡಿಸಲು ಅವನು ಉಳಿದಿಕೊಂಡನು. ತಮ್ಮ ಉದ್ಧೇಶವನ್ನು ನೆರವೇರಿಸಿಕೊಳ್ಳಲು ಅವರು ಎಂತಹ ಮಾರ್ಗವನ್ನು ಹಿಡಿಯಲೂ ಹಿಂಜರಿಯುತ್ತಿರಲಿಲ್ಲ. ಅದೆಷ್ಟೇ ಅವಮಾನೀಯವಾಗಿರಲಿ, ಅನ್ಯಾಯವಾಗಿರಲಿ, ಆದರೆ ಇಂತಹ ಕೆಲಸಗಳು ದೋಂಡಿಯಾನ ಜನರನ್ನು ಭಯ ಪಡಿಸಲಿಲ್ಲ. ಅವರು ಕರ್ನಾಟಕದಲ್ಲಿ ಬ್ರಿಟಿಷ್ ಶಕ್ತಿಗೆ ಮುಕ್ತಾಯ ಹಾಡಲು ಬದ್ಧ ಕಂಕಣರಾಗಿ ನಿಂತಿದ್ದರು.
ಬ್ರಿಟಿಷರ ಮುಂದಿನ ಲಕ್ಷ್ಯ ದೋಂಡಿಯಾವಾಘ್ ಆಕ್ರಮಿಸಿಕೊಂಡಿದ್ದ ಹೊನ್ನಾಳಿ ಮತ್ತು ಶಿವಮೊಗ್ಗ ಕೋಟೆಗಳ ಮೇಲೆ ಧಾಳಿ ಮಾಡುವುದು. ದೋಂಡಿಯಾ ಜೀವಸಹಿತ ಇರುವವರೆಗೂ ಕಂಪೆನಿಯ ಪ್ರದೇಶಗಳಲ್ಲಿ ಶಾಂತಿ ಉಳಿದಿರುವುದಿಲ್ಲ ಎಂದು ವೆಲ್ಲೆಸ್ಲಿ, ತನ್ನ ಪತ್ರಗಳಲ್ಲಿ ಸ್ಪಷ್ಟಪಡಿಸಿದನು. ಆದ್ದರಿಂದ ಅವನನ್ನೂ ಅವನ ಅನುಚರರನ್ನೂ ನಿರ್ನಾಮ ಮಾಡಲು ಅವನು ಬಯಸಿದನು. ೧೭೯೯ರಲ್ಲಿ ವೆಲ್ಲೆಸ್ಲಿಯು ದೇಶೀಯ ಪಡೆಗಳನ್ನೂ ಕಂಪೆನಿಯ ಬೆಟಾಲಿಯನ್ ಜೊತೆ ಕರ್ನಲ್ ಜೀಮ್ಸ್ ಸ್ಟೀವನ್ ಸನ್ ಮತ್ತು ಕರ್ನಲ್ ದಾರ್ಲಿಂಪಲ್ ಇವರ ನೇತೃತ್ವದಲ್ಲಿ ಕಳುಹಿಸಿದನು. ಇವರು ಬಂದು ಶಿವಮೊಗ್ಗ ಮತ್ತು ಹೊನ್ನಾಳಿ ಕೋಟೆಗಳಿಗೆ ಮುತ್ತಿಗೆ ಹಾಕಿದರು. ಆ ವೇಳೆಗೆ ದೋಂಡಿಯಾ ಮತ್ತು ಅವನ ಹರಿಹರದ ಉತ್ತರಕ್ಕಿದ್ದ ವೊಲಾಲ್ ಕೋಟೆಯನ್ನು ವಶಪಡಿಸಿಕೊಂಡಿದ್ದರು. ಕಂಪೆನಿಯ ಸೈನ್ಯವು ಅವರ ಬೆನ್ನಟ್ಟಿ ತುಂಗಭದ್ರೆಯ ಫೂರ್ವ ದಂಡೆಯ ಮೇಲೆ ಹರಿಹರದ ಕಡೆಗೆ ನಡೆಯಿತು. ಲೆ.ಕ. ವ್ಯಾಲೇಸ್‌ನ ಕೈಕೆಳಗೆ ಬ್ರಿಟಿಷ್ ಸೇನೆಯೂ, ಕ್ಯಾಪ್ಟನ್ ವಿಲ್ಗೆಟ್‌ನ ಕೈಕೆಳಗೆ ಬೆಂಗಾಲ್ ಸಿಪಾಯಿ ತುಕಡಿಯೂ ಆಗಲೆ ಕೋಟೆಯನ್ನು ವಶಪಡಿಸಿಕೊಂಡಿದ್ದರು.
ದೋಂಡಿಯಾನು ತನ್ನ ೧೨೦೦ ಕುದುರೆಗಳು ಮತ್ತು ೩೦೦ ಪದಾತಿ ದಳದೊಂದಿಗೆ ನಗರ ವಿಭಾಗದ ಶಿಕಾರಿಪುರ ಕೋಟೆಯಲ್ಲಿ ಆಶ್ರಯ ಪಡೆದುಕೊಂಡನು. ಬ್ರಿಟಿಷರು ಅಲ್ಲಿಯೂ ಅವನನ್ನು ಬಿಡಲಿಲ್ಲ. ಕ. ದಾರ್ಲಿಂಪಲ್ ಮತ್ತು ಕ. ಸ್ಟೀವನ್‌ಸನ್‌ರ ಸೈನ್ಯಗಳು ಅವನನ್ನು ಸೋಲಿಸಿದವು. ಈ ವೇಳೆಗೆ ಸಂಖ್ಯಾಬಲ ಹೆಚ್ಚಾದ ದೋಂಡಿಯಾ ಮತ್ತು ಅವನ ಸಹಚರರು ದೈರ್ಯವನ್ನು ಕಳೆದುಕೊಳ್ಳದೆ ಗೂಟಿಯ ನಿಜಾಂ ರಾಜ್ಯದ ಕಡೆಗೆ ಹೋದರು. ಆದರೆ ನಿಜಾಮನು ಬ್ರಿಟಿಷರೊಂದಿಗೆ ಸೇರಿಕೊಂಡು, ಗೂಟಿಯನ್ನು ಹಿಂದಕ್ಕೆ ಪಡೆದುಕೊಂಡನು. ಅಲ್ಲಿಂದ ದೋಂಡಿಯಾನನ್ನು ಮರಾಠಾ ಗಡಿಗೆ ನೂಕಲಾಯಿತು.
ಬಂಡಾಯಗಾರರ ವಿರುದ್ಧ ಹೋರಾಡುವಾಗ ಬ್ರಿಟಿಷರ ವೆಚ್ಚವನ್ನು ಕನಿಷ್ಟ ಪ್ರಮಾಣಕ್ಕೆ ಇಳಿಸಲು ಬಯಸಿದರು. ಕಂಪೆನಿಯ ದೈಹಿಕ ಪರಿಶ್ರಮವೂ ಸಾಧ್ಯವಾದಷ್ಟು ಉಳಿಯಬೇಕೆಂಬುದು ಅವರಿಚ್ಛೆಯಾಗಿತ್ತು. ಎಲ್ಲ ಹೊಣೆಗಾರಿಕೆಯೂ ಮಹಾರಾಜನ ಹೆಗಲಮೇಲೆ ಬೀಳುತ್ತಿತ್ತು. ಆದ್ದರಿಂದ ಕೋಟೆಗಳ ಕಾವಲಿಗಿದ್ದ ಸೈನಿಕರನ್ನು ಹಿಂದಕ್ಕೆ ಕರೆಸಿಕೊಳ್ಳಲಾಯಿತು. ಎಲ್ಲ ಕೋಟೆಗಳಲ್ಲೂ ದೇಶೀಯ ಸೈನಿಕರನ್ನು ಕಾವಲಿಗೆ ಇರಿಸಬೇಕೆಂದು ಪೂರ್ಣಯ್ಯನಿಗೆ ಆಜ್ಞೆಮಾಡಲಾಯಿತು. ಕೋಟೆಗಳನ್ನು ದುರಸ್ತಿ ಪಡಿಸಿ, ಬಂಡಾಯಗಾರರ ವಿರುದ್ಧ ಹೋರಾಡಲು ಬ್ರಿಟಿಷರಿಗೆ ಅಗತ್ಯವಾಗುವಷ್ಟು ಆಹಾರ ವಸ್ತುಗಳನ್ನು ದಾಸ್ತಾನು ಮಾಡಿಡುವಂತೆ ಹರಿಹರದ ಕಿಲ್ಲೇದಾರನಿಗೆ ಆಜ್ಞೆಮಾಡಲಾಯಿತು.
ಬ್ರಿಟಿಷರು ಮಾಡಿಕೊಳ್ಳುತ್ತಿದ್ದ ಈ ಬೃಹತ್ ಸಿದ್ಧತೆಗಳನ್ನು ಸ್ವಲ್ಪವೂ ಲಕ್ಷಿಸದೆ ದೋಂಡಿಯನು ಶಿಕಾರಿಪುರದ ಕೋಟೆಯನ್ನು ವಶಪಡಿಸಿಕೊಂಡನು. ಆದರೆ ಹೆಚ್ಚು ಕಾಲ ಅದನ್ನು ಹಿಡಿದಿಟ್ಟುಕೊಳ್ಳುವುದು ಸಾಧ್ಯವಾಗಲಿಲ್ಲ. ದಾರ್ಲಿಂಪಲ್ ಮತ್ತು ಸ್ಟೀವನ್‌ಸನ್‌ ಇಬ್ಬರೂ ಕೋಟೆಗೆ ಮುತ್ತಿಗೆ ಹಾಕಿದರು. ಬಂಡಾಯಗಾರರು ಅಪ್ರತಿಮ ವೀರಾವೇಶದಿಂದ ಕಾದಿದರೂ ದೋಂಡಿಯಾನ ಕಡೆ ಅಪಾರವಾದ ಜನಹಾನಿಯಾಯಿತು. ಅವರು ತಪ್ಪಿಸಿಕೊಂಡು ಮರಾಠಾ ಸಾಮ್ರಾಜ್ಯಕ್ಕೆ ನುಗ್ಗಿದರು. ಆದರೆ ಇಲ್ಲಿ ಅನಿರೀಕ್ಷಿತವಾಗಿ ಪೇಶ್ವೆ ಮತ್ತು ಅವನ ಜನರು ದೋಂಡಿಯಪಂತ್ ಗೋಕ್ಲ ಎನ್ನುವವನ ನೇತೃತ್ವದಲ್ಲಿ ಅವರ ಮೇಲೆ ಬಿದ್ದು ಅವರ ಎಲ್ಲ ಒಂಟೆಗಳು, ಆನೆಗಳು, ತೋಪುಗಳನ್ನು ವಶಪಡಿಸಿಕೊಂಡರು. ಇದು ಬ್ರಿಟಿಷರಿಗೆದುರಾಗಿ ದೋಂಡಿಯಾ ವಾಘ್‌ನಿಗೆ ಉಂಟಾದ ಮುಖ್ಯ ಹಿನ್ನಡೆ.
ಆದರೆ ಸೋಲಿನ ಸರಣಿಯಿಂದ ದಿಕ್ಕೆಡುವಂತಹ ವ್ಯಕ್ತಿಯಾಗಿರಲಿಲ್ಲ ದೋಂಡಿಯ. ಎಲ್ಲ ವರ್ಣನೆಯ ಸುಮಾರು ಏಳೆಂಟು ಸಾವಿರ ಜನರನ್ನು ಒಟ್ಟುಗೂಡಿಸಲು ಅವನು ಶಕ್ತನಾದನು. ಹೈದರಾಬಾದಿನಿಂದ ಸೈನ್ಯ ತೊರೆದು ಬಂದವರು ಅನೇಕರು ಅವನೊಂದಿಗೆ ಕೂಡಿಕೊಂಡರು. ಅವರೆಲ್ಲರೂ ಒಟ್ಟಾಗಿ ಮಹಾರಾಷ್ಟ್ರದ ಗಡಿಯ ಸವಣೂರಿನ ಕಡೆಗೆ ನಡೆದರು. ಇದನ್ನು ನೋಡಿ ಪೇಶ್ವೆಯ ಸವಣೂರಿನ ಬಳಿ ಅವರನ್ನು ತಡೆಯುವುದಕ್ಕಾಗಿ ೫ ಸಾವಿರ ಅಶ್ವಾರೋಹಿಗಳು ಮತ್ತು ಭಾರೀ ಸಂಖ್ಯೆ ಪದಾತಿದಳವಿದ್ದ ಸೈನ್ಯವನ್ನು ಕಳುಹಿಸಿದನು.
ಕೆಲವು ಸ್ಥಳೀಯ ದಂಗೆಕೋರರನ್ನು ಕೊಲ್ಲಲು ಬ್ರಿಟಿಷರು ಬೇಕಾದಷ್ಟು ಮುನ್ನೆಚ್ಚರಿಕೆಯ ಕ್ರಮಗಳನ್ನು ಕೈಗೊಂಡರು. ಮುಂಬಯಿ ಸೈನ್ಯದ ಒಂದು ದೇಶೀಯ ತುಕಡಿಯನ್ನು ಹರಿಹರ, ಚಿತ್ರದುರ್ಗ ಮೊದಲಾದ ಸ್ಥಳಗಳಲ್ಲಿ ಇರಿಸಿ, ದೋಂಡಿಯನ ಮುನ್ನಡೆಯನ್ನು ತಡೆಯಲು ಅಥವ ಅವನ ಆಕ್ರಮಣ ಸಾಧ್ಯತೆಯನ್ನು ಎದುರಿಸಲು ಸಿದ್ಧವಾಗಿಟ್ಟರು. ಹೈದರಾಬಾದಿನಿಂದ ಕ. ಮೆಕ್ಲೀನನ ಕೈಕೆಳಗೆ ಒಂದು ಸಹಾಯಕ ಸೈನ್ಯವೂ. ಲೆ.ಕ. ಬೌಸರನ ಕೈಕೆಳಗೆ ಇನ್ನೊಂದು ಪಡೆಯೂ ಕಂಪೆನಿಯ ರಕ್ಷಣೆಗಾಗಿ ಬಂದವು. ದೋಂಡಿಯ ಕಾವಲು ಪಡೆಯಲ್ಲಿ ಸುಮಾರು ೧೫೦೦ ಜನರನ್ನು ಕೊಲ್ಲಲಾಯಿತು. ಕರ್ನಲ್ ವೆಲ್ಲೆಸ್ಲಿಯು, ಬಂಡುಕೊರರು ಪಾಳೆಯಹೂಡಿದ್ದ ರಾಣಿಬೆನ್ನೂರಿನ (ಹರಹರದಿಂದ ೧೪ ಮೈಲು) ಕಡೆಗೆ ನಡೆದನು. ದೋಂಡಿಯನು ಅಲ್ಲಿಂದಲೂ ತಪ್ಪಿಸಿಕೊಂಡು ಕಿತ್ತೂರಿಗೆ ಓಡಿಹೋದನು. ಅಲ್ಲಿ ಹತ್ತು ಸಾವಿರ ಕುದುರೆ ಐದು ಸಾವಿರ ಪದಾತಿ ದಳ ಹಾಗೂ ಎಂಟು ತೋಪುಗಳ ಸೇನೆಯೊಂದಿಗೆ ತನ್ನನ್ನು ಎದುರಿಸಿದ ಗೋಕ್ಲನನ್ನು ಕೊಂದನು.
ಈ ಪರಿಭವಕ್ಕೆ ವೆಲ್ಲೆಸ್ಲಿಯು ಬಹಳ ಬೇಗನೆ ಮುಯ್ಯಿ ತೀರಿಸಿಕೊಂಡನು. ದೋಂಡಿಯನು ವಶಪಡಿಸಿಕೊಂಡಿದ್ದ ಕುಂದಗೋಳ, ಶಿರಹಟ್ಟಿ ಮೊದಲಾದ ಎಲ್ಲ ಸ್ಥಳಗಳನ್ನೂ ಅವನು ಗೆದ್ದುಕೊಂಡನು. ದೋಂಡಿಯನ ಕಡೆಯ ಸುಮಾರು ೬೦೦ ಜನರನ್ನು ೧೮೦೦ ಜುಲೈ ತಿಂಗಳಲ್ಲಿ ನಿರ್ದಾಕ್ಷಿಣ್ಯವಾಗಿ ಕೊಂದು ಹಾಕಿದನು.
ರೈತವರ್ಗವು ದೋಂಡಿಯಾನಿಗೆ ಬೆಂಬಲ
ಬ್ರಿಟಿಷರ ವಿರುದ್ಧ ದೋಂಡಿಯನು ದೃಢನಿರ್ಧಾರದಿಂದ ಲೆಕ್ಕಾಚಾರಮಾಡಿ ಕ್ರಮಗಳನ್ನು ಕೈಗೊಳ್ಳುತ್ತಿದ್ದುದಕ್ಕೆ ಸಹಾಯಕವಾದ ಒಂದು ಅಂಶ ಕೊಯಮತ್ತೂರು, ಸೇಲಂ, ಮಲಬಾರ್ ಮೊದಲಾದ ದಕ್ಷಿಣ ಭಾರತದ ಇತರ ರಾಜ್ಯಗಳಿಂದ ಅವನು ಪಡೆದ ಪ್ರೋತ್ಸಾಹ ಮತ್ತು ಬೆಂಬಲ. ಅವನು ೧೭೯೯ರಷ್ಟು ಮೊದಲೇ ಫ್ರೆಂಚ್ ಅಧಿಕಾರಿಗಳೊಂದಿಗೆ ಸಂಪರ್ಕವನ್ನಿಟ್ಟುಕೊಂಡಿದ್ದನೆಂದು ಹೇಳಲಾಗಿದೆ. ಇಂಗ್ಲಿಷರನ್ನು ದೇಶದಿಂದ ಹೊರಹಾಕಲು ಅವರು ದೋಂಡಿಯಾನಿಗೆ ಸಹಾಯ ಮಾಡಲು ಯತ್ನಿಸಿದರು. ಆದರೆ ಅದರಿಂದ ಗಮನಾರ್ಹವಾಗಿ ಏನೂ ಸಾಧಕವಾಗಲಿಲ್ಲ. ಏಕೆಂದರೆ ದಕ್ಷಿಣ ಭಾರತದಲ್ಲಿ ಫ್ರೆಂಚರಿಗಿಂತ ಇಂಗ್ಲಿಷರು ಪ್ರಬಲವಾಗಿದ್ದರು. ಒಂದು ಸ್ವಾರಸ್ಯವಾದ ವಿಷಯವೆಂದರೆ, ಕೊಯಮತ್ತೂರು ಮತ್ತು ಸೇಲಂಗಳ ರೈತರು ಬ್ರಿಟಿಷರ ವಿರುದ್ಧ ತೀವ್ರ ಅಸಂತುಷ್ಟರಾಗಿದ್ದು ಅವರು ದೋಂಡಿಯನಿಗೆ ಬೆಂಬಲವಾಗಲು ಪ್ರಯತ್ನಿಸಿದರು. ಪೆರಿಂತುಲೈ ಗ್ರಾಮದ ಮುಖಂಡನಾಗಿದ್ದ ಚಿನ್ನಗೌರ್ ಎನ್ನುವವನು (ಚಿನ್ನ ಗೌಡರ್) ತನ್ನ ಸಹಚರರೊಂದಿಗೆ ೧೭೯೯ರ ಮಧ್ಯಭಾಗದಲ್ಲಿ ಸೋಂದಾದ ಬಳಿ ದೊಂಡಿಯನನ್ನು ಭೇಟಿ ಮಾಡಿದನು ಈ ವೇಳೆಗಾಗಲೆ ದೋಂಡಿಯನು ತನ್ನ ಹೋರಾಟವನ್ನು ಪ್ರಾರಂಭಿಸಿಯಾಗಿತ್ತು. ಸಬಂದಾವನ್ನು ವಶಪಡಿಸಿಕೊಂಡೂ ಆಗಿತ್ತು.
ಕೊಯಮತ್ತೂರಿನ ಕಂಪನಿ ಕಲೆಕ್ಟರರ ವಿರುದ್ಧ ರೈತರಲ್ಲಿ ತೀವ್ರವಾದ ಅಸಮಾಧಾನ ಅತೃಪ್ತಿಗಳು ಉಂಟಾಗಿದ್ದವು. ಅಲ್ಲಿನ ಮೂವರು ಮುಖಂಡರು ಅಪ್ಪಾಜಿಗೌರ್, ವೆಂಕಟರಾಮಯ್ಯ ಮತ್ತು ಕಸ್ತೂರಿರಂಗ ಎನ್ನುವವರು ಬ್ರಿಟಿಷರಿಗೆದುರಾಗಿ ಒಂದು ಬಂಡಾಯ ಕೂಟವನ್ನು ರಚಿಸಿಕೊಂಡರು. ಅವರು ಮೈಸೂರಿನಲ್ಲಿ ದೊಂಡಿಯನು ಬಹಿರಂಗವಾಗಿ ದಂಗೆಯೆದ್ದದರಿಂದ ಬಹುವಾಗಿ ಪ್ರಭಾವಿತರಾಗಿದ್ದರು. ಅವರು ಮೈಸೂರು ಬಳಿಯ ಮದ್ದೂರಿನಲ್ಲಿ ದೋಂಡಿಯನನ್ನು ರಹಸ್ಯವಾಗಿ ಸಂಧಿಸಿ ಮಾತು ಕತೆಗಳನ್ನು ನಡೆಸಿದರು. ಅವರೊಂದಿಗೆ ಸಹಕರಿಸಲು ದೋಂಡಿಯಾನೂ. ಸಮ್ಮತಿಸಿದನೆಂದು ಹೇಳಲಾಗಿದೆ. ಅವನು ತಮಿಳುನಾಡಿನ ಶಿವಗಂ, ಮಾನಮಧುರೆ, ಮಧುರೈ, ಅಣ್ಣಾಮಲೈ, ಕುಮಾರಪಾಳ್ಯ, ಚೆಯ್ಯಾರ್, ಈರೋಡು, ಪುನಸುರಂ ಅರುವ ಕುಂಚಿ, ಕರೂರು, ಕಂಗೆಯಂ, ಪೆರಿಂತುರೈ ಮತ್ತು ಸತ್ಯಮಂಗಲಂ ಮೊದಲಾದ ಸ್ಥಳಗಳಲ್ಲಿದ್ದ ಬಂಡಾಯ ನಾಯಕರೆಲ್ಲರಿಗೂ ಪತ್ರಗಳನ್ನು ಬರೆದನು. ಆದರೆ ದುದೃಷ್ಟವಶಾತ್, ಈ ಎಲ್ಲ ನಾಯಕರೂ ಬ್ರಿಟಿಷರಿಗೆದುರಾಗಿ ಒಂದು ಐಕ್ಯರಂಗವನ್ನು ರೂಪಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಏಕೆಂದರೆ ಈ ದೇಶಭಕ್ತರ ಅನೇಕ ಸಂದೇಶವಾಹಕರನ್ನು ಬ್ರಿಟಿಷರು ಸರೆಹಿಡಿದರು. ಈ ಬಂಡಾಯಗಾರ ನಾಯಕರು ಎಲ್ಲ ಕಡೆಯೂ ದಂಗೆಯ ಸಹಾಯಕ್ಕಾಗಿ ಹಣವನ್ನು ಸಂಗ್ರಹಿಸುತ್ತಿದ್ದರು. ಎಲ್ಲ ಜಿಲ್ಲೆಗಳಲ್ಲಿ ಶಸ್ತ್ರಧಾರಿಯೋಧರನ್ನು ಕೂಡಿಸುತ್ತಿದ್ದರು. ಈ ಮಾಹಿತಿ ಬ್ರಿಟಿಷರಿಗೆ ತಿಳಿದು ಹೋಗಿ ಅನೇಕ ಸ್ಥಳಗಳಲ್ಲಿ ಅವುಗಳನ್ನು ಅವರು ನಿರ್ಮೂಲ ಮಾಡಿದರು. ಬಂಡುಕೋರರು ಅಲ್ಲಿಂದ ಮರಾಠಾ ರಾಜ್ಯದ ಕಡೆ ಓಡಿಹೋದರು.
ಈ ಅವಕಾಶವನ್ನು ಉಪಯೋಗಿಸಿಕೊಂಡು ವೆಲ್ಲೆಸ್ಲಿಯು ದೋಂಡಿಯಾ ವಶವಾಗಿದ್ದ ಕುಣಿಗಲ್, ಶಿರಹಟ್ಟಿ ಮೊದಲಾದ ಸ್ಥಳಗಳನ್ನು ಮತ್ತೆ ಗೆದ್ದುಕೊಂಡನು. ದೋಂಡಿಯನ ಕಡೆಯ ಸುಮಾರು ಆರುನೂರು ಜನರನ್ನು ಕೊಲ್ಲಲಾಯಿತು. ದೋಂಡಿಯನು ಜನ-ಧನ ಎರಡು ದೃಷ್ಟಿಯಿಂದ ತುಂಬಾ ನಷ್ಟವನ್ನು ಅನುಭವಿಸುತ್ತಿದ್ದರೂ ತನ್ನ ಆತ್ಮವಿಶ್ವಾಸವನ್ನು ಕಳೆದುಕೊಳ್ಳಲಿಲ್ಲ. ಹೋರಾಡಿ ದುಮ್ಮಾಲ್ ಕೋಟೆಯನ್ನು ಆಕ್ರಮಿಸಿಕೊಂಡನು. ಈ ದಂಗೆ ಕೋರರ ಸಂಖ್ಯೆಯನ್ನೂ, ನಿಜವಾದ ಸ್ಥಿತಿಗತಿಯನ್ನೂ ತಿಳಿದುಕೊಳ್ಳಲು ಇಂಗ್ಲಿಷರು ಅನೇಕ ಗುಪ್ತಚರರನ್ನು ಕಳುಹಿಸಿದರು ಎಂದು ಹೇಳಲಾಗಿದೆ. ಅವರು ಬ್ರಿಟಿಷರಿಗೆ ದಂಗೆಯ ನಾಯಕರ ಸಜ್ಜು, ಸಿದ್ಧತೆ, ಸ್ಥಿತಿಗತಿಗಳ ವಿವರವಾದ ಚಿತ್ರವನ್ನು ಒದಗಿಸಿದರು. ಅದರ ಪ್ರಕಾರ ದೋಂಡಿಯನ ಬಳಿ ಸುಮಾರು ಐವತ್ತು ಸಾವಿರ ಉತ್ತಮವಾದ ಕುದುರೆಗಳಿದ್ದವು. ನಲವತ್ತು ಸಾವಿರ ಸ್ವಲ್ಪ ಕಡಿಮೆ ದರ್ಜೆಯ ಕುದುರೆಗಳಿದ್ದವು. ಹದಿನಾಲ್ಕು ಸಾವಿರ ಪದಾತಿ ಸೈನ್ಯವಿದ್ದಿತು, ಹತ್ತು ಸಾವಿರ ಯೋಧರು ಕತ್ತಿ, ಈಟಿ, ದಂಡಗಳನ್ನು ಪ್ರಯೋಗಿಸುವವರಿದ್ದರು. ಮೂವತ್ತು ಸಾವಿರ ಬೃಂಜಾರಿಗಳಿದ್ದರು. ಈಗ ದೋಂಡಿಯನು ಸವಣೂರನ್ನು ವಶಪಡಿಸಿಕೊಂಡಿದ್ದನು. ಈ ಬಲವಾದ ಕೋಟೆಯನ್ನು ಗೆಲ್ಲುವ ಸಲುವಾಗಿ ವೆಲ್ಲೆಸ್ಲಿಯು ಹರಿಹರ ಮತ್ತು ವಾರ್ಧಾಗಳಲ್ಲಿ ತುಂಗಭದ್ರಾ ನದಿಯನ್ನು ದಾಟಿ ಮರಾಠಾ ರಾಜ್ಯದ ಕಡೆಗೆ ನಡೆದನು. ಅಲ್ಲಿ ಪೇಶ್ವೆಯ ಒಬ್ಬ ಅಧೀನನಾಗಿದ್ದ ಬಾಲಕೃಷ್ಣಪಂತ್ ಎನ್ನುವವನ ನೆರವು ದೊರಕುತ್ತದೆಂದು ನಿರೀಕ್ಷಿಸಿದ್ದನು. ಅದೇ ಸಮಯಕ್ಕೆ ಮುಂಬಯಿ ಸೈನ್ಯ ಮರಾಠರ ಸೈನ್ಯ ಮತ್ತು ಸ್ಥಳೀಯರ ಅಶ್ವಪಡೆ ಇವು ಕ. ಸ್ಟೀವನ್‌ಸನ್‌ನ ನೇತೃತ್ವದಲ್ಲಿ ಗದಗ ಮತ್ತು ದುಮ್ಮಲ್ ಕೋಟೆಗಳನ್ನು ಆಕ್ರಮಿಸಿದವು. ಹೀಗೆ ದೋಂಡಿಯನು ಸವಣೂರು ಮತ್ತು ಧಾರವಾಡಗಳಲ್ಲೂ ಎಲ್ಲಾ ಕೋಟೆಗಳನ್ನು ಕಳೆದುಕೊಂಡನು. ಸವಣೂರಿನಲ್ಲಿ ದೋಂಡಿಯನು ಪ್ರತ್ಯೇಕ ಆಡಳಿತವನ್ನು ನಡೆಸುವ ಹಂತಕ್ಕೆ ಹೋಗಿದ್ದನು. ಹೀರನಾಯಕ ಎನ್ನುವವನನ್ನು ಹಳ್ಳಿಗಳ ಆಡಳಿತ ನೋಡಿಕೊಳ್ಳುವುದಕ್ಕಾಗಿ ಬಂಡಾಯಗಾರರಿಗೆ, ಹಣಪಡೆದು, ಆಹಾರ ಧಾನ್ಯಗಳನ್ನೂ ಇತರ ವಸ್ತುಗಳನ್ನೂ ಒದಗಿಸುವ ಸಲುವಾಗಿ ನೇಮಿಸಿದ್ದನು. ಆದರೆ ಸವಣೂರನ್ನು ಕಳೆದು ಕೊಂಡುದರಿಂದ ದೋಂಡಿಯನು ಕೊಲ್ಲಾಪುರದಲ್ಲಿ ಆಶ್ರಯ ಪಡೆಯಬೇಕಾಯಿತು. ಅವನು ನಾಲ್ವರು ಮುಸ್ಲಿಮರು ಮತ್ತು ಒಬ್ಬ ಹಿಂದೂ ಇದ್ದ ನಿಯೋಗವನ್ನು ದಕ್ಷಿಣಕ್ಕೆ ಕಳುಹಿಸಿದನು. ಅವರು ೧೮೦೦ರ ಏಪ್ರಿಲ್‌ನಲ್ಲಿ ವಿರೂಪಾಕ್ಷಿಯನ್ನು ತಲುಪಿದರು. ತಮಿಳುಕೂಟಗಳ ಪ್ರತಿನಿಧಿಗಳು ಕೊಲ್ಲಾಪುರಕ್ಕೆ ಬಂದು, ಕರ್ನಾಟಕ-ಮರಾಠಾ ಮೈತ್ರಿ ನಿಯೋಗಗಳು ವಿರೂಪಾಕ್ಷಿಯಲ್ಲಿ ಸೇರಿ ಐಕ್ಯ ರಂಗವು ತಮ್ಮ ಮುಂದಿನ ಸನ್ನಾಹವನ್ನು ಸಂಘಟಿಸಲು ಮುಂದಾಯಿತು.
ಇದರ ಜೊತೆಗೆ ಸಿಂಧಿಯನೂ ದಂಗೆಯನ್ನು ಪ್ರೋತ್ಸಾಹಿಸಿದನು. ಬ್ರಿಟಿಷರೊಂದಿಗೆ ಹೋರಾಡುವಾಗ ಬಳಸಲು ದೋಂಡಿಯನಿಗೆ ಅವನು ಒಂದು ಪಲ್ಲಕ್ಕಿಯನ್ನು ಕೊಟ್ಟನು. ಸಿಂಧಿಯನು ದಂಗೆಗೆ ಸಹಾಯ ಮಾಡಲು ಕಾರಣ, ಅವನ ಬದ್ಧ ವೈರಿಯಾಗಿದ್ದ ಪೇಶ್ವೆಯು ದೋಂಡಿಯನ ವಿರುದ್ದ ಬ್ರಿಟಿಷರಿಗೆ ಬೆಂಬಲವಾಗಿದ್ದುದು. ಇಷ್ಟಲ್ಲದೆ ಮೈಸೂರಿನ ಅತೃಪ್ತ ಹಾಗೂ ಸೇನೆಯಿಂದ ವಿಸರ್ಜಿತ ಮುಸ್ಲಿಮರೂ, ದಿವಂಗತ ಟಿಪ್ಪೂಸುಲ್ತಾನನ ಮಗ ಫತೇ ಹೈದರನೂ ದೋಂಡಿಯನ ಜೊತೆಗೆ ಸೇರಿಕೊಂಡನು. ಈ ಬೆಂಬಲದೊಂದಿಗೆ ದೋಂಡಿಯನು ಗಡಕ್‌ಕೋಟೆಯನ್ನು ಸುಲಭವಾಗಿ ಗೆದ್ದು ಕಿತ್ತೂರು ಮತ್ತು ಬೀತುಗೆಗಳಿಗೆ ಮುತ್ತಿಗೆ ಹಾಕಿದರು. ಮಲಬಾರಿನ ಜನರೂ ತಮ್ಮೊಂದಿಗೆ ಸೇರಿಕೊಳ್ಳುವಂತೆ ಬಂಡಾಯಗಾರರು ಪ್ರಚೋದಿ ಸಿದರು.ಅನೇಕ ಪೋರ್ಚುಗೀಸರೂ ಸೇರಿಕೊಂಡಿದ್ದರು. ಇವರೆಲ್ಲ ಸೇರಿ ತಮ್ಮ ಮುಖ್ಯ ಕೇಂದ್ರವಾದ ದಿಂಡಿಗಲ್ಲಿನಿಂದ ಬ್ರಿಟಿಷರ ಮೇಲೆ ಆಕ್ರಮಣ ಮಾಡಲು ಉದ್ದೇಶಿಸಿದ್ದರು. ಆದರೆ ಈ ಪ್ರಯತ್ನವು ವಿಫಲಗೊಂಡಿತು. ಈಗ ದೋಂಡಿಯಾವಾಘ್ ಮೈಸೂರಿನಲ್ಲೇ ಬ್ರಿಟಿಷರನ್ನು ಬಲವಾಗಿ ಎದುರಿಸಿ ಹೋರಾಡಲು ನಿರ್ಧರಿಸಿದನು. ಈಗ ಅವನ ಸೈನ್ಯದಲ್ಲಿ ಸುಮಾರು ೫೦,೦೦೦ ಜನರಿದ್ದರು. ಅವರಲ್ಲಿ ೩೦,೦೦೦ ಜನರು ಅಶ್ವಾರೋಹಿಗಳು. ಇತರ ತಾತ್ಕಾಲಿಕ ಭರ್ತಿಯೂ ಸೇರಿ ಒಟ್ಟು ೭೦,೦೦೦ ದಿಂದ ೮೦,೦೦೦ ಬಲಶಾಲಿಗಳಾದ ಯೋಧರು ಬ್ರಿಟಿಷರನ್ನೂ ಅವರ ಮಿತ್ರರನ್ನೂ ಸದೆ ಬಡಿಯಲು ಸಿದ್ದರಾಗಿದ್ದರು. ದೋಂಡಿಯನ ಒಂದು ತಂಡವು ಹೊನ್ನಾಳಿಯನ್ನು ಆಕ್ರಮಿಸಿಕೊಂಡಿತು. ಅಲ್ಲಿದ್ದ ಬ್ರಿಟಿಷ್ ಖಜಾನೆಗಳನ್ನು ಲೂಟಿಮಾಡಿದರು. ಆದರೆ ಅಲ್ಲಿಗೆ ಸಮೀಪದಲ್ಲಿದ್ದ ಮನೋಲಿಕೋಟೆಯ ಬಳಿ ದೋಂಡಿಯ ಮತ್ತು ಅವನ ಜನರ ಮೇಲೆ ಕರ್ನಲ್ ವೆಲ್ಲೆಸ್ಲಿ ಮತ್ತು ಲೆ.ಕ. ಟೋರಿನ್ ಕಾದಿದರು. ದೋಂಡಿಯನು ಭಾರೀ ಪ್ರಮಾಣದಲ್ಲಿ ಯೋಧರು, ಆನೆಗಳು, ಒಂಟೆಗಳು, ಎತ್ತುಗಳು ಮತ್ತು ಕುದುರೆಗಳನ್ನು ಕಳೆದುಕೊಳ್ಳಬೇಕಾಯಿತು. ಈ ಸಾರಿ ದೋಂಡಿಯ ಮತ್ತು ಅವನ ಜನರ ಚಟುವಟಿಕೆಗಳನ್ನು ಬುಡಸಮೇತ ಹತ್ತಿಕ್ಕಲು ವೆಲ್ಲೆಸ್ಲಿ ನಿರ್ಧರಿಸಿದ್ದನು. ದೋಂಡಿಯನ ಮಿತ್ರನಾಗಿದ್ದ ಕೊಲ್ಹಾಪುರದ ರಾಜನಿಗೆ, ಉಗ್ರಪರಿಣಾಮಗಳನ್ನು ಎದುರಿಸಬೇಕಾಗುತ್ತದೆ ಎಂದು ಬೆದರಿಕೆ ಹಾಕಿದನು. ಮೊದಲು ರಾಜನು ಹಿಂಜರಿದರೂ, ಮದರಾಸು ಸರಕಾರದಿಂದ ಬಂದ ಎಚ್ಛರಿಕೆಗಳಿಂದ ಹೆದರಿ ಅವನು ಕಂಪನಿಯೊಂದಿಗೆ ಸಹಕರಿಸಲು ಸಮ್ಮತಿಸಿದನು.
ದಂಗೆಕೋರರು ಉಪಯೋಗಿಸುತ್ತಿದ್ದ ಎಲ್ಲ ದಾರಿಗಳನ್ನು ಬಂದ್ ಮಾಡಲು ವೆಲ್ಲೆಸ್ಲಿ ಬಯಸಿದನು. ಸವದತ್ತಿಯಿಂದ ದೋಂಡಿಯನನ್ನು ಹುಡುಕಿಕೊಂಡು ಕಾಡನ್ನು ಹೊಕ್ಕನು. ಅವನು ಮಲಪ್ರಭಾ ನದಿಯ ಮೂಲಕ ಶೋಲಾಪುರದ ಕಡೆಗೆ ಹೋಗುತ್ತಿದ್ದನು. ಕ. ಸ್ಟೀವನ್‌ಸನ್ ಮತ್ತು ಲೆ.ಕ. ಬೌಸರ್ ಇವರ ನೇತೃತ್ವದಲ್ಲಿ ದಂಗೆಕೋರರನ್ನು ಮಲಪ್ರಭಾದಿಂದ ಆಚೆಗೆ ನೂಕಲು ಪ್ರಯತ್ನಿಸಲಾಯಿತು.
ದೋಂಡಿಯನ ಸೇನೆಯನ್ನು ಮತ್ತೆ ಘಟಪ್ರಭಾ ನದಿಯಲ್ಲಿ ಅಡ್ಡಹಾಕಲಾಯಿತು. ಗೋಕಾಕ್ ನದಿಯ ಪಶ್ಚಿಮಕ್ಕೆ ಹೋಗಲು ಅವರು ಪ್ರಯತ್ನಿಸುತ್ತಿದ್ದಾಗ ಒಬ್ಬ ಪಾಳೆಯಗಾರ ನರಿಟಿ ಫರ್ಜರಿ ಎನ್ನುವವನು ಅವನನ್ನು ತಡೆದನು. ಕಂಪನಿಯ ನಿರಂತರ ಮಿತ್ರನಾಗಿದ್ದ ನಿಜಾಮ ಹಾಗೂ ಪೇಶ್ವೆಯ ಸೇನೆಗಳು ಸೇರಿದವು. ಬಾಬಾಸಾಹೇಬ್ ಮತ್ತು ಚಿಂತಾಮಣಿರಾವ್ (ಮರಾಠಾ ಕ್ಯಾವಲ್ರಿ), ಲೆ.ಕ. ಕ್ಯಾಪರ್‌ನ ದಳದೊಂದಿಗೆ ಸೇರಿದರು. ಇವರು ಭೂಮಾರ್ಗವಾಗಿ ಹೋಗುತ್ತಿದ್ದ ದೋಂಡಿಯನ ಭಾರೀ ಸೈನ್ಯವೊಂದನ್ನು ಬಾದಾಮಿಯ ಬಳಿ ತಡೆಯಲು ಪ್ರಯತ್ನಿಸಿದರು. ಮೊದಲು ಅನುಮಾನಿಸುತ್ತಿದ್ದ ಸಿಂದಿಯನು ಕೊನೆಗೆ ದಂಗೆಕೋರರೊಂದಿಗೆ ಸೇರಿಕೊಂಡನು.
ಲೆ.ಕ. ಕ್ಯಾಪರನು ತನ್ನ ಭಾರೀ ಸೈನ್ಯದೊಂದಿಗೆ ಹೂಲಿಕೋಟೆಯ ಮೇಲೆ ತನ್ನ ಮುತ್ತಿಗೆಯನ್ನು ಮುಂದುವರಿಸಿದನು. ಪುರುಸ್‌ಗರ್ ಕಣಿವೆಯಲ್ಲಿ ೧೮೦೦ರ ಆಗಸ್ಟ್ ೨೨ರಂದು ಹೂಲಿಯಿಂದ ಎಂಟು ಮೈಲಿ ದೂರದ ಸ್ರಿಂಗಿ ಕೋಟೆಯನ್ನು ವಶಪಡಿಸಿಕೊಳ್ಳಲಾಯಿತು. ಇದು ದಂಗೆಕೋರ ಪಾಳೇಗಾರನೊಬ್ಬನ ವಶದಲ್ಲಿತ್ತು. ಮುಂಬಯಿ ಸೈನ್ಯದ ಗೋಲಂದಾಜು ಪಡೆಯ ವಿರುದ್ಧವಾಗಿ ಬಂಡಾಯಗಾರರು ವೀರಾವೇಶದಿಂದ ಕಾದಿದರೂ, ಸರಿಯಾದ ಸಜ್ಜಿಕೆಗಳಿಲ್ಲದೆ ಅವರು ಭಾರೀ ನಷ್ಟವನ್ನು ಅನುಭವಿಸಬೇಕಾಯಿತು.
ಬ್ರಿಟಿಷ್ ವಿರೋಧಿ ಸೈನ್ಯಗಳಿಗೆ ಬೆಂಬಲವಾಗಿ ನಿಂತ ಯಾವನೇ ಪಾಳೆಯಗಾರನನ್ನಾಗಲಿ ಕಿಲ್ಲೇದಾರನನ್ನಾಗಿ ಬ್ರಿಟಿಷರು ಬಿಡಲಿಲ್ಲ. ತಲ್ಲೂರಿನ ಒಬ್ಬ ಪಾಳೆಯಗಾರನು ದೋಂಡಿಯನಿಗೆ ಸೇರಿದ ಮದ್ದು ಗುಂಡುಗಳನ್ನೂ ಆಯುಧಗಳನ್ನೂ ಇಟ್ಟುಕೊಂಡಿದ್ದಾನೆ ಎಂದು ತಿಳಿಯಲು ವೆಲ್ಲೆಸ್ಲಿಯು ಲೆ.ಕ. ಮಾಂಟ್ರೆಸರ್‌ನನ್ನು ಕಳುಹಿಸಿ ಅವೆಲ್ಲವನ್ನೂ ವಶಪಡಿಸಿಕೊಂಡು ನಾಶ ಮಾಡಲು ಆಜ್ಞೆ ಮಾಡಿದನು. ದವಸ ಧಾನ್ಯಗಳು ಮತ್ತು ಶಸ್ತ್ರಾಸ್ತ್ರ ಸಂಗ್ರಹಗಳೆಲ್ಲವನ್ನೂ ಬ್ರಿಟಿಷರು ವಶಪಡಿಸಿಕೊಂಡು ಬಿಟ್ಟುದರಿಂದ ಬಂಡಾಯಗಾರರು ಕತಾರಘರ್ ಕೋಟೆಯಿಂದ ಕಾಲ್ತೆಗೆಯಲೇ ಬೇಕಾಯಿತು.
ಬೂದಿಹಾಳದ ಬಳಿ ದೋಂಡಿಯಾವಾಘನು ತನ್ನ ಭಾರೀ ಸೇನೆಯೊಂದಿಗೆ ಮಲಪ್ರಭಾ ನದಿಯನ್ನು ದಾಟಿ ನಿಜಾಮನ ರಾಜ್ಯವನ್ನು ಪ್ರವೇಶಿಸಿದನು. ಆದರೆ ಅಷ್ಟರಲ್ಲಿ ಪ್ರವಾಹವು ಬಂದು ಕೆಲವು ದಿನಗಳ ಕಾಲ ಕಂಪನಿಯ ಸೈನ್ಯವು ನದಿಯನ್ನು ದಾಟಲು ಸಾಧ್ಯವಾಗಲಿಲ್ಲ. ಅದೃಷ್ಟವು ದೋಂಡಿಯನಿಗೆ ಒಲಿದಂತೆ ಕಾಣಿಸಿತು. ಕ. ಸ್ಟೀವನ್‌ಸನ್ ಮಾತ್ರ ದಾಟಿದನು. ಆಮೇಲೆ ಹತ್ತು ದಿನಗಳ ನಂತರ ವೆಲ್ಲಸ್ಲಿಯು ಹನುಮತ್ ಸಾಗರದ ಬಳಿ ದಾಟಿ ತನ್ನ ಮುಂದಿನ ಕಾರ‍್ಯವನ್ನು ರೂಪಿಸಿದನು.
ರಾಯಚೂರು ಡೋಬ್‌(Doab)ನಿಂದ ದೋಂಡಿಯನ ಚಲನೆ ಹೇಗಿರಬಹುದೆಂದು ಆಲೋಚಿಸಿ ವೆಲ್ಲೆಸ್ಲಿಯು ಹೀಗೆ ತೀರ್ಮಾನಿಸಿದನು. ಅವನು ಕನಗೆರ‍್ರಿ ಮತ್ತು ಕೊಪ್ಪಳಗಳಿಂದ ಹಿಂದಿರುಗೆದರೆ ಸವಣೂರಿನಲ್ಲಿ ತಡೆಯುವುದು ಅಥವಾ ಪಾಳೆಯಗಾರರು ಮತ್ತು ಕರ್ನೂಲಿನ ಪಠಾಣರ ನೆರವಿನಿಂದ ರಾಜನ ಪ್ರದೇಶವನ್ನು ಪ್ರವೇಶಿಸಿದರೆ ಅಲ್ಲಿ ತಡೆಯುವುದು. ದೋಂಡಿಯನನ್ನು ಎಲ್ಲ ದಿಕ್ಕುಗಳಿಂದಲೂ ಆಕ್ರಮಿಸಲು ವೆಲ್ಲೆಸ್ಲಿಯು ಹೊಂಚುಹಾಕಿದನು. ಆಗ ದೋಂಡಿಯನು ರಾಯಚೂರು ಪ್ರದೇಶದ ಬಳಿ ಮಾಸ್ಕಿಯಲ್ಲಿದ್ದನು. ಕ. ಸ್ಟೀವನ್‌ಸನ್ ಹುನಗುಂದ (ವಾಯುವ್ಯ ಗಡಿ) ದಲ್ಲಿಯೂ, ಕ. ವೆಲ್ಲೆಸ್ಲಿಯ ಹನುಮತ್ ಸಾಗರ (ನೈಋತ್ಯ ಗಡಿ)ದಲ್ಲೂ ಮರಾಠಾ ಮತ್ತು ನಿಜಾಂ ಅಶ್ವದಳಗಳು ನಡುವೆಯೂ ಕಾದಿರಬೇಕೆಂದು ನಿರ್ಧರಿಸಲಾಯಿತು. ಇವರ ಜೊತೆಗೆ ಬಕ್ಷಿ ರಾಮರಾವ್ ಮತ್ತು ಬಕ್ಷಿ ಸರ್ವೋತ್ತಮರಾವ್ ಇವರ ದೇಶಿಯ ಸೈನ್ಯವು ಮುಂಬಯಿ ಬೆಟಾಲಿಯನ್‌ನೊಂದಿಗೆ ಸೇರಿಕೊಳ್ಳುವುದಿತ್ತು. ಆಕ್ರಮಣಕ್ಕೆ ತೊಡಗಲು ಗೋವಾದಿಂದ ಒಂದು ವಿಶೇಷ ತುಕಡಿಯನ್ನು ಕಂಪನಿಗೆ ಕಳಿಸಿ ಕೊಡಲಾಯಿತು.
ವೆಲ್ಲೆಸ್ಲಿಯು ೧೮೦೦ ಸಪ್ಟೆಂಬರ್ ೯ರಂದು ಕನಗೆರ‍್ರಿಯಿಂದ ಬಸ್ವಾಪುರದ ಕಡೆಗೆ ಚಲಿಸಿದನು. ಇದರ ಅರಿವಿಲ್ಲದೆ, ದೋಂಡಿಯನು ಐದು ಸಾವಿರ ಬಲಶಾಲಿಗಳಾದ ಅಶ್ವಾರೋಹಿಗಳೊಂದಿಗೆ ರಾಯಚೂರಿನಿಂದ ೨೫ ಮೈಲು ದೂರದಲ್ಲಿದ್ದ ಮೂಡ ಗೆರ‍್ರಿಯಿಂದ ಕೃಷ್ಣಾ ನದಿಯ ಕಡೆಗೆ ಹೊರಟನು. ಆದರೆ ಕರ್ನಲ್ ಸ್ಟೀವ್‌ನ್‌ಸನ್‌ನನ್ನು ಗುರುತಿಸಿ ಒಡನೆಯೇ ಹಿಂದಿರುಗಿ, ಸಮೀಪದಲ್ಲಿಯೇ ವೆಲ್ಲೆಸ್ಲಿಯ ಶಿಬಿರವಿರುವುದನ್ನು ತಿಳಿಯದೆ ಐದು ಮೈಲು ದೂರದಲ್ಲಿ ಶಿಬಿರ ಹೂಡಿದನು.
ಇದರ ಸುಳಿವನ್ನು ಅರಿತ ವೆಲ್ಲೆಸ್ಲಿಯು ಮುನ್ನಡೆದು ಯೇಪಲ್‌ಪರ್ವಿಯ ಬಳಿ ಕೋನಗಲಂನಲ್ಲಿ ದೋಂಡಿಯನನ್ನು ಸಂಧಿಸಿದನು. ನಿಜಾಮ ಮತ್ತು ಮರಾಠ ಅಶ್ವಪಡೆಗಳ ನಡುವೆ ಸಿಕ್ಕಿಕೊಂಡು ತಪ್ಪಿಸಿಕೊಂಡು ಹೋಗಲು ಹತಾಶೆಯಿಂದ ಪ್ರಯತ್ನಿಸುತ್ತಿದ್ದ ದೋಂಡಿಯಾವಾಘ್‌ನ ಮೇಲೆ ಕರ್ನಲ್ ವೆಲ್ಲೆಸ್ಲಿಯು ದೇಶಿಯ ಸೈನ್ಯದೊಂದಿಗೆ ಆಕ್ರಮಣ ಮಾಡಿದನು. ಬಂಡಾಯಗಾರರು ಸಮೀಪದ ಹಳ್ಳಿಯೊಂದರಲ್ಲಿ ಬಲವಾಗಿ ನೆಲೆಗೊಂಡಿದ್ದರಾದರೂ, ವೆಲ್ಲೆಸ್ಲಿಯ ಅಶ್ವಾರೋಹಿ ಪಡೆಯ ನಾಲ್ಕು ತುಕಡಿಗಳು ಮುತ್ತಿಗೆ ಹಾಕಿದವು. ಕೋನಗಲ್‌ನಲ್ಲಿ ಭೀಕರ ಕಾಳಗದಲ್ಲಿ ದೋಂಡಿಯನು ಮಡಿದನು. ಇಂಗ್ಲಿಷರು ನಿರಾಳವಾಗಿ ನಿಟ್ಟುಸಿರು ಬಿಟ್ಟರು. ಯುದ್ಧರಂಗದಲ್ಲಿ ಅವನು ಮಡಿಯಲು, ನಾಯಕನಿಲ್ಲದ ಬಂಡಾಯಗಾರರು ಚದುರಿಹೋದರು. ಅವರಲ್ಲಿ ಅನೇಕರನ್ನು ಪೇಶ್ವೆ ಮತ್ತು ನಿಜಾಮರ ಅಶ್ವಾರೋಹಿಗಳು ಕೊಂದುಹಾಕಿದರು. ಕ. ಸ್ಟೀವನ್‌ಸನ್, ದೇವದುರ್ಗದಲ್ಲಿ ದಂಗೆಕೋರರು ಸಂಗ್ರಹಿಸಿದ್ದ ಬೃಹತ್ ಪ್ರಮಾಣದ ಮದ್ದು ಗುಂಡುಗಳನ್ನೂ ಒಂಟೆ ಮೊದಲಾದವನ್ನು ವಶಪಡಿಸಿಕೊಂಡನು.
ಹೀಗೆ ಅಪ್ರತಿಮ ಪರಾಕ್ರಮದಿಂದ ಹೋರಾಡಿದ ದೋಂಡಿಯಾವಾಘ್, ನಿಜಾಮ, ಮರಾಠರು, ಬ್ರಿಟಿಷರು ಮತ್ತು ಮೈಸೂರು ಈ ಒಟ್ಟು ಸೇನೆಗೆ ಸಿಕ್ಕಿ ತನ್ನ ಪ್ರಾಣವನ್ನು ಬಲಿಕೊಟ್ಟನು. ಟಿಪ್ಪುವಿನ ಅಸಾಮಾನ್ಯ ಪರಾಕ್ರಮದ ಪ್ರತಿಭಟನೆಯ ನಂತರ ಬ್ರಿಟಿಷರಿಗೆ ದೊರೆತ ಅಂಥದೆ ಇನ್ನೊಂದು ವಿಜಯ ಇದು. ಈ ಬ್ರಿಟಿಷ್ ವಿರೋಧಿ ಅಂಶವನ್ನು ಎದುರಿಸಿ ಹೋರಾಡಲು ಬ್ರಿಟಿಷೆರು ಸಾಧ್ಯವಿದ್ದ ಎಲ್ಲ ಮುಂಜಾಗ್ರತೆಗಳನ್ನೂ ಕೈಗೊಂಡಿದ್ದರು. ಮೈಸೂರಿನ ಮಹಾರಾಜನು ಇನ್ನೂ ಅಪ್ರಾಪ್ತ ವಯಸ್ಕನಾಗಿದ್ದ ಬ್ರಿಟಿಷರ ಕೈಗಳಲ್ಲಿ ಕೇವಲ ಒಂದು ಸಾಧನವಾಗಿದ್ದನು. ಮೈಸೂರಿನ ಈ ಕ್ರಾಂತಿಕಾರಿಗಳ ವಿರುದ್ಧ ಮಹಾರಾಜನು ಭಾರೀ ಸೈನ್ಯವನ್ನೇ ಕಳಿಸಲೇಬೇಕಾಯಿತು. ಭಾರೀ ಪ್ರಶಂಸೆ ಪಡೆದ ೧೮೯೭ರ ಹೋರಾಟಕ್ಕಿಂತ ಐವತ್ತೇಳು ವರ್ಷಗಳ ಹಿಂದೆಯೇ ವಸಾಹತು ಆಡಳಿತಗಾರರ ವಿರುದ್ಧ ನಡೆದ ಈ ಬಂಡಾಯದ ಮೂಲತತ್ವ ಏನಿತ್ತೆಂಬುದನ್ನು ಅವರು ಆಗ ಅರ್ಥ ಮಾಡಿಕೊಂಡಿರಲಿಲ್ಲ.
ಬ್ರಿಟಿಷರಿಗೆ ದೋಂಡೀಯಾವಾಘ್‌ನನ್ನು ಕುರಿತು ತುಂಬಾ ಅಸಂತೋಷವಿದ್ದಿತು. ಈಗ ಅವನನ್ನು ಅಡಗಿಸದೆ ಹೋದರೆ ಕಾಲಕ್ರಮದಲ್ಲಿ ಅವನು ೨ನೆ ಹೈದರಾಲಿ ಆಗಬಹುದೆಂದು ವಸಾಹತುಗಾರರು ಭಾವಿಸಿದರು. ಅದರಿಂದಾಗಿ ಸಾಮ್ರಾಜ್ಯಶಾಹಿ ಶಸ್ತ್ರಾಸ್ತ್ರ ಕೋಠಿಯಲ್ಲಿದ್ದ ಸಕಲ ಆಯುಧಗಳನ್ನೂ ಅವರು ಈ ದಕ್ಷಿಣ ಭಾರತದ ಕ್ರಾಂತಿಕಾರಿಯನ್ನು ಸೋಲಿಸಲು ಪ್ರಯೋಗಿಸಬೇಕಾಯಿತು.
೧೮೦೦ರ ಸಪ್ಟೆಂಬರ್‌ನಲ್ಲಿ ಅವನು ಕೊನೆಗಲ್‌ನಲ್ಲಿ ಮತ್ತು ಅವನ ಸಹವರ್ತಿ ಬೇಲೂರಿನ (ಬಲಿಂ) ಕೃಷ್ಣಪ್ಪನಾಯಕನು ೧೮೦೨ರ ಫೆಬ್ರವರಿಯಲ್ಲಿ ಕೊಲ್ಲಲ್ಲಪಟ್ಟ. ಅವನನ್ನು ಸೇರಿಸಿ ೧೮೧೬ರಲ್ಲಿ ವೀರಪ್ಪ ಎಂಬುವಿನಿಂದ ಕೊಪ್ಪಳದ ಬಂಡಾಯ ನಡೆಯಿತು. ೧೮೨೦ರಲ್ಲಿ ಬೀದರ್ ಸಮೀಪದ ದೇಶಮುಖ್‌ನಲ್ಲಿ ಬಂಡಾಯ ನಡೆಯಿತು. ೧೮೨೪ರಲ್ಲಿ ಬಿಜಾಪುರ ಜಿಲ್ಲೆಯ ಸಿಂದಗಿಯು ಪ್ರಬಲವಾದ ಬಂಡವಾಳಕ್ಕೆ ಸಾಕ್ಷಿಯಾಯಿತು. ೧೮೨೪ರ ಕಿತ್ತೂರು ಚೆನ್ನಮ್ಮನ ಬಂಡಾಯ ಮತ್ತೂ ಅದೇ ರಾಜ್ಯದ ಸಂಗೊಳ್ಳಿ ರಾಯಣ್ಣನ ೧೯೨೯ರ ಬಂಡಾಯಗಳು ಪ್ರಸಿದ್ದವಾಗಿವೆ. ಇದನ್ನೇ ಅನುಸರಿಸಿ ೧೮೩೦-೩೧ರಲ್ಲಿ ನಡೆದ ನಗರ ಬಂಡಾಯದ ಜೊತೆಗೆ ೧೮೩೧ರಲ್ಲಿ ಕೆನರಾ ಜಿಲ್ಲೆಯಲ್ಲಿ ರೈತ ಬಂಡಾಯವಾಯಿತು. ತರೀಕೆರೆಯ ಸರ್ಜಾ ಹನುಮಪ್ಪ ನಾಯಕನೂ ಬಂಡುಕೋರರನ್ನು ಸೇರಿದ. ಈ ಬಂಡಾಯವು ವಿಫಲವಾದರೂ, ಅದು ಯದುವಂಶದವರಿಗೆ ಮರುಕಳಿಸಿದ್ದಂತಹ ಸಂಸ್ಥಾನದ ಅಧಿಕಾರವು ಬಲಿತೆಗೆದುಕೊಂಡಿತು. ೧೮೩೫-೩೭ರಲ್ಲಿ ನಡೆದ ಕೊಡಗು ಬಂಡಾಯವು ದಕ್ಷಿಣ ಕನ್ನಡದಲ್ಲೂ (ಸೂಳ್ಯ ಮತ್ತು ಮಂಗಳೂರು) ಪ್ರಬಲವಾಗಿತ್ತು. ಪೇಶ್ವೆಗಳ ಕಾಲದಲ್ಲಿ ಈ ಮೊದಲು ಅಧಿಕಾರಿಯಾಗಿದ್ದ ನರಸಪ್ಪ ಪೇಟ್ಕರ್ ಎಂಬುವನು ೧೮೪೧ರಲ್ಲಿ ಬ್ರಿಟಿಷರ ವಿರುದ್ಧ ಬಂಡಾಯವನ್ನು ಸಂಘಟಿಸಿದನು. ೧೮೫೭-೫೮ರಲ್ಲಿ ಭಾರತ ದಾದ್ಯಂತ ನಡೆದ ಬಂಡಾಯಕ್ಕೆ ಕರ್ನಾಟಕವೂ ಪ್ರತಿಸ್ಪಂದಿಸಿತು. ೧೮೫೭ರ ನವೆಂಬರ್‌ನಲ್ಲಿ ಹಲಗಲಿಯ ಬೇಡರು ಶಸ್ತ್ರಾಸ್ತ್ರ ಕಾಯಿದೆಯ ವಿರುದ್ಧ ಬಂಡಾಯವೆದ್ದರು. ಮುಂಡರಗಿ ಭೀಮರಾವ್, ಸೂರಟೂರು, ಗೋವನ ಕೊಪ್ಪ, ಹೆಮ್ಮಿಗೆ ಇತ್ಯಾದಿ ಊರುಗಳ ದೇಸಾಯಿಗಳು, ನರಗುಂದ ಮತ್ತು ಸುರಪುರ ನಾಯಕರ ಜೊತೆ ಸೇರಿ ೧೮೫೮ರಲ್ಲಿ ಬಂಡಾಯವೆದ್ದರು. ಆದರೆ ಬ್ರಿಟಿಷರು ಈ ಎಲ್ಲ ಬಂಡಾಯಗಳನ್ನು ಸಂಪೂರ್ಣವಾಗಿ ಅಡಗಿಸಿದರು. ಇವುಗಳ ಪರಿಣಾಮ ಬ್ರಿಟಿಷರು ರಾಜ್ಯದಲ್ಲಿ ಕೆಲವು ಅಭಿವೃದ್ಧಿ ಪರ ಕೆಲಸಗಳು ಕೈಗೊಳ್ಳಲು ನೆರವಾದವು. ಉದಾಹರಣೆಗೆ ಬ್ರಿಟಿಷರು ಜನತೆಯ ದೂರುಗಳಿಗೆ ಕೂಡಲೆ ಸ್ಪಂದಿಸುವುದನ್ನು ಕಲಿತಿದ್ದು, ೧೮೫೦ ಮತ್ತು ೧೮೬೦ರ ದಶಕಗಳಲ್ಲಿ ಪಟ್ಟಣಗಳ ಆಡಳಿತ ನಿರ್ವಹಣೆಗೆ ಸ್ಥಳೀಯ ಸರಕಾರಗಳು ರಚನೆಗೊಂಡವು. ಈ ಘಟನೆಗಳಿಂದ ಸರಿಯಾದ ಸಂಘಟನೆ ಇಲ್ಲದೆ ದೇಶವನ್ನು ಬ್ರಿಟಿಷರಿಂದ ಬಿಡುಗಡೆ ಮಾಡುವುದು ಸಾಧ್ಯವಿಲ್ಲವೆಂದು ಜನರಿಗೆ ಅರಿವಾಯಿತು. ಈ ನಡುವೆ ಬ್ರಿಟಿಷರೂ ಸಹ ಶಾಂತಿ ಭಂಗದ ಸಂದರ್ಭಗಳನ್ನು ಎದುರಿಸಲು ಸಾರಿಗೆ ಮತ್ತು ಸಂಪರ್ಕ ವಲಯದಲ್ಲಿ ಅಭಿವೃದ್ಧಿಯ ಅವಶ್ಯಕತೆಯನ್ನು ಮನಗಂಡರು. ಈ ರೀತಿಯ ಅಭಿವೃದ್ಧಿ ಕಾರ್ಯಗಳು ವಸಾಹತುಶಾಹಿ ಆರ್ಥಿಕ ಉದ್ಧೇಶವನ್ನು ಈಡೇರಿಸಿದವು.
ಟಿಪ್ಪುವಿನ ಸೋಲಿನಿಂದ ಹೊರಟ ಫಲಶ್ರುತಿ ಎಂದರೆ ದಕ್ಷಿಣ ಭಾರತದಲ್ಲಿ ಬ್ರಿಟಿಷರ ಆಳ್ವಿಕೆಗೆ ಬಲ ಬಂದದ್ದು ಮತ್ತು ಕರ್ನಾಟಕವು ಬೇರೆ ಬೇರೆ ಆಡಳಿತಗಳಲ್ಲಿ ವಿಭಜನೆಯಾಗಿ ಶಿಥಿಲಗೊಂಡಿದ್ದು ಈಗ ಇತಿಹಾಸ. ಆದರೆ ಬ್ರಿಟಿಷರು ಯುದ್ಧದಲ್ಲಿ ಗೆದ್ದವರು ಸ್ವಾಧೀನಪಡಿಸಿಕೊಂಡ ರಾಜ್ಯವನ್ನು ಹಂಚಿಕೊಳ್ಳಲು ಒಂದು ಒಪ್ಪಂದ ಮಾಡಿಕೊಂಡರು. ನಿಜಾಮನ ಭಾಗಕ್ಕೆ ಈಗಿನ ಬಳ್ಳಾರಿ, ಅನಂತಪುರ, ಕಡಪ, ಮತ್ತು ಕರ್ನೂಲು ಜಿಲ್ಲೆಗಳು ಸೇರಿದವು. ಆದರೆ ಬ್ರಿಟಿಷರು ಜಾರಿಗೆ ತಂದ ರಕ್ಷಣಾ ನೀತಿಯಂತೆ ೧೮೦೦ರಲ್ಲಿ ನಿಜಾಮನು ತನ್ನ ರಾಜ್ಯದಲ್ಲಿ ಬ್ರಿಟಿಷ್ ಸೈನ್ಯದ ನೀತಿಗೆ ಒಪ್ಪಿಕೊಂಡು ತನ್ನ ರಾಜ್ಯಕ್ಕೆ ಸೇರಿದ ಈ ಜಿಲ್ಲೆಗಳ ಮೇಲಿನ ಹಕ್ಕನ್ನು ಬ್ರಿಟಿಷರಿಗೆ ಬಿಟ್ಟುಕೊಡುವ ಸನ್ನಿವೇಶ ಬಂದಿತ್ತು. ಈ ಜಿಲ್ಲೆಗಳು ಮುಂದೆ ರಚನೆಯಾದ ಆಂಧ್ರ ಮತ್ತು ಕರ್ನಾಟಕ ರಾಜ್ಯ ಪ್ರದೇಶಗಳಲ್ಲಿ ಡಿಸ್ಟ್ರಿಕ್ಟ್‌ಗಳಾದವು.
ಟಿಪ್ಪುವಿನ ಪತನಕ್ಕೆ ಕಾರಣವಾದ ಸೈನ್ಯದಲ್ಲಿ ಭಾಗವಹಿಸಿದ್ದ ಮರಾಠರ ಭಾಗಕ್ಕೆ ಮುಂಬಯಿ ಕರ್ನಾಟಕವೆಂದು ಕರೆಯಲಾದ ತುಂಗೆಯ ಉತ್ತರದಿಕ್ಕಿನ ಪ್ರದೇಶವನ್ನು ಸೇರಿಸಲಾಯಿತು. ಆದರೆ ಉತ್ತರ ಕನ್ನಡ ಜಿಲ್ಲೆಯನ್ನು (ಕಾರವಾರ) ಅದು ಸಮುದ್ರ ತೀರದ ನೆಲವಾದುದರಿಂದ ಬ್ರಿಟಿಷರು ತಮ್ಮ ಭಾಗಕ್ಕೆ ಉಳಿಸಿಕೊಂಡರು. ದಕ್ಷಿಣ ಕನ್ನಡ ಜಿಲ್ಲೆ ಹಾಗೂ ಮೈಸೂರಿನ ಪಶ್ಚಿಮದ ದಕ್ಷಿಣಪೂರ್ವದಿಕ್ಕಿನ ಪ್ರದೇಶಗಳನ್ನು ಬ್ರಿಟಿಷರೇ ತಮ್ಮ ಅಧೀನದಲ್ಲಿರಿಸಿಕೊಂಡರು. ೧೮೬೨ರ ವರೆಗೆ ಕಡಲತೀರದ ಕನ್ನಡ ಪ್ರದೇಶವೆಲ್ಲ ಒಂದು ಭಾಗವಾಗಿತ್ತು. ಕುಂದಾಪುರದವರೆಗೆ ಉತ್ತರಕ್ಕಿರುವ ಕನ್ನಡದ ನೆಲವನ್ನು ಉತ್ತರ ಕನ್ನಡವೆಂದು ವಿಭಜಿಸಿ ಆ ಮೇಲೆ ಅದನ್ನು ಮುಂಬಯಿ ಪ್ರದೇಶಕ್ಕೆ ಸೇರಿಸಿದವರು ಬ್ರಿಟಿಷರು. ಸಮುದ್ರ ತೀರದ ಭಾಗವನ್ನೆಲ್ಲ ತಮ್ಮ ಸ್ವಾಧಿನದಲ್ಲಿರುವುದು ಅನುಕೂಲವೆಂಬುದು ಬ್ರಿಟಿಷರು ಕೈಕೊಂಡ ತೀರ್ಮಾನ. ತೀರಪ್ರದೇಶಗಳಾವುದೂ ಭಾರತೀಯ ಮಿತ್ರರ ಅಧೀನದಲ್ಲಿರದಂತೆ ತುಂಬ ಎಚ್ಚರವಹಿಸಿದರು. ಟಿಪ್ಪುವಿನಂತೆ ಈ ಮಿತ್ರರು ಫ್ರೆಂಚರಂತೆ ಸಮುದ್ರ ಸಂಚಾರಿ ಶಕ್ತಿಗಳೊಡನೆ ಸಂಧಾನ ಮಾಡಿಕೊಂಡು ತಮಗೆ ಎದುರುಬಿದ್ದಾರೆಂದು ಪ್ರತಿಕೂಲ ಸಂದರ್ಭವನ್ನು ತಪ್ಪಿಸಲು ಬ್ರಿಟಿಷರು ಜಾಗರೂಕರಾಗಿದ್ದರು. ಹೀಗೆ ಇವರಲ್ಲಿ ರಾಜ್ಯವನ್ನು ಹರಿದು ಹಂಚಿದ್ದಾದ ಮೇಲೆ ಉಳಿದ ಮೈಸೂರು ರಾಜ್ಯಭಾರವನ್ನು ಬ್ರಿಟಿಷರು ಅದರ ಪಾರಂಪರಿಕವಾಗಿ ಆಳ್ವಿಕೆ ಮಾಡುತ್ತಿದ್ದ ಯದು ವಂಶಸ್ಥರಿಗೆ ಹಸ್ತಾಂತರಿಸಲು ನಿರ್ಧರಿಸಿದರು. ನಂತರ ವರ್ಷಗಳ ಹಿಂದೆ ಹೈದರನು, ಅನಂತರ ಟಿಪ್ಪುವೂ ರಾಜವಂಶವನ್ನು ಗದ್ದುಗೆಯಿಂದ ಇಳಿಸಿ ರಾಜ್ಯವನ್ನು ಸರ್ವಾಧಿಕಾರಿಗಳಾಗಿ ಆಳ್ವಿಕೆ ಮಾಡಿದ್ದು ಈಗ ಇತಿಹಾಸ.
ಈ ವಿಭಜನೆಯ ಹಿಂದೆ ಯಾವ ಮನೋಭಾವವಿದ್ದಿತೆಂಬುದು ಆಗ ಗೌರ್ವನರ್ ಜನರಲ್ ಆಗಿದ್ದ ವೆಲ್ಲೆಸ್ಲಿ ದಿ. ೭.೭.೧೭೯೯ರಂದು ಇಂಗ್ಲೆಂಡಿಗೆ ಬರೆದ ಪತ್ರದ ಒಕ್ಕಣೆಯಿಂದ ತಿಳಿಯಬಹುದಾಗಿದೆ.
ಟಿಪ್ಪುವಿನಿಂದ ವಶಪಡಿಸಿಕೊಂಡ ದೇಶವನ್ನೆಲ್ಲ ಒಂದು ಕಡೆ ಈಸ್ಟ್ ಇಂಡಿಯಾ ಕಂಪನಿ ಮತ್ತು ನಿಜಾಮರಿಬ್ಬರಲ್ಲಿ ಸಮನಾಗಿ ಹಂಚಿದ ಪಕ್ಷದಲ್ಲಿ ಮರಾಠರು ದಂಗೆ ಏಳುವುದು ಸಹಜವಾಗಿತ್ತು. ನಿಜಾಮನ ಪ್ರಾಬಲ್ಯವು ಹೆಚ್ಚಾಗುವುದು ಸರ್ವೇಸಾಮಾನ್ಯವಾದ ಅಂಶವಾಗಿತ್ತು. ಮೈಸೂರು ಅರಸರ ಸ್ವಾಧೀನಕ್ಕೆ ಬಂದ ಪ್ರದೇಶವು ಆಡಳಿತ ನಿರ್ವಹಣೆಗೆ ಹೆಚ್ಚಿನ ಆದ್ಯತೆ ಸಿಗುತ್ತಿತ್ತು. ಆದರೆ ಈ ರೀತಿಯ ವಿಭಜನೆಯನ್ನು ಬಿಟ್ಟು ದೇಶವನ್ನು ಮೂರುಪಾಲಾಗಿ ವಿಂಗಡಿಸಿದ್ದರೆ, ಯುದ್ಧಕ್ಕೆ ತಗುಲಿದ ವೆಚ್ಚದಲ್ಲಿ ತನ್ನ ಪಾಲನ್ನಾಗಲಿ ಶ್ರಮವನ್ನಾಗಲಿ ವಹಿಸದೇ ಇದ್ದ ಮರಾಠರಿಗೆ ಶಾಂತಿಯಿಂದ ಮಾಡಿದ ಹೆಚ್ಚಿನ ಲಾಭಕ್ಕಾಗಿ, ಯುದ್ಧದಲ್ಲಿ ತಕ್ಕಷ್ಟು ಸಹಾಯ ಪೋಷಣೆ ಕೊಟ್ಟ ನಿಜಾಮನಿಗೆ ನ್ಯಾಯ ಸಲ್ಲುತ್ತಿರಲಿಲ್ಲ ಮತ್ತು ಮಿತ್ರರಲ್ಲೊಬ್ಬರಾದ ಮರಾಠರ ಸಾಮ್ರಾಜ್ಯ ವಿಸ್ತರಣೆಗೆ ಉತ್ತೇಜನ ಕೊಡುವ ಅವಿವೇಕವಾಗುತ್ತಿತ್ತು. ಮರಾಠರಿಗೆ ಸ್ವಾಧೀನ ಪಡಿಸಿದ್ದಕ್ಕಿಂತ ಹೆಚ್ಚು ಪ್ರದೇಶವನ್ನು ಕೊಡದೆ ಮಧ್ಯವರ್ತಿ ಜೊತೆ ಹೆಚ್ಚಿನ ಸ್ನೇಹ ಹೊಂದಿಲ್ಲದಂತೆ ಉಳಿದದ್ದನೆಲ್ಲ ನಿಜಾಮನೂ ಕಂಪನಿಯೂ ಸಮನಾಗಿ ಹಂಚಿಕೊಂಡಿದ್ದರೆ ಒಪ್ಪಂದದ ಷರತ್ತುಗಳನ್ನು ಪಾಲಿಸುವ ವಿಷಯದಲ್ಲಿ ಮರಾಠರು ಉತ್ಸಾಹ ತೋರುತ್ತಿರಲಿಲ್ಲ. ಆದ್ದರಿಂದ ಮೈಸೂರು ರಾಜ್ಯದ ಪ್ರಾಚೀನ ರಾಜವಂಶದ ಹಕ್ಕನ್ನು ರಾಜ್ಯದ ವಿಭಜನೆ ಕಾಲದಲ್ಲಿ ಪರಿಗಣನೆಗೆತ್ತಿಕೊಂಡು ಅವರಿಗೆ ರಾಜ್ಯವನ್ನು ಮತ್ತು ಹಿಂದಿರುಗಿಸುವುದು ಯುದ್ಧದಲ್ಲಿ ಪಾತ್ರವಹಿಸಿದ ಮೂವರು ಮಿತ್ರರ ಹಕ್ಕು ಬಾಧ್ಯತೆಗಳನ್ನೂ ಇತ್ಯರ್ಥಪಡಿಸಿ ನ್ಯಾಯ ಸಲ್ಲಸಿಲು ಅವಕಾಶ ಕೊಟ್ಟಿತು.
ಮಿತ್ರಮಂಡಲ ಗೆದ್ದ ನೆಲದಲ್ಲಿ ಟಿಪ್ಪುವಿನ ಮಕ್ಕಳಿಗೋಸ್ಕರ ಕೇಳಿದ ಹಕ್ಕನ್ನೂ ತಿರಸ್ಕರಿಸಿ, ವೆಲ್ಲೆಸ್ಲಿ ಪತ್ರ ಹೀಗೆ ಮಂದುವರೆಯುತ್ತದೆ. “ನಾನು ನೀತಿ ಧರ್ಮ ಪ್ರಶ್ನೆಯೊಂದನ್ನೇ ಪರಿಗಣಿಸಿದ್ದರೂ ನ್ಯಾಯ, ಮಾನವೀಯತೆ ಹಾಗೂ ರಾಜ್ಯದ ಪ್ರಜೆಗಳ ಕಲ್ಯಾಣಗಳೆಂಬ ಮೂರು ದೃಷ್ಟಿಗಳ ಸಮನ್ವಯದಿಂದಲೂ ಮೈಸೂರಿನ ಪ್ರಾಚೀನ ರಾಜಸಂತತಿಗೆ ಒಂದಷ್ಟು ರಾಜ್ಯವನ್ನು ಪುನ: ಹಿಂದಿರುಗಿಸುವುದರಿಂದ ರಾಜವಂಶದ ಗೌರವ ಘನತೆಗಳ ಪುನಸ್ಥಾಪನೆಗೂ ಪೋಷಕವಾಗಿತ್ತದೆಯೆಂದು” ಸೂಚಿಸುತ್ತಾನೆ. ಇದು ಮೈಸೂರು ರಾಜ್ಯದ ರಾಜ ಸಂತತಿಯನ್ನು ವಿಭಜನೆಕಾಲದಲ್ಲಿ ಪಾಲುದಾರರೆಂದು ಎಣಿಸಿ ತೀರ್ಮಾನಿಸಿದ್ದರೆಂದು ತಿಳಿದುಬರುತ್ತದೆ.
ಮೇಲೆ ಪ್ರಸ್ತಾಪಿಸಿದ ವಿಷಯದ ಜೊತೆಗೆ ಪರ್ಯಾಲೋಚನೆಗೆ ಬಂದ ಇನ್ನೊಂದು ಸಂಗತಿಯೂ ಇತ್ತು. ಮೈಸೂರು ರಾಜವಂಶದವರು ಹೈದರನ ದುರಾಕ್ರಮಣವನ್ನು ತಮ್ಮ ದುರ್ವಿಧಿಯೆಂದು ಒಪ್ಪಿಕೊಂಡು ಸುಮ್ಮನಿದ್ದವರಲ್ಲ ಎಂಬುದು ಇಲ್ಲಿ ಗಮನಿಸಬೇಕಾದ ಅಂಶ. ಯಾವ ನೆಲೆಯಿಂದ ಹೈದರನು ಪ್ರಭಾವಶಾಲಿಯಾದನೋ ಅಲ್ಲಿಗೆ ಅವನನ್ನು ದಬ್ಬಲು ಈ ರಾಜಸಂತತಿಯವರು ಹಾಗೂ ಅವರ ಪಕ್ಷಪಾತಿಗಳು ತಮ್ಮ ಪ್ರಯತ್ನಗಳನ್ನು ಎಡಬಿಡದೆ ನಡೆಸುತ್ತಿದ್ದರು. ಸೇನಾಪತಿ ಸ್ಥಾನಕ್ಕೆ ತೃಪ್ತನಾಗಿ, ಅರಸರು ರಾಜ ಪದವಿಯಲ್ಲಿ ಸ್ಥಾನಮಾನಗಳನ್ನು ಪಡೆದು ಪೂರ್ವದ ಸ್ಥಿತಿಗೆ ಹಿಂದಿರುಗಬೇಕೆಂದು ಮತ್ತೆ ಮತ್ತೆ ಹೇಳತೊಡಗಿದರು. ಆದರೆ ಹೈದರನು ತನ್ನ ರಾಜಕೀಯ ತಜ್ಞತೆಯಿಂದ ರಾಜವಂಶದವರ ಪ್ರಯತ್ನಗಳನ್ನು ಮುರಿದನು. ೧೭೩೫ರಿಂದ ೧೭೬೬ರ ವರೆಗೆ ರಾಜ್ಯವಾಳಿದ ಚಿಕ್ಕ ಕೃಷ್ಣರಾಜ ಒಡೆಯರು ಮರಣ ಹೊಂದುವುದಕ್ಕೆ ಕೆಲವು ತಿಂಗಳು ಮೊದಲಿನಿಂದಲೂ ಲಕ್ಷ್ಮಿಯಮ್ಮಣ್ಣಿ ಶತಪ್ರಯತ್ನವನ್ನು ಕೈಗೊಂಡಿದ್ದರಿಂದ, ಚಿಕ್ಕ ಕೃಷ್ಣರಾಜ ಒಡೆಯರ ಇಬ್ಬರು ಮಕ್ಕಳಾದ ನಂಜರಾಜ ಒಡೆಯರು ೧೭೬೬ರಿಂದ ೧೭೭೦ರ ವರೆಗೂ, ಚಾಮರಾಜ ಒಡೆಯರು ೧೭೭೦ರಿಂದ ೧೭೭೬ರ ವರೆಗೂ ರಾಜರಾಗಿದ್ದರು. ಇಬ್ಬರೂ ಹೆಸರಿಗೆ ಮಾತ್ರ ಕೆಲ ಕಾಲ ರಾಜ ಪದವಿಯಲ್ಲಿದ್ದರು. ರಾಜವಂಶದವರ ಈ ಅಲ್ಪಾವದಿಯ ಆಳ್ವಿಕೆ ಮುಗಿದ ಮೇಲೆ ಹೈದರನು ೧೭೭೬ರಲ್ಲಿ ರಾಜ ವಂಶಕ್ಕೆ ಸೇರಿದ ದೂರದ ಸಂಬಂಧಿಯಾದ ಬಾಲಕನೊಬ್ಬನನ್ನು ಪಟ್ಟಕ್ಕೆ ತಂದು ರಾಜ್ಯಾಧಿಕಾರಿಗಳನ್ನೆಲ್ಲಾ ತನ್ನ ಕೈಲಿರಿಸಿಕೊಂಡು ಸರ್ವಾಧಿಕಾರಿಯಾಗಿ ಆಳ್ವಿಕೆ ನಡೆಸಿದನು. ಈ ಬಾಲಕನ ಹೆಸರು ಖಾಸಾ ಚಾಮರಾಜ ಒಡೆಯರ್. ಈತನು ೧೭೭೬ರಿಂದ ೧೭೯೭ರ ವರೆಗೆ ಹೆಸರಿಗೆ ಮಾತ್ರ ರಾಜನಾಗಿದ್ದನು. ಲಕ್ಷ್ಮಿಯಮ್ಮಣ್ಣಿ ಈ ಕ್ರಾಂತಿ ದರ್ಪಗಳ ಉದ್ದಕ್ಕೂ ಬದುಕಿದ್ದು ಹೈದರನ ವಿರುದ್ಧ ಹೋರಾಡಿದಳು. ಈ ಕಾರ್ಯಕ್ಕಾಗಿ ಬ್ರಿಟಿಷರ ಸಹಾಯವನ್ನು ಪಡೆದು ರಾಜವಂಶದ ನ್ಯಾಯವಾದ ಹಕ್ಕುದಾರರಾಗಿ ಸಿಂಹಾಸನವನ್ನು ಮರಳಿ ಗೆದ್ದುಕೊಳ್ಳಲು ಪ್ರಯತ್ನಿಸಿದಳು. ಮದರಾಸು ಸಂಸ್ಥಾನಕ್ಕೆ ರಾಯಭಾರಿಗಳನ್ನು ಕಳುಹಿಸಿದಳು. ೧೭೮೨ರಲ್ಲಿ ಬ್ರಿಟಿಷರೊಡನೆ ಒಂದು ಮಹತ್ವದ ಒಪ್ಪಂದ ಮಾಡಿಕೊಂಡಳು. ಒಪ್ಪಂದಂತೆ ಬ್ರಿಟಿಷರು ಮೈಸೂರು ರಾಜ್ಯಕ್ಕೆ ಮುತ್ತಿಗೆ ಹಾಕಿ ಹೈದರನನ್ನು ಸೋಲಿಸಿ ಸಿಂಹಾಸನವನ್ನು ಪೂರ್ವದ ವಂಶಸ್ಥರಿಗೆ ಹಿಂದಿರುಗಿಸುವುದಾಗಿ ವಾಗ್ದಾನ ಮಾಡಿದರು. ಯುದ್ಧದ ವೆಚ್ಚಕ್ಕೋಸ್ಕರ ಲಕ್ಷ್ಮಿಯಮ್ಮಣ್ಣಿ ಹಣ ಕೊಡಲು ಒಪ್ಪಿದಳು.
ಮೈಸೂರು ಸಂಸ್ಥಾನವನ್ನು ಅದರ ಹಳೆಯ ರಾಜವಂಶಕ್ಕೆ ಹಸ್ತಾಂತರ ಮಾಡದೆ, ಬ್ರಿಟಿಷ್ ಪ್ರಭುತ್ವವನ್ನು ಭಾರತದಲ್ಲಿ ಭದ್ರಗೊಳಿಸುವ ರಾಜಕೀಯ ಉದ್ದೇಶವೂ, ಜೊತೆಗೆ ಬ್ರಿಟಿಷರ ವಿಜಯದ ದಂಡಯಾತ್ರೆಯಲ್ಲಿ ನೆರವಾದ ಮಿತ್ರಮಂಡಳಿಯ ಬಲ ಪ್ರಭಾವಗಳನ್ನು ಒಂದು ಮಿತಿಯಲ್ಲಿರಿಸುವ ಉದ್ದೇಶ ಇಲ್ಲಿ ಪ್ರಧಾನ ಕಾರಣವಾಗಿತ್ತೇ ಹೊರತು, ಲಕ್ಷ್ಮೀಯಮ್ಮಣ್ಣೀಯವರೊಂದಿಗೆ ಮಾಡಿಕೊಂಡ ಒಪ್ಪಂದಕ್ಕೆ ನಿಯಮಾನುಸಾರ ಗೌರವ ತೋರತಕ್ಕದ್ದು ಮುಖ್ಯವಾಗಿರಲಿಲ್ಲ. ಬ್ರಿಟಿಷರು ಮೈಸೂರು ರಾಜಮನೆತನಕ್ಕೆ ನ್ಯಾಯ ಸಲ್ಲಿಸಿದವರೆಂಬುದನ್ನು ತೋರಿಸಿಕೊಂಡರೂ, ಆ ಮನೆತನದ ಪರವಾಗಿ ರಾಣಿಯೊಬ್ಬಳು ಒಪ್ಪಂದಕ್ಕೆ ಸಹಿ ಮಾಡಿದ್ದರೂ ಈ ದೊಡ್ಡ ಘಟನೆ ಅಂದಿನ ರಾಜತಾಂತ್ರಿಕ ವ್ಯವಹಾರದಲ್ಲಿ ಪಡೆಯಬೇಕಾಗಿದ್ದ ಗಣ್ಯಸ್ಥಾನವನ್ನು ಪಡೆಯದೆ ಅದು ಕೇವಲ ಪ್ರಾಸಂಗಿಕ ಘಟನೆಯೊಂದು ನಡೆಯಿತೆಂದು ಗೌಣವೆನಿಸಿ ಮೂಲೆಗೆ ಸೇರಿತು ಎಂಬುದೇ ಅಂದಿನ ರಾಜಕೀಯ ಸನ್ನಿವೇಶವನ್ನು ಅರ್ಥೈಸುತ್ತದೆ, ಈ ಒಪ್ಪಂದ ಪ್ರಕಾರ ಲಕ್ಷ್ಮಿಯಮ್ಮಣ್ಣಿಯವರ ಇಷ್ಟದಂತೆ, ಮುಮ್ಮಡಿ ಕೃಷ್ಣರಾಜ ಒಡೆಯರು ರಾಜರಾದರು. ಆಗ ಇವರಿಗೆ ಕೇವಲ ಮೂರು ವರ್ಷ ವಯಸ್ಸು. ಹೀಗೆ ಮೈಸೂರಿನ ನ್ಯಾಯಯುತವಾದ ಬೇಡಿಕೆಯನ್ನು ಗೆದ್ದುಕೊಂಡ ಲಕ್ಷ್ಮಿಯಮ್ಮಣ್ಣಿ ೧೮೧೦ರಲ್ಲಿ ಮರಣ ಹೊಂದಿದಳು. ಮರುವರ್ಷ ದಿವಾನ್ ಪೂರ್ಣಯ್ಯ ಮರಣ ಹೊಂದಿದರು. ರಾಜವಂಶಕ್ಕೆ ದೇಶವು ಮರುಕಳಿಸಿದ ನಂತರ ಪೂರ್ಣಯ್ಯ ಹತ್ತು ವರ್ಷಕ್ಕಿಂತ ಹೆಚ್ಚುಕಾಲ ರಾಜ್ಯದ ಆಡಳಿತ ನಡೆಸಿದರು. ಯುವ ಕೃಷ್ಣರಾಜ ಒಡೆಯರು ನೇರವಾಗಿ ಆಡಳಿತ ನಡೆಸಲು ಪ್ರಾಪ್ತ ವಯಸಕ್ಕರಾಗುವವರೆಗೆ ಯೋಗ್ಯ ಮಾರ್ಗದರ್ಶನ ಪರಾಮರ್ಶೆಗಳನ್ನು ನೀಡಬಲ್ಲ ಹಿತಚಿಂತಕರಾದ ಈ ಇಬ್ಬರು ಕಣ್ಮರೆಯಾಗಿದ್ದರು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಮೂರು – ವಸಾಹತುಶಾಹಿ ಕಾಲದ ಮೈಸೂರು ರಾಜಕೀಯ (೧)
ಕ್ರಿ.ಶ.೧೪೫೩ರಲ್ಲಿ ‘ಕಾನ್‌ಸ್ಟಾಂಟಿನೋಪಲ್’ ಪತನವಾದ ನಂತರ ಐರೋಪ್ಯ ಖಂಡದ ದೇಶಗಳು ನಡೆಸುತ್ತಿದ್ದ ಪೂರ್ವದೇಶಗಳೊಡನೆಯ ವ್ಯಾಪಾರ ಚಟುವಟಿಕೆಗೆ ಅನಾನುಕೂಲವಾಯಿತು. ೧೫ನೇ ಶತಮಾನದ ಕೊನೆಯ ಇಪ್ಪತ್ತೈದು ವರ್ಷಗಳು ಪ್ರಪಂಚದ ಭೌಗೋಳಿಕ ಅನ್ವೇಷಣೆಯ ಕಾಲವಾಗಿತ್ತು. ಈ ರೀತಿಯ ಅನ್ವೇಷಣೆಯು ವಿವಿಧ ರಾಷ್ಟ್ರಗಳ ವಾಣಿಜ್ಯ ಸಂಬಂಧಗಳ ಮೇಲೆ ತೀವ್ರತರವಾದ ಪರಿಣಾಮವನ್ನು ಉಂಟುಮಾಡಿದವು. ಈ ರೀತಿಯ ಅನ್ವೇಷಣೆಯಿಂದಾಗಿ ಮತ್ತು ಜಲಮಾರ್ಗದ ಆವಿಷ್ಕಾರದ ಫಲವಾಗಿ ೧೪೯೮ ಮೇ ೧೭ರಂದು ಪೋರ್ಚುಗಲ್‌ನ ವಾಸ್ಕೋಡಗಾಮನು ಭಾರತಕ್ಕೆ ಜಲಮಾರ್ಗವನ್ನು ಕಂಡುಹಿಡಿದು ಕಲ್ಲಿಕೋಟೆಯ ಬಂದರನ್ನು ಬಂದು ತಲುಪಿದನು. ಇದರಿಂದಾಗಿ ಭಾರತಕ್ಕೆ ವ್ಯಾಪಾರದ ಉದ್ದೇಶವನ್ನು ಇಟ್ಟುಕೊಂಡು ಪೋರ್ಚುಗೀಸರು, ಡಚ್ಚರು, ಬ್ರಿಟಿಷರು ಮತ್ತು ಕೊನೆಯದಾಗಿ ಫ್ರೆಂಚರು ಬಂದರು. ವ್ಯಾಪರಕ್ಕಾಗಿ ಆಗಮಿಸಿದ ಈ ಐರೋಪಿಯನ್ನರು ಅದರಲ್ಲೂ ಬ್ರಿಟಿಷರು ತಮ್ಮ ಪ್ರತಿಸ್ಪರ್ಧಿಗಳಾದ ಪೋರ್ಚುಗೀಸರನ್ನು, ಡಚ್ಚರನ್ನು ಹಾಗೂ ಫ್ರೆಂಚರನ್ನು ತಮ್ಮ ವ್ಯಾಪಾರದ ಪೈಪೋಟಿಯಿಂದಲ್ಲದೆ ಹಲವಾರು ಕದನಗಳ ಮೂಲಕವೂ ಜಯವನ್ನು ಗಳಿಸಿ ಭಾರತದಲ್ಲಿ ಶಾಶ್ವತವಾದ ನೆಲೆಯನ್ನು ಕಂಡುಕೊಳ್ಳುವಲ್ಲಿ ಯಶಸ್ವಿಯಾದರು. “ವ್ಯಾಪಾರವು ದೇಶಗಳ ರಾಷ್ಟ್ರಧ್ವಜವನ್ನು ನಿರ್ಧರಿಸುತ್ತದೆ” ಎಂಬಂತೆ ಬ್ರಿಟಿಷರು ಕ್ರಿ,ಶ. ೧೬೦೦ ಡಿಸೆಂಬರ್ ೩೧ರಂದು ಇಂಗ್ಲೆಂಡಿನ ವಾಣಿಜ್ಯ ಅಭ್ಯುದಯದತ್ತ ಪ್ರಥಮ ಹೆಜ್ಜೆಯನ್ನು ಇಟ್ಟು ಆ ಸುವರ್ಣ ದಿನದಂದು ಈಸ್ಟ್ ಇಂಡಿಯಾ ಕಂಪನಿ ಆಫ್ ಬ್ರಿಟಿಷ್‌ನ್ನು ಭಾರತದಲ್ಲಿ ಸ್ಥಾಪಿಸಿದರು. ಹೀಗೆ ಸ್ಥಾಪಿತವಾದ ಬ್ರಿಟಿಷ್ ಈಸ್ಟ್ ಇಂಡಿಯಾ ಕಂಪನಿಯು ಭಾರತದ ಅಂದಿನ ಅರಾಜಕತಾ ಸ್ಥಿತಿಯನ್ನು ಉಪಯೋಗಿಸಿಕೊಂಡು ಇಲ್ಲಿನ ರಾಜರ ವ್ಯವಹಾರಗಳಲ್ಲಿ ಹಸ್ತಕ್ಷೇಪ ನಡೆಸುವ ಮತ್ತು ಪರಸ್ಪರ ರಾಜರಲ್ಲಿ ಭೇದವನ್ನುಂಟುಮಾಡುವ ನೀತಿಯನ್ನು ಅನುಸರಿಸಿ ಕ್ರಮೇಣ ಈ ದೇಶದ ಒಡೆಯರಾದರು. ಸುಮಾರು ೩ ಶತಮಾನಗಳಿಗೂ ಹೆಚ್ಚು ಕಾಲ ಇಲ್ಲಿ ನೆಲೆಸಿದ್ದ ಬ್ರಿಟಿಷರು ತಮ್ಮ ಸಾಮ್ರಾಜ್ಯವನ್ನು ಸ್ಥಾಪಿಸಿದ ಬಗೆ, ವಿಸ್ತರಣೆ ಹಾಗೂ ಸಂಘಟನೆಯ ಬಗ್ಗೆ ಈ ಕೆಳಕಂಡಂತೆ ನೋಡಬಹುದು.
ಭಾರತಕ್ಕೆ ವ್ಯಾಪಾರ ವಾಣಿಜ್ಯಕ್ಕೆ ಆಗಮಿಸಿದ ಐರೋಪ್ಯರಲ್ಲಿ ಫ್ರೆಂಚರು ಕೊನೆಯವರು. ಇವರು ಬ್ರಿಟಿಷರಿಗೆ ಇತರ ಯೂರೋಪಿಯನ್ನರಿಗಿಂತ ಪ್ರಬಲವಾದ ಪೈಪೋಟಿಯನ್ನು ನೀಡಿದರು. ಬ್ರಿಟಿಷರು ಪ್ರಥಮವಾಗಿ ೧೭೪೬-೪೮ರ ನಡುವೆ ಫ್ರೆಂಚರನ್ನು ಮೊದಲ ಕರ್ನಾಟಕ ಯುದ್ಧದಲ್ಲಿ ಎದುರಿಸಿದರೂ ಅಷ್ಟೇ ಯಶಸ್ವಿಯಾಗಲಿಲ್ಲ. ಆದರೆ ಮುಂದೆ ೧೭೪೯-೫೪ರ ಎರಡನೆಯ ಕರ್ನಾಟಕ ಯುದ್ಧದಲ್ಲಿ ಹಾಗೂ ೧೭೫೮-೬೩ರ ಮೂರನೇ ಕರ್ನಾಟಕ ಯುದ್ಧದಲ್ಲಿ ಫ್ರೆಂಚರನ್ನು ಸಂಪೂರ್ಣವಾಗಿ ಸೋಲಿಸಿ ತಮಗೆ ಬಲಯುತವಾಗಿದ್ದ ಶತ್ರುವನ್ನು ನಾಶ ಪಡಿಸಿದರು. ಅದರಲ್ಲೂ ೧೭೫೭ರ ಬಂಡಾಯ ಬಂಗಾಳದಲ್ಲಿ ಇಂಗ್ಲಿಷರ ಸೇವಾ ಪಾರಮ್ಯತೆಯನ್ನು ಸ್ಥಾಪಿಸಿತು. ಈ ನಿಟ್ಟಿನಲ್ಲಿ ೧೭೫೭ರ ಪ್ಲಾಸಿಕದನದಲ್ಲಿ ಪ್ರಮುಖ ಪಾತ್ರವಹಿಸಿದ ರಾಬರ್ಟ್ ಕ್ಲೈವನು ಸಿರಾಜ್-ಉದ್-ದೌಲನನ್ನು ಹತ್ತಿಕ್ಕುವ ಮೂಲಕ ಬ್ರಿಟಿಷ್ ಸಾಮ್ರಾಜ್ಯವು ಒಂದು ಭದ್ರ ಸ್ಥಾನವನ್ನು ಭಾರತದಲ್ಲಿ ಪಡೆದುಕೊಳ್ಳುವಂತೆ ಮಾಡಿದನು. ಅಂದರೆ ಪ್ಲಾಸಿ ಕದನದಿಂದ ಬಂಗಾಳದಲ್ಲಿ ಸುಭದ್ರವಾಗಿ ನೆಲೆಯೂರಲು ಬ್ರಿಟಿಷರಿಗೆ ಅವಕಾಶ ವಾಯಿತು ಎಂಬುದು ನಿಜ. ಆದರೆ ೧೭೬೪ (ಅಕ್ಟೋಬ್, ೨೨)ರಲ್ಲಿ ನಡೆದ ಬಕ್ಸಾರ್ ಕದನದಲ್ಲಿ ಮೀರ್‌ಖಾಸಿಂ, ಷೂಜಾ-ಉದ್-ದೌಲ ಮತ್ತು ಎರಡನೇ ಷಾ ಆಲಂರ ಒಕ್ಕೂಟವನ್ನು ಕ್ಲೈವನು ಸೋಲಿಸಿ ಬ್ರಿಟೀಷ್ ಸಾಮ್ರಾಜ್ಯದ ಆಧಿಪತ್ಯವನ್ನು ಮತ್ತಷ್ಟು ಬಲಪಡಿಸಿದನು. ನಂತರ ಕ್ಲೈವನು ೧೭೬೭ರಲ್ಲಿ ಸ್ವದೇಶಕ್ಕೆ ಮರಳಿದನು.
ನಂತರ ಗೌರ‍್ನರ್ ಆಗಿ ನೇಮಕಗೊಂಡ ವಾರನ್ ಹೇಸ್ಟಿಂಗ್ಸನು ಮರಾಠರ ವಿರುದ್ಧ ರೋಹಿಲ್ ಖಂಡದ ಜೊತೆ ಯುದ್ಧ ಮಾಡಿ (೧೭೭೪) ಬ್ರಿಟಿಷರ ಪ್ರಾಬಲ್ಯವನ್ನು ಹೆಚ್ಚಿಸಿದನು. ಇದರಿಂದಾಗಿ ಅಯೋಧ್ಯೆಯ ನವಾಬನನ್ನು ತನ್ನ ಅಧೀನನ್ನಾಗಿ ಮಾಡಿಕೊಂಡನು. ನಂತರ ಬ್ರಿಟಿಷರ ಸಹಾಯವನ್ನು ಕೋರಿದ ಮರಾಠರ ರಘೋಬನಿಗೆ ಸಹಾಯ ನೀಡುವ ನೆಪದಲ್ಲಿ ಸಾಲ್ಸೆಟ್ ಪ್ರದೇಶವನ್ನು ಪುರಂದರ ಒಪ್ಪಂದದ ರೀತ್ಯ ತನ್ನ ಅಧೀನ ಪಡಿಸಿಕೊಂಡನು. ಈ ರೀತಿಯಲ್ಲಿ ಬ್ರಿಟಿಷ್ ಸಾಮ್ರಾಜ್ಯ ಸ್ಥಾಪನೆಯಾಗಿ ತನ್ನ ಸಾಮ್ರಾಜ್ಯ ವಿಸ್ತರಣೆಯ ಕೆನ್ನಾಲಿಗೆಯನ್ನು ಚಾಚುತ್ತಾ ಹೊರಟಿತು. ದಕ್ಷಿಣ ಭಾರತದಲ್ಲಿ ಬ್ರಿಟಿಷರು ತಮ್ಮ ರಾಜ್ಯ ವಿಸ್ತರಣಾ ನೀತಿಯಲ್ಲಿ ಅನೇಕ ಯುದ್ಧಗಳನ್ನು ಕೈಗೊಳ್ಳಬೇಕಾಯಿತು. ಮುಖ್ಯವಾಗಿ ಕಂಪನಿಯ ಶತ್ರುವಾಗಿದ್ದ ಹೈದರ್ ಆಲಿಯನ್ನು ಎದುರಿಸಬೇಕಾಯಿತು. ೧೭೬೭ರಲ್ಲಿ ಹೈದರಾಲಿಯ ವಿರುದ್ಧ ಯುದ್ಧವನ್ನು ಹೇಸ್ಟಿಂಗ್ಸ್ ಸಾರಿದನು. ಇದು ಇತಿಹಾಸದಲ್ಲಿ ಮೊದಲನೆಯ ಮೈಸೂರು ಯುದ್ಧ ಎಂದು ಹೆಸರುಗಳಿಸಿದೆ. ಆದರೆ ಒಂದನೇ ಮೈಸೂರು ಯುದ್ಧದಲ್ಲಿ ಬ್ರಿಟಿಷರು ಸೋತು ಮದರಾಸು ಒಪ್ಪಂದವನ್ನು ಮಾಡಿಕೊಳ್ಳಬೇಕಾಯ್ತು. ನಂತರ ಮರಾಠರು ಹೈದರನ ಮೇಲೆ ಯುದ್ಧ ಹೂಡಿದರು. ಮದ್ರಾಸ್ ಒಪ್ಪಂದದಂತೆ ಬ್ರಿಟಿಷರು ಹೈದರನಿಗೆ ಸಹಾಯಮಾಡಲಿಲ್ಲ. ಇದರಿಂದಾಗಿ ಹೈದರನು ೧೭೮೦ರಲ್ಲಿ ಬ್ರಿಟಿಷರ ಆರ್ಕಾಟನ್ನು ಮುತ್ತಿ ಪ್ರಬಲ ವಿರೋಧವನ್ನುಂಟುಮಾಡಿದನು. ಆದರೆ ಅವನು ಸೋಲಿಂಗರ್‌ನಲ್ಲಿ ಸೋತು ‘ನಾಗಪಟ್ಟಣ’ ಮುಂತಾದುವನ್ನು ಬ್ರಿಟಿಷರಿಗೆ ಬಿಟ್ಟು ಕೊಡಬೇಕಾಯ್ತು. ನಂತರ ಟಿಪ್ಪುಸುಲ್ತಾನನು ಯುದ್ಧವನ್ನು ಮುಂದುವರೆಸಿ, ಬ್ರಿಟಿಷರಿಗೆ ಅಪಮಾನವಾಗುವಂತಹ ಮಂಗಳೂರು ಒಪ್ಪಂದವನ್ನು ಮಾಡಿಕೊಂಡನು.
ಹೇಸ್ಟಿಂಗ್ಸ್‌ನ ನಂತರ ಮ್ಯಾಕ್‌ಫರ್‌ಸನ್ ಎಂಬುವನು ಹಂಗಾಮಿ ಗೌರ್ನರ್ ಆಗಿ ಒಂದೂವರೆ ವರ್ಷಗಳ ಕಾಲ ಆಳ್ವಿಕೆ ಮಾಡಿದನು. ಅನಂತರ ಲಾರ್ಡ್‌‌ಕಾರ್ನವಾಲೀಸನು (೧೭೮೬-೧೭೯೩) ಗೌರ‍್ನರ್ ಜನರಲ್ ಆಗಿ ನೇಮಕಕೊಂಡನು. ಈತನ ಕಾಲದಲ್ಲಿ ಬ್ರಿಟಿಷರಿಗೂ ಟಿಪ್ಪೂಸುಲ್ತಾನನಿಗೂ ೩ನೇ ಮೈಸೂರು ಯುದ್ಧ ನಡೆದು ಟಿಪ್ಪುವಿನ ರಾಜಧಾನಿ ಶ್ರೀರಂಗಪಟ್ಟಣವನ್ನು ಮುತ್ತಿದನು. ೧೭೯೨ರಲ್ಲಿ ಟಿಪ್ಪು ಸೋತು ಶ್ರೀರಂಪಟ್ಟಣ ಒಪ್ಪಂದವನ್ನು ಮಾಡಿಕೊಂಡು ತನ್ನ ರಾಜ್ಯದ ಅರ್ಧಭಾಗವನ್ನು ಬ್ರಿಟಿಷರಿಗೆ ಬಿಟ್ಟು ಕೊಡಬೇಕಾಯ್ತು ಮತ್ತು ಈ ನಂತರ ಸರ್‌ರ್ಜಾನ್‌ಶೂರ್ ಕೆಲಕಾಲ ಗೌರ್ನರ್ ಹುದ್ದೆಯನ್ನು ಅಲಂಕರಿಸಿದ್ದನು.
ಅನಂತರ ಲಾರ್ಡ್‌ವೆಲ್ಲೆಸ್ಲಿಯು (೧೭೯೮-೧೮೦೫) ಗೌರ‍್ನರ್ ಜನರಲ್ ಆಗಿ ನೇಮಕಗೊಂಡು ೧೭೯೯ರಲ್ಲಿ ೪ನೇ ಮೈಸೂರು ಯುದ್ಧವನ್ನು ಟಿಪ್ಪುಸುಲ್ತಾನನ ವಿರುದ್ಧ ಹೂಡಿದನು. ಈ ಯುದ್ಧದಲ್ಲಿ ಟಿಪ್ಪುಸುಲ್ತಾನನು ಹೋರಾಡಿ ರಣರಂಗದಲ್ಲಿ ಮಡಿದನು. ಇದರಿಂದ ಬ್ರಿಟಿಷರಿಗೆ ಪಶ್ಚಿಮದಲ್ಲಿ ಕನರಾ, ದಕ್ಷಿಣದಲ್ಲಿ ಕೊಯಮತ್ತೂರು ಮತ್ತು ಪೂರ್ವದ ಕೆಲವು ಜಿಲ್ಲೆಗಳು ಸೇರಿದವು ಮತ್ತು ಕೋರಮಂಡಲ ತೀರಪ್ರದೇಶದಿಂದ ಮಲಬಾರ್ ತೀರ ಪ್ರದೇಶದವರೆಗೂ ಚಾಚಿಕೊಂಡಿದ್ದ ಕಂಪನಿಯ ಪ್ರದೇಶಗಳು ಬ್ರಿಟಿಷರ ವಶವಾಯಿತು. ವೆಲ್ಲೆಸ್ಲಿಯು ಸಹಾಯಕ ಸೈನಿಕ ಪದ್ಧತಿಯನ್ನು ಜಾರಿಗೆ ತಂದು ನಿಜಾಮರನ್ನು ಅದರ ಪರಿಧಿಗೆ ಒಳಪಡಿಸಿದನು. ಇದರಿಂದ ಮರಾಠರೊಡನೆ ವೆಲ್ಲೆಸ್ಲಿ ಯುದ್ಧಕ್ಕೆ ನಿಲ್ಲಬೇಕಾಯ್ತು. ಅಲ್ಲದೆ ಮರಾಠರು ಒಳಜಗಳ ಗಳಿಂದ ಕೂಡಿದ್ದರಿಂದ ವೆಲ್ಲೆಸ್ಲಿಗೆ ಅನುಕೂಲವೇ ಆಯಿತು. ಅವನು ಪೇಶ್ವೆಯೊಡನೆ ೧೮೦೨ರಲ್ಲಿ ಬೆನ್ಸಿನ್ ಒಪ್ಪಂದವನ್ನು ಮಾಡಿಕೊಂಡು ಸಹಾಯಕ ಸೈನಿಕ ಪದ್ಧತಿಯೊಳಗಡೆ ಅವನು ಸೇರುವಂತೆ ಮಾಡಿದನು. ಮತ್ತು ಹೋಳ್ಕರನ ಸೇನೆಯನ್ನು ಸೋಲಿಸಿದನು. ಬೆನ್ಸಿನ್ ಒಪ್ಪಂದದಿಂದ ಅತೃಪ್ತರಾಗಿದ್ದ ಮರಾಠರು ಒಟ್ಟುಗೂಡಿ ಬ್ರಿಟಿಷರ ವಿರುದ್ಧ ಯುದ್ಧ ಹೂಡಿದರು.ಈ ಯುದ್ಧವು ಎರಡನೆ ಮಹಾಯುದ್ಧ ಎಂದು ಹೆಸರುಗಳಿಸಿದೆ (೧೮೦೩-೦೫). ಈ ಯುದ್ಧದಲ್ಲಿ ಬ್ರಿಟಿಷ್ ಸೇನೆ ಜಯಗಳಿಸಿ ಮರಾಠರ ಒಕ್ಕೂಟವನ್ನು ಛಿಧ್ರಗೊಳಿಸಿ ಸಿಂಧ್ಯ ಮತ್ತು ಬೋಸ್ಲೆಯೂ ಸಹ ಸಹಾಯಕ ಸೈನ್ಯಪದ್ಧತಿಗೆ ಒಪ್ಪಿಕೊಳ್ಳುವಂತೆ ಮಾಡಲಾಯಿತು. ದೋಬ್ ಪ್ರಾಂತ್ಯವನ್ನು ವಶಪಡಿಸಿಕೊಂಡಿದ್ದರಿಂದ ಮತ್ತು ದೆಹಲಿ, ಆಗ್ರಾಗಳ ಮೇಲೆ ಬ್ರಿಟಿಷರು ಅಧಿಕಾರ ಸ್ಥಾಪಿಸಿದ್ದರಿಂದ ರಾಜ್ಯದ ಗಡಿಯ ಉತ್ತರದಲ್ಲಿ ಹಿಮಾಲಯದವರೆಗೂ ವಿಸ್ತರಿಸಿತ್ತು. ಇದರ ಜೊತೆಗೆ ಬುಂದೇಲ್‌ಖಂಡ ಮತ್ತು ಗುಜರಾತ್‌ಗಳ ಸಂಪದ್ಭರಿತವಾದ ಹಲವಾರು ಜಿಲ್ಲೆಗಳನ್ನು ಬ್ರಿಟಿಷರು ವಶಪಡಿಸಿಕೊಂಡರು. ಬಹುಷ: ಇಂಗ್ಲಿಷರ ಪ್ರಬಲ ಶತ್ರುಗಳೆಲ್ಲರೂ ಸಾಮಾನ್ಯವಾಗಿ ವೆಲ್ಲೆಸ್ಲಿಯ ಕಾಲದಲ್ಲಿ ಕೊನೆಗೊಂಡರು ಎನ್ನಬಹುದು ಮತ್ತು ಅವನೊಬ್ಬ ಸಾಮ್ರಾಜ್ಯಶಾಹಿಯಾಗಿದ್ದನು.
ನಂತರ ಬಂದ ಸರ್‌ಜಾರ್ಜ್‌ ಬಾರ್ಲೋನು ೧೮೦೫ರಲ್ಲಿ ಸಿಂಧ್ಯನೊಡನೆ ಒಪ್ಪಂದ ಮಾಡಿಕೊಂಡು ಆತನಿಂದ ಗ್ವಾಲಿಯರ್ ಮತ್ತು ಗೋಹದ್ ಭಾಗಗಳನ್ನು ಪಡೆದನು. ನಂತರ ಬಾರ್ಲೋ ೧೮೦೬ರಲ್ಲಿ ರಣಜಿತ್ ಸಿಂಗ್‌ನೊಡನೆ ಲಾಹೋರ್ ಒಪ್ಪಂದವನ್ನು ಮಾಡಿಕೊಂಡು ಅವರನ್ನು ಬ್ರಿಟಿಷರ ಸ್ನೇಹಿತರನ್ನಾಗಿ ಮಾರ‍್ಪಡಿಸಿದನು. ೧೮೧೩ರಲ್ಲಿ ಲಾರ್ಡ್ ಹೇಸ್ಟಿಂಗ್ಸ್‌ನು ಭಾರತದ ಗೌರ‍್ನರ್ ಜನರಲ್ ಆಗಿ ಬಂದನು. ಇವನ ಕಾಲದಲ್ಲಿ ೧೮೧೪ರಲ್ಲಿ ನೇಪಾಳದ ಘೂರ್ಖರನ್ನು ಮತ್ವಾನಪುರ ಎಂಬಲ್ಲಿ ಸೋಲಿಸಿ ಅವನು ‘ಸಗೌಲಿ’ ಒಪ್ಪಂದಕ್ಕೆ ಒಪ್ಪಿಕೊಂಡು ತುಮಾಗ್ ಮತ್ತು ‘ಗರ್ಹಮಲ್’ ಪ್ರದೇಶಗಳನ್ನು ಬ್ರಿಟಿಷರಿಗೆ ಬಿಟ್ಟುಕೊಡುವಂತೆ ಮಾಡಿದನು. ಸಿಮ್ಲಾವೂ ಕೂಡ ಬ್ರಿಟಿಷರ ವಶವಾಗಿತ್ತು. ಹೇಸ್ಟಿಂಗ್ಸನು ೧೮೧೭-೧೮ರಲ್ಲಿ ಮೂರನೇ ಮರಾಠ ಯುದ್ಧವನ್ನು ಕೈಗೊಂಡು ಹೋಳ್ಕರನನ್ನು ಮಹಿಂದಪುರದಲ್ಲಿ ಸೋಲಿಸಿದನು. ಸಿಂಧ್ಯ ಮತ್ತು ಗಾಯಕವಾಡನು ಸಹ ಸೋಲನ್ನು ಅನುಭವಿಸಿದನು. ಇದರಿಂದಾಗಿ ನರ್ಮದಾ ನದಿಯ ದಕ್ಷಿಣದ ಪ್ರದೇಶ ಅಜ್ಮೀರ್, ಅಹಮದಾಬಾದ್ ಸೇರಿತಲ್ಲದೆ ಸತಾರದ ರಾಜನು ಬ್ರಿಟಿಷರಿಗೆ ಅಧೀನನಾದನು. ಆಗ ಬ್ರಿಟಿಷರ ಅಧಿಕಾರವು ಸಟ್ಲೇಜ್ ನದಿಯಿಂದ ಬ್ರಹ್ಮಪುತ್ರಾ ನದಿಯವರೆಗೂ, ಹಿಮಾಲಯದಿಂದ ಕನ್ಯಾಕುಮಾರಿಯವರೆಗೂ ವ್ಯಾಪಿಸಿತ್ತು.
೧೮೨೩ರಲ್ಲಿ ಲಾರ್ಡ್ ಆಮ್‌ಹರ್ಸ್ಟ್‌ನು ಭಾರತದ ಗೌರ್ನರ್ ಜನರಲ್ ಆಗಿ ನೇಮಕಗೊಂಡನು. ಇವನು ೧೮೨೪ರಲ್ಲಿ ಬರ್ಮಿಯರ ವಿರುದ್ಧ ಯುದ್ಧ ಕೈಗೊಂಡನು. ೧೮೨೧-೨೨ರಲ್ಲಿ ಬರ್ಮೀಯರು ಚಿತ್ತಗಾಂಗ್ ಪ್ರದೇಶವನ್ನು ಗೆದ್ದುಕೊಂಡರು. ಇದರಿಂದಾಗಿ ಆಮ್‌ಹರ್ಸ್ಟ್‌ನು ಬರ್ಮೀಯರ ಮೇಲೆ ಯುದ್ಧ ಸಾರಬೇಕಾಯಿತು. ಕ್ಯಾಂಪ್ಬೆಲ್‌ನು ಸೇನೆಯೊಡನೆ ಹೊರಟು ರಂಗೂನನ್ನು ವಶಪಡಿಸಿಕೊಂಡನು.೧೮೨೫ರಲ್ಲಿ ಕೆಳಗಣ ಬರ್ಮಾವನ್ನು ವಶಪಡಿಸಿಕೊಂಡ ಬ್ರಿಟಿಷ್ ಸೇನೆಯು ರಾಜಧಾನಿಯಾದ ಯೂನ್ದಬೂಗೆ ಮುನ್ನುಗ್ಗಿತು. ಬರ್ಮಿಯರು ಸೋತು ೧೮೨೬ರಲ್ಲಿ ಯಾಂಡ್‌ಬೋ ಒಪ್ಪಂದವನ್ನು ಮಾಡಿಕೊಂಡರು. ಈ ಯುದ್ಧವು ಪ್ರಥಮ ಬರ್ಮಾ ಯುದ್ಧವೆಂದು ಹೆಸರಾಗಿದೆ. ೧೮೨೬ರ ಒಪ್ಪಂದದ ಪ್ರಕಾರ ಒಂದು ಕೋಟಿ ರೂಪಾಯಿಗಳನ್ನು ಯುದ್ಧ ನಷ್ಟ ಪರಿಹಾರವಾಗಿ ಬ್ರಿಟಿಷರಿಗೆ ಕೊಡಲೊಪ್ಪಿದರು. ಅರಕಾನ್ ಮತ್ತು ತೆನಾಸೆರ‍್ರಿಮ್ ಭಾಗಗಳನ್ನು ಸಹಾ ಬಿಟ್ಟುಕೊಟರು. ಈ ಯುದ್ಧದ ವಿಜಯದಿಂದಾಗಿ ಬ್ರಿಟಿಷರಿಗೆ ಅಸ್ಸಾಂ, ಕಾಚಾರ್ ಮತ್ತು ಮಣಿಪುರಗಳು ಬ್ರಿಟಿಷರ ಆಶ್ರಿತ ಸಂಸ್ಥಾನಗಳಾದವು. ಲಾರ್ಡ್ ವಿಲಿಯಂ ಬೆಂಟಿಂಕನು ಸಿಂಧ್‌ನ ಅಮೀರನೊಂದಿಗೆ ಹಾಗೂ ಸಿಖ್ಖರ ದೊರೆ ರಣಜಿತ್‌ನೊಂದಿಗೂ ಕಲವು ಒಪ್ಪಂದಗಳನ್ನು ಮಾಡಿಕೊಂಡರು. ಈ ಒಪ್ಪಂದಗಳು ವಾಯುವ್ಯ ಸರಹದ್ದಿನ ಕಡೆಯಿಂದ ಬ್ರಿಟಿಷರಿಗೆ ರಕ್ಷಣೆಯನ್ನು ಒದಗಿಸಿದವು ಎನ್ನಬಹುದು. ನಂತರ ಬೆಂಟಿಂಕನು ೧೮೩೧ರಲ್ಲಿ ಮೈಸೂರಿನ ರಾಜನ ಆಡಳಿತ ಅಸಮರ್ಪಕವಾಗಿದೆ ಎಂಬ ಕಾರಣದಿಂದ ತಾನೇ ಆಡಳಿತವನ್ನು ವಹಿಸಿಕೊಂಡು ರಾಜರನ್ನು ನಿವೃತ್ತಿಗೊಳಿಸಿದನು ನಂತರ ಗೌರ‍್ನರ್ ಜನರಲ್ ಆಗಿ ಭಾರತಕ್ಕೆ ಬಂದ ಲಾರ್ಡ್ ಆಕ್ಲೆಂಡ್ (೧೮೩೬) ಆಫಘಾನಿಸ್ಥಾನದಮೇಲೆ ತನ್ನ ಗಮನಹರಿಸಬೇಕಾಯಿತು. ಇದು ಪ್ರಥಮ ಆಫಘನ್ ಯುದ್ಧ ಎಂಬುದಾಗಿ ಪರಿಚಿತವಾಗಿದೆ. ೧೮೩೮ರಲ್ಲಿ ದೋಸ್ತ್ ಮಹಮದ್‌ನನ್ನು ಪದಚ್ಯುತಗೊಳಿಸಿ ಷಾಷೂಜನನ್ನು ಅಧಿಕಾರಕ್ಕೆ ತರಲಾಯಿತು. ಜನರು ಅತೃಪ್ತಿಯಿಂದ ದಂಗೆಯೆದ್ದರು. ೧೮೪೦ರಲ್ಲಿ ದೋಸ್ತ್ ಮಹಮದ್ ಸೋತು ಬ್ರಿಟಿಷರಿಗೆ ಶರಣಾದನು.ಮತ್ತು ೧೮೪೧ ಬ್ರಿಟಷರ ಸೈನ್ಯವು ಕಾಬೂಲನ್ನು ವಶಪಡಿಸಿಕೊಂಡಿತು. ಆದರೆ ಕೊನೆಗೆ ಬ್ರಿಟಿಷರೆ ಆಫಘಾನಿಸ್ಥಾನದಿಂದ ಹಿಂದಿರುಗಬೇಕಾಯಿತು. ಏಕೆಂದರೆ ದಂಗೆಕೋರರು ಬ್ರಿಟಿಷರೇ ವಸಾಹತುವನ್ನು ವಶಪಡಿಸಿಕೊಂಡು ಸ್ವತಂತ್ರವನ್ನು ಘೋಷಿಸಿಕೊಂಡರು. ನಂತರ ಹಾರ್ಡಿಂಜ್ (೧೮೪೪-೪೮)ನ ಕಾಲದಲ್ಲಿ ಸಿಖ್‌ರನ್ನು ಯುದ್ಧದಲ್ಲಿ ಸೋಲಿಸಲಾಯ್ತು.
೧೮೪೫-೪೬ರಲ್ಲಿ ನಡೆದ ಪ್ರಥಮ ಸಿಖ್ ಯುದ್ಧದಲ್ಲಿ ಸಿಖ್‌ರು ಸೋತಿದ್ದರೂ ಯುದ್ಧವು ನಿರ್ಣಾಯಕವಾಗಿ ಮುಗಿದಿರಲಿಲ್ಲ. ಅಸಮಾಧಾನದಿಂದ ಕೂಡಿದ್ದ ಸಿಖ್‌ರು ಡಾಲ್‌ಹೌಸಿಯ ಕಾಲದಲ್ಲಿ ಎರಡನೆಯ ಸಿಖ್ ಯುದ್ಧವನ್ನು ಮಾಡಿದರು. ೧೮೪೮ ಅಕ್ಟೋಬರ್ ೧೦ರಂದು ಡಾಲ್‌ಹೌಸಿಯು ಒಂದು ಘೋಷಣೆಯನ್ನು ಹೊರಡಿಸಿ ಯಾವ ಮುನ್ಸೂಚನೆಯನ್ನು ಕೊಡದೆ ಮತ್ತು ಹಿಂದಿನ ಕಟ್ಟುಪಾಡುಗಳನ್ನು ಗಣನೆಗೆ ತಾರದೇ ಯುದ್ಧವನ್ನು ಘೋಷೊಸಿರುವ ಸಿಖ್‌ರ ವಿರುದ್ಧ ಕ್ರಮವನ್ನು ಕೈಗೊಳ್ಳುವುದಾಗಿ ಸಾರಿದನು. ನವೆಂಬರ್ ೧೬ರಂದು ಲಾರ್ಡ್ ಗಾಘನ ನಾಯಕತ್ವದಲ್ಲಿ ಬ್ರಿಟಿಷ್‌ಸೇನೆ ರಾವಿ ನದಿಯನ್ನು ದಾಟಿ ಚೀನಾಬ್ ನದಿ ತೀರದಲ್ಲಿ ನಡೆದ ಕದನದಲ್ಲಿ ಬ್ರಿಟಿಷರಿಗೆ ಜಯ ದೊರಕಲಿಲ್ಲ. ಇದೇ ಸೈನ್ಯ ೧೮೪೯ರ ಜನವರಿಯಲ್ಲಿ ಗುಜರಾತ್ ಜಲಿಯನ್‌ವಾಲ ಎಂಬಲ್ಲಿ ಸಿಖ್‌ಸೇನೆಯನ್ನು ಸಂಧಿಸಿತು. ಇಲ್ಲಿ ನಡೆದ ಕದನದಲ್ಲಿ ಬ್ರಿಟಿಷರು ಅಪಾರ ನಷ್ಟವನ್ನು ಅನುಭವಿಸಿದರು. ಆದರೆ ಮಾರ್ಚ್ ತಿಂಗಳಲ್ಲಿ ಸಿಖ್‌ರನ್ನು ಸಂಪೂರ್ಣವಾಗಿ ಸೋಲಿಸಿ ‘ಖಾಲ್ಸಾ’ ಸೈನ್ಯವನ್ನು ಬ್ರಿಟಿಷರು ತಮ್ಮ ವಶಕ್ಕೆ ತೆಗೆದುಕೊಂಡರು ಮತ್ತು ಪಂಜಾಬ್ ಬ್ರಿಟಿಷ್ ಸಾಮ್ರಾಜ್ಯದಲ್ಲಿ ವಿಲೀನವಾಯ್ತು. ಡಾಲ್‌ಹೌಸಿಯು ೧೮೨೬ರ ಯಾಂಡ್‌ಬೊ ಒಪ್ಪಂದವನ್ನು ಉಲ್ಲಂಘಿಸಿದ ಬರ್ಮಿಯರ ವಿರುದ್ಧ ೨ನೇ ಬರ್ಮಾ ಯುದ್ಧವನ್ನು ೧೮೫೨ರಲ್ಲಿ ಮಾಡಿದನು. ಈ ಯುದ್ಧದಲ್ಲಿ ಬ್ರಿಟಿಷರು ಮಾರ್ಟ್‌ಬನ್, ರಂಗೂನ್, ಬೆಸ್ಸಿನ್ ಮುಂತಾದುದನ್ನು ವಶಪಡಿಸಿಕೊಂಡರು. ಪೆಗುಪ್ರಾಂತವು ಸಹ ಅವರ ಅಧೀನಕ್ಕೆ ಒಳಪಟ್ಟಿತು. ಈ ಯುದ್ಧದ ಮುಕ್ತಾಯದೊಂದಿಗೆ ಬ್ರಿಟಿಷ್ ಸಾಮ್ರಾಜ್ಯ ಕನ್ಯಾಕುಮಾರಿಯಿಂದ ಮಲಯಾ ದ್ವೀಪದವರೆಗೆ ಇರುವ ಬಂಗಾಳಕೊಲ್ಲಿಯ ಪ್ರದೇಶದಲ್ಲಿ ಹರಡಿತ್ತು. ಇವೆಲ್ಲಕ್ಕಿಂತಲೂ ಮಿಗಿಲಾಗಿ ಲಾರ್ಡ್ ಡಾಲ್‌ಹೌಸಿಯು ಅನುಸರಿಸಿದ ‘ದತ್ತು ಮಕ್ಕಳಿಗೆ ಹಕ್ಕಿಲ್ಲ’ ಎಂಬ ನೀತಿಯಿಂದಾಗಿ ಬ್ರಿಟಿಷರ ಸಾಮ್ರಾಜ್ಯ ಮತ್ತಷ್ಟು ವಿಶಾಲವಾಗಿ ವಿಸ್ತರಣೆ ಹೊಂದಿತು. (೧೮೪೮) ಈ ನೀತಿಯ ಪ್ರಕಾರ ಈಸ್ಟ್ ಇಂಡಿಯಾ ಕಂಪನಿಯ ಅಧೀನದಲ್ಲಿರುವ ರಾಜ್ಯಗಳು ಕಂಪನಿಯ ಅನುಮತಿಯಿಲ್ಲದೆ ಸಿಂಹಾಸನಕ್ಕೆ ದತ್ತು ಪುತ್ರರನ್ನು ನೇಮಿಸಿಕೊಳ್ಳುವಂತಿರಲಿಲ್ಲ. ಒಂದು ಪಕ್ಷ ರಾಜನು ಪುತ್ರನಿಲ್ಲದೆ ಮರಣವನ್ನು ಅಪ್ಪಿದರೆ ಆ ರಾಜ್ಯವು ಬ್ರಿಟಿಷರ ಸಾಮ್ರಾಜ್ಯಕ್ಕೆ ಸೇರಿಹೋಗುತ್ತಿತ್ತು. ಕೆಲವು ವಿಶೇಷ ಸಂದರ್ಭದಲ್ಲಿ ಮಾತ್ರ ವಿನಾಯತಿ ಇರುತ್ತಿತ್ತು.
ಈ ನೀತಿಯನ್ನು ಡಾಲ್‌ಹೌಸಿ ೧೮೪೮ರಲ್ಲಿ ಮೊದಲ ಬಾರಿಗೆ ಸತಾರ ರಾಜ್ಯದ ಮೇಲೆ ಪ್ರಯೋಗಿಸಿದನು. ನಂತರ ೧೮೪೯ರಲ್ಲಿ ಜಯಪುರದ (ಉತ್ತರ ಪ್ರದೇಶ) ಸಂಬಲ್‌ಪುರ (ಓರಿಸ್ಸಾ), ೧೮೫೦ರಲ್ಲಿ ಸಟ್ಲೇಜ್ ನದಿಯ ದಕ್ಷಿಣಕ್ಕಿರುವ ಬಘತ್ ಸಂಸ್ಥಾನ, ೧೮೫೨ರಲ್ಲಿ ಮಧ್ಯಪ್ರದೇಶದಲ್ಲಿರುವ ಉದಯಪುರ ಸಂಸ್ಥಾನ, ೧೮೫೩ರಲ್ಲಿ ಝಾನ್ಸಿ ಮತ್ತು ೧೮೫೪ರಲ್ಲಿ ನಾಗಪುರ ಸಂಸ್ಥಾನಗಳು ಈ ಬಗೆಯ ನೀತಿಗೆ ಬಲಿಯಾದವು. ಇದರಿಂದಾಗಿ ಬ್ರಿಟಿಷರ ಸಾಮ್ರಾಜ್ಯಕ್ಕೆ ಅನೇಕ ರೀತಿಯ ಲಾಭಗಳು ಲಭಿಸಿದವು. ಆದರೆ ಇದರಿಂದ ಹಿಂದೂ ರಾಜರು ಅತೃಪ್ತಿ ಹೊಂದಿ ಮುಂದೆ ಸಿಪಾಯಿದಂಗೆಯಲ್ಲಿ ರಾಜ್ಯವನ್ನು ಕಳೆದುಕೊಂಡವರು ಆ ದಂಗೆಯಲ್ಲಿ ಪಾಲ್ಗೊಂಡು ಬ್ರಿಟಿಷರಿಗೆ ತೀವ್ರ ತೊಂದರೆಯನ್ನು ನೀಡಿದರು ಮತ್ತು ಈ ದಿಶೆಯಲ್ಲಿ ಅದರ ಫಲಿತಾಂಸವು ೧೮೫೮ರ ಮಹಾರಾಣಿಯ ಘೋಷಣೆಯಾಗಿ ಹೊರಹೊಮ್ಮಿತು. ೧೮೫೦ರಲ್ಲಿ ಸಿಕ್ಕಿಂ ರಾಜ್ಯವನ್ನು ಸಹ ಬ್ರಿಟಿಷರು ವಶಪಡಿಸಿಕೊಂಡರು. ಇದಕ್ಕೆ ಅವರು ಕೊಟ್ಟ ಕಾರಣ, ಸಿಕ್ಕಿಂ ರಾಜನು ಬ್ರಿಟಿಷ್ ಅಧಿಕಾರಿಗಳಿಗೆ ಗೌರವವನ್ನು ನೀಡಲಿಲ್ಲ. ಎಂಬುದಾಗಿತ್ತು. ೧೮೫೫ರಲ್ಲಿ ಕರ್ನಾಟಕದ ನವಾಬನು ಮತ್ತು ತಂಜಾವೂರಿನ ಶಿವಾಜಿಯು ಮಕ್ಕಳಿಲ್ಲದೆ ಕಾಲವಾದ್ದರಿಂದ ಅವರ ಬಿರುದುಗಳನ್ನು ಬ್ರಿಟಿಷ್ ಸರಕಾರ ಕಸಿದುಕೊಂಡಿತು. ಅಯೋಧ್ಯೆ ಪ್ರಾಂತ್ಯವನ್ನು ಸಾಮ್ರಾಜ್ಯಕ್ಕೆ ಸೇರಿಸಿಕೊಂಡ ವಿಷಯವಂತೂ ಈತನ ಆಳ್ವಿಕೆಯಲ್ಲಿ ಒಂದು ಪ್ರಮುಖ ಘಟನೆಯಾಗಿದೆ. ನವಾಬನಿಗೆ ವರ್ಷಕ್ಕೆ ೧೨ ಲಕ್ಷ ರೂಪಾಯಿಯನ್ನು ನಿವೃತ್ತಿ ವೇತನದಂತೆ ಕೊಡಲಾಯಿತು. ೧೮೫೭ರಲ್ಲಿ ಸಿಪಾಯಿ ದಂಗೆ ಅಥವಾ ಭಾರತದ ಸ್ವಾತಂತ್ರ ಸಂಗ್ರಾಮ ನಡೆದ ನಂತರ ಬ್ರಿಟಿಷ್ ಕಂಪನಿಯ ಧೋರಣೆಯಲ್ಲಿ ಸ್ವಲ್ಪ ಬದಲಾವಣೆಯುಂಟಾಯಿತು. ದಂಗೆಯನ್ನು ಅಡಗಿಸಿದ ಮೇಲೆ ಭಾರತದ ಆಡಳಿತವನ್ನು ಬ್ರಿಟಿಷರೆ ವಹಿಸಿಕೊಳ್ಳಲು ನಿರ್ಧರಿಸಿತು. ಗೌರ‍್ನರ ಜನರಲ್‌ಗೆ ವೈಸರಾಯ್‌ ಎಂಬ ಮತ್ತೊಂದು ಬಿರುದನ್ನು ನೀಡಲಾಯಿತು. ಬ್ರಿಟಿಷ್ ಸರಕಾರ ವೈಸರಾಯ್‌ನ ಮುಖಾಂತರ ನಡೆಸಲು ಪ್ರಾರಂಭಿಸಿತು. ಈ ರೀತಿಯಲ್ಲಿ ವಿಸ್ತರಣೆಯನ್ನು ಕಂಡಂತಹ ಬ್ರಿಟಿಷ್ ಷಾಮ್ರಾಜ್ಯವು ಮುಂದೆ ಲಾರ್ಡ್ ಲಿಟ್ಟನ್ ಕಾಲದಲ್ಲಿ ಎರಡನೇ ಆಫಘನ್ ಯುದ್ಧ ನಡೆದು (೧೮೭೬-೮೦) ೧೮೭೮ರಲ್ಲಿ ಖಾಂದಾಹಾರವನ್ನು ವಶಪಡಿಸಿಕೊಂದು ಯೂಕಬ್ ಖಾನ್‌ನೊಡನೆ ಗಂಡಮಕ್ ಒಪ್ಪಂದವನ್ನು ಮಾಡಿಕೊಳ್ಳಲಾಯ್ತು. ಆದರೆ ಈ ಒಪ್ಪಂದವು ಹೆಚ್ಚು ಕಾಲ ಉಳಿಯದೆ ಆಫಘನರು ಬ್ರಿಟಿಷ್ ರಾಯಭಾರಿಯನ್ನು ಕೊಳ್ಳುವ ಮೂಲಕ ಗಂಡಮಕ್ ಒಪ್ಪಂದವನ್ನು ಉಲ್ಲಂಘಿಸಿದರು. ೧೮೭೯ರಲ್ಲಿ ಮತ್ತೆ ಬ್ರಿಟಿಷರು ಘರನೀಯಾಬ್ ಕದನದಲ್ಲಿ ಆಫಘನರನ್ನು ಸೋಲಿಸಿದರು. ಈ ನಡುವೆ ಲಿಟ್ಟನ್‌ನನ್ನು ಹಿಂದಕ್ಕೆ ಕರೆಸಿಕೊಂಡು ಅವರ ಸ್ಥಾನಕ್ಕೆ ಲಾರ್ಡ್ ರಿಪ್ಟನ್‌ನ್ನನ್ನು ನೇಮಿಸಲಾಯಿತು (೧೮೮೦-೮೪). ರಿಪ್ಟನ್‌ನು ಚತುರತೆಯಿಂದ ಆಫಘಾನಿಸ್ತಾನವನ್ನು ಬ್ರಿಟಿಷರ ಅಂಕೆಗೆ ಒಳಪಡುವಂತೆ ಮಾಡಿದನು ಮತ್ತು ಇಂಗ್ಲೆಂಡ್ ವಿನಃ ಬೇರೆ ದೇಶಗಳೊಡನೆ ಯಾವ ರಾಜಕೀಯ ಸಂಪರ್ಕವನ್ನೂ ಇಟ್ಟುಕೊಳ್ಳ ಕೂಡದೆಂದು ಸೂಚಿಸಿದನು ಮತ್ತು ‘ಪಿಷಿನ್’ ಮತ್ತು ‘ಸಿಬಿ’ ಜಿಲ್ಲೆಗಳು ಬ್ರಿಟಿಷ್ ಸರಕಾರದ ಅಧೀನದಲ್ಲಿಯೇ ಉಳಿದುಕೊಂಡವು. ೧೮೮೫ರಲ್ಲಿ ಉತ್ತರ ಬರ್ಮಾ ಪ್ರದೇಶದಲ್ಲಿ ತಮ್ಮ ಪ್ರಾಬಲ್ಯವನ್ನು ಸ್ಥಾಪಿಸಲು ಇಂಗ್ಲಿಷರು ಬರ್ಮಾದೊಡನೆ ಮತ್ತೊಂದು ಯುದ್ಧವನ್ನು ಮಾಡಿದರು. ಇದೇ ೩ನೇ ಬರ್ಮಾ ಯುದ್ಧವಾಗಿದ್ದು, ಈ ಯುದ್ಧದಲ್ಲಿ ಬ್ರಿಟಿಷರು ಸಂಪೂರ್ಣ ಬರ್ಮಾವನ್ನು ಗೆದ್ದುಕೊಂಡರು. (೧೮೮೭) ಆದರೆ ಆಡಳಿತ ನಿರ್ವಹಿಸಲು ಒಬ್ಬ ಲೆಫ್ಟಿನೆಂಟ್ ಗೌರರ್ನರನ್ನು ನೇಮಿಸಲಾಯಿತು. ಈ ಕಾರ್ಯ ಲಾರ್ಡ್‌ ‌ಡಫರಿನ್‌ನ ಕಾಲದಲ್ಲಿ ಜರುಗಿತು. ೧೮೯೯ರಲ್ಲಿ ವೈಸ್‌ರಾಯ್‌ ಆಗಿ ಬಂದ ಲಾರ್ಡ್ ಕರ್ಜನ್‌ನು ಬ್ರಿಟಿಷ್ ಸಾಮ್ರಾಜ್ಯಶಾಹಿಯ ದತ್ತು ಪುತ್ರನೆಂದು ಕರೆಯಬಹುದು. ಈತನ ವಿದೇಶಿಯ ಧೋರಣೆಯಲ್ಲಿ ಬ್ರಿಟಿಷರ ಕುತಂತ್ರ ಮತ್ತು ಯುದ್ಧ ನೀತಿಗಳು ಕಂಡು ಬರುತ್ತವೆ. ಇವನು ಭಾರತಕ್ಕೆ ಬಂದಾಗ ಬ್ರಿಟಿಷರಿಗೂ ಭಾರತೀಯರಿಗೂ ಸಂಬಂಧ ಹದಗೆಟ್ಟಿತು. ಆಫಘಾನಿಸ್ತಾನದಲ್ಲಿ ಹಬೀಬುಲ್ಲಾ ಸಿಂಹಾಸನವೇರಿದ. ಈತನು ಬ್ರಿಟಿಷರನ್ನು ಅನುಮಾನದಿಂದ ನೋಡಿದನು. ಮತ್ತು ಹೊಸ ಒಪ್ಪಂದ ಮಾಡಿಕೊಳ್ಳಲು ಬ್ರಿಟಿಷರು ಹಬೀಬುಲ್ಲಾನಿಗೆ ತಿಳಿಸಿದರು. ಆದರೆ ಅವನು ಸಮ್ಮತಿಸಲಿಲ್ಲ. ಯುದ್ಧ ಮಾಡಬೇಕು ಎಂದು ಎನಿಸಿದರೂ ಈ ಸಮಯದಲ್ಲಿ ಕರ್ಜನ್ ಸುಲಭವಲ್ಲ ಎಂಬುದನ್ನು ಅರಿತು ೧೯೦೪ರಲ್ಲಿ ತಾನು ಇಂಗ್ಲೆಂಡ್‌ಗೆ ಹೋಗಿದ್ದಾಗ, ಸರ್ ಲೂಯಿ ಡೇ ನ ನೇತೃತ್ವದಲ್ಲಿ ನಿಯೋಗವೆಂದು ಹೋಗಿ ಎರಡು ದೇಶಗಳ ನಡುವೆ ಒಪ್ಪಂದವನ್ನು ಏರ್ಪಡಿಸುವಲ್ಲಿ ಸಫಲನಾದನು. ಪರ್ಶಿಯಾ ಕೊಲ್ಲಿಯ ಮೇಲೆ ಬ್ರಿಟಿಷರು ಇತರರ ಹತೋಟಿಯನ್ನು ತಡೆಗಟ್ಟಲು ಕರ್ಜನ್ನನು ೧೮೯೯ರಲ್ಲಿ ನೌಕಾ ಸೈನ್ಯವೊಂದನ್ನು ಪರ್ಶಿಯಾ ಕೊಲ್ಲಿಗೆ ಕಳುಹಿಸಿ ಅಲ್ಲಿ ತಮ್ಮ ಅಧಿಕಾರವನ್ನು ಭದ್ರಪಡಿಸಿದನಲ್ಲದೆ ಫ್ರೆಂಚ್ ಸೇನಾಠಾಣೆಯನ್ನು ನಿಷೇಧಿಸಿದನು.
ಟಿಬೆಟ್ ಮೇಲೆ ಹೊಂದಿದ್ದ ಚೀನಾದ ಸಾರ್ವಭೌಮತ್ವವನ್ನು ಕೊನೆಗಾಣಿಸಲು ಟಿಬೆಟ್ಟಿನ ದಲೈಲಾಮನು ರಷ್ಯಾದೊಡನೆ ಒಪ್ಪಂದ ಮಾಡಿಕೊಳ್ಳಲು ಮಾತುಕತೆ ಆರಂಭಿಸಿದನು. ಆದರೆ ಕರ್ಜನ್ ಇದನ್ನು ತಡೆಯಲು ಯತ್ನಿಸಿ ೧೯೦೪ರಲ್ಲಿ ರೀಜೆಂಟ್‌ನೊಡನೆ “ಲ್ಹಾಸ ಒಪ್ಪಂದ”ವನ್ನು ಮಾಡಿಕೋಂಡು ಟಿಬೆಟ್ಟಿನ ವಿದೇಶಾಂಗ ನೀತಿಯ ಮೇಲೆ ಬ್ರಿಟಷರು ಹತೋಟಿ ಹೊಂದುವಂತೆಯೂ ಮತ್ತು ‘ಚುಂಬಿ’ (ಸಿಕ್ಕಿಂ ಮತ್ತು ಭೂತಾನದ ನಡುವಿನ ಪ್ರದೇಶ) ಕಣಿವೆಯನ್ನು ತಮ್ಮ ಅಧೀನಕ್ಕೆ ಒಳಪಡಿಸಲು ಒಪ್ಪಿಸಿದನು.
ಹೀಗೆ ಬ್ರಿಟಿಷರು ೧೬೦೦ರಲ್ಲಿ ಬ್ರಿಟಿಷ್ ಈಸ್ಟ್ ಇಂಡಿಯಾ ಕಂಪನಿಯನ್ನು ಭಾರತದಲ್ಲಿ ಸ್ಥಾಪಿಸಿ ಕ್ರಮೇಣ ಇಲ್ಲಿಯ ಪರಿಸ್ಥಿತಿಯನ್ನು ಸದುಪಯೋಗಪಡಿಸಿಕೊಂಡು ಕೇವಲ ಭಾರತವನ್ನೇ ಅಲ್ಲದೆ ಈಶಾನ್ಯ, ವಾಯುವ್ಯ ದಿಕ್ಕುಗಳ ರಾಜ್ಯಗಳ ಹಲವಾರು ಪ್ರದೇಶಗಳನ್ನು ವಶಪಡಿಸಿಕೊಂಡು ೧೯೦೪ರ ವರೆಗೆ ಒಂದು ಬೃಹತ್ ಸಾಮ್ರಾಜ್ಯವನ್ನೇ ನಿರ್ಮಿಸಿದರು. ಈ ನಿಟ್ಟಿನಲ್ಲಿ ಗೌರ‍್ನರ್ ಜನರಲ್ ಆಗಿ ನೇಮಕಗೊಂಡಂತಹ ವ್ಯಕ್ತಿಗಳ ಚಾತುರ್ಯ ಸಾಧನೆಯನ್ನು ಬ್ರಿಟಿಷ್ ಸರಕಾರವು ಮೆಚ್ಚಲೇಬೇಕಾದುದ್ದು. ಆದರೆ ಬ್ರಿಟಿಷರು ಅನುಸರಿಸಿದ ದೇಶಿಯ ಮತ್ತು ವಿದೇಶಿ ನೀತಿಗಳಿಂದಾಗಿ ಭಾರತವು ಅಪಾರ ಕಷ್ಟನಷ್ಡವನ್ನು ಅನುಭವಿಸಿತು ಎಂಬುದನ್ನು ನೆನಪಿನಲ್ಲಿಡಬೇಕು. ಸಾಮ್ರಾಜ್ಯವನ್ನು ವಿಸ್ತರಿಸಿದರಲ್ಲದೆ ಅಲ್ಲಿ ತಮ್ಮ ಅಧಿಕಾರಿಗಳನ್ನು ರಾಜಪ್ರತಿ ನಿಧಿಗಳನ್ನಾಗಿ ನೇಮಿಸಿ ಆಯಾ ರಾಜ್ಯಗಳ ವ್ಯವಹಾರಗಳ ಮೇಲೆ ತಮ್ಮ ಹತೋಟಿಯನ್ನು ಹೊಂದಿದ ಯಾವ ರಾಜ್ಯವನ್ನು ಸ್ವತಂತ್ರ ಅಂಕೆಗೆ ಬಿಡದೆ ಉತ್ತಮ ಸಂಘಟನೆಯನ್ನು ಬ್ರಿಟಿಷೆರು ಏರ್ಪಡಿಸಿದ್ದರು. ಈ ರೀತಿಯ ಸಂಘಟನೆಯಿಂದಾಗಿ ಬ್ರಿಟಿಷರು ವಿಶಾಲ ಸಾಮ್ರಾಜ್ಯವನ್ನು ಏಕಕೇಂದ್ರದಿಂದ ನಿಯಂತ್ರಣ ಮಾಡಲು ಸಾಧ್ಯವಾಯಿತು. ಸಂಘಟನೆಯು ಛಿದ್ರವಾಗದಂತೆ ಪೂರ್ಣವಾಗಿ ಯಶಸ್ವಿಯಾದರು ಎನ್ನಬಹುದು.
ಬಂಗಾಳದೊಂದಿಗಿನ ಬ್ರಿಟಿಷರ ಸಂಬಂಧ
ಬ್ರಿಟಿಷರು ಭಾರತದಲ್ಲಿ ರಾಜಕೀಯ ಶಕ್ತಿಯಾಗಿ ಬೆಳೆದುದು ೧೭೫೭ರ ಪ್ಲಾಸಿ ಕದನದಿಂದಲೆ. ಬಂಗಾಳವು ಅತಿ ಫಲವತ್ತಾದ, ಶ್ರೀಮಂತವಾದ ಪ್ರಾಂತ್ಯ. ಇಲ್ಲಿನ ಕೈಗಾರಿಕೆ ಮತ್ತು ವ್ಯಾಪಾರೋದ್ಯಮವು ಅಭಿವೃದ್ಧಿ ಹೊಂದಿದ್ದಿತು. ಈಸ್ಟ್ ಇಂಡಿಯಾ ಕಂಪನಿಯು ತನ್ನ ಹೆಚ್ಚಿನ ವ್ಯಾಪಾರ ಆಸಕ್ತಿಯನ್ನು ಈ ಪ್ರಾಂತದಲ್ಲಿ ಹೊಂಧಿದ್ದಿತು. ಕಂಪನಿಯು ೧೭೧೭ರಲ್ಲಿ ಮೊಗಲ್ ದೊರೆಯಿಂದ ಪಡೆದ ಫರ್ಮಾನ್ (ಆದೇಶ)ದಿಂದಾಗಿ ಯಾವುದೇ ತೆರಿಗೆಯಿಲ್ಲದ ಬಂಗಾಳದಲ್ಲಿ ಆಮದು ಮತ್ತು ರಫ್ತು ಮಾಡುವ ಮುಕ್ತ ಅವಕಾಶ ಅವರಿಗೆ ಪಡೆಯಿತು ಮತ್ತು ದಸ್ತಕಗಳನ್ನು (ಅನುಮತಿ ಪತ್ರ) ಹೊರಡಿಸುವ ಹಕ್ಕು ಪಡೆಯಿತು. ೧೭೫೭ರಲ್ಲಿ ಅಲಿವರ್ದಿಖಾನ್‌ನ ನಂತರ ಅಧಿಕಾರಕ್ಕೆ ಬಂದ ಆತನ ಮೊಮ್ಮಗ ಚತುರ ನವಾಬ ಸಿರಾಜ್-ಉದ್-ದೌಲನು ಬ್ರಿಟಿಷ್ ಕಂಪನಿ ಪಡೆದಿದ್ದ ವಿಶೇಷ ಹಕ್ಕುಗಳನ್ನು ಒಪ್ಪಲು ನಿರಾಕರಿಸಿದನು. ಬ್ರಿಟಿಷರು ತನ್ನ ಅನುಮತಿ ಇಲ್ಲದೆ ಕಲ್ಕತ್ತದಲ್ಲಿ ನಿರ್ಮಿಸಿರುವ ಕೋಟೆಗಳನ್ನು ಕೆಡವಲು ಆಜ್ಞಾಪಿಸಿದನು. ಸಿರಾಜ್-ಉದ್-ದೌಲನು ಬ್ರಿಟಿಷರನ್ನು ಕೇವಲ ವ್ಯಾಪಾರಿಗಳಂತೆ ಮಾತ್ರ ಬಂಗಾಳದಲ್ಲಿರುವ ಅವಕಾಶ ನೀಡಲಿಚ್ಛಿಸಿದನೇ ಹೊರತು ಅವರೆಂದೂ ಬಂಗಾಳದ ಮಾಲೀಕರಾಗುವುದನ್ನು ಬಯಸಲಿಲ್ಲ. ೧೬೯೩ರಲ್ಲಿ ಪೂರ್ವ ದೇಶಗಳೊಂದಿಗೆ ವ್ಯಾಪಾರ ಮಾಡಲು ಕಂಪನಿಗೆ ಪಾರ್ಲಿಮೆಂಟ್ ನೀಡಿದ್ದ ಅಧಿಕಾರ ಅಂತ್ಯ ಗೊಂಡಿತು. ಕಂಪನಿಯು ರಾಜ, ಪಾರ್ಲಿಮೆಂಟ್ ಮತ್ತು ಬ್ರಿಟನ್ನಿನ ರಾಜಕಾರಣಿಗಳಿಗೆ ಒಂದು ವರ್ಷದಲ್ಲಿ ೮೦,೦೦೦ ಪೌಂಡ್ ಹಣವನ್ನು ಲಂಚವಾಗಿ ನೀಡಿದರು. ಬಂಗಾಳದಲ್ಲಿ ತಮಗೆ ಸಂಪೂರ್ಣ ವ್ಯಾಪಾರದ ಸ್ವಾತಂತ್ರಕ್ಕೆ ಅನುಮತಿ ನೀಡುವಂತೆಯೂ, ಅವರ ಸ್ವಾತಂತ್ರಕ್ಕೆ ನವಾಬನ ಅಧಿಕಾರವು ಅಡ್ಡಿ ಬರಬಾರದಂತೆಯೂ ಇರುವಂತೆ ಪಾರ್ಲಿಮೆಂಟನ್ನು ಕೋರಿತು.
ಸಿರಾಜ್-ಉದ್-ದೌಲನು ಬ್ರಿಟಿಷರ ದಬ್ಬಾಳಿಕೆಯನ್ನು ಹತ್ತಿಕ್ಕಲು ನಿರ್ಧರಿಸಿ ಇಂಗ್ಲೀಷರ ಖಾಸಿಂ ಬಜಾರಿನ ವ್ಯಾಪಾರ ಕೋಟೆಯನ್ನು ಆಕ್ರಮಿಸಿ, ಕಲ್ಕತ್ತಾದ ಪೋರ್ಟ್ ವಿಲಿಯಂನ್ನು ೨೦ನೇ ಜೂನ್ ೧೭೫೬ರಂದು ಆಕ್ರಮಿಸಿದನು. ನವಾಬ ವಿರೋಧಗಳ ಬಲವನ್ನು ತಪ್ಪಾಗಿ ಗಣನೆ ಮಾಡಿ ತಪ್ಪು ಮಾಡಿದನು. ಬ್ರಿಟಿಷರು ನವಾಬನ ವಿರುದ್ಧ ಒಳಸಂಚು ಮಾಡಿ ಬಂಗಾಳದ ಸೇನಾ ದಂಡನಾಯಕ ಮೀರ್‌ಜಾಫರನನ್ನು ಪ್ರಮುಖ ಅಧಿಕಾರಿಗಳಾದ ಮಾನಿಕ್ ಚಂದ, ಮೀರ್ ಭಕ್ಷಿಯವರನ್ನು ಶ್ರೀಮಂತ ವ್ಯಾಪಾರಿ ಅಮಿಚಂದನನ್ನು, ಪ್ರಸಿದ್ಧ ಲೇವಾದೇವಿದಾರನಾದ ಜಗತ್‌ಸೇಠನನ್ನು ತಮ್ಮೆಡೆಗೆ ಸೆಳೆದುಕೊಂಡರು. ಪ್ಲಾಸಿ ಕದನವು ೨೩ನೇ ಜೂನ್ ೧೭೫೭ರಲ್ಲಿ ನವಾಬ ಸಿರಾಜ್-ಉದ್-ದೌಲ ಮತ್ತು ರಾಬರ್ಟ್ ಕ್ಲೈವ್ ನಡುವೆ ಮುರ್ಷಿದಾ ಬಾದ್‌ನಿಂದ ೩೦ ಕಿ.ಮೀ. ದೂರದಲ್ಲಿರುವ ಪ್ಲಾಸಿ ಎಂಬಲ್ಲಿ ನಡೆಯಿತು. ಈ ಕದನದಲ್ಲಿ ಕ್ಲೈವ್ ಜಯಗಳಿಸಿದನು. ಈ ಕದನದಲ್ಲಿ ಬ್ರಿಟಿಷರ ೨೯ ಮಂದಿ ಸೈನಿಕರು, ನವಾಬನ ೫೦೦ ಮಂದಿ ಸೈನಿಕರು ಹತರಾದರು. ಬಂಗಾಳದ ನವಾಬನ ಸೋಲಿಗೆ ಕಾರಣ ಅವನ ಸೇನೆಯ ನೇತೃತ್ವವಹಿಸಿದ್ದ ಮೀರ್‌ಜಾಫರ್ ಮತ್ತು ರಾಯ್‌ ದುರ್ಲಬರ ನಿರ್ಲಿಪ್ತತೆ. ಸೋತ ಸಿರಾಜ್-ಉದ್-ದೌಲ ಪಾಟ್ನಾಕ್ಕೆ ಓಡಿಹೋದನು. ಆದರೂ ಸಹ ಸೆರೆ ಸಿಕ್ಕಿ ಕೊಲೆಯಾದನು. ಈ ಕದನದಿಂದ ಕಂಪನಿಯು ಮೀರ್‌ಜಾಫರ್‌ನನ್ನು ಬಂಗಾಳದ ನವಾಬನಾಗಿ ನೇಮಿಸಿತು. ಬಂಗಾಳ, ಬಿಹಾರ ಮತ್ತು ಒರಿಸ್ಸಾ ರಾಜ್ಯದಲ್ಲಿ ಯಾವುದೇ ತಡೆಯಿಲ್ಲದ ಮುಕ್ತ ವ್ಯಾಪಾರದ ಅಧಿಕಾರ ಪಡೆಯಿತು. ೨೪ ಪರಗಣಗಳ ಜಮೀನ್ದಾರಿ ಹಕ್ಕು, ಕಲ್ಕತ್ತದ ಮೇಲೆ ದಾಳಿ ಮಾಡಿದುದರ ಪರಿಣಾಮವಾಗಿ ೧,೭೭,೦೦,೦೦೦ ರೂ.ಗಳನ್ನು ಪಡೆದರು. ಇಷ್ಟೇ ಅಲ್ಲದೆ ದೊಡ್ಡ ಮೊತ್ತದ ಕೊಡುಗೆಗಳು ಅಥವ ಲಂಚವನ್ನು ಕಂಪನಿಯ ಉನ್ನತ ಅಧಿಕಾರಿಗಳು ಪಡೆದರು. ರಾಬರ್ಟ್ ಕ್ಲೈವನು ೨೦ ಲಕ್ಷ ರೂ.ಗಳನ್ನು, ವ್ಯಾಟನು ೧೦ ಲಕ್ಷ ರೂ. ಗಳನ್ನು, ಕಂಪನಿಯ ಇತರ ನೌಕರರು ನವಾಬ ಮೀರ್‌ಜಾಫರ್‌ನಿಂದ ೩ ಕೋಟಿ. ರೂ.ಗಳನ್ನು ವಸೂಲಿ ಮಾಡಿದರು ಮತ್ತು ಬ್ರಿಟಿಷ್ ವ್ಯಾಪಾರಿಗಳು ಮತ್ತು ಅಧಿಕಾರಿಗಳು ನಡೆಸುವ ಖಾಸಗಿ ವ್ಯಾಪಾರಕ್ಕೆ ಯಾವುದೇ ತೆರಿಗಗಳನ್ನು ವಿಧಿಸುವಂತಿರಲಿಲ್ಲ. ಪ್ಲಾಸಿಯ ಗೆಲವು ಬ್ರಿಟಿಷರ ಪ್ರತಿಷ್ಠೆಯನ್ನು ಹೆಚ್ಚಿಸಿತು. ಬಂಗಾಳದ ಹೆಚ್ಚಿನ ಕಂದಾಯದ ಸಹಾಯದಿಂದ ಬಲವಾದ ಸೈನ್ಯ ನಿರ್ಮಿಸಿ ಭಾರತದ ಇತರ ಭಾಗಗಳನ್ನು ಆಕ್ರಮಿಸಲು ಸಹಾಯವಾಯಿತು. ಕಂಪನಿಯ ಅಧಿಕಾರಿಗಳು ಅಸಹಾಯಕ ನಾಗರಿಕರ ಹತ್ತಿರ ಲೆಕ್ಕವಿಲ್ಲದಷ್ಟು ಸಂಪತ್ತನ್ನು ದೋಚಿದರು. ಬ್ರಿಟಿಷರ ಹಣ ದಾಹವನ್ನು ಪೂರೈಸಲು ವಿಫಲನಾದ ಮೀರ್‌ಜಾಫರ್ ಬದಲು ಆತನ ಅಳಿಯ ಮೀರ್‌ಕಾಸಿಮ್‌ನನ್ನು ಕ್ರಿ.ಶ.೧೭೬೦ರಲ್ಲಿ ನವಾಬನನ್ನಾಗಿಸಿದರು. ಖಾಸಿಮ್‌ನು ಕಂಪನಿಗೆ ಬರ್ದ್ವಾನ, ಮಿಡ್ನಾಪುರ, ಚಿತ್ತಗಾಂಗ್ ಪ್ರದೇಶದ ಜಮೀನ್ದಾರಿ ಹಕ್ಕನ್ನು ಬಿಟ್ಟುಕೊಟ್ಟನು. ಅಷ್ಟೇ ಅಲ್ಲದೆ ಹಿರಿಯ ಇಂಗ್ಲಿಷ್ ಅಧಿಕಾರಿಗಳಿಗೆ ೨೯ ಲಕ್ಷ ರೂ.ಗಳ ಕಾಣಿಕೆಯನ್ನು ಸಲ್ಲಿಸಿದನು. ಖಾಸಿಮ್ ಸಮರ್ಥ, ದಕ್ಷ ಆಡಳಿತಗಾರ. ಈತ ಖಜಾನೆಯ ಸುಭದ್ರತೆ ಮತ್ತು ಪ್ರಬಲ ಸೈನ್ಯದಿಂದ ಮಾತ್ರ ತನ್ನ ಸ್ವಾತಂತ್ರ ರಕ್ಷಣೆ ಸಾಧ್ಯವೆಂದು ಅರಿತನು. ೧೭೧೭ರಲ್ಲಿ ಫರ್ಮಾನನ್ನು ಮತ್ತು ದಸ್ತಕ (ಉಚಿತ ಪ್ರವೇಶ ಪತ್ರ, ತೆರಿಗೆ ರಹಿತ ಪ್ರವೇಶ ಪತ್ರ)ಗಳನ್ನು ಬ್ರಿಟಿಷರು ಭಾರತೀಯ ವ್ಯಾಪಾರಿಗಳಿಗೂ ನೀಡಿ ಸರ್ಕಾರಕ್ಕೆ ಮೋಸ ಮಾಡಲಾರಂಭಿಸಿದರು. ಹಲವು ಬ್ರಿಟಿಷ್ ವ್ಯಾಪಾರಿಗಳು ಮತ್ತು ಅಧಿಕಾರಿಗಳು, ಭಾರತೀಯ ರೈತರು, ಕುಶಲ ಕರ್ಮಿಗಳು ಮತ್ತು ವ್ಯಾಪಾರಿಗಳನ್ನು ಕಡಿಮೆ ಬೆಲೆಗೆ ಅವರು ಉತ್ಪಾದಿಸಿದ ವಸ್ತುಗಳನ್ನು ಬ್ರಿಟಿಷರಿಗೆ ನೀಡಬೇಕೆಂದು ಬಲಾತ್ಕರಿಸುತ್ತಿದ್ದರು. ವಿರೋಧಿಸಿದವರನ್ನು ಬಂಧಿಸುತ್ತಿದ್ದರು. ಮೀರ್‌ಖಾಸಿಮ್‌ನು ಬ್ರಿಟಿಷರಿಗೆ ನೀಡಿದ್ದ ವ್ಯಾಪಾರದಲ್ಲಿನ ತೆರಿಗೆ ರಿಯಾಯತಿಯನ್ನು ಭಾರತೀಯರಿಗೂ ವಿಸ್ತರಿಸಿದನು. ಇದನ್ನು ಸಹಿಸದ ಬ್ರಿಟಿಷರು ಖಾಸಿಮ್‌ನ ಮೇಲೆ ಒತ್ತಾಯ ತರಲಾರಂಭಿಸಿದರು. ಬ್ರಿಟಿಷರು ಮತ್ತು ಭಾರತೀಯರೀರ್ವರು ಸಮಾನರೆಂದು ಒಪ್ಪಲು ಅವರು ಸಿದ್ಧರಿರಲಿಲ್ಲ. ಇದರಿಂದಾಗಿ ಮೀರ್‌ಕಾಸಿಮ್‌ನನ್ನು ಪದಚ್ಯುತಿಗೊಳಿಸಿ ಮೀರ್‌ಜಾಫರ್‌ನನ್ನೇ ಬಂಗಾಳದ ನವಾಬ ನನ್ನಾಗಿಸಿದರು. ಔದ್‌ಗೆ ಓಡಿಹೋದ ಬಂಗಾಳದ ನವಾಬ ಮೀರ್‌ಕಾಸಿಮ್, ಔದ್‌ನ ನವಾಬ ಶೂಜ್-ಉದ್-ದೌಲ, ಔದ್‌ನಲ್ಲಿ ಆಶ್ರಯ ಪಡೆದಿದ್ದ ಮೊಗಲರ ದೊರೆ ೨ನೇ ಷಾ ಆಲಂ, ತ್ರಿಪಕ್ಷೀಯ ಒಕ್ಕೂಟವನ್ನು ರಚಿಸಿಕೊಂಡು ಬ್ರಿಟಿಷರ ಮೇಲೆ ೨೨ನೇ ಅಕ್ಟೋಬರ್ ೧೭೬೪ರಲ್ಲಿ ಯುದ್ಧ ಸಾರಿದರು. ಬಕ್ಸಾರ್ ಎಂಬಲ್ಲಿ ನಡೆದ ನಿರ್ಣಾಯಕ ಯುದ್ಧದಲ್ಲಿ ಬ್ರಿಟಿಷರು ಜಯಗಳಿಸಿದರು. ಬ್ರಿಟಿಷರು ಪುನಃ: ಮೀರ್‌ಜಾಫರ್‌ನಿಂದ ಅಪಾರ ಹಣ ಪಡೆದರು ಮತ್ತು ಬಂಗಾಳದಲ್ಲಿ ಕೆಲವು ಅಧಿಕಾರವನ್ನು ತಮ್ಮ ವಶಕ್ಕೆ ತೆಗೆದುಕೊಂಡರು. ಮೀರ್‌ಜಾಫರನ ಮರಣಾನಂತರ ಆತನ ಮಗ ನಿಜಾಮ್-ಉದ್-ದೌಲ ನವಾಬನಾದನು. ಈತನೊಂದಿಗೆ ೨೦ನೇ ಫೆಬ್ರವರಿ ೧೭೬೫ರಲ್ಲಿ ಹೊಸ ಒಪ್ಪಂದವನ್ನು ಮಾಡಿಕೊಂಡರು. ಈ ಒಪ್ಪಂದದಂತೆ ನಿಜಾಮನ ಸೈನ್ಯಪಡೆಯ ಸಂಖ್ಯೆಯನ್ನು ಕಡಿಮೆ ಮಾಡಲಾಯಿತು. ಒಬ್ಬ ಹೊಸ ಉಪ ಸುಭೇದಾರನನ್ನು ಕಂಪನಿ ಪರವಾಗಿ ಆಡಳಿತ ನೋಡಿಕೊಳ್ಳಲು ನೇಮಿಸಲಾಯಿತು. ಬ್ರಿಟಿಷರು ನಿಜಾಮನ (ಆಡಳಿತ)ದ ಮೇಲೆ ಸಂಪೂರ್ಣ ಹಿಡಿತ ಪಡೆದರು. ಬಂಗಾಳದ ಕೌನ್ಸಿಲ್ ಸದಸ್ಯರು ಪುನ: ನವಾಬನಿಂದ ೧೫ ಲಕ್ಷ ರೂ. ಪಡೆದುಕೊಂಡರು. ಮೊಗಲ್ ದೊರೆ ೨ನೇ ಷಾ ಆಲಂನಿಂದ ದಿವಾನಿ (ಕಂದಾಯ ವಸೂಲಿ) ಹಕ್ಕನ್ನು ಬಿಹಾರ, ಬಂಗಾಳ ಮತ್ತು ಒರಿಸ್ಸಾ ರಾಜ್ಯಗಳಲ್ಲಿ ಪಡೆದರು. ಇದರಿಂದಾಗಿ ಬ್ರಿಟಿಷರು ಭಾರತದ ಪ್ರಗತಿ ಪರ ರಾಜ್ಯಗಳನ್ನು ತಮ್ಮ ಅಧೀನಕ್ಕೆ ಪಡೆದಂತಾಯಿತು. ಇದಕ್ಕೆ ಪ್ರತಿಯಾಗಿ ಕಂಪನಿಯು ಮೊಗಲ್ ದೊರೆಗೆ ೨೬ ಲಕ್ಷ ರೂ.ಗಳನ್ನು ಪರಿಹಾರವಾಗಿ ನೀಡಲು ಒಪ್ಪಿ, ಕಾರ ಮತ್ತು ಅಲಹಾಬಾದ್ ಜಿಲ್ಲೆಗಳನ್ನು ತಮ್ಮ ವಶಕ್ಕೆ ಪಡೆದರು. ಷಾ ಆಲಂನು ಅಲಹಾಬಾದ್ ಕೋಟೆಯಲ್ಲಿ ೬ ವರ್ಷಗಳ ಕಾಲ ಬ್ರಿಟಿಷರ ಬಂಧಿಯಂತೆ ಇದ್ದನು. ಔದ್ ನವಾಬ ಶೂಜ್-ಉದ್-ದೌಲ ೫೦ ಲಕ್ಷ ರೂ. ಯುದ್ಧ ದಂಡವನ್ನು ನೀಡಿದನು. ನವಾಬ ಮತ್ತು ಕಂಪನಿ ಒಂದು ಒಪ್ಪಂದಕ್ಕೆ ಸಹಿ ಹಾಕಿದರು. ಅದರಂತೆ ೩ನೇ ಪಕ್ಷದವರ ಧಾಳಿಯ ಸಂದರ್ಭದಲ್ಲಿ ಕಂಪನಿ ಔದ್ ನವಾಬನಿಗೆ ಸೈನ್ಯ ಸಹಾಯ ನೀಡಲೊಪ್ಪಿ, ಅದಕ್ಕೆ ಪ್ರತಿಯಾಗಿ ಸಾಕಷ್ಟು ಹಣ ನೀಡಬೇಕಾಯಿತು. ಇದರಿಂದ ನವಾಬನು ಬ್ರಿಟಿಷರ ಅಧೀನಕ್ಕೊಳಪಟ್ಟನು.
ದ್ವಿಸರ್ಕಾರ ಪದ್ಧತಿ: ಬ್ರಿಟಿಷರು (ಈಸ್ಟ್ ಇಂಡಿಯಾ ಕಂಪನಿ) ೧೭೬೫ರ ವೇಳೆಗೆ ಬಂಗಾಳದ ನಿಜವಾದ ಮಾಲಿಕರಾದರು. ಕಂಪನಿಯು ಸೈನ್ಯದ ಮೇಲೆ ಪೂರ್ಣ ನಿಯಂತ್ರಣ ಮತ್ತು ಆಡಳಿತಾಧಿಕಾರ ಪಡೆಯಿತು. ನವಾಬ ಆಂತರಿಕ ಶಾಂತಿ ಪರಿಪಾಲನೆಗೆ ಬ್ರಿಟಿಷರನ್ನೇ ಅವಲಂಬಿಸಬೇಕಿತ್ತು. ದಿವಾನಿ (ಕಂದಾಯ ವಸೂಲಿ) ಹಕ್ಕನ್ನು ಬ್ರಿಟಿಷರು ಪಡೆದು, ವಸೂಲಿಗಾಗಿ ಉಪಸುಭೇದಾರರನ್ನು ನೇಮಿಸಿದರು. ಬ್ರಿಟಿಷರು ನಿಜಾಮರ ಅಥವಾ ಪೊಲೀಸ್ ಅಥವಾ ನ್ಯಾಯಾಂಗ ಅಧಿಕಾರವನ್ನು ಪಡೆದರು. ಬ್ರಿಟಿಷರು ಎಲ್ಲ ಅಧಿಕಾರ ಹೊಂದಿದ್ದರೂ ಯಾವುದೇ ಜವಾಬ್ದಾರಿಯಿರಲಿಲ್ಲ. ಆದರೆ ನವಾಬನಿಗೆ ಎಲ್ಲಾ ಜವಾಬ್ದಾರಿಯಿದ್ದು ಅದನ್ನು ನಿಭಾಯಿಸಲು ಅಧಿಕಾರವೇ ಇರಲಿಲ್ಲ. ಸರ್ಕಾರದ ನಿರ್ಲಿಪ್ತತೆಗೆ ಈಗ ಕಂಪನಿ ನವಾಬನನ್ನೇ ಜವಾಬ್ದಾರನೆನ್ನಲು ಅವಕಾಶವಾಯಿತು. ಇದರಿಂದಾಗಿ ನವಾಬನಾಗಲಿ, ಕಂಪನಿಯಾಗಲಿ ಪ್ರಜೆಗಳ ಹಿತಕ್ಕೆ ಗಮನಕೊಡಲಿಲ್ಲ. ಬಂಗಾಳದಲ್ಲಿ ಎಲ್ಲೂ ಕೇಳಿ-ಕಾಣದಿದ್ದಂತಹ ಅರಾಜಕತೆ, ಲಂಚಗುಳಿತನ, ಸುಲಿಗೆ, ಭಷ್ಟಾಚಾರಗಳಿದ್ದಿತು. ಬಂಗಾಳ, ಬಿಹಾರ, ಒರಿಸ್ಸಾ ಪ್ರಾಂತಗಳಿಂದ ೩೦ ಲಕ್ಷ ರೂ. ಕಂದಾಯ ವಸೂಲಾಗುತ್ತಿತ್ತು. ಎಲ್ಲಾ ಅಧಿಕಾರಗಳನ್ನು ಕಳೆದುಕೊಂಡ ನವಾಬನ ಸ್ಥಾನಮಾನ ಜಮೀನ್ದಾರನ ಮಟ್ಟಕ್ಕಿಳಿಯಿತು.
ಕಂಪನಿಯ ಅಧಿಕಾರಿಗಳು ಬಂಗಾಳದ ಸಂಪತ್ತನ್ನು ಸೂರೆಗೈದರು. ಕಂಪನಿಯು ಇಂಗ್ಲೆಂಡ್‌ನಿಂದ ತರಿಸಿಕೊಳ್ಳುತ್ತಿದ್ದ ಬಂಡವಾಳವನ್ನು ನಿಲ್ಲಿಸಿ, ಇಲ್ಲಿನ ಕಂದಾಯದ ಹಣದಿಂದ ವಸ್ತುಗಳನ್ನು ಕೊಂಡು ಲಾಭ ಮಾಡಲು ಆರಂಭಿಸಿದರು. ಈ ಮಧ್ಯೆ ೧೭೬೭ರಲ್ಲಿ ೪,೦೦,೦೦೦ ಲಕ್ಷ ಪೌಂಡ್ ಹಣವನ್ನು ಪ್ರತಿವರ್ಷ ಕಂಪನಿ ಸರ್ಕಾರದ ಪಾಲನ್ನು ನೀಡಬೇಕೆಂದು ತಿಳಿಸಿತು. ೧೭೬೬, ೧೭೬೭ ಮತ್ತು ೧೭೬೮ರಲ್ಲಿ ಬಂಗಾಳದ ದ್ವಿಸರ್ಕಾರದ ದಬ್ಬಾಳಿಕೆ, ಸಂಪತ್ತಿನ ಸೂರೆಯಿಂದ ಬಂಗಾಳ ಬಡವಾಯಿತು ೧೭೭೦ರಲ್ಲಿ ಉಂಟಾದ ಕ್ಷಾಮದಿಂದಾಗಿ ಬಂಗಾಳ ತತ್ತರಿಸಿಹೋಯಿತು. ಇದು ಮಾನವ ಇತಿಹಾಸದಲ್ಲೇ ಭೀಕರ ಕ್ಷಾಮಗಳಲ್ಲೊಂದು. ಲಕ್ಷಾಂತರ ಜನ ಅಸುನೀಗಿದರು ಮತ್ತು ಬಂಗಾಳದ ೧/೩ ಭಾಗದಷ್ಟು ಜನಸಂಖ್ಯೆ ಈ ಕ್ಷಾಮಕ್ಕೆ ಬಲಿಯಾದರು. ಈ ಕ್ಷಾಮ ಉಂಟಾದುದು ಮಳೆಯ ವೈಫಲ್ಯದಿಂದಾದರೂ ಕಂಪನಿಯ ನಿಯಮಗಳು ಇದನ್ನು ಮತ್ತಷ್ಟು ಹದಗೆಡಿಸಿತು. ಲಾರ್ಡ್‌ವಾರನ್‌ ಹೇಸ್ಟಿಂಗ್ಸನು ಬಂಗಾಳದಲ್ಲಿ ದ್ವಿಸರ್ಕಾರವನ್ನು ರದ್ದುಪಡಿಸಿ ಬಂಗಾಳ ಪ್ರಾಂತ್ಯವನ್ನು ನೇರವಾಗಿ ಕಂಪನಿಯ ವಶಕ್ಕೆ ತೆಗೆದುಕೊಂಡನು.
ಔದ್ ಮತ್ತು ಬ್ರಿಟಿಷ್ ಸಂಬಂಧ
ಸ್ವತಂತ್ರ ಔದ್. ರಾಜ್ಯವನ್ನು ಸಾದತ್‌-ಖಾನ್‌ ಬುರ್ಹಾನ್-ಮುಲ್ಕನು ೧೭೨೨ರಲ್ಲಿ ಸ್ಥಾಪಿಸಿದ. ೧೭೨೩ರಲ್ಲಿ ಉತ್ತಮ ಕಂದಾಯ ಪದ್ಧತಿಯನ್ನು ಜಾರಿಗೆ ತಂದು ರೈತರ ಅಭಿವೃದ್ಧಿಗೆ ಕಾರಣನಾದನು. ಇವನ ನಂತರ ೧೭೪೮ರಲ್ಲಿ ಸಫ್ದಾರ್ ಜಂಗನು ಅಧಿಕಾರಕ್ಕೆ ಬಂದನು. ಅಲಹಾಬಾದ್ ಪ್ರಾಂತವನ್ನು ಔದ್‌ಗೆ ಸೇರಿಸಲಾಯಿತು. ಸಫ್ದಾರ್ ಜಂಗನು ಯಶಸ್ವಿಯಾಗಿ ಆಳ್ವಿಕೆ ನಡೆಸಿ ೧೭೫೪ರಲ್ಲಿ ಮರಣ ಹೊಂದಿದನು. ೧೭೫೦-೫೧ ಬಂಗಾಲದ ಪಠಾಣರ ಮೇಲಿನ ಯುದ್ಧಕ್ಕೆ ಮರಾಠರ ಸೈನ್ಯವನ್ನು ದಿನಕ್ಕೆ ೨೫,೦೦೦ ರೂ.ಗಳನ್ನು ನೀಡಿದನು. ೧೭೬೫ರ ಆಂಗ್ಲೋ-ಔದ್‌ನ ಒಪ್ಪಂದದ ಪ್ರಕಾರ ಬ್ರಿಟಿಷ್ ಕಂಪನಿಯು ಮರಾಠರು ಅಥವಾ ಆಫಘನ್‌ರ ಧಾಳಿಗೆ ವಿರುದ್ಧವಾಗಿ ಬೆಂಬಲಗಳಿಸುವ ಉದ್ದೇಶದ ಮೇರೆಗೆ ಕಂಪನಿಯು ಔದ್‌ನೊಡನೆ ಮೈತ್ರಿಯುತ ಸಂಬಂಧ ಹೊಂದಿತ್ತು. ಎರಡನೇ ಷಾ-ಆಲಂನು ೧೭೭೦-೭೧ರಲ್ಲಿ ಮರಾಠರ ರಕ್ಷಣೆ ಪಡೆದಾಗ ವಾರನ್‌ಹೇಸ್ಟಿಂಗ್ಸ್ ಕೊರಾ ಮತ್ತು ಅಲಹಾಬಾದ್ ಜಿಲ್ಲೆಗಳನ್ನು ಅವನಿಂದ ಕಿತ್ತುಕೊಂಡು ಔದ್ ನವಾಬನಿಗೆ ವಹಿಸಿ ಪ್ರತಿಯಾಗಿ ೫೦ ಲಕ್ಷ ರೂಪಾಯಿಗಳನ್ನು ಮತ್ತು ನವಾಬನ ರಕ್ಷಣೆಗಾಗಿ ಕಂಪನಿಯ ಪಡೆಗಳ ಒಂದು ಕಾವಲು ಪಡೆ ನಿರ್ವಹಣೆಗೆ ವಾರ್ಷಿಕ ಸಹಾಯ ಹಣವನ್ನು ನೀಡುವ ಒಪ್ಪಂದ ಮಾಡಿಕೊಳ್ಳಲಾಯಿತು. ವೆಲ್ಲೆಸ್ಲಿಯ ಕಾಲದಲ್ಲಿ ವಾಯುವ್ಯ ಗಡಿಯ ಪರಿಣಾಮಕಾರಿ ಸುಭದ್ರತೆಗಾಗಿ ಔದ್ ಬ್ರಿಟಿಷ್ ನಿಯಂತ್ರಣಕ್ಕೊಳಗಾಗಬೇಕಾದ ಅವಶ್ಯಕತೆಯನ್ನರಿತು ಅದನ್ನು ಸಾಧಿಸಲು ಪ್ರಯತ್ನಿಸಿದ ಕಾಬೂಲಿನ ಜಮಾನ್‌ಷಾ ಭಾರತದ ಮೇಲೆ ಧಾಳಿ ಮಾಡಬಹುದೆಂಬ ನೆಪದಿಂದ ಔದ್‌ನ ಸೈನ್ಯವನ್ನು ಚದುರಿಸಿ ಕಂಪನಿಯ ಪಡೆಗಳ ಸಂಖ್ಯೆಯನ್ನು ಹೆಚ್ಚಿಸಲು ಕ್ರಮ ಕೈಗೊಂಡನು. ಆದರೆ ನವಾಬನು ಅದನ್ನು ವಿರೋಧಿಸಿದನು. ೧೮೦೧ರ ನವೆಂಬರ್ ೧೦ರಂದು ಮತ್ತೊಂದು ಒಪ್ಪಂದ ಮಾಡಿಕೊಂಡನು. ಅದರ ಪ್ರಕಾರ ನವಾಬನು ರೋಹಿಲಖಂಡ ಮತ್ತು ಕೆಳಗಣ ದೋಆಬ್‌ಗಳ ನಡುವಣ ಫಲವತ್ತಾದ ಅಮೂಲ್ಯ ಭೂ ಪ್ರದೇಶವನ್ನು ಬಿಟ್ಟುಕೊಡಬೇಕಾಯಿತು. ಹೀಗಾಗಿ ಔದ್ ಸುತ್ತಲೂ ಬ್ರಿಟಿಷ್ ಪ್ರಾಂತ್ಯಗಳೇ ಆವರಿಸಿದವು. ಹೀಗೆ ಸಹಾಯಕ ಸೈನ್ಯ ಪದ್ಧತಿಯನ್ನು ಒಪ್ಪಿಕೊಂಡಿದ್ದ ಇತರ ರಾಜ್ಯಗಳಂತೆ ದುರಾಡಳಿತದ ಆಪಾದನೆಯ ಮೇರೆಗೆ ಔದ್ ರಾಜ್ಯವನ್ನು ವಶಪಡಿಸಿಕೊಳ್ಳಲು ಅಲ್ಲಿನ ಆಡಳಿತ ದೋಷಗಳನ್ನೇ ಕಾಯುತ್ತ ಕುಳಿತುಕೊಂಡಿತು. ಹೀಗೆ ವೆಲ್ಲೆಸ್ಲಿಯ ಸಹಾಯಕ ಸೈನ್ಯ ಪದ್ಧತಿಯು ಮುಂದಿನ ಡಾಲ್‌ಹೌಸಿಯ ಕ್ರಮಗಳಿಗೆ ಅವಕಾಶ ಮಾಡಿಕೊಟ್ಟವೆಂದು ಹೇಳಬಹುದು.
ಲಾರ್ಡ್‌‌ವೆಲ್ಲೆಸ್ಲಿಯ ೧೮೦೧ರ ಒಪ್ಪಂದವು ಔಧನ್ನು ಆಂತರಿಕ ಆಡಳಿತ ಮೇಲೆ ನಿಯಂತ್ರಣ ಪಡೆಯಲಾಗಿರುವ ಸುರಕ್ಷಿತ ಸಾಮಂತರ ರಾಜ್ಯ ಎಂದು ಪರಿಗಣಿಸಲಾಗಿತ್ತು. ಔದ್‌ನ ರಾಜನಿಗೆ ಅಧಿಕಾರವಿಲ್ಲದೆ ಜವಾಬ್ದಾರಿ ವಹಿಸಿದುದು ವಾಸ್ತವವಾಗಿ ವಿವೇಚನೆಯಿಲ್ಲದ ಕ್ರಮವಾಗಿತ್ತು. ಇದರಿಂದಾಗಿ ಔದ್‌ನ ಜನತೆ ಅಪಾರ ಕಷ್ಟ ನಷ್ಟಕ್ಕೀಡಾದರು ಮತ್ತು ರಾಜ್ಯದ ಆಡಳಿತವು ತೀವ್ರವಾಗಿ ಹದಗೆಟ್ಟಿತು. ಆಡಳಿತದ ದೋಷಗಳನ್ನು ಕುರಿತು ಲಾರ್ಡ್ ವಿಲಿಯಂ ಬೆಂಟಿಂಕ್ ಮತ್ತು ಲಾರ್ಡ್ ಹಾರ್ಡಿಂಜ್ ನವಾಬನಿಗೆ ಎಚ್ಚರಿಕೆ ನೀಡಿದರು. ಆದರೆ ಸಹಾಯಕ ಸೈನ್ಯ ಪದ್ಧತಿಯ ಮೂಲಭೂತ ದೋಷ ನಿವಾರಣೆಗೆ ಯಾರೂ ಯಾವ ಕ್ರಮವನ್ನೂ ಕೈಗೊಳ್ಳಲಿಲ್ಲ. ಭಾರತದಲ್ಲಿ ತೀವ್ರವಾಗಿ ವಿಸ್ತರಿಸುತ್ತಿದ್ದ ಬ್ರಿಟಿಷ್ ಸಾಮ್ರಾಜ್ಯದ ಮಧ್ಯದಲ್ಲಿದ್ದು ದುರಾಡಳಿತಕ್ಕೊಳಗಾದ ಔದ್ ರಾಜ್ಯದ ಇರುವಿಕೆಯು ಬ್ರಿಟಿಷ್ ಸಾಮ್ರಾಜ್ಯ ಶಿಲ್ಪಿಗಳಿಗೆ ಅಸಂಗತವೆಂದು ತಿಳಿದು ಕಂಟಕವನ್ನು ಕಿತ್ತೊಗೆಯಲು ಕಾಯುತ್ತಿತ್ತು. ಕೊನೆಗ ನಿಯಂತ್ರಕರ ಮಂಡಳಿಯು ೧೮೫೬ರ ಫೆಬ್ರವರಿ ೧೩ರಂದು ಔದನ್ನು ಸಂಪೂರ್ಣ ಸ್ವಾಧೀನಪಡಿಸಿಕೊಂಡ ಬಗ್ಗೆ ಪ್ರಕಟಿಸಿತು. ಔದ್‌ನ ಕೊನೆಯ ದೊರೆ ವಾಜೀದ್ ಆಲಿ ಷಾನನ್ನು ಕಲ್ಕತ್ತಾಗೆ ಗಡಿಪಾರು ಮಾಡಿ ವರ್ಷಕ್ಕೆ ೧೨ ಲಕ್ಷ ರೂಪಾಯಿಗಳ ವಿಶ್ರಾಂತಿ ವೇತನ ನೀಡಿತು. ಹೀಗೆ ಔದ್ ಪ್ರಾಂತವನ್ನು ಬ್ರಿಟಿಷ್ ಸರ್ಕಾರವು ೧೮೩೭ರ ಒಪ್ಪಂದಕ್ಕೆ ವಿರುದ್ಧವಾಗಿ ದುರಾಡಳಿತದ ನೆಪ ಹೂಡಿ ನೇರ ಆಡಳಿತಕ್ಕೆ ಸೇರಿಸಿಕೊಂಡಿತು. ಔದ್‌ನ ಸ್ವಾಧಿನಪಡಿಸಿಕೊಳ್ಳುವಿಕೆಯು ಪ್ರಾದೇಶಿಕ ವಿಸ್ತರಣೆಯ ಅಂಶವೇ ಆಗಿತ್ತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಮೂರು – ವಸಾಹತುಶಾಹಿ ಕಾಲದ ಮೈಸೂರು ರಾಜಕೀಯ (೨)
ಮೈಸೂರಿನೊಂದಿಗೆ ವಸಾಹತುಶಾಹಿಗಳ ಸಂಬಂಧ
ಕ್ರಿ.ಶ. ೧೭೬೧ರಲ್ಲಿ ಮೈಸೂರಿನಲ್ಲಿ ಪ್ರಾಮುಖ್ಯತೆಗೆ ಬಂದ ಹೈದರನು ಪ್ರಬಲನಾಗುತ್ತಿರುವುದನ್ನು ಕಂಡು ಸಹಿಸದ ಬ್ರಿಟಿಷರು ಮೈಸೂರಿನೊಡನೆ ಹೋರಾಟಕ್ಕಿಳಿದರು. ೧ನೇ ಆಂಗ್ಲೋ ಮೈಸೂರು ಕದನವು ೧೭೬೭-೬೯ರ ನಡುವೆ ಹೈದರ್ ಮತ್ತು ಬ್ರಿಟಿಷರ ನಡುವೆ ನಡೆಯಿತು. ಹೈದರ್ ಮದ್ರಾಸನ್ನು ಆಕ್ರಮಿಸಿದಾಗ ಬ್ರಿಟಿಷರು ಅಪಮಾನಕರವಾದ ‘ಮದ್ರಾಸ್ ಒಪ್ಪಂದಕ್ಕೆ’ ಸಹಿ ಹಾಕಿದರು. ೨ನೇ ಆಂಗ್ಲೋ-ಮೈಸೂರು ಕದನವು ೧೭೮೦-೮೪ರ ನಡುವೆ ಬ್ರಿಟಷರು, ಮರಾಠರು ಮತ್ತು ಹೈದರಾಬಾದಿನ ನಿಜಾಮನ ತ್ರಿಪಕ್ಷೀಯ ಒಕ್ಕೂಟಕ್ಕೂ ಹಾಗೂ ಹೈದರನ ಮಗ ಟಿಪ್ಪುವಿನ ನಡುವೆ ನಡೆಯಿತು. ಈ ಯುದ್ಧ ಮಧ್ಯದಲ್ಲಿ ಹೈದರನು ಅನಾರೋಗ್ಯ ಪೀಡಿತನಾಗಿ ೧೭೮೨ರಲ್ಲಿ ಮೃತನಾದನು. ಟಿಪ್ಪು ಯುದ್ಧ ಮುಂದುವರೆಸಿದನು. ಈ ಯುದ್ಧದಲ್ಲಿ ಬ್ರಿಟಿಷರಿಗೆ ಪೋರ್ಟಿನೋವ ಮತ್ತು ಸೋಲೀಮಗರ್‌ನಲ್ಲಿ ಜಯ ದೊರೆತರೆ, ಹೈದರ್ ಮತ್ತ ಟಿಪ್ಪುವಿಗೆ ಆರ್ಕಾಟ್ ಮತ್ತು ತಂಜಾವೂರಿನಲ್ಲಿ ಜಯ ದೊರೆಯಿತು. ಯುದ್ಧದಿಂದ ಸಾಕಷ್ಟು ಬಳಲಿದ್ದ ಬ್ರಿಟಿಷರು “ಮಂಗಳೂರು ಒಪ್ಪಂದಕ್ಕೆ” ಸಹಿ ಹಾಕಿದರು. ೩ನೇ ಆಂಗ್ಲೋ ಮೈಸೂರು ಕದನವು (೧೭೯೦-೯೨)ರಲ್ಲಿ, ಟಿಪ್ಪು ಮತ್ತು ಬ್ರಿಟಿಷ್, ನಿಜಾಮ್ ಮತ್ತು ಮರಾಠರ ತ್ರಿಪಕ್ಷೀಯ ಒಕ್ಕೂಟದ ನಡುವೆ ನಡೆಯಿತು. ಟಿಪ್ಪು, ತ್ರಿಪಕ್ಷೀಯ ಕೂಟದ ಸೇನಾನಾಯಕ ಕಾರ್ನವಾಲೀಸನ ವಿರುದ್ಧ ಹೋರಾಡಬೇಕಾಯಿತು. ಬ್ರಿಟಿಷರು ಬೆಂಗಳೂರು ಮತ್ತು ಕರಿಘಟ್ಟ ಕದನದಲ್ಲಿ ಜಯಗಳಿಸಿ ಶ್ರೀರಂಗಪಟ್ಟಣವನ್ನು ೧೭೯೨ರಲ್ಲಿ ಮುತ್ತಿಗೆ ಹಾಕಿದರು. ಸೋತ ಟಿಪ್ಪು ‘ಶ್ರೀರಂಗಪಟ್ಟಣ’ ಒಪ್ಪಂದಕ್ಕೆ ಸಹಿಹಾಕಿದನು. ಇದರಂತೆ ಟಿಪ್ಪು ತನ್ನ ಅರ್ಧ ರಾಜ್ಯವನ್ನು ಮತ್ತು ೩ ಕೋಟಿ ೩೦ ಲಕ್ಷ ರೂಪಾಯಿಗಳನ್ನು ಯುದ್ಧ ದಂಡವಾಗಿ ನೀಡಬೇಕಾಯಿತು,
೪ನೇ ಆಂಗ್ಲೋ-ಮೈಸೂರು ಕದನವು ೧೭೯೯ರಲ್ಲಿ ಟಿಪ್ಪು ಮತ್ತು ಬ್ರಿಟಿಷರ ತ್ರಿಪಕ್ಷೀಯ ಕೂಟದ ವಿರುದ್ಧ ನಡೆಯಿತು. ಶ್ರೀರಂಗಪಟ್ಟಣದ ಒಪ್ಪಂದದಿಂದ ಅವಮಾನಗೊಂಡು, ನಷ್ಟ ಅನುಭವಿಸಿದ್ದ ಟಿಪ್ಪು ಸೇಡು ತೀರಿಸಿಕೊಳ್ಳಲು ಯತ್ನಿಸಿ ತನ್ನ ರಾಯಭಾರಗಳನ್ನು ಅರೇಬಿಯಾ, ಪರ್ಷಿಯಾ, ಫ್ರಾನ್ಸ್, ಮೊರಾಕ್ಕೋ, ಕಾನಸ್ಟಾಂಟಿನೋಪಲ್ ಮತ್ತು ಟರ್ಕಿಗಳಿಗೆ ಕಳುಹಿಸಿದನು. ಆದರೆ ಯಾವುದೇ ಸಹಾಯ ದೊರೆಯಲಿಲ್ಲ. ಗೌರ‍್ನರ್ ಕನರಲ್ ಲಾರ್ಡ್ ವೆಲ್ಲೆಸ್ಲಿ ಟಿಪ್ಪು ಸಹಾಯಕ ಸೈನ್ಯ ಪದ್ಧತಿಗೆ ಸಹಿ ಹಾಕುವಂತೆ ಬಲಾತ್ಕರಿಸಿದಾಗ, ಟಿಪ್ಪು ವಿರೋಧಿಸಿ ತನ್ನ ಸ್ವಾತಂತ್ರ ಘೋಷಿಸಿಕೊಂಡನು. ೧೭೯೯ರಲ್ಲಿ ಬ್ರಿಟಿಷರ ತ್ರಿಪಕ್ಷೀಯ ಕೂಟಕ್ಕೂ, ಟಿಪ್ಪುವಿಗೂ ಮಳವಳ್ಳಿ ಸಿದ್ಧೇಶ್ವರ ಮತ್ತು ಶ್ರೀರಂಗಪಟ್ಟಣಗಳಲ್ಲಿ ನಡೆದ ಕದನದಲ್ಲಿ ಟಿಪ್ಪು ಸೋತು, ೧೭೯೯ರಲ್ಲಿ ಶ್ರೀರಂಗಪಟ್ಟಣದಲ್ಲಿ ಮೃತನಾದನು. ಬ್ರಿಟಿಷರು ಮೈಸೂರು ರಾಜ್ಯವನ್ನು ೪ ಭಾಗವಾಗಿ ವಿಭಾಗಿಸಿ ಬ್ರಿಟಿಷರು, ಮರಾಠರು, ನಿಜಾಮ ಒಂದೊಂದು ಭಾಗವನ್ನು ಪಡೆದುಕೊಂಡು ಉಳಿದ ಒಂದು ಭಾಗವನ್ನು ಮೈಸೂರು ಒಡೆಯರು ಸಹಾಯಕ ಸೈನ್ಯ ಪದ್ಧತಿಗೆ ಸಹಿ ಹಾಕಿ ತಮ್ಮ ಅರ್ಧ ಸ್ವಾತಂತ್ರವನ್ನು ಕಳೆದುಕೊಂಡರು. ೧೮೩೧ರಲ್ಲಿ ನಡೆದ ನಗರ ದಂಗೆಯ ನೆಪಮಾಡಿಕೊಂಡು ವಿಲಿಯಂ ಬೆಂಟಿಂಕ್ ಮೈಸೂರನ್ನು ೧೮೩೧-೮೧ರ ವರೆಗೆ ಬ್ರಿಟಿಷ್ ಕಮಿಷನರುಗಳ ಆಳ್ವಿಕೆಗೆ ಒಳಪಡಿಸಿ ಮೈಸೂರಿನ ಆಡಳಿತವನ್ನು ನೇರವಾಗಿ ತಮ್ಮ ಕೈಗೆ ತೆಗೆದುಕೊಂಡರು.
೧೮೬೧ರಲ್ಲಿ ಮೈಸೂರಿನಲ್ಲಿ ಕಮಿಷನರ್‌ಗಳ ಆಳ್ವಿಕೆ ಪ್ರಾರಂಭವಾಯಿತು. ತರುವಾಯ ಸಂಸ್ಥಾನದ ಆಡಳಿತದಲ್ಲಿ ಸುಧಾರಣೆಗಳ ಹೊಸ ಯುಗವೇ ಪ್ರಾರಂಭವಾಯಿತು. ಮೈಸೂರು ಸಂಪೂರ್ಣವಾಗಿ ಮದ್ರಾಸಿನ ಕೇಂದ್ರ ಪಟ್ಟಣದ ವಸಾಹತುಗಳ ಅಧೀನದಲ್ಲಿತ್ತು. ಪ್ರಾರಂಭದಲ್ಲಿ ಮೈಸೂರಿಗೆ ಆಡಳಿತಾಧಿಕಾರಿಗಳಾಗಿ ಹಿರಿಯ ಮತ್ತು ಕಿರಿಯ ಕಮಿಷನರ್‌ಗಳನ್ನು ನೇಮಿಸಲಾಯಿತು. ಮೈಸೂರಿನಲ್ಲಿ ಐವತ್ತು ವರ್ಷಗಳ ಕಾಲ ಆಳ್ವಿಕೆ ನಡೆಸಿದ ಕಮಿಷನರ್‌ಗಳನ್ನು ಕ್ರಮಬದ್ಧವಾಗಿ ಗುರ್ತಿಸುವುದಾದರೆ

೧೮೩೧ರಿಂದ ೧೮೮೧ರ ವರೆಗಿನ ವಸಾಹತುಶಾಹಿಗಳ ನೇರ ಆಳ್ವಿಕೆಯಲ್ಲಿ ಮೈಸೂರನ್ನು ಆಳಿದ ಕಮಿಷನರುಗಳಲ್ಲಿ ಪ್ರಮುಖವಾಗಿ ಇಬ್ಬರು ಉಲ್ಲೇಖನೀಯರಾಗಿದ್ದಾರೆ. ಅವರೆಂದರೆ ಮಾರ್ಕ್ ಕಬ್ಬನ್ (೧೮೩೪-೧೮೬೧) ಮತ್ತು ಲ್ಯೂವಿಂಗ್ ಬೌರಿಂಗ್ (೧೮೬೨ ರಿಂದ ೧೮೭೦). ಈ ಇಬ್ಬರಿಗೆ ಸಂಸ್ಥಾನದ ಆಡಳಿತವನ್ನು ಯೂರೋಪಿನ ಮಾದರಿಯಲ್ಲಿ ವ್ಯವಸ್ಥೆಗೊಳಿಸಿ ಬ್ರಿಟಿಷ್ ಆಧಿಪತ್ಯದ ಇತರ ಜಿಲ್ಲೆಗಳೊಡನೆ ಸರಿಸಮನಾಗುವಂತೆ ಮಾಡಿ ಮೈಸೂರು ಸಂಸ್ಥಾನವನ್ನು ಆಧುನಿಕ ಸಂಸ್ಥಾನವನ್ನಾಗಿ ಮಾಡಿದ ಕೀರ್ತಿ ಸಲ್ಲುತ್ತದೆ. ಇವರು ಸಂಸ್ಥಾನದಲ್ಲಿ ಶಾಲಾ-ಕಾಲೇಜುಗಳ ಸಂಖ್ಯೆಯನ್ನು ಹೆಚ್ಚಿಸಿ ವಿದ್ಯಾಭ್ಯಾಸವನ್ನು ಅಭಿವೃದ್ಧಿಪಡಿಸಲು ಮೊದಲ ಆದ್ಯತೆ ನೀಡಿದರು. ರಸ್ತೆ-ರೈಲು ಮಾರ್ಗಗಳನ್ನು ನಿರ್ಮಿಸಿ ರಾಜ್ಯದ ವ್ಯಾಪಾರ-ವಾಣಿಜ್ಯದ ಅಭಿವೃದ್ಧಿಗೆ ಮುಂದಾದರು. ಪ್ರಥಮ ಬಾರಿಗೆ ಟೆಲಿಗ್ರಾಫ್ ವ್ಯವಸ್ಥೆ ಮೈಸೂರು ಸಂಸ್ಥಾನದಲ್ಲಿ ಜಾರಿಗೊಳಿಸಿದರು. ತಾವೇ ನಿರೀಕ್ಷಿಸದಿದ್ದ ಕೈಗಾರಿಕಾ ಪ್ರಗತಿಗೆ ಸಂಪನ್ಮೂಲದ ಅವಶ್ಯಕತೆಗಳನ್ನು ಸಿದ್ಧಗೊಳಿಸಿದರು. ಇದೇ ಸಮಯದಲ್ಲಿ ಮೈಸೂರು ಸಂಸ್ಥಾನವಲ್ಲದೆ ಇಂದು ಗುರ್ತಿಸಿಕೊಂಡಿರುವ ಕರ್ನಾಟಕದ ಇತರೆಡೆಗಳಲ್ಲೂ ಕೈಗಾರೀಕರಣ ಆರಂಭವಾಗಿ ರೈಲ್ವೆ ಮತ್ತು ರಸ್ತೆ ಮಾರ್ಗಗಳ ಸೌಲಭ್ಯಗಳನ್ನು ಅಭಿವೃದ್ಧಿಪಡಿಸುವ ಕೆಲಸ ಆರಂಭವಾದವು. ೧೮೮೮ರಲ್ಲಿ ಹರಿಹರ-ಪುಣೆ ರೈಲ್ವೆ ಮಾರ್ಗ ಪೂರ್ಣವಾಯಿತು. ೧೯೦೦೭ರಲ್ಲಿ ಮಂಗಳೂರು -ಮದ್ರಾಸ್ ರೈಲ್ವೆ ಸಂರ್ಪಕವನ್ನು ಪೂರ್ಣಗೊಳಿಸಲಾಯಿತು. ಗೋಕಾಕ್ ಜಲಪಾತದಿಂದ (೧೮೮೭) ವಿದ್ಯುತ್ ಪಡೆದು ಗೋಕಾಕ್ ಸ್ಪಿನ್ನಿಂಗ್‌ಮಿಲ್ ೧೮೮೫ರಲ್ಲಿ ಆರಂಭವಾಯಿತು. ಮೊದಲು ಬಾಸೆಲ್ ಮಿಷಿನ್‌ನವರಿಂದ ಆರಂಭಗೊಂಡು ಹಾಗೂ ನಂತರ ೧೮೬೫ರವರೆಗೆ ಮಂಗಳೂರಿನಲ್ಲಿ ಹಲವು ಕಾರ್ಖಾನೆಗಳ ಕಾರ್ಯನಿರ್ವಹಿಸುತ್ತಿದ್ದವು. ೧೮೮೮ರಲ್ಲಿ ಗುಲ್ಬರ್ಗಾದಲ್ಲಿ ಒಂದು ನೂಲುವ ಮತ್ತು ನೇಯುವ ಗಿರಣಿಯು ಸ್ಥಾಪನೆಗೊಂಡಿತು. (MSK Mill) ನಂತರ ೧೮೮೬ರಲ್ಲಿ ರಾಯಚೂರು ಜಿಲ್ಲೆಯ ಲಿಂಗಸೂಗೂರು ತಾಲೂಕಿನಲ್ಲಿರುವ ಹಟ್ಟಿ ಪ್ರದೇಶದಲ್ಲಿರುವ ಚಿನ್ನದ ಗಣಿಗಾರಿಕೆ ಆರಂಭವಾಯಿತು. ಆ ಹೊತ್ತಿಗೆ ಹುಬ್ಬಳ್ಳಿಯಲ್ಲಿ ಹಲವು ಹತ್ತಿ ಗಿರಣಿಗಳು ಕಾರ್ಯ ನಿರ್ವಹಿಸುತ್ತಿದ್ದವು. ಈ ರೀತಿ ವಸಾಹತುಶಾಹಿಗಳು ಕೈಗಾರಿಕಾಕರಣ, ನಗರೀಕರಣ ಮತ್ತು ಆಧುನೀಕರಣಗಳಿಗೆ ಅವಶ್ಯಕವಾದ ಚಾಲನೆ ನೀಡಿದರು. ಉತ್ತಮ ನೀರಾವರಿ ಮತ್ತು ಕಚ್ಛಾವಸ್ತುಗಳ ಬೇಡಿಕೆಯಿಂದಾಗಿ ಕೃಷಿ ಹೆಚ್ಚಿನ ಮಹತ್ವ ಪಡೆಯಿತು. ಅಮೆರಿಕದ ಆಂತರಿಕ ಯುದ್ಧಗಳ ಸಂದರ್ಭದಲ್ಲಿ, ಅಂದರೆ ೧೮೬೦ರಲ್ಲಿ ಹತ್ತಿ ಬೆಲೆ ಏರಿಕೆಗೆ (ಕಾಟನ್ ಬೂಮ್) ಕಾರಣವಾದಾಗ ಸಂಸ್ಥಾನದಲ್ಲಿ ಹತ್ತಿ ಬೆಳೆಗೆ ಆದ್ಯತೆ ಹೆಚ್ಚಾಗಿ ದೊರೆಯಿತು. ೧೮೬೦ರ ನಂತರ ಮಾಂಚೆಸ್ಟರ್‌ನಿಂದ ಹತ್ತಿ ಬೇಡಿಕೆ ಕಡಿಮೆಯಾದರೂ ಬಾಂಬೆ ಮತ್ತು ಸೋಲಾಪುರಗಳಲ್ಲಿ ಆರಂಭವಾಗಿದ್ದ ಹೊಸ ಕಾರ್ಖಾನೆಗಳು ಉತ್ತರ ಕರ್ನಾಟಕ ಪ್ರದೇಶದ ಹತ್ತಿಯನ್ನು ಹೆಚ್ಚಾಗಿ ಖರೀದಿಸಿದವು. ಇದರಿಂದ ಈ ಭಾಗದ ಲಕ್ಷಾಂತರ ಪುರುಷ ಮತ್ತು ಮಹಿಳೆಯರಿಗೆ ಉದ್ಯೋಗ ದೊರಕಿದಂತಾಯಿತು. ಕೃಷಿ ಕಾರ್ಮಿಕರಿಗೆ ಸಮನಾದ ಕೂಲಿಯನ್ನು ದೊರಕಿಸುತ್ತಿದ್ದ ನೂಲುವ ಗೃಹ ಕೈಗಾರಿಕೆಯು ಯೂರೋಪ್‌ನಲ್ಲಿ ಕೈಗಾರಿಕಾ ಕ್ರಾಂತಿಯ ನಂತರ ಸಂಪೂರ್ಣವಾಗಿ ಅವನತಿ ಹೊಂದಿತು. ಈ ಹಾದಿಯಲ್ಲಿ ನೇಯ್ಗೆ ಉದ್ಯಮವು ಕೂಡ ನಡೆಯಿತು.ಈ ಎಲ್ಲ ಕಾರಣಗಳಿಂದಾಗಿ ಕೃಷಿಗಾಗಿ ಹೆಚ್ಚಿನ ಪ್ರಮಾಣದ ಭೂ ಬಳಕೆಯು ಕಂಡುಬಂದಿತು.
೧೮೩೦ರಲ್ಲಿ ಮೈಸೂರು ರಾಜ್ಯದ ನಗರ ಪ್ರದೇಶದಲ್ಲಿ ಗಲಾಟೆ ನಡೆಯಿತು. ಈ ಪ್ರದೇಶವನ್ನು ದಶಕಗಳಿಂದ ಕೆಳದಿಯ ನಾಯಕರು ಆಳುತ್ತಿದ್ದರು. ಕೆಳದಿ ನಾಯಕರು ಮೈಸೂರು ರಾಜವಂಶಕ್ಕೆ ಮೊದಲಿನಿಂದಲೂ ನಿಷ್ಠರಾಗಿರಲಿಲ್ಲ. ಬೂದಿ ಬಸಪ್ಪನೆಂಬುವನು ಕೆಳದಿ ನಾಯಕರ ಸಿಂಹಾಸನಕ್ಕೆ ಹಕ್ಕುದಾರನೆಂದು ಹೇಳಿಕೊಳ್ಳುತ್ತಾ ದಂಗೆ ಎದ್ದನು. ರೈತರನ್ನು ಕೆರಳಿಸಿ ದಂಗೆಯ ಮುಂದಾಳಾದನು. ಗಲಭೆಯ ಪ್ರದೇಶಕ್ಕೆ ಮೈಸೂರು ಸೈನ್ಯವೂ ಹೋಗಿ ದಂಗೆಯನ್ನಡಗಿಸಿತು. ಈ ದಂಗೆಗೆ ಇದ್ದ ಕಾರಣ ಸಂದರ್ಭಗಳೇನೆಂಬುದನ್ನು ಕಂಡು ಹಿಡಿಯಲು ಮೈಸೂರು ಸಂಸ್ಥಾನದ ಸರ್ಕಾರ ಒಂದು ಸಮಿತಿ ನೇಮಕ ಮಾಡಿತು. ಈ ಸಮಿತಿ ಅಭಿಪ್ರಾಯ ಏನೆಂಬ ವರದಿ ಹೊರಬೀಳುವುದರೊಳಗಾಗಿ ಗರ್ವನರ್ ಜನರಲ್ ಲಾರ್ಡ್ ವಿಲಿಯಂ ಬೆಂಟಿಂಗ್ ಮೈಸೂರು ರಾಜ್ಯವನ್ನು ಬ್ರಿಟಿಷರ ನೇರವಾದ ಆಡಳಿತಕ್ಕೆ ಸ್ವಾಧಿನಪಡಿಸಿಕೊಳ್ಳಬೇಕೆಂದು ಆದೇಶ ಹೊರಡಿಸಿದ್ದನು. ಈ ಆದೇಶದನ್ವಯ ೧೮೩೧ರಲ್ಲಿ ರಾಜ್ಯವು ಮುಮ್ಮಡಿ ಕೃಷ್ಣರಾಜ ಒಡೆಯರ ಕೈತಪ್ಪಿ ಹೋಯಿತು. ನವರಾತ್ರಿಯ ಉತ್ಸವ ಸಂಭ್ರಮದಲ್ಲಿದ್ದಾಗ ರಾಜ್ಯವನ್ನು ಬ್ರಿಟಿಷರ ಆಡಳಿತಕ್ಕೆ ಒಪ್ಪಿಸಬೇಕೆಂಬ ಆಜ್ಞೆಯ ಪತ್ರ ರಾಜರ ಕೈಗೆ ಬಂದಿತು. ಕೃಷ್ಣರಾಜರು ಬ್ರಿಟಿಷರ ತೀರ್ಮಾನಕ್ಕೆ ತಲೆಬಾಗಿದರು. ೧೮೩೧ ರಿಂದ ೧೮೮೧ರ ವರೆಗೆ ಐವತ್ತು ವರ್ಷಗಳ ಕಾಲ ಮೈಸೂರು ಸಂಸ್ಥಾನವನ್ನು ಬ್ರಿಟಿಷ್ ಕಮಿಷನರು ಆಳಿದರು.
ರಾಜ್ಯವು ಕೈತಪ್ಪಿ ಹೋದರೂ ಮುಮ್ಮಡಿ ಕೃಷ್ಣರಾಜ ಒಡೆಯರನ್ನು ಪ್ರಜೆಗಳು ಬಹು ಪ್ರೀತಿಯಿಂದ ನಡೆಸಿಕೊಂಡರು. ಅರಸರು ವೈಯುಕ್ತಿಕ ಗುಣ ಪ್ರಭಾವಗಳಿಂದ ಜನರ ಮೆಚ್ಚುಗೆಗೆ ಪಾತ್ರರಾಗಿದ್ದರು. ಕಲೆ ಹಾಗೂ ಸಾಹಿತ್ಯಕ್ಕೆ ಹೆಚ್ಚಿನ ಪ್ರೋತ್ಸಾಹ ನೀಡಿದರು. ಸ್ವತಃ ಅವರು ಕನ್ನಡ, ಸಂಸ್ಕೃತ, ಮರಾಠಿ ಹಾಗೂ ಪರ್ಷಿಯನ್ ಭಾಷೆಗಳಲ್ಲಿ ಪಾಂಡಿತ್ಯವನ್ನು ಪಡೆದಿದ್ದರು. ಅವರಿಗೆ ಮಕ್ಲಳಿಲ್ಲವಾದ್ದರಿಂದ, ಮುಂದೆ ರಾಜ್ಯವನ್ನು ಬ್ರಿಟಿಷರು ಹಿಂತಿರುಗಿಸಿದರೆ ಉತ್ತರಾಧಿಕಾರಿಯ ಪ್ರಶ್ನೆಯಿರಬಾರದು ಎಂದು ಯೋಗ್ಯರಾದವರನ್ನು ದತ್ತು ತೆಗೆದುಕೊಳ್ಳಲು ನಿರ್ಧರಿಸಿದರು. ಇದಕ್ಕಾಗಿ ತಮಗಿದ್ದ ಹಕ್ಕನ್ನು ರೂಢಿಸಿಕೊಳ್ಳಲು ರಾಜ್ಯಾಡಳಿತವನ್ನು ತಮ್ಮ ಮಂಶಕ್ಕೆ ಮತ್ತೆ ವಹಿಸಿಕೊಡಬೇಕೆಂದು ಹೋರಾಡಿದರು. ಅವರ ಪ್ರಯತ್ನದ ಫಲವಾಗಿ ದತ್ತು ಸ್ವೀಕಾರ ಪ್ರಶ್ನೆ ೧೮೬೭ರಲ್ಲಿ ಮೈಸೂರಿನ ಮಟ್ಟಿಗೆ ಇತ್ಯರ್ಥವಾಯಿತು. ನಿಯಮದಂತೆ ೧೦ನೇ ಚಾಮರಾಜ ಒಡೆಯರನ್ನು ದತ್ತು ಪುತ್ರನನ್ನಾಗಿ ಸ್ವೀಕರಿಸಲಾಯಿತು. ಆದರೆ ಮಾರನೆ ವರ್ಷ ೧೮೬೮ರಲ್ಲಿ ಮುಮ್ಮಡಿ ಕೃಷ್ಣರಾಜರು ಪದಚ್ಯುತಿಯ ನಂತರ ಮರಣ ಹೊಂದಿದರು. ೧೦ನೇ ಚಾಮರಾಜ ಒಡೆಯರು ೧೮೮೧ರಲ್ಲಿ ಪ್ರಾಪ್ತವಯಸ್ಕರಾದಾಗ ಬ್ರಿಟಿಷರು ಅವರನ್ನು ಮೈಸೂರು ರಾಜವಂಶದ ನ್ಯಾಯವಾದ ಉತ್ತರಾಧಿಕಾರಿಯೆಂದು ಅಂಗೀಕರಿಸಿ ರಾಜ್ಯವನ್ನು ಹಿಂದಿರುಗಿಸಿದರು. ೧೮೩೧ ರಿಂದ ೧೮೮೧ರ ವರೆಗೆ ಮೈಸೂರು ರಾಜ್ಯವನ್ನಾಳಿದ ಬ್ರಿಟಿಷ್ ಕಮಿಷನರರ ವಿವರಗಳನ್ನು ಮುಂದೆ ಗಮನಿಸಬಹುದು.
ಸರ್ ಥಾಮಸ್ ಮನ್ರೋ: ೧೮೦೦ರಲ್ಲಿ ಸರ್ ಥಾಮಸ್ ಮನ್ರೋ ವಸಾಹತುಶಾಹಿಗಳ ಆಳ್ವಿಕೆಗೆ ಒಳಪಟ್ಟಿದ್ದ ಕನ್ನಡ ಮಾತನಾಡುವ ಬಳ್ಳಾರಿ ಜಿಲ್ಲೆಯ ಕಲೆಕ್ಟರ್ (ಜಿಲ್ಲಾಧಿಕಾರಿ) ಆಗಿ ನೇಮಿಸಲ್ಪಟ್ಟನು. ಈತನು ಸಂಸ್ಥಾನದಲ್ಲಿ ಸಂಭವಿಸಿದ ಗಲಭೆಯನ್ನು ಅಡಗಿಸಿ, ಶಾಂತಿ ಸುವ್ಯವಸ್ಥೆಯನ್ನು ತರುವುದರಲ್ಲಿ ಮಾತ್ರವಲ್ಲದೆ, ಒಳ್ಳೆಯ ಆಡಳಿತವನ್ನು ಒದಗಿಸುವುದರಲ್ಲೂ ತುಂಬ ಉತ್ಸಾಹದಿಂದ ಕೆಲಸ ಮಾಡಿದನು. ಹರಪನಹಳ್ಳಿ, ರಾಯದುರ್ಗ ಮತ್ತು ಇತರ ಪ್ರದೇಶಗಳಲ್ಲಿ ದಂಗೆ ಎದ್ದಿದ್ದ ಪಾಳೆಯಗಾರರನ್ನು ಮುಖ್ಯವಾಗಿ ಅಡಗಿಸಬೇಕಾಯಿತು. ಮನೋಸ್ಥೈರ್ಯದಿಂದ ವರ್ತಿಸಿ ಈ ಕಾರ್ಯದಲ್ಲಿ ಯಶಸ್ವಿಯಾದನು. ಈತನು ಉತ್ತರ ಕರ್ನಾಟಕದ ಕಡೆ ತಿರುಗಿ ಆ ಪ್ರದೇಶವನ್ನು ಬ್ರಿಟಿಷರಿಗೆ ಜಯಿಸಿಕೊಟ್ಟನು. ಮಹಾರಾಷ್ಟ್ರದ ದೇಶಿಯ ಅಧಿಕಾರಿಗಳ ದಬ್ಬಾಳಿಕೆಯಿಂದ ಬಿಡುಗಡೆಯಾಗುವುದೆಂಬ ಸ್ಥಳೀಯ ಪ್ರಜೆಗಳು ಈತನ ದಂಡಯಾತ್ರೆಯನ್ನು ಸ್ವಾಗತಿಸಿದರು. ಈ ಯುದ್ಧದ ಫಲವಾಗಿ ಪುಣೆಯಲ್ಲಿ ಒಪ್ಪಂದ ಏರ್ಪಟ್ಟಿತು. ಅದರ ಒಪ್ಪಂದಂತೆ ಧಾರವಾಡ ಕುಸುಗಲ್ ಸೀಮೆಯನ್ನು ಪೇಶ್ವೆಯು ಬ್ರಿಟಿಷರಿಗೆ ಬಿಟ್ಟಕೊಟ್ಟನು. ಇಂಥ ಸಂದರ್ಭದಲ್ಲಿ ಕನ್ನಡ ಜನರು ವಾಸಿಸುತ್ತಿದ್ದ ಪ್ರದೇಶಗಳ ಮೇಲೆ ಧಾಳಿ ನಡೆಸಲು ತ್ರಿಯಂಬಕ ಡೇಂಗ್ಲೆಯನ್ನು ಪೇಶ್ವೆಗಳು ಹುರಿದುಂಬಿಸಿದರು. ಡೇಂಗ್ಲೆಯ ದಬ್ಬಾಳಿಕೆಗೆ ಕನ್ನಡ ಜನ ರೋಸಿ ಹೋಗಿದ್ದರು. ದಂಗೆಯೆದ್ದ ಇವರನ್ನು ಅಡಗಿಸಲು ಪೇಶ್ವೆ ಪಟ್ಟ ಪ್ರಯತ್ನ ವಿಫಲವಾಯಿತು. ೧೮೧೮ರ ಹೊತ್ತಿಗೆ ಈ ಪ್ರದೇಶದಲ್ಲಿ ಮರಾಠರ ಪ್ರಭಾವ ಪೂರ್ಣವಾಗಿ ಅಂತ್ಯ ಕಂಡಿತು. ಬ್ರಿಟಿಷರು ಅದನ್ನು ಆಕ್ರಮಿಸಿಕೊಂಡು ಅಲ್ಲಿ ಪೌರಾಡಳಿತ ಮತ್ತು ಸೈನ್ಯಾಡಳಿತವನ್ನು ಸ್ಥಾಪಿಸಿದರು.
ಸರ್ ಥಾಮಸ್ ಮನ್ರೋ ಯುದ್ಧ ಭೂಮಿಯಲ್ಲಿ ಪರಾಕ್ರಮ ತೋರಿಸಿದಂತೆಯೇ ಆಡಳಿತದಲ್ಲಿಯೂ ಪ್ರಾಜ್ಞನಾಗಿ ನಡೆದುಕೊಂಡಿದ್ದಾನೆ. ಈತನ ಆಡಳಿತದಲ್ಲಿ ದಕ್ಷತೆ ಎದ್ದು ಕಾಣುತ್ತಿತ್ತು. ಭೂ ಕಂದಾಯ ವ್ಯವಸ್ಥೆಯಲ್ಲಿ ಈತನು ತುಂಬ ಶ್ರದ್ಧೆ ತೋರಿಸಿ ಪ್ರಜೆಗಳಿಗೆ ಉಪಕಾರವಾಗುವ ಸುಧಾರಣೆಗಳನ್ನು ಜಾರಿಗೆ ತಂದನು. ಆಡಳಿತ ಸುಧಾರಣೆಯಿಂದಾಗಿ ಹೆಸರುವಾಸಿಯಾದ ರಾಜಕಾರಣಿಗಳಲ್ಲೊಬ್ಬನೆಂದು ಈತನನ್ನು ಜನ ಕೊಂಡಾಡುವಂತೆ ಆಳ್ವಿಕೆ ನಡೆಸಿದನು. ಇಂದು ಕಂಡು ಬರುವ ಏಕೀಕೃತ ಕರ್ನಾಟಕದ ಉದಯಕ್ಕೆ ಸಂಬಂಧಿಸಿದ ಆಲೋಚನೆ ೧೮೨೬ರಷ್ಟು ಹಿಂದೆಯೇ ಸರ್ ಥಾಮಸ್ ಮನ್ರೋ ಅವರ ಹೃದಯದಲ್ಲಿ ಉದಯಿಸಿತ್ತು ಎಂಬುದು ಕನ್ನಡಿಗರಿಗೆಲ್ಲ ಮನನ ಮಾಡಿಕೊಳ್ಳಬೇಕಾದ ಅಂಶವಾಗಿದೆ. ಕನ್ನಡ ಜಿಲ್ಲೆಗಳ ಆಡಳಿತ ಹೇಗಿರಬೇಕೆಂಬ ವಿಷಯ ಕೇಂದ್ರದ ವಸಾಹತುಶಾಹಿ ಪರ್ಯಾಲೋಚನೆಗೆ ಬಂದಾಗ ಮುಂಬಾಯಿ ಕರ್ನಾಟಕ ಜಿಲ್ಲೆಗಳನ್ನು ಹಾಗೂ ಮದರಾಸು ಪ್ರಾಂತದ ಕನ್ನಡ ಪ್ರದೇಶಗಳನ್ನು ಕನ್ನಡ ಮಾತನಾಡುವ ಆಡಳಿತದ ಸರ್ಕಾರದ ಮುಂದೆ ಸೇರಿಸಬೇಕೆಂಬ ಸಲಹೆಯನ್ನು ಸರ್ ಥಾಮಸ್ ಮನ್ರೋ ಮುಂದಿಟ್ಟನು. ಈ ಆಲೋಚನೆ ನ್ಯಾಯಯುತವಾದವು ಎಂಬುದಕ್ಕೆ ಆತ ಕೊಟ್ಟ ಕಾರಣಗಳಿವು.
೧. ಈ ಪ್ರದೇಶಗಳನ್ನು ಮೈಸೂರು ಸಂಸ್ಥಾನದ ಆಡಳಿತಕ್ಕೆ ವರ್ಗಾಯಿಸುವುದರಿಂದ ಅಲ್ಲಿ ಹಳೆಯ ಮರಾಠರ ಆಳ್ವಿಕೆಯ ನೆನಪು ಉಳಿಯದಂತೆ ಮಾಡಲು ಸಾಧ್ಯವಾಗುತ್ತದೆ.
೨. ಈ ಪ್ರದೇಶಗಳಲ್ಲಿ ಪ್ರಭಾವಶಾಲಿಗಳಾದವರು ಕೊಂಕಣದ ಜನ.
೩. ಬಹುಸಂಖ್ಯಾತ ಕನ್ನಡಿಗರ ಆಶೋತ್ತರಗಳನ್ನು ಗಮನಕ್ಕೆ ತಂದುಕೊಳ್ಳಲಾರದೆ ಅಲ್ಪ ಸಂಖ್ಯಾತರು, ಆಗುಂತಕರು ಕೃಷ್ನಾನದಿಯನ್ನು ದಾಟಿಬಂದು ನೆಲೆಸಿ, ಜಹಗೀರುದಾರರಾಗಿ ದರ್ಪ ನಡೆಸಿದವರನ್ನು ಅಂದು ಹೇಗೊ ಈ ಪ್ರದೇಶ ಮದರಾಸಿನ  ದಂಡಿನ ಕಂಟೋಮೆಂಟಿನವರ ನೆರವಿನಿಂದ ರಕ್ಷಸಿಕೊಂಡಿದೆ. ಈ ದೃಷ್ಟಿಯಿಂದ ಪೌರಾಧಿಕಾರವೂ ಮೈಸೂರು ಸಂಸ್ಥಾನದ ವ್ಯಾಪ್ತಿಯ ಸರಕಾರದ ವಶಕ್ಕೆ ಬಂದರೆ ಆಡಳಿತವು ಸುಗುಮವಾಗುತ್ತದೆ.
೪. ಧಾರವಾಡ ಜಿಲ್ಲೆಯ ಪೂರ್ವಕ್ಕೂ ಪಶ್ಚಿಮಕ್ಕೂ ಮೈಸೂರು ಸಂಸ್ಥಾನದ ಜಿಲ್ಲೆಗಳು ಹೊಂದಿಕೊಂಡಿವೆ. ಆದ್ದರಿಂದ ಆಡಳಿತ ಸೌಕರ್ಯಕ್ಕೋಸ್ಕರ ಈ ವರ್ಗಾವಣೆ ವಿಹಿತವಾದದ್ದು. ಮರಾಟರು ಧಾಳಿಯಿಟ್ಟು ಬಂದು ಪ್ರಬಲರಾಗಿದ್ದರೂ ಧಾರವಾಡವು  ಮರಾಠರ ಸೀಮೆಯಲ್ಲ.
೫. ಈಗಾಗಲೇ ಮದರಾಸಿನ ವಶದಲ್ಲಿರುವ ಕನ್ನಡ ಪ್ರದೇಶಗಳಾದ ಬಳ್ಳಾರಿ, ಸೊಂಡೂರುಗಳು, ಮೈಸೂರು ಸೀಮೆಗಳಿಗೆ ಯಾವ ದೃಷ್ಟಿಯಿಂದಲೂ ವ್ಯತ್ಯಾಸವಿಲ್ಲ. ಆಡುವ ಭಾಷೆ ಕನ್ನಡ. ಸ್ವಾಭಾವಿಕವಾಗಿ ಒಂದೇ ಆಗಿರುವ ಭಾಷೆಗೆ ಸೇರಬೇಕಾದವರನ್ನು ಒಂದೇ ಪ್ರದೇಶಕ್ಕೆ ಸೇರಿಸುವುದರಿಂದ ಜನ ಸಂತೋಷಪಡುತ್ತಾರೆ. ಹೀಗೆ ಮಾಡದೆ ಮರಾಠರ ಪ್ರಭಾವ ಬೆಳೆಯುವುದಕ್ಕೆ ಆಸ್ಪದ ಕೊಡುವ ಹಾಗೂ ಸ್ವಾಭಾವಿಕ ನಂಟು ಇಲ್ಲದ ಮುಂಬಯಿ ಪ್ರಾಂತಕ್ಕೆ ಧಾರವಾಡ ಸೀಮೆಯನ್ನು  ಸೇರಿಸುವುದು ಯುಕ್ತವಲ್ಲ ಎಂದು ತಿಳಿಸಿದರು.
೨೦ನೇ ಶತಮಾನದಲ್ಲಿ ಕನ್ನಡ ಏಕೀಕರಣಕ್ಕೆ ಸಿಕ್ಕ ಬೆಂಬಲ ಅಂದೇ ದೊರಕಿದ್ದರೆ ಕರ್ನಾಟಕ ದೇಶ ಉದಯಿಸಿ ಎರಡು ಶತಮಾನವೇ ಆಗಿರುತ್ತಿತ್ತು. ಇಂದು ಕನ್ನಡ ನಾಡು ಶಾಶ್ವತವಾದ ಏಕೀಕರಣವನ್ನು ಸಾಧಿಸುವುದರಲ್ಲಿ ಒಟ್ಟು ಕನ್ನಡ ಜನದ ಹಿತದೃಷ್ಟಿ ಎದ್ದು ಕಾಣುತ್ತದೆ. ತಮ್ಮ ಯೋಗಕ್ಷೇಮಕ್ಕೊಸ್ಕರ ಪುಣೆ ಮುಂಬಯಿ ನಗರಗಳ ಕಡೆ ನೋಡುವ ಮರಾಠರ ಹಿತರಕ್ಷಣೆಗಿಂತ ಕನ್ನಡ ಭಾಷೆ ಮಾತನಾಡುವವರೆಲ್ಲರ ಒಟ್ಟು ಜನಹಿತದ ದೃಷ್ಟಿ ಮೇಲಿಟ್ಟಿದ್ದು ಎಂದು ಮನ್ರೋ ಭಾವಿಸಿದ್ದನು ಎಂಬುದು ಇದರಿಂದ ತಿಳಿದುಬರುತ್ತದೆ.
ಸರ್ ಥಾಮಸ್ ಮನ್ರೋ ೦೫.೦೫.೧೮೨೬, ೨೬.೦೬.೧೮೨೬ ಮತ್ತು ೨೯.೦೮.೧೮೨೬ರಂದು ಕೇಂದ್ರ ಸರಕಾರಕ್ಕೆ ಸಲ್ಲಿಸಿದ್ದ ಜ್ಞಾಪಕ ಪತ್ರಗಳ ಒಕ್ಕಣೆ ಹಾಗೂ ಸರ್.ಎ.ಎನ್. ಆರ‍್ಪತ್ನಾಟ್ ಎಂಬುವರು ಮನ್ರೋ ಕುರಿತು ಬರೆದಿರುವ ಜೀವನ ಚರಿತ್ರೆ ಧಾರವಾಡ ಜಿಲ್ಲೆಯ ಗೆಜೆಟ್ಟಿನಲ್ಲಿ ಪರಿಷ್ಕರಿಸಿ ಪ್ರಕಟಿಸಲಾಗಿದೆ. ಈ ಕೃತಿಯಲ್ಲಿ ಮೇಲಿನ ಅಂಶ ವಿವರವಾಗಿ ಚರ್ಚಿತಗೊಂಡಿದೆ.
ಇಷ್ಟೆಲ್ಲ ಸಲಹೆ ನೀಡಿದರೂ ಕೇಂದ್ರ ಆಡಳಿತ ಮಂಡಲಿ ಈ ಸಲಹೆಗೆ ಒಪ್ಪಿಗೆ ನೀಡದೆ ೧೮೩೦ರಲ್ಲಿ ಉತ್ತರ ಕರ್ನಾಟಕದ ಜಿಲ್ಲೆಗಳನ್ನು ಮುಂಬಯಿ ಪ್ರಾಂತಕ್ಕೆ ಸೇರಿಸಿತು. ೧೮೩೬ರಲ್ಲಿ ಮನ್ರೋ ಅಭಿಪ್ರಾಯಗಳಿಗೆ ಮನ್ನಣೆ ದೊರೆತಿದ್ದರೆ ಇಂದಿನ ಕರ್ನಾಟಕ ಎರಡು ಶತಮಾನಗಳ ಹಿಂದೆಯೇ ಉದಯಿಸುತ್ತಿತ್ತು. ಅಂದು ಧಾರವಾಡವು ಕನ್ನಡ ಜಿಲ್ಲೆಗಳ ಮುಖ್ಯ ಜಿಲ್ಲಾಧಿಕಾರಿಯ ಕೇಂದ್ರ ಕಾರ್ಯಾಲಯವಾಯಿತು. ೧೮೩೬ರಲ್ಲಿ ಬೆಳಗಾವಿಯನ್ನು ಪ್ರತ್ಯೇಕ ಜಿಲ್ಲೆಯಾಗಿ ವಿಭಾಗಿಸಲಾಯಿತು. ಉತ್ತರ ಕನ್ನಡ ಜಿಲ್ಲೆಯನ್ನು ಹಿಂದೆಯೇ ಸೂಚಿಸಿರುವಂತೆ ದಕ್ಷಿಣ ಕನ್ನಡ ಜಿಲ್ಲೆಯಿಂದ ಪ್ರತ್ಯೇಕಿಸಿ ೧೮೬೨ರಲ್ಲಿ ಮುಂಬಯಿ ಪ್ರಾಂತಕ್ಕೆ ಸೇರಿಸಲಾಯಿತು.
೧೮೫೭-೫೮ರ ಸಿಪಾಯಿ ದಂಗೆಯಾಗುವ ಪೂರ್ವ ಮಾಹಿತಿಗಳ ಪರಿಚಯ ಕರ್ನಾಟಕದ ಯಾವುದೇ ಭಾಗಕ್ಕಿಂತ ಹೆಚ್ಚಾಗಿ ಉತ್ತರ ಕರ್ನಾಟಕಕ್ಕೆ ಆಗಿತ್ತು. ೧೬ನೇ ಶತಮಾನದ ಮಧ್ಯಭಾಗದಿಂದ ಪ್ರಸಿದ್ಧಿಗೆ ಬಂದಿದ್ದ ಜಹಗೀರುದಾರರ ಕುಟುಂಬಕ್ಕೆ ಸೇರಿದ ನರಗುಂದದ ಭಾಸ್ಕರರಾಯ ಅಥವಾ ಬಾಬಾ ಸಾಹೇಬನು ತನಗಿರುವ ದತ್ತು ಪುತ್ರ ಸ್ವೀಕಾರದ ಹಕ್ಕನ್ನು ವಸಾಹತುಶಾಹಿ ಅರಸರು ನಿರಾಕರಿಸಿದ್ದರಿಂದ ದಂಗೆಯೆದ್ದನು. ಈತನೊಂದಿಗೆ ನೇರವಾಗಿ ಮಂಡರಗಿಯ ಭೀಮರಾಯನು ಸೇರಿಕೊಂಡನು. ಭೀಮರಾಯನು ಮೊದಲು ಬ್ರಿಟಿಷರ ಸೇನೆಯಲ್ಲಿದ್ದವನು. ಸ್ವಾತಂತ್ರ ಮನೋಧರ್ಮದಿಂದ ಸೇನೆಯನ್ನು ತ್ಯಜಿಸಿದ್ದನು. ಭಾಸ್ಕರನು ಧಾರವಾಡವನ್ನು ಹಿಡಿಯಬೇಕೆಂದು, ಭೀಮರಾಯನು ಕೊಪ್ಪಳ ಪ್ರದೇಶವನ್ನು ಆಕ್ರಮಿಸಿಕೊಳ್ಳಬೇಕೆಂದು ಇಬ್ಬರೂ ಒಪ್ಪಂದ ಮಾಡಿಕೊಂಡರು, ಇಬ್ಬರಿಗೂ ರಾಯದುರ್ಗ, ಆನೆಗೊಂದಿ ಪಾಳೆಯಗಾರರು ಸಹಾಯಕ್ಕೆ ಬರತ್ತೇವೆಂದು ತಿಳಿಸಿದರು. ಇವರಲ್ಲದೆ ಶಿರಹಟ್ಟಿಯ ಕೆಂಚನಗೌಡನೂ ಸರಟೂರಿನ ದೇಸಾಯಿಯೂ ಕೂಡಿಕೊಂಡು ದಂಗೆಯನ್ನು ವಿಸ್ತರಿಸಲು ಒಪ್ಪಂದ ಮಾಡಿಕೊಂಡರು. ದಂಗೆಯೆದ್ದವರು ಎಷ್ಟು ಪ್ರಯತ್ನಿಸಿದರೂ ಬ್ರಿಟಿಷ್ ವಸಾಹತುಶಾಹಿ ಸರಕಾರದ ಸೈನ್ಯಕ್ಕೆ ಯಶಸ್ಸು ಸಿಕ್ಕಿತು. ಭೀಮರಾಯನು ಕಾಳಗದಲ್ಲಿ ಮರಣಹೊಂದಿದನು. ಬಾಬಾಸಾಹೇಬನು ಸೆರೆ ಸಿಕ್ಕಿದನು. ಈತನನ್ನು ಗಲ್ಲಿಗೇರಿಸಲಾಯಿತು. ನರಗುಂದದಲ್ಲೂ ಕೊಪ್ಪಳದಲ್ಲೂ ೨೦೦ ಜನ ಸತ್ತರು. ನಲವತ್ತು ಜನರು ಗಲ್ಲಿಗೇರಿದರು. ನೂರು ಜನ ಕಾರಾಗೃಹ ಸೇರಿದರು. ಸೈನಿಕ ನ್ಯಾಯಾಸ್ಥಾನದ ತೀರ್ಪಿನಂತೆ ನೂರಾರು ಜನರನ್ನು ಗುಂಡಿಟ್ಟು ಕೊಲ್ಲಲಾಯಿತು. ನರಗುಂದ ಜಹಗೀರಿನಲ್ಲಿ ಇದ್ದ ೪೩ ಗ್ರಾಮಗಳನ್ನು ಧಾರವಾಡ ಜಿಲ್ಲೆಗೆ ಸೇರಿಸಲಾಯಿತು.
ಕ್ರಿ.ಶ.೧೮೩೧-೧೮೮೧ರ ವರೆಗೆ ೫೦ ವರ್ಷಗಳ ಕಾಲ ಆಳ್ವಿಕೆ ಮಾಡಿದ ಬ್ರಿಟಿಷ್ ವಸಾಹತುಶಾಹಿಯ ಕಮಿಷನರುಗಳ ಆಡಳಿತ ಒಂರ್ಥದಲ್ಲಿ ಮಾದರಿ ಮೈಸೂರಿನ ಬೆಳವಣಿಗೆಯಲ್ಲಿ ವಿಶಿಷ್ಟ ಸ್ಥಾನ ಪಡೆಯುವಂತೆ ಮಾಡಿತು. ರಾಜ್ಯಾಡಳಿತದ ಎಲ್ಲ ಮುಖ್ಯ ವಿಷಯಗಳಲ್ಲಿ ಆಗ ಬಳಕೆಯಲ್ಲಿದ್ದ ಭಾರತೀಯ ಸಂಪ್ರದಾಯ ಪದ್ಧತಿಯ ಬದಲಿಗೆ ಬ್ರಿಟಿಷ್ ಪದ್ದತಿಗೆ ಬದಲಾಗುತ್ತಾ ಬಂದಿತು. ಗಣ್ಯವಾದ ಮತ್ತು ಉಳಿಸಿಕೊಳ್ಳಲು ಯೋಗ್ಯವಾದ ಎಲ್ಲ ಹಳೆಯ ಸಂಪ್ರದಾಯ ಮತ್ತು ಪದ್ಧತಿಗಳು ಮುಂದುವರಿಯಲು ಅವಕಾಶ ಪಡೆದವು ಮತ್ತು ಅತಿ ಲಾಭದಾಯಕವಾದ ಸುಧಾರಣೆಗಳು ಕ್ರಮಬದ್ಧವಾಗಿ ಜಾರಿಗೆ ಬಂದವು. ಇದರಿಂದ ೧೮೮೧ರಲ್ಲಿ ಬ್ರಿಟಿಷ್ ಆಡಳಿತ ಕೊನೆಗೊಳ್ಳುವ ವೇಳೆಗೆ ಮೈಸೂರು ವ್ಯವಸ್ಥಿತ, ಶಾಂತಿಯುತ ಮತ್ತು ಅತ್ಯತ್ತಮ ಆಡಳಿತವನ್ನುಳ್ಳ ಸಂಸ್ಥಾನವಾಗಿ ರೂಪುಗೊಂಡಿತು. ೧೮೩೧ರಲ್ಲಿ ಮುಮ್ಮಡಿ ಕೃಷ್ಣರಾಜ ಒಡೆಯರ ಆಡಳಿತವು ಪೂರ್ಣವಾಗಿ ಅಸಮರ್ಥ ಆಳ್ವಿಕೆ ಎಂದು ಲಾರ್ಡ್ ವಿಲಿಯಂ ಬೆಂಟಿಂಕ್ ೧೭೯೯ರಲ್ಲಿ ನಡೆದ ನಾಲ್ಕನೇ ಮೈಸೂರು ಯುದ್ಧದ ನಂತರ ಮೈಸೂರು ಅರಸರಿಗೂ ಮತ್ತು ಬ್ರಿಟಿಷರಿಗೂ ನಡೆದ ಒಪ್ಪಂದದ ನಾಲ್ಕನೆಯ ವಿಭಾಗದ ಪ್ರಕಾರ, ಮೈಸೂರು ಸಂಸ್ಥಾನದ ರಾಜ್ಯಾಡಳಿತವನ್ನು ಪರಿಸ್ಥಿತಿಗೆ ಕಟ್ಟುಬಿದ್ದು ತಾತ್ಕಾಲಿಕವಾಗಿ ತನ್ನ ವಶಕ್ಕೆ ತೆಗೆದುಕೊಂಡನು. ಮೈಸೂರ ಸಂಸ್ಥಾನದಲ್ಲಿ ಕೆಲವು ವರ್ಷಗಳಿಂದ ಕ್ರಮವಾಗಿ ಸಂಬಳ ದೊರೆಯದೆ ಇದ್ದುದರಿಂದ ಸರ್ಕಾರಿ ಮತ್ತು ಸೈನ್ಯದ ಉದ್ಯೋಗದಲ್ಲಿ ಅತೃಪ್ತಿ ಮೂಡಿತ್ತು. ಇದು ಮಾತ್ರವಲ್ಲದೆ ಮೈಸೂರಿನ ಈ ಪರಿಸ್ಥಿತಿಗೆ ಈ ಕಾರಣಗಳನ್ನು ನೀಡಬಹುದು.
೧. ರಾಜರ ದುಂದು ವೆಚ್ಚದಿಂದುಂಟಾದ ಅತ್ಯಧಿಕ ಖರ್ಚು ಮತ್ತು ಅದರ ಪರಿಣಾಮವಾಗಿ ಅಗಾಧವಾದ ಸಾಲಗಳು
೨. ಸರ್ಕಾರಿ ಅಧಿಕಾರಿಗಳ ವೇತನ ಪಟ್ಟಿಯನ್ನು ರಾಜಧನದಿಂದ ಬೇರ್ಪಡಿಸದೇ ಇದ್ದುದು
೩. ಪ್ರತಿಕೂಲ ವಾಣಿಜ್ಯ ಮತ್ತು ಋತುಗಳ ಪರಿಸ್ಥಿತಿಯಿಂದ ದೇಶದ ಆದಾಯ ಇಳಿಮುಖವಾದುದು
೪. ಷರತ್ತು ಅಥವಾ ಗುತ್ತಿಗೆ ಪದ್ಧತಿಯ ದುರುಪಯೋಗದಿಂದ ನಗರ ಪ್ರದೇಶದಲ್ಲಿ ರೈತರಲ್ಲಿ ಬೆಳೆಯುತ್ತಿದ್ದ ಅಸಮಾಧಾನ. ಇದರ ಪರಿಣಾಮವಾಗಿ ರಾಜದ್ವೇಷಿಗಳಾದ ಹಳೆಯ ಪಾಳೆಯಗಾರರ ಕುಟುಂಬದವರ ಚಿತಾವಣೆಯಿಂದ ಈ ಭಾಗಗಳಲ್ಲಿ
ದಂಗೆಯುಂಟಾದುದ್ದು. ಮೈಸೂರಿನ ಬ್ರಿಟಿಷ್ ರೆಸಿಡಂಟರಾಗಿದ್ದ ಎ.ಎಚ್. ಕೋಲ್ ಸಂಸ್ಥಾನದಲ್ಲಿ ಕೆಡುತ್ತಿದ್ದ ಆರ್ಥಿಕ ಪರಿಸ್ಥಿತಿಯ ವಿಷಯವಾಗಿ ಸಕಾಲದಲ್ಲಿ ಮುನ್ನೆಚ್ಚರಿಕೆ ಪತ್ರಗಳನ್ನು ಕಳುಹಿಸಿದ್ದರೂ, ಹಿಂದಿನ ಗೌರ‍್ನರ್ ಲಾರ್ಡ್ ವೆಲ್ಲೆಸ್ಲಿಯ ವ್ಯವಸ್ಥೆಯಂತೆ ಈಸ್ಟ್ ಇಂಡಿಯಾ ಕಂಪನಿಯ ಪರವಾಗಿ ಮೈಸೂರು ದೇಶದ ಆಡಳಿತ ನಿಯಂತ್ರಣಾಧಿಕಾರವನ್ನು ಹೊಂದಿದ್ದ ಮದ್ರಾಸು ಸರ್ಕಾರ ಅದನ್ನು ಉಪೇಕ್ಷೆ ಮಾಡಿದ್ದೂ ಕೂಡ, ಮೈಸೂರಿನ ಪರಿಸ್ಥಿತಿ ಹದಗೆಡಲು ಕಾರಣವಾಯಿತೆಂದು  ಹೇಳಬಹುದು.
ರಾಜರು ದಂಗೆಯನ್ನಡಗಿಸುವುದರಲ್ಲಿ ತೋರಿಸಿದ್ದು ನಿಜವಾದರೂ ಅವರ ಪ್ರಯತ್ನಗಳು ಸಂಪೂರ್ಣ ವಿಫಲವಾದವು. ಅವರಲ್ಲಿ ತಕ್ಕಷ್ಟು ಸೈನ್ಯಬಲ ಇಲ್ಲದೆ ಇದ್ದುದು ಇದಕ್ಕೆ ಕಾರಣವೆಂದು ಹೇಳಬಹುದು. ೧೮೩೧ನೇ ಮೇ ತಿಂಗಳಿನಲ್ಲಿ ಮದ್ರಾಸಿನ ಗೌರ‍್ನರ್ ಎಸ್. ಆರ್. ಲಿಪ್ಟಿಂಗ್ಸನ್ ಮೈಸೂರಿಗೆ ಭೇಟಿ ನೀಡಿ ದೇಶದ ಪರಿಸ್ಥಿತಿಯನ್ನು ಖುದ್ದಾಗಿ ವಿಚಾರಿಸಿ, ಅಶಾಂತ ಪ್ರದೇಶಗಳಲ್ಲಿ ಶಾಂತ ಪರಿಸ್ಥಿತಿಯನ್ನುಂಟು ಮಾಡಲು ಹೆಚ್ಚಿನ ಸಹಾಯಕ ಸೈನ್ಯ ಅವಶ್ಯಕವೆಂಬುದನ್ನು ಒಪ್ಪಿಕೊಂಡನು. ಅವನು ಮೈಸೂರು ಬಿಟ್ಟ ನಂತರ ಈ ಸಲಹೆ ಜಾರಿಗೆ ಬಂದಿತ್ತು. ಇದಲ್ಲದೆ ದಂಗೆಯ ಹುಟ್ಟು, ಬೆಳವಣಿಗೆ ಮತ್ತು ಅಡಗಿರುವ ವಿಷಯವನ್ನು ಪರಿಶೀಲಿಸಿ ವರದಿಯನ್ನು ಸಿದ್ಧಪಡಿಸಲು ಒಂದು ವಿಚಾರಣಾ ಆಯೋಗವನ್ನು ನೇಮಿಸಲಾಯಿತು. ಈ ವರದಿ ಸಿದ್ಧಗೊಳ್ಳುವವರೆಗೆ ರಾಜರ ಆಡಳಿತಕ್ಕೆ ಬದಲಾಗಿ ತಾತ್ಕಾಲಿಕವಾಗಿ ಬ್ರಿಟಿಷ್ ಕಮಿಷನರುಗಳ ಆಡಳಿತವನ್ನು ಜಾರಿಗೆ ತರಲಾಯಿತು. ಇಲ್ಲಿ ಮುಖ್ಯ ಜವಾಬ್ದಾರಿ ಕೆಲಸವನ್ನು ವಹಿಸಿಕೊಂಡು ಸಂಸ್ಥಾನ ಆಡಳಿತ ನಡೆಸುವಂತೆ ಮದ್ರಾಸಿನ ಗೌರ‍್ನರ್ ಜನರಲ್ ಆಗಿದ್ದ ಕರ್ನಲ್ ಬ್ರಿಗ್ಸ್‌ನನ್ನು ಸೀನಿಯರ್ ಕಮಿಷನರಾಗಿ ನೇಮಕ ಮಾಡಲಾಯಿತು. ಮದ್ರಾಸ್ ಸರ್ಕಾರ ಸಿ.ಎಂ. ಲಷಿಂಗಟನನ್ನು ಜೂನಿಯರ್ ಕಮಿಷನರಾಗಿ ನಿಯಮಿಸಿತು. ಕೇಂದ್ರ ಸರ್ಕಾರದ ಈ ನಿರ್ಧಾರವನ್ನು ತಿಳಿಸುವ ಪತ್ರವನ್ನು ಸಂಭ್ರಮದಿಂದ ಆಚರಿಸುತ್ತಿದ್ದ ನಾಡಹಬ್ಬದ ದಿನವಾದ ದಸರಾ ಪ್ರಾರಂಭದ ದಿನದಂದು ೧೮೩೧ನೇ ಅಕ್ಟೋಬರ್ ೧೯ರಂದು ರಾಜರ ಕೈಯಲ್ಲಿಡಲಾಯಿತು. ನಿಸ್ಸಹಾಯಕರಾದ ಮುಮ್ಮಡಿ ಕೃಷ್ಣರಾಜರು ವಸಾಹತುಶಾಹಿಗಳ ಆಜ್ಞೆಯಂತೆ ವರ್ತಿಸಿದರು. ಇದರ ಹೊಣೆಗಾರನಾದ ಲಾರ್ಡ್ ವಿಲಿಯಂ ಬೆಂಟಿಂಕನೇ ಮುಂದೆ ಈ ಘಟನೆ ಕುರಿತು ವಿಷಾದ ವ್ಯಕ್ತಪಡಿಸಿದ್ದು ಈಗ ಇತಿಹಾಸ.
ಸಿ.ಎಂ. ಲಷಿಂಗ್ಟನ್ ತನ್ನ ಹಿರಿಯ ಸಹೋದ್ಯೋಗಿಗಳಿಗಿಂತ ಮೂರು ತಿಂಗಳ ಮೊದಲೇ ಆಡಳಿತ ವಹಿಸಿಕೊಂಡನು. ಈ ಅವಧಿಯಲ್ಲಿ ಅವನು ಕೆಲವು ಬದಲಾವಣೆಗಳನ್ನು ತರಲು ಪ್ರಯತ್ನಿಸಿದನು. ದುರದೃಷ್ಟವಶಾತ್ ಇವುಗಳಿಂದ ರಾಜ್ಯದ ಆಡಳಿತದಲ್ಲಿ ಹೆಚ್ಚು ಗೊಂದಲವುಂಟಾಯಿತು. ಕರ್ನಲ್ ಬ್ರಿಗ್ಸ್ ಅಧಿಕಾರ ವಹಿಸಿಕೊಂಡ ಕೂಡಲೇ ಮೊದಲನೆ ಕೆಲಸವಾಗಿ ತನ್ನ ಕಿರಿಯ ಸಹೋದ್ಯೋಗಿ ಮಾಡಿದ್ದ ಸುಧಾರಣೆಗಳನ್ನು ತಳ್ಳಿಹಾಕಿದನು. ಅವನು ತನ್ನ ನೇರ ಆಡಳಿತದಲ್ಲಿ ಸರ್ಕಾರಿ ಕಛೇರಿಗಳನ್ನು ಕ್ರಮಪಡಿಸಲು ಆಡಳಿತ ಶಾಖೆಯಲ್ಲಿ ತನ್ನದೇ ಆದ ಹಲವು ಸುಧಾರಣೆಗಳನ್ನು ಜಾರಿಗೆ ತಂದನು. ಆದರೆ ಮದ್ರಾಸ್ ಸರ್ಕಾರ ಇವನ ಸುಧಾರಣೆಯನ್ನು ಒಪ್ಪಲಿಲ್ಲ. ಕೆಲವು ತಿಂಗಳಲ್ಲಿ ಸಿ.ಎಂ. ಲಷಿಂಗ್ಟನ್ ಮೈಸೂರನ್ನು ಬಿಟ್ಟ ನಂತರ ಬಿ.ಎಂ. ಡ್ರೊರಿ ಇವನ ಜಾಗಕ್ಕೆ ಬಂದನು. ಅತ್ಯಲ್ಪ ಕಾಲದಲ್ಲೇ ಜೆ.ಎಂ. ಮ್ಯಾಕ್‌ಲಾಯ್ಡ್ ಇವನ ಸ್ಥಾನವನ್ನು ಪಡೆದನು. ಈ ಮಧ್ಯೆ ಕರ್ನಲ್ ಬ್ರಿಗ್ಸ್ ಕೆಳಗಿನ ಸಹೋದ್ಯೋಗಿಗಳೊಡನೆಯೂ ಮೈಸೂರಿನ ದಿವಾನರೊಡನೆಯೂ ತೀವ್ರ ಭಿನ್ನಾಭಿಪ್ರಾಯ ಹೊಂದಿದ್ದರಿಂದ ಅವನು ಹಿರಿಯ ಕಮಿಷನರಾಗಿ ಕೆಲಸಮಾಡುವುದು ಅಸಾಧ್ಯವಾಯಿತು. ಇದರ ಫಲವಾಗಿ ೧೮೩೨ನೇ ನವೆಂಬರಿನಲ್ಲಿ ರಾಜೀನಾಮೆ ನೀಡಿದನು. ಮೈಸೂರನ್ನು ಬಿಡುವ ಮೊದಲು ದೇಶದಲ್ಲಿ ಇಬ್ಬರು ಕಮಿಷನರುಗಳಿಗೆ ಒಬ್ಬರೇ ಕಮಿಷನರ್ ಇರಬೇಕೆಂಬ ಅಭಿಪ್ರಾಯವನ್ನು ಸಮರ್ಥಿಸಿ ಕೇಂದ್ರ ಸರ್ಕಾರಕ್ಕೆ ತನ್ನ ವಾದ ಮಂಡಿಸಿದನು. ಈ ಸೂಚನೆ ೧೮೩೪ರಲ್ಲಿ ಕಾರ್ಯಗತವಾಯಿತು. ಒಟ್ಟಿನಲ್ಲಿ ಬ್ರಿಗ್ಸ್‌ನನ್ನು ಅಸಾಧಾರಣ ಉತ್ಸಾಹ, ಕಾರ್ಯಶೀಲ, ದೃಢನಿಶ್ಚಿತ ಮತ್ತು ದೃಢಮನಸ್ಕ ವ್ಯಕ್ತಿಯೆಂದು ಹೇಳಬಹುದು. ನಗರ ಪ್ರದೇಶದಲ್ಲಿ (ಬಿದನೂರು) ಶಾಂತಿ ನೆಲೆ ನಿಲ್ಲಲು ಅವನು ಮಾಡಿದ ಪ್ರಯತ್ನಗಳು ಬಹು ಪ್ರಶಂಸಾರ್ಹವಾದವು.
ಈ ಮಧ್ಯೆ ದಂಗೆಗಳ ವಿಚಾರಣೆ ನಡೆಸಿದ ಸಮಿತಿಯ ವರದಿಯನ್ನು ಗೌರ‍್ನರ್ ಜನರಲ್‌ರಿಗೆ ಕಳುಹಿಸಿತ್ತು. ರಾಜರನ್ನು ದುರಾಡಳಿತದ ದೋಷಾರೋಪದಿಂದ ಪೂರ್ಣವಾಗಿ ಮುಕ್ತರನ್ನಾಗಿ ಮಾಡಿದ್ದು ಈ ವರದಿಯಲ್ಲಿ ಕಂಡು ಬಂದ ಬಹು ಮುಖ್ಯ ಅಂಶ. ಕ್ರಿ.ಶ. ೧೮೩೪, ಏಪ್ರಿಲ್‌ನಲ್ಲಿ ಲಾರ್ಡ್ ವಿಲಿಯಂ ಬೆಂಟಿಂಕ್ ಮೈಸೂರಿಗೆ ಭೇಟಿಯಿತ್ತಾಗ, ರಾಜರಿಂದ ಅಧಿಕಾರವನ್ನು ಕಸಿದುಕೊಂಡಿದ್ದು, ನೈತಿಕವಾಗಿಯೂ, ಕಾನೂನು ರೀತಿಯಾಗಿಯೂ ಸರಿಯೇ ಎಂದು ಸಂದೇಹ ಪಡುವಂತಾಯಿತು. ಕಪ್ಪ ಕಾಣಿಕೆಯನ್ನು ಸರಿಯಾದ ಕಾಲದಲ್ಲಿ ಕೊಡುತ್ತಿಲಿಲ್ಲವೆಂಬ ಆರೋಪ ಸುಳ್ಳೆಂದು ಕಂಡು ಬಂದಿತು. ರಾಜರ ಮನೋಧರ್ಮವನ್ನು ಕುರಿತು ವಿವರಿಸುತ್ತಾ, ಅವರ ಸ್ವಭಾವ ಕ್ರೂರ ಅಥವ ಪ್ರಜಾಪೀಡಕ ಹಾಗೂ ಧರ್ಮಕ್ಕೆ ವಿರುದ್ದವಾದುದೆಂದು ವಿರೋಧಿಸಿ ಹೇಳಿದನು. ಇವರಿಗೆ ರಾಜರಾಗುವ ಎಲ್ಲ ಅರ್ಹತೆಗಳಿವೆಯೆಂದು ಅಭಿಪ್ರಾಯ ವ್ಯಕ್ತಪಡಿಸಿದನು. ಅಷ್ಟೇ ಅಲ್ಲದೆ ರಾಜ್ಯದ ಮುಕ್ಕಾಲು ಭಾಗ ಆದಾಯವನ್ನು ಅಭಿವೃದ್ಧಿ ಕೆಲಸಗಳಿಗೆ ಬಳಸಬೇಕೆಂದು ಹಾಗೂ ೧೭೯೯ರ ಸಂಧಾನಕ್ಕೆ ಆಧಾರವಾಗಿಟ್ಟು ಕೊಳ್ಳಬೇಕೆಂದೂ, ಈ ಎಲ್ಲ ಆಧಾರಗಳಿಂದ ಮೈಸೂರು ಅರಸರಿಗೆ ಸಂಸ್ಥಾನದ ಆಳ್ವಿಕೆಯ ಹಕ್ಕನ್ನು ನೀಡಬಹುದೆಂದು ಲಂಡನ್ನಿನ ಡೈರಕ್ಟರುಗಳ ಮಂಡಳಿಗೆ ಬೌರಿಂಗ್ ಶಿಫಾರಸ್ಸು ಮಾಡಿದನು. ಆದರೆ ಬ್ರಿಟಿಷ್ ಸರ್ಕಾರದ ಒಳಾಡಳಿತ ಶಾಖೆ ಈ ಸಲಹೆಯನ್ನು ತಿರಸ್ಕರಿಸುವದರ ಮೂಲಕ ಗೌರ‍್ನರ್ ಜನರಲ್ಲಿಗೂ ರಾಜರಿಗೂ ತೀವ್ರ ನಿರಾಶೆಯನ್ನುಂಟುಮಾಡಿತು. ೧೮೩೪ರಲ್ಲಿ ಬೆಂಟಿಂಕ್ ಮೈಸೂರಿನ ಆಡಳಿತವನ್ನು ಸುಧಾರಿಸಲು ಕೆಲವು ಅಮೂಲ್ಯವಾದ ರಚನಾತ್ಮಕವಾದ ಸಲಹೆಗಳನ್ನು ಕೊಟ್ಟನು. ಆ ಸಲಹೆಗಳಂತೆ ಇಡೀ ದೇಶವನ್ನು ನಾಲ್ಕು ಪ್ರಾದೇಶಿಕ ವಿಭಾಗಗಳಾಗಿ ವಿಂಗಡಿಸಿ, ಪ್ರತಿಯೊಂದು ವಿಭಾಗವೂ ಅಲ್ಲಿಯವರೆಗೆದ್ದ ಫೌಜುದಾರನಿಗೆ ಬದಲಾಗಿ ಒಬ್ಬ ಯೂರೋಪಿನ್ ಸೂಪರಿಂಟೆಂಡಂಟನ ಕೈಕೆಳಗಿರಬೇಕು ಹಾಗೂ ಈ ಸೂಪರಿಂಟೆಂಡೆಂಟರು ಕಮಿಷನರ ಅಧಿಕಾರ ವ್ಯಾಪ್ತಿಗೆ ಒಳಪಟ್ಟಿದ್ದು ಅವರ ಒಪ್ಪಿಗೆ ಪಡೆದು ಕಂದಾಯ, ತೆರಿಗೆ, ನಿರ್ಧಿಷ್ಟವಾದ ಕೆಲವು ನ್ಯಾಯ ತೀರ್ಮಾನಗಳಿಗೆ ಸಂಬಂಧಿಸಿದ ಕಾರ‍್ಯಗಳನ್ನು ನಡೆಸುವುದರ ಜೊತೆಗೆ ಸಿವಿಲ್ ಕೆಲಸ ಕಾರ್ಯಗಳ ಪ್ರತಿಯೊಂದು ಶಾಖೆಯ ಮೇಲ್ವಿಚಾರಣೆಯನ್ನೂ ನೋಡಿಕೊಳ್ಳಬೇಕು ಎಂಬ ಆದೇಶ ಹೊರಡಿಸಿದನು. ತಾಲೂಕಿನ ಅಮಲ್ದಾರರು ಈ ಅಧಿಕಾರ ಚಲಾವಣೆಯಲ್ಲಿ ತಮ್ಮ ಕಂದಾಯಕ್ಕೆ ಸಂಬಂಧಿಸಿದ ಕಾರ್ಯದೊಡನೆ ಮೊದಲಿನಂತೆಯೇ ಪೊಲೀಸ್ ಶಾಖೆಯನ್ನು ಕೆಲವು ನಿಬಂಧಗಳಿಗೆ ಒಳಪಟ್ಟು ನೋಡಿಕೊಳ್ಳಬೇಕು ಎಂದು ಸಲಹೆ ಕೊಟ್ಟನು. ಬೆಂಟಿಂಕ್ ಅಧಿಕಾರಿಗಳ ವೇತನವನ್ನು ಹೆಚ್ಚಿಸಿ ಪ್ರಮುಖ ಸ್ಥಾನಗಳಿಗೆ ಅತ್ಯುತ್ತಮ ವ್ಯಕ್ತಿಗಳನ್ನು ನೇಮಿಸುವ ಅವಶ್ಯಕತೆಯನ್ನು ಒತ್ತಿ ಹೇಳಿದನು. ಭೂಮಿಯ ಅಳತೆಯಲ್ಲಿ ಅಂದು ಜಾರಿಯಲ್ಲಿದ್ದ ಪದ್ಧತಿಗಳನ್ನು ರೈತರ ಒಪ್ಪಿಗೆ ಪಡೆದು ಪರಿಷ್ಕರಿಸಬೇಕೆಂದು ಸಲಹೆ ನೀಡಿದನು. ನ್ಯಾಯಾಂಗ ವಿಚಾರದಲ್ಲಿ ಕಮಿಷನರು ಮೂವರು ನ್ಯಾಯಾಧಿಪತಿಗಳಿಂದ ಕೂಡಿದ ಹುಜೂರ್ ಅದಾಲತ್ ನ್ಯಾಯಾಲಯ ಹಾಗೂ ಒಬ್ಬ ಪಂಡಿತ ಮತ್ತು ಮುನ್ಸೀಫರ ಸಹಾಯ ಪಡೆಯಬೇಕೆಂಬುದು ಅವನ ಮತ್ತೊಂದು ಸಲಹೆ. ಆದರೆ ಆ ಕಾಲದಲ್ಲಿ ಕ್ರಮಬದ್ಧವಾಗಿ ಸಂಗ್ರಹಿಸಿದ ಯಾವ ನ್ಯಾಯ ಸೂತ್ರಗಳೂ ಜಾರಿಯಲ್ಲಿರಲಿಲ್ಲ ಎಂಬುದು ಗಮನಿಸಬೇಕಾದ ಪ್ರಮುಖ ಅಂಶ ವಾಗುತ್ತದೆ. ಈ ನಿಯಮಗಳು ಇಂದಿಗೂ ತನ್ನ ಸ್ವರೂಪ ಉಳಿಸಿಕೊಂಡಿರುವುದು ಆಡಳಿತ ವ್ಯವಸ್ಥೆಯಲ್ಲಿ ಸ್ಪಷ್ಟಗೊಳ್ಳುತ್ತದೆ.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಮೂರು – ವಸಾಹತುಶಾಹಿ ಕಾಲದ ಮೈಸೂರು ರಾಜಕೀಯ (೩)
ಮಾರ್ಕ್ ಕಬ್ಬನ್: ೧೮೩೪ರ ಫೆಬ್ರವರಿಯಲ್ಲಿ ಜೂನಿಯರ್ ಕಮಿಷನರ್ ಮೈಸೂರನ್ನು ಬಿಟ್ಟಾಗ ಕರ್ನಲ್ ಕಬ್ಬನ್ ನೇಮಕಗೊಂಡರು. ೧೮೩೪ರ ಜೂನ್‌ನಲ್ಲಿ ಕರ್ನಲ್ ಬ್ರಿಗ್ಸ್‌ನ ಉತ್ತರಾಧಿಕಾರಿಯಾದ ಲೆಫ್ಟಿನೆಂಟ್ ಕರ್ನಲ್ ಡಬ್ಲ್ಯೂ ಮಾರಿಸನ್ ಸುಪ್ರೀಂ ಕೌನ್ಸಿಲ್‌ನ ಸದಸ್ಯನಾಗಿ ನೇಮಕಗೊಂಡಾಗ ಕಬ್ಬನ್ ಸೀನಿಯರ್ ಕಮಿಷನರಾಗಿ ನೇಮಕವಾಗಿದ್ದರು. ಮೈಸೂರಿನ ಏಕಮಾತ್ರ ಕಮಿಷನರಾಗಿ ನೇಮಕಗೊಂಡ ಕರ್ನಲ್ ಮಾರ್ಕ್ ಕಬ್ಬನ್ ಅವರಿಗೆ ೪೯ ವರ್ಷ ವಯಸ್ಸಾಗಿತ್ತು. ಇದಕ್ಕೂ ಮೊದಲಿನಿಂದಲೂ ಅನೇಕ ಕಾರಣಗಳಿಗಾಗಿ ಮೈಸೂರಿನ ಆಡಳಿತದೊಡನೆ ಸಂಬಂಧ ಹೊಂದಿದ್ದ ಕಬ್ಬನ್ ಅವರಿಗೆ ಕಮೀಷನರಾದಾಗ ಹೆಚ್ಚಿನ ಸಹಾಯವಾಯಿತು.
ಸಾಮಾನ್ಯವಾಗಿ ಹೇಳುವುದಾದರೆ ಕಮಿಷನರ ಆಳ್ವಿಕೆಯ ಕಾಲದಲ್ಲಿ, ಎರಡು ವಿರುದ್ಧ ಉದ್ದೇಶಗಳು ಜಾರಿಯಲ್ಲಿದ್ದುದರ ಫಲವಾಗಿ ಬ್ರಿಟಿಷರ ಕಾರ್ಯ ನೀತಿಯಲ್ಲಿ ಎರಡು ಪ್ರತ್ಯೇಕ ಅವಸ್ಥೆಗಳನ್ನು ಕಾಣಬೇಕಾಯಿತು. ಸರ್ಕಾರದ ಹಲವಾರು ಇಲಾಖೆಗಳಲ್ಲಿ ಮೇಲುಗೈಯಾಗಿದ್ದ ಅನ್ಯಾಯಗಳನ್ನು ಸುಧಾರಿಸುವುದು, ಶಾಂತಿ ನೆಲಸುವಂತೆ ಕ್ರಮ ಕೈಗೊಳ್ಳುವುದು ಹಾಗೂ ದೇಶದ ಮೂಲ ಸಂಪತ್ತನ್ನು ಅಭಿವೃದ್ಧಿಗೊಳಿಸುವುದು, ವ್ಯಯಸಾಯಗಾರರನ್ನು ಶೋಷಣೆ, ಸುಲಿಗೆಗಳಿಂದ ಮುಕ್ತರನ್ನಾಗಿಸುವುದು ಮತ್ತು ದೇಶೀಯ ನ್ಯಾಯಾಂಗ ಪದ್ಧತಿಯನ್ನು ಪುನಶ್ಚೇತನಗೊಳಿಸುವುದು ಮುಖ್ಯವಾಗಿದ್ದವು. ಇವು ಆಡಳಿತದ ಮೊದಲ ೩೦ ವರ್ಷಗಳ ಮುಖ್ಯ ಗುರಿಯಾಗಿದ್ದೀತೆ ಹೊರತು ಹೊಸ ಪದ್ದತಿಯ ಸರ್ಕಾರವನ್ನು ಪ್ರಾರಂಭಿಸುವುದಾಗಿರಲಿಲ್ಲ ಎಂಬುದು ವಸಾಹತುಶಾಹಿಗಳ ೫೦ ವರ್ಷಗಳ ಆಳ್ವಿಕೆಯಲ್ಲಿ ಮೈಸೂರು ಸಂಸ್ಥಾನದಲ್ಲಿ ಗಮನಿಸಬೇಕಾದ ಅಂಶ. ಬ್ರಿಟಿಷರ ಆಡಳಿತವು ತಾತ್ಕಾಲಿಕವೆಂಬುದನ್ನು ಗಮನದಲ್ಲಿರಿಸಿ ಆಡಳಿತದಲ್ಲಿ ಸಾಧ್ಯವಾದ ಮಟ್ಟಿಗೂ ದೇಶೀಯ ಸಿಬ್ಬಂದಿಗಳನ್ನೇ ಇಟ್ಟುಕೊಳ್ಳಲು ಮತ್ತು ದೇಶೀಯ ಪದ್ಧತಿಯನ್ನು ಉಳಿಸಿ ಮುಂದುವರಿಸಲು ಪ್ರಯತ್ನಿಸಲಾಗಿತ್ತು. ಇದರ ಫಲವಾಗಿ ೧೮೧೩ರಿಂದ ೧೮೫೫ರವರೆಗಿನ ಮೊದಲ ಅವಧಿಯನ್ನು ಸಂಸ್ಥಾನದ ಆಡಳಿತವು ಬಹುಮಟ್ಟಿಗೆ ನಿರಂಕುಶ ಪ್ರಭುತ್ವದ ಮೇಲೆ ಆಧಾರಿತವಾಗಿದ್ದುದರಿಂದ, ಈ ಕಾಲವನ್ನು ಚರಿತ್ರೆಕಾರರ ಅಭಿಪ್ರಾಯದಂತೆ ಕುಟುಂಬ ಪಾಲಕ ಪದ್ಧತಿಯ ಕಾಲವೆಂದು ಕರೆಯಲಾಗಿದೆ. ೧೮೫೬-೬೨ರ ಮಧ್ಯದ ವರ್ಷಗಳನ್ನು ನಿಯಂತ್ರಿತ ಪದ್ಧತಿಯ ಕಾಲವೆಂದೂ ಕರೆಯಲಾಗಿದೆ.
ಆಡಳಿತವನ್ನು ಫಲಪ್ರದವನ್ನಾಗಿ ಸತ್ವಯುಕ್ತವನ್ನಾಗಿ ಕ್ರಮಬದ್ಧವನ್ನಾಗಿ ಮಾಡಲು ಕರ್ನಲ್ ಕಬ್ಬನ್ನನು ಅಳವಡಿಸಿದ ಸೂಕ್ತ ಕಾರ್ಯಗಳ ಸ್ಥೂಲ ಪರಿಚಯ ಮಾಡಿಕೊಳ್ಳುವುದು ಇಲ್ಲಿ ಅವಶ್ಯಕ. ಮೇಲಿನ ಗುರಿಯನ್ನು ಗಮನದಲ್ಲಿಟ್ಟುಕೊಂಡು ಕಬ್ಬನ್ ಆಡಳಿತವನ್ನು ವಿಕೇಂದ್ರೀಕರಣಗೊಳಿಸಿ ದೇಶವನ್ನು ಬೆಂಗಳೂರು, ಚಿತ್ರದುರ್ಗ, ಅಷ್ಟಗ್ರಾಮ ಮತ್ತು ನಗರಗಳೆಂದು ನಾಲ್ಕು ಮುಖ್ಯ ವಿಭಾಗಗಳನ್ನಾಗಿ ಮಾಡಿ, ಪ್ರತಿಯೊಂದು ವಿಭಾಗವೂ ಒಬ್ಬ ಯೂರೋಪಿಯನ್ ಸೂಪರಿಂಟೆಂಡೆಂಟ್‌ನ ಆಳ್ವಿಕೆ ಯಲ್ಲಿರುವಂತೆ ನೋಡಿಕೊಂಡನು. ಪ್ರತಿ ವಿಭಾಗವೂ ತಾಲ್ಲೂಕುಗಳಿಂದ ಕೂಡಿದ್ದಿತು. ಈ ತಾಲ್ಲೂಕುಗಳ ಒಟ್ಟು ಸಂಖ್ಯೆ ೧೨೦. ನಂತರ ಸಣ್ಣ ತಾಲ್ಲೂಕುಗಳನ್ನು ದೊಡ್ಡದರಲ್ಲಿ ವಿಲೀನಗೊಳಿಸುವದರ ಮೂಲಕ ಈ ಸಂಖ್ಯೆಯನ್ನು ಕಡಿಮೆ ಮಾಡಲಾಯಿತು. ಪ್ರತಿಯೊಂದು ತಾಲ್ಲೂಕು ಒಬ್ಬೊಬ್ಬ ಅಮಲ್ದಾರನ ಆಡಳಿತದಲ್ಲಿದ್ದಿತು. ತಾಲ್ಲೂಕುಗಳನ್ನು ಹೋಬಳಿಗಳನ್ನಾಗಿ ವಿಭಜಿಸಲಾಯಿತು. ಪ್ರತಿಯೊಂದು ಹೋಬಳಿಯು ಹಳ್ಳಿಗಳ ಸಮುದಾಯದಿಂದ ಕೂಡಿತ್ತು. ಶೇಕ್‌ದಾರ ಅಥವಾ ಹೋಬಳಿದಾರನು ಹೋಬಳಿಯ ಮುಖ್ಯಾಧಿಕಾರಿಯಾಗಿದ್ದನು. ವಿಭಾಗದ ಸೂಪರಿಂಟೆಂಡೆಂಟರ ಅಧಿಕಾರ ವ್ಯಾಪ್ತಿಯು ಅನೇಕ ವಿಧದಲ್ಲಿ ವಿಸ್ತಾರಗೊಂಡಿತು. ಆದರೂ ತಾಲ್ಲೂಕಿನ ಅಮಲ್ದಾರರು ಕಮಿಷನರರ್‌ ಒಡನೆ ನೇರವಾಗಿ ವ್ಯವಹರಿಸಲು ಅವಕಾಶವಿತ್ತು.
ಕೇಂದ್ರ ಕಾರ್ಯಾಲಯವು ಕಂದಾಯ, ಅಂಚೆ ಪೋಲೀಸು, ಸವಾರ್ ಬಾರ್, ಲೋಕೋಪಯೋಗಿ, ವೈದ್ಯಕೀಯ, ಅಮೃತಮಹಲ್, ನ್ಯಾಯಾಂಗ ಮತ್ತು ವಿದ್ಯಾಭ್ಯಾಸ ಎಂದು ಒಂಬತ್ತು ಇಲಾಖೆಗಳಿಂದ ಕೂಡಿದ್ದಿತು. ಈ ಪ್ರತಿಯೊಂದು ಇಲಾಖೆಯು ಒಬ್ಬೊಬ್ಬ ಮುಖ್ಯಾಧಿಕಾರಿಯ ಅಧೀನದಲ್ಲಿತ್ತು. ಕಂದಾಯಶಾಖೆಯ ಮುಖ್ಯಾಧಿಕಾರಿಗೆ ಶಿರಸ್ತೇದಾರ ಎಂಬ ಹೆಸರಿತ್ತು.
ಸರ್ಕಾರದ ಕಾರ‍್ಯಕಲಾಪಗಳನ್ನು ತಿಳುವಳಿಕೆ ಪತ್ರ, ಸುತ್ತೋಲೆಗಳು, ಮತ್ತು ಘೋಷಣೆಗಳ ಮೂಲಕ ಜನರಿಗೆ ತಿಳಿಸಲಾಗುತ್ತಿತ್ತು. ಕಾನೂನು ಕಟ್ಟಳೆಗಳು ಪ್ರಮುಖ ಸ್ಥಳಗಳಲ್ಲಿ ಕನ್ನಡದಲ್ಲಿ ಬಹಿರಂಗವಾಗಿ ಪ್ರಕಟವಾಗುತ್ತಿದ್ದವು. ಮರಾಠಿ ಅಥವಾ ಕನ್ನಡವು ಸರ್ಕಾರದ ಆಡಳಿತ ಭಾಷೆಯಾಗಿ ಅಂಗೀಕೃತವಾಯಿತು ಕಮಿಷನರ್ ಕಛೇರಿಗೆ ಒಪ್ಪಿಸುತ್ತಿದ್ದ ಎಲ್ಲ ಲೆಕ್ಕ ಪತ್ರಗಳು ಮತ್ತು ವರದಿಗಳಲ್ಲೂ ಮರಾಠಿ ಬಳಕೆಯಲ್ಲಿತ್ತು. ಸಾರ್ವಜನಿಕವಾದ ಮುಖ್ಯ ವಿಷಯಗಳನ್ನು ಸೂಪರಿಂಟೆಂಡೆಂಟರು ಮತ್ತು ಅಮಲ್ದಾರರಿಗೆ ಸುತ್ತೋಲೆಗಳ ಮೂಲಕ ಕಳುಹಿಸುತ್ತಿದ್ದರು. ಘೋಷಣೆಗಳು ಮಹತ್ವದ ಉದ್ಧೇಶಗಳಿಗೆ ಮೀಸಲಾಗಿದ್ದವು. ತಮ್ಮ ಕುಂದು ಕೊರತೆಗಳ ಬಗ್ಗೆ ಪರಿಹಾರ ಪಡೆಯುವ ಸಲುವಾಗಿ ಮೇಲಧಿಕಾರಿಗಳಿಗೆ ಪತ್ರಗಳನ್ನು ಕಳುಹಿಸಲು ಜನರಿಗೆ ಅವಕಾಶ ಮಾಡಿಕೊಡಲಾಯಿತು. ಅನಪೇಕ್ಷಿತ ಮತ್ತು ದ್ವೇಷಪೂರಿತ ಜನರು ತಮ್ಮ ದುರುದ್ದೇಶ ಪೂರಿತ ಅರ್ಜಿಗಳಿಂದ ಅಧಿಕಾರಿಗಳಿಗೆ ಕಿರುಕೊಳ ಕೊಡುವುದನ್ನು ತಡೆಗಟ್ಟಲೂ ಸೂಕ್ತಕ್ರಮ ಕೈಗೊಳ್ಳಲಾಯಿತು.
ನ್ಯಾಯಾಂಗ ಪದ್ಧತಿಯಲ್ಲಿ ವ್ಯಾಪಕವಾದ ಬದಲಾಣೆ ತರಲಾಯಿತು. ಅದು ೮೫ ತಾಲ್ಲೂಕು ಕೋರ್ಟುಗಳು, ೮ ಮುಖ್ಯ ಸಾದರ್ ಮುನ್ಸಿಫ್ ಕೋರ್ಟುಗಳು, ೪ ಸೂಪರಿಂಟೆಂಡೆಂಟರ ಕೋರ್ಟುಗಳು, ನ್ಯಾಯಾಧಿಪತಿಗಳಿಂದ ಕೂಡಿದ ಒಂದು ಹುಜೂರ್ ಅದಾಲತ್ ಕೋರ್ಟು, ಕಮಿಷನರ್ ಕೋರ್ಟುಗಳು ಮೈಸೂರು ಸಂಸ್ಥಾನದಲ್ಲಿ ಕಾರ್ಯನಿರ್ವಹಿಸುತ್ತಿದ್ದವು. ಮೇಲಿನ ಎರಡು ಕೋರ್ಟುಗಳು ಮೇಲ್ಮನವಿಯ ನ್ಯಾಯಾಸ್ಥಾನಗಳಾಗಿದ್ದವು. ೧೮೫೫-೫೬ರಲ್ಲಿ ಗೌರ‍್ನರ್ ಜನರಲ್ ಲಾರ್ಡ್ ಡಾಲ್ ಹೌಸಿಯ ಭೇಟಿಯ ಫಲವಾಗಿ ಕೆಲವು ನ್ಯಾಯಾಂಗ ಕಾರ‍್ಯಗಳಲ್ಲಿ ಕಮಿಷನರುಗಳ ಹೊರೆಯನ್ನು ಹಗುರಗೊಳಿಸಲು ಒಬ್ಬ ಜುಡಿಷಿಯಲ್ ಕಮಿಷನರ್ ನೇಮಿಸಿಕೊಳ್ಳಲು ಅನುಮತಿ ದೊರಕಿತ್ತು. ಕಮಿಷನ್ನಿನ ಆಡಳಿತದಲ್ಲಿ ನ್ಯಾಯ ವಿತರಿಕೆಯು ಮೊದಲಿಗಿಂತ ಉತ್ತಮಗೊಂಡಿದ್ದರೂ ನ್ಯಾಯ ವಿನಿಯೋಗದಲ್ಲಿ ಅನಿವಾರ್ಯವಾಗಿ ನಿಧಾನವಾಗುತ್ತಿತ್ತೆಂಬುದು ನಿಜವಾದರೂ ಉತ್ತಮ ನ್ಯಾಯವ್ಯವಸ್ಥೆ ಜಾರಿಯಲ್ಲಿತ್ತು.
ಪೊಲೀಸು ಇಲಾಖೆಯು ಅಮಲ್ದಾರರು ಮತ್ತು ಅವರ ಸಹಾಯಕರಾದ ಕಿಲ್ಲೇದಾರರು, ಹೋಬಳಿದಾರರು, ಶೇಕದಾರರು, ದಫೇದಾರರು ಮತ್ತು ಕಂದಾಚಾರ ಪೇದೆಗಳಿಂದ ಕೂಡಿದ್ದಿತು. ಅಂದಿನ ಕಾಲಘಟ್ಟದಲ್ಲಿ ಲಂಬಾಣಿಗಳ ನಾಯಕ, ಕೊರಮ ಮತ್ತು ವಡ್ಡರ ಗುಂಪಿನ ಮುಖ್ಯಸ್ಥರು ಕಳ್ಳ ಕಸುಬಿನ ಪಂಗಡದವರೆಂದು ಪರಿಗಣಿತವಾದ್ದರಿಂದ ಅವರು ತಮ್ಮ ವರ್ತನೆಯ ಬಗ್ಗೆ ಜಾಮೀನು ಕೊಡಬೇಕಾಗಿತ್ತು ಎಂದು ಸಿ.ಕೆ. ವೆಂಕಟರಾಮಯ್ಯ ಅವರು ತಮ್ಮ ಅಳಿದ ಮಹಾಸ್ವಾಮಿಗಳು ಎಂಬ ಕೃತಿಯಲ್ಲಿ ಉಲ್ಲೇಖಿಸಿರುತ್ತಾರೆ. ಪುನಾರಚಿತ ಯೋಜನೆಯ ಪ್ರಕಾರ ಮೈಸೂರು, ತುಮಕೂರು, ಶಿವಮೊಗ್ಗ ಮತ್ತು ಬೆಂಗಳೂರು ನಗರದಲ್ಲಿ ಮೊದಲಿಗಿಂತ ಹೆಚ್ಚಿಗೆ ಸಿಬ್ಬಂಧಿಯನ್ನು ನೇಮಿಸಲಾಗಿತ್ತು. ಕಾರಾಗೃಹಗಳ ಕೈದಿಗಳ ಜೀವನ ಪರಿಸ್ಥಿತಿಯನ್ನು ಉತ್ತಮಗೊಳಿಸುವ ಕಾರ‍್ಯ ನಡೆಯಿತು. ೧೮೫೬ ಮತ್ತು ೧೮೬೨ರ ಮಧ್ಯಾವದಿಯಲ್ಲಿ ಲೋಕೋಪಯೋಗಿ ಇಲಾಖೆ, ವಿದ್ಯಾಭ್ಯಾಸ, ಲೆಕ್ಕಾಚಾರ ಮತ್ತು ಲೆಕ್ಕ ಪರಿಶೋಧನೆ, ಅರಣ್ಯ ಇತ್ಯಾದಿ ಅತಿಮುಖ್ಯ ಇಲಾಖೆಗಳನ್ನು ಪ್ರತ್ಯೇಕವಾಗಿ ರೂಪಿಸುವ ಕಾರ್ಯ ನಡೆಯಿತು.
ಕೇಂದ್ರ ಕಾರ್ಯಾಸ್ಥಾನದಲ್ಲಿ ಕೆಲಸ ಮಾಡುತ್ತಿದ್ದ ಸೂಪರಿಂಟೆಂಡೆಂಟರ ಅಧೀನದಲ್ಲಿ ಸಣ್ಣ ಸಿಬ್ಬಂದಿಯಿಂದ ಕೂಡಿದ್ದ ಅಂದಿನ ಲೋಕೋಪಯೋಗಿ ಇಲಾಖೆಯ ಮುಖ್ಯಸ್ಥ ಇಂದು ಒಬ್ಬ ಚೀಫ್ ಇಂಜಿನಿಯರ್‌ಗೆ ಸಮನಾಗಿದ್ದನು. ೧೧ ಜನ ಮೇಲುದರ್ಜೆ ಮತ್ತು ೧೯ ಜನ ಕೆಳದರ್ಜೆಯ ಅಧೀನಾಧಿಕಾರಿಗಳಿಂದ ಕೂಡಿ ಇಲಾಖೆಯು ಸಂಪೂರ್ಣವಾಗಿ ವಿಸ್ತರಿಸಿ ಕೊಂಡಿತ್ತು. ರಸ್ತೆ ನಿರ್ಮಾಣದಲ್ಲಿ ಕಬ್ಬನ್ನನಿಗಿದ್ದ ವಿಶೇಷ ಆಸಕ್ತಿಯ ಫಲವಾಗಿ ಅದಕ್ಕಾಗಿಯೇ ಒಬ್ಬ ಪ್ರತ್ಯೇಕ ಸೂಪರಿಂಟೆಂಡೆಂಟರನ್ನು ನೇಮಿಸಿದ್ದ. ಇದರ ಪರಿಣಾಮವಾಗಿ ೧೮೫೬ರ ವೇಳೆಗೆ ಎಲ್ಲ ಪ್ರಮುಖ ಪಟ್ಟಣಗಳನ್ನೂ ಬೆಂಗಳೂರಿಗೆ ಕೂಡಿಸುವ ಸುಮಾರು ೧೬೦೦ ಮೈಲಿಗಳ ರಸ್ತೆಯ ನಿರ್ಮಾಣವಾಯಿತು. ಮದ್ದೂರು, ಹೊಸಕೋಟೆ, ಭದ್ರಾವತಿ, ಶಿವಮೊಗ್ಗ ಮತ್ತು ಹಿರಿಯೂರುಗಳಲ್ಲಿ ನಿರ್ಮಿಸಿದ ಐದು ಪ್ರಧಾನ ಸೇತುವೆಗಳು ಕಬ್ಬನ್ನನ ಮತ್ತೊಂದು ಮಹತ್ಸಾಧನೆ. ಕೆರೆ ಮತ್ತು ಕಾಲುವೆಗಳ ಜೀರ್ಣೋದ್ದಾರ ಮತ್ತು ಸರಕಾರಿ ಅಧಿಕಾರಿಗಳ ವಸತಿ ನಿರ್ಮಾಣಗಳ ಕಡೆಗೂ ಸಾಕಷ್ಟು ಗಮನ ಕೊಡಲಾಯಿತು. ಇವುಗಳೆಲ್ಲದರ ಜೊತೆಗೆ ೩೩೬ ಮೈಲಿ ದೂರ ಸಂಪರ್ಕ ವ್ಯವಸ್ಥೆಯನ್ನು ನೆರವೇರಿಸಿದ್ದು ಮತ್ತು ೧೮೫೯ರಲ್ಲಿ ಜಾಲರ್‌ಪೇಟೆ ಮತ್ತು ಬೆಂಗಳೂರು ಮಧ್ಯೆ ಮೊದಲನೆಯ ರೈಲುಮಾರ್ಗ ನಿರ್ಮಿಸಿದ್ದು ಕಬ್ಬನ್ ಅವರ ಸಾಧನೆಗಳಾಗಿವೆ.
ಪೂರ್ಣರೂಪದಲ್ಲಿ ಅಭಿವೃದ್ಧಿ ಹೊಂದಿಲ್ಲದ, ದೇಶದ ವಿಶಾಲವಾದ ಕಾಡುಗಳಲ್ಲಿದ್ದ ಅಪಾರವಾದ ನಿಸರ್ಗ ಸಂಪತ್ತನ್ನು ಮನಗಂಡ ಕಬ್ಬನ್ ಸಂಸ್ಥಾನದಲ್ಲಿ ಅರಣ್ಯಪಾಲನಾಧಿಕಾರಿ ಮತ್ತು ಸಹಾಯಕರಾಗಿ ಕೆಲಸ ಕೈಗೊಳ್ಳುವ ಅಧೀನಾಧಿಕಾರಿಗಳಿಂದ ಕೂಡಿದ ಒಂದು ಪ್ರತ್ಯೇಕ ಅರಣ್ಯ ಇಲಾಖೆಯನ್ನು ಸ್ಥಾಪಿಸಿದನು. ರೋಗಪೀಡಿತರಾದ ಜನರಿಗೆ ಹೆಚ್ಚು ವೈದ್ಯಕೀಯ ಸೌಲಭ್ಯವನ್ನು ದೊರಕಿಸುವ ಸಲುವಾಗಿ ಸಾರ್ವಜನಿಕ ಆರೋಗ್ಯ ಇಲಾಖೆಯನ್ನು ವಿಸ್ತಾರಗೊಳಿಸುವ ಕಾರ್ಯ ಕೈಗೊಳ್ಳಲಾಯಿತು. ಶಿವಮೊಗ್ಗದಲ್ಲಿ ಎರಡನೇ ದರ್ಜೆಯ ಶಸ್ತ್ರವೈದ್ಯರನ್ನು ನೇಮಿಸಲಾಯಿತು. ಔಷಧಾಲಯಗಳನ್ನು ವೈದ್ಯರ ಅಧಿಕಾರಕ್ಕೆ ವಹಿಸಲಾಯಿತು. ಆದರೂ ಒಟ್ಟಿನಲ್ಲಿ ಜನಸಾಮಾನ್ಯರೆಲ್ಲರಿಗೂ ಸಾಕಾಗುವಷ್ಟು ವೈದ್ಯಕೀಯ ಸೌಲಭ್ಯ ಒದಗಿಸಲಾಗಲಿಲ್ಲ ವೆಂಬುದನ್ನು ಒಪ್ಪಿಕೊಳ್ಳಲೇಬೇಕು.
ಕಬ್ಬನ್ ಆಳ್ವಿಕೆಯ ಕಾಲದಲ್ಲಿ ಇದ್ದಂತಹ ದೇಶದ ಆರ್ಥಿಕ ಪರಿಸ್ಥಿತಿ ಗಮನಾರ್ಹವಾದದು. ಭೂಕಂದಾಯ, ಸುಂಕದ ತೆರಿಗೆ, ಏಕಸ್ವಾಮ್ಯ ವ್ಯಾಪಾರದ ಮೇಲಿನ ತೆರಿಗೆ, ಗಂಧದ ಮರ, ಛಾಪಾ ಕಾಗದ, ಜುಲ್ಮಾನೆ ಮತ್ತು ಮುಟ್ಟುಗೋಲು, ಅಂಚೆಗಳಿಂದ ಬರುತ್ತಿದ್ದ ಆದಾಯ ಮುಖ್ಯ ಆದಾಯಗಳಾಗಿದ್ದವು. ಕಬ್ಬನ್ ಕಮಿಷನರ್ ಆದ ಮೊದಲ ವರ್ಷ ೬೮ ಲಕ್ಷ ರೂಪಾಯಿ ಇದ್ದ ಸಂಸ್ಥಾನದ ಒಟ್ಟು ಆದಾಯ ೧೮೫೫-೦೫೬ರಲ್ಲಿ ೮೪ ಲಕ್ಷಕ್ಕೇರಿತು. ಮಧ್ಯದ ಸುಂಕದಂತಹ ಇತರ ಮೂಲಗಳ ಆದಾಯಗಳೂ ಹೆಚ್ಚಿದವು. ೧೮೩೪-೩೫ರಲ್ಲಿ ಸಂಸ್ಥಾನದಲ್ಲಿ ಕಬ್ಬನ್ ೬೫ ಲಕ್ಷ ವಾರ್ಷಿಕ ಖರ್ಚು ಇದ್ದದ್ದು, ೧೮೬೦-೬೧ರಲ್ಲಿ ಆಡಳಿತದಲ್ಲಿ ದಕ್ಷತೆಯನ್ನು ಹೆಚ್ಚಿಸಿದುದರ ಫಲವಾಗಿ ೮೫ ಲಕ್ಷಕ್ಕೇರಿತು. ಸರ್ಕಾರ ಮಾಡಿದ ಬಹು ದೊಡ್ಡ ಮೊತ್ತದ ಸಾಲಗಳನ್ನು ತೀರಿಸಿದ್ದು ಕಬ್ಬನ್ ನಿರ್ವಹಿಸಿದ ಮುಖ್ಯ ಕಾರ್ಯಗಳಲ್ಲೊಂದು. ಇದರಲ್ಲಿ ದೇಶದ ಆಡಳಿತವನ್ನು ಕೈಗೊಂಡಾಗ ಸರ್ಕಾರಿ ಸೈನಿಕ ಅಧಿಕಾರಿಗಳ ಬಾಕಿ ಉಳಿದಿದ್ದ ವೇತನಗಳನ್ನು ಪಾವತಿ ಮಾಡಲು ಮದ್ರಾಸ್ ಸರ್ಕಾರ ಕೊಟ್ಟ ೧೦ ಲಕ್ಷ ರೂಪಾಯಿಗಳ ಸಾಲವೇ ಪ್ರಮುಖವಾದುದಾಗಿತ್ತು. ಮಿಕ್ಕ ಸಾಲ ಸ್ಥಳೀಯ ಬ್ಯಾಂಕಿನವರು ಮತ್ತು ಶ್ರೀಮಂತ ವ್ಯಾಪಾರಿಗಳು ನೀಡಿದರು. ೧೮೫೭ರ ವೇಳೆಗೆ ಎಲ್ಲ ಸಾಲವನ್ನು ತೀರಿಸಿದ ಕೀರ್ತಿ ಕಬ್ಬನ್‌ಗೆ ಸೇರುತ್ತದೆ. ಇಷ್ಟೇ ಅಲ್ಲದೆ ಅವನ ಆಡಳಿತ ಅವಧಿಯಲ್ಲಿ ಕ್ರಮವಾಗಿ ೨೪.೫ ಲಕ್ಷ ರೂಪಾಯಿಗಳ ಕಪ್ಪವನ್ನು ತಪ್ಪದೆ ಕೇಂದ್ರ ಸರ್ಕಾರಕ್ಕೆ ಸಲ್ಲಿಸುತ್ತಿದ್ದನು. ಹಲವು ಸರಕುಗಳ ಮೇಲಿನ ರಾಜ್ಯದ ಒಳಗಿನ ಹೊರಗಿನ ಸಾಗಾಣಿಕೆಯ ಸುಂಕವನ್ನು ವಜಾ ಮಾಡಿದ್ದು ವ್ಯಾಪಾರಾಭಿವೃದ್ಧಿಗೆ ಸಹಕರಿಸಿತ್ತು. ೧೮೪೨-೪೩ರಲ್ಲಿ ಮೈಸೂರು ತಾಲೂಕಿನ ಸಾಯರ್ ಮತ್ತು ಪಂಚಬಾಬುಗಳನ್ನು ಸರ್ಕಾರದ ಆಡಳಿತಕ್ಕೆ ಪ್ರಾಯೋಗಿಕವಾಗಿ ವಹಿಸಿಕೊಂಡಿದ್ದು ಮುಂದೆ ಫಲಪ್ರದವಾಯಿತು. ಆದ್ದರಿಂದ ಇದನ್ನು ಬೇರೆ ತಾಲೂಕುಗಳಿಗೂ ಅನ್ವಯಿಸಲಾಯಿತು. ಮದ್ಯ ಪದ್ಧತಿಯಲ್ಲಿ ಮಾಡಿದ ಮಾರ್ಪಾಡುಗಳಿಂದ ಸರಕು ಸಾಗಣೆ ಸುಲಭಸಾಧ್ಯವಾಯಿತು.
ಕೃಷಿ ಹಾಗೂ ಭೂಕಂದಾಯ ಆಡಳಿತವನ್ನು ಡಿವಿಜನಲ್ ಸೂಪರಿಂಟೆಂಡೆಂಟರು ಮತ್ತು ಅಮಲ್ದಾರರ ವಶಕ್ಕೆ ಒಪ್ಪಿಸಲಾಗಿತ್ತು. ಅಮಲ್ದಾರರು ಕಂದಾಯವನ್ನು ವಸೂಲು ಮಾಡಲು ಶೇಕ್‌ದಾರರ ಸಹಾಯವನ್ನು ಪಡೆಯುತ್ತಿದ್ದರು. ಪ್ರತಿ ಹಳ್ಳಿಗೂ ಹೋಗಿ ಕೆರೆ-ಕಟ್ಟೆ ಮತ್ತು ವ್ಯವಸಾಯದ ಸ್ಥಿತಿಗತಿಗಳನ್ನು ಪರಿಶೀಲಿಸುವುದೂ ಗ್ರಾಮಾಧಿಕಾರಿ ತೀರ್ಮಾನಿಸಲಾಗದಂತಹ ವ್ಯಾಜ್ಯಗಳನ್ನು ಬಗೆಹರಿಸುವುದು ಶೇಕದಾರರ ಕರ್ತವ್ಯವಾಗಿತ್ತು. ಶೇಕದಾರ ಹಳ್ಳಿಯ ಗೌಡರಿಂದ ಕಂದಾಯ ಪಡೆದು ಅಮಲ್ದಾರರಿಗೆ ತಲುಪಿಸುತ್ತಿದ್ದರು. ಭೂಕಂದಾಯ ರಾಜ್ಯದ ಮುಖ್ಯ ಆದಾಯವಾಗಿತ್ತು. ಪ್ರಮುಖವಾಗಿ ರೈತವಾರಿ ಮತ್ತು ಬಟಾಯಿ ಸರ್ಕಾರ ಮತ್ತು ರೈತರ ಫಸಲುಗಳನ್ನು ಹಂಚಿಕೊಳ್ಳುವುದು ಮತ್ತು ಕಂದಾಯವನ್ನು ಧಾನ್ಯ ರೂಪದಲ್ಲಿ ಸಲ್ಲಿಸುವುದು ಎಂಬ ಎರಡು ಪದ್ಧತಿಗಳ ಪ್ರಕಾರ ಜಾಮೀನು ಹಿಡುವಳಿ ನಡೆಯುತ್ತಿತ್ತು. ಕಬ್ಬನ್ ರೈತರ ಅಭಿವೃದ್ಧಿಯಲ್ಲಿ ಸಹಾನುಭೂತಿಯುಳ್ಳವನಾಗಿದ್ದರಿಂದ, ಸರ್ಕಾರಕ್ಕೆ ಕೊಡಬೇಕಾದ ಹಣವು ಎಲ್ಲಿ ಹೆಚ್ಚಾಗಿ ಹೊರೆಯಾಗಿದ್ದಿತೋ ಅಲ್ಲಿ ಅದನ್ನು ಕಡಿಮೆ ಮಾಡಿದನು. ಕಂದಾಯ ಸಂಗ್ರಹದ ಕ್ರಮದಲ್ಲಿ ಎಲ್ಲಾ ರೀತಿಯಲ್ಲಿ ಔದಾರ್ಯ ತೋರಲಾಯಿತು ಹಾಗೂ ಮೇಲ್ವಿಚಾರಣೆ ಕೆಲಸ ಎಚ್ಚರಿಕೆಯಿಂದ ನಡೆಯುತ್ತಿತ್ತು. ಕಂದಾಯವನ್ನು ಧಾನ್ಯರೂಪದಿಂದ ಹಣ ರೂಪಕ್ಕೆ ಬದಲಾಯಿಸಲು ಮತ್ತು ರೈತರಿಗೆ ಅ ಉಪಯೋಗಕರವಾದ ಕೆಲಸಗಳು ನಡೆಯುತ್ತಿದ್ದಲ್ಲೆಲ್ಲಾ ಅವುಗಳನ್ನು ತೊಡೆದುಹಾಕಲು ಸರ್ವವಿಧವಾದ ಪ್ರಯತ್ನಗಳು ನಡೆದವು. ೧೮೮೫ರಲ್ಲಿ ೭೬೯ಕ್ಕೆ ಕಡಿಮೆಯಿಲ್ಲದ ರೀತಿಯ ತೆರಿಗೆಗಳನ್ನು ತೆಗೆದುಹಾಕಲಾಗಿದೆಯಂದು ಕಬ್ಬನ್ ಆಜ್ಞೆ ಹೊರಡಿಸಿದನು. ಹೊಸ ಕೈಗಾರಿಕೆಗಳ ಸ್ಥಾಪನೆ ಮತ್ತು ದೇಶದಲ್ಲಿ ಉತ್ಪತ್ತಿಯಾಗುತ್ತಿದ್ದ ಹತ್ತಿ, ಉಣ್ಣೆ, ರೇಷ್ಮೆ, ಮೊದಲಾದ ವಸ್ತುಗಳ ದರ್ಜೆಯನ್ನು ಉತ್ತಮಪಡಿಸಲು ಕೈಗೊಂಡ ಕ್ರಮಗಳು ದೇಶದ ಜನರ ಆರ್ಥಿಕ ಪರಿಸ್ಥಿತಿ ಉತ್ತಮಗೊಳ್ಳಲು ಸಹಕಾರಿಯಾದವು. ಸರ್ಕಾರದ ಪ್ರೋತ್ಸಾಹ ಪಡೆದ ಖಾಸಗಿ ಉದ್ಯಮಗಾರರಿಂದ ಕಾಫಿ ಬೆಳೆ ಹಾಸನ, ಚಿಕ್ಕಮಗಳೂರು, ಕೊಡಗು, ಶಿವಮೊಗ್ಗ ಪ್ರದೇಶಗಳಲ್ಲಿ ಸುಮಾರು ೧,೫೯,೧೬೫ ಎಕರೆಗಳಷ್ಟು ದೊಡ್ಡ ಪ್ರಮಾಣದಲ್ಲಿ ಬೆಳೆಸಲಾಯಿತು.
ಆಂಗ್ಲ ಮಾಧ್ಯಮ ಪಾಠಶಾಲೆಗಳ ಮುಖಾಂತರ ವಿದ್ಯಾಭ್ಯಾಸ ಕಾರ್ಯವನ್ನು ವೆಸ್ಲಿಯನ್ ಮಿಷಿನ್ನಿನವರು ಆರಂಭಿಸಿದರು. ಮಿಷಿನರಿ ಮತ್ತು ಶಿಕ್ಷಣ ಪ್ರೇಮಿಯಾದ ರೆವೆರಂಡ್ ಎಂಬುವರು ಹೆಸರಾಂತ ಶಿಕ್ಷಣತಜ್ಞರಾಗಿದ್ದರು. ಮೈಸೂರು ಸಂಸ್ಥಾನದ ಶಿಕ್ಷಣಾಭಿವೃದ್ಧಿಗೆ ಇದರ ಕೊಡುಗೆ ಅಪಾರ. ಇಷ್ಟಾದರೂ ಸರ್ಕಾರವು ವಿದ್ಯಾಭ್ಯಾಸಕ್ಕೆ ಸಾಕಷ್ಟು ಗಮನ ಕೊಡಲಿಲ್ಲವೆಂಬುದೂ, ಅದಕ್ಕಾಗಿ ಮಾಡಿದ ಖರ್ಚು ಅತ್ಯಲ್ಪವೆಂಬುದು ಸಮಕಾಲೀನ ಎಲ್ಲ ದೇಶಿ ಹಾಗೂ ವಿದೇಶಿ ಚಿಂತಕರ ಕೃತಿ ಗಳಲ್ಲಿ ವ್ಯಕ್ತವಾಗುವ ಅಭಿಪ್ರಾಯ.
ರಾಜಕೀಯ ಆರ್ಥಿಕಾಭಿವೃದ್ಧಿ, ವ್ಯಾಪಾರ, ವಾಣಿಜ್ಯ, ಶಿಕ್ಷಣ ಹಾಗೂ ಸಾಂಸ್ಕೃತಿಕ ಮುಂತಾದ ಕ್ಷೇತ್ರಗಳಲ್ಲಿ ಮೈಸೂರು ಅಭಿವೃದ್ಧಿಯತ್ತ ಮುಖ ಮಾಡಿತು. ಹೀಗೆ ವಿಶೇಷತೆಗಳಿಂದ ಕೂಡಿದ ಕಮಿಷನರಾಗಿದ್ದ ಸರ್‌ ಮಾರ್ಕ್ ಕಬ್ಬನ್‌ನ ಕಾಲದಲ್ಲಿ ಮೈಸೂರು ಸಂಸ್ಥಾನವು ದೇಶದ ಸಾಧನಸಂಪತ್ತನ್ನು ಪ್ರಜೆಗಳ ಅನುಕೂಲಕ್ಕಾಗಿ ಬಳಸಿದ್ದಷ್ಟೇ ಅಲ್ಲದೆ ಆಡಳಿತಗಾರರ ಬಗ್ಗೆ ಜನರ ವಿಶ್ವಾಸಗಳು ಪುನಶ್ಚೇತನಗೊಳ್ಳುವಂತೆ ಮಾಡಿದವು. ಜನರ ಏಳಿಗೆ ಅಭ್ಯುದಯಕ್ಕಾಗಿ ದೃಢವಾದ ಹಾಗೂ ಸುಲಭವಾದ ತಳಹದಿ ಹಾಕಲಾಯಿತು. ಕಬ್ಬನ್ ಒಬ್ಬ ಶ್ರೇಷ್ಠ ರಾಜನೀತಿಜ್ಞನಾಗಿದ್ದನು. ಅವನನ್ನು ಕುರಿತು ಒಬ್ಬ ವಿಶಿಷ್ಠ ಸಂಪ್ರದಾಯಪಾಲಕ ಮತ್ತು ಮುಂಜಾಗ್ರತೆಯುಳ್ಳ ಆಡಳಿತಗಾರನೆಂದು ವಿವರಿಸಲಾಗಿದೆ. ಜನರ ಸದ್ಯದ ಅವಶ್ಯಕತೆ ಮತ್ತು ಅಗತ್ಯಗಳನ್ನು ಪೂರೈಸುವ ಉದ್ಧೇಶದಿಂದ ಆಡಳಿತಗಳನ್ನು ಕ್ರಿಯಾತ್ಮಕ ನಿಯಮಗಳ ಆಧಾರದ ಮೇಲೆ ನಡೆಸಲಾಯಿತು. ಅವನ ನ್ಯಾಯಪರತೆ, ಮಾನವೀಯತೆ, ಅನುಕಂಪ ಮತ್ತು ಔಚಿತ್ಯಜ್ಞಾನ ಶ್ರೇಷ್ಠಸ್ಥಾನವನ್ನು ಗಳಿಸಿಕೊಟ್ಟಿದ್ದವು. ೧೮೬೧ರಲ್ಲಿ ತನ್ನ ಅನಾರೋಗ್ಯದಿಂದ ಚೇತರಿಸಿಕೊಳ್ಳಲು ಕೆಲಸಕ್ಕೆ ರಾಜೀನಾಮೆ ನೀಡಿ ಭಾರತವನ್ನು ಬಿಟ್ಟು ತೆರಳಿದನು. ದುರದೃಷ್ಠವಶಾತ್ ಸೂಯೇಜ್‌ನಲ್ಲಿ ಮರಣ ಹೊಂದಿದನು.
ಬೌರಿಂಗ್: ೧೮೬೨ರಲ್ಲಿ ಲೂಯಿ ಬೆನ್ಥಾಮ್ ಬೌರಿಂಗನು ಸರ್ ಮಾರ್ಕ್ ಕಬ್ಬನ್‌ನ ಸ್ಥಾನಕ್ಕೆ ಬಂದನು. ಇವನು ಸುಮಾರು ೧೦ ವರ್ಷಗಳ ಕಾಲ ಅಧಿಕಾರದಲ್ಲಿದ್ದನು. ಶ್ರೇಷ್ಠ ಆಡಳಿತ ಸಾಮರ್ಥ್ಯವುಳ್ಳವನು ಹಾಗೂ ಭಾರತೀಯ ರಾಜಕೀಯದಲ್ಲಿ ಹೆಚ್ಚು ಅನುಭವವುಳ್ಳವನೂ ಆಗಿದ್ದನು.ಇವನ ಆಗಮನವು ಶ್ರದ್ಧೆಯ ಮತ್ತು ವ್ಯಾಪಕವಾದ ಆಡಳಿತ ಸುಧಾರಣೆಗಳ ಸಂಕೇತವಾಗಿತ್ತು. ೧೮೬೩ರಿಂದ ಆಡಳಿತಾತ್ಮಕವಾಗಿ ಮೈಸೂರು ಒಂದು ಕ್ರಮಬದ್ಧವಾದ ಪ್ರಾಂತವಾಯಿತು. ದಕ್ಷತೆಯನ್ನೇ ಮುಖ್ಯ ಧ್ಯೇಯವನ್ನಾಗುಳ್ಳ ಪುನರ್ ವ್ಯವಸ್ಥೆಯ ಸಾಮಾನ್ಯ ಯೋಜನೆಯು ೧೮೬೨-೬೩ರಿಂದ ಸಂಸ್ಥಾನದಲ್ಲಿ ಪ್ರಾರಂಭವಾಯಿತು. ಹೊಸ ಯೋಜನೆಯ ಪ್ರಕಾರ ಸಂಸ್ಥಾನವು ನಂದೀದುರ್ಗ-ಅಷ್ಠಗ್ರಾಮ-ನಗರಗಳೆಂಬ ಮೂರು ವಿಭಾಗವಾಯಿತು. ಮತ್ತೆ ಇವನ್ನು ಮೈಸೂರು, ಬೆಂಗಳೂರು, ಕೋಲಾರ, ಹಾಸನ, ಚಿಕ್ಕಮಗಳೂರು (ನಗರ), ಶಿವಮೊಗ್ಗ ಹಾಗೂ ಅಷ್ಠಗ್ರಾಮಗಳೆಂದು ೮ ಜಿಲ್ಲೆಗಳಾಗಿ ವಿಂಗಡಿಸಲಾಯಿತು. ಪ್ರತಿಯೊಂದು ವಿಭಾಗವು ೧೮೬೯ರ ವರೆಗೆ ಯುರೋಪಿಯನ್ ಸೂಪರಿಂಟೆಂ ಡೆಂಟನ ಅಧಿಕಾರದಲ್ಲಿತ್ತು. ನಂತರ ಅವರ ಸ್ಥಾನದಲ್ಲಿ ಒಬ್ಬೊಬ್ಬ ಕಮಿಷನರು ನೇಮಕವಾದರು. ಅಸಿಸ್ಟೆಂಟ್ ಸೂಪರಿಂಟೆಂಡೆಂಟರಿಗೆ ಸಹಾಯ ಪಡೆದ ಡೆಪ್ಯೂಟಿ ಸೂಪರಿಂಟೆಂಡಂಟರುಗಳಿಗೆ ಜಿಲ್ಲೆಯ ಆಡಳಿತವನ್ನು ವಹಿಸಲಾಯಿತು. ಐದು ಬೇರೆ ಬೇರೆ ದರ್ಜೆಗೆ ಸೇರಿದ ಅನೇಕ ತಾಲ್ಲೂಕುಗಳು ಒಂದು ಜಿಲ್ಲೆಯಲ್ಲಿದ್ದವು. ಮೈಸೂರಿನಲ್ಲಿದ್ದ ಬ್ರಿಟಿಷ್ ಪ್ರತಿನಿಧಿಗೆ ಕೇಂದ್ರ ಸರ್ಕಾರದ ಕಮಿಷನರ್ ಎಂಬುದಕ್ಕೆ ಬದಲಾಗಿ ಚೀಫ್ ಕಮಿಷನರ್ ಎಂದು ನಾಮಕರಣ ಮಾಡಲಾಗಿತ್ತು. ಮುಂದೆ ವಿಭಾಗದ ಕಮಿಷನರ ಕಚೇರಿಯನ್ನು ತೆಗದು ಹಾಕಿದಾಗ, ಕಂದಾಯದ ವಿಭಾಗದಲ್ಲಿ ಡೆಪ್ಯೂಟಿ ಕಮಿಷನರ್, ಅಸಿಸ್ಟೆಂಟ್ ಕಮಿಷನರು ಮತ್ತು ಅಮಲ್ದಾರರು ಚೀಫ್ ಕಮಿಷನರ ಕೈಕೆಳಗೆ ಕೆಲಸ ಮಾಡುತ್ತಾ ಬಂದರು. ೧೮೬೯ರಲ್ಲಿ ಅಸಿಸ್ಟೆಂಟ್ ಸೂಪರಿಂ ಟೆಂಡೆಂಟರು ಸಾಮಾನ್ಯವಾಗಿ ಸಿವಿಲ್ ಕಾರ್ಯದಿಂದ ಮುಕ್ತರಾದರು ಮತ್ತು ನಿರ್ದಿಷ್ಟ ಕಾರ‍್ಯವನ್ನು ನೆರವೇರಿಸಲು ಪ್ರತಿಯೊಂದು ಜಿಲ್ಲೆಗೂ ಒಬ್ಬೊಬ್ಬ ನ್ಯಾಯಾಂಗ ಸಹಾಯಕನ ನೇಮಕ ಮಾಡಲಾಯಿತು. ಡೆಪ್ಯೂಟಿ ಕಮಿಷನರುಗಳ ಸಿವಿಲ್ ಅಧಿಕಾರವನ್ನು ಕ್ರಮೇಣ ಕಡಿಮೆ ಮಾಡಲಾಯಿತು. ೧೮೭೯ರಲ್ಲಿ ಸಿವಿಲ್ ಮತ್ತು ಕ್ರಿಮಿನಲ್ ಕಾರ್ಯಗಳ ಬೇರ್ಪಡೆ ಕಾರ್ಯಗತವಾಯಿತು. ಅಮಲ್ದಾರರನ್ನು ಸಿವಿಲ್ ನ್ಯಾಯನಿರ್ವಾಹಕ ಕಾರ‍್ಯಗಳಿಂದ ಬಿಡುಗಡೆ ಮಾಡಿ, ಅವರು ತಮ್ಮ ಕಂದಾಯ ಕಾರ್ಯಗಳಿಗೆ ಹೆಚ್ಚು ಗಮನ ಕೊಡುವಂತೆ ಮಾಡುವ ಸಲುವಾಗಿ ೧೮೭೪-೭೫ರಲ್ಲಿ ಮುನ್ಸೀಫ್ ಕೋರ್ಟುಗಳ ಸ್ಥಾಪನೆ ಮಾಡಲಾಯಿತು. ಜಿಲ್ಲೆಯ ಭೂಕಂದಾಯದ ಅಂದಾಜು ಮತ್ತು ವಸೂಲಿಯ ಹೊಣೆಯನ್ನು ಹಾಗೂ ಜಿಲ್ಲೆಯ ಆಡಳಿತದ ಪೂರ್ಣ ನಿಯಂತ್ರಣಾಧಿಕಾರವನ್ನು ಟೆಪ್ಯೂಟಿ ಕಮಿಷನರನಿಗೆ ಒಪ್ಪಿಸಲಾಯಿತು. ಪ್ರತಿಯೊಂದು ಇಲಾಖೆ ಕಾರ್ಯವು ಹೆಚ್ಚಾಗಿ ಬೆಳೆದದ್ದರಿಂದ ವಿಭಾಗದ ಸೂಪರಿಂಟೆಂಡಂಟರಿಗೆ ಹೆಚ್ಚು ಅಧಿಕಾರ ಸ್ವಾತಂತ್ರವನ್ನು ಕೊಡಲಾಯಿತು. ಜಿಲ್ಲೆಯ ವ್ಯವಹಾರಗಳಲ್ಲಿ ಮೇಲಿನ ಅಧಿಕಾರಿಗಳು ಸಾಮಾನ್ಯವಾಗಿ ಹಸ್ತಕ್ಷೇಪ ಮಾಡುತ್ತಿರಲಿಲ್ಲ. ಈ ನಿಯಮ ಇಂದಿಗೂ ಜಾರಿಯಲ್ಲಿದೆ.
ಭೂಮಿಯ ಅಳತೆ ಮತ್ತು ಭೂಕಂದಾಯದ ತೀರ್ಮಾನದಲ್ಲಿ ಪ್ರಬಲ ನ್ಯೂನ್ಯತೆಗಳಿರುವುದನ್ನು ಮನಗಂಡು ಚೀಫ್ ಕಮಿಷನರು ರೆವೆನ್ಯೂ ಸರ್ವೇ ಮತ್ತು ಸೆಟಲ್‌ಮೆಂಟ್ ಇಲಾಖೆಯ ಪೂರ್ಣ ನಿರ್ವಹಣೆಯನ್ನು ಬೌರಿಂಗ್ ಅವರ ಇಲಾಖೆಯೇ ಕೈಗೊಂಡಿತ್ತು. ಭೂಮಿಯ ಅಳತೆ ಮತ್ತು ಅಂದಾಜಿನ ವಿಷಯದಲ್ಲಿ ಕ್ರಮಬದ್ಧತೆಯನ್ನೂ ಮತ್ತು ನಿಷ್ಪಷ್ಟತೆಯನ್ನೂ ಆಚರಣೆಗೆ ತರಲಾಯಿತು. ಬೌರಿಂಗ್ ಇನಾಮ್ ಕಮಿಷನನ್ನು ಸ್ಥಾಪಿಸಿ ೧೮೬೩ರಲ್ಲಿ ತನ್ನ ಕಾರ‍್ಯ ಪ್ರಾರಂಭಿಸುವಂತೆ ಕ್ರಮ ಕೈಗೊಂಡನು. ಅವಶ್ಯಕವಾದ ಹೊಸ ಮಾರ್ಪಾಡುಗಳನ್ನು ಕಾರ್ಯಗತ ಮಾಡಲು ಸರ್ವೇ ಸೆಟಲ್‌ಮೆಂಟ್‌ ಕಮಿಷನರ ಅಧೀನದಲ್ಲಿ ಹೊಸ ಇಲಾಖೆ ರೂಪಗೊಂಡಿತು. ಕಂದಾಯಕ್ಕೆ ಸಂಬಂಧಿಸಿದ ಮೊಕದ್ದಮೆಗಳನ್ನು ಮತ್ತು ದಾಖಲೆಗಳನ್ನು ಕ್ರಮಬದ್ದಗೊಳಿಸಲು ೧೮೬೪ರಲ್ಲಿ ಪೂರ್ಣಪ್ರಮಾಣದ ಕಂದಾಯ ಸುತ್ತೋಲೆಯನ್ನು ಹೊರಡಿಸಲಾಯಿತು. ಸರ್ವೇ ಪದ್ಧತಿ ಮತ್ತು ನೀರಾವರಿ ವಿಷಯಗಳಿಗೆ ಸಂಬಂಧಿಸಿದ ಮುಖ್ಯಾಂಶಗಳಿಗೆ ಗಮನಕೊಡಲು ಸಮಿತಿಗಳನ್ನು ರಚಿಸಲಾಯಿತು. ಮುಂಬಯಿಯ ೧೮೬೫ರ ೧ನೇ ಶಾಸನ ಮತ್ತು ೧೮೬೮ರ ೪ನೇ ಶಾಸನಗಳು ಜಾರಿಗೆ ಬಂದು, ಅವುಗಳ ಆಧಾರದ ಮೇಲೆ ಸರ್ವೆ ಮತ್ತು ಸೆಟಲ್‌ಮೆಂಟ್ ನಿಯಮಗಳು ರಚಿತವಾದವು. ೧೮೬೩ರಲ್ಲಿ ಏಕರೀತಿಯ ಅಧಿಕಾರಪೂರ್ವಕ ವರದಿಗಳನ್ನು ಮತ್ತು ದಾಖಲೆಗಳನ್ನು ರೂಪಿಸಲಾಯಿತು. ಇದರಿಂದ ಮೈಸೂರು ಸಂಸ್ಥಾನದಲ್ಲಿ ಸೋರಿಕೆಯಾಗುತ್ತಿದ್ದ ತೆರಿಗೆ ರೂಪದ ಹಣ ಹೆಚ್ಚಿನ ಪ್ರಮಾಣದಲ್ಲಿ ಸಂಗ್ರಹಿಸಲು ಅನುಕೂಲವಾಯಿತು.
೧೮೬೨-೬೩ರ ನಂತರ ಕಾರ್ಯರೂಪಕ್ಕೆ ಬಂದ ಪುನರ್‌ವ್ಯವಸ್ಥಿತ ಯೋಜನೆಯ ಪ್ರಕಾರ, ನ್ಯಾಯಾಂಗದ ಅಧಿಕಾರಿಗಳೆಂದರೆ ಇಡೀ ಪ್ರಾಂತದಲ್ಲಿ ಸಿವಿಲ್ ಮತ್ತು ಕ್ರಿಮಿನಲ್ ನ್ಯಾಯ ವಿರ್ವಹಣೆ ಮಾಡುವುದರ ಜೊತೆಗೆ ಮುಖ್ಯ ನ್ಯಾಯಾಸ್ಥಾನದ ಅಧಿಕಾರ ವ್ಯಾಪ್ತಿ ಹೊಂದಿದ್ದ ನ್ಯಾಯಾಂಗ ಕಮಿಷನರು, ಸೆಷನ್ ಜಡ್ಜ್‌ಗಳು, ಜಿಲ್ಲೆಗಳ ಡೆಪ್ಯೂಟಿ ಸೂಪರಿಂಟೆಂಡೆಂಟ್‌ಗಳು, ಅಸಿಸ್ಟೆಂಟ್ ಸೂಪರಿಂಟೆಂಡೆಂಟ್‌ಗಳು ಮತ್ತು ಅಮಲ್ದಾರರಾಗಿದ್ದರು. ನ್ಯಾಯಾಂಗ ಕಮಿಷನರ್ ಕಾರ‍್ಯಗಳು, ನ್ಯಾಯಾಂಗ ಪೊಲೀಸ್ ಮತ್ತು ಸೆರೆಮನೆ ಆಡಳಿತಕ್ಕೆ ಸೀಮಿತವಾಗಿದ್ದವು. ಆದರೆ ಇತರರ ಕಾರ‍್ಯಗಳು ಸಿವಿಲ್, ಕ್ರಿಮಿನಲ್ ಮತ್ತು ಕಂದಾಯ ನಿರ್ವಾಹಕ ಕಾರ‍್ಯಗಳಿಗೆ ಮಿತಿಗೊಂಡಿದ್ದವು. ಹುಜೂರ್ ಅದಾಲತ್ ಮತ್ತು ಸಾದರ್ ಮುನಿಸಿಫ್ ಕೋರ್ಟುಗಳನ್ನು ತೆಗೆದು ಹಾಕಿದ್ದು, ಇಂಡಿಯನ್ ಪೀನಲ್ ಕೋಡ್, ಕ್ರಿಮಿನಲ್ ಪ್ರೊಸೀಜರ್ ಕೋಡ್, ಅಪರಾಧದ ನಿರ್ಧಾರ ಮತ್ತು ಅದಕ್ಕೆ ನಿರ್ಧಿಷ್ಟವಾದ ದಂಡನಾ ಕ್ರಮವನ್ನು ಹೇಳುವ ೧೮೭೨ರ ೧೦ನೇ ಶಾಸನವನ್ನು ಆಚರಣೆಗೆ ತಂದುದು ಮಹತ್ವದ ಸಾಧನೆಗಳಾಗಿವೆ. ಹಣರೂಪದ ಶುಲ್ಕ ಪದ್ಧತಿಯನ್ನು ತೊಡೆದು ಛಾಪಾಕಾಗದಗಳನ್ನು ಬಳಕೆಗೆ ತಂದು ಕಾರ್ಯಗತವಾದ ಇತರ ಅಭಿವೃದ್ಧಿಪರ ಕೆಲಸಗಳಾಗಿವೆ. ಸರ್ಕಾರದ ಕಾರ್ಯಕ್ರಮ ಹಾಗೂ ನ್ಯಾಯಾಂಗ ಕಾರ್ಯಗಳಿಂದ ಬೇರ್ಪಡಿಸುವುದರಿಂದುಂಟಾಗುವ ಅನುಕೂಲತೆಗಳು ಬೌರಿಂಗ್ ಅವರಿಗೆ ತಿಳಿದಿತ್ತು. ಹೀಗಾಗಿ ನ್ಯಾಯಾಂಗ ಶಾಖೆಯ ವಿಸ್ತಾರವಾದ ಕಾರ್ಯಾಚರಣೆಯಲ್ಲಿ ಸುಧಾರಣೆಗಳನ್ನು ಮಾಡಿದನು. ೧೮೬೪ರ ೧೪ನೇ ರಿಜಿಸ್ಟೇಷನ್ ಶಾಸನದ ಪ್ರಕಾರ ಮುಖ್ಯ ದಾಖಲೆಗಳನ್ನು ರಿಜಿಸ್ಟರ್ ಮಾಡಿಸಲೂ ನ್ಯಾಯಾಸ್ಥಾನದ ಕಾರ‍್ಯಗಳನ್ನೂ ನೆರವೇರಿಸುವುದರಲ್ಲಿ ಹೆಚ್ಚು ಕಾಲನಿಷ್ಠೆ ಮತ್ತು ಕ್ರಮಬದ್ಧತೆ ಹೊಂದಿಸಲೂ ಒತ್ತಾಯ ಮಾಡಿದನು. ೧೮೭೩ರಲ್ಲಿ ನಂದಿದುರ್ಗ ವಿಭಾಗದಲ್ಲಿ ಮುನ್ಸೀಫ್ ಕೋರ್ಟುಗಳನ್ನು ಸ್ಥಾಪಿಸುವುದರ ಜೊತೆಗೆ ಸಿವಿಲ್ ಮತ್ತು ಕ್ರಿಮಿನಲ್ ಕಾರ್ಯಗಳನ್ನು ಬೇರ್ಪಡಿಸುವ ಪ್ರಯತ್ನ ನಡೆಯಿತು. ಪರಿಷ್ಕರಿಸಿದ ಈ ಪದ್ಧತಿಯ ಪ್ರಕಾರ ನ್ಯಾಯಾಲಯಗಳ ಸಂಖ್ಯೆ ೧೦೩ರಿಂದ ೧೨೫ಕ್ಕೆ ಏರಿತು.
ಮದ್ರಾಸು ಮಾದರಿಯಲ್ಲಿ ಮೈಸೂರಿನಲ್ಲಿಯೂ ಒಂದು ಹೊಸ ಪೊಲೀಸು ಇಲಾಖೆ ರಚನೆಯಾಯಿತು. ಅದು ಬೆಂಗಳೂರು ಪಟ್ಟಣ ಮತ್ತು ಇತರ ಜಿಲ್ಲೆಯಲ್ಲಿ ವಸಾಹತು ಶಾಹಿಗಳ ಮೇಲ್ವಿಚಾರಣೆಯಲ್ಲಿ ಜಾರಿಗೆ ತರಲಾಯಿತು ಹಳೆಯ ಕಂದಾಚಾರ ಸೈನ್ಯವನ್ನು ತೊಡೆದು ಹಾಕಲಾಯಿತು. ೧೮೭೨ರಲ್ಲಿ ಹೊಸ ಪೊಲೀಸು ನಿಯಮಗಳು ರೂಢಿಗೆ ಬಂದವು. ಪೊಲೀಸರು ಇಲ್ಲಿಂದ ಮುಂದೆ ಡಿಸ್ಟ್ರಿಕ್ಟ್ ಮ್ಯಾಜಿಸ್ಟ್ರೇಟರುಗಳ ನೇರ ನಿಯಂತ್ರಣಕ್ಕೆ ಒಳಪಡಲಿಲ್ಲ. ಇಲಾಖೆಯು ಪೊಲೀಸ್ ಇನ್ಸ್‌ಪೆಕ್ಟರ್ ಜನರಲ್, ಅವರ ಸಹಾಯಕರಾದ ಡೆಪ್ಯೂಟಿ ಇನ್ಸ್‌ಪೆಕ್ಟರ್‌ ಜನಲ್‌ಗಳು ಮುತ್ತು ಡಿಸ್ಟ್ರಿಕ್ಟ್ ಸೂಪರಿಂಟೆಂಡೆಂಟ್‌ರಿಂದ ಕೂಡಿದ್ದಿತು. ಮುಖ್ಯ ಪಟ್ಟಣಗಳಲ್ಲಿದ್ದ ಸೆರಮೆನೆ ಮತ್ತು ಆಸ್ಪತ್ರೆಗಳಲ್ಲಿ ಅಧಿಕ ಸಂಖ್ಯೆಯ ವ್ಯೆದ್ಯಕೀಯ ಸಿಬ್ಬಂದಿ ನೇಮಕಗೊಂಡರು. ಅಭಿವೃದ್ಧಿಗಾಗಿ ಒಂದು ಶಿಕ್ಷಣ ಆಯೋಗ ಸ್ಥಾಪನೆಯಾಯಿತು. ಇಂಜನಿಯರಿಂಗ್ ಇಲಾಖೆಯನ್ನು ತೋಟಗಾರಿಕೆಯ ಉದ್ಯಾನಗಳನ್ನು ಅಭಿವೃದ್ಧಿಗೊಳಿಸುವ ಕಡೆಗೆ ವಿಶೇಷ ಗಮನ ಕೊಡಲಾಯಿತು. ವಿವಿಧ ವಸ್ತು ಸಂಗ್ರಹಾಲಯ ಮತ್ತು ಸರ್ಕಾರಿ ಮುದ್ರಣಾಲಯಗಳನ್ನು ವ್ಯವಸ್ಥಿತವಾಗಿ ಅಭಿವೃದ್ಧಿಪಡಿಸಲಾಯಿತು. ಹೀಗೆ ಹೊಸ ಅವಶ್ಯಕತೆ ಕಂಡಲ್ಲೆಲ್ಲ ತಕ್ಷಣ ಒಂದು ಹೊಸ ಇಲಾಖೆ ಮೂಡುತ್ತಿತ್ತು. ಅವರ ಕಾಲಾವಧಿಯಲ್ಲಿ ಯಾವ ನಿರ್ಬಂಧವೂ ಇಲ್ಲದೆ ಇಲಾಖೆಗಳನ್ನು ವಿಸ್ತೃತಗೊಳಿಸುವ ಕಾರ್ಯ ನಡೆಯಿತು. ಇದರಲ್ಲಿ ದೇಶದಲ್ಲಿ ಯೂರೋಪಿಯನ್ ಅಧಿಕಾರಗಳು ಅಧಿಕವಾಗಲು ಅವಕಾಶವಾಯಿತು.
ಬೌರಿಂಗನು ೧೮೭೦ರಲ್ಲಿ ತನ್ನ ಕೆಲಸಕ್ಕೆ ರಾಜೀನಾಮೆ ನೀಡಿದನು. ಇವನ ರಾಜೀನಾಮೆ ಮತ್ತು ೧೮೮೧ರಲ್ಲಿ ಚಾಮರಾಜ ಒಡೆಯರ ಅಧಿಕಾರ ಸ್ವೀಕಾರದ ಮಧ್ಯಾವಧಿಯಲ್ಲಿ ೧೮೭೫ರ ವರೆಗೆ ಕರ್ನಲ್ ರಿಚರ್ಡ್ ಮೀಡ್, ಅನಂತರ ಎರಡು ವರ್ಷಗಳ ವರೆಗೆ ಸಿ. ಬಿ. ಸ್ಯಾಂಡರ್ಸ್ ಅನಂತರ ೧೮೭೭ರ ಏಪ್ರಿಲ್‌ನಿಂದ ಜಿ.ಡಿ. ಗೋರ್ವನ್ ಈ ಮೂವರು ಚೀಫ್ ಕಮಿಷನರುಗಳು ಆಳ್ವಿಕೆ ಮಾಡಿದರು. ಇವರು ಮೈಸೂರು ರಾಜವಂಶಸ್ಥರಿಗೆ ಹಲವಾರು ಪೂರ್ವಾರ್ಜಿತ ಆಸ್ತಿಗಳನ್ನು ಬಿಟ್ಟುಕೊಡಲು ಮುಂದಾದರು. ೧೮೮೧ರಲ್ಲಿ ೧೦ನೇ ಚಾಮರಾಜ ಒಡೆಯರ್ ರಾಜ್ಯಭಾರ ವಹಿಸಿಕೊಂಡಿದ್ದು, ಅಭೀವೃದ್ಧಿ ಮತ್ತು ಅಭ್ಯುದಯದ ಹೊಸ ಶಕೆಯನ್ನೇ ಪ್ರಾರಂಭಿಸಿತು. ಮುಮ್ಮಡಿ ಕೃಷ್ಣರಾಜ ಒಡೆಯರ್‌ರವರು ಚಾಮರಾಜ ಒಡೆಯರ್‌ರವರನ್ನು ದತ್ತು ತೆಗೆದುಕೊಂಡ ವಿಷಯಗಳಲ್ಲಿ ಧೀರ್ಘವಾದ ಚರ್ಚೆ ನಡೆಯುತ್ತಿತ್ತು. ಆದರೂ ಈ ಅವಧಿಯಲ್ಲಿ ಬ್ರಿಟಿಷ್ ಆಡಳಿತಗಾರರಿಗೂ ಮುಮ್ಮಡಿ ಕೃಷ್ಣರಾಜ ಒಡೆಯರಿಗೂ, ನಂತರ ಚಾಮರಾಜ ಒಡೆಯರಿಗೂ ಮಧ್ಯೆ ಸ್ನೇಹ ಪರಸ್ಪರ ಗೌರವ ಮತ್ತು ಮನ್ನಣೆಗಳು ಉಳಿದುಕೊಂಡ ಬಂದಿದ್ದವು.
ಮುಮ್ಮಡಿ ಕೃಷ್ಣರಾಜ ಒಡೆಯರು ಮೈಸೂರು ರಾಜ್ಯದ ಆಡಳಿತವನ್ನು ನಡೆಸುತ್ತಿದ್ದ ಬ್ರಿಟಿಷ್ ಕಮಿಷನರುಗಳೊಂದಿಗೆ ಅತ್ಯಂತ ಉತ್ತಮ ಸಂಬಂಧವನ್ನಿಟ್ಟುಕೊಂಡುದಲ್ಲದೆ, ಅವರನ್ನು ರಾಜ್ಯದ ಪ್ರಗತಿಪರ ಚಿಂತಕರೆಂದು ಭಾವಿಸಿ, ಅನುಕೂಲ ಪರಿಸ್ಥಿತಿ ಒದಗಿದೊಡನೆಯೇ ವಸಾಹತುಶಾಹಿಗಳು ಸಂಸ್ಥಾನದ ಆಡಳಿತವನ್ನು ತಮಗೆ ಕೊಡುವರೆಂದು ನಂಬಿಕೊಂಡಿದ್ದುದು ಅವರ ನಿಸ್ಸಾಹಯಕತೆಯ ಸೂಚನೆಯಾಗಿ ಕಂಡು ಬರುತ್ತದೆ. ಭಾರತವನ್ನು ಬ್ರಿಟಿಷರು ಆಳ್ವಿಕೆ ಮಾಡುತ್ತಿದ್ದ ವಸಾಹತುಶಾಹಿಗಳು ಇಂತಹ ಬದಲಾವಣೆ ಮಾಡುವ ಬಗೆಗೆ ಆಸಕ್ತಿ ಹೊಂದಿರಲಿಲ್ಲ. ಕೆಲವರಂತೂ ಇದಕ್ಕೆ ಬದಲಾಗಿ, ಮೈಸೂರನ್ನು ಬ್ರಿಟಿಷ್ ಭಾರತದೊಡನೆ ಸೇರಿಸಿಬಿಡಬೇಕೆಂದು ಅಭಿಪ್ರಾಯವನ್ನು ಹೊಂದಿದ್ದರು. ಹಿತವಾದ ವಾತಾವರಣ, ಸುಂದರ ಪ್ರಾಕೃತಿಕ ದೃಷ್ಯಗಳು, ಯಥೇಚ್ಛ ಸಂಪನ್ಮೂಲಗಳು ಇವುಗಳಿಂದ ಕೂಡಿದ ಮೈಸೂರು ಸಂಸ್ಥಾನವು ಎಲ್ಲ ದೃಷ್ಟಿಯಿಂದಲೂ ಬಯಸುವ ಪ್ರದೇಶವಾಗಿತ್ತು. ಆದರೆ ಮುಮ್ಮಡಿ ಕೃಷ್ಣರಾಜ ಒಡೆಯರು ಎಂದಿಗೂ ಬೇಸರ ಪಡದೆ, ಭಾರತೀಯ ಮತ್ತು ಬ್ರಿಟಿಷ್‌ಗೆಳೆಯರ ನೆರವನ್ನು ಗಳಿಸಿಕೊಂಡು, ಸಂಸ್ಥಾನವನ್ನು ವಾಪಸ್ಸು ಪಡೆದುಕೊಳ್ಳುವುದಕ್ಕೆ ಒತ್ತಾಯ ಪಡಿಸುತ್ತಿದ್ದರು. ಆದರೆ ಮುಮ್ಮಡಿಯವರು ಹೇಳಿದಂತೆ “೧೮೫೭ರ ಕಷ್ಟಕಾಲದಲ್ಲಿಯೂ ಬ್ರಿಟಿಷರಿಗೆ ನಿಷ್ಠೆಯಿಂದಿದ್ದು ಅವರು ನೀಡಿದ ಅನನುಕೂಲತೆಯನ್ನು ಸಹಿಸಿ ಕೊಂಡು ಬಂದರು. ಭದ್ರತೆಯ ವಿಷಯದಲ್ಲಿ ತಮ್ಮ ಸಂಪೂರ್ಣ ವಿಶ್ವಾಸವನ್ನು ಘೋಷಿಸುವ ಎಲ್ಲ ಅವಕಾಶಗಳನ್ನು ಉಪಯೋಗಿಸಿಕೊಳ್ಳುತ್ತ ವಿಧೇಯತೆಯಿಂದ ಇದ್ದರು. ಇದರ ತರುವಾಯ ವಿಕ್ಟೋರಿಯಾ ರಾಣಿ, ಈಸ್ಟ್ ಇಂಡಿಯಾ ಕಂಪನಿಯಿಂದ ಭಾರತೀಯ ಪ್ರದೇಶಗಳ ನೇರ ಆಡಳಿತವನ್ನು ವಹಿಸಿಕೊಂಡಾಗ ಮುಮ್ಮಡಿ ಅವರು ಸಂತಸದಿಂದ ಸ್ವಾಗತಿಸಿದರು. ಅವರು ಸಿಂಹಾಸನವನ್ನು ಮತ್ತೆ ಪಡೆದು, ಅರವತ್ತನೆಯ ವಾರ್ಷಿಕೋತ್ಸವವನ್ನು ೧೮೫೯ರಲ್ಲಿ ಆಚರಿಸಿದ ಸಂದರ್ಭದಲ್ಲಿ ಹೊಸ ರಾಜ್ಯಭಾರದ ಕಾಲದಲ್ಲಾದರೂ ಸಂಸ್ಥಾನದ ಆಳ್ವಕೆ ತಮಗೆ ದೊರಕಬಹುದೆಂದು ಆಶಿಸಿದರು. ೧೮೬೦ ಗರ್ವನರ್ ಜನರಲ್ ಆಡಳಿತದಲ್ಲಿ ಮೈಸೂರನ್ನು ಮದರಾಸು ಗವರ‍್ನರ್ ಆಡಳಿತಕ್ಕೆ ವಹಿಸಬೇಕೆಂಬ ಪ್ರಯತ್ನ ನಡೆದಾಗ, ಅವರು ಆ ಬದಲಾವಣೆಯ ಬಗೆಗೆ ತಮ್ಮ ಪ್ತತಿಭಟನೆಯನ್ನು ವ್ಯಕ್ತಪಡಿಸಿದರು. ಆದ್ದರಿಂದ ತಮ್ಮ ಸ್ಥಾನಕ್ಕೆ ಚ್ಯುತಿ ಬರುವುದೆಂದೂ, ತಮ್ಮ ರಾಜ್ಯವನ್ನು ಪೂರ್ಣವಾಗಿ ವಶಪಡಿಸಿಕೊಳ್ಳಲು ಅದೇ ಪ್ರಥಮ ಹೆಜ್ಜೆಯಾದೀತೆಂದೂ ತಿಳಿದಿದ್ದರು”. ಈ ವಿಷಯದಲ್ಲಿ ಸರ್ ಮಾರ್ಕ್‌ಕಬ್ಬನ್ ಅವರೇ ಸ್ವತ: ರಾಜೀನಾಮೆ ಸಲ್ಲಿಸುವುದಾಗಿ ಬೆದರಿಕೆ ಹಾಕಿದುದರ ಪರಿಣಾಮವಾಗಿ ಬದಲಾವಣೆಯ ಸಲಹೆ ನಿಂತಿತು.
ವೈಸರಾಯ್ ಲಾರ್ಡ್ ಕ್ಯಾನಿಂಗ್ ಬ್ರಿಟಿಷ್ ಸಿಂಹಾಸನದ ಬಗೆಗೆ ಮೈಸೂರು ಅರಸರ ರಾಜಭಕ್ತಿಯನ್ನು ಶ್ಲಾಘಿಸಿದ ಸಂದರ್ಭದಲ್ಲಿ, ಅವನಿಂದ ಅನುಕೂಲಕರವಾದ ಉತ್ತರ ಬರುತ್ತದೆಂದು ಆಶಿಸಿದ ಮುಮ್ಮಡಿ ಅವರು, ೧೮೬೧ರಲ್ಲಿ ಒಂದು ಮನವಿಯನ್ನು ಸಲ್ಲಸಿ, ರಾಜ್ಯದ ಆಡಳಿತ ಅಧಿಕಾರವನ್ನು ತಮಗೆ ಕೊಡಬೇಕೆಂದು ಕೇಳಿಕೊಂಡರು. ಆದರೆ, ಇದಕ್ಕೆ ಬಂದ ಉತ್ತರ ಕೇವಲ ನಿರಾಕರಣೆ. ಅವರು ಇದರಿಂದ ಕುಂಠಿತರಾಗದೆ ತಮ್ಮ ಹೋರಾಟವನ್ನು ಮುಂದುವರೆಸಿ ಮುಂದಿನ ವೈಸ್‌ರಾಯ್‌ಗಳ ಲಾರ್ಡ್‌ ಎಲ್ಗಿನ್ ಮತ್ತು ಲಾರ್ಡ್ ಲಾರೆನ್ಸ ಇವರುಗಳೊಡನೆ ಚರ್ಚಿಸಿದರು. ಆದರೆ ಪ್ರಭಾವ ಬೀರಲು ವಿಫಲರಾದರು. ಲಾರ್ಡ್ ಲಾರೆನ್ಸ್ ಮೈಸೂರನ್ನು ವಶಪಡಿಸಿಕೊಂಡ ವಿಷಯವನ್ನೇ ಮುಕ್ತಾಯ ಮಾಡಿಬಿಡಲು ಯೋಚಿಸಿದನು. ಇವನು ಡಾಕ್ಟ್ರಿನ್ ಆಫ್ ಲ್ಯಾಪ್ಸ್ ರದ್ಧತಿಯ ಸಿದ್ದಾಂತಕ್ಕೆ ಹೆಸರು ಪಡೆದು, ಅದರ ಪ್ರಕಾರ ಭಾರತದಲ್ಲಿ ಎಂಟು ವರ್ಷಗಳ ಆಳ್ವಿಕೆಯಲ್ಲಿ ೨೦ ರಾಜ್ಯಗಳನ್ನು ಬ್ರಿಟಿಷ್ ಆಡಳಿತಕ್ಕೆ ಸೇರಿಸಿದ್ದ ಇವನು ಲಾರ್ಡ್ ಡಾಲ್‌ಹೌಸಿಯ ಶಿಷ್ಯನಾಗಿದ್ದನು. ಜೊತೆಗೆ ಸಂಸ್ಥಾನದ ಅರಸರಿಗೆ ರಾಜ್ಯದ ಕಾರ್ಯದರ್ಶಿ ಮತ್ತು ಗೃಹ ಇಲಾಖೆಯವರು ಸಹಾನುಭೂತಿಯನ್ನಾಗಲೀ ನೆರವನ್ನಾಗಲೀ ನೀಡುವದು ಅನುಮಾನವಾಗಿತ್ತು.
ಮುಮ್ಮಡಿ ಕೃಷ್ಣರಾಜರಿಗೆ ೭೦ ವರ್ಷ ವಯಸ್ಸಾಗಿತ್ತು. ಮಕ್ಕಳಿಲ್ಲದ ಇವರು ೧೮೬೪ರಲ್ಲಿ ದತ್ತು ಸ್ವೀಕಾರ ಮಾಡಲು ನಿರ್ಧಾರ ಮಾಡಿದರು. ೧೮೬೫ನೆಯ ಜೂನ್ ತಿಂಗಳಲ್ಲಿ ಸ್ವೀಕಾರ ಮಾಡಿದ ದತ್ತು ಮಗ ಚಾಮರಾಜ ಒಡೆಯರಿಗೆ ೨ ವರ್ಷ ವಯಸ್ಸಾಗಿತ್ತು. ಚಾಮರಾಜ ಒಡೆಯರ್ ಅವರು ಲಕ್ಷ್ಮಮ್ಮಣ್ಣಿ ಅವರ ಬೆಟ್ಟದ ಕೋಟೆ ವಂಶದವರಾಗಿದ್ದರು. ಇದು ಮೈಸೂರಿನ ರಾಜಕೀಯ ಭವಿಷ್ಯದ ಬಗೆಗೆ ಇತರ ದೇಶೀಯ ಅರಸರಲ್ಲದೇ, ಭಾರತದ ಬಗ್ಗೆ ಆಸಕ್ತಿ ವಹಿಸುತ್ತಿದ್ದ ಇಂಗ್ಲೆಂಡಿನ ಪ್ರಖ್ಯಾತ ವೃತ್ತ ಪತ್ರಿಕಾ ಲೇಖಕರ ಆಸಕ್ತಿಯನ್ನು ಕೆರಳಿಸಿತು. ೧೮೮೬ರಲ್ಲಿ ಸಾಮಾನ್ಯ ಸಭೆಯಲ್ಲಿ ಒಂದು ಮನವಿಯನ್ನು ಸಲ್ಲಿಸಲಾಯಿತು. ಅದಕ್ಕೆ ಸಹಿ ಮಾಡಿದವರಲ್ಲಿ ಮುಖ್ಯರಾದವರೆಂದರೆ ಸ್ಟೂಯರ್ಟ ಮಿಲ್, ಸರ್ ಹೆನ್ರಿ ರಾಲಿನ್‌ಸನ್, ಗ್ರಾಂಟ್ ಡೆಫ್, ಕರ್ನಲ್ ಸೈಕ್ಸ್, ಈವನ್ಸ್ ಬೆಲ್, ಜಾನ್ ಡಿಕಿನ್‌ಸನ್ ಮೊದಲಾದವರೆಲ್ಲ ಮೈಸೂರಿನಲ್ಲಿ ಸ್ವಲ್ಪವೂ ವಿಳಂಬ ಮಾಡದೆ, ದೇಶೀಯ ಅರಸರ ಆಳ್ವಿಕೆಯನ್ನು ಪುನಃ ಸ್ಥಾಪಿಸುವ ಬಗೆಗೆ ಭರವಸೆಯನ್ನು ಕೇಳಿದ್ದರು. ಆನ್ ಮಾರ್ಲೆ ಅವರು ಈ ವಿಷಯವಾಗಿ , ಫಾರ್ಟ ನೈಟ್ಲಿ ರಿವ್ಯೂ ಎಂಬ ನಿಯತಕಾಲಿಕ ಪತ್ರಿಕೆಯ ೧೮೬೬ರ ಸಪ್ಟೆಂಬರ್ ೧೯ರ ಸಂಚಿಕೆಯಲ್ಲಿ ಒಂದು ಧೀರ್ಘವೂ ತರ್ಕಬದ್ಧವೂ ಆದ ಲೇಖನವನ್ನು ಬರೆದು, ಮೈಸೂರಿನ ರಾಜ ಮನೆತನಕ್ಕೆ ರಾಜ್ಯಭಾರವನ್ನು ಹಿಂದಕ್ಕೆ ಕೊಡಬೇಕೆಂದು ವಾದಿಸಿದರು. ಇನ್ನೂ ಹಲವಾರು ಇಂಗ್ಲಿಷ್ ನಿಯತಕಾಲಿಕ ಪತ್ರಿಕೆಗಳು ಈ ಪ್ರಶ್ನೆಯ ವಿಷಯವಾಗಿ ಲೇಖನಗಳನ್ನು ಬರೆದವು. ಮೈಸೂರಿನ ಅರಮನೆ ವೈದ್ಯರಾಗಿದ್ದ ಡಾ.ಕ್ಯಾಂಬೆಲ್ ಅವರು ಇಂಗ್ಲೆಂಡಿಗೆ ಹೋಗಿ, ಈ ವಿಚಾರವಾಗಿ ತುಂಬ ಶ್ರಮಿಸಿದರು. ಸಾಮಾನ್ಯ ಸಭೆ ಈ ವಿಷಯವನ್ನು ೧೮೬೭ರ ಜುಲೈ ೨೨ರಂದು ಚರ್ಚಿಸಿ ಮೈಸೂರಿನ ಪರವಾಗಿ ತೀರ್ಮಾನ ನೀಡಿತು. ದತ್ತು ಸ್ವೀಕಾರವು ಅಂಗೀಕೃತವಾಯಿತು. ಮುಮ್ಮಡಿ ಕೃಷ್ಭರಾಜರಿಗೆ ಅವರ ಜೀವಿತಕಾಲದಲ್ಲಿ ರಾಜ್ಯಭಾರ ಮಾಡುವ ಹಕ್ಕು ಅಂಗೀಕೃತವಾದದ್ದು ಸಂತೋಷ ತಂದಿತ್ತು. ಚಾಮರಾಜ ಒಡೆಯರ್ ಪ್ರಾಪ್ತವಯಸ್ಕನಾದ ಕೂಡಲೇ ಮೈಸೂರಿನ ಅರಸನಾಗಬಹುದೆಂದು ಭರವಸೆಯನ್ನು ನೀಡಲಾಯಿತು. ಕೃಸ್ಣರಾಜ ಒಡೆಯರು ತಮ್ಮ ೭೪ನೆಯ ವಯಸ್ಸಿನಲ್ಲಿ ಮರಣ ಹೊಂದಿದಾಗ ರಾಜ್ಯದ ಆಡಳಿತವನ್ನು ತಮ್ಮ ಮನೆತನದವರಿಗೆ ಕೊಡಿಸಬೇಕೆಂದು ಮಾಡಿದ ಪ್ರಯತ್ನದಲ್ಲಿ ಯಶಸ್ಸನ್ನು ಕಂಡ ತೃಪ್ತಿಯನ್ನು ಹೊಂದಿದ್ದರು.

ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ನಾಲ್ಕು – ದಿವಾನರುಗಳ ಕಾಲದ ಮೈಸೂರು ರಾಜಕೀಯ (೧)
ದಿವಾನ್ ಪೂರ್ಣಯ್ಯ
ಲಕ್ಷ್ಮಮ್ಮಣ್ಣಿ ಅವರ ಪ್ರಯತ್ನದಿಂದ ಮೈಸೂರಿನಲ್ಲಿ ಒಡೆಯರ್ ಮನೆತನದ ಆಳ್ವಿಕೆ ಮತ್ತೆ ಪ್ರಾರಂಭವಾಯಿತು. ಬ್ರಿಟಿಷರ ‘ಸಹಾಯಕ ಸೈನ್ಯ ಪದ್ಧತಿ’ಯನ್ನು ಒಪ್ಪಿಕೊಂಡ ಮೈಸೂರು ಬ್ರಿಟಿಷರ ಆಶ್ರಿತ ಸಂಸ್ಥಾನಗಳಲ್ಲೊಂದಾಯಿತು. ೧೭೯೯ರಲ್ಲಿ ಬ್ರಿಟಿಷರು ಮೈಸೂರನ್ನು ಮುಮ್ಮಡಿ ಕೃಷ್ಣರಾಜರಿಗೆ ವಹಿಸಿಕೊಟ್ಟಾಗ ಅವರಿನ್ನೂ ಬಾಲಕರಾಗಿದ್ದರು. ಈ ಹಿನ್ನಲೆಯಲ್ಲಿ ಸಂಸ್ಥಾನದ ಆಡಳಿತವನ್ನು ನೋಡಿಕೊಳ್ಳಲು ಲಕ್ಷ್ಮಮ್ಮಣ್ಣಿ ರೆಸಿಡೆಂಟ್ ಬ್ಯಾರಿಕ್ಲೋಸ್ ಮತ್ತು ದಿವಾನ್ ಎಂಬ ಹುದ್ದೆ ನಿರ್ಮಿಸಿ ಪೂರ್ಣಯ್ಯನವರನ್ನು ನೇಮಿಸಿ ಆಳ್ವಿಕೆ ನಡೆಸಲು ಒಂದು ರೀತಿಯ ರಾಜ ಪ್ರತಿನಿಧಿ ಸಭೆಯನ್ನು ರಚಿಸಲಾಯಿತು ಅಂದು ಅರಸರ ವಶಕ್ಕೆ ಬಂದ ಮೈಸೂರು ರಾಜ್ಯವು ಇಂದಿನ ಬೆಂಗಳೂರು, ಮೈಸೂರು, ತುಮಕೂರು, ಚಿಕ್ಕಮಗಳೂರು, ಹಾಸನ, ಚಿತ್ರದುರ್ಗ, ಶಿವಮೊಗ್ಗ, ಕೋಲಾರ, ಮಂಡ್ಯ ಜಿಲ್ಲೆಗಳ ಪ್ರದೇಶಗಳನ್ನೊಳಗೊಂಡಿತ್ತು.
ಕ್ರಿ.ಶ. ೧೭೯೯ನೇ ಇಸವಿ ಮೈಸೂರು ಸಂಸ್ಥಾನದ ಇತಿಹಾಸದಲ್ಲಿ ಅತ್ಯಂತ್ವ ಮಹತ್ವವಾದದ್ದು. ಈ ವರ್ಷ ಟಿಪ್ಪು ಮರಣದ ನಂತರ ಮೈಸೂರು ಮೂಲ ಅರಸರಿಗೆ ಮತ್ತೆ ಅಧಿಕಾರ ಹಸ್ತಾಂತರವಾದದ್ದು ಮುಖ್ಯ ಕಾರಣವಾಗಿತ್ತು. ಬಾಲಕರಾಗಿದ್ದ ಕೃಷ್ಣರಾಜ ಒಡೆಯರು ಪ್ರಾರಂಭದಲ್ಲಿ ಟಿಪ್ಪುಸುಲ್ತಾನರ ಸಂತತಿಯವರ ಅಸಮಾಧಾನ ಎದುರಿಸಬೇಕಾಗಿತ್ತು. ಸಂಸ್ಥಾನದಲ್ಲಿ ಅಶಾಂತತೆಯಂಥ ಸಮಯದಲ್ಲಿ ಒಡೆಯರ್ ಆಳ್ವಿಕೆಗೆ ಬೆಂಬಲವಾಗಿ ನಿಂತು, ಆಡಳಿತದಲ್ಲಿ ಭದ್ರವಾದ ತಳಹದಿ ಯನ್ನು ಹಾಕಿದವರು ಪೂರ್ಣಯ್ಯನವರು.
ಪೂರ್ಣಯ್ಯ ತಿರುಚನಾಪಳ್ಳಿ ಜಿಲ್ಲೆಯ ತಿರಕಂಬೂರೆಂಬ ಗ್ರಾಮದಲ್ಲಿ ಕ್ರಿ.ಶ. ೧೭೩೨ರಲ್ಲಿ ಜನಿಸಿದರು. ತಂದೆ ಮಾಧ್ವ ಬ್ರಾಹ್ಮಣರಾಗಿದ್ದ ಕೃಷ್ಣಾಚಾರ್ಯ, ತಾಯಿ ಲಕ್ಷ್ಮಮ್ಮ. ಪೂರ್ಣಯ್ಯನವರಿಗೆ ಹನ್ನೊಂದು ವರ್ಷ ವಯಸ್ಸಾಗಿದ್ದಾಗ ತಂದೆ ನಿಧನರಾದರು. ೧೭೬೦ರಲ್ಲಿ ಪೂರ್ಣಯ್ಯ ಅವರು ಸತ್ಯಮಂಗಲಕ್ಕೆ ತೆರಳಿದರು. ಇಲ್ಲಿ ಜೀವನೋಪಾಯಕ್ಕೆ ರಂಗಸೆಟ್ಟಿ ಯೆಂಬ ವರ್ತಕನ ಬಳಿ ಗುಮಾಸ್ತನ ಕೆಲಸಕ್ಕೆ ಸೇರಿಕೊಂಡು ಉದ್ಯೋಗ ಆರಂಭಿಸಿದರು. ರಂಗಸೆಟ್ಟಿ ಹಾಗೂ ಶ್ರೀರಂಗ ಪಟ್ಟಣದಲ್ಲಿದ್ದ ಅನ್ನದಾನಸೆಟ್ಟಿ ಎಂಬುವವರಿಗೂ ಆಹಾರ ಪದಾರ್ಥಗಳನ್ನು ಕೊಂಡುಕೊಳ್ಳುವ ವ್ಯವಹಾರ ನಡೆಯುತ್ತಿತ್ತು. ಶ್ರೀರಂಗಪಟ್ಟಣದ ಅನ್ನದಾನಶೆಟ್ಟಿಯು ಹೈದರಾಲಿ ಅರಮನೆಗೆ ದಿನಸಿಯನ್ನು ಒದಗಿಸುತ್ತಿದ್ದನು. ಈ ಮೂಲಕ ಪೂರ್ಣಯ್ಯ ಹೈದರನ ವಿಶ್ವಾಸಕ್ಕೆ ಪಾತ್ರನಾಗಿ ರಾಜಾಶ್ರಯದ ಯುಗ ಆರಂಭಿಸಿದನು. ಹೈದರನ ಆಪ್ತರಲ್ಲಿ ಒಬ್ಬನಾಗಿ, ಅಧಿಕಾರಿಯಾಗಿ ಸೇವೆ ಸಲ್ಲಿಸಿ ಮುಂದೆ ಟಿಪ್ಪು ಆಳ್ವಿಕೆಯಲ್ಲಿಯೂ ಸಂಪೂರ್ಣವಾಗಿ ಆಡಳಿತದ ಮಂಚೂಣಿಯಲ್ಲಿದ್ದು, ಟಿಪ್ಪು ಮರಣಾನಂತರ ವಸಾಹತುಶಾಹಿಗಳು ಮೈಸೂರು ಒಡೆಯರಿಗೆ ಹಿಂದಿರುಗಿಸಿದ ಮೈಸೂರು ಸಂಸ್ಥಾನದ ಪ್ರಧಮ ದಿವಾನರಾಗಿ ಆಳ್ವಿಕೆ ಮಾಡುವವರೆಗೆ ಅವರ ಕೊಡುಗೆ ಅಪಾರವಾಗಿದೆ.
ಪೂರ್ಣಯ್ಯ ಅವರ ದಿವಾನ್ ಪದವಿ ಹೂವಿನ ಹಾಸಿಗೆಯಂತಿರಲಿಲ್ಲ. ಇಂದಿನ ಸಮಯದಲ್ಲಿ ಸಹಜವಾಗಿ ಕಂಡುಬರಬಹುದಾದ ಟಿಪ್ಪು ವಂಶದವರ ಅಸಮಾಧಾನ, ಬ್ರಿಟಿಷ್ ವಸಾಹತುಗಳ ಭೂತದಲ್ಲಿ ತಮ್ಮ ಸಾಮ್ರಾಜ್ಯವನ್ನು ಕಟ್ಟಲು ಮುಂದುವರೆಸುತ್ತಿದ್ದ ಪ್ರಯತ್ನ, ಸಂಸ್ಥಾನದಲ್ಲಿ ತಾಂಡವವಾಡುತ್ತಿದ್ದ ಅಶಾಂತ ಪರಿಸ್ಥಿತಿಯನ್ನು ಎದುರಿಸಬೇಕಾಗಿತ್ತು. ಸಹಜವಾಗಿಯೇ ವರ್ಷದಲ್ಲಿ ಹತ್ತಾರು ಯುದ್ಧಗಳಿಂದ ಸಂಸ್ಥಾನವು ಆರ್ಥಿಕವಾಗಿ ದುಃಸ್ಥಿತಿಗೆ ತಲುಪಿತ್ತು. ಇದರ ಜೊತೆಗೆ ಪೂರ್ಣಯ್ಯ ಅವರು ದಿವಾನರಾಗಿದ್ದುದರಿಂದ ಕೆಲವರು ಅಸೂಯೆಯಿಂದ ಇವರ ಹೆಸರಿಗೆ ಕಳಂಕ ತರಬೇಕೆಂದು ಕೆಲಸ ಮಾಡಿದವರ ವಿರುದ್ಧ ಕೆಲಸ ಮಾಡಬೇಕಾಗಿತ್ತು. ಇಂಥ ಪರಿಸ್ಥಿತಿಯಲ್ಲಿ ಪೂರ್ಣಯ್ಯ ಮೈಸೂರಿನ ಪ್ರಥಮ ದಿವಾನ್ ಆದರು.
ಪೂರ್ಣಯ್ಯ ದಿವಾನರಾಗಿದ್ದ ಕಾಲದಲ್ಲಿ ಸರ್ ಬ್ಯಾರಿ ಕ್ಲೋಸ್ ಬ್ರಿಟಿಷ್ ರೆಸಿಡೆಂಟ್ ಆಗಿದ್ದನು. ಶ್ರೀರಂಗಪಟ್ಟಣದ ಕೋಟೆಯಲ್ಲಿ ಬೀಡು ಬಿಟ್ಟ ಬ್ರಿಟಿಷ್ ಸೈನ್ಯಕ್ಕೆ ಲಾರ್ಡ್ ವೆಲ್ಲೆಸ್ಲಿ ನಾಯಕನಾಗಿದ್ದನು. ಈತನೆ ಮುಂದೆ ಡ್ಯೂಕ್ ಆಫ್ ವೆಲ್ಲಿಂಗ್ಟನ್ ಎಂದು ಪ್ರಸಿದ್ಧಿಗೇರಿದವನು ರಾಜತಾಂತ್ರಿಕತೆಯಲ್ಲಿ ನಿಪುಣನಾಗಿದ್ದ ಪೂರ್ಣಯ್ಯ ಈ ಇಬ್ಬರು ಅಧಿಕಾರಿಗಳು ಕೊಟ್ಟ ಮಾರ್ಗದರ್ಶನದಿಂದ ಪ್ರಯೋಜನ ಪಡೆದು, ಮೈಸೂರಿನಲ್ಲಿ ಶಾಂತಿ ಸುವ್ಯವಸ್ಥೆಯನ್ನು ನೆಲಗೊಳಿಸಿದನು. ಆಡಳಿತದಲ್ಲಿ ಪ್ರಗತಿಪರವಾದ ಪರಿಷ್ಕಾರಗಳನ್ನು ತಂದನು. ಪೂರ್ಣಯ್ಯ ರಾಜ್ಯದ ಗಡಿಯಾಚೆ ನಡೆದ ಕೆಲವು ಗಲಭೆಗಳನ್ನು ಬ್ರಿಟಿಷ್ ಹಾಗೂ ಮೈಸೂರು ಸೈನ್ಯದ ನೆರವಿನಿಂದ ಅಡಗಿಸಿದನು. ೧೭೯೯-೧೮೦೦ರಲ್ಲಿ ದೋಂಡಿಯಾ ವಾಘನೆಂಬುವನ ದಂಗೆ, ೧೮೦೦-೧೮೦೩ ಮರಾಠ ಯುದ್ಧ, ೧೮೦೪-೦೫ರ ಚಿತ್ತೂರು ಗಲಭೆ ಮತ್ತು ೧೮೦೬ರ ವೆಲ್ಲೂರು ದಂಗೆಗಳನ್ನು ಪೂರ್ಣಯ್ಯ ಜಾಣ್ಮೆಯಿಂದ ಎದುರಿಸಿದನು.
ಮುಮ್ಮಡಿ ಕೃಷ್ಣರಾಜ ಒಡೆಯರ ಆಳ್ವಿಕೆಯ ಪ್ರಾರಂಭದ ೧೮೧೧ರಲ್ಲಿ ಪೂರ್ಣಯ್ಯ ದಿವಾನ್ ಹುದ್ದೆಯಿಂದ ನಿವೃತ್ತನಾದನು. ರಾಜ್ಯಕ್ಕೆ ಅವನಿಂದ ಸಲ್ಲಿಸಿದ ಸೇವೆಯನ್ನು ಸ್ಮರಿಸಿ ಎಳಂದೂರು ಪಟ್ಟಣವನ್ನು ಜಹಗೀರಾಗಿ ಕೊಡಲಾಯಿತು. ಪೂರ್ಣಯ್ಯ ಅಸಾಮಾನ್ಯವಾದ ಮೇಧಾಶಕ್ತಿಯನ್ನು ಪಡೆದಿದ್ದವನು. ಶಾಂತಿಕಾಲವಾಗಲಿ ಯುದ್ಧಕಾಲವಾಗಲಿ ಎರಡೂ ಸಂದರ್ಭಗಳಲ್ಲೂ ದೇಶದ ಸಮಸ್ಯೆಗಲಿಗೆ ಯುಕ್ತವಾದ ಪರಿಹಾರವನ್ನು ಕಂಡುಕೊಳ್ಳಬಲ್ಲ, ನಿತ್ಯಜಾಗರೂಕವಾದ ಜಾಣ್ಮೆ ಪಡೆದವನಾಗಿದ್ದನು. ವಸಾಹತುಶಾಹಿ ಆಳ್ವಿಕೆಯ ಸಿವಿಲ್ ಮತ್ತು ಮಿಲಿಟರಿ ಅಧಿಕಾರಿಗಳು ಪೂರ್ಣಯ್ಯ ಅವರ ಬುದ್ಧಿ ಶಕ್ತಿಯನ್ನು ಮೆಚ್ಚಿಕೊಂಡಿದ್ದರು. ದೇಶೀಯ ಸಂಸ್ಥಾನವೊಂದರಲ್ಲಿ ಪ್ರಗತಿಪರದ ಆಡಳಿತ ನಡೆಯಲು ತಳಪಾಯ ಹಾಕಿದ ಮೇಧಾವಿಯೆಂದು ಅವರನ್ನು ಕೊಂಡಾಡಿದರು. ಮೈಸೂರು ರಾಜ್ಯವು ದೂರದೃಷ್ಟಿಯುಳ್ಳ ಒಳ್ಳೆಯ ರಾಜಕಾರಣಿಯೊಬ್ಬನನ್ನು ಪಡೆದಿರುವ ಸಂಸ್ಥಾನವೆಂಬ ಕೀರ್ತಿ ಬ್ರಿಟಿಷರ ದಾಖಲೆಗಳಲ್ಲಿ ಸೇರಿಕೊಂಡಿತು.
ಆಧುನಿಕ ಮೈಸೂರಿನ ಇತಿಹಾಸವೆಂದರೆ ಕ್ರಿ.ಶ. ೧೯ನೇ ಶತಮಾನದ ಪ್ರಾರಂಭದಿಂದ ೨೦ನೇ ಶತಮಾನದ ಮಧ್ಯದವರೆಗೆ ಅಂದರೆ ಸುಮಾರು ಒಂದೂವರೆ ಶತಮಾನದಷ್ಟು ಕಾಲದಲ್ಲಿ ಮೈಸೂರು ಸಂಸ್ಥಾನವು ಪಡೆದ ಪ್ರಗತಿಯ ಕಾಲ. ಈ ಅವಧಿಯಲ್ಲಿ ಸಂಸ್ಥಾನವು ಸರ್ವತೋಮುಖ ಅಭಿವೃದ್ಧಿಯನ್ನು ಪಡೆಯುತ್ತ ಭಾರತದಲ್ಲಿ ಒಂದು ಮಾದರಿ ರಾಜ್ಯವೆನಿಸಿಕೊಂಡಿದ್ದು ಇಂದು ಇತಿಹಾಸ. ಮೈಸೂರು ಸಂಸ್ಥಾನದಲ್ಲಿ ಕಂಡುಬರುತ್ತಿದ್ದ ಅಭಿವೃದ್ಧಿಪರ ಆಡಳಿತ ಪದ್ಧತಿ, ಕೈಗಾರಿಕಾ ಕ್ರಾಂತಿ, ಗ್ರಾಮೀಣಾಭಿವೃದ್ಧಿ, ಕಲಾಭಿವೃದ್ಧಿ, ಹಸಿರು ಕ್ರಾಂತಿ ಹಾಗೂ ಜನಪರ ಅಭಿವೃದ್ಧಿಪರ ಕೆಲಸಗಳಿಂದಾಗಿ ದೇಶ ಹಾಗೂ ವಿದೇಶೀಯ ಚಿಂತಕರು ಇತ್ತ ಮುಖಮಾಡುವಂತೆ ಮಾಡಿತ್ತು. ಸಂಸ್ಥಾನದ ಈ ಪ್ರಗತಿಗೆ ನಾಲ್ವಡಿ ಕೃಷ್ಣರಾಜರ ಜನಪರ ಕಾಳಜಿ ಹಾಗೂ ಅಭಿವೃದ್ಧಿಪರ ಕೆಲಸಗಳು ಕಾರಣವಾದವು. ೧೮೧೮ರಲ್ಲಿ ಮೈಸೂರು ಸಂಸ್ಥಾನದ ಆಡಳಿತವನ್ನು ಬ್ರಿಟಿಷರು ತಮ್ಮ ನೇರ ಆಳ್ವಿಕೆಯ ಅರ್ಧ ಶತಮಾನದ ನಂತರ ಮೈಸೂರು ರಾಜಮನೆತನದವರಿಗೆ ಪುನ: ವಹಿಸಿಕೊಟ್ಟರು. ಒಂದರ್ಥದಲ್ಲಿ ಆಗ ಸಂಸ್ಥಾನ ಎಲ್ಲ ವಿಧದಲ್ಲಿಯೂ ಹೊಸದಾಗಿ ನಿರ್ಮಿಸುವ ಅವಶ್ಯಕತೆ ಕಂಡುಬರುತ್ತಿತ್ತು. ಈ ಕಾರ್ಯಕ್ಕೆ ಸಂಪೂರ್ಣವಾಗಿ ನೆರವಾದವರೆಂದರೆ ದಿವಾನ್ ರಂಗಾಚಾರ್ಲು.
ಶೆಟ್ಟಿಪುಣ್ಯಂ ವೀರವಳ್ಳಿ ರಂಗಾಚಾರ್ಲು
ಚಾಮರಾಜ ಒಡೆಯರು ಸಂಸ್ಥಾನದ ಆಳ್ವಿಕೆಯನ್ನು ಪ್ರಾರಂಭಿಸಿದ ಮೇಲೆ ದಿವಾನರನ್ನಾಗಿ ಸಿ. ರಂಗಾಚಾರ್ಲು ಅವರನ್ನು ನೇಮಿಸಿಕೊಂಡರು. ನಂತರ ದಿವಾನರೊಂದಿಗೆ ಚಾಮರಾಜ ಒಡೆಯರ್ ಅವರು ೧೮೮೧ರಿಂದ ೧೮೮೨ರ ವರೆಗೆ ರಾಜ್ಯ ಸಂಚಾರ ಮಾಡಿ ಸಮಸ್ಯೆಗಳನ್ನು ಅಧ್ಯಯನ ಮಾಡಿದರು. ಸಂಸ್ಥಾನದಲ್ಲಿ ಆಡಳಿತವನ್ನು ಭದ್ರಗೊಳಿಸಲು ಪ್ರಜಾ ಮುಖಂಡರನ್ನೂ ಪರಿಚಯ ಮಾಡಿಕೊಂಡರು. ಅವರು ಹೋದಡೆಯಲ್ಲೆಲ್ಲ ಅಸಂಖ್ಯಾತ ಪ್ರಜೆಗಳು ಗೌರವ ತೋರಿಸಿ ಸ್ವಾಗತಿಸಿದರು. ಅವರ ಪ್ರವಾಸವನ್ನು ಮೈಸೂರು ಅರಸರ ಧೀರ್ಘ ಮೆರವಣಿಗೆ ಎಂದು ವರ್ಣಿಸಲಾಗಿದೆ. ಚೀಫ್ ಕಮಿಷನರ್ ಅವರು ಭಾರತ ಸರಕಾರದೊಡನೆ ಪತ್ರವ್ಯವಹಾರ ನಡೆಸಿ, ಮೈಸೂರಿನ ಮುಂದಿನ ರಾಜಕೀಯ ಹಾಗೂ ಆಡಳಿತ ವ್ಯವಸ್ಥೆಯ ವಿವರ ಹೇಗಿರಬೇಕೆಂದು ನಿರ್ಧಾರ ಮಾಡಿದುದಲ್ಲದೆ, ಬ್ರಿಟಿಷ್ ಕಮೀಷನರುಗಳಿಂದ ಆಚರಣೆಗೆ ಬಂದಿದ್ದ ಪ್ರಧಾನ ಅಂಶಗಳು ಮುಂದಯವರಿಯಬೇಕೆಂದೂ ತೀರ್ಮಾನ ಕೈಗೊಂಡಿತ್ತು.
ಹತ್ತನೆಯ ಚಾಮರಾಜ ಒಡೆಯರಿಗೆ ೧೮೮೧ನೆಯ ಮಾರ್ಚ್ ತಿಂಗಳಿಗೆ ೧೮ ವರ್ಷ ತುಂಬಿದಾಗ ಅವರನ್ನು ಸಿಂಹಾಸನಾರೂಢರನ್ನಾಗಿ ಮಾಡಿತು. ವಸಾಹತುಶಾಹಿಗಳ ರಾಜ್ಯಾಧಿಕಾರ ವರ್ಗಾವಣೆಯ ಪತ್ರದ ಷರತ್ತುಗಳಿಗನುಗುಣವಾಗಿ ರಾಜರಿಗೆ ಆಡಳಿತ ಅಧಿಕಾರವನ್ನು ಕೊಡಲಾಯಿತು. ವಸಾಹತುಗಳ ಷರತ್ತುಗಳ ಪ್ರಕಾರ ಬ್ರಿಟಿಷರ ಪರಮಾಧಿಕಾರವು ಹೆಚ್ಚಿದಂತಾಯಿತು. ಸೈನ್ಯವನ್ನು ಹೆಚ್ಚಿಸಿಕೊಳ್ಳುವುದು, ರೈಲ್ವೆ ಟೆಲಿಗ್ರಾಫ್ ನಾಣ್ಯ ದಂಡಿನ ಪ್ರದೇಶದ ಬೆಂಗಳೂರಿನ ೧೩ ಚ.ಮೈ. ಪ್ರದೇಶದ ಕಂಟೋನ್ಮೆಂಟ್ ಆಗಲೇ ಬ್ರಿಟಿಷರ ಸ್ವಾಧೀನದಲ್ಲಿದ್ದುದು ಇವುಗಳ ಮೇಲೆ ಮಹಾರಾಜರಿಗೆ ಯಾವ ಅಧಿಕಾರವಿರಬಾರದೆಂಬ ಷರತ್ತು ಮುಖ್ಯವಾಗಿದ್ದವು. ರಾಜ್ಯದೊಳಕ್ಕೆ ಶಸ್ತ್ರಾಸ್ತ್ರಗಳನ್ನು ಆಮದು ಮಾಡಿಕೊಳ್ಳುವುದಕ್ಕಾಗಲಿ, ಅವುಗಳನ್ನು ಉತ್ಪನ್ನ ಮಾಡಿಕೊಳ್ಳುವುದಕ್ಕಾಗಲಿ ಹಾಗೂ ಇತರ ರಾಜ್ಯಗಳೊಡನೆ ಪತ್ರವ್ಯವಹಾರ ನಡೆಸುವುದಕ್ಕಾಗಲಿ ಹಾಗೂ ಭಾರತೀಯರಲ್ಲದವರನ್ನು ಅಧಿಕಾರಿಗಳನ್ನಾಗಿ ನೇಮಕ ಮಾಡಿಕೊಳ್ಳುವುದಕ್ಕಾಗಲಿ ಅಥವ ವೈಸರಾಯರ ಅನುಮತಿಯಿಲ್ಲದೆ ಆಡಳಿತ ಕ್ರಮವನ್ನು ಬದಲಾಯಿಸುವುದಕ್ಕಾಗಲಿ ಸಂಸ್ಥಾನದ ಅರಸರಿಗೆ ಅವಕಾಶವಿರಲಿಲ್ಲ. ಸಿಂಹಾಸನ ಉತ್ತರಾಧಿಕಾರತ್ವದ ಬಗೆಗೆ ವೈಸರಾಯ್ ಅವರ ಅನುಮತಿ ಪಡೆಯಬೇಕಾಗಿತ್ತು. ಉಪ್ಪು ಮತ್ತು ಅಫೀಮು ಬ್ರಿಟಿಷ್ ಸರಕಾರದ ಗುತ್ತಿಗೆಯ ಸೊತ್ತುಗಳಾಗಿ ಮುಂದುವರಿದವು. ವಾರ್ಷಿಕ ಪೊಗದಿಯು ೨೪.೫ ಲಕ್ಷಕ್ಕೆ ಏರಿಸಲ್ಪಟ್ಟಿತ್ತು. ಇದು ರಾಜ್ಯದ ರಕ್ಷಣೆಗಾಗಿ ಸೈನಿಕರ ಬಲವನ್ನು ಒಂದು ಸಾವಿರಕ್ಕೆ ಹೆಚ್ಚಿಸಿದುದರಿಂದ ಉಂಟಾದ ಅಧಿಕ ವೆಚ್ಚಕ್ಕೋಸ್ಕರವಾಗಿತ್ತು ಎನ್ನಬಹುದು. ರಂಗಾಚಾರ್ಲು ಅವರ ಅವಧಿಯ ಸಂದರ್ಭದಲ್ಲಿ ಮೈಸೂರಿನ ಚೀಫ್ ಕಮಿಷನರ್ ಮೈಸೂರಿನ ರೆಸಿಡೆಂಟ್ ಆಸ್ಥಾನದಲ್ಲಿ ಗೌರ್ನರ್ ಜನರಲ್‌ನ ಪ್ರತಿನಿಧಿ ಮತ್ತು ಕೊಡಗಿನ ಚೀಫ್ ಕಮೀಷನರ್ ಎಂದು ನಾಮಕರಣ ಹೊಂದಿದನು. ಇಬ್ಬರು ಸಲಹೆಗಾರರಿಂದ ಕೂಡಿದ ದಿವಾನರು ರಾಜ್ಯದ ಆಡಳಿತಾಂಗದ ಮುಖ್ಯಸ್ಥರಾಗಿ ಕೆಲಸಮಾಡಲು ಅವಕಾಶವಾಯಿತು. ಇಂಥ ಸಂದರ್ಭದಲ್ಲಿ ಮದರಾಸು ಪ್ರಾಂತದಲ್ಲಿ ಡೆಪ್ಯೂಟಿ ಕಲೆಕ್ಟರಾಗಿ ಸೇವೆ ಸಲ್ಲಿಸಿ, ೧೮೬೮ರಲ್ಲಿ ಮೈಸೂರು ಸಂಸ್ಥಾನದ ಸೇವೆಗೆ ಬಂದಿದ್ದ ಶ್ರೀ ರಂಗಾಚಾರ್ಲು ಅವರು ದಿವಾನರಾಗಿ ನೇಮಕಗೊಂಡಿದ್ದರು. ಅವರು ಹೊಂದಿದ್ದ ಹಣಕಾಸಿನ ವ್ಯವಹಾರ, ಜ್ಞಾನ, ಆಡಳಿತ ಸಾಮರ್ಥ್ಯ, ಉದಾರ ದೃಷ್ಟಿಗಳು ರಾಜ್ಯಕ್ಕೆ ಉಪಯುಕ್ತವಾಗಿದ್ದವು. ಭಾರತದಲ್ಲಿದ್ದ ಪ್ರಥಮವೆನ್ನಿಸಿದ ಜಮೀನುದಾರರು ಮತ್ತು ವರ್ತಕರುಗಳಿಂದ ಕೂಡಿದ ಪ್ರಜಾಪ್ರತಿನಿಧಿ ಸಭೆಯೊಂದನ್ನು ಜಾರಿಗೆ ತಂದರು. ಸಭೆಯ ಪ್ರಥಮ ಅಧಿವೇಶನ ೧೮೮೧ರ ದಸರಾ ಮಹೋತ್ಸವದ ಅಂಗವಾಗಿ ಮೈಸೂರು ನಗರದಲ್ಲಿ ನಡೆಯಿತು. ಅದರಲ್ಲಿ ೧೪೪ ಮಂದಿ ಆಹ್ವಾನಿತರಿದ್ದರು. ಸರಕಾರದ ಧ್ಯೇಯಧೋರಣೆಗಳು, ಅದಕ್ಕನುಗುಣವಾಗಿ ಕೈಗೊಂಡ ಕಾರ್ಯಕ್ರಮಗಳು ಸಭೆಯ ಮುಂದೆ ಮಂಡಿಸಲ್ಪಟ್ಟಿದ್ದವು. ಅದೊಂದು ಶಾಸನಬದ್ಧ ಸಂಸ್ಥೆಯಲ್ಲದಿದ್ದರೂ ಭಾರತದ ಇಂದಿನ ಪ್ರಜಾಪ್ರಭುತ್ವದ ದಿಶೆಯಲ್ಲಿ ಪ್ರಥಮ ಹೆಜ್ಜೆಯಾಗಿತ್ತು. ಕೇಂದ್ರದಲ್ಲಿ ಲಾರ್ಡ್ ರಿಪ್ಟನ್ ವ್ಯಾಸರಾಯರಾಗಿದ್ದ ಕಾಲದಲ್ಲಿ, ವಸಾಹತು ಭಾರತದಲ್ಲಿ ಕೈಗೊಳ್ಳಲಾಗಿದ್ದ ಸ್ಥಾನೀಯ ಸ್ವಯಂ ಆಡಳಿತ ನಿಬಂಧನೆಗಳಿಗೆ ಮಾರ್ಗದರ್ಶಕವಾಯಿತೆಂದು ಹೇಳಲಾಗಿದೆ. ಹಿಂದಿನ ವರ್ಷಗಳಲ್ಲಿ ಭೀಕರ ಕ್ಷಾಮ ಮತ್ತು ಅನಾವೃಷ್ಟಿಯ ಪರಿಣಾಮವಾಗಿ ಸಂಸ್ಥಾನದಲ್ಲಿ ಅಸ್ತವ್ಯಸ್ತವಾಗಿದ್ದ ಆರ್ಥಿಕ ಪರಿಸ್ಥಿತಿಯನ್ನು ಅಭಿವೃದ್ಧಿಗೊಳಿಸುವುದೇ ದಿವಾನ್ ರಂಗಾಚಾರ್ಲು ಅವರ ಮುಖ್ಯ ಸಮಸ್ಯೆಯಾಗಿತ್ತು. ೧೮೮೨ರಲ್ಲಿ ಬೆಂಗಳೂರು-ಮೈಸೂರು ರೈಲು ಮಾರ್ಗ ಆರಂಭವಾಗಿ ಹೆಚ್ಚಿನ ಅನುಕೂಲವಾಗಿತ್ತು. ಅದೇ ವರ್ಷ ದಿವಾನರು ಬೆಂಗಳೂರಿನಿಂದ ತಿಪಟೂರಿಗೆ ರೈಲು ಮಾರ್ಗವನ್ನು ನಿರ್ಮಿಸುವ ಕಾರ್ಯ ಪ್ರಾರಂಭಿಸಿದರು. ಇವರ ದಿವಾನ ಪದವಿಯ ಆಳ್ವಿಕೆಯು ಎರಡು ವರ್ಷಕ್ಕೆ ಕೊನೆಗೊಂಡಿತು. ೧೮೮೩ರ ಆದಿ ಭಾಗದಲ್ಲಿ ಆಗ ಜಿಲ್ಲಾಧಿಕಾರಿಗಳಾಗಿದ್ದ ಕೆ. ಶೇಷಾದ್ರಿ ಅಯ್ಯರ್ ಅವರು ಮುಂದಿನ ದಿವಾನರಾಗಿ ನೇಮಿಸಲ್ಪಟ್ಟರು.
ಕೆ. ಶೇಷಾದ್ರಿ ಅಯ್ಯರ್
ಕೆ. ಶೇಷಾದ್ರಿ ಅಯ್ಯರ್ ಅವರು ೧೮೬೮ರಲ್ಲೇ ಮೈಸೂರಿನ ರಾಜ್ಯದ ಸೇವೆಗೆ ಸೇರಿದ್ದರು. ರಾಜ್ಯದ ಹಣಕಾಸಿನ ಸ್ಥಿತಿಯನ್ನು ಉತ್ತಮಪಡಿಸುವುದೇ ಅವರಿಗೆ ಮುಖ್ಯ ಕರ್ತವ್ಯವಾಯಿತು. ದಿವಾನರಾದಾಗ ಸಂಸ್ಥಾನಕ್ಕೆ ಹೆಚ್ಚಿನ ಆದಾಯ ಬರಬಹುದಾಗಿದ್ದ ಬೆಂಗಳೂರು ದಂಡಿನ ಪ್ರದೇಶದ ಅಧಿಕ ಆದಾಯವನ್ನು ಮೈಸೂರು ಸರಕಾರಕ್ಕೆ ಕೊಡಬೇಕೆಂದು ವಸಾಹತುಶಾಹಿಗಳನ್ನು ಅವರು ಒತ್ತಾಯ ಮಾಡಿದರು. ಹತ್ತು ಲಕ್ಷ ಐವತ್ತು ಸಾವಿರ ಹೆಚ್ಚು ಮಾಡಲಾಗಿದ್ದ ಪೊಗದಿ ಹಣವನ್ನು ೧೮೬೬ರವರೆಗೆ ಮನ್ನ ಮಾಡಿಸಿದರು. ಆದರೆ, ಅವರು ೧೮೯೬ರ ವರೆಗೂ ಅದನ್ನು ಮನ್ನ ಮಾಡಬೇಕೆಂದು ವಾದಿಸಿದ್ದರು. ೧೮೮೪ರಲ್ಲಿ ಬೆಂಗಳೂರಿನಿಂದ ಗುಬ್ಬಿಯವರೆಗೂ, ೧೮೮೯ರಲ್ಲಿ ಹರಿಹರ ಮತ್ತು ೧೮೯೩ರರಲ್ಲಿ ಹಿಂದೂಪುರದವರೆಗೂ ರೈಲುಮಾರ್ಗವನ್ನು ವಿಸ್ತರಿಸಿದರು. ೧೮೯೧ರಲ್ಲಿ ಮೈಸೂರು ನಂಜನಗೂಡು ರೈಲುಮಾರ್ಗವೂ, ೧೮೯೩ರಲ್ಲಿ ಕೋಲಾರ ಚಿನ್ನದ ಗಣಿ (KGF) ರೈಲುಮಾರ್ಗವೂ ನಿರ್ಮಾಣವಾದವು. ಅರಣ್ಯದ ಆದಾಯವನ್ನು ಹೆಚ್ಚಿಸಲು ವಿಶಾಲವಾದ ಕಾಡುಗಳನ್ನು ಬೆಳೆಸಲಾಯಿತು. ಚಿನ್ನದ ಗಣಿ ಉದ್ಯಮದ ಮೇಲೆ ಹಾಕಿದ ಶೇ.೫ ರಷ್ಟು ರಾಷ್ಟ್ರ ಆದಾಯಕ್ಕಾಗಿ ೧೮೮೬-೮೭ರ ಸಾಲಿನಲ್ಲಿ ಪ್ರಥಮ ಬಾರಿಗೇ ರೂ.೪೭,೦೦೦ ಸರಕಾರಕ್ಕೆ ವರಮಾನ ಬರುವಂತಾಯಿತು. ೧೮೮೪ರಿಂದ ಮೈಸೂರಿನ ಶ್ರೇಷ್ಟ ನ್ಯಾಯಾಲಯಕ್ಕೆ ಹೆಚ್ಚು ನ್ಯಾಯಾಧೀಶರನ್ನು ನೇಮಿಸಲಾಗಿತ್ತು. ಅದೇ ವರ್ಷ ತಾಲ್ಲೂಕು ಮಂಡಲಿಗಳು ಸ್ಥಾಪಿತವಾದವು. ಹಳೆಯ ಕಾಲದ ಅಂಚೆ ಪದ್ಧತಿಯನ್ನು ೧೮೮೯ರಲ್ಲಿ ವಸಾಹತುಶಾಹಿಗಳ ಅಂಚೆ ಪದ್ಧತಿಗೆ ಸೇರಿಸಲಾಯಿತು. ಆಡಳಿತ ಸೇವೆಯನ್ನು ಸಮರ್ಥವಾಗಿ ೧೮೯೧ರಲ್ಲಿ ಮೈಸೂರ್ ಸಿವಿಲ್ ಸರ್ವಿಸ್ ಪರೀಕ್ಷೆಯನ್ನು ಆರಂಭಿಸಲಾಯಿತು. ಅದು ಭಾರತದ ಎಲ್ಲ ಪ್ರಜೆಗಳಿಗೂ ಅನ್ವಯಿಸಿತ್ತು. ಆದರೆ ಇದು ಮೈಸೂರಿನ ಪ್ರಜಾಪ್ರತಿನಿಧಿಯ ಸಭೆಯಲ್ಲಿ ವಿರೋಧಕ್ಕೆ ಗುರಿಯಾಯಿತು. ಮೈಸೂರಿನ ಸಾರ್ವಜನಿಕ ಜೀವನದಲ್ಲಿಯೂ ವೃತ್ತಿ ಪತ್ರಿಕೋದ್ಯಮದಲ್ಲಿಯೂ ಪ್ರತಿಷ್ಠಿತರಾಗಿ, ಪಿತಾಮಹ ಎಂದು ಹೆಸರಾಂಕಿತ ಎಂ. ವೆಂಕಟಕೃಷ್ಣಯ್ಯನವರ ನೇತೃತ್ವದಲ್ಲಿ ಹಲವಾರು ಸದಸ್ಯರು ಇದನ್ನು ವಿರೋಧಿಸಿದರು. ಅವರ ವಾದಗಳು ಸ್ಥಳೀಯ ಪ್ರತಿಭಾವಂತರಿಗೆ ರಕ್ಷಣೆ ನೀಡಬೇಕೆಂಬ ಉದ್ಧೇಶದಿಂದ ಕೂಡಿದ್ದವು ಎಂದು ಸಮಕಾಲೀನ ಚರಿತ್ರೆಕಾರರು ತಿಳಿಸುತ್ತಾರೆ. ಈ ದೃಷ್ಟಿಯಿಂದ ದಿವಾನರ ಆನೇಕ ಕಾರ್ಯಧೋರಣೆಗಳು ಟೀಕೆಗೆ ಗುರಿಯಾದವು.
ಶೇಷಾದ್ರಿ ಅಯ್ಯರ್ ದಿವಾನರಾಗಿದ್ದ ಕಾಲದ ಮೈಸೂರಿನ ರಾಜಕೀಯವನ್ನು ಮೈಸೂರಿನ ಬ್ರಾಹ್ಮಣರು ಮತ್ತು ಮೈಸೂರಿಗೆ ಹೊರಗಿನಿಂದ ಬಂದ ಬ್ರಾಹ್ಮಣರೊಂದಿಗೆ ನಡೆದ ಹೋರಾಟವೆನ್ನಬಹುದು. ಅದೇ ವರ್ಷ ಸರಕಾರಿ ನೌಕರರ ಅನುಕೂಲಕ್ಕಾಗಿ ಜೀವವಿಮಾ ಪದ್ಧತಿ ಆಚರಣೆಗೆ ಬಂದಿತು. ನೀರಾವರಿ ಅಭಿವೃದ್ದಿ ಹಾಗೂ ವ್ಯವಸಾಯಕ್ಕೆ ಹೆಚ್ಚಿನ ಗಮನ ನೀಡಲಾಯಿತು. ಚಿತ್ರದುರ್ಗ ಜಿಲ್ಲೆ ಹಿರಿಯೂರು ತಾಲ್ಲೂಕಿನಲ್ಲಿರುವ ಮಾರಿಕಣಿವೆ ಯೋಜನೆ ನಿರ್ಮಾಣ ಮಾಡಲಾಯಿತು. ೧೮೮೬ರಲ್ಲಿ ದೇಶದಲ್ಲಿಯೇ ಪ್ರಥಮ ಬಾರಿಗೆ, ಮೈಸೂರು ನಗರದಲ್ಲಿ ಜಾವಾ ಬೈಕ್ ಕೈಗಾರಿಕೆ ನಿರ್ಮಾಣಗೊಂಡಿತ್ತು ಮತ್ತು ಕೃಷಿ ವಸ್ತುಗಳ ಪ್ರದರ್ಶನ ನಡೆಯಿತು. ಹೆಣ್ಣುಮಕ್ಕಳ ವಿದ್ಯಾಭ್ಯಾಸಕ್ಕೆ ವಿಶೇಷ ಗಮನ ಕೊಡಲಾಯಿತು. ಆಗ ಆರಂಭವಾದ ಮಹಾರಾಣಿ ಬಾಲಿಕಾ ಪ್ರೌಢಶಾಲೆ, ನಂತರ ೧೯೦೧ರಲ್ಲಿ ಮಹಾರಾಣಿ ಕಾಲೇಜಾಗಿ ಬೆಳೆಯಿತು. ೧೮೯೦ರಲ್ಲಿ ಬಿ.ಎಲ್.ರೈಸ್ ಅವರ ಮುಖಂಡತ್ವದಲ್ಲಿ ಆರಂಭವಾದ ಶಾಸನ ಇಲಾಖೆ ರಾಜ್ಯದಲ್ಲಿ ದೊರಕಿದ ಶಿಲಾಶಾಸನಗಳನ್ನು ಶೇಖರಿಸಿ ಪ್ರಕಟಿಸುವ ಬಗೆಗೆ ಒಂದು ಬಹು ಮುಖ್ಯ ಹೆಜ್ಜೆ ಇಡಲಾರಂಭಿಸಿದ್ದು ಶೇಷಾದ್ರಿ ಅವರ ಕಾಲದಲ್ಲಿಯೇ. ಅದೇ ವರ್ಷ ಮೈಸೂರಿನಲ್ಲಿ ಪ್ರಾಚ್ಯಪುಸ್ತಕಗಳ ಭಂಡಾರ ಆರಂಭವಾಗಿ ಅಮೂಲ್ಯ ಹಸ್ತಪ್ರತಿಗಳ ಸಂಗ್ರಹದ ಕಾರ್ಯವೂ ಮುಂದುವರೆಯಿತು. ಚಾಮರಾಜ ಒಡೆಯರ್ ಅವರು ಕನ್ನಡ ಮತ್ತು ಸಂಸ್ಕೃತಿಗಳ ಪ್ರೇಮಿಯಾಗಿದ್ದರು. ಅವರು ವಿದ್ವಾಂಸರಿಗೆ ಹೆಚ್ಚಿನ ಆಶ್ರಯ ನೀಡಿದರು. ೧೦ನೇ ಚಾಮರಾಜ ಒಡೆಯರು ಕಂಠರೋಗಕ್ಕೆ ತುತ್ತಾಗಿ ೧೮೯೪ರಲ್ಲಿ ತಮ್ಮ ೩೨ನೇ ವಯಸ್ಸಿನಲ್ಲಿ ಕಲ್ಕತ್ತಾದಲ್ಲಿ ಮರಣ ಹೊಂದಿದರು. ನಂತರ ಅಧಿಕಾರಕ್ಕೆ ಬಂದ ರಾಜ ನಾಲ್ವಡಿ ಕೃಷ್ಣರಾಜ ಒಡೆಯರಿಗೆ ಆಗ ಹತ್ತು ವರ್ಷ ವಯಸ್ಸಾಗಿತ್ತು.
ನಾಲ್ವಡಿ ಕೃಷ್ಣರಾಜರು ಪ್ರಾಪ್ತವಯಸ್ಸಿಗೆ ಬರುವವರೆಗೂ ಅವರ ತಾಯಿ ವಾಣಿವಿಲಾಸ ಸನ್ನಿಧಾನ ಎಂದು ಹೆಸರಾಗಿದ್ದ ಕೆಂಪರಾಜಮ್ಮಣ್ಣಿಯವರು ರಾಜ ಪ್ರತಿನಿಧಿಯಾಗಿ ದಿವಾನರು ಮತ್ತು ಸಲಹಾ ಸಮಿತಿ ಸದಸ್ಯರ ನೆರವಿನಿಂದ ರಾಜ್ಯಭಾರ ಮಾಡಿದರು. ಅವರ ರಾಜಪ್ರತಿನಿಧಿತ್ವದ ಕಾಲದಲ್ಲಿ ಕೈಗೊಂಡ ಗಮನಾರ್ಹ ಕಾರ್ಯಗಳಲ್ಲಿ ಭೂಗರ್ಭ ಶೋಧನೆಯ ಇಲಾಖೆಯನ್ನು ೧೮೯೪ರಲ್ಲಿ ಸ್ಥಾಪಿಸಿದುದು ಮುಖ್ಯವಾದುದು. ಈ ಇಲಾಖೆ ರಾಜ್ಯದ ಖನಿಜ ಸಂಪನ್ಮೂಲಗಳನ್ನು ಹೊರತೆಗೆಯುವ ಸಾಧ್ಯತೆಗಳ ಬಗೆಗೆ ವ್ಯವಸ್ಥಿತವಾದ ಪರಿಶೀಲನೆ ನಡೆಸಿತು ಹಾಗೆಯೇ ಕೃಷಿ ಇಲಾಖೆಯೂ ಆರಂಭವಾಯಿತು. ಲೋಕೋಪಯೀಗಿ ಕಾರ್ಯಗಳಿಗೆ ವಿಶೇಷ ಗಮನ ನೀಡಲಾಯಿತು. ೧೯೮೮ರಲ್ಲಿ ಬೀರೂರು-ಶಿವಮೊಗ್ಗ ರೈಲುಮಾರ್ಗ ಆರಂಭವಾಯಿತು. ೧೮೯೭-೯೮ರಲ್ಲಿ ರಾಜ್ಯದಲ್ಲೆಲ್ಲ ಪ್ರಧಾನವಾಗಿ ಬೆಂಗಳೂರು ನಗರದಲ್ಲಿ ಪ್ಲೇಗಿನ ಪೀಡೆಯಿಂದ ಹೆಚ್ಚಿನ ಜನ ಮರಣಹೊಂದಿದರು. ಈ ರೋಗದಿಂದ ಜನರನ್ನು ಪ್ರತ್ಯೇಕವಾಗಿ ವಾಸಿಸುವುದಕ್ಕೆ ಅನುಕೂಲ ಮಾಡಲು ಬೆಂಗಳೂರಿನಲ್ಲಿ ಹೊಸದಾಗಿ ಮಲ್ಲೇಶ್ವರಂ ಮತ್ತು ಬಸವನಗುಡಿ ಬಡಾವಣೆಗಳು ನಿರ್ಮಾಣಗೊಂಡವು. ಆದರೆ ಮುಖ್ಯವಾದ ವಿಷಯವೆಂದರೆ ಶಿವನಸಮುದ್ರದಲ್ಲಿ ಕಾವೇರಿ ಜಲಪಾತವನ್ನು ಉಪಯೋಗಿಸಿಕೊಂಡು ಜಲವಿದ್ಯುತ್ ಕೇಂದ್ರದಿಂದ ಕೋಲಾರ ಚಿನ್ನದ ಗಣಿಗೂ, ಅನಂತರ ೧೯೦೫ರಲ್ಲಿ ಬೆಂಗಳೂರು ನಗರಕ್ಕೆ ವಿದ್ಯುತ್ ಸರಬರಾಜು ಮಾಡುವ ಕಾರ್ಯ ಆರಂಭಿಸಲಾದದ್ದು. ಭಾರತದಲ್ಲಿ ವಿದ್ಯುತ್ ಪಡೆದ ನಗರಗಳಲ್ಲಿ ಬೆಂಗಳೂರು ಮೊದಲನೆಯದಾಯಿತು. ಅಂದಿಗೆ ಇದು ಭಾರತದಲ್ಲೇ ಅತ್ಯಂತ ಉದ್ದವಾದ ಪ್ರಥಮ ವಿದ್ಯುದ್ವಾಹಕ ಸರಣಿಯಾಗಿತ್ತು ಹಾಗೂ ಮಹತ್ವದ ಸಾಧನೆಯಾಗಿತ್ತು
ಮೈಸೂರು ಸಂಸ್ಥಾನದ ನಗರ ಮತ್ತು ಹಲವು ಗ್ರಾಮಗಳಲ್ಲಿ ಬೀದಿ ಮತ್ತು ಮನೆಗಳಲ್ಲಿ ಬೆಳಗುತ್ತಿದ್ದ ವಿದ್ಯುತ್ ದೀಪಗಳನ್ನು ಕಾರ್ಖಾನೆಗಳಲ್ಲಿ ಬೃಹದಾಕಾರದ ಯಂತ್ರಗಳನ್ನು ನೋಡಿದೊಡನೆಯೇ ಇವುಗಳಿಗೆಲ್ಲ ಮೂಲಾರ್ಥ ವಿದ್ಯುಚ್ಛಕ್ತಿ ಎಂಬುದು ತಿಳಿದುಬರುತ್ತದೆ. ಶೇಷಾದ್ರಿ ಅಯ್ಯರ್ ಅವರ ದೂರದೃಷ್ಟಿಯ ಫಲ ಇದರಿಂದ ಎದ್ದು ಕಾಣುತ್ತದೆ. ಪ್ರಜಾಪ್ರತಿನಿಧಿ ಸಭೆಯು ಸಂಸ್ಥಾನದಲ್ಲಿ ಹೆಚ್ಚಿನ ಪ್ರಾಮಾಣಿಕತೆಗಳಲ್ಲಿಯೆ ಚರ್ಚೆಗೆ ಅವಕಾಶ ಮಾಡಿಕೊಟ್ಟಿತು. ಆರಂಭದ ವರ್ಷಗಳಲ್ಲಿ ಅದು ಗೌರವಾನ್ವಿತ ಮನವಿದಾರರ ಕೂಟವಾಗಿತ್ತು ಎನ್ನಬಹುದು. ೧೮೯೭ರ ಹೊತ್ತಿಗೆ ಸದಸ್ಯರ ಹೆಸರುಗಳು ಸರಕಾರಿ ದಾಖಲೆಗಳಲ್ಲಿ ಸೇರಿಕೊಂಡು ಅವರ ಸ್ಥಾನಮಾನಗಳು ಮನ್ನಣೆಗೆ ಪಾತ್ರವಾಗಿದ್ದವು. ೧೮೯೧ರಲ್ಲಿ ಚುನಾವಣೆಯ ಪದ್ಧತಿ ಜಾರಿಗೆ ಬಂದಿತು. ಹೆಚ್ಚು ಆಸ್ತಿ ಹಾಗೂ ಸರ್ಕಾರಕ್ಕೆ ಹೆಚ್ಚಿನ ಲೇವಿ ಪಾವತಿಸುವವರು ಮತದಾನಕ್ಕೆ ಅರ್ಹತೆ ಪಡೆದಿದ್ದರು. ಪದವೀಧರರೂ ಮತ ನೀಡುವ ಹಕ್ಕನ್ನು ಹೊಂದಿದ್ದರು. ಇದು ಬ್ರಿಟಿಷ್ ಪ್ರಾಂತ್ಯಗಳಲ್ಲಿ ನ್ಯಾಯವಿಧೇಯಕ ಸಭೆಗಳು ಸ್ಥಾಪನೆಯಾಗುವುದಕ್ಕೆ ಒಂದು ವರ್ಷ ಮುಂಚೆಯೇ ನಡೆದಿತ್ತು. ೧೮೯೪ರಲ್ಲಿ ಸದಸ್ಯರ ಅವಧಿ ಮೂರು ವರ್ಷಗಳೆಂದು ನಿರ್ಧಾರವಾಯಿತು. ಇದರಿಂದ ಪ್ರಜಾಪ್ರತಿನಿಧಿಗಳೆನಿಸಿಕೊಂಡವರು ತಮ್ಮ ಕಾರ್ಯವನ್ನು ಹೆಚ್ಚು ಶ್ರದ್ಧೆಯಿಂದ ನಿರ್ವಹಿಸಲು ಕಾರಣವಾಯಿತು.
ಶೇಷಾದ್ರಿ ಅಯ್ಯರ್ ಅವರ ಸುಧೀರ್ಘ ಹದಿನೆಂಟು ವರ್ಷಗಳ ಕಾಲದ ದಿವಾನ್ ಪದವಿಯ ಅವಧಿಯಲ್ಲಿ ಮೊದಲ ಹನ್ನೊಂದು ವರ್ಷಗಳ ಕಾಲ ಚಾಮರಾಜೇಂದ್ರ ಒಡೆಯರ್ ಅವರು ರಾಜರಾಗಿದ್ದರೆ, ನಂತರ ರೀಜೆಂಟರಾದ ವಾಣಿವಿಲಾಸ ಅವರ ಬೆಂಬಲ ಇವರಿಗೆ ದೊರಕಿತ್ತು. ಶೇಷಾದ್ರಿ ಅಯ್ಯರ್ ಅವರು ದಿವಾನ್ ಪದವಿಗೆ ಬಂದ ಮೊದಲನೆಯ ಮೂರು ವರ್ಷಗಳ ಕಾಲ ದೇಶದ ಆರ್ಥಿಕ ಸ್ಥಿತಿಯು ಅಸಮರ್ಪಕವಾಗಿಯೇ ಇತ್ತು. ವರಮಾನ ಅತ್ಯಂತ ಕಡಿಮೆಯಾಗಿತ್ತು. ಅಭಿವೃದ್ಧಿ ಪರ ಕೆಲಸಗಳಾದ ರೈಲು ಹಳಿಗಳ ನಿರ್ಮಾಣ, ನೀರಾವರಿ, ಕೃಷಿ ಕೈಗಾರಿಕೆಗಳ ಪ್ರಗತಿಗೆ ತಗಲುವ ವೆಚ್ಚವು ಹೆಚ್ಚಾಗಿತ್ತು. ಇದರ ನಡುವೆ ೧೮೮೪ರಲ್ಲಿ ಸಂಸ್ಥಾನದ ಕೆಲವು ಪ್ರದೇಶಗಳಲ್ಲಿ ಸಂಭವಿಸಿದ ಕ್ಷಾಮವು ಆರ್ಥಿಕ ಪರಿಸ್ಥಿತಿಯ ಮೇಲೆ ಗಂಭೀರ ಪರಿಣಾಮವನ್ನುಂಟುಮಾಡಿತು. ಇದರಿಂದ ಇವರು ಅಧಿಕಾರಕ್ಕೆ ಬಂದ ಪ್ರಾರಂಭದಲ್ಲಿಯೇ ಇವರನ್ನು ಎಷ್ಟು ನಿರುತ್ಸಾಹಕವಾದ ವಾತಾವರಣ ನಿರ್ಮಾಣವಾಗುತ್ತದೆಂಬುದು ವ್ಯಕ್ತವಾಗುತ್ತದೆ. ಧೃತಿಗೆಡದ ಐಯ್ಯರ್ ತಮ್ಮ ರಾಜತಾಂತ್ರಿಕತೆಯಿಂದ ದೇಶದಲ್ಲಿ ಉಂಟಾಗಿದ್ದ ಕ್ಷಾಮದ ನಿವಾರಣೆಗೆ ಶ್ರಮಿಸಿದರು. ೧೮೮೬ರಲ್ಲಿ ಸಂಸ್ಥಾನದ ಆಯವ್ಯಯವು ಹದಿಮೂರು ಲಕ್ಷ ರೂಪಾಯಿಗಳ ಉಳಿತಾಯವನ್ನು ತೋರಿಸುವ ರೀತಿಯಲ್ಲಿ ಮುನ್ನಡೆಯಿತು. ಕ್ಷಾಮದಿಂದ ಉಂಟಾಗಿದ್ದ ಆರ್ಥಿಕ ನಷ್ಟವನ್ನು ಅಭಿವೃದ್ಧಿ ಪಡಿಸಲು ಹಾಗೂ ಜನರಿಗೆ ಉದ್ಯೋಗ ಸೃಷ್ಟಿಸಲು ಕೆರೆಗಳ ನಿರ್ಮಾಣ ಹಾಗೂ ರೈಲು ಮಾರ್ಗಗಳನ್ನು ಹೊಸದಾಗಿ ನಿರ್ಮಿಸುವ ಕೆಲಸಗಳನ್ನು ಕೈಗೊಂಡು ಗ್ರಾಮೀಣ ಪ್ರದೇಶದ ಜನರಿಗೆ ಕೆಲಸ (ಕೂಲಿ) ಸಿಗುವಂತೆ ಮಾಡಿದರು. ತೆರಿಗೆ ಪ್ರಮಾಣವನ್ನು ಕಡಿಮೆ ಮಾಡಿದರು. ನಾಲ್ವಡಿ ಅವರ ಆದೇಶದಂತೆ ಶೇಷಾದ್ರಿ ಅಯ್ಯರ್ ಅವರು ಕೇಂದ್ರದ ಬ್ರಿಟಿಷ್ ಸರ್ಕಾರಕ್ಕೆ ಪ್ರತಿ ವರ್ಷ ಹತ್ತೂವರೆ ಲಕ್ಷ ರೂಪಾಯಿಗಳ ಪೊಗದಿ ಕೊಡುವುದನ್ನು ಮನ್ನ ಮಾಡಬೇಕೆಂದು ಕೋರಿ ಬ್ರಿಟಿಷ್ ಸರ್ಕಾರಕ್ಕೆ ಪತ್ರ ಬರೆದು, ಈ ಕಾರ್ಯದಲ್ಲಿ ಯಶಸ್ವಿಯಾದರು. ೧೮೮೬ರಲ್ಲಿ ಇವರಿಗೆ “Fellow of the Madras University” ಎಂಬ ಗೌರವ ನೀಡಿ ಗೌರವಿಸಲಾಯಿತು. ಬ್ರಿಟಿಷ್ ಸರ್ಕಾರ ಇವರಿಗೆ C.S.I ಎಂಬ ಬಿರುದನ್ನು ನೀಡಿ ಗೌರವಿಸಿತ್ತು. ನಂತರ ಇವರು KCSI ಎಂಬ ಬಿರುದಿಗೂ ಭಾಜನರಾದರು. ಹೀಗೆ ಹದಿನೆಂಟು ವರ್ಷಗಳ ಕಾಲ ಮೈಸೂರು ಸಂಸ್ಥಾನದ ದಿವಾನರಾಗಿ ಆಳ್ವಿಕೆ ನಡೆಸಿದ ಐಯ್ಯರ್, ೧೯೦೧ ಮಾರ್ಚ್ ೧೮ರಂದು ದಿವಾನ ಪದವಿಯಿಂದ ನಿವೃತ್ತರಾದರು. ೧೯೦೧ ಸೆಪ್ಟಂಬರ್ ೧೩ರಂದು ಮರಣ ಹೊಂದಿದರು.
ಪಿ.ಎನ್. ಕೃಷ್ಣಮೂರ್ತಿ
ಶೇಷಾದ್ರಿ ಐಯ್ಯರ್ ನಂತರ ಪೂರ್ಣಯ್ಯನವರ ವಂಶಸ್ಥರೂ ಬೆಂಗಳೂರು ಸೆಂಟ್ರಲ್ ಕಾಲೇಜಿನ ಮೊದಲ ಪದವೀಧರರಲ್ಲಿ ಒಬ್ಬರೂ ಆಗಿದ್ದ ಸರ್. ಪಿ.ಎನ್. ಕೃಷ್ಣಮೂರ್ತಿಯವರು ದಿವಾನರಾಗಿ ನೇಮಕವಾದರು. ೧೯೦೨ ಆಗಸ್ಟ್ ತಿಂಗಳಲ್ಲಿ ಕೃಷ್ಣರಾಜ ಒಡೆಯರಿಗೆ ಸಂಸ್ಥಾನದ ಪೂರ್ಣ ಅಧಿಕಾರ ವಹಿಸಲಾಯಿತು. ಈ ಅವಧಿಯವರೆಗೆ ನಾಲ್ವಡಿ ಕೃಷ್ಣರಾಜ ಒಡೆಯರಿಗೆ ಸಾಕಷ್ಡು ತರಬೇತಿಯಾಗಿತ್ತು. ಅವರು ತಮ್ಮ ಕರ್ತವ್ಯಗಳನ್ನು ಅತ್ಯಂತ ಶ್ರದ್ಧೆಯಿಂದ ನಿರ್ವಹಿಸುತ್ತಾ ತಮ್ಮ ಕಾರ್ಯಾಲಯಕ್ಕೆ ದಿನವೂ ಸರ್ಕಾರಿ ನೌಕರರಂತೆ ತಪ್ಪದೆ ಹೋಗುತ್ತಿದ್ದರು. ಶಿಕ್ಷಣದ ಪ್ರಗತಿಗೆ ಸಾಕಷ್ಟು ಗಮನವಿತ್ತರು. ಭಾರತದ ಬೃಹತ್ ಕೈಗಾರಿಕೋದ್ಯಮಿಯಾಗಿದ್ದ ಜೆ.ಎನ್. ಟಾಟಾ ಅವರು ವಿಜ್ಞಾನ ಸಂಶೋಧನೆಗೆ ಮೀಸಲಾದ ಸಂಸ್ಥೆಯೊಂದಕ್ಕೆ ದತ್ತಿ ನೀಡಲು ಮುಂದೆ ಬಂದಾಗ ನಾಲ್ವಡಿಯವರು ನಿಧಾನ ಮಾಡದೆ ಬೆಂಗಳೂರಿನಲ್ಲಿ ಭಾರತೀಯ ವಿಜ್ಞಾನ ಸಂಸ್ಥೆ ಆರಂಭವಾಗಲು (Indian Institute of Science) ಕಾರಣರಾದರು. ಇದಕ್ಕೆ ಮೈಸೂರು ಸರ್ಕಾರವು ಪ್ರತಿ ವರ್ಷ ರೂ. ೫೦,೦೦೦ಗಳ ಆರ್ಥಿಕ ನೆರವು ನೀಡಲು ಒಪ್ಪಿಗೆ ಕೊಟ್ಟಿತು. ಗ್ರಾಮ ಕೈಗಾರಿಕೆಗಳಾದ ಮರಗೆಲಸ, ನೇಯ್ಗೆ, ರೇಷ್ಮೆ ಹುಳು ಸಾಕಾಣಿಕೆ, ಕಬ್ಬಿಣದ ಕೆಲಸ, ಬೆತ್ತದ ಕೆಲಸ, ಚೆನ್ನಪಟ್ಟಣದಲ್ಲಿ ಸುಧಾರಿತ ವಿಧಾನದ ಬಣ್ಣದ ಗೊಂಬೆಗಳ ತಯಾರಿಕೆಯ ತರಬೇತಿ ನೀಡಲು ತರಬೇತಿ ಕೇಂದ್ರಗಳನ್ನು ಮೈಸೂರಿನಲ್ಲಿ ಸ್ಥಾಪಿಸಲಾಯಿತು. ಮದರಾಸು ಮತ್ತು ಮುಂಬಯಿಗಳ ಕಲಾ ಶಾಲೆಗಳಲ್ಲಿ ವ್ಯಾಸಂಗ ಮಾಡಲು ಅಪೇಕ್ಷಿಸಿದ ವಿದ್ಯಾರ್ಥಿಗಳಿಗೆ ಶಿಷ್ಯ ವೇತನವನ್ನು ನೀಡುವ ವ್ಯವಸ್ಥೆ ಜಾರಿಗೆ ಬಂದಿತ್ತು. ಸ್ಥಳೀಯ ಸ್ವಯಂ ಆಡಳಿತ ಸಂಸ್ಥೆಗಳು ಹೆಚ್ಚು ವಿಶಾಲವಾಗಿ ಬೆಳವಣಿಗೆ ಕಂಡವು. ೮ ಜಿಲ್ಲಾ ಬೋರ್ಡುಗಳು, ೨೨ ತಾಲೂಕು ಮಂಡಲಿಗಳು ಮತ್ತು ೩೮ ಘಟಕಗಳು ೧೯೦೩ರ ಸೆಪ್ಟಂಬರ್‌ನಲ್ಲಿ ಹೊರಡಿಸಿದ ಆಜ್ಞೆ ಪ್ರಕಾರ ರಚನೆಯಾದವು. ಅದೇ ವರ್ಷ ಮೈಸೂರು ನಗರಾಭಿವೃದ್ಧಿ ಮಂಡಲಿ ರಚಿತವಾಯಿತು. ೧೯೦೧ರಲ್ಲಿ ನಡೆದ ಜನಗಣತಿಯ ಪ್ರಕಾರ ಸರ್ಕಾರದ ಕಾರ್ಯದರ್ಶಿ ಎಚ್.ವಿ. ನಂಜುಂಡಯ್ಯ ಅವರ ನಾಯಕತ್ವದಲ್ಲಿ ಬುಡಕಟ್ಟು ಜನಾಂಗಗಳ ಅಧ್ಯಯನ ಕಾರ್ಯ ನಡೆಯುವ ಪ್ರಯತ್ನ ಆರಂಭವಾಯಿತು. ಬ್ರಿಟಿಷ್ ಭಾರತದಲ್ಲಿ ೧೯೦೪ರಲ್ಲಿ ಆರಂಭವಾದ ಸಹಕಾರಿ ಚಳುವಳಿ ೧೯೦೫ರಲ್ಲಿ ರಾಜ್ಯದಲ್ಲಿಯೂ ಆರಂಭವಾಗಿ ಸಹಕಾರ ಸಂಘಗಳು ಮತ್ತು ಬ್ಯಾಂಕುಗಳು ಹೆಚ್ಚಿನ ಸಂಖ್ಯೆಯಲ್ಲಿ ಸ್ಥಾಪಿತವಾಗಲು ಕಾರಣವಾದವು. ಕೃಷ್ಣಮೂರ್ತಿ ಅವರು ೧೯೦೬ ಮಾರ್ಚ್ ೩೦ರಂದು ನಿವೃತ್ತಿಯಾದರು.
ಪಿ. ವಿ. ಮಾಧವರಾಯ
೧೯೦೬ ಮಾರ್ಚ್ ೩೦ರಂದು ಸರ್ ಪಿ.ಎನ್. ಕೃಷ್ಣಮೂರ್ತಿ ಅವರ ನಂತರ ದಿವಾನರಾಗಿ ನೇಮಕಗೊಂಡ ಪಿ.ವಿ. ಮಾಧವರಾಯರು ಮೂರು ವರ್ಷಗಳ ಆಡಳಿತ ನಡೆಸಿದರು. ರಾಜ್ಯದ ದಿವಾನರಾಗಿ ನೇಮಕಗೊಳ್ಳುವ ಮುನ್ನ ಅವರು ತಮಿಳು ನಾಡಿನ ಪ್ರಾಂತ್ಯದ ತಿರುವಾಂಕೂರು ಸಂಸ್ಥಾನದ ದಿವಾನರಾಗಿದ್ದರು. ಅವರು ಮೈಸೂರು ಸಂಸ್ಥಾನದ ಸೇವೆಯಲ್ಲೇ ಇದ್ದು, ಕಾಲ ಕ್ರಮೇಣ ಪೊಲೀಸು ಮುಖ್ಯಾಧಿಕಾರಿಯಾಗಿಯೂ ಹಾಗೂ ಸಂಸ್ಥಾನದ ಸಲಹಾ ಸಮಿತಿಯ ಸದಸ್ಯರೂ ಆಗಿದ್ದು ತಿರುವಾಂಕೂರು ರಾಜ್ಯದ ದಿವಾನರಾಗುವ ಸಲುವಾಗಿ ಅದಕ್ಕೆ ರಾಜೀನಾಮೆಯಿತ್ತಿದ್ದರು. ಅವರ ಕಾಲದಲ್ಲಿ ಬೆಂಗಳೂರು, ಚಿಕ್ಕಮಗಳೂರು ಮೀಟರ್ ಗೇಜ್ ರೈಲು ಮಾರ್ಗ ನಿರ್ಮಿಸಲಾಯಿತು. ರಾಜ್ಯದಲ್ಲಿ ರೈಲ್ವೆ ಆಡಳಿತ ಅಭಿವೃದ್ಧಿ ಪಡಿಸುವುದಕ್ಕಾಗಿ ಎಂ.ಎಸ್.ಎಂ ರೈಲ್ವೆ ಕಂಪನಿಯೊಂದಿಗೆ ಮೈಸೂರು ಸರಕಾರ ಹೊಸ ಒಪ್ಪಂದವನ್ನು ಮಾಡಿಕೊಂಡಿತು. ಅರಣ್ಯ ರಕ್ಷಣೆಗಾಗಿ ಹೆಚ್ಚಿನ ಗಮನ ನೀಡಲಾಯಿತು.ಇಬ್ಬರು ವಿದ್ಯಾರ್ಥಿಗಳು ಅರಣ್ಯ ಶಾಸ್ತ್ರ ಅಧ್ಯಯನ ಮಾಡಲು ಡೆಹರಾಡೂನಿಗೂ, ಇನ್ನೊಬ್ಬನನ್ನು ಆಕ್ಸ್‌ಫರ್ಡಿಗೂ ಸರಕಾರದ ಆರ್ಥಿಕ ನೆರವಿನಿಂದ ಕಳಿಸಲಾಯಿತು. ಈ ಅವಧಿಯಲ್ಲಿಯೇ ಬೆಂಗಳೂರಿನ ಹೆಬ್ಬಾಳದಲ್ಲಿ ಪಶುಪಾಲನಾ ಕಾಲೇಜು ಆರಂಭವಾಯಿತು. ರಾಜಕೀಯ ಸುಧಾರಣೆಯ ವಿಷಯದಲ್ಲಿಯೂ ಮುಖ್ಯವಾದ ಬದಲಾವಣೆಗಳಾದವು. ೧೯೦೭ರಲ್ಲಿ ಮೈಸೂರು ನ್ಯಾಯ ವಿಧಾಯಕ ಸಭೆ ಸ್ಥಾಪನೆಯಾಯಿತು. ಸದಸ್ಯರ ಸಂಖ್ಯೆ ೧೦ಕ್ಕೆ ಕಡಿಮೆಯಿಲ್ಲದಂತೆ, ೧೫ಕ್ಕೆ ಮೀರದಂತೆ ಹಾಗೂ ೨೫ಕ್ಕೆ ಕಡಿಮಯಯಿಲ್ಲದಂತೆ ಖಾಸಗಿ ಸದಸ್ಯರು ಸರಕಾರದಿಂದ ನಾಮಕರಣ ಹೊಂದುವಂತಾಯಿತು. ಪ್ರಜಾಪ್ರತಿನಿಧಿ ಸಭೆಯಿಂದ ಇಬ್ಬರು ಸದಸ್ಯರನ್ನು ನ್ಯಾಯವಿಧೇಯಕ ಸಭೆಗೆ ಚುನಾಯಿಸುವಂತಾಯಿತು. ಪ್ರಜಾಪ್ರತಿನಿಧಿ ಸಭೆಯಲ್ಲಿ ಪ್ರಥಮ ಬಾರಿಗೆ, ವಿಧೇಯಕಗಳ ಬಗೆಗೆ ಮತ ನೀಡುವ ಪದ್ಧತಿಗೆ ಅನುಮತಿ ದೊರಕಿತು. ಆ ವರೆಗಿನ ಪದ್ಧತಿಯ ಪ್ರಕಾರ ಸಭೆಯ ಒಟ್ಟಾರೆ ಅಭಿಮತವನ್ನು ಮಾತ್ರ ಸೂಚಿಸಲಾಗುತ್ತಿತ್ತು. ೧೯೦೫ರಲ್ಲಿ ಬಂಗಾಳ ವಿಭಜನೆಯ ಕಾರಣದಿಂದ ದೇಶದಾದ್ಯಂತ ನಡೆದ ರಾಷ್ಟ್ರೀಯ ಆಂದೋಲನದ ಪರಿಣಾಮವಾಗಿ ಚರ್ಚೆಗೀಡಾದ ಹೊಸ ಆಲೋಚನೆಗಳಿಂದ ಈ ರಾಜಕೀಯ ಸುಧಾರಣೆಗಳು ಜನತೆಯ ಉತ್ಸಾಹವನ್ನು ಕೆರಳಿಸಲಿಲ್ಲ. ಪಿ.ವಿ ಮಾಧವರಾಯರು ದಕ್ಷ ಆಡಳಿತಗಾರರಾಗಿದ್ದರು. ಆದರೆ ಬದಲಾದ ಸಂದರ್ಭದಲ್ಲಿ ಅವರು ಪ್ರಜಾಪ್ರತಿನಿಧಿ ಸಭೆಯಿಂದ ನ್ಯಾಯ ವಿಧೇಯಕ ಸಭೆಗೆ ಚುನಾಯಿತರಾಗಿದ್ದ ಎಂ. ವೆಂಕಟಕೃಷ್ಣಯ್ಯ ಮತ್ತು ಡಿ. ವೆಂಕಟರಾಮಯ್ಯ ಅವರ ಆಯ್ಕೆಯನ್ನು ರದ್ದುಮಾಡಿ ಅವಿಶ್ವಾಸಕ್ಕೆ ಗುರಿಯಾದರು. ಎಲ್ಲಕ್ಕಿಂತ ಹೆಚ್ಚಾಗಿ ಅವರ ಆಡಳಿತವು ಜನಪ್ರಿಯತೆ ಕಳೆದುಕೊಳ್ಳಲು ೧೯೦೮ರ ಮೈಸೂರು ವೃತ್ತ ಪತ್ರಿಕಾ ನಿಬಂಧನೆಯೇ ಕಾರಣ. ಅದು ತುಂಬ ಟೀಕೆಗೆ ಗುರಿಯಾಯಿತು.ಆ ನಿಬಂಧನೆಗೆ ಪ್ರತಿಭಟನೆ ಸೂಚಿಸುವ ಸಲುವಾಗಿ ರಾಜ್ಯದ ವೃತ್ತಪತ್ರಿಕೆಗಳು ತಾತ್ಕಾಲಿಕವಾಗಿ ಪ್ರಕಟಣೆ ನಿಲ್ಲಿಸಿದವು.
ಇವರ ಕಾಲದ ಆಡಳಿತದಲ್ಲಿ ಉಲ್ಲೇಖಿಸಬಹುದಾದ ಬಹು ಮುಖ್ಯ ಅಂಶಗಳಲ್ಲಿ ಭಾರತೀಯ ವಿಜ್ಞಾನ ಸಂಸ್ಥೆಯ ಕಟ್ಟಡ ನಿರ್ಮಾಣದ ಕೆಲಸ ಮುನ್ನಡೆಯುತ್ತಿತ್ತು. ಅದಕ್ಕಾಗಿ ೫ ಲಕ್ಷ ರೂ.ಹಣಕಾಸಿನ ನೆರವನ್ನು ಸರ್ಕಾರ ಮಂಜೂರು ಮಾಡಿತು. ಶಂಕರ ಮಠದ ಕಟ್ಟಡ ಇದೇ ಕಾಲದಲ್ಲಿ ನಿರ್ಮಾಣವಯಿತು. ಪ್ರಾಥಮಿಕ ಶಿಕ್ಷಣ ಅಭಿವೃದ್ಧಿಗಾಗಿ ಎಲ್ಲ ಪ್ರಾಥಮಿಕ ಶಾಲೆಗಳಲ್ಲಿಯೂ ಶುಲ್ಕವನ್ನು ರದ್ದು ಮಾಡಲಾಯಿತು. ಸರಕಾರ ಸಂಘಗಳಿಗೆ ಹಣಕಾಸನ್ನು ಒದಗಿಸುವುದಕ್ಕೋಸ್ಕರ ಬೆಂಗಳೂರಿನಲ್ಲಿ ಒಂದು ಕೇಂದ್ರ ಸಹಕಾರ ಬ್ಯಾಂಕ್ ಆರಂಭಿಸಲಾಯಿತು. ಇದಕ್ಕೆ ಸಹಕರಿಸುವ ದೃಷ್ಟಿಯಿಂದ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರು ಸ್ವತ: ಅಧಿಕ ಮೊತ್ತದ ಠೇವಣಿಯನ್ನು ಈ ಬ್ಯಾಂಕಿನಲ್ಲಿ ಇಟ್ಟಿದ್ದರು.
ಟಿ. ಅನಂತರಾಮ್
ಪಿ.ವಿ. ಮಾಧವರಾಯರು ೧೯೦೫ರ ಮಧ್ಯ ಭಾಗದಲ್ಲಿ ನಿವೃತ್ತರಾದರು. ಅವರ ನಂತರ ಟಿ. ಅನಂತರಾಮ್ ದಿವಾನರಾದರು. ಅವರು ೧೮೭೩ರಲ್ಲಿ ಮೈಸೂರು ಸರ್ಕಾರದ ಕೆಲಸಕ್ಕೆ ಸೇರಿ ರೆವಿನ್ಯೂ ಕಮಿಷನರ್ ಹಾಗೂ ಸಲಹಾ ಸಮಿತಿ ಸದಸ್ಯರೂ ಆಗಿದ್ದರು. ಅವರು ಮೂರು ವರ್ಷಗಳ ಕಾಲ ದಿವಾನರಾಗಿದ್ದು ಸುಸಂಸ್ಕೃತ ಮನೋಭಾವ ಹಾಗೂ ಪಾಂಡಿತ್ಯಕ್ಕೆ ಹೆಸರಾಗಿದ್ದರು. ಇವರ ಆಳ್ವಿಕೆಯ ಪ್ರಮುಖ ಸಾಧನೆ ಎಂದರೆ ೧೮೯೭ರಲ್ಲಿ ಅಗ್ನಿಗೆ ಆಹುತಿಯಾಗಿ ಭಸ್ಮವಾಗಿದ್ದ ಮೈಸೂರು ಅರಮನೆಯ ಮರದ ಕಟ್ಟಡದ ಭಾಗದಲ್ಲಿ ೧೯೧೦ರಲ್ಲಿ ಹೊಸದಾಗಿ ಇಂದು ನಾವು ಕಾಣುವ ಮೈಸೂರು ಅರಮನೆ ಕಟ್ಟಿ ಮುಗಿಸಿದ್ದು. ಅದು ಸ್ಥಳೀಯವಾಗಿ ದೊರಕುವ ಅಭ್ರಕ, ಅಗ್ನಿಶಿಲೆ ಮತ್ತು ಅಮೃತ ಶಿಲೆ ಮೊದಲಾದ ಶಿಲೆಗಳಿಂದ ನಿರ್ಮಾಣ ಮಾಡಲಾಯಿತು. ಈ ನಿರ್ಮಾಣ ಕಾರ್ಯಕ್ಕೆ ಕುಶಲ ಕೆಲಸಗಾರರನ್ನು ತಮಿಳುನಾಡು, ಯೂರೋಪ್, ಅರಬ್ ರಾಷ್ಟ್ರಗಳಿಂದ ಕರಸಿಕೊಳ್ಳಲಾಗಿತ್ತು. ತಿರುವಾಂಕೂರಿನ ಪ್ರಸಿದ್ಧ ಚಿತ್ರ ಕಲೆಗಾರ ರವಿವರ್ಮನನ್ನು ದರ್ಬಾರ್ ಹಾಲ್ ಶೃಂಗರಿಸಲು ಕರೆಸಲಾಗಿತ್ತು. ಇವನ ಸುಂದರ ಚಿತ್ರಕಲೆ ಇಂದಿಗೂ ಜಗತ್ಪ್ರಸಿದ್ಧಿಯಾಗಿದೆ. ಇವರ ಆಳ್ವಿಕೆಯ ಕಾಲದಲ್ಲಿ ರಾಜ್ಯದ ಚೀಫ್ ಇಂಜಿನಿಯರಾಗಿದ್ದ ಎಂ. ವಿಶ್ವೇಶ್ವರಯ್ಯ ಅವರ ಸಲಹೆಯಂತೆ, ನಾಲ್ವಡಿ ಕೃಷ್ಣರಾಜ ಒಡೆಯರ ಆಡಳಿತದ ದೂರದೃಷ್ಟಿಯ ಫಲವಾಗಿ ಕನ್ನಂಬಾಡಿ ಜಲಾಶಯದ ನಿರ್ಮಾಣಕಾರ್ಯ ೧೯೧೧ರಲ್ಲಿ ಆರಂಭವಾಯಿತು. ಎಲ್ಲಕ್ಕಿಂತ ಬಹಳ ಮುಖ್ಯವಾದ ಕೆಲಸವೆಂದರೆ ಅಭಿವೃದ್ಧಿ ಕೆಲಸಗಳಿಗೆ ಸಂಬಂಧಿಸಿದ ಮೈಸೂರು ಆರ್ಥಿಕ ಸಮ್ಮೇಳನಗಳು ನಡೆದು ರಾಜ್ಯದ ಶಿಕ್ಣಣ ಕೈಗಾರಿಕೆ ಮತ್ತು ಕೃಷಿ ಕೆಲಸಗಳ ಯೋಜನಾಬದ್ಧ ಬೆಳವಣಿಗೆಗೆ ಹೆಜ್ಜೆಯಿಟ್ಟಿದ್ದು. ಇವರ ಆಳ್ವಿಕೆಯ ಕಾಲದಲ್ಲಿ ಮೈಸೂರು ಬ್ರಾಹ್ಮಣರಿಗೂ ಹಾಗೂ ಮದ್ರಾಸ್ ಬ್ರಾಹ್ಮಣರಿಗೂ ಅಧಿಕಾರಕ್ಕಾಗಿ ತಿಕ್ಕಾಟ ಪ್ರಾರಂಭವಾಯಿತು. ಇದರ ಫಲವಾಗಿ ಮೈಸೂರು ಸಂಸ್ಥಾನದ ಬ್ರಾಹ್ಮಣರಾದ ವಿಶ್ವೇಶ್ವರಯ್ಯ ಅವರು ಪ್ರಥಮವಾಗಿ ದಿವಾನರಾದರು.

ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ನಾಲ್ಕು – ದಿವಾನರುಗಳ ಕಾಲದ ಮೈಸೂರು ರಾಜಕೀಯ (೨)
ಎಂ. ವಿಶ್ವೇಶ್ವರಯ್ಯ
೧೯೧೨ರ ಕೊನೆಯ ಕಾಲಕ್ಕೆ ಟಿ. ಅನಂತರಾಮ್ ಅವರ ತರುವಾಯ ಎಂ. ವಿಶ್ವೇಶ್ವರಯ್ಯ ಅವರು ದಿವಾನರಾದರು. ಇದರಿಂದ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರು ತಾಂತ್ರಿಕ ಇಲಾಖೆಯ ಮುಖ್ಯಸ್ಥರೊಬ್ಬರನ್ನು ದಿವಾನ ಪದವಿಗೆ ತಂದ ಹೊಸ ಸಂಪ್ರದಾಯವನ್ನು ಜಾರಿಗೆ ತಂದಂಥವರಾದರು. ವಿಶ್ವೇಶ್ವರಯ್ಯ ಅವರು ಮೈಸೂರು ಸಂಸ್ಥಾನದಲ್ಲಿ ಜನಿಸಿದರೂ ಪದವೀಧರರಾದ ಕೂಡಲೆ ಮುಂಬೈ ಪ್ರಾಂತದಲ್ಲಿ ಕೆಲಸಕ್ಕೆ ಸೇರಿದರು. ಅಲ್ಲಿ ಅವರು ಶ್ರೇಷ್ಠ ಸೇವೆಸಲ್ಲಿಸಿ ತಮ್ಮ ೪೮ನೇ ವಯಸ್ಸಿನಲ್ಲಿಯೇ ನಿವೃತ್ತಿ ಪಡೆದರು. ನಂತರ ಅವರು ಮಹಾರಾಜರ ಮತ್ತು ದಿವಾನರ ಕರೆಗೆ ಓಗೊಟ್ಟು ತಮ್ಮ ಸ್ವಂತ ಸಂಸ್ಥಾನಕ್ಕೆ ಸೇವೆ ಸಲ್ಲಿಸಲು ಸಂತೋಷದಿಂದ ಒಪ್ಪಿಕೊಂಡರು.
ವಿಶ್ವೇಶ್ವರಯ್ಯ ಅವರ ಕಾಲದಲ್ಲಿ ರಾಜ್ಯದ ಸರ್ವ ವಿಧದ ಬೆಳವಣಿಗೆ ಆರಂಭವಾಯಿತು. ಕೈಗಾರಿಕೆಯ ಕ್ಷೇತ್ರ ವಿಶೇಷವಾಗಿ ಬೆಳೆಯಿತು. ಅವರು ಜನರಲ್ಲಿ ಯೋಜನಾ ಮನೋಧರ್ಮವನ್ನು ಮೂಡಸಿ, ಸ್ಪಷ್ಟವಾದ ಗುರಿಗಳನ್ನಿಟ್ಟುಕೊಂಡು ಅವುಗಳ ಸಾಧನೆಗೆ ಅಧಿಕಾರಿಗಳೂ, ಖಾಸಗಿ ಜನರು ಶ್ರಮಿಸುವಂತೆ ಮಾಡಿದರು. ಶಿಕ್ಣಣದ ವಿಷಯದಲ್ಲಿ ಕಡ್ಡಾಯ ಪದ್ಧತಿಯನ್ನು ಹಂತಹಂತವಾಗಿ ಜಾರಿಗೆ ತರಲು ಕಾನೂನು ಜಾರಿಗೊಳಸಿದರು. ಹೆಣ್ಣುಮಕ್ಕಳ ವಿದ್ಯಾಭ್ಯಾಸ ಪ್ರಗತಿಗೆ ಉಪಯುಕ್ತ ಕಾರ್ಯಕ್ರಮ ಕೈಗೊಂಡರು. ಹಿಂದುಳಿದ, ದಲಿತಾ ಹಾಗೂ ಪರಿಶಿಷ್ಟ ಪಂಗಡಗಳ ವಿದ್ಯಾರ್ಥಿಗಳ ಶೈಕ್ಷಣಿಕ ಅನುಕೂಲಕ್ಕಾಗಿ ಶಿಷ್ಯ ವೇತನವನ್ನು ಜಾರಿಗೆ ತಂದರು. ಮೆಕ್ಯಾನಿಕಲ್ ಇಂಜನಿಯರಿಂಗ್ ಶಾಲೆ ಹಾಗೂ ವಾಣಿಜ್ಯ ಮತ್ತು ವ್ಯವಸಾಯ ಶಾಲೆ, ಚಾಮರಾಜೇಂದ್ರ ಕಲಾ ಶಾಲೆ ಮೈಸೂರಿನಲ್ಲಿ ಹಾಗೂ ಜಿಲ್ಲಾ ಮುಖ್ಯ ಪಟ್ಟಣಗಳಲ್ಲಿ ಕೈಗಾರಿಕೆಯ ಶಾಲೆಗಳು ಸ್ಥಾಪನೆಗೊಂಡವು. ಬೆಂಗಳೂರಿನಲ್ಲಿ ಸರಕಾರಿ ಇಂಜನಿಯರಿಂಗ್ ಕಾಲೇಜ್ ಸ್ಥಾಪನೆಗೊಂಡಿತ್ತು. ಉನ್ನತ ವ್ಯಾಸಂಗಕ್ಕಾಗಿ ವಿದೇಶಕ್ಕೆ ಹೋಗ ಬಯಸುವ ವಿದ್ಯಾರ್ಥಿಗಳಿಗೆ ವಿದ್ಯಾರ್ಥಿವೇತನ ನೀಡುವ ಪದ್ಧತಿಯನ್ನು ಕಡ್ಡಾಯವಾಗಿ ಜಾರಿಗೆ ತಂದರು. ೧೯೧೬ರಲ್ಲಿ ಮೈಸೂರು ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿದರು. ಕಾಶಿ ಹಿಂದೂ ವಿಶ್ವವಿದ್ಯಾಲಯಕ್ಕೆ ಕುಲಪತಿಯಾಗಿದ್ದ ನಾಲ್ವಡಿ ಕೃಷ್ಣರಾಜ ಒಡೆಯರ ಅವರು ತಮ್ಮ ಸಂಸ್ಥಾನದ ದೇಶೀಯ ವಿಶ್ವವಿದ್ಯಾಲಯಕ್ಕೆ ೨ ಲಕ್ಷ ರೂಪಾಯಿಗಳನ್ನು ದಾನರೂಪದಲ್ಲಿ ನೀಡಿದರು. ಪ್ರತಿವರ್ಷ ೧೨,೦೦೦ ರೂಪಾಯಿ ಆರ್ಥಿಕ ನೆರವನ್ನು ನೀಡಲು ಒಪ್ಪಿದರು. ವಿಶ್ವೇಶ್ವರಯ್ಯ ಅವರ ಕಾಲದಲ್ಲಿ ಅನೇಕ ಕೈಗಾರಿಕೆಗಳು ಸ್ಥಾಪಿತವಾದವು. ಮೈಸೂರಿನ ಗಂಧದ ಎಣ್ಣೆ ಕಾರ್ಖಾನೆ, ಬೆಂಗಳೂರಿನಲ್ಲಿ ಸಾಬೂನು ಕಾರ್ಖಾನೆ, ಲೋಹ ಗಳ ಕಾರ್ಖಾನೆ, ಚರ್ಮ ಹದ ಮಾಡುವ ಕಾರ್ಖಾನೆ, ಸೆಂಟ್ರಲ್ ಇಂಡಸ್ಟ್ರಿಯಲ್ ವರ್ಕ್‌‌ಷಾಪ್, ಎಚ್.ಎ.ಎಲ್. ಎಚ್.ಎಂ.ಟಿ., ಮೈಕೊ ಇತ್ಯಾದಿ. ಭದ್ರಾವತಿಯಲ್ಲಿ ಕಬ್ಬಿಣದ ಕಾರ್ಖಾನೆ ಮತ್ತು ಮರದ ಎಣ್ಣೆ ತೆಗೆಯುವ ಕಾರ್ಖಾನೆ ಸ್ಥಾಪನೆಯಾದವು. ಮೈಸೂರು ಬ್ಯಾಂಕ್ (State Bank of Mysore), ಮೈಸೂರು ವಾಣಿಜ್ಯ ಸಂಸ್ಥೆ, ಕನ್ನಡ ಸಾಹಿತ್ಯ ಪರಿಷತ್ತು, ಬೆಂಗಳೂರು ಮೈಸೂರುಗಳಲ್ಲಿ ಸಾರ್ವಜನಿಕ ಪುಸ್ತಕ ಭಂಡಾರಗಳು, ಬೆಂಗಳೂರಿನ ಸೆಂಚುರಿ ಕ್ಲಬ್ ಮತ್ತು ಮೈಸೂರಿನಲ್ಲಿ ಕಾಸ್ಮೋಪಾಲಿಟನ್ ಕ್ಲಬ್ ಇವೆಲ್ಲವೂ ನಾಲ್ವಡಿ ಹಾಗೂ ವಿಶ್ವೇಶ್ವರಯ್ಯ ಅವರ ದೂರದೃಷ್ಟಿಯ ಫಲವಾಗಿ ಸ್ಥಾಪನೆಗೊಂಡವು.
ವಿಶ್ವೇಶ್ವರಯ್ಯ ಅವರ ಆಡಳಿತದ ಕಾಲದಲ್ಲಿಯೇ ಹಾಸನದ ಮೂಲಕವಾಗಿ ಬೆಂಗಳೂರು ಅರಸೀಕೆರೆ ರೈಲು ಮಾರ್ಗ ಆರಂಭವಾಯಿತು. ಬಂಗಾರಪೇಟೆಯನ್ನು ಕೋಲಾರದ ಮೂಲಕ ಚಿಕ್ಕಬಳ್ಳಾಪುರಕ್ಕೆ ಸೇರಿಸುವ ರೈಲುಮಾರ್ಗವು ಪೂರ್ಣಗೊಂಡಿತ್ತು. ಮಲೆನಾಡಿನ ಅರಣ್ಯಗಳಿಂದ ಮರದ ದಿಮ್ಮೆಗಳನ್ನು ಸಾಗಿಸಲು ಅನುಕೂಲವಾಗುವಂತೆ ತರೀಕೆರೆ ನರಸಿಂಹರಾಜಪುರಗಳ ನಡುವೆ ಟ್ರಾಂವೇ ಆರಂಭವಾಯಿತು. ಎಂ.ಎಸ್.ಎಂ. ರೈಲ್ವೇ ಕಂಪನಿಯಿಂದ ೩೭೨ ಮೈಲಿಗಳ ರೈಲು ಮಾರ್ಗದ ಆಡಳಿತವು ಮೈಸೂರು ಸರ್ಕಾರಕ್ಕೆ ಕೊಡಲ್ಪಟ್ಟಿತು. ೧೭೯೯ರ ಒಪ್ಪಂದದ ಪ್ರಕಾರ ಮೈಸೂರು ರಾಜ್ಯಕ್ಕೆ ಸಮುದ್ರ ತೀರ ಪ್ರದೇಶದೊಡನೆ ಸಂಪರ್ಕವೇ ಇಲ್ಲದಂತಾಯಿತು. ಆದುದರಿಂದ ಮೈಸೂರಿನಿಂದ ಮೈಸೂರಿನ ದೂರದ ಭಟ್ಕಳದ ವರೆಗೆ ರೈಲ್ವೇ ಸಂಪರ್ಕ ಹೊಂದಿದ ಬಂದರಿನವರೆಗೆ ಬೆಳವಣಿಗೆಯಾಗುವಂತೆ ಅವಕಾಶ ಕೊಡಬೇಕೆಂದು ವಿಶ್ವೇಶ್ವರಯ್ಯ ಭಾರತ ಸರ್ಕಾರದೊಡನೆ ಪತ್ರ ವ್ಯವಹಾರ ನಡೆಸಿದ್ದರು. ಇದರಿಂದ ಯಶಸ್ವಿಯೂ ಆದರು. ಆದರೆ ವಿಶ್ವೇಶ್ವರಯ್ಯ ಅವರು ದಿವಾನರಾಗಿದ್ದ ಆರು ವರ್ಷಗಳ ಕಾಲದಲ್ಲಿ ನಾಲ್ಕು ವರ್ಷಗಳು (೧೯೧೪-೧೮) ಪ್ರಥಮ ಪ್ರಪಂಚ ಯುದ್ಧದ ಕಾಲವಾಗಿತ್ತು. ಈ ರೀತಿಯಲ್ಲಿ ಅನಾನುಕೂಲ ಸ್ಥಿತಿಗಳಿದ್ದರೂ ಇಷ್ಟೆಲ್ಲ ಅಭಿವೃದ್ಧಿ ಕಾರ್ಯಗಳು ಹೇಗೆ ನಡೆದವೆಂಬುದು ಇಂದಿನ ಆರ್ಥಿಕ ತಜ್ಞರಿಗೆ ಹೆಚ್ಚಿನ ಅಧ್ಯಯನಕ್ಕೆ ಎಡೆಮಾಡಿಕೊಡುತ್ತದೆ.
ವಿಶ್ವೇಶ್ವರಯ್ಯ ಅವರು ತಂತ್ರಜ್ಞಾನವಲ್ಲದೆ ಉತ್ತಮ ರಾಜಕಾರಣ ಪಟುವಾಗಿದ್ದರು. ಅವರು ಪ್ರಜಾಪ್ರಭುತ್ವದಲ್ಲಿ ನಂಬಿಕೆ ಹೊಂದಿದ್ದರು. ಪ್ರಜಾಪ್ರತಿನಿಧಿಗಳಿಗೆ ದೇಶದ ಆಡಳಿತದಲ್ಲಿ ಹೆಚ್ಚು ಸಂಪರ್ಕವನ್ನು ಕಲ್ಪಿಸುವುದು ಅವರ ಉದ್ಧೇಶವಾಗಿತ್ತು. ಖಾಸಗಿ ಜನರಿಂದ ಕೂಡಿದ ಮೈಸೂರು ಆರ್ಥಿಕ ಸಮ್ಮೇಳನಗಳೂ ಅದರ ಸಮಿತಿಗಳೂ ಈ ಭಾಗದ ಬೆಳವಣಿಗೆಗೆ ನೆರವನ್ನು ನೀಡಿದವು. ಅವರು ಸ್ವಯಂ ಆಡಳಿತ ಹೊಂದಿದ ಜಿಲ್ಲಾ ಮತ್ತು ತಾಲ್ಲೂಕು ಮಂಡಳಿಗಳು, ಪುರಸಭೆಗಳು ಮತ್ತು ಗ್ರಾಮ ಪಂಚಾಯತಿಗಳ ಕರ್ತವ್ಯಗಳನ್ನು ಹೆಚ್ಚಿಸಲು ತೀವ್ರ ಆಸಕ್ತಿ ಹೊಂದಿದ್ದರು. ೧೯೧೮ರಲ್ಲಿ ಅಂಗೀಕೃತವಾದ ಮೈಸೂರು ಸ್ಥಳೀಯ ಸಂಸ್ಥೆಗಳ ಮತ್ತು ಗ್ರಾಮ ಪಂಚಾಯತಿಗಳ ಒಪ್ಪಂದದ ಪ್ರಕಾರ ಜಿಲ್ಲಾ ಮತ್ತು ತಾಲ್ಲೂಕು ಮಂಡಳಿಗಳಲ್ಲಿ ಚುನಾಯಿತ ಸದಸ್ಯರ ಬಹುಮತ ಇರುವಂತೆಯೂ, ಮೈನರ್ ಟೌನ್ ಮತ್ತು ನಗರ ಸಭೆಗಳಿಗೆ ಚುನಾಯಿತ ಉಪಾಧ್ಯಕ್ಷರಿರುವಂತೆ ಹಾಗೂ ಗ್ರಾಮ ಪಂಚಾಯತಿಗಳಿಗೆ ಕೆಲವು ಕರ್ತವ್ಯಗಳಿಂದ ಕೂಡಿದ ಚುನಾಯಿತ ಅಧ್ಯಕ್ಷರಿರುವಂತೆಯೂ ಕಾನೂನು ಜಾರಿಗೆ ತರಲಾಯಿತು.ಈ ಆಧಾರದಲ್ಲಿಯೇ ಇಂದು ಪ್ರಜಾಪ್ರಭುತ್ವ ಭಾರತದಲ್ಲಿ ಜಾರಿಯಲ್ಲಿರುವ ಗ್ರಾಮ ಪಂಚಾಯತಿಗಳ ಸ್ವರೂಪವಾಗಿದೆ.
ಮೈಸೂರು ನ್ಯಾಯ ವಿಧೇಯಕ ಸಭೆ ಸುಧಾರಣೆ ಹೊಂದಿತು. ಅದರ ಸಂಖ್ಯೆ ೧೮ರಿಂದ ೨೪ಕ್ಕೆ ಏರಿತು. ಅದರಲ್ಲಿ ಪ್ರಜಾಪ್ರತಿನಿಧಿ ಸಭೆಯಿಂದ ಚುನಾಯಿತರಾದ ೪ ಮಂದಿ ಸದಸ್ಯರೂ ಜಿಲ್ಲಾ ಪ್ರಾದೇಶಿಕ ಪ್ರಾತಿನಿಧ್ಯವುಳ್ಳ ೪ ಮಂದಿ ಸದಸ್ಯರೂ ಇರುವಂತಾಯಿತು. ನ್ಯಾಯ ವಿಧೇಯಕ ಸಭೆಗೆ ಆಯವ್ಯಯ ಅಂದಾಜಿನ ವಿಷಯದಲ್ಲಿ ಚರ್ಚೆ ನಡೆಸುವುದಕ್ಕೂ ಹಾಗೂ ಆಡಳಿತ ವಿಷಯದಲ್ಲಿ ಪ್ರಶ್ನೆಯನ್ನು ಕೇಳುವುದಕ್ಕೂ ಅಧಿಕಾರವನ್ನು ನೀಡಲಾಯಿತು. ೧೯೧೭ರಿಂದ ಆಯವ್ಯಯ ಅಂದಾಜು ಅಧಿವೇಶನ ಎಂಬ ಹೆಸರಿನಿಂದ ಪ್ರಜಾಪ್ರತಿನಿಧಿ ಸಭೆಯ ಎರಡನೆಯ ಅಧಿವೇಶನ ನಡೆಸಲು ಅನುಮತಿ ನೀಡಲಾಯಿತು. ಈ ಸಂದರ್ಭದಲ್ಲಿ ಪ್ರಥಮ ಪ್ರಪಂಚ ಯುದ್ಧ ನಡೆಯುತ್ತಿತ್ತು. ನಾಲ್ವಡಿ ಅವರು ಯುದ್ಧ ಆರಂಭವಾದಾಗಲೇ ತಮ್ಮ ಸೈನ್ಯವನ್ನೆಲ್ಲಾ ಬ್ರಿಟಿಷ್ ಸರ್ಕಾರದ ವಶಕ್ಕೆ ಕೊಟ್ಟಿದ್ದಲ್ಲದೆ, ಯುದ್ಧದ ಖರ್ಚಿಗೆ ೫೦ ಲಕ್ಷ ರೂಪಾಯಿಗಳ ಹಾಗೂ ೨ ಲಕ್ಷ ರೂಪಾಯಿಗಳನ್ನು ಇಂಪೀರಿಯಲ್ ಇಂಡಿಯಾ ರಿಲೀಫ್ ಫಂಡಿಗೂ ನೀಡಿದರು. ಯುದ್ಧ ಕೊನೆಗೊಳ್ಳುವ ವೇಳೆಗೆ ರಾಜ್ಯದ ಪ್ರಜೆಗಳಿಂದ ಸಂಗ್ರಹಿಸಿದ ೩೬ ಲಕ್ಷವನ್ನು ಹಾಗೂ ನಾಲ್ವಡಿ ಅವರು ಇನ್ನೊಮ್ಮೆ ೨೦ ಲಕ್ಷವನ್ನು ಸಲ್ಲಿಸಿದರು. ಮೈಸೂರಿನ ಸೈನಿಕರು ಈಜಿಪ್ಟ್, ಮೆಸಪೋಟೇಮಿಯಾ ಮತ್ತು ಪ್ಯಾಲೆಸ್ಟ್ಯೆನ್‌ಗಳಲ್ಲಿ ಹೋರಾಡಿದರು.
ಯುದ್ಧವು ೧೯೧೮ರ ನವೆಂಬರ್‌ನಲ್ಲಿ ಕೊನೆಗೊಳ್ಳುವ ಕಾಲಕ್ಕೆ ಆಹಾರ ಧಾನ್ಯದ ಕೊರತೆ ಜೊತೆಗೆ ಇನ್‌ಫ್ಲುಯೆಂಜಾ ರೋಗವು ಸಂಸ್ಥಾನದಲ್ಲೆಲ್ಲಾ ಹರಡಿತು. ಇದಕ್ಕೆ ತಕ್ಷಣ ವಿಶ್ವೇಶ್ವರಯ್ಯ ಅವರು ತಮ್ಮ ಎಂದಿನಂತೆ ಪರಿಹಾರ ಕ್ರಮಗಳನ್ನು ಕೈಗೊಂಡರು. ಈ ಕಾರ್ಯಕ್ಕಾಗಿಯೇ ಆಹಾರ ನಿಯಂತ್ರಣಾಧಿಕಾರಿಯೊಬ್ಬರು ನೇಮಕಗೊಂಡರು. ಆಹಾರ ಧಾನ್ಯಗಳ ರಫ್ತನ್ನು ನಿಲ್ಲಿಸಲಾಯಿತು. ಪರಮಾವಧಿ ಚಿಲ್ಲರೆ ಮಾರಾಟದ ಬೆಲೆಯನ್ನು ಗೊತ್ತುಮಾಡಿ ನ್ಯಾಯಬೆಲೆ ಅಂಗಡಿಗಳನ್ನು ತೆರೆಯಲಾಯಿತು. ಆಗ ಬೆಂಗಳೂರಿನಲ್ಲಿ ಅತ್ಯಂತ ಹೆಚ್ಚಿನ ಬೆಲೆಯೆಂದರೆ, ಅಕ್ಕಿ ರೂಪಾಯಿಗೆ ೩ ಹಾಗೂ ೫ ಸೇರಿನಂತೆಯೂ, ರಾಗಿ ರೂಪಾಯಿಗೆ ೮ ಸೇರಿನಂತೆಯೂ ಮಾರಾಟವಾಯಿತು ಎಂದು ೧೯೧೮ರ ಬ್ಲುಬುಕ್ ಜರ್ನಲ್ ಉಲ್ಲೇಖಿಸುತ್ತದೆ.
ವಿಶ್ವೇಶ್ವರಯ್ಯ ಅವರು ೧೯೧೮ರ ಕೊನೆಗೆ ನಿವೃತ್ತರಾದರು. ಅವರು ಮೈಸೂರು ರಾಜರ ಆಡಳಿತ ಸಂಬಂಧದಿಂದ ದೂರವಾದರೂ ರಾಜ್ಯದ ಅಭಿವೃದ್ಧಿ ಕಾರ್ಯಗಳಲ್ಲಿ ಸಕ್ರಿಯವಾಗಿ ತೊಡಗಿಸಿಕೊಂಡಿದ್ದರು. ೧೯೨೩ರಲ್ಲಿ ಭದ್ರಾವತಿ ಕಬ್ಬಿಣ ಮತ್ತು ಉಕ್ಕಿನ ಕಾರ್ಖಾನೆಯ ಆಡಳಿತ ಮಂಡಲಿಯ ಅಧ್ಯಕ್ಷರಾಗಿ ನೇಮಕಗೊಂಡರು. ಇಲ್ಲಿ ಹಲವು ವರ್ಷಗಳ ಕಾಲ ಇದ್ದರು. ಅದಕ್ಕಾಗಿ ಅವರಿಗೆ ಕೊಡಲಾಗಿದ್ದ ಗೌರವ ಸಂಭಾವನೆಯ ಮೊತ್ತ ೨ ಲಕ್ಷ ರೂಪಾಯಿಗಳನ್ನು ತೆಗೆದುಕೊಳ್ಳದೆ ಜಯಚಾಮ ರಾಜೇಂದ್ರ ಔದ್ಯೋಗಿಕ ಸಂಸ್ಥೆಯನ್ನು ಸ್ಥಾಪಿಸಲು ದಾನವಾಗಿ ನೀಡಿದರು. ಅಲ್ಲಿ ಭೋಧನ ವಿಷಯಗಳನ್ನೂ ಅವರೇ ರಚಿಸಿ ಕೊಟ್ಟರು. ಈ ಸಂಸ್ಥೆ ದೇಶದ ವಿವಿಧ ಸ್ಥಳಗಳಲ್ಲಿ ಸ್ಥಾಪಿಸಲಾಗಿರುವ ಪಾಲಿಟೆಕ್ನಿಕ್‌ಗಳಿಗೆ ಮಾದರಿಯಾಗಿದೆ. ಅವರು ಕಾವೇರಿ ನಾಲೆಯ ಸಮಿತಿ ಅಧ್ಯಕ್ಷರಾಗಿ ಸೇವೆ ಸಲ್ಲಿಸಿದರು. ಆ ಸಮಿತಿ ಕೃಷ್ಣರಾಜಸಾಗರದಿಂದ ನೀರನ್ನು ಎತ್ತರವಾದ ನಾಲೆಯ ಮೂಲಕ ಉಪಯೋಗಿಸಲು ಅನುಕೂಲವಾಗುವಂತೆ ತಾಂತ್ರಿಕತೆಯಿಂದ ಕೂಡಿದ ಯೋಜನೆಯನ್ನು ರಚಿಸಿತು. ಅವರ ನಿಪುಣ ಮಾರ್ಗದರ್ಶನದಲ್ಲೇ ಬೆಂಗಳೂರಿಗೆ ತಿಪ್ಪಗೊಂಡನಹಳ್ಳಿ ಕೆರೆಯಿಂದ ಕುಡಿಯುವ ನೀರು ಸರಬರಾಜು ಮಾಡುವ ಹೊಸ ಯೋಜನೆಯೂ ಕಾರ್ಯಗತವಾಯಿತು. ೧೯೪೦ರಲ್ಲಿ ಬೆಂಗಳೂರಿನಲ್ಲಿ ಸ್ಥಾಪಿತವಾದ ಹಿಂದೂಸ್ಥಾನ ವಿಮಾನ ಕಾರ್ಖಾನೆಗೂ (HAL) ಅವರೇ ಕಾರಣಕರ್ತರು. ೧೯೪೯ರಲ್ಲಿ ಅವರಿಗೆ ೯೦ವರ್ಷ ವಯಸ್ಸಾಗಿದ್ದರೂ ಗ್ರಾಮಾಂತರ ಕೈಗಾರಿಕೆಯ ಯೋಜನೆಯನ್ನು ಆರಂಭಿಸಿ ಅದಕ್ಕೆ ಖಾಸಗಿ ಹಣಕಾಸಿನ ಸಂಸ್ಥೆಯಿಂದ ಆರ್ಥಿಕ ನೆರವನ್ನು ಒದಗಿಸಲು ಪ್ರಯತ್ನಿಸಿದರು.
ಕಾಂತರಾಜು ಅರಸು ಮತ್ತು ಆಲ್ಬಿಯನ್ ಬ್ಯಾನರ್ಜಿ
ವಿಶ್ವೇಶ್ವರಯ್ಯ ಅವರ ನಂತರ ೧೯೧೩ರಿಂದಲೂ ಸಂಸ್ಥಾನದ ಸಲಹಾ ಸಮಿತಿ ಸದಸ್ಯರಾಗಿದ್ದ ಹಾಗೂ ಒಡೆಯರ ಸಂಬಂಧಿಯೂ ಆಗಿದ್ದ ಎಂ. ಕಾಂತರಾಜು ಅರಸರು ದಿವಾನರಾದರು. ಮೈಸೂರಿಗೆ ಸಂಬಂಧಿಸಿದ ಬ್ರಾಹ್ಮಣೇತರ ಚಳುವಳಿಯ ಪರಿಣಾಮವಾಗಿ ಎಂ.ಕಾಂತರಾಜ ಅರಸ್ ಅವರು ೧೯೧೯ರಲ್ಲಿ ದಿವಾನರಾದರು. ಅವರು ಪ್ರಪಂಚದ ಯುದ್ಧದ ಪರಿಣಾಮವಾಗಿ ಸಂಭವಿಸಿದ ಕ್ಲಿಷ್ಟವಾದ ಆರ್ಥಿಕ ಪರಿಸ್ಥಿತಿಯೊಂದಿಗೆ ಹೋರಾಡಬೇಕಾಯಿತು. ಅವರ ಕಾಲದಲ್ಲಿ ಭದ್ರಾವತಿ ಕಬ್ಬಿಣ ಕಾರ್ಖಾನೆ ಉತ್ಪಾದನೆ ಕಾರ್ಯಾರಂಭ ಮಾಡಿತು. ಸರಕಾರಿ ನೌಕರಿಯಲ್ಲಿ ಹಿಂದುಳಿದ ಪಂಗಡದವರಿಗೆ ಸಾಕಷ್ಟು ಪ್ರಾತಿನಿಧ್ಯ ನೀಡಬೇಕೆಂಬ ಆಜ್ಞೆ ಅವರ ಕಾಲದ ಮುಖ್ಯ ಸಾಧನೆ. ಮಾಧ್ಯಮಿಕ ಶಾಲೆಗಳಲ್ಲಿ ಶುಲ್ಕವನ್ನು ರದ್ದು ಮಾಡಿದ್ದು ಇನ್ನೊಂದು ಮುಖ್ಯ ಸಾಧನೆ. ೧೯೧೨ರಲ್ಲಿ ಚಿಕ್ಕಜಾಜೂರಿನಿಂದ ಚಿತ್ರದುರ್ಗದವರೆಗೆ ೨೧ ಮೈಲಿಗಳ ರೈಲು ಮಾರ್ಗವೂ ಆರಂಭವಾಯಿತು. ಕಾಂತರಾಜ ಅರಸರು ೧೯೨೨ರಲ್ಲಿ ಅಧಿಕಾರದಿಂದ ನಿವೃತ್ತಿ ಹೊಂದಿದರು.
ನಿವೃತ್ತ ಐ.ಸಿ.ಎಸ್. ಅಧಿಕಾರಿಯಾಗಿದ್ದ ಮತ್ತು ಸಂಸ್ಥಾನದ ಆರ್ಥಿಕ ಸಲಹಾಸಮಿತಿಯ ಸದಸ್ಯರಾಗಿದ್ದ ಸರ್ ಆಲ್ಬಿಯನ್ ಬ್ಯಾನರ್ಜಿ ಅವರು ೧೯೨೨ರಲ್ಲಿ ದಿವಾನರಾಗಿ ನೇಮಕವಾದರು. ಅವರ ಆಡಳಿತ ಕಾಲದಲ್ಲಿ ೧೯೨೩ರಲ್ಲಿ ಸ್ಥಳೀಯ ಸ್ವಯಂ ಆಡಳಿತ ಸಂಸ್ಥೆಗಳ ಸಮ್ಮೇಳನ ನಡೆಯಿತು. ಸಮ್ಮೇಳನ ಮಾಡಿದ ಸಲಹೆಗಳಲ್ಲಿ ತಾಲೂಕ ಮಂಡಳಿಗಳನ್ನು ರದ್ದುಪಡಿಸುವುದು, ಗ್ರಾಮ ಪಂಚಾಯತಿಗಳನ್ನು ಶಾಸನಬದ್ಧ ಸಂಸ್ಥೆಗಳನ್ನಾಗಿ ಮಾರ್ಪಡಿಸಿ ಸ್ಥಳೀಯ ತೆರಿಗೆಗಳನ್ನು ವಿಧಿಸುವುದು, ನೈರ್ಮಲ್ಯಕ್ಕೆ ಸಂಬಂಧಸಿದಂತೆ ಕರ್ತವ್ಯಗಳನ್ನು ವಿಧಿಸುವುದಕ್ಕೆ ಸ್ಪಷ್ಟವಾದ ಅಧಿಕಾರ ನೀಡುವುದು, ನಗರ ಮತ್ತು ಟೌನ್ ಪುರ ಸಭೆಗಳಿಗೆ ಅಧ್ಯಕ್ಷರನ್ನು ಚುನಾಯಿಸುವ ಅಧಿಕಾರ ನೀಡುವುದು, ಸ್ತ್ರೀಯರಿಗೆ ಮತದಾನದ ಹಕ್ಕನ್ನು ವಿಸ್ತರಿಸುವುದು ಇತ್ಯಾದ ಆಗಿದ್ದವು. ಈ ಸಲಹೆಗಳನ್ನು ಜಾರಿಗೆ ತರಲಾಯಿತು. ಕೃಷಿ ಸಾಲಕ್ಕಾಗಿಯೇ ಮೈಸೂರು ಹಾಗೂ ಬೆಂಗಳೂರುಗಳಲ್ಲಿ ಅಪೆಕ್ಸ್ ಬ್ಯಾಂಕ್ ಸ್ಥಾಪಿತವಾಯಿತು. ೧೯೨೪ರಲ್ಲಿ ಕಾವೇರಿ ನದಿಯ ಪ್ರವಾಹದ ಹಾವಳಿಯಿಂದ ಅಫಾರ ನಷ್ಟವಾಯಿತು. ಇದಕ್ಕೆ ಸಂಬಂಧಿಸಿದಂತೆ ಪರಿಹಾರ ಕಾರ್ಯಗಳನ್ನು ಕೈಗೊಳ್ಳಲಾಯಿತು. ಆದರೆ ಅವರ ಆಡಳಿತ ಕಾಲದಲ್ಲಿ ನಡೆದ ಎಲ್ಲಕ್ಕಿಂತ ಮುಖ್ಯವಾದ ಕಾರ್ಯವೆಂದರೆ ರಾಜ್ಯದ ರಾಜಕೀಯ ಸುಧಾರಣೆಗಳನ್ನು ಕುರಿತು ಪರಿಶೀಲಿಸಿ, ಸಲಹೆ ಮಾಡಲು ಮಹಾವಿದ್ವಾಂಸರೂ ಮೈಸೂರು ವಿಶ್ವವಿದ್ಯಾನಿಲಯದ ಕುಲಪತಿಗಳೂ ಆಗಿದ್ದ ಸರ್. ಬ್ರಜೇಂದ್ರನಾಥ್ ಸೀಲ್ ಅವರ ಅಧ್ಯಕ್ಷತೆಯಲ್ಲಿ ಒಂದು ಸಮಿತಿ ರಚಿಸಿ ಜಾರಿಗೆ ತಂದದ್ದು.
ಸೀಲ್ ಸಮಿತಿ ೧೯೨೩ರ ಮಾರ್ಚ್ ೨೩ರಂದು ತನ್ನ ವರದಿಯನ್ನು ಸರಕಾರಕ್ಕೆ ಒಪ್ಪಿಸಿತು, ಅದರ ಬಗೆಗೆ ಸಾರ್ವಜನಿಕ ಅಭಿಪ್ರಾಯವನ್ನು ತಿಳಿದುಕೊಂಡು ೧೯೨೩ರ ಅಕ್ಟೋಬರ್ ೧೭ರಂದು ಸರ್ಕಾರ ಒಂದು ಸುತ್ತೋಲೆ ಹೊರಡಿಸಲಾಯಿತು. ಇದರನ್ವಯ ಪ್ರಜಾಪ್ರತಿನಿಧಿ ಸಭೆಯು ಪ್ರಥಮ ಬಾರಿಗೆ ಶಾಸನಬದ್ಧ ಸಂಸ್ಥೆಯಾಯಿತು. ಹೊಸ ತೆರಿಗೆಗಳನ್ನು ವಿಧಿಸುವ ಸಲಹೆಗಳನ್ನು ಅವರೊಡನೆ ಸಮಾಲೋಚಿಸಬೇಕಾಯಿತು. ನ್ಯಾಯ ವಿಧೇಯಕ ಸಭೆಯು ಎಲ್ಲ ಮಸೂದೆಗಳ ಸಾಮಾನ್ಯ ನೀತಿಯನ್ನು ಚರ್ಚಿಸುವ ಅಧಿಕಾರವನ್ನು ಪಡೆಯಿತು. ಅದರ ಸದಸ್ಯರ ಸಂಖ್ಯೆ ೨೫೦-೨೭೫ ಎಂದು ನಿರ್ಧಾರವಾಯಿತು. ಮತದಾನದ ಅಧಿಕಾರವೂ ಬಹಳವಾಗಿ ವಿಸ್ತೃತವಾಯಿತು. ೨೫ರೂ. ಭೂ ಕಂದಾಯ ನೀಡುವವರಿಗೂ ಪೌರಸಭೆಗಳಿಗೆ ಮತದಾನದ ಅಧಿಕಾರ ನೀಡಲಾಯಿತು. ೫ರೂ. ಕೊಡುವ ಸ್ತ್ರೀಯರಿಗೂ ಮತದಾನದ ಹಕ್ಕು ದೊರೆಯಿತು. ಸರಕಾರಕ್ಕೆ ಸಲಹೆ ನೀಡಲು ಪ್ರಜಾಪ್ರತಿನಿಧಿ ಸಭೆಯ ಮತ್ತು ನ್ಯಾಯ ವಿಧೇಯಕ ಸಭೆಯ ಸದಸ್ಯರನ್ನುಳ್ಳ ಸ್ಥಾಯಿ ಸಮಿತಿಗಳು ರೂಪುಗೊಂಡವು. ಉಭಯ ಸಭೆಗಳಲ್ಲೂ ಕಾರ್ಮಿಕ ವರ್ಗಕ್ಕೆ ಒಂದೊಂದು ಸ್ಥಾನವೂ ಶಿಕ್ಷಣ-ಯೋಜನೆ-ಗಣಿಗಳು-ವಾಣಿಜ್ಯ ಮತ್ತು ವ್ಯಾಪಾರ ಕ್ಷೇತ್ರದ ಗಣ್ಯರಿಗೆ ವಿಶೇಷ ಪ್ರಾತಿನಿಧ್ಯವನ್ನೂ ನೀಡಲಾಯಿತು. ಅಲ್ಪಸಂಖ್ಯಾತ ವರ್ಗದವರೆನಿಸಿಕೊಂಡಿದ್ದ ಮುಸ್ಲಿಮರು, ಕ್ರೈಸ್ತರು ಮತ್ತು ಹಿಂದುಳಿದ ವರ್ಗಗಳಿಗೆ ೩೫ ಸ್ಥಾನಗಳು ಮೀಸಲಾದವು. ಬ್ರಜೇಂದ್ರನಾಥ್ ಸೀಲ್ ಸಮಿತಿಯ ಸಿಫಾರಿಸಿನಂತೆ ಕಡೆಯ ಪಕ್ಷ ೧೫೦ ಮಂದಿ ಸದಸ್ಯರು ಗ್ರಾಮಾಂತರ ಪ್ರದೇಶಗಳಿಂದ ಚುನಾಯಿತರಾಗಬೇಕಾಯಿತು.
ನ್ಯಾಯ ವಿಧೇಯಕ ಸಭೆಯ ಸದಸ್ಯತ್ವವು ಕಾರ್ಯ ನಿರ್ವಹಿಸುತ್ತಿರುವ ಸದಸ್ಯರನ್ನು ಹೊರತುಪಡಿಸಿ ಮಿಕ್ಕಂತೆ ೫೦ಕ್ಕೆ ಏರಿಸಲಾಯಿತು. ಅದಕ್ಕೆ ಶೇಕಡ ಕಡಿಮೆಯಿಲ್ಲದಂತೆ ಖಾಸಗಿಯವರೂ ೧೩ಕ್ಕೆ ಮೀರದಂತೆ ನಾಮಕರಣ ಹೊಂದಿದ ಸದಸ್ಯರೂ ಇರಬೇಕಾಯಿತು. ಪ್ರಜಾಪ್ರತಿನಿಧಿ ಸಭೆಯಿಂದ ೮ ಮಂದಿಯೂ, ಜಿಲ್ಲಾ ಕೇಂದ್ರಗಳಿಂದ ೮ ಮಂದಿಯೂ, ಬೆಂಗಳೂರು ಮತ್ತು ಮೈಸೂರು ಪ್ರದೇಶಗಳಿಂದ ತಲಾ ಒಂದು ಮತ್ತು ವಿಶೇಷ ಉದ್ಧೇಶಗಳನ್ನು ಪ್ರತಿನಿಧಿಸಲು ೪ ಸ್ಥಾನಗಳೂ ಹಾಗೂ ೨ ಮುಸ್ಲಿಂ ಸದಸ್ಯರೂ ಒಬ್ಬ ಕ್ರೈಸ್ತನೂ ಮತ್ತು ಒಬ್ಬ ದಲಿತ ವರ್ಗದ ಪ್ರತಿನಿಧಿಯೂ ಇರುವಂತೆ ನಿಯಮ ರೂಪಿಸಲಾಯಿತು.
ಸುಧಾರಿತವಾದ ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯ ವಿಧೇಯಕ ಸಭೆಗಳ ಸಂಯುಕ್ತ ಅಧಿವೇಶನವನ್ನು ೧೯೨೪ರ ಮಾರ್ಚ್ ೧೭ರಂದು ನಾಲ್ವಡಿ ಅವರು ಉದ್ಘಾಟನೆ ಮಾಡಿದರು. ಹೊಸ ಚುನಾಯಿತ ಪ್ರಜಾಪ್ರತಿನಿಧಿ ಸಭೆಯಲ್ಲಿ ಧುರೀಣರೆನಿಸಿದ ಎಂ. ಕೃಷ್ಣಯ್ಯ, ಸಿ. ಶ್ರೀನಿವಾಸರಾವ್, ಕರಣಿಕ ಕೃಷ್ಣಮೂರ್ತಿ ಮತ್ತು ಬಿ. ನರಸಿಂಗರಾವ್ ಅವರು. ಇವರಿಗೆ ಸಹಾಯಕರಾಗಿ ಹೊಸಕೊಪ್ಪ ಕೃಷ್ಣರಾವ್, ಜಿ. ಪರಮಶಿವಯ್ಯ ಮತ್ತು ಡಿ.ಎಸ್. ಮಲ್ಲಪ್ಪ ಮೊದಲಾದ ಯುವಕರೂ ಆಯ್ಕೆಯಾದರು. ನ್ಯಾಯವಿಧೇಯಕ ಸಭೆಯಲ್ಲಿ ವೃತ್ತಪತ್ರಿಕಾ ಲೇಖಕರಾದ ಸರ್. ಕೆ.ಪಿ. ಪುಟ್ಟಣ್ಣಚೆಟ್ಟಿ, ಬಿ.ಕೆ ಗರುಡಾಚಾರ್, ಡಿ. ವೆಂಕಟರಾಮಯ್ಯ, ರಾವ್ ಬಹದ್ದೂರ್, ಎನ್.ಎಸ್. ನಂಜುಂಡಯ್ಯ, ಎಸ್. ವೆಂಕಟೇಶಯ್ಯ ಇವರು ಇದ್ದರು. ಈ ಹೊಸ ಸುಧಾರಣೆಗಳು ರಾಜ್ಯದ ಜಾಗೃತ ಸಾರ್ವಜನಿಕಾಭಿಪ್ರಾಯವನ್ನು ತೃಪ್ತಿಗೊಳಿಸಲು ವಿಫಲವಾದವು ಎಂಬುದಕ್ಕೆ ನಿದರ್ಶನವಾಗಿ ಜವಾಬ್ದಾರಿ ಸರ್ಕಾರದತ್ತ ಮೈಸೂರು ಹೋರಾಟದ ಸಂದರ್ಭದಲ್ಲಿ ಕಂಡುಬರುತ್ತದೆ. ಒಂದರ್ಥದಲ್ಲಿ ಬ್ರಿಟಿಷ್ ಭಾರತದ ರಾಜಕೀಯ ಆಂದೋಲನ ಈ ಭಾವನೆಗಳಿಗೆ ಪ್ರಚೋದಕವಾಗಿದ್ದಿತ್ತು.
ಮಿರ್ಜಾ ಇಸ್ಮಾಯಿಲ್
೧೯೨೬ರಲ್ಲಿ ಆಲ್ಬಿಯನ್ ಬ್ಯಾನರ್ಜಿ ಅವರು ನಿವೃತ್ತರಾದ ಮೇಲೆ ಸರ್ ಮಿರ್ಜಾ ಇಸ್ಮಾಯಿಲ್ ದಿವಾನರಾದರು. ಅವರು ನಾಲ್ವಡಿ ಕೃಷ್ಣರಾಜರಿಗೆ ಆಪ್ತ ಕಾರ್ಯದರ್ಶಿಯಾಗಿದ್ದರು. ಇದರಿಂದಾಗಿ ನಾಲ್ವಡಿ ಅವರ ಪೂರ್ಣ ವಿಶ್ವಾಸಕ್ಕೆ ಪಾತ್ರರಾಗಿದ್ದರು. ಇವರು ೧೫ ವರ್ಷಗಳು ದಿವಾನರಾಗಿದ್ದ ಕಾಲ ಮೈಸೂರು ಸಂಸ್ಥಾನದ ರಾಜಕೀಯ ಮಹತ್ದದ ಘಟನೆಗಳಿಂದ ಕೂಡಿದ್ದಿತು. ಅವರು ಹಿಂದಿನ ದಿವಾನರು ಹಾಕಿದ ಅಭಿವೃದ್ಧಿ ತಳಹದಿಯ ಮೇಲೆ ರಾಜ್ಯದ ಸರ್ವತೋಮುಖ ಬೆಳವಣಿಗೆ ಸಾಧಿಸಲು ಯತ್ನಿಸಿದರು. ಖಾಸಗಿ ಮತ್ತು ಸರಕಾರಿ ಎರಡೂ ಕ್ಷೇತ್ರಗಳಲ್ಲಿಯೂ ಕೈಗಾರಿಕಾಭಿವೃದ್ಧಿಗೆ ಬಹುವಾಗಿ ಶ್ರಮಿಸಿದರು. ಭದ್ರಾತಿಯಲ್ಲಿ ಉಕ್ಕಿನ ಕಾರ್ಖಾನೆ, ಕಾಗದ ಕಾರ್ಖಾನೆ ಮತ್ತು ಸಿಮೆಂಟ್ ಕಾರ್ಖಾನೆಗಳನ್ನು, ಬೆಂಗಳೂರಿನಲ್ಲಿ ಪಿಂಗಾಣಿ ಮತ್ತು ಗಾಜಿನ ಕಾರ್ಖಾನೆಗಳನ್ನು, ಮಂಡ್ಯದಲ್ಲಿ ಸಕ್ಕರೆ ಕಾರ್ಖಾನೆಗಳನ್ನು, ಬೆಳಗೊಳದಲ್ಲಿ ರಾಸಯಾನಿಕ ಮತ್ತು ಗೊಬ್ಬರದ ಕಾರ್ಖಾನೆಗಳನ್ನು, ಶಿವಮೊಗ್ಗದಲ್ಲಿ ಬೆಂಕಿಪೆಟ್ಟಿಗೆ ಕಾರ್ಖಾನೆ, ಬೆಂಗಳೂರಿನಲ್ಲಿ ಹಿಂದೂಸ್ತಾನ ವಿಮಾನ ಕಾರ್ಖಾನೆಯನ್ನು ಸ್ಥಾಪಿಸಿದರು. ಗ್ರಾಮ ಕೈಗಾರಿಕೆಗಳನ್ನೂ ಉತ್ತಮ ಪಡಿಸಲು ಶ್ರಮಿಸಿದರು. ಮಹಾತ್ಮ ಗಾಂಧೀಜಿ ಅವರ ಆಪ್ತರಾಗಿದ್ದ ಇವರು ಅವರ ಸಲಹೆಯಂತೆ ಮೈಸೂರು ಜಿಲ್ಲೆ ನಂಜನಗೂಡು ತಾಲ್ಲೂಕಿನ ಬದನವಾಳದಲ್ಲಿ ಖಾದೀ ಉತ್ಪನ್ನ ಕೇಂದ್ರವನ್ನು ಸ್ಥಾಪಿಸಿ ಅಭಿವೃದ್ಧಿಗೆ ಹೆಚ್ಚಿನ ಹಣಕಾಸು ಸಹಾಯ ಮಾಡಿದರು. ಸರಕಾರವೊಂದು ಇಂಥ ಗ್ರಾಮೀಣ ಕೈಗಾರಿಕೆಯನ್ನು ಸ್ಥಾಪಿಸಲು ಅದರಲ್ಲಿಯೂ ರಾಷ್ಟ್ರೀಯ ಚಳುವಳಿಯು ಮಹಾತ್ಮ ಗಾಂಧೀಜಿ ಅವರ ಮುಂದಾಳತ್ವದಲ್ಲಿ ನಡೆಯುತ್ತಿದ್ದ ಕಾಲದಲ್ಲಿ ಸ್ಥಾಪಿಸಿದ್ದು ಪ್ರಥಮವಾಗಿತ್ತು. ರೇಷ್ಮೆ ಕೈಗಾರಿಕೆಗೆ ಹೆಚ್ಚಿನ ಗಮನ ನೀಡಿದ್ದರ ಫಲವೇ ಮೈಸೂರು ಹಾಗೂ ತಿರಮಕೂಡಲು ನರಸೀಪುರಗಳಲ್ಲಿ ರೇಷ್ಮೆ ಕೈಗಾರಿಕೆಗಳು ಸ್ಥಾಪನೆಗೊಂಡವು. ಕೊಳ್ಳೇಗಾಲ (ಮುಡಿಗುಂಡಂ) ಹಾಗೂ ಸಂತೆ ಮಾರನ ಹಳ್ಳಿಗಳಲ್ಲಿ ರೇಷ್ಮೆ ಮಾರುಕಟ್ಟೆಗಳು ಪ್ರಾರಂಭವಾದವು. ಮೈಸೂರಿನ ಉತ್ಪನ್ನಗಳಿಗೆ ವಿದೇಶಗಳಲ್ಲಿ ಮಾರುಕಟ್ಟೆ ಪಡೆಯುವ ಸಲುವಾಗಿ ಲಂಡನ್ನಿನಲ್ಲಿ ಸಂಸ್ಥಾನದ ಹಿರಿಯ ವ್ಯಕ್ತಿಯನ್ನು ಟ್ರೇಡ್ ಕಮೀಷನರನ್ನಾಗಿ ನೇಮಿಸಿದರು. ವ್ಯವಸಾಯ ಉತ್ಪನ್ನವನ್ನು ಹೆಚ್ಚಿಸಲು ಜನಪರ ಕಾರ್ಯ ಕೈಗೊಂಡುದುದಲ್ಲದೆ, ಒಣ ಪ್ರದೇಶಗಳಾದ ಮಂಡ್ಯ, ಮಳವಳ್ಳಿ, ಮತ್ತು ಟೀ ನರಸೀಪುರ ತಾಲ್ಲೂಕುಗಳಲ್ಲಿ ನೀರಾವರಿ ಸೌಲಭ್ಯವನ್ನು ಒದಗಿಸಲು ಕೃಷ್ಣರಾಜ ಸಾಗರದಿಂದ ೯೧೩೮ ಅಡಿ ಉದ್ದದ ಸುರಂಗವುಳ್ಳ ಹೈ ಲೆವಲ್ ಕಾಲುವೆ ನಿರ್ಮಾಣವಾಯಿತು. ಅವರ ಆಡಳಿತ ಕಾಲದಲ್ಲಿ ೧,೨೦,೦೦೦ ಎಕರೆ ಭೂಮಿ ನೀರಾವರಿ ಕೃಷಿಗೆ ಅಳವಡಿಸಲಾಗಿತ್ತು.
ನಾಲ್ವಡಿ ಕೃಷ್ಣರಾಜರಿಗೆ ಕಾರ್ಯದರ್ಶಿಯಾಗಿದ್ದಾಗ ಮೈಸೂರಿನಲ್ಲೇ ವಾಸವಾಗಿದ್ದುದರಿಂದ ಮಿರ್ಜಾ ಅವರು ಮೈಸೂರು ನಗರವನ್ನು ಉದ್ಯಾನವನಗಳು, ಸಾಲು ಮರಗಳಿಂದ ಕೂಡಿದ ದೊಡ್ಡ ರಸ್ತೆಗಳು, ಪಾದಚಾರಿ ರಸ್ತೆಗಳು, ದೀಪರಂಜಿತ ಚೌಕಗಳಿಂದ ಕಂಗೊಳಿಸುವಂತೆ ಮಾಡಿದರು. ನಗರ ನಿರ್ಮಾಣ ಹಾಗೂ ಸೌಂದರ್ಯಾಭಿರುಚಿ ಅವರಿಗೆ ಹೆಚ್ಚಾಗಿತ್ತು. ಬೆಂಗಳೂರು ನಗರ ಹಾಗೂ ಇತರೆ ಅನೇಕ ಪಟ್ಟಣ, ಗ್ರಾಮಗಳೂ ಸಹ ಉತ್ತಮವಾಧ ರಸ್ತೆ-ದೀಪಗಳಿಂದ ಕೂಡಿದ ಚೌಕಗಳು, ನೈರ್ಮಲ್ಯ ಸೌಲಭ್ಯ ಇತ್ಯಾಧಿಗಳನ್ನೆಲ್ಲ ಹೊಂದಿದವು. ಮಿರ್ಜಾ ಅವರು ರಾಜ್ಯದಲ್ಲಿ ಪ್ರವಾಸ ಕೈಗೊಂಡು ಜನ ಮುಖಂಡರ ವೈಯುಕ್ತಿಕ ಸಂಬಂಧವನ್ನು ಗಳಿಸಿಕೊಂಡುದುದಲ್ಲದೆ, ಆಸ್ಪತ್ರೆಗಳು, ಪ್ರಸೂತಿ ಆಲಯಗಳು, ಶಾಲಾ ಕಟ್ಟಡ ಇವುಗಳಿಗೆಲ್ಲ ಹೆಚ್ಚಿನ ಅನದಾನ ದೊರೆಯುವಂತೆ ಮಾಡಿದರು. ರಾಜ್ಯದಲ್ಲಿ ಇಂದು ಪ್ರವಾಸಿಗರಿಗೆ ಅತ್ಯಂತ ಜಗತ್ಪ್ರಸಿದ್ಧ ಬೃಂದಾವನ (KRS) ಉದ್ಯಾನವನ್ನು ಕೃಷ್ಣರಾಜ ಸಾಗರ ಜಲಾಶಯದ ಹಿಂಬದಿಯಲ್ಲಿ ನಿರ್ಮಿಸಲು ಮಿರ್ಜಾ ಅವರೇ ಕಾರಣಕರ್ತರು. ಗಾಂಧೀ ಅವರ ಬಗೆಗೆ ಗೌರವ ಮತ್ತು ವಿಶ್ವಾಸಗಳಿದ್ದವು. ೧೯೨೭ರಲ್ಲಿ ಅವರನ್ನು ಸಂಸ್ಥಾನಕ್ಕೆ ಆಹ್ವಾನಿಸಿ ಕೆಲ ಕಾಲ ಆರೋಗ್ಯ ಸುಧಾರಣೆಯ ಸಲುವಾಗಿ ನಂದಿ ಬೆಟ್ಟದಲ್ಲಿ ತಂಗುವಂತೆ ಮಾಡಿದರು.
ಕೇಂದ್ರ ವಸಾಹತುಶಾಹಿ ಸರ್ಕಾರದ ವೈಸ್‌ರಾಯ್ ಲಾರ್ಡ್ ಇರ‍್ವಿನ್ ೧೯೨೭ರಲ್ಲಿ ರಾಜ್ಯಕ್ಕೆ ಭೇಟಿ ನೀಡಿದರು. ಇವರನ್ನು ಮನವೊಲಿಸಿದ ಮಿರ್ಜಾ ಅವರು ೧೮೯೬ರಿಂದ ಸಲ್ಲಿಸುತ್ತಾ ಬಂದಿದ್ದ ೩೫ ಲಕ್ಷ ರೂ. ಪೊಗದಿಯಲ್ಲಿ ೧೦.೫ ಲಕ್ಷವನ್ನು ಕಡಿಮೆ ಮಾಡುವಂತೆ ಮಾಡಿದರು. ಇದಕ್ಕೆ ಪ್ರಮುಖ ಕಾರಣ ಸಂಸ್ಥಾನದಲ್ಲಿ ಜನಪರವಾಗಿ ನಡೆಯುತ್ತಿದ್ದಂತಹ ಕಾರ್ಯಕ್ರಮ ಆಧಾರವಾಗಿದ್ದವು. ೧೯೨೮ರಲ್ಲಿ ಕೃಷ್ಣರಾಜ ಒಡೆಯರ ರಜತ ಮಹೋತ್ಸವ ಸಮಾರಂಭವು ರಾಜ್ಯದಾದ್ಯಂತ ಅತ್ಯಂತ ಉತ್ಸಾಹದಿಂದ ನಡೆಯಿತು. ಅದರ ಜ್ಞಾಪಕಾರ್ಥವಾಗಿ ಅನೇಕ ಕಡೆ ಆಸ್ಪತ್ರೆಗಳು, ದೇವಾಲಯಗಳು, ವಾಚನಾಲಯಗಳು, ಸ್ಮಾರಕಗಳು ನಿರ್ಮಾಣವಾದವು. ಈ ಸಮಾರಂಭದ ನೆನಪಿಗಾಗಿ ಮೈಸೂರಿನಲ್ಲಿ ‘ದೊಡ್ಡ ಗಡಿಯಾರ’ ಎಂದು ಕರೆಸಿ ಕೊಳ್ಳುವ ಸಿಲ್ವರ್ ಜ್ಯೂಬಿಲಿ ಗೋಪುರ ನಿರ್ಮಾಣವಾಯಿತು.
ಭಾರತದ ರಾಷ್ಟ್ರೀಯ ಚಳುವಳಿಯ ಪ್ರಮುಖವಾದ ಕಾಲಘಟ್ಟ ಎಂದು ಗುರುತಿಸಿಕೊಂಡಿರುವುದು ೧೯೩೦, ೩೧, ೩೨. ಈ ಮೂರು ವರ್ಷಗಳು ನಡೆದ ಮೂರು ದುಂಡು ಮೇಜಿನ ಸಮ್ಮೇಳನಗಳು ಲಂಡನ್ನಲ್ಲಿ ನಡೆದ ಈ ಸಭೆಗೆ ದೇಶ-ವಿದೇಶದ ರಾಜಕೀಯ ತಜ್ಞರು ಭಾಗವಹಿಸಿದ್ದರು. ಮಿರ್ಜಾ ಇಸ್ಮಾಯಿಲ್ ಅವರು ಲಂಡನ್ನಿನಲ್ಲಿ ೧೯೩೧-೩೨ರಲ್ಲಿ ನಡೆದ ದುಂಡು ಮೇಜಿನ ಸಮ್ಮೇಳನದ ದಕ್ಷಿಣ ಭಾರತದ ದೇಶೀ ರಾಜ್ಯಗಳ ಪ್ರತಿನಿಧಿಯಾಗಿ ನಾಮಕರಣಗೊಂಡು ಭಾಗವಹಿಸಿದ್ದರು. ಇಲ್ಲಿ ರಾಜ್ಯ ಘಟನೆಯಲ್ಲಿ ದೇಶಿ ಸಂಸ್ಥಾನಗಳ ಮತ್ತು ಬ್ರಿಟಿಷ್ ಪ್ರಾಂತಗಳ ಸಂಯುಕ್ತ ವ್ಯವಸ್ಥೆಯ ಅಭಿಪ್ರಾಯವನ್ನು ಸ್ಪಷ್ಟೀಕರಿಸಿದರು.
ಮಿರ್ಜಾ ಇಸ್ಮಾಯಿಲ್ ಹಾಗೂ ಅವರ ಸರಕಾರ ಆಡಳಿತದ ಆರಂಭದಿಂದಲೇ ಮೈಸೂರಿನ ಮೂಲಭೂತವಾದಿಗಳ ಪಟ್ಟಭದ್ರಹಿತಾಸಕ್ತಿಗಳ ಹಾಗೂ ಬಂಡವಾಳಶಾಹಿ ಅಸುಂತುಷ್ಟಿಯನ್ನೂ ಹಾಗೂ ಟೀಕೆಗಳನ್ನೂ ಎದುರಿಸಬೇಕಾಯಿತು. ಭಾರತದಲ್ಲಿ ನಡೆದ ಸೈಮನ್ ಬಹಿಷ್ಕಾರ ೧೯೨೭, ಲಾಹೋರ್‌ಕಾಂಗ್ರೆಸ್‌ನ ಸಂಪೂರ್ಣ ಸ್ವಾತಂತ್ರ‍್ಯ ನಿರ್ಧಾರ ೧೯೨೯, ಉಪ್ಪಿನ ಸತ್ಯಾಗ್ರಹ ೧೯೩೦, ಇತ್ಯಾದಿ ಘಟನೆಗಳಿಂದಲೂ ಹಾಗೂ ೧೯೩೫ರ ಭಾರತ ಸರಕಾರ ನಿಬಂಧನೆಯ ಪ್ರಕಾರ ಪ್ರಾಂತೀಯ ಸ್ವಾಯುತ್ತತೆ ದೊರೆತುದರಿಂದಲೂ ಭಾರತದ ದೇಶಿ ರಾಜ್ಯಗಳ ಸಂಸ್ಥೆಯ ಸ್ಥಾಪನೆ, ಮೈಸೂರಿನ ಸಾರ್ವಜನಿಕ ಅಭಿಪ್ರಾಯ ಹೆಚ್ಚು ಉಚ್ಚಾರವಾಗುವಂತಾಯಿತು. ಭಾರತದಲ್ಲಿ ವೇಗಗತಿಯಿಂದ ಸಾಗುತ್ತಿದ್ದ ಘಟನೆಗಳು ಮೈಸೂರಿನಲ್ಲಿಯೂ ಪ್ರತಿಕ್ರಿಯಿಸದೆ ಇರಲಿಲ್ಲ. ಇಲ್ಲಿಯವರೆಗೆ ಪ್ರಜಾಪ್ರತಿಧಿ ಸಭೆ ಮತ್ತು ನ್ಯಾಯ ವಿಧೇಯಕ ಸಭೆಗಳಲ್ಲಿ ನಡೆಯುತ್ತಿದ್ದ ಚಳುವಳಿಗಳಿಗೆಲ್ಲ ಹಿಂದುಳಿದ ಜನಾಂಗಗಳಿಗೆ ಸರಕಾರಿ ಕೆಲಸ ನೀಡುವ ಬಗೆಗೆ ನ್ಯಾಯವನ್ನು ದೊರಕಿಸಿಕೊಳ್ಳಬೇಕೆಂಬುದೇ ಆಗಿರುತ್ತಿತ್ತು. ಆದರೆ ಮೈಸೂರಿನ ವೃತ್ತ ಪತ್ರಿಕಾ ಲೇಖಕರು ಬೇಗನೆ ರಾಜ್ಯಘಟನೆಯ ದೊಡ್ಡ ಸಮಸ್ಯೆಗಳ ಕಡೆಗೆ ಗಮನವನ್ನು ಹರಿಸಿದರು.೧೯೨೮ರಲ್ಲಿ ಬೆಂಗಳೂರು ನಗರದ ಮಧ್ಯಭಾಗದಲ್ಲಿರುವ ಮಾಧ್ಯಮಿಕ ಶಾಲೆಯ ಆವರಣವೊಂದರಲ್ಲಿದ್ದ ಗಣಪತಿ ವಿಗ್ರಹವನ್ನು ಕೆಲವು ಸ್ಥಳೀಯ ಮುಸ್ಲಿಮರ ಕೋರಿಕೆಯ ಪ್ರಕಾರ ಸರ್ಕಾರಿ ಅಧಿಕಾರಿಗಳು ತೆಗೆದು ಹಾಕಿದರೆಂಬ ಆಪಾದನೆಯಿಂದ ಗಣಪತಿ ಗಲಭೆಯ ದುರಂತ ನಡೆಯಿತು. ಇದು ಸಂಸ್ಥಾನದಲ್ಲಿ ದೊಡ್ಡ ಪ್ರಮಾಣದ ಕೋಮು ಚಳುವಳಿಯ ಕಿಚ್ಚನ್ನು ಹಬ್ಬಿಸಿತು. ಪೂರ್ಣ ಸ್ವಾತಂತ್ರ್ಯ ಘೋಷಣೆ ಮಾಡಿ, ಧ್ವಜಾರೋಹಣ ಸಮಾರಂಭಗಳನ್ನು ದೆಹಲಿಯಲ್ಲಿ ನಡೆಸಿದಂತೆ, ರಾಜ್ಯದಲ್ಲಿಯೂ ನಡೆದವು. ಆದರೆ ಮೈಸೂರು ಸರಕಾರ ಇದಕ್ಕೆ ಅನುಮತಿ ನೀಡುತ್ತಿರಲಿಲ್ಲ. ಇದೆಲ್ಲದರ ಪರಿಣಾಮವಾಗಿ ಸರ್ಕಾರಕ್ಕೂ ಪ್ರಜೆಗಳಿಗೂ ನಡುವೆ ಉದ್ವೇಗದ ಸನ್ನಿವೇಶಗಳು ಕಂಡು ಬಂದಿತ್ತು ಈ ಘಟನೆಯವರೆವಿಗೂ ಬ್ರಾಹ್ಮಣೇತರ ಮುಖಂಡರು, ಸಾಮಾನ್ಯವಾಗಿ ಸರ್ಕಾರದ ವಿಷಯದಲ್ಲಿ ವಿಧೇಯತೆ ಹಾಗೂ ಸೌಮ್ಯದಿಂದ ನಡೆದುಕೊಳ್ಳುತ್ತಿದ್ದರು. ಆದರೆ ೧೯೨೭ರ ಚುನಾವಣೆಗಳಲ್ಲಿ ಪ್ರಜಾಪ್ರತಿನಿಧಿ ಸಭೆಗೆ ಆರಿಸಿ ಬಂದಿದ್ದ ಬ್ರಾಹ್ಮಣೇತರ ಮುಖಂಡರಾದ ಟಿ. ಸಿದ್ದಲಿಂಗಯ್ಯ, ಎಚ್.ಸಿ. ದಾಸಪ್ಪ, ಕೆ.ಸಿ ರೆಡ್ಡಿ ಮತ್ತು ಡಿ.ಎಚ್. ಚಂದ್ರಶೇಖರಯ್ಯ ಮೊದಲಾದವರು ಸರಕಾರವನ್ನು ಟೀಕೆಗೆ ಗುರಿ ಮಾಡಿದರು. ಗಣಪತಿ ಗಲಭೆಗಳ ಸಂದರ್ಭದಲ್ಲಿ ಕೆಲವರ ಬಂಧನಗಳೂ ಆದವು. ಭಾರತೀಯ ರಾಷ್ಟ್ರೀಯ ಕಾಂಗ್ರೆಸ್ ೧೯೨೯ರಲ್ಲಿ ಎಂದು ‘ಬದುಕು-ಮೆಲಕು’ ಎಂಬ ತಮ್ಮ ಆತ್ಮ ಚರಿತ್ರೆಯಲ್ಲಿ ಕೆ.ವಿ. ಶಂಕರೇಗೌಡರು ಉಲ್ಲೇಖಿಸುತ್ತಾರೆ.
ಇಂತಹ ರಾಜಕೀಯದ ಧ್ರುವೀಕರಣದ ಸಂದರ್ಭ (೧೯೨೮)ದಲ್ಲಿ ಸರಕಾರ ಸಲಹಾ ಸಮಿತಿಯ ನಿವೃತ್ತ ಸದಸ್ಯರಾಗಿದ್ದ ಕೆ.ಆರ್. ಶ್ರೀನಿವಾಸ ಅಯ್ಯಂಗಾರ್ಯರ ಅಧ್ಯಕ್ಷತೆಯಲ್ಲಿ ಸಮಿತಿ ನೇಮಕ ಮಾಡಿ, ರಾಜಕೀಯ ಸುಧಾರಣೆಗಾಗಿ ಸಲಹೆ ಮಾಡಲು ಸೂಚಿಸಲಾಯಿತು. ಆ ವೇಳೆಗಾಗಲೆ ಭಾರತೀಯ ರಾಷ್ಟ್ರೀಯ ಕಾಂಗ್ರೇಸ್‌ನಿಂದ ನೇರ ಸಂಪರ್ಕವಿಲ್ಲದೆ ಸ್ವತಂತ್ರವಾಗಿ ಕೆಲಸ ಮಾಡುತ್ತಿದ್ದ ಮೈಸೂರು ರಾಜ್ಯ ಕಾಂಗ್ರೆಸ್ ಸದಸ್ಯರು ಸಮಿತಿಗೆ ನಿರ್ಲಕ್ಷ್ಯ ಭಾವ ತೋರಿಸಿದ್ದಲ್ಲದೆ, ಸತ್ಯಾಗ್ರಹವನ್ನೂ ಅಚರಿಸಿ ಬಂಧಿತರಾದರು. ಸಮಿತಿಯ ಶಿಫಾರಸುಗಳು ಕಾಂಗ್ರೇಸಿನ ನಿರೀಕ್ಷಿತ ಆಶೋತ್ತರಗಳನ್ನು ಈಡೇರಿಸುವಂತಿರಲಿಲ್ಲ ಎಂಬುದನ್ನು ಪ್ರತ್ಯೇಕವಾಗಿ ಚರ್ಚಿಸು ಅವಶ್ಯಕತೆ ಇರುವುದಿಲ್ಲವೆನ್ನಿಸುತ್ತದೆ.
ನಾಲ್ವಡಿ ಕೃಷ್ಣರಾಜ ಒಡೆಯರು ೧೯೪೦ರ ಆಗಸ್ಟ್ ತಿಂಗಳಲ್ಲಿ ಮರಣ ಹೊಂದಿದರು. ಅವರ ಆಡಳಿತ ಧೀರ್ಘಕಾಲದ್ದಾಗಿಯೂ ಸಮಾಜಮುಖಿ ಪ್ರಗತಿ ಹಾಗೂ ಅಭಿವೃದ್ಧಿ ಪರವಾಗಿ ಇದ್ದಿತು ಎಂಬುವುದಕ್ಕೆ ಇಲ್ಲಿನ ಅಧ್ಯಯನವೇ ಸಾಕ್ಷಿ ಯಾಗಿದೆ. ಅವರು ಧಾರ್ಮಿಕ ಸ್ವಭಾವದಿಂದ ಕೂಡಿದವರಾಗಿದ್ದರು. ಅವರಲ್ಲಿ ಸಾಂಸ್ಕೃತಿಕ ಅಭಿರುಚಿ ಗಾಢವಾಗಿತ್ತು. ಅವರು ಪ್ರಾಚೀನ ಕಾಲದ ರಾಜ ಮಹಾರಾಜರ ನೆನಪನ್ನು ತರುವಂತೆ ಸಾರ್ವಜನಿಕ ಮಾನಸದಲ್ಲಿ ಚಿರಂತನ ಸ್ಥಾನ ಪಡೆದಿದ್ದಾರೆ. ಸರ್ ಮಿರ್ಜಾ ಅವರು ೧೯೪೧ರ ಮೇ ತಿಂಗಳವರೆಗೂ ಅಧಿಕಾರದಲ್ಲಿದ್ದು ನಂತರ ನಿವೃತ್ತರಾದರು. ನಂತರ ಸಲಹಾ ಸಮಿತಿ ಸದಸ್ಯರಾಗಿದ್ದ ಮಾಧವರಾಯರು ದಿವಾನರಾದರು.
ದ್ವಿತೀಯ ಪ್ರಪಂಚ ಯುದ್ಧವು ೧೯೩೯-೪೫ರ ವರೆಗೆ ನಡೆಯಿತು. ಅದು ರಾಜ್ಯದ ಅರ್ಥವ್ಯವಸ್ಥೆಯನ್ನು ಬಹಳವಾಗಿ ಅಲ್ಲೋಲ ಕಲ್ಲೋಲ ಮಾಡಿತು. ಇತರ ಕಡೆಗಳಂತೆಯೇ ಮೈಸೂರಿನಲ್ಲಿಯೂ ಆಹಾರದ ಅಭಾವ ತಲೆದೋರಿತ್ತು. ಹೊಸ ದಿವಾನರು ರಾಜ್ಯದ ಸಂಪನ್ಮೂಲಗಳನ್ನು ಬಹಳ ಎಚ್ಚರಿಕೆಯಿಂದ ಸರಿತೂಗಿಸಿದರು. ಇದಕ್ಕಾಗಿ ದಿವಾನರು ಕೆ.ಆರ್. ಶ್ರೀನಿವಾಸ ಅಯ್ಯಂಗಾರರ ಶಿಫಾರಸುಗಳನ್ನು ಕಾರ್ಯರೂಪಕ್ಕೆ ತಂದರು. ಈ ಸಮಿತಿಯ ಮುಖ್ಯಾಂಶಗಳು ಹೀಗಿದ್ದವು. ಪ್ರಜಾಪ್ರತಿನಿಧಿಯ ಸಂಖ್ಯೆ ೩೧೫ಕ್ಕೆ ಏರಿಸುವುದು. ಅದರಲ್ಲಿ ಮುಸ್ಲಿಮರಿಗೆ ೨೬ ಸ್ಥಾನಗಳು, ಹಿಂದುಳಿದ ವರ್ಗಗಳಿಗೆ ೨೬ ಸ್ಥಾನಗಳು, ಭಾರತೀಯ ಕ್ರೈಸ್ತರಿಗೆ ೫ ಸ್ಥಾನಗಳು, ಐರೋಪ್ಯರಿಗೆ ೧, ವಿಶೇಷ ಹಿತ ಪ್ರಾತಿನಿಧ್ಯಕ್ಕೆ ೨೮, ಸ್ತ್ರೀಯರಿಗೆ ೧೧ ಸ್ಥಾನಗಳು, ಸ್ತ್ರೀಯರ ಮತದಾನದಿಂದಲೇ ಚುನಾಯಿತರಾಗಬೇಕು ಎಂದು ನಿಯಮ ರೂಪಿಸಿದರು. ಸರ್ಕಾರದಿಂದ ನಾಮಕರಣ ಹೊಂದಿದ ಸದಸ್ಯರು ೧೦, ದಿವಾನರೇ ಪ್ರಜಾಪ್ರತಿನಿಧಿ ಸಭೆಯ ಅಧಿವೇಶನದ ಅಧ್ಯಕ್ಷರಾಗಿ ಮುಂದುವರೆದರು. ನ್ಯಾಯ ವಿಧೇಯಕ ಸಭೆಯ ಸಂಖ್ಯೆ ೬೮ಕ್ಕೆ ಏರಿತು, ಮುಸ್ಲಿಮರಿಗೆ ೪ ಸ್ಥಾನಗಳು, ಹಿಂದುಳಿದ ವರ್ಗಗಳಿಗೆ ೪ ಸ್ಥಾನಗಳು, ಭಾರತೀಯ ಕ್ರೈಸ್ತರಿಗೆ ೧, ಐರೋಪ್ಯರಿಗೆ ೧, ವಿಶೇಷ ಹಿತಗಳ ಪ್ರಾತಿನಿಧ್ಯ ೧೦ರಿಂದ ೧೬. ಅಧಿಕಾರಗಳನ್ನೊಳಗೊಂಡಂತೆ ೨೪ ನಾಮಕರಣ ಸದಸ್ಯರು. ಮೊದಲನೆಯ ಕಾಲಾವಧಿಗೆ ಅಧ್ಯಕ್ಷರು ಮಹಾರಾಜರಿಂದಲೇ ನೇಮಕವಾಗಬೇಕು. ತರುವಾಯ ಸಭೆಯ ಖಾಸಗಿ ಸದಸ್ಯರಿಂದ ಚುನಾಯಿತರಾಗಬೇಕು ಎಂದು ನಿಯಮ ರೂಪಿಸಲಾಯಿತು. ದಿವಾರನ್ನು ಬಿಟ್ಟು ಮೂರು ಮಂದಿ ಅಧಿಕಾರಿ ಸಲಹೆಗಾರರ ಜೊತೆಗೆ ಇಬ್ಬರಿಗೆ ಕಡಿಮೆ ಇಲ್ಲದಂತೆ ಖಾಸಗಿಯವರನ್ನು ಸದಸ್ಯರನ್ನಾಗಿ ನಾಮಕರಣ ಮಾಡುವ ಅವಕಾಶವಾಯಿತು. ಈ ಮಂತ್ರಿಗಳು ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯ ವಿಧೇಯಕ ಸಭೆಯ ಚುನಾಯಿತ ಖಾಸಗಿ ಸದಸ್ಯರಾಗಿರಬೇಕು. ಈ ಖಾಸಗಿ ಸಲಹೆಗಾರರು ಅಥವ ಮಂತ್ರಗಳ ಮೇಲೆ ಅವಿಶ್ವಾಸ ನಿರ್ಣಯ ತರುವುದಕ್ಕೆ ಅವಕಾಶವಿರಲಿಲ್ಲ ಎಂಬ ಸರ್ವಾಧಿಕಾರಿ ಮನೋಭಾವದ ಕಾನೂನುಗಳು ಜಾರಿಗೆ ಬಂದವು.
ಹೊಸ ರಾಜ್ಯಾಂಗಕ್ಕೆ ಅನುಗುಣವಾಗಿ ೧೯೪೧ರಲ್ಲಿ ಚುನಾವಣೆಗಳು ನಡೆದವು. ಹಲವಾರು ರಾಜಕೀಯ ಮುಖಂಡರು ಕಾಂಗ್ರೇಸಿನವರೊಂದಿಗೆ ಗುರುತಿಸಿಕೊಂಡಿರುವ ರಾಷ್ಟ್ರೀಯ ಚಟುವಟಿಕೆಗಳಲ್ಲಿ ಭಾಗವಹಿಸಿ ಸೆರೆಮನೆ ವಾಸ ಅನುಭವಿಸಿದ್ದರಿಂದ ಮತದ ಹಕ್ಕನ್ನು ಕಳೆದುಕೊಂಡಿದ್ದರು. ಅವರಿಗೆ ಚುನಾವಣೆಗಳಲ್ಲಿ ಭಾಗವಹಿಸಲಾಗಲಿಲ್ಲ.
ಈ ರಾಜ್ಯಂಗ ೧೯೧೯ರ ಭಾರತ ಸರಕಾರದ ನಿಬಂಧನೆ ಪ್ರಕಾರ, ಇಜ್ಜೋಡಿ ಅಧಿಕಾರದ ಪ್ರತಿರೂಪದಂತೆ ಭಾಸವಾದರೂ ದಿವಾನರು ಹಾಗೇ ಇಬ್ಬರು ಅಧಿಕಾರೇತರ ಸದಸ್ಯರು ಮತ್ತು ಇಬ್ಬರು ಅಧಿಕಾರಿ ಸದಸ್ಯರು ದಿವಾನ್ ಮಾಧವರಾಯರ ದೂರದೃಷ್ಟಿಯಿಂದ ಒಂದು ತಂಡದಂತೆ ಕೆಲಸ ನಿರ್ವಹಿಸಿ ಎರಡನೇ ಪ್ರಪಂಚ ಯುದ್ಧದ ಪರಿಣಾಮವಾಗಿ, ಭಾರತದ ರಾಜಕೀಯ ಸ್ಥಿತಿಯ ಪರಿಣಾಮವಾಗಿ ಮೈಸೂರಿನಲ್ಲಿ ಉಂಟಾಗಿದ್ದ ಕಷ್ಟ ಪರಿಹರಿಸಲು ಯತ್ನಿಸಿದರು. ಆಗಲೇ ಕಾರ‍್ಯಾರಂಭವಾಗಿದ್ದ ಶರಾವತಿ ಜಲವಿದ್ಯುತ್ ಯೋಜನೆಯಲ್ಲಿ ವಿದ್ಯುತ್‌ ಅನ್ನು ಉತ್ಪಾದಿಸಲಾಯಿತು. ಇದೇ ಕಾಲದಲ್ಲಿ ಭದ್ರಾಯೋಜನೆ ಕಾರ್ಯಾರಂಭವಾಯಿತು. ೧೯೪೪ರಲ್ಲಿ ಕ್ವಿಟ್‌ಇಂಡಿಯಾ ಚಳುವಳಿಯ ಪರಿಣಾಮವಾಗಿ ಭಾರತದಲ್ಲಿ ಚಳುವಳಿ ಆರಂಭವಾಗಿ ಭಾರತದ ಎಲ್ಲ ಅಗ್ರ ನಾಯಕರನ್ನು ಸೆರೆಯಲ್ಲಿ ಇರಿಸಲಾಯಿತು. ಅದು ೧೯೪೫ರಲ್ಲಿ ಎರಡನೇ ಮಹಾಯುದ್ಧ ಮುಗಿಯುವವರೆಗೂ ಉತ್ತಮಕಾಲ ಬಂದೀತೆಂಬ ನಿರೀಕ್ಷಣೆಯ ಕಾಲವಾಗಿತ್ತು ಎಂಬುದು ಅಂದಿನ ಚಿಂತಕರ ಅಭಿಪ್ರಾಯವಾಗಿತ್ತು.
ಪ್ರಜಾಪ್ರತಿನಿಧಿಗಳ ಮತ್ತು ನ್ಯಾಯ ವಿಧೇಯಕ ಸಭೆಯ ನಾಲ್ಕು ವರ್ಷಗಳ ಅವಧಿ ೧೯೪೫ರಲ್ಲಿ ಮುಗಿಯಿತು. ನಂತರ ಹೊಸ ಚುನಾವಣೆಗಳು ನಡೆದವು. ಎರಡು ಸಭೆಗಳಲ್ಲಿಯೂ ಕಾಂಗ್ರೆಸ್ ಸದಸ್ಯರೇ ಬಹುಮತದಿಂದ ಆರಿಸಿ ಬಂದರು. ಕೆಂಗಲ್ ಹನುಮಂತಯ್ಯ ಅವರು ಪ್ರಜಾಪ್ರತಿನಿಧಿ ಸಭೆಯ ಕಾಂಗ್ರೆಸ್ ಪಕ್ಷದ ನಾಯಕರಾಗಿಯೂ ಕೆ. ಸಿ. ರೆಡ್ಡಿ ಅವರು ನ್ಯಾಯ ವಿಧೇಯಕ ಸಭೆಯ ಕಾಂಗ್ರೆಸ್ ಪಕ್ಷದ ನಾಯಕರಾಗಿಯೂ ಆಯ್ಕೆಯಾದರು.
ಇಬ್ಬರೂ ಕರ್ನಾಟಕದ ಪ್ರಬಲ ಕೋಮು ಎನಿಸಿದ ಒಕ್ಕಲಿಗ ಜನಾಂಗಕ್ಕೆ ಸೇರಿದವರಾಗಿದ್ದರು. ಇದರ ಪರಿಣಾಮವಾಗಿ ೪೦ ವರ್ಷಗಳ ಕಾಲ ರಾಜ್ಯಕ್ಕೆ ಬಹುವಿಧವಾಗಿ ಸೇವೆ ಸಲ್ಲಿಸಿದ ಮಾಧವರಾಯರು ೧೯೪೫ರ ಆಗಸ್ಟ್ ತಿಂಗಳಲ್ಲಿ ದಿವಾನ ಹುದ್ದೆಯಿಂದ ನಿವೃತ್ತಿ ಪಡೆದರು. ನಿವೃತ್ತರಾದ ಮೇಲೂ ಅವರು ರಾಜ್ಯಾಂಗ ನಿರ್ಮಾಣ ಸಮಿತಿಯ ಸದಸ್ಯರಾಗಿಯೂ ಅದರ ಕರಡು ರಚನಾ ಸಮಿತಿ ಸದಸ್ಯರಾಗಿಯೂ ಸೇವೆ ಸಲ್ಲಿಸಿರುವುದು ಗಮನಾರ್ಹವಾಗಿದೆ.
ಮೈಸೂರು ಸಂಸ್ಥಾನದ ಕೊನೆಯ ದಿವಾನರು
ವೈಸ್‌ರಾಯರ ಕಾರ್ಯಕಾರಿ ಮಂಡಳಿಯ ಸದಸ್ಯರಾಗಿದ್ದ ಆರ್ಕಾಟ್ ರಾಮಸ್ವಾಮಿ ಮೊದಲಿಯಾರ್ ಅವರು ೧೯೪೬ರ ಆಗಸ್ಟ್ ತಿಂಗಳಲ್ಲಿ ದಿವಾನರಾಗಿ ನೇಮಕ ಹೊಂದಿದರು. ಬ್ರಿಟನ್ನಿನಲ್ಲಿ ಅಟ್ಲಿಯವರ ಮುಖಂಡತ್ವದಲ್ಲಿ ಹೊಸ ಕಾರ್ಮಿಕ ಸರಕಾರ ಅಧಿಕಾರ ಸ್ವೀಕಾರ ಮಾಡಿತ್ತು. ಈ ಸಮಯದಲ್ಲಿ ತಾರಕಕ್ಕೇರಿದ ಭಾರತದ ರಾಷ್ಟ್ರೀಯ ಚಳವಳಿಯ ಫಲವಾಗಿ ಬ್ರಿಟಿಷ್ ಮಂತ್ರಿಮಂಡಲದ ನಿಯೋಗವೊಂದು ಭಾರತಕ್ಕೆ ಬಂದು ತನ್ನ ಸಲಹೆಗಳನ್ನು ಮುಂದಿಟ್ಟಿತು. ೧೯೪೮ರ ಏಪ್ರಿಲ್‌ನಲ್ಲಿ ಬ್ರಿಟಿಷ್‌ಸರಕಾರ ಭಾರತದಿಂದ ನಿರ್ಗಮಿಸುವುದಾಗಿಯೂ, ದೇಶಿಯ ಸಂಸ್ಥಾನಗಳು ಮುಂದೆ ಬರುವ ಭಾರತ ಸರಕಾರದೊಡನೆ ತಮ್ಮ ಸ್ಥಾನಮಾನಗಳ ಬಗೆಗೆ ಚರ್ಚಿಸಿ ತೀರ್ಮಾನಿಸಿ ಕೈಗೊಳ್ಳಬೇಕೆಂದು ಘೋಷಣೆ ಮಾಡಿತು. ಆರ್ಕಾಟ್ ಅವರು ಮೈಸೂರು ಸಂಸ್ಥಾನದ ದಿವಾನರಾಗಿ ಅಧಿಕಾರ ವಹಿಸಿಕೊಳ್ಳುವ ವೇಳೆಗಾಗಲೇ ದಿಲ್ಲಿಯಲ್ಲಿ ತಾತ್ಕಾಲಿಕ ಸರಕಾರವು ಪಂಡಿತ್ ಜವಹರಲಾಲ್ ನೆಹರು ಅವರ ಪ್ರಧಾನ ಮಂತ್ರಿತ್ವದಲ್ಲಿ ರಚನೆಯಾಗಿತ್ತು.
ಮೈಸೂರಿನ ರಾಜಕೀಯ ಮುಖಂಡರು ತಕ್ಷಣ ಜವಾಬ್ದಾರಿ ಸರಕಾರ ಸ್ಥಾಪನೆಯ ಬಗೆಗೆ ತವಕಗೊಂಡರು. ಆದರೆ ದಿವಾನರು ಮುಂದಿನ ಹೆಜ್ಜೆ ಏನೆಂದು ಸೂಚಿಸುವ ಬಗೆಗೆ ಆಸಕ್ತಿ ಹೊಂದಿರಲಿಲ್ಲ. ಕಾಂಗ್ರೆಸ್ ಸಮಿತಿಯು ೧೯೪೭ರ ಮೇ ೧ರಂದು ಸತ್ಯಾಗ್ರಹ ಹೂಡುವುದಾಗಿ ನಿರ್ಧಾರ ಮಾಡಿತು. ಜೂನ್ ೩ರಂದು ದಿವಾನರೊಡನೆ ಮಾತುಕತೆ ನಡೆಸಿದ ಪರಿಣಾಮವಾಗಿ ತಾತ್ಕಾಲಿಕವಾಗಿ ಅದು ನಿಂತಿತು. ಲಾರ್ಡ್ ಮೌಂಟ್ ಬೇಟನ್ ಆಗಸ್ಟ್ ೧೫ರಂದು ಸ್ವತಂತ್ರ ಭಾರತದ ವಿಭಜನೆ ಮತ್ತು ರಾಜ್ಯಾಂಗ ನಿರ್ಮಾಣ ಸಭೆಯ ರಚನೆ ಕುರಿತು ನಿರ್ಣಾಯಕ ಘೋಷಣೆ ಹೊರಡಿಸಿದನು. ಮೈಸೂರು ರಾಜ್ಯ ಭಾರತದ ಒಕ್ಕೂಟಕ್ಕೆ ಸೇರಿದುದರಿಂದ ಭಾರತದ ರಾಜ್ಯಾಂಗ ನಿರ್ಮಾಣ ಸಭೆಯಲ್ಲಿ ಮೈಸೂರಿನ ೭ ಮಂದಿ ಪ್ರತಿನಿಧಿಗಳು ಭಾಗವಹಿಸುವುದೆಂದು ದಿವಾನರು ಘೋಷಿಸುವುದಲ್ಲದೆ, ಆ ಏಳರಲ್ಲಿ ಇಬ್ಬರು ಪ್ರಜಾಪ್ರತಿನಿಧಿ ಸಭೆಯಿಂದಲೂ ಮತ್ತಿಬ್ಬರು ನ್ಯಾಯ ವಿಧೇಯಕ ಸಭೆಯಿಂದಲೂ ಚುನಾಯಿತರಾಗುವರೆಂದು ನಿರ್ಧರಿಸಲಾಯಿತು. ದೀವಾನರೊಳಗೊಂಡ ಉಳಿದ ೩ ಮಂದಿಯನ್ನು ಸರಕಾರ ನಾಮಕರಣ ಮಾಡುವುದೆಂದು ತಿಳಿಸಿದರು. ಈ ವಿಧಾನಕ್ಕೆ ಸಂಸ್ಥಾನದಲ್ಲೆಲ್ಲಾ ಉಗ್ರ ಪ್ರತಿಭಟನೆ ವ್ಯಕ್ತವಾದುದಲ್ಲದೆ ಜುಲೈ ೫ರಂದು ಪ್ರಜಾಪ್ರತಿನಿಧಿ ಸಭೆಯಲ್ಲಿ ಸದಸ್ಯರು ಸಭಾತ್ಯಾಗವನ್ನು ಮಾಡಿದರು. ಆದರೆ ದಿವಾನರು ಇದನ್ನು ಲೆಕ್ಕಿಸದೆ ತಮ್ಮ ದಾರಿಯಲ್ಲೇ ನಡೆದು ಹೋರಾಟಕ್ಕೆ ಮುನ್ನುಡಿ ಬರೆದರು. ಈ ಹೋರಾಟದ ಫಲವಾಗಿ ಭಾರತ ಸರಕಾರ ಬ್ರಿಟಿಷ್ ಆಡಳಿತದ ನಿರ್ಗಮನಕ್ಕೆ ಪೂರ್ವಭಾವಿಕ್ರಮವಾಗಿ ದಂಡಿನ ಪ್ರದೇಶವು ಮಹಾರಾಜರಿಗೆ ಕೊಡಲ್ಪಟ್ಟಿತು. ಇಲ್ಲಿಗೆ ರಾಜಪ್ರಭುತ್ವ ಕೊನೆಗೊಂಡಿತು.
ಅಲ್ಲದೆ ೧೯೪೭ರ ಜುಲೈ ೨೭ರಂದು ರಾಜ್ಯದಲ್ಲಿದ್ದ ವಸಾಹತುಶಾಹಿ ಬ್ರಿಟಿಷ್ ಪ್ರತಿನಿಧಿಯ ಆಡಳಿತವು ಕೊನೆಗೊಂಡಿತು. ಮೈಸೂರು ರಾಜ್ಯದಲ್ಲಿ ಜವಾಬ್ದಾರಿ ಸರಕಾರ ಸ್ಥಾಪನೆ ಮಾಡುವುದಕ್ಕೂ ರಾಜ್ಯಕ್ಕೆ ಪ್ರತ್ಯೇಕ ರಾಜ್ಯಾಂಗ ನಿರ್ಮಾಣ ಮಾಡುವುದಕ್ಕೂ ಮೈಸೂರು ರಾಜ್ಯಾಂಗ ನಿರ್ಮಾಣ ಸಭೆಯೊಂದನ್ನು ರಚನೆ ಮಾಡಬೇಕೆಂದು ಮೈಸೂರು ಕಾಂಗ್ರೆಸ್ ಒತ್ತಾಯ ಮಾಡಿತು. ಅದು ಅರಮನೆ ಸತ್ಯಾಗ್ರಹ ನಡೆಸಬೇಕೆಂದು ೧೯೪೭ರ ಸಪ್ಟೆಂಬರ್ ೧ರಿಂದ ಅರಮನೆಗೆ ಜಾಥಾ ಕೊಂಡೊಯ್ಯಬೇಕೆಂದು ನಿರ್ಧಾರ ಮಾಡಿತು. ಪತ್ರಿಕೆಗಳಲ್ಲಿ ಈ ಸುದ್ಧಿಗಳನ್ನು ಪ್ರತಿಬಂಧಿಸುವುದಕ್ಕೂ ಸರಕಾರ ಸುಗ್ರೀವಾಜ್ಞೆ ಮಾಡಿತು. ಸಪ್ಟೆಂಬರ್ ೧ರಂದು ರಾಜ್ಯದಾದ್ಯಂತ ಮೆರವಣಿಗೆಗಳು ನಡೆದು ಆರ್ಕಾಟ್ ಬೈಕಾಟ್, ಮೈಸೂರು ಚಲೋ ಇತ್ಯಾದಿ ಘೋಷಣೆಗಳು ಕೇಳಿಬಂದವು. ಸೆರಮನೆಗಳೆಲ್ಲ ಜನನಾಯಕರಿಂದ ತುಂಬಿಹೋದವು. ರಾಜ್ಯದ ಹೊರಗಿನವರೂ ಈ ಚಳುವಳಿಯಲ್ಲಿ ಭಾಗವಹಿಸಲು ಬಂದಿದ್ದರು.
ಜಯಚಾಮರಾಜೇಂದ್ರ ಒಡೆಯರ್ ಸಪ್ಟೆಂಬರ್ ೭ರಂದು ಸುತ್ತೋಲೆ ಹೊರಡಿಸಿ, ರಾಜ್ಯದಲ್ಲಿ ಜವಾಬ್ದಾರಿ ಸರಕಾರವನ್ನು ಸ್ಥಾಪಿಸುವುದಾಗಿ ಘೋಷಿಸಿದರು. ಇದರ ನಂತರ ಸಪ್ಟೆಂಬರ್ ೨೪ರಂದು ಮುಂದಿರುವ ರಾಜಕೀಯ ಸುಧಾರಣೆಗಳನ್ನು ವಿವರಿಸುವ ಸುತ್ತೋಲೆ ಹೊರಟಿತು. ಕಾಂಗ್ರೆಸ್ ನಾಯಕರು ಸಪ್ಟೆಂಬರ್ ೭ರಂದು ಬಂಧಮುಕ್ತರಾಗಿ ಮಾತುಕತೆ ನಡೆಸಿದರು. ಅಕ್ಟೋಬರ್ ೧೧ರಂದು ದಿವಾನರಿಗೂ ಮೈಸೂರು ಕಾಂಗ್ರೆಸ್ ಅಧ್ಯಕ್ಷ ಕೆ.ಸಿ. ರೆಡ್ಡಿ ಅವರಿಗೂ ಮುಂದಿನ ವ್ಯವಸ್ಥೆ ಬಗೆಗೆ ಒಪ್ಪಂದವಾಯಿತು. ಅಕ್ಟೋಬರ್ ೨೪ರಂದು ವಿಶೇಷ ನಿಯಮದ ಪ್ರಕಾರ ಹೊಸ ಸರಕಾರದ ಮಂತ್ರಿ ಸಂಪುಟದ ಸ್ವರೂಪ ಪ್ರಕಟಿಸಿತು. ಅದರಲ್ಲಿ ದಿವಾನರನ್ನು ಬಿಟ್ಟು ೬ ಮಂದಿ ಕಾಂಗ್ರೇಸಿಗರು, ೩ ಮಂದಿ ಕಾಂಗ್ರೇಸೇತರರು ಇದ್ದರು. ಮಂತ್ರಿ ಸಂಪುಟದಲ್ಲಿ ದಿವಾನರ ಮುಂದುವರಿಕೆ ಒಂದು ಅಕ್ರಮವೆಂದು ಭಾವಿಸಲ್ಪಟ್ಟು ಅದರ ರದ್ದತಿಗಾಗಿ ಚಳುವಳಿ ನಡೆಯಿತು. ಇದರ ಫಲವಾಗಿ ೧೯೪೯ನೆಯ ಆಗಸ್ಟ್ ತಿಂಗಳಲ್ಲಿ ದಿವಾನರ ಸ್ಥಾನ ರದ್ದಾಯಿತು. ಈ ವೇಳೆಗೆ ಹಿಂದಿನ ನ್ಯಾಯ ವಿಧೇಯಕ ಸಭೆಯನ್ನು ಪ್ರಜಾಪ್ರತಿನಿಧಿ ಸಭೆಯು ನಾಲ್ಕು ವರ್ಷಗಳ ಕಾಲಾವಧಿ ಕೊನೆಗೊಂಡುದರಿಂದ ಹಿಂದಿನ ಪದ್ಧತಿಯಂತೆಯೇ ಚುನಾವಣೆ ನಡೆದು ಮೈಸೂರಿನ ರಾಜ್ಯಾಂಗ ನಿರ್ಮಾಣ ಸಭೆಯೊಂದು ರೂಪುಗೊಂಡಿತು. ಆದರೆ ಭಾರತ ರಾಜ್ಯಾಂಗ ನಿರ್ಮಾಣ ಸಭೆ ಆಗಲೇ ಕೆಲಸ ಮಾಡುತ್ತಿದ್ದುದರಿಂದ ಮೈಸೂರಿನ ಸಭೆಯು ಸ್ವಲ್ಪಕಾಲದಲ್ಲಿಯೇ ತನ್ನ ಕಾರ್ಯಕಲಾಪವನ್ನು ನಿಲ್ಲಿಸಿತು.
ಮೈಸೂರು ಸಂಸ್ಥಾನ ಪೂರ್ಣವಾಗಿ ಸ್ವತಂತ್ರ ಭಾರತದಲ್ಲಿ ವಿಭಾಗಗೊಂಡಿದ್ದ ‘ಎ’ ಗುಂಪಿನ ರಾಜ್ಯಗಳಲ್ಲಿ ಸೇರಲ್ಪಟ್ಟಿತು. ೧೯೫೦ನೇ ಜನವರಿ ೨೬ರಂದು ಭಾರತದಲ್ಲೆಲ್ಲ ಆಚರಣೆಗೆ ಬಂದ ಭಾರತದ ಗಣರಾಜ್ಯೋತ್ಸವ ಮೈಸೂರಿಗೂ ಅನ್ವಯಿಸಿತು. ಹಿಂದಿನ ತಾತ್ಕಾಲಿಕ ಸರಕಾರ ಮುಕ್ತಾಯವಾಗಿ ಪೂರ್ಣ ಕಾಂಗ್ರೆಸ್ ಮಂತ್ರಿಮಂಡಲವು ಕೆ.ಸಿ. ರೆಡ್ಡಿಯವರ ಮುಖ್ಯಮಂತ್ರಿತ್ವದಲ್ಲಿ ರೂಪುಗೊಂಡಿತು. ಜಯಚಾಮರಾಜ ಒಡೆಯರ್ ಅವರು ಮೈಸೂರು ರಾಜ್ಯದ ರಾಜ್ಯಪಾಲರಾಗಿ ಅಧಿಕಾರ ವಹಿಸಿಕೊಂಡು ರಾಜ್ಯ ಪ್ರಮುಖರಾಗಿ ಮುಂದುವರೆದರು. ಭಾರತದಲ್ಲಿಯೇ ಒಂದೇ ರಾಜ್ಯದವರು ಅದೇ ರಾಜ್ಯದ ರಾಜಪಾಲರಾಗಿದ್ದುದು ಇದೇ ಪ್ರಥಮವಾಗಿದೆ. ಮೈಸೂರು ಸಂಸ್ಥಾನದಲ್ಲಿ ಜವಾಬ್ದಾರಿ ಸರಕಾರದ ಸ್ಥಾಪನೆಗೆ ಮೈಸೂರು ಚಲೋ ಹೋರಾಟ ನಡೆಯಿತು. ಹೋರಾಟವು ಯಶಸ್ವಿಯಾಗಿ ೧೯೪೭ರ ಅಕ್ಟೋಬರ್‌ನಲ್ಲಿ ಮುಖ್ಯಮಂತ್ರಿಯಾಗಿ ಕೆ.ಸಿ. ರೆಡ್ಡಿ ಮತ್ತು ಅವರ ನೇತೃತ್ವದಲ್ಲಿ ಸಚಿವರ ಒಂದು ತಂಡ ಆಡಳಿತ ಜವಾಬ್ದಾರಿಯನ್ನು ವಹಿಸಿಕೊಂಡಿತು. ಕೆ.ಸಿ. ರೆಡ್ಡಿ ಅವರ ನಂತರ ಕೆಂಗಲ್ ಹನುಮಂತಯ್ಯ ೧೯೫೨ರ ವರೆಗೆ ಮತ್ತು ಕಡಿದಾಳ್ ಮಂಜಪ್ಪ ೧೯೫೬ರ ವರೆಗೆ ಮುಖ್ಯಮಂತ್ರಿಗಳಾದರು. ಆಧುನಿಕ ಕರ್ನಾಟಕದ ರಾಜಕೀಯ ಚರಿತ್ರೆಗೆ ಮೇಲಿನ ಅಂಶಗಳು ಹೆಚ್ಚಿನ ಪ್ರಮಾಣದಲ್ಲಿ ಪೂರಕವಾಗುತ್ತವೆ ಹಾಗೂ ವಿಮರ್ಶೆಗೆ ಒಳಪಡಿಸುತ್ತವೆ.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಐದು – ವಸಾಹತುಶಾಹಿ ಕಾಲದ ರಾಜಕೀಯ ನೀತಿ ಮತ್ತು ಮೈಸೂರು ಸಂಸ್ಥಾನ (೧)
ಇತಿಹಾಸದ ಅಧ್ಯಯನ ಇಂದು ಬದಲಾವಣೆಯ ದಿಕ್ಕಿಗೆ ಮುಖ ಮಾಡಿ ನಿಂತಿದೆ. ಪ್ರಖ್ಯಾತರಾದ ರಾಜರು, ಅವರ ವಂಶಾವಳಿ, ಅವರು ತಮ್ಮ ಹೊಗಳು ಭಟ್ಟರಿಗೆ ಹೇಳಿ ಬರಸಿದಂತಹ ಭಟ್ಟಂಗಿ ಶಾಸನ, ಕಾವ್ಯಗಳಿಗೆ ಹಿಂದೆ ಸಲ್ಲಿಸುತ್ತಿದ್ದ ಮನ್ನಣೆ ಇಂದಿಲ್ಲ. ಒಂದು ದೇಶದ ಚರಿತ್ರೆಯೆಂದರೆ ಅದನ್ನು ಆಳಿದ ರಾಜವಂಶಗಳ ಇತಹಾಸ ಎಂಬ ಪರಿಕಲ್ಪನೆ ಗಟ್ಟಿಯಾಗಿ ಬೇರು ಬಿಟ್ಟಿದ್ದ ಕಾಲದಲ್ಲಿ, ಕರ್ನಾಟಕದ ರಾಜ ಮನೆತನಗಳೆಂದರೆ ಕೇವಲ ಗಂಗ, ಕದಂಬ, ಚಾಲುಕ್ಯ, ರಾಷ್ಟ್ರಕೂಟ, ಹೊಯ್ಸಳ, ವಿಜಯನಗರವೆಂಬುದಷ್ಟೇ ಎನ್ನುವ ಭ್ರಮೆ ಇಂದು ಸಂಪೂರ್ಣವಾಗಿ ಇಲ್ಲವಾಗಿದೆ. ಇದರ ಬದಲಿಗೆ ಈ ಪ್ರಖ್ಯಾತ ರಾಜವಂಶಗಳ ಯಶಸ್ಸಿಗೆ ಕಾರಣಕರ್ತರೂ, ಮೂಲಾಧಾರ ಸ್ವರೂಪರೂ ಆದಂತಹ ಸಾಮಂತರು ಸೈನಿಕರೂ, ಪಾಳೆಯಗಾರರೂ, ನಾಡಗೌಡರಂತಹ ಮಧ್ಯಮ ಹಾಗೂ ಕೆಳಸ್ತರದ ಆಡಳಿತಗಾರರನ್ನು ಕುರಿತು ಸೂಕ್ಷ್ಮ ಅಧ್ಯಯನ ಇಂದಿನ ಸಂಶೋಧನೆಯ ಪದ್ಧತಿಯ ನೆಲೆಗಟ್ಟಾಗಿದೆ. ಬದಲಾಗುತ್ತಿರುವ ಬದುಕಿನ ಹೊಸ ಪರಿಕಲ್ಪನೆಗಳು ಮತ್ತು ಪರಿಕರಗಳು ಚರೆತ್ರೆ ಮತ್ತು ಚರಿತ್ರೆ ಸಂಭವವಾದ ಕಲೆಯನ್ನು ಕಾಲ ಕಾಲಕ್ಕೆ ಪರೀಕ್ಷೆಗೆ ಒಳಪಡಿಸುವುದು ಅನಿವಾರ್ಯ. ಇದೇ ಚರಿತ್ರೆಯ ಪುನರ್ ಮೌಲ್ಯೀಕರಣ. ಈ ರೀತಿಯ ಚರಿತ್ರೆಯು ಕರ್ನಾಟಕದ ಇತಿಹಾಸದಲ್ಲಿಯೇ ಅತ್ಯಂತ ಹೆಚ್ಚಾಗಿ ಅಧ್ಯಯನಕ್ಕೆ ಒಳಗಾಗಿರುವುದು ಮೈಸೂರು ಸಂಸ್ಥಾನದ ಚರಿತ್ರೆ. ಕರ್ನಾಟಕದ ಚರಿತ್ರೆಯಲ್ಲಿಯೇ ಮೈಸೂರು ಸಂಸ್ಥಾನದ ಚರಿತ್ರೆ ವಿಶಿಷ್ಟವಾದ ಸ್ಥಾನವನ್ನು ಪಡೆದಿದೆ. ಕಾರಣ ಇವರು ತಮ್ಮ ಆಳ್ವಿಕೆಯ ಅವಧಿಯಲ್ಲಿ ಅಸ್ಪೃಶ್ಯತೆಯ ನಿವಾರಣೆಗೆ ಹಾಗೂ ಅಸ್ಪೃಶ್ಯರಲ್ಲಿ (ಪಂಚಮರಲ್ಲಿ) ಅಭಿವೃದ್ಧಿಯ ಕನಸನ್ನು ಕಾಣಿಸಿದವರೆಂದರೆ ತಪ್ಪಾಗಲಾರದು. ಮುಂದಿನ ಅಧ್ಯಾಯದಲ್ಲಿ ಈ ವಿಷಯಕ್ಕೆ ಸಂಬಂಧಿಸಿದ ಸುಧಾರಣಾಕ್ರಮಗಳನ್ನು ಕುರಿತು ಚರ್ಚಿಸಲಾಗಿದೆ.
ಮಹಿಳಾ ಶಿಕ್ಷಣ
“ಭರತ ಖಂಡದಲ್ಲಿ ಅತ್ಯಂತ ಹೆಚ್ಚಿನ ಪ್ರಗತಿಯನ್ನು ಸಾಂಸ್ಕೃತಿಕ ಕ್ಷೇತ್ರದಲ್ಲಿ ಸಾಧಿಸಿ ಮುಂದುವರಿಯುತ್ತಿರುವ ರಾಜ್ಯ ಎಂಬ ಹೆಗ್ಗಳಿಕೆಗೆ ನ್ಯಾಯವಾದ ಅರ್ಹತೆಯನ್ನು ಪಡೆದಿರುವ ಮೈಸೂರು ಮಾದರಿ ಸಂಸ್ಥಾನವಾಗಿದೆ. ಮಾದರಿ ಸಂಸ್ಥಾನ ಎಂಬ ಹೆಗ್ಗಳಿಕೆ ಮತ್ಯಾವ ಭಾರತೀಯ ಸಂಸ್ಥಾನಕ್ಕೂ ಇರುವುದು ದಾಖಲಾಗಿಲ್ಲ. ಹಾಗೆಯೇ ಮೈಸೂರು ಭಾರತಕ್ಕೆ ಮಾತ್ರವಲ್ಲದೆ ಇಡೀ ಜಗತ್ತಿಗೇ ಮಾದರಿಯಾಗಿರುವ ಸಂಸ್ಥಾನವಾಗಿದೆ.” ಇದು ಭಾರತದ ಸುಧಾರಣೆಗಳಿಗೆ ಸಂಬಂಧಿಸಿದ ಪ್ರಥಮ ದುಂಡುಮೇಜಿನ ಸಮ್ಮೇಳನದ ಸಂಯುಕ್ತ ರಚನಾ ಸಮಿತಿಯ ಅಧ್ಯಕ್ಷರಾಗಿದ್ದ ಲಾರ್ಡ್ ಸಾಂಕಿಯವರು ಮಾಡಿರುವ ಶ್ಲಾಘನೆ.
ಈ ಮೇಲಿನ ಮಾತುಗಳು ಒಂದು ರಾಜ್ಯದ ಹಾಗೂ ರಾಜನ ಹೊಗಳಿಕೆಯ ಮಾತುಗಳಲ್ಲ. ಇವುಗಳೆಲ್ಲವೂ ನಾಲ್ವಡಿ ಕೃಷ್ಣ ರಾಜ ಒಡೆಯರ್ ಅವರ ಆಳ್ವಿಕೆಯ ಅವಧಿಯಲ್ಲಿ ಇದ್ದಂತಹ ಮೈಸೂರು ಸಂಸ್ಥಾನದ ವಸ್ತು ಸ್ಥಿತಿಯ ಸ್ಪಷ್ಟ ವಿವರಣೆ ಯಾಗಿದೆ. ಇಂದಿನ ಕಾಲದಲ್ಲಿನ ಸಮಾಜದ ಎಲ್ಲ ಕ್ಷೇತ್ರಗಳಲ್ಲಿ ಸಾಧಿಸಲಾಗಿದ್ದ ಸರ್ವಾಂಗೀಣ ಪ್ರಗತಿಯನ್ನು ವಸ್ತುನಿಷ್ಠ ದೃಷ್ಟಿಯಿಂದ ಅವಲೋಕಿಸಿ, ತೆರೆದ ಬುದ್ಧಿಯಿಂದ ವಿಶ್ಲೇಷಿಸಿ ಹೇಳಲಾಗಿರುವ ತೀರ್ಮಾನದ ಮಾತುಗಳಾಗಿವೆ. ಏಕೆಂದರೆ ನಾಲ್ವಡಿ ಅವರ ಆಳ್ವಿಕೆಯ ಅವಧಿಯಲ್ಲಿಯೇ ಹೊಸ ಶಿಕ್ಷಣ ಮತ್ತು ಸಾಮಾನ್ಯ ಉದ್ಯೋಗಾವಕಾಶಗಳನ್ನು ಪಡೆಯುವ ಸಲುವಾಗಿ ವಿವಿಧ ಸಾಮಾಜಿಕ ಸಮುದಾಯಗಳು ಸಂಘಟಿತವಾದವು. ಮಹಿಳೆಯರು ಮತ್ತು ವಿದ್ಯಾವಂತ ಯುವಕರು ತಮ್ಮ ಹಕ್ಕು ಬಾಧ್ಯತೆಗಳಿಗಾಗಿ ಧ್ವನಿ ಎತ್ತಿದ್ದರು. ಜಾತಿ ಪದ್ಧತಿ, ಅಸ್ಪೃಶ್ಯತೆ ಇನಿತರ ಸಾಮಾಜಿಕ ಅನಿಷ್ಟಗಳು ಮತ್ತು ಮೂಢನಂಬಿಕೆಗಳು ವಿಮರ್ಶೆ ಗೊಳಗಾದವು. ನಾಲ್ವಡಿ ಕೃಷ್ಣರಾಜರು ಈ ಹೊಸ ಬೆಳವಣಿಗೆಗೆ ವೈಜ್ಞಾನಿಕವಾದ ಹಾಗೂ ಸಮತೋಲನವಾದ ನಿಲುವನ್ನು ತಳೆದರು.
ಕರ್ನಾಟಕದ ಚರಿತ್ರೆಯಲ್ಲಿ ಆದರ್ಶಪ್ರಿಯರು ರಾಜರ್ಷಿ ಎಂಬ ಬಿರುದನ್ನು ಪಡೆದುಕೊಂಡು ತಮ್ಮ ಸಾಮ್ರಾಜ್ಯ ಭರತ ಖಂಡದಲ್ಲಿಯೇ ಮಾದರಿ ಸಂಸ್ಥಾನ ಎಂಬ ಪ್ರಶಸ್ತಿಯನ್ನು ತಂದುಕೊಂಡು, ಮೈಸೂರಿನ ಪ್ರಜೆಗಳು ಹಾಗೂ ಅಲ್ಲಿನ ಸಮಾಜದ ಕೀತಿಯ ಕಂಪು ಎಲ್ಲಡೆ ಹರಡುವಂತೆ ಮಾಡಿದ್ದು ನಾಲ್ವಡಿ ಕೃಷ್ಣರಾಜ ಒಡೆಯರ್. ಅವರ ರಾಜ್ಯಾಡಳಿತ ಕಾಲಕ್ಕೆ ಸಂಬಂಧಪಟ್ಟಿರುವ ಅಧಿಕೃತ ದಾಖಲೆಗಳು ಪ್ರತ್ಯಕ್ಷ ವರದಿಗಳು ಹಾಗೂ ವಿವರಣೆಗಳು ಅಂದು ಕೈಗೊಳ್ಳಲಾಗಿದ್ದಂತಹ ಜನೋಪಯೋಗಿ ಕಾರ್ಯಗಳಿಗೆ ಮೂಕವಾದ ಹಾಗೂ ಬಲವಾದ ಸಾಕ್ಷಿಗಳಾಗಿ ಉಳಿದುಬಂದಿವೆ. ಇಲ್ಲಿನ ಶಿಕ್ಷಣ ಸಂಸ್ಥೆಗಳು ಪಂಚಮರಿಗಾಗಿಯೇ ಪ್ರತ್ಯೇಕ ಶಿಕ್ಷಣ ಸಂಸ್ಥೆಗಳು, ಜಲಾಶಯಗಳು, ಕೇಂದ್ರ ಹಾಗೂ ಸ್ಥಳೀಯ ಆಡಳಿತ ವ್ಯವಸ್ಥೆ ಉನ್ನತ ಹಾಗೂ ಆಧುನಿಕ ಶಿಕ್ಷಣ ಇತ್ಯಾದಿಗಳನ್ನು ಒಬ್ಬ ಸಾಮಾಜಿಕ ಇತಿಹಾಸ ಲೇಖಕರು ಎಚ್ಚರಿಕೆಯಿಂದ, ವಸ್ತುನಿಷ್ಠ ದೃಷ್ಟಿಯಿಂದ ವೀಕ್ಷಿಸುತ್ತ ಬಂದಿದ್ದಾರೆ. ಅವರು ತಮ್ಮ ಮನೋಬುದ್ಧಿಗಳ ಪರದೆಯ ಕಾಲದಲ್ಲಿ ಜನರು ಅಂಗೀಕರಿಸಿ ಅನುಸರಿಸುತ್ತಿದ್ದ ಆದರ್ಶಗಳು, ಅವರ ವಿಶಿಷ್ಟ ಜೀವನ ಕ್ರಮ, ಅವರು ಬೆಳೆಸಿಕೊಂಡಿದ್ದ ಸಹಿಷ್ಣತಾ ಮನೋಭಾವ, ಅವರ ಸಹಕಾರಕ ನಡೆವಳಿ, ಅವರ ಸೇವೆಗಾಗಿಯೇ ರೂಪಿಸಿ ಬೆಳೆಸಲಾಗಿದ್ದ ಸಂಸ್ಥೆಗಳು, ಅವರು ನಡೆಸುತ್ತಿದ್ದಂತಹ ಲೋಕೋಪಯೋಗಿ ಕೆಲಸ ಸ್ತ್ರೀಯರ ಹಾಗೂ ಇತರ ಹಿಂದುಳಿದ ವರ್ಗಗಳ ಒಳಿತಿಗಾಗಿ ಕೈಗೊಳ್ಳಲಾಗಿದ್ದ ಕ್ರಮಗಳು ಚರಿತ್ರೆಯಲ್ಲಿ ಅಮೋಘವಾದವುಗಳಾಗಿವೆ. ಗ್ರಾಮಾಭ್ಯುದಯ ಕಾರ್ಯಗಳು ಮುಂತಾದ ಸಂಗತಿಗಳು ಸ್ಪಷ್ಟ ದೃಶ್ಯಾವಳಿಗಳು ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಕಾಲದಲ್ಲಿ ಹಿಂದಿನಿಂದ ಪರಂಪರಾಗತವಾಗಿ ಬಂದಿದ್ದ ಉತ್ತಮ ಸಾಮಾಜಿಕ ಆದರ್ಶಗಳನ್ನು ಹಿತಕರ ವ್ಯವಸ್ಥೆಗಳನ್ನು ಸಂರಕ್ಷಿಸಿ ಕಾಲ-ದೇಶದ ಪರಿಸ್ಥಿತಿಗಳಿಗೆ ತಕ್ಕಂತೆ ಸೂಕ್ತವಾದ ಮಾರ್ಪಾಡುಗಳನ್ನು ಮಾಡಿಕೊಂಡು ಬಂದಿರುವುದು ಕಂಡುಬರುತ್ತದೆ. ನಾಲ್ವಡಿಯವರ ಆಳ್ವಿಕೆಯಲ್ಲಿ ಮೈಸೂರು ಸಂಸ್ಥಾನದ ದಲಿತ ವರ್ಗದಲ್ಲಿ ಇಡೀ ಭರತ ಖಂಡದಲ್ಲಿಯೇ ಐವತ್ತು ವರ್ಷಗಳಷ್ಟು, ಶೈಕ್ಷಣಿಕವಾಗಿ, ರಾಜಕೀಯವಾಗಿ ಹಿರಿತನವನ್ನು ತಂದುಕೊಟ್ಟರು. ಈ ಭಾಗದ ದಲಿತ ವರ್ಗದ ಜನರಲ್ಲಿ ಏಳಿಗೆ ಸಾಧ್ಯವಾಗಿದೆ ಎಂದರೆ, ಅದು ನಾಲ್ವಡಿಯವರ ಸಮರ್ಥ ಆಡಳಿತದಿಂದ ಸಾಧ್ಯವಾಗಿದೆ.
ವರ್ತಮಾನ ತನ್ನ ಅಸ್ತಿತ್ವವನ್ನು ಪ್ರತಿಪಾದಿಸಬೇಕಾದರೆ ಅದು ಎಲ್ಲೋ ಭೂತದ ಬುತ್ತಿಯನ್ನು ಮೊದಲು ಬಿಚ್ಚುತ್ತದೆ ಎನ್ನುವ ಹಾಗೆ ಇಲ್ಲಿಯೂ ಸಹ ಹಿಂದಿನಿಂದ ಬಂದಿದ್ದ ಸಾಮಾಜಿಕ ಸ್ತರವಿನ್ಯಾಸವೇ ಮುಂದುವರಿದುಕೊಂಡು ಬಂದಿತ್ತು. ಆದರೆ ಹೆಚ್ಚಾಗಿ ಸಾಮಾಜಿಕ ಸಾಮರಸ್ಯಕ್ಕೆ ಭಂಗವಾಗಲಿಲ್ಲವೆನ್ನಬಹುದು. ಬ್ರಾಹ್ಮಣರು, ಆಳುವ ವರ್ಗ, ವೈಶ್ಯರು ಹಾಗೂ ಶೂದ್ರರೆಂಬ ಪ್ರಧಾನ ಜಾತಿಗಳಿದ್ದವು. ಇವುಗಳಲ್ಲದೆ ಇಂದಿನ ಹಾಗೆಯೇ ಒಕ್ಕಲಿಗ, ಬೋಗಾರ, ಗಾಣಿಗ, ಮಲ್ಲ, ದೀವಟಿಗ, ರಾಯರಾವುತ, ಕಲಾಕೋವಿದ, ಪರಿವಾರದವರು, ಲಿಂಗಾಯಿತರು, ನಾಮಧಾರಿ ಹಾಗೂ ಪಂಚಮರು (ಅಸ್ಪೃಶ್ಯರು) ಮುಂತಾದ ಜಾತಿ ಹಾಗೂ ವೃತ್ತಿಪರ ವಿಭಾಗಗಳೂ ಇದ್ದವು. ನಾಲ್ವಡಿಯರು ತಮ್ಮ ನಾಡಿನ ಸಮಾಜದಲ್ಲಿ ಹಿತಕರವಾಗಿದ್ದ ಶ್ರಮ ವಿಭಜನಾ ಕ್ರಮವನ್ನು ಮತ್ತು ನಾಡಿನ ಸಮಾಜದಲ್ಲಿ ಹಿತಕರವಾಗಿದ್ದ ಶ್ರಮ ವಿಭಜನಾ ಕ್ರಮವನ್ನು ಮತ್ತು ಪರಸ್ಪರ ಹೊಂದಾಣಿಕೆಯ ತತ್ವಗಳನ್ನು ಎತ್ತಿ ಹಿಡಿದು, ಸಾಮಾಜಿಕ ಸಾಮರಸ್ಯವನ್ನು ಮತ್ತು ರಾಜಕೀಯ ಆರ್ಥಿಕ ಭದ್ರತೆಯನ್ನು ಕಾಪಾಡಿಕೊಂಡು ಬರುವಲ್ಲಿ ಆಸಕ್ತಿ ವಹಿಸಿದ್ದರು. ಜಾತಿ ಪಂಗಡಗಳ ಮುಖ್ಯ ಸ್ಥಾವರಗಳು ಸಮಾಜದ ಸದಸ್ಯರಲ್ಲಿರುವ ಐಕಮತ್ಯವನ್ನು, ಪ್ರೀತಿಯನ್ನು ಕುಂಠಿತಗೊಳಿಸಿದೆ ಇನ್ನು ಹೆಚ್ಚು ಬಲವಾಗುವಂತೆ ಮಾಡಬೇಕು ಮತ್ತು ಭಾರತೀಯ ಸಮಾಜದಲ್ಲಿ ಶ್ರೇಷ್ಠರಾದವರೆಂದು ಸ್ವ-ಘೋಷಿಸಿಕೊಂಡು ಶತ ಶತಮಾನಗಳವರೆಗೂ ಇನ್ನೊಂದು ವರ್ಗವನ್ನು ಪಶುಗಳಿಗಿಂತಲೂ ಹೀನಾಯವಾಗಿ ನೋಡುತ್ತಿದ್ದಂತಹ ಬ್ರಾಹ್ಮಣೇತರ ವರ್ಗದ ಪ್ರಬಲ ಶೂದ್ರದವರು ಅಸ್ಪೃಶ್ಯರ ಏಳಿಗೆಗೆ ದುಡಿಬೇಕೆಂದು ತಿಳಿಸಿದರು. ಸಹಜವಾಗಿ ತಲೆದೋರುತ್ತಿದ್ದ ನ್ಯಾಯಬದ್ಧ ಆಶೋತ್ತರಗಳಿಗೆ ಸರಿಯಾಗಿ ಸ್ಪಂದಿಸಿ, ಅಸ್ಪೃಶ್ಯರ ಏಳಿಗೆಗೆ ಎಲ್ಲಾ ರೀತಿಯ ಸಹನುಭೂತಿಯುತ ಸಹಕಾರವನ್ನು ನೀಡಬೇಕೆಂಬುದಾಗಿ ಎದುರು ನೋಡಲಾಗಿದ್ದಿತು. ಇದಕ್ಕೆ ಸದಸ್ಯರು ಸ್ಪಂದಿಸಿದರೋ ಇಲ್ಲವೋ ಅದು ಚರ್ಚೆಯ ವಿಷಯ. ಆದರೆ ಇದಕ್ಕೆ ಎಲ್ಲಾ ಮೇಲುಜಾತಿ ಎಂದು ಕರೆದುಕೊಂಡಿದ್ದಂತಹ ಜನರು ಈ ನಿರೀಕ್ಷೆಯ ವಸ್ತುಸ್ಥಿತಿಯಾಗುವ ರೀತಿಯಲ್ಲಿ ವರ್ತಿಸುತ್ತಿದ್ದರು ಎಂಬುದು ಅನೇಕ ದಾಖಲೆಗಳಿಂದ ತಿಳಿದುಬರುತ್ತದೆ.
ಮೇಲೆ ತಿಳಿಸಿದಂತೆ ಅನೇಕ ಮಾರ್ಪಾಡುಗಳ ಮೂಲಕ ಅಸ್ಪೃಶ್ಯತೆಯ ನಿವಾರಣೆಗೆ ಹಾಗೂ ಅಸ್ಪೃಶ್ಯರ ಏಳ್ಗೆಗೆ ಸರ್ಕಾರ ಮುಂದಾದರೂ ಸಹ, ಭೂಮಿಯಲ್ಲಿ ಜೀವಜಂತುಗಳು ಸೃಷ್ಟಿಯಾದಾಗಿನಿಂದಲು ಹುಟ್ಟಿಕೊಂಡು ಬದ್ದಿದ್ದಂಥ ಈ ಅಸ್ಪೃಶ್ಯತೆ ಎಂಬುದು ಕೇಲ ನಾಲ್ವಡಿ ಅವರ ಕೆಲವೇ ಕೆಲವು ಕಾನೂನುಗಳಿಂದ ಮುಕ್ತವಾಗಿರಲಿಲ್ಲ ಎಂಬುದು ಒಪ್ಪಬೇಕಾದ ಮಾತು. ಆದರೆ ಪ್ರಪ್ರಥಮಬಾರಿಗೆ ಈ ವರ್ಗದವರಿಗೆ ಶಿಕ್ಷಣ ಹಾಗೂ ಅವರ ರಾಜಕೀಯ ಆರ್ಥಿಕ ಸಾಮಾಜಿಕ ಪರಿಸ್ಥಿತಿಗಳನ್ನು ಉತ್ತಮಪಡಿಸುವುದಕ್ಕೆ ಹಾಗೂ ಅವರು ಸಮಾಜದ ಮುಖ್ಯವಾಹಿನಿಗೆ ಬರುವುದಕ್ಕೆ ಮೈಸೂರು ಸಂಸ್ಥಾನ ನೀಡಿದ ಪ್ರೋತ್ಸಾಹ, ಮಾಡಿದ ಸಹಾಯ, ಕೈಗೊಂಡ ಕಾರ್ಯಕ್ರಮ, ತೋರಿದಂತಹ ಕಳಕಳಿ ಗಮನಾರ್ಹವಾದವು. ಪಂಚಮರಿಗಾಗಿ (ಹೊಲೆಯ-ಮಾದರಿಗಾಗಿ) ಹೈಸ್ಕೂಲು ಹಾಗೂ ನರಸಾಪುರದಲ್ಲಿ ಎರಡು ಸರ್ಕಾರಿ ಶಾಲೆಗಳನ್ನು ತೆರೆಯಲಾಯಿತು. ಅನಂತರ ಮೈಸೂರು, ಆನೇಕಲ್ಲು ಹಾಗೂ ಹಾಸನಗಳಲ್ಲಿ ಅನುದಾನರಹಿತ ಶಾಲೆಗಳನ್ನು ಅಸ್ಪೃಶ್ಯರ ಶಿಕ್ಷಣಕ್ಕಾಗಿಯೇ ಆರಂಭಿಸಲಾಯಿತು. ಅಷ್ಟೆ ಅಲ್ಲದೆ ಮಿಕ್ಕೆಲ್ಲ ಸಾರ್ವಜನಿಕ ಶಾಲೆಗಳಿಗೂ ಯಾವುದೇ ಜಾತಿಯ ಧರ್ಮದ ಭೇದಭಾವವಿಲ್ಲದೆ ಪ್ರವೇಶ ಪಡೆಯುವ ಅವಕಾಶವನ್ನು ಕಲ್ಪಿಸಲಾಯಿತು. ಈ ಸಾರ್ವಜನಿಕ ಶಾಲೆಗಳಲ್ಲಿ ಪಂಚಮರ ಮಕ್ಕಳು ಹೊರಗಿನ ವರಾಂಡದಲ್ಲಿ ಕುಳಿತು ಅಥವಾ ತರಗತಿಯಲ್ಲಾದರೆ ಬಾಗಿಲ ಬಳಿ ಪ್ರತ್ಯೇಕವಾಗಿ ಕುಳಿತು ಪಾಠ ಕಲಿಯಬೇಕಾಗಿದ್ದಿತು. ಇದು ಸರ್ಕಾರದ ಆಜ್ಞೆಯಾಗಿರಲಿಲ್ಲ (ಬದಲಾಗಿ ಇದು ಸ್ಥಳೀಯ ಮೇಲ್ಜಾತಿಯವರ ಕಟ್ಟೆಚ್ಚರವಾಗಿತ್ತು) ಕಾರಣ ಪ್ರಬಲವಾದ ಬೇರು ಬಿಟ್ಟಿದ್ದಂತಹ ಜಾತಿಯ ನಿಷೇಧಗಳು, ಅದೇನೇ ಇದ್ದರೂ ಸಹ ನಾಲ್ವಡಿ ಕೃಷ್ಣರಾಜರ ಈ ದೃಢ ನಿರ್ಧಾರದಿಂದಾಗಿ ೧೯೧೪-೧೫ರ ಅವಧಿಯಲ್ಲಿ ದಲಿತರು ಶಿಕ್ಷಣ ಪಡೆಯುವ ಮಟ್ಟಕ್ಕೆ ಬೆಳೆದು ಬಂದಿದ್ದರೆಂದು ಅಂದಿನ ಶಿಕ್ಷಣಾಧಿಕಾರಿಗಳ ದಾಖಲೆಗಳು ತಿಳಿಸುತ್ತದೆ.
ಪಂಚಮರ ಶಿಕ್ಷಣದಿಂದ ಹೊಂದಿದ ಪ್ರಗತಿಯನ್ನು ಗಮನಿಸುವ ರಾಜರು, ಇವರಿಗೆ ಸಾಮಾನ್ಯ ವಿದ್ಯಾಭ್ಯಾಸ ಮಾತ್ರವಲ್ಲದೆ ವೃತ್ತಿಪರ ಶಿಕ್ಷಣವನ್ನು ನೀಡಲು ಮುಂದಾದರು. ಈ ದೃಷ್ಟಿಯಿಂದ ಮೈಸೂರು ತುಮಕೂರು ಚಿಕ್ಕಮಗಳೂರು ಬೆಂಗಳೂರು ಹಾಗೂ ಹಾಸನ ಮುಂತಾದ ಕಡೆಗಳಲ್ಲಿ ವಸತಿ ಶಾಲೆಗಳನ್ನು ತೆರೆದು ಎಷ್ಟೇ ಸಾಮಾಜಿಕ ತೊಂದರೆಗಳಿದ್ರೂ (ಉನ್ನತ ವರ್ಗದವರೆಂದು ಹೇಳಿಕೊಂಡಿರುವ ಜನರ ವಿರೋಧದ ನಡುವೆಯೂ) ವಿಚಲಿತರಾಗದೆ ಉತ್ತವಾಗಿ ನಡೆಸಿಕೊಂಡು ಬರುತ್ತಿದ್ದರು. ಇಷ್ಟೆಲ್ಲ ಬೆಳವಣಿಗೆಯಿಂದ ಮುಂದೆ ೧೯೧೮-೧೯ರ ವೇಳೆಗೆ ಅಸ್ಪೃಶ್ಯರನ್ನು ಯಾವುದೇ ಸಾರ್ವಜನಿಕ ಶಾಲೆಗಳಿಗೆ ಸೇರಲು ಅವಕಾಶವನ್ನು ಉಂಟುಮಾಡಿಕೊಡಲಾಯಿತು. ಸರ್ಕಾರವು ಆಡಳಿತದಲ್ಲಿ ಜಾತಿಯ ಆಧಾರದ ಮೇಲೆ ವ್ಯಕ್ತಿಗಳಿಗೆ ಪ್ರವೇಶಾತಿಯನ್ನು ನಿರಾಕರಿಸುವುದನ್ನು ಒಪ್ಪಲಾಗುವುದಿಲ್ಲ. ಈ ಬಗೆಯ ಅನ್ಯಾಯವಾದ, ಸಾಮಾಜಿಕ ಪೂರ್ವಗ್ರಹಗಳಿಂದ ಸಮಾಜದ ಪ್ರಗತಿ ಸಂಪೂರ್ಣವಾಗಿ ಕುಂಠಿತವಾಗುತ್ತದೆ ಎಂಬುದನ್ನು ಸ್ಪಷ್ಟವಾಗಿ ತಿಳಿಸಿತು.
ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರಿಗೆ ವಿಷಯದಲ್ಲಿ ಎಂತಹ ಕಾಳಜಿ ಇದ್ದಿತು ಹಾಗೂ ಸಾಮಾಜಿಕ ಬದಲಾವಣೆಗೆ ಅವರು ಎಷ್ಟು ಪ್ರಗತಿಪರವಾಗಿದ್ದರು ಎಂಬುದಕ್ಕೆ ೧೯೩೬ರ ಅಕ್ಟೋಬರನಲ್ಲಿ ನಡೆದ ಘಟನೆಯೊಂದು ಪೂರ್ಣವಾಗಿ ಧೃಢೀಕರಿಸುತ್ತದೆ. ಭಾರತದ ಚರಿತ್ರೆಯಲ್ಲಿಯೇ ಕಂಡರಿಯದ ದಲಿತರ ಅಭೂತಪೂರ್ವವೆನ್ನಿಸಿದ ಒಂದು ಬದಲಾವಣೆಯನ್ನು ಅವರು ಜಾರಿಗೆ ತಂದರು. ಅದೆಂದರೆ ಪ್ರಪ್ರಥಮಬಾರಿಗೆ ಅರಮನೆಯನ್ನು ಪ್ರವೇಶಿಸಲು ದಲಿತರಿಗೆ ಅವಕಾಶ ಕಲ್ಪಿಸಿದ್ದು. ಪ್ರಾಚೀನ ಕಾಲದಿಂದಲೂ ಅನುಸರಿಸಿಕೊಂಡು ಬರಲಾಗಿದ್ದ ಜಾತಿ ಪದ್ಧತಿಗಳ ಕಟ್ಟುನಿಟ್ಟಾದ ರೂಢಿಯ ಕಪಿಮುಷ್ಟಿ ಹಿಡಿತವನ್ನು ಸಡಿಲಿಸುವ ವಿಷಯದಲ್ಲಿ ಇದೆಷ್ಟು ಅಮೋಘವಾದ ಮಾರ್ಪಾಡು ಎಂಬುದನ್ನು ಈ ಘಟನೆಯ ಪ್ರತ್ಯಕ್ಷದರ್ಶಿಯಾಗಿದ್ದವರು ಹಾಗೂ ಪೂರ್ವ ಆಚರಣೆಗಳ ಒತ್ತಡ ಎಷ್ಟು ಕಟ್ಟುನಿಟ್ಟಿನದು ಮತ್ತು ಎಷ್ಟು ಕಠಿಣವಾದುದು ಎಂಬುದನ್ನು ಅರಿತವರು ಮಾತ್ರ ಪೂರ್ಣವಾಗಿ ಗ್ರಹಿಸಬಲ್ಲರು. ಮೊದಲೇ ಹೇಳಿದ ಹಾಗೆ ದಲಿತರೂ ಅರಮನೆಯನ್ನು ಪ್ರವೇಶಿಸಬಹುದೆಂಬುದಾಗಿ ಹೇಳಿ, ಅದರಂತೆ ಅವಕಾಶ ಮಾಡಿಕೊಟ್ಟ ಭಾರತದ ಅರಸರಲ್ಲಿ ನಾಲ್ವಡಿ ಅವರು ಮೊಟ್ಟ ಮೊದಲನೇಯವರು ಎಂಬುದಾಗಿ ಬ್ರಿಟಾನಿಕ ವಿಶ್ವಕೋಶವು ಸಂತೃಪ್ತಿಯಿಂದ ಹೇಳಿದೆ. ಭಾರತದ ಇತರ ಸಂಸ್ಥಾನದ ದಲಿತ ಜನತೆಯು ಸ್ವಾತಂತ್ರ್ಯದ ನಂತರ ಅವರ ಅಭಿವೃದ್ಧಿಗಾಗಿ ಕಾರ್ಯಕ್ರಮಗಳನ್ನು ನೀಯೋಜಿಸಿರುವುದನ್ನು ಕಂಡರೆ ಮೈಸೂರು ಅರಸರಾದ ನಾಲ್ವಡಿಯವರು ಅದಕ್ಕೆ ನಲವತ್ತು ವರ್ಷಗಳ ಹಿಂದೆಯೇ ದಲಿತರ ಬದುಕಿನ ಉತ್ತಮೀಕರಣಕ್ಕಾಗಿ ಕ್ರಮ ಕೈಗೊಂಡಿದ್ದರು ಹಾಗೂ ಅವುಗಳನ್ನು ಕಟ್ಟುನಿಟ್ಟಾಗಿ ಜಾರಿಗೆ ತರಲು ಶ್ರಮಿಸಿದರು. ಈ ದೃಷ್ಟಿಯಿಂದೇ ಮೈಸೂರು ಸಂಸ್ಥಾನದ ದಲಿತರು ಇತರೆ ಸಂಸ್ಥಾನದ ದಲಿತರಿಂದ ೫೦ ವರ್ಷ ಹಿರಿತನವನ್ನು ಹೊಂದಿರುವುದು. ಈ ಹಿರಿತನ ಎನ್ನುವುದು ಅಭಿವೃದ್ಧಿಯ ದೃಷ್ಟಿಯಲ್ಲಿ ಹೇಳಿರುವ ಮಾತು.
ಮಹಿಳೆ ಶತ ಶತಮಾನಗಳಿಂದಲೂ ಪುರುಷ ಪ್ರಧಾನವಾದ ಸಾಮಾಜಿಕ ವ್ಯವಸ್ಥೆಯಲ್ಲಿ ಅನೇಕ ರೀತಿಯ ಶೋಷಣೆಗೆ ಒಳಪಡುತ್ತಿರುವುದಕ್ಕೆ ಇಂದಿಗೂ ನಮಗೆ ನೂರಾರು ಜ್ವಲಂತ ಸಾಕ್ಷಿಗಳಿವೆ. ಇಂತಹ ಸಂದರ್ಭದಲ್ಲಿ ಮೈಸೂರು ಸಂಸ್ಥಾನದಲ್ಲಿ ಪುರುಷ ಪ್ರಧಾನವಾದ ಸಾಮಾಜಿಕ ವ್ಯವಸ್ಥೆ ಇದ್ದರೂ ಸ್ತ್ರೀಯರಿಗೆ ಸಂಬಂಧಪಟ್ಟಂತೆ ಅನೇಕ ಪ್ರಗತಿಪರವಾಗಿದ್ದ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡು ನಡೆಸಿದ್ದದು ಮೈಸೂರು ಸಂಸ್ಥಾನ. ಒಂದು ಸಮಾಜದಲ್ಲಿ ಸ್ತ್ರೀಯರಿಗೆ ಕೊಡಲಾಗಿರುವ ಸ್ಥಾನಮಾನ, ಅವರ ಅಭ್ಯುದಯಕ್ಕಾಗಿ ಕೈಗೊಳ್ಳಲಾಗಿರುವ ಕಾರ್ಯಕ್ರಮಗಳು, ಸಾಮಾಜಿಕ, ಸಾಂಸ್ಕೃತಿಕ ಹಾಗೂ ಆಧ್ಯಾತ್ಮಿಕ ಮಟ್ಟ ಎಂತಹುದು ಎಂಬುದನ್ನು ಸ್ಫುಟವಾಗಿ ತೋರುವ ಸೂಚಿಯಾಗಿರುತ್ತದೆ ಎಂಬ ಚಿಂತಕರ ಹೇಳಿಕೆಯು ಸತ್ಯವಾದುದು ಎಂಬ ಮಾತನ್ನು ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಆಳ್ವಿಕೆಯ ಕಾಲದ ಸಮಾಜವು ಸಮರ್ಥಿಸಿತು ಎಂದರೆ ತಪ್ಪಾಗಲಾರದು. ಮಹಿಳೆ ಶೋಷಣೆಯ ವಿರುದ್ಧ ದನಿ ಎತ್ತಲು ಮೊದಲು ನೀಲಿನಕ್ಷೆಯನ್ನು ತಯಾರಿಸಿದವರೆಂದರೆ ನಾಲ್ವಡಿ ಕೃಷ್ಣರಾಜರ ತಾಯಿಯವರಾದ ವಾಣಿವಿಲಾಸ ಸನ್ನಿದಾನದ ಕೆಂಪನಂಜಮ್ಮಣ್ಣಿಯವರು.
೧೮೮೧ರಲ್ಲಿ ಬ್ರಿಟಿಷರು ಪುನಃ ಮೈಸೂರು ವಂಶಸ್ಥರಿಗೆ ಅಧಿಕಾರವನ್ನು ಹಸ್ತಾಂತರ ಮಾಡಿದಾಗ, ಅಧಿಕಾರ ವಹಿಸಿಕೊಂಡಂತಹ ೧೦ನೇ ಚಾಮರಾಜ ಒಡೆಯರ್ ತಮ್ಮ ಬುದ್ದಿಶಕ್ತಿಯಿಂದ ಸಹದ್ಯೋಗಿಗಳ ಸಹಕಾರದಿಂದ ಹಾಗೂ ಭವಿಷ್ಯದ ದೃಷ್ಟಿಯಿಂದ ಜನಪರ, ಸಾಮಾಜಿಕ ಪರವಾದಂತಹ ಕಾರ್ಯಕ್ರಮಗಳನ್ನು ಕೈಗೊಂಡರು. ಈ ಹಂತದಲ್ಲಿ ಪ್ರಮುಖವಾದುದು ಸ್ತ್ರೀಯರಿಗೆ ಶಿಕ್ಷಣ ನೀಡುವ ವ್ಯವಸ್ಥೆಯನ್ನು ಜಾರಿಗೆ ತಂದದ್ದು. ೧೮೮೧ರಲ್ಲಿ ಮಹಾರಾಣಿ ಹೆಸರಿನಲ್ಲಿ ಸ್ಥಾಪಿತವಾಗಿದ್ದ ಬಾಲಿಕಾ ಪಾಠಶಾಲೆಯು ಸರ್ಕಾರದ ಪ್ರೋತ್ಸಾಹ ಸಹಾಯಗಳಿಂದ ಅಭಿವೃದ್ಧಿ ಹೊಂದಿ ಮುಂದೆ ಪ್ರೌಢಶಾಲೆಯಾಗಿ ಬೆಳೆಯಿತು. ೧೮೮೯ ನವೆಂಬರ್ ತಿಂಗಳಲ್ಲಿ ಮೈಸೂರಿಗೆ ಭೇಟಿ ಕೊಟ್ಟಿದ್ದ ಪ್ರಿನ್ಸ್ ಆವ್‌ವೇಲ್ಸ್ (ಆಲ್ಬರ್ಟ್‌ವಿಕ್ಟರ್) ಅವರು ಅದನ್ನು ಮಾದರಿ ಪಾಠಶಾಲೆ ಎಂಬುದಾಗಿ ಶ್ಲಾಘಿಸಿದರು. ಅನಂತರ ಮಹಾರಾಣಿಯವರ ಅಪರಿಮಿತ ಆಸಕ್ತಿ, ಪ್ರೋತ್ಸಾಹದ ಕಾರಣ ಅದು ೧೯೦೦ರಲ್ಲಿ ದ್ವಿತೀಯ ದರ್ಜೆಯ ಶಿಕ್ಷಣ ಸಂಸ್ಥೆಯಾಗಿ, ನಂತರ ೧೯೦೧ರಲ್ಲಿ ಮಹಾರಾಣಿ ಕಾಲೇಜಾಯಿತು. ೧೮೯೭ರ ವೇಳೆಗೆ ಮದ್ರಾಸ್ ವಿಶ್ವವಿದ್ಯಾನಿಲಯಕ್ಕೆ ಸಂಯೋಜಿತವಾಗಿದ್ದ ಪ್ರಥಮ ಕಲಾವಿಭಾಗಗಳು ಮಹಾರಾಣಿ ಬಾಲಿಕಾ ಶಾಲೆಯಲ್ಲಿ ಆರಂಭಗೊಂಡಿದ್ದವು. ೧೯೦೦ರಲ್ಲಿ ಮೊದಲೆ ನಿಯತವಾಗಿದ್ದ ಕಾಲೇಜು ವಿಭಾಗಗಳು ರೂಪಿಸಿಕೊಂಡಿದ್ದವು. ೧೯೦೦ರಲ್ಲಿ ಈ ಶಾಲೆ ಮಹಾರಾಣಿ ಕಾಲೇಜಾಗಿ ಮಾರ್ಪಟ್ಟಿತು. ಈ ಸಂಸ್ಥೆಗೆ ಭೇಟಿ ಕೊಟ್ಟಿದ್ದಂತಹ ಸರ್ ರೋಪರ್ ಲೆತ್‌ಬ್ರೀಡ್ಜ್ ಎಂಬ ಬ್ರಿಟಿಷ್ ಪ್ರಜೆಯೊಬ್ಬರು ಪರಿಶೀಲಕರ ಪುಸ್ತಕದಲ್ಲಿ “ಸ್ತ್ರೀ ಶಿಕ್ಷಣದ ವಿಚಾರದಲ್ಲಿ ಈ ಸಂಸ್ಥೆಯು ಭರತ ಖಂಡದಲ್ಲಿ ಮುಖ್ಯ ಸಂಸ್ಥೆಯಾಗಿದೆ. ಇದನ್ನು ಮಹಾರಾಜರ ಸಾಮ್ರಾಜ್ಯದಲ್ಲಿ ಈ ಸಂಸ್ಥೆಯ ಭರತ ಖಂಡದಲ್ಲಿಯೇ ಮುಖ್ಯ ಸಂಸ್ಥೆಯಾಗಿದೆ. ಇದನ್ನು ಮಹಾರಾಜರ ಸಾಮ್ರಾಜ್ಯದಲ್ಲಿ ಅತ್ಯಂತ ರತ್ನಗಳಲ್ಲೊಂದೆಂದು ಭಾವಿಸಬಹುದಾಗಿದೆ” ಎಂಬ ಬಹು ಮೆಚ್ಚುಗೆಯ ಮಾತುಗಳನ್ನು ಬರೆದಿರುವುದು ಮೈಸೂರು ಸಂಸ್ಥಾನದ ಘನತೆಯನ್ನು ಹೆಚ್ಚಿಸುತ್ತದೆ.
೧೯೦೨ರಲ್ಲಿ ಮುಸಲ್ಮಾನರು, ಕ್ರಿಶ್ಚಿಯನ್ನರು, ಯಹೂದಿಗಳು, ಅಸ್ಪೃಶ್ಯರು, ದಲಿತ ಕ್ರೈಸ್ತರು, ಮುಂತಾದ ಸಮುದಾಯಗಳಿಗೆ ಸೇರಿದ್ದ ಸ್ತ್ರೀಯರೂ ಸಹ ಯಾವುದೇ ಭೇದ-ಭಾವವಿಲ್ಲದೆ ವಿದ್ಯಾಭ್ಯಾಸ ಮಾಡಬಹುದೆಂದು ಪ್ರಜಾಪ್ರತಿನಿಧಿ ಸಭೆಯಲ್ಲಿ ಚರ್ಚಿಸಿ ತಿಳಿಸಲಯಿತು. ಇಷ್ಟಲ್ಲದೇ ಪ್ರತಿ ವಿದ್ಯಾರ್ಥಿನಿಯರಿಗೆ ಮಾಸಿಕವಾಗಿ ೩೦ (ಮೂವತ್ತು ರೂಪಾಯಿಗಳು) ರೂಪಾಯಿಗಳವರೆಗೆ ವಿದ್ಯಾರ್ಥಿ ವೇತನಗಳನ್ನು ಕೊಡಲು ಲೋಯರ್ ಸೆಕಂಡರಿ ಪರೀಕ್ಷೆಯಲ್ಲಿ ಬಾಲಕಿಯೊಬ್ಬಳು ಪ್ರಥಮ ಸ್ಥಾನವನ್ನು ಪಡೆದಿದ್ದಳು ಎಂದು ೧೯೦೫ರ ಶಿಕ್ಷಣ ವರದಿಯಲ್ಲಿ ದಾಖಲಾಗಿರುವ ಸಂಗತಿಯು ಸ್ತ್ರೀ ಶಿಕ್ಷಣ ರಂಗದಲ್ಲಿ ಕೈಗೊಳ್ಳಲಾಗಿದ್ದ ಕ್ರಮಗಳು ಎಷ್ಟು ಫಲಪ್ರದವಾಗಿದ್ದವು ಎಂಬುದಕ್ಕೆ ಸಮರ್ಥನೆಯಾಗಿದೆ. ಆದ್ದರಿಂದ ೧೯೦೬ರಲ್ಲಿ ಮೈಸೂರಿಗೆ ಭೇಟಿ ಮಾಡಿದ್ದ ಪ್ರಿನ್ಸ್ ಆಫ್ ವೇಲ್ಸ್ ಅವರ ಧರ್ಮಪತ್ನಿ ಸ್ತ್ರೀ ವಿದ್ಯಭ್ಯಾಸವೆಂಬ ಸಾಹಸೋಧ್ಯಮದಲ್ಲಿ ಈ ಸಮಾಜವು ಇಷ್ಟೊಂದು ಶ್ಲಾಘನೀಯವಾಗಿದ್ದ ರೀತಿಯಲ್ಲಿ ಸಫಲತೆಯನ್ನು ಸಾಧಿಸಿದ್ದುದನ್ನು ಕಂಡು, ಈ ವಿಚಾರದಲ್ಲಿ ಮೈಸೂರು ಸಂಸ್ಥಾನವನ್ನು ಇತರ ಜೀವನ ರಂಗಗಳಲ್ಲಿದ್ದಂತೆ ಮಾದರಿ ಸಂಸ್ಥಾನವಾಗಿದೆ ಎಂದು ಘೋಷಿಸಿ ತಮ್ಮ ಹರ್ಷವನ್ನು ವ್ಯಕ್ತಪಡಿಸಿದ್ದಾರೆ.
ಹಿಂದೂ ವಿಧವೆಯವರ ಶಿಕ್ಷಣಕ್ಕಾಗಿ ಮಹಾರಾಣಿ ಬಾಲಿಕಾ ಪಾಠಶಾಲೆಯಲ್ಲಿ ವಿಶೇಷ ಬಗೆಯ ಎರಡು ತರಗತಿಗಳನ್ನು ಆರಂಭಿಸಲಾಯಿತು. ಸ್ತ್ರೀಯರಿಗಾಗಿ ವಸತಿ ಗೃಹಗಳು, ವಸತಿ ಶಾಲೆಗಳನ್ನು ಆರಂಭಿಸಲಾಯಿತು. ತರಬೇತಿ ಸಂಸ್ಥೆಗಳು, ಬಾಲಕೀಯರ ಅಗತ್ಯಗಳಿಗೆ ತಕ್ಕಂತೆ ಸಮರ್ಪಕ ಪಠ್ಯ ವಿಷಯಗಳ ಯೋಜನೆ ಹಾಗೂ ನಿರೂಪಣೆಯನ್ನು ಜಾರಿಗೆ ತರಲಾಯಿತು. ಮಾತೃಭಾಷೆ ಕನ್ನಡ ಹಾಗೂ ಇಂಗ್ಲಿಷ್ ಮಾಧ್ಯಮದಲ್ಲಿ ಶಿಕ್ಷಣದ ವ್ಯವಸ್ಥೆ ಜಾರಿಗೆ ಬಂದಿತು. ಕನ್ನಡ ಹಾಗೂ ಇಂಗ್ಲಿಷ್ ಭಾಷಾ ಮಧ್ಯಮದಲ್ಲಿ ಶಿಕ್ಷಣದ ವ್ಯವಸ್ಥೆ ಜಾರಿಗೆ ಬಂದಿತು. ಕನ್ನಡ ಹಾಗೂ ಇಂಗ್ಲಿಷ್ ಭಾಷಾ ವ್ಯಾಸಂಗ ಹಾಗೂ ದೈಹಿಕ ಶಿಕ್ಷಣದ ಸೌಲಭ್ಯಗಳು ದೊರಕಿದವು. ೧೯೧೩ರಲ್ಲಿ ಸ್ತ್ರೀಶಿಕ್ಷಣದಲ್ಲಿ ಪುನರ್ವ್ಯವಸ್ಥೆ ಮಾಡಿ ಅಕ್ಷರ ಜ್ಞಾನ ಹಾಗೂ ಸಾಹಿತ್ಯಾತ್ಮಕ ಶಿಕ್ಷಣವನ್ನು ಒದಗಿಸುವುದರ ಜೊತೆಗೆ ಕೈಗಾರಿಕೆ ಹಾಗೂ ಗೃಹಕಲೆಗಳಲ್ಲಿ ಶಿಕ್ಷಣ ಪಡೆಯುವುದಕ್ಕೆ ಎಲ್ಲ ಸೌಲಭ್ಯಗಳನ್ನು ಜಾರಿಗೆ ತರಲಾಯಿತು. ಮನೆಯಲ್ಲೇ ಇರುತ್ತಿದ್ದ ಮಹಿಳೆಯರಿಗಾಗಿ ಗೃಹ ತರಗತಿಗಳ ಏರ್ಪಾಡುಗಳನ್ನು ಕೈಗೊಳ್ಳಲಾಯಿತು. ಇದೇ ಸಂದರ್ಭದಲ್ಲಿ ೧೯೧೩ ಮಾರ್ಚ್ ೮ ರಂದು ಮೈಸೂರಿನಲ್ಲಿದ್ದಂತಹ ವಿಧವಾ ಗೃಹವನ್ನು ಸರ್ಕಾರ ವಹಿಸಿಕೊಂಡು ಅದನ್ನು ವಿದ್ಯಾರ್ಥಿನಿಯರ ವಸತಿ ಗೃಹವನ್ನಾಗಿ ಪರಿವರ್ತಿಸಿ ಮಹಾರಾಣಿ ಕಾಲೇಜಿನ ಆಡಳಿತಾಂಗದ ಪರಿಮಿತಿಗೆ ವಹಿಸಿಕೊಡಲಾಯಿತು.
ಕರ್ನಾಟಕ ಚರಿತ್ರೆಯ ಸಂದರ್ಭದಲ್ಲಿ ಮೊಟ್ಟ ಮೊದಲಿಗೆ ಮಹಿಳೆಯರಿಗೆ ಶಿಕ್ಷಣದ ಸೌಲಭ್ಯವನ್ನು ಒದಗಿಸಿದ್ದು ೧೯ನೇ ಶತಮಾನದ ಕೊನೆಯಲ್ಲಿ ಎಂದು ಹೇಳಬಹುದು. ನಾಲ್ವಡಿಯವರು ಮಹಿಳೆಯರಿಗೆ ನೀಡಿದ ಸಾಮಾಜಿಕ ನ್ಯಾಯದ ಬೆಳಕಿನಲ್ಲಿ ಅನೇಕ ಮಹಿಳೆಯರು ವಿದ್ಯಾವಂತರಾಗಿ ರಾಜಕೀಯ, ಶೈಕ್ಷಣಿಕ ಹಾಗೂ ಸಾಮಾಜಿಕ ಕ್ಷೇತ್ರಗಳಲ್ಲಿ ಗುರ್ತಿಸಿಕೊಂಡರು ಯಾವ ಸಂಸ್ಕೃತಿ ಮಹಿಳೆಯರಿಗೆ ಏಳು ಸುತ್ತಿನ ಕೋಟೆಯನ್ನು ಭೇದಿಸಿ ಹೊರಬರುವುದು ಅನಿವಾರ್ಯವಾಗುವಂತೆ ಮಾಡಿತ್ತು.
ಮೈಸೂರಿನಲ್ಲಿ ಮೊಟ್ಟಮೊದಲು ಕನ್ನಡ ಹೆಣ್ಣು ಮಕ್ಕಳ ಶಾಲೆ ಸ್ಥಾಪಿತವಾಗಿದ್ದು. ಕ್ರಿ. ಶ. ೧೮೪೦ರಲ್ಲಿ. ಇದನ್ನು ಸ್ಥಾಪಿಸಿದವರು ಲಂಡನ್ ಮಿಷನ್ ಅವರು. ಮೈಸೂರು ನಗರದಲ್ಲಿ ಪ್ರಥಮ ಮಹಿಳಾ ಶಾಲೆ ಪ್ರಾರಂಭವಾದದ್ದು ೧೮೮೧ರವರೆಗೂ ಇದು ಖಾಸಗೀ ಆಡಳಿತದಲ್ಲಿದ್ದು ೧೮೮೨ರಲ್ಲಿ ನಾರಾಯಣ ಶಾಸ್ತ್ರೀ ರಸ್ತೆಯ ಸ್ವಂತ ಕಟ್ಟಡಕ್ಕೆ ವರ್ಗಾಯಿಸಲ್ಪಟ್ಟಿತು. ೧೯೧೬ರಲ್ಲಿ ಹೊಸದಾಗಿ ದೇಶದಲ್ಲಿಯೇ ದೇಶಿಯವರಿಂದ ಪ್ರಾರಂಭವಾದ ಮೈಸೂರು ವಿಶ್ವವಿದ್ಯಾಲಯದ ಒಂದು ಅಂಗವಾಗಿ ಈ ಶಾಲೆಯನ್ನು ಅಂಗೀಕರಿಸಿಕೊಳ್ಳಲಾಯಿತು. ೧೯೧೯ರಲ್ಲಿ ಶಾಲಾ ಭಾಗವನ್ನು ಬೇರ್ಪಡಿಸಿ, ಕಾಲೇಜಿನ ಭಾಗವನ್ನು ಮೈಸೂರು ವಿಶ್ವವಿದ್ಯಾಲಯ ವಹಿಸಿಕೊಂಡಿತು. ಈ ಶಾಲೆಯಲ್ಲಿ ಓದಿದ ಪ್ರಥಮ ವಿದ್ಯಾಥಿನಿಯರ ಪೈಕಿ. ಕೆ. ಡಿ. ರುಕ್ಮಿಣಿಯಮ್ಮ, ಶ್ರೀರಂಗಮ್ಮ, ಸುಬ್ಬಮ್ಮ ಎಂಬ ಮೂವರು ೧೯೦೬ರಲ್ಲಿ ಮದ್ರಾಸು ವಿಶ್ವವಿದ್ಯಾಲಯದ ಬಿಎ. ಪದವಿ ಪಡೆದು ದಕ್ಷಿಣ ಭಾರತದಲ್ಲೇ ಪ್ರಥಮ ಸ್ತ್ರೀ ಪದವೀಧರರೆಂಬ ಕೀರ್ತಿಗೆ ಪಾತ್ರರಾದರು.
ನಾಲ್ವಡಿ ಕೃಷ್ಣರಾಜರು ಗ್ರಾಮೀಣ ಪ್ರದೇಶದ ಮಹಿಳೆಯರಿಗೆ ಶಿಕ್ಷಣ ನೀಡುವ ಪ್ರಮುಖ ಉದ್ದೇಶದಿಂದ ೧೯೧೩ರಲ್ಲಿ ನಜರ್‌ಬಾದ್ ಅರಮನೆಯ ಬಂಗಲೆಯೊಂದರಲ್ಲಿ ವಾಣೀವಿಲಾಸ ಅರಸು ಗರ್ಲ್ಸ್ ಶಾಲೆಯ ವ್ಯಾಪ್ತಿಗೆ ಸೇರಿಸಲಾಯಿತು. ಮಹಿಳಾ ವಿದ್ಯಾರ್ಥಿಗಳಿಗೆ ಪ್ರತ್ಯೇಕ ವಸತಿಗೃಹದ ವ್ಯವಸ್ಥೆ (Hostel) ದೊರಕಿದ್ದರಿಂದ ಪಂಚಮರೆಂದು ಕರೆಸಿಕೊಳ್ಳುತ್ತಿದ್ದ ಅಸ್ಪೃಶ್ಯ ಮಹಿಳೆಯರೂ ಇಲ್ಲಿ ಶಿಕ್ಷಣ ಪಡೆಯಲು ಸಾಧ್ಯವಾಯಿತು. ೧೯೧೪-೧೫ರಲ್ಲಿ ಈ ಶಾಲೆಯಲ್ಲಿ ಆರು ಜನ ಅಸ್ಪೃಶ್ಯ ವಿದ್ಯಾರ್ಥಿನಿಯರು ಶಿಕ್ಷಣ ಪಡೆಯುತ್ತಿದ್ದರೆಂದು ಮೈಸೂರು ಎಜುಕೇಷನ್ ರಿಪೋರ್ಟ್ಸ್‌(೧೯೧೬) ತಿಳಿಸುತ್ತದೆ.
ಮೈಸೂರು ಸಂಸ್ಥಾನದಲ್ಲಿಯೇ ಅಲ್ಲದೇ ಇಡೀ ಭರತಖಂಡದಲ್ಲಿಯೇ ಅಂದಿನ ಸಾಮಾಜಿಕ ಪದ್ಧತಿಯಲ್ಲಿ ಮಡಿವಂತಿಕೆ ತಾಂಡವಾಡುತ್ತಿತ್ತು (ಇಂದೇನೋ ಸ್ವಲ್ಪ ಬದಲಾವಣೆ ಹೊಂದಿದ್ದೇವೆ ಎಂದು ಹೇಳಿಕೊಂಡರೂ ಸಹ ವಾಸ್ತವದಲ್ಲಿ ಅದು ಕೇವಲ ೧೫% ಮಾತ್ರ. ಆದರೆ ಮಿಕ್ಕ ಶೇ. ೮೫ ರಷ್ಟು ಮಹಿಳೆ ಕೆಟ್ಟ ಮಡಿವಂತಿಕೆಯಲ್ಲಿಯೇ ಮುಳುಗಿದ್ದಾರೆ). ಶಾಲಾ ಕಾಲೇಜುಗಳಿಗೆ ಹೋದರೆ ಹೆಣ್ಣು ಮಕ್ಕಳ ಚಾರಿತ್ರ್ಯ ಭಂಗವಾಗುತ್ತದೆಂಬ ಪ್ರಬಲವಾದ ಶಂಕೆಗಳು ಇಡೀ ರಾಜ್ಯದ ಎಲ್ಲ ಜನಾಂಗಗಳಲ್ಲೂ ಪ್ರಚಲಿತವಾಗಿದ್ದ ಕಾಲವದು. ಮಹಿಳಾ ವ್ಯಾಸಂಗವು ಇಂತಹ ಸಾಮಾಜಿಕ ನಿರ್ಬಂಧಗಳಿಗೆ ಒಳಗಾಗಿರುವುದನ್ನು ತಿಳಿದು ನಾಲ್ವಡಿ ಕೃಷ್ಣರಾಜರು ಅದರಲ್ಲಿ ವಿಶೇಷ ಆಸಕ್ತಿ ವಹಿಸಿದರು ಎಂದರೆ ತಪ್ಪಾಗಲಾರದು. ದೇಶ ವಿದೇಶಗಳನ್ನು ಸುತ್ತಿ ಬಂದ ಅವರು ಜೊತೆಗೆ ಇಂಗ್ಲೀಷ್ ಶಿಕ್ಷಣವನ್ನು ಉತ್ತಮವಾಗಿ ಪಡೆದಿದ್ದರಿಂದ, ಈ ವೇಳೆಗಾಗಲೇ ಮಹಿಳಾ ವಿದ್ಯಾಭ್ಯಾಸ ಹಾಗೂ ಅವರ ಸ್ವಾತಂತ್ರ್ಯದ ಬಗ್ಗೆ ಬಂದಿದ್ದಂತಹ ಪುಸ್ತಕಗಳನ್ನು ಅಭ್ಯಸಿಸಿದ್ದರಿಂದ ಸಮಾಜದ ಹಾಗೂ ಸಂಸ್ಥಾನದ ಮುನ್ನಡೆಗೆ ಚಪಾತ್ರ ಅಪಾರವಾದುದು ಎಂಬ ಅಂಶವನ್ನು ಮನಗಂಡಿದ್ದರು.
ಮಹಿಳಾ ಶಿಕ್ಷಣಕ್ಕೆ ನಾಲ್ವಡಿಯವರು ಪ್ರೋತ್ಸಾಹ ನೀಡಲು ಎಷ್ಟು ಉತ್ಸುಕರಾಗಿದ್ದರು ಎಂಬುದಕ್ಕೆ ಮೈಸೂರ ವಿಶ್ವವಿದ್ಯಾಲಯದ ಪ್ರಥಮ ಘಟಿಕೋತ್ಸವದಲ್ಲಿ ಅವರು ಶಿಕ್ಷಣವು ಕೆಲವೇ ಅದೃಷ್ಟಶಾಲೆಗಳಿಗೆ ಮಾತ್ರವಲ್ಲವೆಂದು ಹೇಳಿರುವ ಮಾತೇ ಸಾಕ್ಷಿ. ನಾಲ್ವಡಿಯವರ ಆಸಕ್ತಿಯ ಫಲವಾಗಿ ಸಂಸ್ಥಾನದುದ್ದಕ್ಕೂ ಮಹಿಳಾ ಶಾಲೆಗಳು ಸ್ಥಾಪಿತವಾದವು. ಸಂಸ್ಥಾನದ ೮೩ ಗ್ರಾಮಗಳಲ್ಲಿ ಪ್ರತ್ಯೇಕ ಮಹಿಳಾ ಶಾಲೆಗಳು ಪ್ರಾರಂಭಗೊಂಡವು ೧೯೧೫-೧೬ರಲ್ಲಿ ಮಹಿಳೆಯರಿಗಾಗಿ ಮೀಸಲಾದ ಶಾಲಾ ಕಾಲೇಜುಗಳ ಸಂಖ್ಯೆ ೫೨೫. ವಿದ್ಯಾರ್ಥಿನಿಯರ ಸಂಖ್ಯೆ ಕ್ರಮವಾಗಿ ಕಾಲೇಜುಗಳಲ್ಲಿ ೧೬ ಇದ್ದರೆ, ಪ್ರೌಢಶಾಲೆಗಳಲ್ಲಿ, ೧೧.೦೫೯, ಪ್ರೈಮರಿ ಮತ್ತು ಲೋವರ್ ಸೆಕಂಡರಿಯಲ್ಲಿ ೨೮.೪೩೦ ಮತ್ತು ತಾಂತ್ರಿಕ ಮತ್ತು ವೃತ್ತಿಪರ ಶಾಲೆಗಳಲ್ಲಿ ೩೪೦. ಈ ಸಂಖ್ಯೆ ವರ್ಷದಿಂದ ವರ್ಷಕ್ಕೆ ಸಾವಿರ ರೀತಿಯಲ್ಲಿ ಹೆಚ್ಚಾಗತೊಡಗಿತು. ಮಹಿಳೆಯರು ಶೈಕ್ಷಣಿಕ ಪ್ರಗತಿ ಹೊಂದಿದರೆ ಅವರಿಂದಾಗುವ ಪ್ರಗತಿಯನ್ನು ನಾಲ್ವಡಿಯವರು ಮನಗಂಡಿದ್ದರು. “ಗಂಡಸು ವಿದ್ಯಾವಂತನಾದರೆ ಕೇವಲ ಒಬ್ಬ ಮಾತ್ರ ವಿದ್ಯಾವಂತನಾದಂತೆ ಎಂಬ ತತ್ವವನ್ನು, ಇಡೀ ಸಂಸಾರವೇ ವಿದ್ಯಾವಂತರಾದಂತೆ”, ಇದು ಅವರ ದೂರದೃಷ್ಟಿಯನ್ನು ತಿಳಿಸುತ್ತದೆ.
ನಾಲ್ವಡಿ ಅವರು ತಮ್ಮ ಸಂಸ್ಥಾನದಲ್ಲಿ ಹೊಲೆಯ, ಮಾದಿಗ, ಲಂಬಾಣಿ, ಬುಡಕಟ್ಟು ಹಾಗೂ ಅರಣ್ಯ ನಿವಾಸಿಗಳಿಗೆ ಶಿಕ್ಷಣದ ಮೂಲ ಸೌಲಭ್ಯಗಳನ್ನು ಒದಗಿಸುವ ಉದ್ದೇಶದಿಂದ, ಅವರು ಹೆಚ್ಚಾಗಿರುವ ಪ್ರದೇಶಗಳಲ್ಲಿಯೇ ಶಾಲೆಗಳನ್ನು ತೆರೆದರು. ೧೯೨೧-೨೨ರ ಅಂಕಿ ಅಂಶಗಳ ಪ್ರಕಾರ ಸಂಸ್ಥಾನದಲ್ಲಿ ೩೨ ಲಂಬಾಣಿ ವಸತಿ ಶಾಲೆಗಳಿದ್ದು, ೬೧೦ ವಿದ್ಯಾರ್ಥಿಗಳು ಶಿಕ್ಷಣವನ್ನು ಪಡೆಯುತ್ತಿದ್ದರು. ಬಿಳಿಗಿರಿ ರಂಗ ಬೆಟ್ಟ, ಮಹದೇಶ್ವರ ಬೆಟ್ಟ ಪ್ರದೇಶಗಳಲ್ಲಿ ೪ ಗಿರಿಜನ (ಸೋಲಿಗರ) ಶಾಲೆಗಳು, ಕಾಕನಕೋಟೆ ಮುಂತಾದ ಅರಣ್ಯ ಪ್ರದೇಶಗಳಲ್ಲಿ ಜೇನು ಕುರುಬ ಮತ್ತು ಕುಂಬಿ ಜನರಿಗಾಗಿ ೫ ಶಾಲೆಗಳು, ಕೋಲಾರ ಜಿಲ್ಲೆಯಲ್ಲಿ ವಡ್ಡರಿಗಾಗಿ ೩ ಶಾಲೆಗಳೂ, ಒಟ್ಟು ೧೨ ಶಾಲೆಗಳಲ್ಲಿ ೨೨೪ ವಿದ್ಯಾರ್ಥಿಗಳು ಶಿಕ್ಷಣ ಪಡೆಯುತ್ತಿದ್ದರು ಎಂದು Mysore Adminstration Report ತಿಳಿಸುತ್ತದೆ.
ಅಸ್ಪೃಶ್ಯರು ಹಾಗೂ ಹಿಂದುಳಿದ ವರ್ಗಗಳ ಮಕ್ಕಳು ತಮ್ಮ ಜೀವನಶೈಲಿಯನ್ನು ಮಾರ್ಪಾಡುಗೊಳಿಸಿಕೊಂಡು ಸಮಾಜದ ಮುಖ್ಯ ವಾಹಿನಿಯಲ್ಲಿ ಸೇರುವಂತಾಗುವ ಉದ್ದೇಶದಿಂದ ಸರ್ಕಾರವು ೨೯ನೇ ನವಂಬರ್ ೧೯೧೮ರಲ್ಲಿ ಹೊರಡಿಸಿದ ಗೆಜೆಟ್ ಪ್ರಕಟಣೆಯ ಪಾಠ ಈ ರೀತಿಯಾಗಿತ್ತು. “ಜಾತಿಯ ಆಧಾರದ ಮೇಲೆ ಯಾರನ್ನು ಸಾರ್ವಜನಿಕ ಶಾಲೆಗಳಿಂದ ದೂರವಿಡುವ ಪರಿಪಾಟವನ್ನು ಸರ್ಕಾರವು ಎತ್ತಿ ಹಿಡಿಯಲಾರದು. ಸಾರ್ವಜನಿಕ ಶಾಲೆಗಳಿಂದ ದೂರವಿಡುವ ಪರಿಪಾಟವನ್ನು ಸರ್ಕಾರವು ಎತ್ತಿ ಹಿಡಿಯಲಾರದು. ಸಾರ್ವಜನಿಕ ಶಾಲೆಗಳನ್ನು ಸರ್ಕಾರದ ಆದಾಯದಿಂದ ನಡೆಸುತ್ತಿರುವುದರಿಂದ, ಶಿಕ್ಷಣವೂ ಸಹ ಆಸ್ಪತ್ರೆ, ನ್ಯಾಯಾಲಯಗಳು, ರೈಲು ಪ್ರಯಾಣ ಇತ್ಯಾದಿ ಸಾರ್ವಜನಿಕ ಕ್ಷೇತ್ರಗಳಲ್ಲಿ ಇರುವಂತೆಯೇ ರಾಜ್ಯದ ಎಲ್ಲ ವರ್ಗದ ಜನರಿಗೂ ಲಭ್ಯವಾಗಬೇಕು ಎಂದು ಉದ್ಧೇಶಿಸಲಾಗಿದೆ, ಎಂದು ಪ್ರಕಟಿಸುವುದರ ಜೊತೆಗೆ ಕೂಡಲೇ ಅದೇ ವರ್ಷ ಈ ಘೋಷಣೆಯ ಆಧಾರದ ಮೇಲೆ ಪಂಚಮ ವರ್ಗದ ಹಾಗೂ ಇತರೇ ಹಿಂದುಳಿದ ಎಲ್ಲ ವರ್ಗದ ಮಕ್ಕಳನ್ನು ಸಾರ್ವಜನಿಕ ಶಾಲೆಗಳಿಗೆ ನಿರಾಂತಕವಾಗಿ ಸೇರಿಸಿಕೊಳ್ಳಬೇಕು ಎಂಬ ಆಜ್ಞೆಯನ್ನು ಜಾರಿಗೆ ತಂದರು. ಇದರಿಂದಾಗಿ ಸಂಸ್ಥಾನದಲ್ಲಿದ್ದ ದಲಿತರ ಸಾಮಾಜಿಕ ಸ್ಥಾನಮಾನವು ಅಂದಿನಿಂದಲೇ ಬದಲಾವಣೆಯ ಹಾದಿಯನ್ನು ಪ್ರಾರಂಭಿಸಿತು. ೧೯೧೯-೨೦ರಲ್ಲಿ ೩.೧೪೪ ದಲಿತ ವರ್ಗದ ವಿದ್ಯಾರ್ಥಿ ವೇತನಕ್ಕಾಗಿಯೇ ಪ್ರತ್ಯೇಕ ೧೫ ಸಾವಿರ ರೂಪಾಯಿಗಳ ವಾರ್ಷಿಕ ಗ್ರ್ಯಾಂಟನ್ನು ಸರ್ಕಾರ ಮಂಜೂರು ಮಾಡಿತು. ಇತರೇ ಹಿಂದುಳಿದ ವರ್ಗದ ಹೆಣ್ಣು ಮಕ್ಕಳ ವಿದ್ಯಾಭ್ಯಾಸಕ್ಕಾಗಿ ವಿದ್ಯಾರ್ಥಿ ವೇತನಗಳನ್ನು ಜಾರಿಗೆ ತರಲಾಯಿತು. ಅವರ ಅಂದಿನ ಈ ದೃಢ ಸಂಕಲ್ಪಗಳಿಂದ ಹಾಗೂ ನಿಷ್ಠಾವಂತ ಅಧಿಕಾರಿಗಳ ಪರಿಶ್ರಮದಿಂದ ಅಸ್ಪೃಶ್ಯ ವರ್ಗ ಸಾಮಾಜಿಕ ಹಾಗೂ ಶೈಕ್ಷಣಿಕ ಜೊತೆಗೆ ಬೌದ್ಧಿಕವಾಗಿ ಅರುಣೋದಯ ಪಡೆಯಿತು. ಇದರ ಫಲದಿಂದಾಗಿ ಉತ್ತರ ಕರ್ನಾಟಕದ ದಲಿತರಿಗೆ ಹೋಲಿಸಿದರೆ ಮೈಸೂರು ಸಂಸ್ಥಾನದ ದಲಿತರು ಸಾಮಾಜಿಕ, ಶೈಕ್ಷಣಿಕ ಹಾಗೂ ಬೌದ್ಧಿಕವಾಗಿ ಐವತ್ತು ವರ್ಷಗಳು ಹಿರಿಯ ಸ್ಥಾನದಲ್ಲಿ ಇರುವುದು ಕಂಡುಬರುತ್ತದೆ. ಮೈಸೂರಿನ ದಲಿತರು ೧೯೬೦ರಲ್ಲಿ ಸಾಧಿಸಿದ ಪ್ರಗತಿಯನ್ನು ಉತ್ತರ ಕರ್ನಾಟಕದ ದಲಿತರು ಇಂದು ಸಾಧಿಸುತ್ತಿದ್ದಾರೆ. ನಾಲ್ವಡಿಯವರ ಆಳ್ವಿಕೆಯ ಕಾಲದಲ್ಲಿ ಸ್ತ್ರೀ ಹಾಗೂ ದಲಿತರ ಪ್ರಗತಿಯ ತ್ವರಿತಗತಿಯಲ್ಲಿ ಮುನ್ನಡೆಯಿತೆನ್ನಬಹುದು.
ಅನಿಷ್ಟ ಪದ್ಧತಿಗಳ ನಿರ್ಮೂಲನ ಕಾನೂನುಗಳು
ಸರ್ಕಾರ ಜನತೆಯ ಸರ್ವತೋಮುಖ ಬೆಳವಣಿಗೆಯ ದೃಷ್ಟಿಯಿಂದ ರಚಿಸಿದ ವಿವಿಧ ಕಾರ್ಯಕ್ರಮಗಳು ಮತ್ತು ನೀತಿಗಳೇ ಸಾಮಾಜಿಕ ಕಾನೂನುಗಳು. ಈ ಹಂತದಲ್ಲಿ ಅಸ್ಪೃಶ್ಯರ ಸಮಸ್ಯೆಗೆ ಸ್ಪಂಧಿಸುವ, ಅವರ ಅಭಿವೃದ್ಧಿಗಾಗಿ ಅನೇಕ ಕಾನೂನುಗಳನ್ನು ಸಂಸ್ಥಾನ ತಂದಿತು. ಒಂದು ಸಂಸ್ಥಾನದ ಸರ್ವಕ್ಷೇತ್ರಗಳ ಬೆಳವಣಿಗೆಯನ್ನು ಅಳೆಯಲು ಆ ಸಂಸ್ಥಾನವು ಜಾರಿಗೆ ತಂದ ಸಾಮಾಜಿಕ ಕಾನೂನುಗಳನ್ನೇ ಮಾನದಂಡವನ್ನಾಗಿ ಬಳಸಬಹುದಾಗಿದೆ. ಸಾಮಾಜಿಕ ಕಾನೂನುಗಳ ಉದ್ಧೇಶವೇ ಸಮಾಜದ ಕುಂದುಕೊರತೆಯನ್ನು ಮತ್ತು ಸಮಾನತೆಯನ್ನು ನೀಗಿಸುವುದಾಗಿದೆ. ನಾಲ್ವಡಿ ಕೃಷ್ಣರಾಜರ ಆಳ್ವಿಕೆಯಲ್ಲಿ ದಲಿತರ ಅಭಿವೃದ್ಧಿಗಾಗಿ ಸರ್ಕಾರದವತಿಯಿಂದ ಜಾರಿಗೆ ತಂದಂತಹ ಸಾಮಾಜಿಕ ಕಾನೂನುಗಳನ್ನು ಅವಲೋಕಿಸಿದಾಗ ಅವರಲ್ಲಿ ಆಧುನಿಕತೆಗೆ ಹೊಂದಿಕೊಳ್ಳುವ ಪ್ರಗತಿಪರ ಮನೋಭಾವನೆ, ಜನರ ಸ್ಥಿತಿಗತಿಯನ್ನರಿತು ಅದನ್ನು ಪರಿಹರಿಸಲು ನಡೆಸಿದ ಪ್ರಯತ್ನಗಳು ಕಂಡುಬರುತ್ತವೆ. ಅಂದು ಜಾರಿಗೆ ಬಂದಂತಹ ಪ್ರಮುಖ ಸಾಮಾಜಿಕ ಕಾನೂನುಗಳ ಅಧ್ಯಯನ ಮಾಡುವುದರ ಮೂಲಕ ಅವುಗಳ ಪ್ರಾಮುಖ್ಯತೆಯನ್ನು ಅರಿಯಬಹುದಾಗಿದೆ.
೧೮೯೨ರ ದೇವದಾಸಿ ನಿಷೇಧ ಕಾನೂನು
ಪ್ರಮುಖ ಸಾಮಾಜಿಕ ಪಿಡುಗಾಗಿರುವ ದೇವದಾಸಿ ಪದ್ಧತಿಯನ್ನು ನಿರ್ಮೂಲನ ಮಾಡಲು ಕಾನೂನು ಜಾರಿಗೆ ತಂದದ್ದು ನಾಲ್ವಡಿಯವರ ಪ್ರಮುಖ ಸಾಮಾಜಿಕ ಬೆಳವಣಿಗೆಯಾಗಿದೆ. ದೇವಾಲಯಗಳಲ್ಲಿ ದೇವದಾಸಿಯವರ ನೇಮಕಕ್ಕೆ ಅನ್ವಯವಾಗುತ್ತಿದ್ದ ಸನಾತನ ಧರ್ಮದ ಉಚ್ಛ ಧ್ಯೇಯಗಳನ್ನು ಗಾಳಿಗೆ ತೂರಿ ಅದಕ್ಕೆ ಬದಲು ಈ ಕೆಲಸನ್ನು ವಿಷಯಲಂಪಟ ವೃತ್ತಿಯಾಗಿ ಮಾರ್ಪಡಿಸಿ ಅಮಾಯಕ ದೇವದಾಸಿಯನ್ನು ತಮ್ಮ ತಮ್ಮ ಕಾಮ ತೃಪ್ತಿಗಾಗಿ, ಬೇಕಾಗಿದ್ದ ಭೋಗವಸ್ತುಗಳಾಗಿ ಬಳಸಿಕೊಳ್ಳುತ್ತಿದ್ದ ಹೇಯ ಪದ್ಧತಿಯನ್ನು ಕೊನೆಗಾಣಿಸುವುದಕ್ಕಾಗಿ ಸರ್ಕಾರವು ೧೯೦೯ ಮೇ ತಿಂಗಳಿನಲ್ಲಿ ಒಂದು ಸತ್ತೋಲೆಯನ್ನು ಹೊರಡಿಸಿತು. ಬ್ರಿಟಿಷರು ಹಾಗೂ ಸಂಸ್ಥಾನದ ಅನೇಕ ರಾಜರು ಈ ಅನಿಷ್ಟವನ್ನು ತಡೆಯುವ ಧೈರ್ಯ ಮಾಡದೇ ಹೋಗಿದ್ದರೂ, ಇದನ್ನು ಅಳಿಸಿ ಹಾಕುವ ಕಾರ್ಯಕ್ಕೆ ಕೈಹಾಕದೆ ಇದ್ದಂತಹ ಸಮಯದಲ್ಲಿ ನಾಲ್ವಡಿಯವರು ನಿರ್ಭೀತಿಯಿಂದ ಪ್ರವರ್ತಿಸಿ ಮಾರ್ಗದರ್ಶನ ಮಾಡಿದರು ಎಂಬುದಾಗಿ ಮದ್ರಾಸ್ ಹಾಗೂ ಬ್ರಿಟಿಷ್ ಪ್ರಾಂತ್ಯಗಳ ಪತ್ರಿಕೆಗಳಲ್ಲಿ ಪ್ರಶಂಸೆ ಕಂಡುಬಂದಿತು. ಸಾಮಾನ್ಯವಾಗಿ ಯಾವ ದೇಶೀಯ ರಾಜರನ್ನು ಹೊಗಳದೆ ಇದ್ದಂತಹ ಬ್ರಿಟಿಷ್ ಸರ್ಕಾರ ಈ ಕಾರ್ಯವನ್ನು ತೃಪ್ತಿಯಿಂದ ಮೆಚ್ಚಿಕೊಂಡು ಇದು ಧೈರ್ಯದ ಕೆಲಸ ಎಂದು ಬಣ್ಣಿಸಿತು. ಇದರಿಂದಾಗಿ ಸಂಸ್ಥಾನದ ಮುಜರಾಯಿ ಇಲಾಖೆಗ ಸೇರಿದ್ದ ದೇವಸ್ಥಾನದಲ್ಲಿ ದೇವದಾಸಿಯರನ್ನು ನೇಮಿಸಿಕೊಳ್ಳುವ ಅವಕಾಶ ತಪ್ಪಿತು. ಸ್ವಾತಂತ್ರ್ಯ ಪೂರ್ವದ ಐವತ್ತು ವರ್ಷಗಳಲ್ಲಿಯೇ ಈ ಅನಿಷ್ಟ ಪದ್ಧತಿಯ ವಿರುದ್ಧ ಕಾನೂನು ಕ್ರಮ ಕೈಗೊಂಡಿದ್ದರಿಂದ ಮೈಸೂರು ಪ್ರಾಂತ್ಯ ಎನ್ನಬಹುದು. ಏಕೆಂದರೆ ಉತ್ತರ ಕರ್ನಾಟಕದ ಕೆಲವು ಪ್ರಾಚೀನ ದೇವಾಲಯಗಳಲ್ಲಿ ಇಂದಿಗೂ ಈ ದೇವದಾಸಿ ಪದ್ಧತಿ ಸರ್ಕಾರದ ಏನೆಲ್ಲ ಕಾನೂನು ಭದ್ರತೆಯ ನಡುವೆಯೂ ಕದ್ದು ಮುಚ್ಚಿ ನಡೆಯುತ್ತಿರುವುದು ಕಂಡುಬರುತ್ತಿದೆ.
ಸಮಾಜದ ಕಪ್ಪು ಚುಕ್ಕೆಯಾದ ದೇವದಾಸಿ ಪದ್ಧತಿಯು ಮೈಸೂರು ಸಂಸ್ಥಾನದಲ್ಲಿ ಪ್ರಾಚೀನ ಕಾಲದಿಂದಲೂ ಆಚರಣೆಯಲ್ಲಿತ್ತು. ದೇವದಾಸಿಯವರೆಂದರೆ ದೇವಾಲಯಗಳಲ್ಲಿ ದೇವರ ಹೆಸರಲ್ಲಿ ಸಮರ್ಪಿಸಿಕೊಂಡಿರುವ, ನೃತ್ಯ ಮತ್ತು ಸಂಗೀತ ಮಾಡುವ ಸ್ತ್ರೀಯರಾಗಿದ್ದರು. ಮೊದ ಮೊದಲು ಉನ್ನತ ಆದರ್ಶ, ಗೌರವವೆನ್ನಿಸಿಕೊಂಡಿದ್ದ ದೇವದಾಸಿ ಪದ್ಧತಿ ೧೮ ಮತ್ತು ೧೯ನೇ ಶತಮಾನದಲ್ಲಿ ತನ್ನ ಮೂಲ ಸ್ವರೂಪವನ್ನು ಸಂಪೂರ್ಣವಾಗಿ ಕಳೆದುಕೊಂಡು ಬದಲಾವಣೆಗೊಂಡಿತು. ಅವರು ಸಲ್ಲಿಸುವ ಸೇವೆ ಮತ್ತು ಸ್ಥಾನಗಳು ಕೀಳು ಮಟ್ಟಕ್ಕಿಳಿದು ವೇಶ್ಯೆಯರಾದರೆಂದು ಇತಿಹಾಸ ತಿಳಿಸುತ್ತದೆ. ಮೈಸೂರು ಪ್ರಾಂತ್ಯದಲ್ಲಿ ಆಚರಣೆಯಲ್ಲಿದ್ದಂತಹ ಮತ್ತೊಂದು ಪ್ರಮುಖ ನೀಚ ಪದ್ಧತಿಯೆಂದರೆ ಬಸವಿ ಪದ್ಧತಿ, ಶಿವ ವಿಷ್ಣು ಮತ್ತಿತರ ಗ್ರಾಮ ದೇವತೆಗಳ ಸೇವೆಗಾಗಿ ಬಸವಿಯವರನ್ನು ಅರ್ಪಿಸಲಾಗುತ್ತಿತ್ತು. ಇಲ್ಲಿ ಗಮವಿಸಬೇಕಾದ ಬಹುಮುಖ್ಯವಾದ ಅಂಶವೆಂದರೆ ದೇವದಾಸಿಯರು ಹಾಗೂ ಬಸವಿಯರು ಸಾಮಾನ್ಯವಾಗಿ ದಲಿತರೇ ಆಗಿದ್ದುದು. ಆಳುವ ವರ್ಗ ಹಾಗೂ ಪುರೋಹಿತ ವರ್ಗ ಈ ವರ್ಗದ ಜನರನ್ನು ಧಾರ್ಮಿಕ ಹಾಗೂ ಮೂಢನಂಬಿಕೆಗಳಿಂದ ಕಟ್ಟಿ ಹಾಕಿ ಇವರು ಈ ಅನಿಷ್ಟ ಪದ್ಧತಿಯನ್ನು ದೇವರು ನಿಡಿದ ವರವೆಂದು ತಿಳಿಸಿ ಆಚರಿಸುವಂತೆ ಮಾಡಿದ್ದರೆಂದರೆ ತಪ್ಪಾಗದು. ಈ ಅನಿಷ್ಟ ಸಾಮಾಜಿಕ ಕೆಡುಕುಗಳನ್ನು ನಿರ್ಮೂಲನೆ ಗೊಳಿಸಲು ಸರ್ಕಾರವು ೧೮೯೨ರಲ್ಲಿಯೇ ಆಜ್ಞೆಯನ್ನು ಹೊರಡಿಸಿತು. ಪ್ರಮುಖವಾಗಿ ಈ ಆಜ್ಞೆ ನಂಜನಗೂಡಿನ ಭೋಗಾ ನಂದೀಶ್ವರ ದೇವಾಲಯದಲ್ಲಿ ದೇವದಾಸಿಯರನ್ನು ನೇಮಿಸಿಕೊಳ್ಳುವ ಮತ್ತು ಕನ್ಯೆಯರು ನೃತ್ಯ ಮಾಡುವುದನ್ನು ನಿಷೇಧಿಸಿತು. ಪ್ರಮುಖವಾಗಿ ಈ ಆಜ್ಞೆ ಕೇವಲ ನಂಜಗೂಡಿನ ದೇವಸ್ಥಾನಕ್ಕೆ ಮಾತ್ರ ಸೀಮಿತವಾಗಿತ್ತು. ನಂತರ ಇದನ್ನು ಸಂಸ್ಥಾನದ ಎಲ್ಲ ದೇವಾಲಯಗಳಿಗೂ ಅನ್ವಯವಾಗುವಂತೆ ಮಾಡಲಾಯಿತು.
ನಾಲ್ವಡಿಯವರು ಅಧಿಕಾರ ವಹಿಸಿಕೊಂಡ ನಂತರ ಈ ಅನಿಷ್ಟ ಪದ್ಧತಿಯನ್ನು ನಿರ್ಮೂಲನೆ ಮಾಡಲು ೧೯೦೯ರಲ್ಲಿ ಸರ್ಕಾರಿ ಆಜ್ಞೆಯನ್ನು ಹೊರಡಿಸಿ ದೇವದಾಸಿ ಪದ್ಧತಿ ತನ್ನ ಪಾವಿತ್ರ್ಯವನ್ನು ಕಳೆದುಕೊಂಡಿರುವ ದುಷ್ಟ ಪದ್ಧತಿಯೊಂದು ಘೋಷಿಸಿ, ನಿಷೇಧಿಸಿತು. ೧೯೧೦ರಲ್ಲಿ ಸರ್ಕಾರದ ಹತೋಟಿಯಲ್ಲಿರುವ ಮುಜರಾಯಿ ದೇವಸ್ಥಾನಗಳಲ್ಲಿ ‘ಗೆಜ್ಜೆಪೂಜೆ’ ಸಮಾರಂಭ ಏರ್ಪಡಬಾರದೆಂದು ಆಜ್ಞೆ ಹೊರಡಿಸಿತು. ಹೀಗೆ ನಾಲ್ವಡಿ ಕೃಷ್ಣರಾಜರು ತಮ್ಮ ಆಡಳಿತ ಅವಧಿಯಲ್ಲಿ ಹಂತ ಹಂತವಾಗಿ ದೇವದಾಸಿ ಪದ್ಧತಿಯನ್ನು ನಿರ್ಮೂಲನಗೊಳಿಸಲು ಪ್ರಯತ್ನಿಸಿದರು.
೧೯೩೬ ಜುಲೈ ೧೪ರ ವೇಶ್ಯಾವೃತ್ತಿಯ ನಿಷೇಧ ಕಾನೂನು
ಆಧುನಿಕ ಸಮಾಜದ ಮತ್ತೊಂದು ಪಿಡುಗಾಗಿರುವ ವೇಶ್ಯಾವೃತ್ತಿಯನ್ನು ತಡೆಗಟ್ಟಲು ಪ್ರಯತ್ನಗಳು ನಡೆದವು, ವೇಶ್ಯಾವೃತ್ತಿಯನ್ನು ತಡೆಗಟ್ಟಲು ಶಾಸನವನ್ನು ಜಾರಿಗೆ ತರುವುದಕ್ಕೆ ಮೊದಲು ಪ್ರಮುಖ ನಗರಗಳಲ್ಲಿನ ವೇಶ್ಯಾವೃತ್ತಿಯ ವ್ಯವಸ್ಥೆಯನ್ನು ಕುರಿತು ಅಧ್ಯಯನ ಮಾಡಲು ಒಂದು ಪ್ರಮುಖ ನಗರಗಳಾದ ಕಲ್ಕತ್ತ, ಮದ್ರಾಸ್ ಮತ್ತು ಬೊಂಬಾಯಿಯಲ್ಲಿರುವಂತೆ ಬೆಂಗಳೂರು ಮತ್ತು ಮೈಸೂರಿನಲ್ಲೂ ವೇಶ್ಯಾವೃತ್ತಿಯನ್ನು ತಡೆಗಟ್ಟಲು ಕಾನೂನು ಜಾರಿಗೆ ತರಬೇಕೆಂದು ತಿಳಿಸಿತು. ಅಂದಿನ ಪ್ರಜಾಪ್ರತಿನಿಧಿ ಸಭೆಯ ಸದಸ್ಯರಾಗಿದ್ದಂತಹ ಎಚ್. ಸಿ. ದಾಸಪ್ಪನವರು ವೇಶ್ಯಾವೃತ್ತಿಯನ್ನು ಸಂಪೂರ್ಣವಾಗಿ ತೊಡೆದು ಹಾಕಲು ಸಾಧ್ಯವಿಲ್ಲವಾದ್ದರಿಂದ, ದುಷ್ಟ ಪದ್ಧತಿಯನ್ನು ತಡೆಗಟ್ಟಲಾದರೂ ಸರ್ಕಾರ ಕಾನೂನನ್ನು ಜಾರಿಗೆ ತರಬೇಕೆಂದು ಸೂಚಿದರು. ಆದರೆ ಇಂಥಹ ಕಾನೂನನ್ನು ಜಾರಿಗೆ ತರಲು ಹೆಚ್ಚಿನ ಸಂಖ್ಯೆಯ ಸದಸ್ಯರು ವಿರೋಧಿಸಿದ್ದರಿಂದ ೧೯೩೧ರಲ್ಲಿ ಅನುಷ್ಠಾನಕ್ಕೆ ತರಲಾಗಲಿಲ್ಲ. ಪ್ರಜಾಪ್ರತಿನಿಧಿ ಸಭೆಯಲ್ಲಿ ೧೯೩೫ರಲ್ಲಿ ಮತ್ತೆ ಸದಸ್ಯರು ಪ್ರಮುಖ ನಗರಗಳಲ್ಲಿ ವೇಶ್ಯಾವೃತ್ತಿ ಹೆಚ್ಚುತ್ತಿರುವುದರ ಬಗ್ಗೆ ಕಳವಳವನ್ನು ವ್ಯಕ್ತಪಡಿಸಿ ಅಂಕಿ ಅಂಶಗಳ ಸಮೇತ ನಿರೂಪಿಸಿ ವೇಶ್ಯಾವೃತ್ತಿಯನ್ನು ತಡೆಗಟ್ಟಲು ಕಾನೂನನ್ನು ತರಬೇಕೆಂದು ಒತ್ತಾಯಿಸಿದರು. ನಾಲ್ವಡಿಯವರು ಸಾಮಾಜಿಕ ಕಳಕಳಿಯ ಚಿಂತಕರಾಗಿದ್ದರಿಂದ ಪ್ರಜಾಪ್ರತಿನಿಧಿ ಸಭೆಯಲ್ಲಿ ಅಂತಹ ಕಾನೂನಿಗೆ ಸಂಪೂರ್ಣ ಬೆಂಬಲ ದೊರಕುವುದೆಂದು ನಿರೀಕ್ಷಿಸಿ ೧೯೩೬ ಜುಲೈ ೧೪ ರಂದು ವೇಶ್ಯಾವೃತ್ತಿಗೆ ತಡೆಗಟ್ಟುವ Superression of immoral traffic Act ಎಂಬ ಕಾನೂನನ್ನು ಜಾರಿಗೆ ತಂದರು. ಈ ಕಾನೂನು ಸಾರ್ವಜನಿಕ ಸ್ಥಳಗಳಲ್ಲಿ ವೇಶ್ಯಾ ಕಾರ್ಯಕ್ಕೆ ಕೈಹಾಕಿದರೆ ಹಾಗೂ ಇದರ ಮೂಲಕ ಸಾರ್ವಜನಿಕ ತೊಂದರೆ ನೀಡಿದರೆ ಎರಡು ತಿಂಗಳು ಸೆರೆವಾಸ ಮತ್ತು ೨೦೦ ರೂ.ಗಳ ದಂಡ ವಿಧಿಸುವ ಅಧಿಕಾರ ಹೊಂದಿತ್ತು. ಹೀಗೆ ಕಾನೂನನ್ನು ಜಾರಿಗೆ ತರುವ ಮೂಲಕ ವೇಶ್ಯಾವೃತ್ತಿಯನ್ನು ನಿಯಂತ್ರಿಸಲು ಪ್ರಯತ್ನಿಸಲಾಯಿತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಐದು – ವಸಾಹತುಶಾಹಿ ಕಾಲದ ರಾಜಕೀಯ ನೀತಿ ಮತ್ತು ಮೈಸೂರು ಸಂಸ್ಥಾನ (೨)
೧೯೩೮ ಜುಲೈ ದಿ ಮೈಸೂರು ಹಿಂದೂ ವಿಡೋ ರೀಮ್ಯಾರೇಜ್ ಆಕ್ಟ್‌
ಮೈಸೂರು ಸಂಸ್ಥಾನವು ೧೮೯೬ರಲ್ಲಿ ಬಾಲ್ಯವಿವಾಹ ನಿಷೇಧ ಕಾನೂನನ್ನು ಜಾರಿಗೆ ತಂದು ಬಾಲ್ಯ ವಿವಾಹಗಳನ್ನು ನಿಷೇಧಿಸುವುದರ ಮೂಲಕ ಬಾಲವಿಧವೆಯರ ಸಂಖ್ಯೆಯನ್ನು ಕಡಿತಗೊಳಿಸಿತ್ತು. ಇಂದಿನ ಪ್ರಜಾಪ್ರಭುತ್ವ ಸರ್ಕಾರದ ಸಂವಿಧಾನಾತ್ಮಕ ಕಾನೂನುಗಳನ್ನೇ ಲೆಕ್ಕಿಸದೆ ಹೆಚ್ಚಾಗಿ ಬಾಲ್ಯ ವಿವಾಹಗಳು ನಡೆಯುತ್ತಿರುವ ಸನ್ನಿವೇಶದಲ್ಲಿ ಇನ್ನು ಅಲಿಖಿತ ಸಂವಿಧಾನದ ರಾಜಪ್ರಭುತ್ವದಲ್ಲಿ ಇದರ ಪ್ರಭಾವ ಹೆಚ್ಚಾಗಿಯೇ ಇತ್ತು. ವಿಧವೆಯರ ಸ್ಥಿತಿಯಂತೂ ಮಾತುಬಾರದ ಮೂಕ ಪ್ರಾಣಿಗಳಿಗಿಂತ ಹೀನಾಯವಾಗಿತ್ತು. ವಿಧವೆಯರ ಸ್ಥಿತಿಯು ಹಿಂದೂ ಸಮಾಜದಲ್ಲಿ ತೀರಾ ಕೆಳಮಟ್ಟದಲ್ಲಿದ್ದು ಅವರು ಕಷ್ಟದಾಯಕವಾದ ಜೀವನವನ್ನು ನಡೆಸುತ್ತಿದ್ದರೆಂಬುದಕ್ಕೆ ನೂರಾರು ಜ್ವಲಂತ ನಿದರ್ಶನಗಳು ನಮ್ಮ ಮುಂದಿವೆ. ಈ ಕುರಿತು ಬರೆದಂತಹ ಕಾದಂಬರಿಗಳಿಗೆ. ಚಲನಚಿತ್ರಗಳಗೆ ನಾವು ‘ರಾಷ್ಟ್ರ ಪ್ರಶಸ್ತಿ’ ಯನ್ನು ನೀಡಿ ಗೌರವಿಸುತ್ತಿದ್ದೇವೆ. ಒಂದರ್ಥದಲ್ಲಿ ಬಾಲ್ಯ ವಿವಾಹದ ಹೆಚ್ಚಳ, ಸತಿ ಪದ್ಧತಿಯ ಕಣ್ಮರೆ ಮತ್ತು ವಿಧವೆಯರ ಪುನರ್ವಿವಾಹಕ್ಕೆ ಇದ್ದಂತಹ ಅಡಚಣೆಗಳು ವಿಧವೆಯರ ಸಂಖ್ಯೆಯನ್ನು ಹಾಗೂ ಅವರ ಕಷ್ಟವನ್ನು ಜಾಮಿತಿಯ ಪ್ರಮಾಣದಲ್ಲಿ ಹೆಚ್ಚಿಸುತ್ತಿತ್ತು. ಸಾಮಾನ್ಯ ಶಿಕ್ಷೆಯಾಗಿದ್ದಂತಹ ಆಭರಣ, ಉತ್ತಮ ವಸ್ತ್ರಗಳನ್ನು ಧರಿಸದಂತೆ ನಿರ್ಬಂದಿಸಿದ್ದು ಹಾಗೂ ದಿನಕ್ಕೊಮ್ಮೆ ಊಟ ನೀಡುವುದರ ಜೊತೆಗೆ ಪ್ರಮುಖವಾಗಿ ಅವರ ಇರುವಿಕೆಯನ್ನು ದುರ್ಲಕ್ಷಣವೆಂದು ಭಾವಿಸಿದ್ದು ಹಾಗೂ ತಲೆಯ ಕೂದಲನ್ನು ಬೋಳಿಸುತ್ತಿದ್ದದ್ದು ಸಾಮಾನ್ಯವಾಗಿ ಕಂಡುಬರುತ್ತಿದ್ದವು. ಹೀಗೆ ಹಿಂದೂ ಸಂಪ್ರದಾಯಸ್ಥರು ವಿಧವೆಯರನ್ನು ಹೀನ ಸ್ಥಿತಿಯಲ್ಲಿ ಉಳಿಸದ್ದನ್ನು ಗಮನಿಸಿದ ಸಮಾಜ ಸುಧಾರಕರು ವಿಧವೆಯರ ಪುನರ್ವಿವಾಹಕ್ಕೆ ಗಮನ ನೀಡಿದರು. ದಲಿತರು ಹಿಂದೂ ಸಂಪ್ರದಾಯಸ್ಥರ ಸಂಪರ್ಕದಿಂದ ಪ್ರಭಾವಿತರಾಗಿ ಈ ಪದ್ಧತಿಯನ್ನೇ ತಮ್ಮ ಸಮಾಜದಲ್ಲಿಯೂ ಅನುಸರಿಸಿಕೊಂಡು ಬರುತ್ತಿದ್ದರು. ಇದನ್ನು ನಿರ್ಮೂಲನಗೊಳಿಸುವ ದೃಷ್ಟಿಯಿಂದ ೧೯೨೯ರಲ್ಲೆ ಪ್ರಜಾಪ್ರತಿನಿಧಿ ಸಭೆಯಲ್ಲಿ ವಿಧವೆಯರ ಪುನರ್ವಿವಾಹಕ್ಕೆ ಇರುವ ಅಡೆತಡೆಗಳನ್ನು ಕಾನೂನಾತ್ಮಕವಾಗಿ ತೊಲಗಿಸಬೇಕೆಂಬ ಬೇಡಿಕೆ ಬಂದಿತು. ಆದರೆ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಸರ್ಕಾರವು ಹಿಂದೂ ಸಂಪ್ರದಾಯಸ್ಥರು ಮತ್ತು ಧಾರ್ಮಿಕ ಮಠಗಳು ವಿರೋಧಿಸಬಹುದೆಂಬ ಕಾರಣದಿಂದ ಸಾರ್ವಜನಿಕ ಒತ್ತಾಯ ಬರುವವರೆಗೆ ಅಂತಹ ಕಾನೂನನ್ನು ಜಾರಿಗೆ ತರುವ ಅವಶ್ಯಕತೆಯಿಲ್ಲವೆಂದು ವಾದಿಸಿದರು. ೧೯೩೬ರ ಪ್ರಜಾಪ್ರತಿನಿಧಿ ಸಭೆಯು ಹಿಂದೂ ವಿಧವೆಯರ ಪುನರ್ವಿವಾಹಕ್ಕೆ ಸಂಬಂಧಿಸಿದ ಮಸೂದೆಯನ್ನು ಬಹುಮತದಿಂದ ಬೆಂಬಲಿಸಿತು. ಸಾರ್ವಜನಿಕ ಬೇಡಿಕೆಯನ್ನು ಗಮನಿಸಿದ ನಾಲ್ವಡಿ ಅವರು ೧೯೩೮ರ ಜುಲೈ ೭ ರಂದು ‘ದಿ ಮೈಸೂರು ಹಿಂದೂ ವಿಡೋ ರೀ ಮ್ಯಾರೇಜ್ ಆಕ್ಟ್‌’ ಎಂಬ ಕಾನೂನನ್ನು ಜಾರಿಗೆ ತಂದರು. ಈ ಕಾನೂನು ಹಿಂದೂ ವಿಧವೆಯರಿಗೆ ಪುನರ್‌ವಿವಾಹಕ್ಕೆ ಇದ್ದಂತಹ ಅಡಚಣೆಗಳನ್ನು ತೊಲಗಿಸಿ ಹಿಂದೂ ವಿಧವೆಯರ ಪುನರ್ ವಿವಾಹಗಳನ್ನು ಸಂರಕ್ಷಿಸಿತು. ನಾಲ್ವಡಿಯವರು ಜಾರಿಗೆ ತಂದ ವಿಧವಾ ವಿವಾಹ ಕಾನೂನು ಮತ್ತು ಕನ್ಯೆಯರ ವಿವಾಹ ವಯಸ್ಸಿನ ಹೆಚ್ಚಳದ ಕ್ರಮವನ್ನು ಕೈಗೊಂಡಿದ್ದರಿಂದ ವಿಧವೆಯರ ಸಂಖ್ಯೆ ಕಡಿತಗೊಂಡಿತು. ಶತಮಾನಗಳಿಂದ ಶೋಷಣೆಗೆ ಒಳಗಾಗಿದ್ದ ವಿಧವೆಯವರ ಮತ್ತು ಹೆಣ್ಣು ಮಕ್ಕಳ ಪುನರುದ್ದಾರಕ್ಕೆ ಕಾನೂನು ಅನೇಕ ರೀತಿಯಲ್ಲಿ ಸಹಾಯಕವಾಯಿತು. ಸರ್ಕಾರದ ವತಿಯಿಂದಲೇ ದೇವರಾಜ ಬಹದ್ದೂರ್ ಫಂಡ್ ಎಂಬುದನ್ನು ಸ್ಥಾಪಿಸಿ ಈ ಹಣದಿಂದ ವಿಧವೆಯರಿಗೆ ಸಹಾಯಕವಾಗಲು ಪ್ರತ್ಯೇಕವಾಗಿ ವಿಡೋ ಹೋಂಗಳನ್ನು ಸ್ಥಾಪಿಸಿ ನಡೆಸಿಕೊಂಡು ಹೋಗುವ ಪರಿಪಾಠ ಜಾರಿಗೆ ಬಂದಿತ್ತು. ಈ ರೀತಿಯ ವಿಡೋ ಹೋಂಗಳಲ್ಲಿ ದಲಿತ ಮಹಿಳೆಯರೂ ಸಹ ಆಶ್ರಯ ಪಡೆದಿದ್ದರೆಂಬುವುದು ವಿಶೇಷ. ದಲಿತ ಮಹಿಳೆಯರು ಹೆಚ್ಚಾಗಿದ್ದಂತಹ ಸ್ಥಳವನ್ನು ಅಬಲಾಶ್ರಮ ಎಂದು ಕರೆಯಲಾಗುತ್ತಿತ್ತು. ಮೈಸೂರಿನಲ್ಲಿ ರಾವ್ ಬಹದ್ದೂರ್ ಎ. ನರಸಿಂಹ ಅಯ್ಯಂಗಾರ್‌ರ ಅಧ್ಯಕ್ಷತೆಯ ಸಮಿತಿ ನಡೆಸುತಿದ್ದಂತಹ ವಿಧವಾ ವಸತಿ ಗೃಹವನ್ನು ಬಡ ವಿದ್ಯಾರ್ಥಿಗಳಿಗೆ ಉಚಿತ ಊಟ ಹಾಗೂ ವಸತಿ ಕಲ್ಪಿಸಲು ಬಳಸಿಕೊಳ್ಳುವಂತೆ ಅಜ್ಞೆಯನ್ನು ಹೊರಡಿಸಲಾಗಿತ್ತು. ಇದರಿಂದ ಗ್ರಾಮೀಣ ಪ್ರದೇಶದ ಆಸಕ್ತ ದಲಿತ ವಿಧವೆಯರು ನಗರಕ್ಕೆ ಒಂದು ಜೀವನೋಪಾಯದ ಶಿಕ್ಷಣದ ತರಬೇತಿ ಪಡೆದು ತಮ್ಮ ಜೀವನವನ್ನು ಯಾರ ಕೈಯಾಸರೆ ಇಲ್ಲದೆಯೇ ನಡೆಸಿಕೊಂಡು ಹೋಗುವ ಪರಿಪಾಟವನ್ನು ಕಲಿತು ರೂಢಿಸಿಕೊಳ್ಳಲು ಸಹಕಾರಿಯಾಯಿತು.
ದಿ ಹಿಂದೂ ಲಾ ವುಮೆನ್ಸ್‌ ರೈಟ್ಸ್ ಆಕ್ಟ್‌
ಸಮಾಜವು ಸ್ತ್ರೀಯನ್ನು ಶೋಷಿಸಲು ಮತ್ತು ಅಸಡ್ಡೆಗೀಡುಮಾಡಲು ಪ್ರಮುಖ ಕಾರಣವೆಂದರೆ, ಪ್ರಮುಖವಾಗಿ ಆಕೆಗೆ ಪಿತ್ರಾರ್ಜಿತ ಆಸ್ತಿಯಲ್ಲಿ ಪಾಲಿಲ್ಲದಾಗಿದ್ದುದು. ಸಹಸ್ರಾರು ವರ್ಷಗಳ ಹಿಂದೆ ರಚನೆಯಾದ ಹಿಂದು ಮೂಲಭೂತವಾದಿಗಳ ಕಾನೂನಿನಂತೆಯೇ ಆಧುನಿಕ ಸಮಾಜವು ಮುಂದುವರೆಯುತ್ತಿರುವುದನ್ನು ಕೆಲವು ಸಮಾಜ ಸುಧಾರಕರು ವಿರೋಧಿಸಿದರು. ಈ ಕಾನೂನಿಗೆ ತಿದ್ದುಪಡಿ ತರಬೇಕೆಂಬ ಬೇಡಿಕೆಯ ಪ್ರಜಾಪ್ರತಿನಿಧಿಗಳಲ್ಲಿ ಪ್ರಬಲವಾಯಿತು. ಇದರಿಂದಾಗಿ ನಾಲ್ವಡಿ ಅವರು ೧೯೩೩ ಜೂನ್ ೨೯ರಂದು ‘ದಿ ಹಿಂದೂ ಲಾ ವುಮೆನ್ಸ್‌ ರೈಟ್ಸ್ ಆಕ್ಟ್’ ಅನ್ನು ಜಾರಿಗೆ ತಂದರು. ಈ ಕಾಯಿದೆಯ ಅನ್ವಯ ಸ್ತ್ರೀಗೂ ಪಿತ್ರಾರ್ಜಿತ ಆಸ್ತಿಯಲ್ಲಿ ಹಕ್ಕನ್ನು ನಿಡಿತು. ಹೀಗೆ ಕಾನೂನಾತ್ಮಕವಾಗಿ ಆಸ್ತಿಯ ಹಕ್ಕನ್ನು ನೀಡಿದ್ದರಿಂದ ಸಮಾಜದಲ್ಲಿ ಸ್ತ್ರೀಯರ ಸ್ಥಾನಮಾನ ಉತ್ತಮ ಸ್ಥಿತಿಗೇರಿತೆಂದರೆ ತಪ್ಪಾಗಲಾರದು.
ದಿ ಪ್ರಿವೆನ್ಷನ್ ಆಫ್ ಜುವೆನೈಲ್ ಸ್ಮೋಕಿಂಗ ಆಕ್ಟ್‌
ಇಂದಿಗೂ ನಮ್ಮ ಜನತೆಯನ್ನು ಎಡೆಬಿಡದೆ ಕಾಡುತ್ತಿರುವ ಪಿಡುಗುಗಳಾದಂತಹ ಕುಡಿತ ಮತ್ತು ಧೂಮಪಾನವು ಸಮಾಜಕ್ಕಂಟಿದ ಅದರಲ್ಲಿಯೂ ದಲಿತ ಸಮಾಜಕ್ಕಂಟಿದ ಶಾಪಗಳು. ಧೂಮಪಾನದಲ್ಲಿ ಉಪಯೋಗಿಸುವ ಹೊಗೆಸೊಪ್ಪು ಮನುಷ್ಯನ ಶ್ವಾಸಕೋಶ, ಹೃದಯಬೇನೆ, ಕುರುಡುತನ, ರುಚಿ ಮತ್ತು ಶ್ರವಣ ಶಕ್ತಿಯ ಕಳೆದುಕೊಳ್ಳುವುದು ಮುಂತಾದ ಕಾಯಿಲೆಗಳಿಗೆ ಈಡು ಮಾಡುತ್ತದೆ. ಹಾಗೆಯೇ ಮದ್ಯಪಾನದಿಂದ ಎದುರಾಗುವ ಸಮಸ್ಯೆಗಳ ಬಗ್ಗೆ ಬಿಡಿಸಿ ಏಳುವ ಸಂದರ್ಭವೇ ಬರುವುದಿಲ್ಲವೇನೋ. ಸಾರ್ವಜನಿಕ ಆರೋಗ್ಯಕ್ಕೆ ಕಂಟಕಪ್ರಾಯವಾದ ಧೂಮಪಾನ ಮತ್ತು ಮಧ್ಯಪಾನಗಳನ್ನು ತಡೆಗಟ್ಟಲು ಅದರಲ್ಲೂ ಅಪ್ರಾಪ್ತ ವಯಸ್ಕ ಉಡುಗರನ್ನು ಧೂಮಪಾನದಿಂದ ದೂರವಿಡಲು ನಾಲ್ವಡಿ ಕೃಷ್ಣರಾಜರು ೧೯೧೧ ಅಕ್ಟೋಬರ್ ೯ ರಂದು ದಿ ಪ್ರಿವೆನ್ಷನ್ ಆಫ್ ಜುವೆನೈಲ್ ಸ್ಮೋಕಿಂಗ್ ಆಕ್ಟ್ ಎಂಬ ಮಹತ್ವದ ಕಾನೂನಿಗೆ ಸಹಿ ಮಾಡಿದರು ಇಂದೂ ಸಹ ಸಾರ್ವಜನಿಕ ಸ್ಥಳಗಳಲ್ಲಿ ಧೂಮಪಾನ ನಿಷೇಧ ಕಾನೂನನ್ನು ರಾಜ್ಯ ಮತ್ತು ಕೇಂದ್ರ ಸರ್ಕಾರಗಳು ಜಾರಿಗೆ ತರಲು ಮುಂದಾಗಿವೆ. ಆದರೆ ಈ ಕೆಲಸ ೧೯೧೧ರಲ್ಲೇ ನಡೆದಿತ್ತೆಂದರೆ ಮೈಸೂರು ಅರಸರ ಮುಂಜಾಗ್ರತಾ ಕ್ರಮದ ಬಗ್ಗೆ ಹೆಮ್ಮೆ ಮೂಡದೇ ಇರಲಾರದು. ಈ ಕಾನೂನು ೧೬ ವರ್ಷಕ್ಕೆ ಕೆಳಗಿನ ಅಪ್ರಾಪ್ತ ವಯಸ್ಕರಿಗೆ ತಂದೆಯ ಅನುಮತಿ ಪತ್ರವಿಲ್ಲದೆ ಹೊಗೆಸೊಪ್ಪಿನ ಪಾದರ್ಥಗಳನ್ನು ಮಾರುವವರನ್ನು ಶಿಕ್ಷೆಗೆ ಗುರಿ ಮಾಡಿತು.
೧೯೩೭ರಲ್ಲಿ ದಿ ಮೈಸೂರ್ ಮೆಟರ್ನಿಟಿ ಬೆನಿಫಿಟ್ ಆಕ್ಟ್
ನಗರೀಕರಣ, ಜಾಗತೀಕತರಣ ಹಾಗೂ ಕೈಗಾರಿಕೀಕರಣದ ಪ್ರಭಾವದಿಂದಾಗಿ ಹೆಚ್ಚು ಹೆಚ್ಚು ಕಾರ್ಖಾನೆಗಳು ಸಂದರ್ಭದಲ್ಲಿ ಸ್ಥಾಪನೆಗೊಂಡವು. ಕಾರ್ಖಾನೆಗಳು ಹೆಚ್ಚಿದ ಹಾಗೆಯೇ ಕಾಮಿರ್ಕರ ಸಂಖ್ಯೆಯು ಬೆಳೆಯಿತು. ಸ್ವಾಭಾವಿಕವಾಗಿಯೇ ಕಾರ್ಖಾನೆಗಳ ಮಾಲೀಕರು ಕಡಿಮೆ ವೇತನಕ್ಕೆ ಸ್ತ್ರೀಯರನ್ನು ಕಾರ್ಮಿಕರಾಗಿ ನೇಮಿಸಿಕೊಳ್ಳಲಾರಂಭಿಸಿದ್ದರಿಂದ ಸ್ತ್ರೀ ಕಾರ್ಮಿಕರ ಸಂಖ್ಯೆ ಹೆಚ್ಚಳಗೊಂಡಿತು (ಸ್ತ್ರೀ ಕಾರ್ಮಿಕರಲ್ಲಿಯೂ ಸಹ ಗ್ರಾಮೀಣ ಪ್ರದೇಶದಿಂದ ಕೆಲಸವನ್ನು ಹುಡುಕಿಕೊಂಡು ನಗರಕ್ಕೆ ಬಂದಿದ್ದಂತಹ ದಲಿತ ಮಹಿಳೆಯರೇ ಹೆಚ್ಚಾಗಿದ್ದರು. ಒಂದೊತ್ತಿನ ಕೂಲಿಗೂ ಸಾಧ್ಯವಾಗದ ಸನ್ನಿವೇಶದಲ್ಲಿ ಕೆಲಸಕ್ಕಾಗಿ ನಗರದ ಕಡೆಗೆ ಪರಿವಾರ ಸಮೇತ ಗುಳೆ ಬಂದವರು). ಇಂತಹ ಮಹಿಳೆಯರು ಇಲ್ಲಿ ಕೆಲಸಕ್ಕೆ ಸೇರಿದ ನಂತರ ಮಾಲೀಕರಿಂದ ಹಾಗೂ ಸಂಸ್ಥೆಗಳಿಂದ ಅನೇಕ ತೊಂದರೆಗಳನ್ನು ಎದುರಿಸಬೇಕಾಗಿತ್ತು. ನೆರೆಯ ಭಾರತದ ಬ್ರಿಟಿಷ್ ಸರ್ಕಾರದ ಕಾರ್ಖಾನೆಗಳಲ್ಲಿ ಸ್ತ್ರೀ ಕಾರ್ಮಿಕರ ಹೆರಿಗೆಗೆ ಅನುಕೂಲವಾಗಲು ಮೂರು ವಾರಗಳ ಪ್ರಸೂತಿ ರಜೆ ಮತ್ತು ಅವಶ್ಯವಿದ್ದಾಗ ಕಾಯಿಲೆಯ ರಚನೆಯನ್ನು ನೀಡಲಾಗುತ್ತಿತ್ತು. ಮೈಸೂರು ಸಂಸ್ಥಾನದಲ್ಲಿಯೂ ಸರ್ಕಾರಿ ಕಾರ್ಖಾನೆಗಳಲ್ಲಿ ಇದೇ ಕಾನೂನು ಅನುಸರಿಸಲ್ಪಡುತ್ತಿತ್ತು. ಆದರೆ ಖಾಸಗಿ ಕಾರ್ಖಾನೆಗಳು ತಮ್ಮ ಸ್ತ್ರೀ ಕಾರ್ಮಿಕರಿಗೆ ಹೆರಿಗೆ ರಜೆ ಭತ್ಯೆ ಅಥವಾ ಇತರೆ ಭತ್ಯೆಯನ್ನು ಒದಗಿಸುತ್ತಿರಲಿಲ್ಲ. ೧೯೨೯ರಲ್ಲಿ ಬೊಂಬಾಯಿ ಸರ್ಕಾರ ಹೆರಿಗೆ ಭತ್ಯೆ ಕಾನೂನಿಗನುಗುಣವಾಗಿ ಮೈಸೂರಿನಲ್ಲಿ ಅಂತಹ ಕಾನೂನನ್ನು ಜಾರಿಗೆ ತರಬೇಕೆಂದು ಬೋರ್ಡ್‌ ಆಫ್‌ ಇಂಡಸ್ಟ್ರೀಸ್ ಅಂಡ್ ಕಾಮರ್ಸ್ ಕೋರಿಕೊಂಡಿತು. ಮೈಸೂರಿನ ಸ್ತ್ರೀ ಕಾರ್ಮಿಕರ ಹೆರಿಗೆ ಮೈಸೂರು ಮೆಟರ್ನಿಟಿ ಬೆನಿಫಿಟ್ ಆಕ್ಟ್‌ನ್ನು ಜಾರಿಗೆ ತರಲಾಯಿತು. ಈ ಕಾನೂನು ಕಾರ್ಖಾನೆಗಳಲ್ಲಿ (ಖಾಸಗಿ ಕಾರ್ಖಾನೆಗಳು ಸಂಬಂಧೀಸಿದಂತೆ) ದುಡಿಯುವ ಸ್ತ್ರೀ ಕಾರ್ಮಿಕರಿಗೆ ಎಂಡು ವಾರಗಳ ಹೆರಿಗೆ ಭತ್ಯೆ ಸೌಲಭ್ಯ ನೀಡಬೇಕೆಂದು ತಿಳಿಸಿತು. ನಾಲ್ವಡಿ ಕೃಷ್ಣರಾಜ ತಂದುದಲ್ಲದೆ ಪ್ರಸೂತಿ ಮತ್ತು ಮಕ್ಕಳ ಕೇಂದ್ರಗಳನ್ನು ಸ್ಥಾಪಿಸಲು ಆಡಳಿತಾತ್ಮಕವಾಗಿ ಸಹಾಯ ಮಾಡಿದರು. ಪ್ರಮುಖ ನಗರಗಳಾದ ಬೆಂಗಳೂರು ಮೈಸೂರು ಹಾಸನಗಳಲ್ಲಿ ಪ್ರಸೂತಿ ಆರೋಗ್ಯ ಕೇಂದ್ರಗಳನ್ನು ಸ್ಥಾಪಿಸಲಾಯಿತು. ಬೆಂಗಳೂರಿನಲ್ಲಿ ೧೯೨೨ರಲ್ಲಿ ಬಾಲಕೇಂದ್ರವನ್ನು ಸ್ಥಾಪಿಸಿ ಅನಾಥ ಮಕ್ಕಳಿಗೆ ಹಾಗೂ ಬಡ ಮಕ್ಕಳಿಗೆ ಉಚಿತ ಹಾಲಿನ ಪೂರೈಕೆಯನ್ನು ಮಾಡುವ ವ್ಯವಸ್ಥೆ ಜಾರಿಗೆ ತರಲಾಯಿತು. ದಿವಾನ್ ಕಾಂತರಾಜ ಅರಸ ಅವರು ಸ್ತ್ರೀಯರ ಬಗ್ಗೆ ಹೆಚ್ಚಿನ ಅನುಕಂಪ ಹೊಂದಿದ್ದಂತವರು. ಇವರು ಸರ್ಕಾರದಿಂದ ಮಂಜೂರು ಮಾಡಿಸಿದ ೧,೨೦,೦೦೦ ರೂ. ಹಣದಿಂದ ಮೈಸೂರಿನಲ್ಲಿ ಗುಣಾಂಬ ಪ್ರಸೂತಿ ಮತ್ತು ಮಕ್ಕಳ ಕಲ್ಯಾಣ ಟ್ರಸ್ಟನ್ನು ಸ್ಥಾಪಿಸಿ. ಈ ಟ್ರಸ್ಟನ ಮೂಲಕ ಗ್ರಾಮೀಣ ಪ್ರದೇಶಗಳಿಗೆ ಹೋಗಿ ದಲಿತ ಮಹಿಳೆಯರಲ್ಲಿ ಪ್ರಸೂತಿ ಹಾಗೂ ಇನ್ನಿತರ ವಿಷಯಗಳಲ್ಲಿ ಅಜ್ಞಾನ ಹಾಗೂ ಮೂಢನಂಬಿಕೆಗಳಿಂದಾಗುವ ತೊಂದರೆಯನ್ನು ತಿಳಿಸಿ ಅವರನ್ನು ಮುಖ್ಯವಾಹಿನಿಗೆ ಕರೆದುಕೊಂಡು ಬರಲು ಶ್ರಮಿಸಿದರು.
ದುಡಿಯುವ ವರ್ಗ ಮತ್ತು ಕೃಷಿ ಶಿಕ್ಷಣ
ನಮ್ಮ ಸಂಸ್ಥಾನವು ವ್ಯಾವಸಾಯಿಕ ದೇಶ. ಹಳ್ಳಿಗಳೇ ಇಲ್ಲಿಯ ಐಶ್ವರ್ಯದ ಆಧಾರ. ರೈತನೇ ಹಳ್ಳಿಗಳ ಮತ್ತು ರಾಷ್ಟ್ರದ ಅವನ ಸಂಪತ್ತೇ ದೇಶದ ಸಂಪತ್ತು, ಅವನ ಭಾಗ್ಯವೇ ದೇಶದ ಭಾಗ್ಯ, ಅವನ ಉದ್ದಾರವೇ ದೇಶೋದ್ದಾರ. ಸಂಸ್ಥಾನದ ಗ್ರಾಮೀಣ ಜನರಲ್ಲಿ ಸುಖ ಸಂಪತ್ತು. ಸಮೃದ್ಧಿಯಾಗಿದ್ದರೆ ದೇಶದಲ್ಲಿ ನೆಲವೂ ಬಲವೂ ಸಂಪತ್ತೂ ನದಿಯಂತೆ ಅವಿಚ್ಚಿನ್ನವಾಗಿ ಹರಿಯುತ್ತದೆ ಎಂದು ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರು ಪ್ರಜಾಪ್ರತಿನಿಧಿ ಸಭೆಯನ್ನು ಉದ್ದೇಶಿಸಿ ಮಾತನಾಡುತ್ತಿದ್ದಂತಹ ಸಂದರ್ಭದಲ್ಲಿ ಆಡಿದ ಮಾತುಗಳು. ಈ ಮಾತುಗಳಿಂದಲೇ ನಾವು ಅರಸರು ರೈತ ಹಾಗೂ ಗ್ರಾಮಗಳ ಬಗ್ಗೆ ಇಟ್ಟು ಕೊಂಡಿದ್ದಂತಹ ಅಭಿಲಾಷೆಯನ್ನು ಗ್ರಹಿಸಬಹುದಾಗಿದೆ. ಭರತಖಂಡದಲ್ಲಿದ್ದಂತೆಯೇ ಮೈಸೂರು ಸಂಸ್ಥಾನದಲ್ಲಿಯೂ ದಲಿತವರ್ಗದವರು ಮೇಲ್ವರ್ಗದವರ ಸೇವೆ ಹಾಗೂ ಕೃಷಿ ದುಡಿಮೆಯಲ್ಲಿ ನಿರತರಾದ ಜಾತಿಗಳಿಗೆ ಸೇರಿದವರಾಗಿದ್ದರು. ಪಾರಂಪರಿಕವಾಗಿ ಚರ್ಮ ಕೈಗಾರಿಕೆ, ಗ್ರಾಮ ನೈರ್ಮಲ್ಯವನ್ನು ನೋಡಿಕೊಳ್ಳುವ, ಸತ್ತ ಜಾನುವಾರುಗಳನ್ನು ಹೊರಗೆ ಹಾಕುವ ಕೆಲಸದಲ್ಲಿ ಅವರು ನಿರತರಾಗಿದ್ದರು. ಗ್ರಾಮಕ್ಕೆ ಹಾಗೂ ಸರ್ಕಾರದ ಇತರ ಅಧಿಕಾರಿಗಳಿಗೆ ಅವರು ಅವಶ್ಯಕವಾದ ಕೆಲಸಗಳನ್ನು ಮಾಡಿಕೊಡಬೇಕಾಗಿತ್ತು. ವಸಾಹತು ಕಾಲದಲ್ಲಿ ಭೂಮಿಯ ಖಾಸಗೀಕರಣ ಹಾಗೂ ವಾಣಿಜ್ಯೀಕರಣದ ಹೆಚ್ಚಳದಿಂದ ದಲಿತರು ಅತ್ಯಂತ ದಯನೀಯ ಸ್ಥಿತಿಗೆ ದೂಡಲ್ಪಟ್ಟರು. ಆದರೆ ಕರ್ನಾಟಕದ ಖುಷ್ಕಿ ಪ್ರದೇಶದಲ್ಲಿ ಮಾತ್ರ ಅವರು ಸ್ವಲ್ಪ ಭೂಮಿ ಹೊಂದಿದ್ದರು. ಖಾಸಗೀಕರಣದಿಂದಾಗಿ ಗ್ರಾಮಾಂತರ ಪ್ರದೇಶದಲ್ಲಿ ಭೂ ಮಾಲೀಕರು ಹೆಚ್ಚು ಬಲವಾಗ ತೊಡಗಿದ೦ತೆ ಅಸ್ಪೃಶ್ಯರು ಇತರ ಕುಲಕಸುಬುದಾರರ೦ತೆಯೇ ಭೂಮಿಯ ಮೇಲಿನ ತಮ್ಮ ಪಾರ೦ಪರಿಕವಾದ ಹಕ್ಕನ್ನು ಕಳೆದುಕೊ೦ಡರು ಕಾನೂನಿನ ದೃಷ್ಟಿಯಲ್ಲಿ ಜಾತಿಗಳ ನಡುವೆ ಯಾವ ಅ೦ತರವಿಲ್ಲದಿದ್ಪರೂ ಸಾಮಾಜಿಕ ಧಾರ್ಮಿಕ ಆಚರಣೆಗಳ ವಿಷಯದಲ್ಲಿ ಮಧ್ಯೆ ಪ್ರವೇಶಿಸಬಾರದೆಂಬ ಸರಕಾರದ ನೀತಿಯಿಂದಾಗಿ ಈ ಕಾನೂನು ನಿಷ್ಪ್ರಯೋಜಕವಾಯಿತು.
ಮೊದಲೇ ತಿಳಿಸಿರುವ ಹಾಗೆ ಸಂಸ್ಥಾನದ ಆರ್ಥಿಕ ಬೆನ್ನೆಲುಬು ಕೃಷಿ. ಅದರ ಆಧಾರಗಳೇ ರೈತರು. ಇಂದಿಗೂ ಸಹ ನಮ್ಮ ದೇಶದ ಜನರ ಪ್ರಧಾನ ವೃತ್ತಿ ಕೃಷಿಯೇ ಆಗಿದ್ದು, ಈ ಕ್ಷೇತ್ರವು ಬಹುಸಂಖ್ಯಾತ ಜನರಿಗೆ ಉದ್ಯೋಗನ್ನೊದಗಿಸಿದೆ. ದಲಿತ ಜನತೆಯು ಇಂದಿಗೂ ಸಹ ಶೇ. ೯೦ರಷ್ಟು ಕೃಷಿಯನ್ನೇ ನಂಬಿ ಜೀವನ ನಡೆಸುತ್ತಿರುವುದು ಮೂಲಾಧಾರಗಳಿಂದ ಕಂಡು ಬರುತ್ತದೆ. ದಲಿತರು ಕೃಷಿ ಕ್ಷೇತ್ರದಲ್ಲಿ ಹೆಚ್ಚು ಹೆಚ್ಚಾಗಿ ಅವಲಂಬಿತಗಳಾದಂತೆ ಸಮಸ್ಯೆಗಳು ಅಷ್ಟೇ ಹೆಚ್ಚಿವೆ. ಇಂತವುಗಳಲ್ಲಿ ಪ್ರಮುಖವಾದವುಗಳೆಂದರೆ (ಅ) ಕೃಷಿಗೆ ಬೇಕಾದ ಬಂಡವಾಳದ ಕೊರತೆ. ಈ ಕೊರತೆಯನ್ನು ನೀಗಿಸಲು ನಾಲ್ವಡಿಯವರು ಆರ್ಥಿಕ ಪರಿಷತ್ತನ್ನು ಸ್ಥಾಪಿಸಿದರು. ಪರಿಷತ್ತಿನ ಸ್ಥಾಪನೆಯಿಂದಾಗಿ ಅದರ ಅಂಗವಾಗಿದ್ದಂತಹ ವ್ಯವಸಾಯ ಸಮಿತಿಯು ಅಸ್ತಿತ್ವಕ್ಕೆ ಬಂದಿತು. ಅದು ಸಂಸ್ಥಾನದಲ್ಲಿ ಕಬ್ಬು ಬೆಳೆ ಅಭಿವೃದ್ಧಿ, ರೇಷ್ಮೆ ಕೃಷಿ ವಿಸ್ತರಣೆ, ಕೆರೆಗಳ ಅಭಿವೃದ್ಧಿ, ಖಾಯಂ ನೀರಾವರಿಗೆ ಅಂತರ್ಜಲ ಬಳಕೆ, ಗ್ರಾಮೀಣ ಕೈಗಾರಿಕೆಗಳ ಸ್ಥಾಪನೆ, ವ್ಯವಸಾಯದ ಶಿಕ್ಷಣದ ವಿಸ್ತರಣೆ ಇವುಗಳ ಬಗ್ಗೆ ಹೆಚ್ಚಿನ ರೀತಿಯಲ್ಲಿ ರೈತರಿಗೆ ತರಬೇತಿ ನೀಡಿ ಮುಂದೆ ಈ ಕೆಲಸಕ್ಕಾಗಿಯೇ ಪ್ರತ್ಯೇಕ ಸರ್ಕಾರಿ ಇಲಾಖೆಯನ್ನು ತೆರೆಯಿತು. ೧೯೧೨ರಲ್ಲಿ ವ್ಯವಸಾಯ ಇಲಾಖೆಯು ಅಸ್ತಿತ್ವಕ್ಕೆ ಬಂದಿತು. ಈ ಇಲಾಖೆಯಿಂದ ಅಸಂಖ್ಯಾತ ದಲಿತರು ಆರ್ಥಿಕ ನೆರವು ಪಡೆದು ತಮಗೆ ಇದ್ದಂತಹ ಬಂಜರು ಭೂಮಿಯನ್ನೇ ಹಸನು ಮಾಡಿಕೊಂಡು ವ್ಯವಸಾಯ ಮಾಡುವಂತೆ ಅನುಕೂಲ ಮಾಡಿಕೊಡಲಾಯಿತು.
ಮೈಸೂರು ಸಂಸ್ಥಾನವು ೧೮೯೪ರಲ್ಲೇ ಕೃಷಿ ಬ್ಯಾಂಕನ್ನು ಸ್ಥಾಪಿಸಿತು. ಈ ಮೂಲಕ ಕೃಷಿಕರಿಗೆ ಕಡಿಮೆ ಬಡ್ಡಿ ದರದಲ್ಲಿ ಹಾಗೂ ಬಹು ಸುಲಭವಾಗಿ ಸಾಲ ದೊರೆಯುವಂತೆ ಮಾಡಿತು. ಆದರೆ ಕೃಷಿ ಬ್ಯಾಂಕುಗಳಲ್ಲಿದ್ದಂತಹ ಅನೇಕ ದೋಷಗಳು ಅವರ ನೈಜ ಉದ್ದೇಶವನ್ನು ನಾಶ ಮಾಡಿ ಬ್ಯಾಂಕುಗಳನ್ನು ಮುಚ್ಚುವಂತೆ ಮಾಡಿತು. ನಾಲ್ವಡಿಯವರ ಸರ್ಕಾರ ರೈತರಿಗೆ ಅವಶ್ಯವಾದಂತಹ ಸೌಲಭ್ಯಗಳನ್ನು ಒದಗಿಸಲು ತೀರ್ಮಾನಿಸಿ ೧೯೦೫ರಲ್ಲಿ ಸಹಕಾರಿ ಸೊಸೈಟಿಗಳ ಕಾಯ್ದೆಯನ್ನು ಜಾರಿಗೆ ತಂದಿತು. ಈ ಕಾಯ್ದೆಯ ಆಧಾರದ ಮೇಲೆ ಅನೇಕ ಸದಸ್ಯರು ಒಗ್ಗೂಡಿ ಷೇರು ಬಂಡವಾಳವನ್ನು ತೊಡಗಿಸಿ ಮತ್ತು ಸರ್ಕಾರದ ಸಹಾಯ ಧನವನ್ನು ಉಪಯೋಗಿಸಿಕೊಂಡು ಅನೇಕ ಸಹಕಾರಿ ಬ್ಯಾಂಕುಗಳನ್ನು ಸ್ಥಾಪನೆ ಮಾಡಿದರು (ಈ ಸಹಕಾರಿ ಸಂಘಗಳನ್ನು ಸಂಸ್ಥಾನದ ಪರಿಶಿಷ್ಟವರ್ಗ ಹಾಗೂ ಪರಿಶಿಷ್ಟ ಜಾತಿಯ ಜನಾಂಗದವರೂ ಸಹ ಸ್ಥಾಪಿಸಿದರು. ೧೯೧೫ರಲ್ಲಿ ಪರಿಶಿಷ್ಟರ ಈ ರೀತಿಯ ಸಹಕಾರಿ ಬ್ಯಾಂಕುಗಳ ಸಂಖ್ಯೆ ೬ಕ್ಕೆ ಏರಿತು. ಇದರಲ್ಲಿ ಪ್ರಮುಖವಾಗಿ ೧೯೦೮ರಲ್ಲಿಯೇ ಸ್ಥಾಪನೆಯಾದಂತಹ ಮೈಸೂರಿನ ಅಶೋಕಪುರಂ ಬಡಾವಣೆಯ ಆದಿ ಕರ್ನಾಟಕ ಸಹಕಾರ ಸಂಘವೂ ಒಂದು). ಸೊಸೈಟಿಗಳು ಕೃಷಿಗೆ ಬೇಕಾದ ಆಧುನಿಕ ಕೃಷಿ ಸಲಕರಣೆಗಳು ಉತ್ತಮ ತಳಿಯ ರಾಸುಗಳು ಮತ್ತು ಬೀಜಗಳು, ರಾಸಾಯನಿಕ ಗೊಬ್ಬರ, ಕಬ್ಬು ಅರೆಯುವ ಯಂತ್ರಗಳು, ಹೆಚ್ಚು ಹೆಚ್ಚಾಗಿ ಇಳುವರಿ ನೀಡುವ ಭತ್ತ. ರಾಗಿ, ಜೋಳ, ದ್ವಿದಳ ಧಾನ್ಯಗಳು ಮುಂತಾದವುಗಳನ್ನು ಒದಗಿಸುತ್ತಿದ್ದವು. ಇಷ್ಟೇ ಅಲ್ಲದೆ ಈ ಸೊಸೈಟಿಗಳು ವ್ಯವಸಾಯಕ್ಕೆ ಮುನ್ನವೇ ರೈತರಿಗೆ ಮುಂಗಡ ಹಣ ನೀಡಿ ಅವರು ವ್ಯವಸಾಯದಲ್ಲಿ ತೊಡಗಿಸಿಕೊಳ್ಳಲು ಅನುವು ಮಾಡಿಕೊಡುತ್ತಿದ್ದವು. ಈ ಎಲ್ಲ ಸರ್ಕಾರದ ಸೌಲಭ್ಯಗಳಿಂದಾಗಿ ಜನತೆ ಆರ್ಥಿಕವಾಗಿ ಸಬಲರಾಗಲು ಪ್ರಯತ್ನಿಸುವಂತಾಯಿತು.
ಅಸ್ಪೃಶ್ಯರು ಸಾರ್ವಜನಿಕ ಶಾಲೆಗಳಲ್ಲಿ ಸೇರಿ ವಿದ್ಯೆ ಕಲಿಯಲು ಸರ್ಕಾರ ತಾತ್ವಿಕವಾಗಿ ಒಪ್ಪಿಗೆ ಕೊಟ್ಟಿದ್ದಾದರೂ ಸಮಾಜದ ವಿವಿಧ ವಲಯಗಳಲ್ಲಿ ಅದಕ್ಕೆ ಸಾಕಷ್ಟು ವಿರೋಧವಿತ್ತು ಇದರಿಂದಾಗಿ ಸರ್ಕಾರವು ಪಂಚಮ ಶಾಲೆಗಳೆಂಬ ಪ್ರತ್ಯೇಕ ಶಾಲೆಗಳನ್ನು ತೆರೆಯುವತ್ತ ಹೆಚ್ಚು ಒಲವು ತೋರಿಸಿತು. ಅನೇಕ ಪಂಚಮ ಶಾಲೆಗಳು ಕ್ರೈಸ್ತ ಮಿಷನ್ ಸಂಸ್ಥೆಗಳ ಆಶ್ರಯದಲ್ಲಿ ನಡೆಯುತ್ತಿದ್ದವು. ೧೯೧೩ರಲ್ಲಿ ವಿ. ಎಸ್. ನರಸಿಂಹ ಅಯ್ಯಂಗಾರ್ ಅವರ ಶ್ರಮದಿಂದಾಗಿ ದಲಿತ ಶಿಕ್ಷಣ ಮಿಷನ್ ಎಂಬ ಸಂಸ್ಥೆ ಸ್ಥಾಪಿತವಾಯಿತು. ೧೯೧೫ರ ಒತ್ತಿಗೆ ಅದು ೧೫ ಶಾಲೆಗಳನ್ನು ನಡೆಸುತ್ತಿತ್ತು. ಈ ಸಂಸ್ಥೆಗೆ ಸ್ವತಃ ವಾಣಿವಿಲಾಸ ಸನ್ನಿಧಾನದವರು ಮಹಾಪೋಷಕರಾಗಿದ್ದರು.
೧೯೧೫ರಲ್ಲಿ ರ್ಕಾಸರ್ಕಾರ ಒಂದು ಸಾರ್ವಜನಿಕ ಸುತ್ತೊಲೆ ಹೊರಡಿಸಿ ಯಾರನ್ನು ಸಾಮಾಜಿಕ ಅಥವಾ ಧಾರ್ಮಿಕ ನಿರ್ಬ೦ಧದ ಆಧಾರದ ಮೇಲೆ ಸಾರ್ವಜನಿಕ ಶಾಲೆಗಳಿಗೆ ಸೇರಿರುವುದನ್ನು ನಿಷೇಧಿಸಕೂಡದು ಎಂದು ತಿಳಿಸಿತು. ಸರ್ಕಾರ ಈ ನಿಟ್ಟಿನಲ್ಲಿ ಹೆಚ್ಚು ಹೆಚ್ಚು ಪಂಚಮ ಶಾಲೆಗಳನ್ನು ಪ್ರಾರಂಭಿಸಿತು. ೧೯೧೦-೧೧ರಲ್ಲಿ ಪಂಚಮರಿಗಾಗಿ ೬೭ ಸರ್ಕಾರಿ ಶಾಲೆಗಳು ಮತ್ತು ೩೭ ಅನುದಾನಿಕ ಶಾಲೆಗಳು ಹಾಗು ೪ ಅನುದಾನರಹಿತ ಶಾಲೆಗಳಿದ್ದರೆ ೧೯೧೫ -೧೬ರಲ್ಲಿ ೧೭೧ ಸರ್ಕಾರಿ ಶಾಲೆಗಳು ೧೦೮ ಅನುದಾನಿತ ಶಾಲೆಗಳು ಮತ್ತು ೮೮ ಅನುದಾನರಹಿತ ಶಾಲೆಗಳು ಅಸ್ತಿತ್ವದಲ್ಲಿದ್ದವು. ಮೈಸೂರು, ತುಮಕೂರು, ಚಿಕ್ಕಮಗಳೂರು, ಹಾಸನ, ಚಾಮರಾಜ ನಗರಗಳಲ್ಲಿ ಪಂಚಮ ವಿದ್ಯಾ‌‌‌‌‌‌‌‌‌‌‌‌‌‌‌‌‌‌‌‌ರ್ಥಿಗಳಿಗೆ ಶಿಕ್ಷಣದ ಅವಕಾಶವನ್ನು ಮಾಡಲು ಶ್ರಮಿಸಿದರು.
ದಲಿತರು ಸರ್ಕಾರಿ ಅಥಾವಾ ಖಾಸಗಿ ಶಾಲೆಗಳಲ್ಲಿ ಇತರೇ ಸವರ್ಣೀಯರೊಂದಿಗೆ ವಿದ್ಯೆ ಕಲಿಯಲು ಸಾಕಷ್ಟು ಸಾಮಾಜಿಕ ಪ್ರತಿರೋಧವಿತ್ತು ಹೀಗೆ ವಿರೋಧಿಸುತ್ತಿದ್ದವರಲ್ಲಿ ಎಲ್ಲ ಸವರ್ಣೀಯ ಜಾತಿಗಳವರೂ ಸೇರಿರುತ್ತಿದ್ದರು. ಬ್ರಾಹ್ಮಣರು ಹಾಗೂ ಸವರ್ಣೀಯ ಹಿಂದೂಗಳು ವಿಶೇಷವಾಗಿ ಅಸ್ಪೃಶ್ಯರೊಂದಿಗೆ ತಮ್ಮ ಮಕ್ಕಳು ವ್ಯಾಸಂಗ ಮಾಡುವುದನ್ನು ಅವರ ಈ ಮನೋಭಾವನೆಗೆ ಶತಮಾನಗಳದಿಂದಲೂ ಅವರು ಬೆಳೆಸಿಕೊಂಡುಬಂದಿದ್ದ ಪ್ರತ್ಯೇಕ ಸಾಂಸ್ಕೃತಿಕ ಆವರಣ ಮತ್ತು ಪಂಚಮರ ಬಗ್ಗೆ ಸಮಾಜ ಹೊಂದಿದ್ದ ಕೀಳು ಭಾವನೆಗೆಳು ಕಾರಣವಾಗಿದ್ದವು. ೧೯೧೫ರಲ್ಲಿ ಸರ್ಕಾರ ಹೊರಡಿಸಿದ್ದ ಶಾಲೆಗಳನ್ನು ಎಲ್ಲ ವರ್ಗದವರಿಗೂ ತೆರೆದಿಡುವ ಸುತ್ತೋಲೆಗೆ ಶೃಂಗೇರಿಯಲ್ಲಿ ಪ್ರಬಲ ವಿರೋಧ ಕಂಡುಬಂದಿತು. ಏಕೆಂದರೆ ಅಲ್ಲಿನ ಆಂಗ್ಲೋ ವರ್ನಾಕ್ಯುಲರ್ ಶಾಲೆಗೆ ಒಬ್ಬ ದಲಿತ ವಿದ್ಯಾರ್ಥಿಯನ್ನು ಸೇರಿಸಲಾಗಿತ್ತು. ಅದನ್ನು ಪ್ರತಿಭಟಿಸಿ ೪೦೦ ವೈದಿಕ ಬ್ರಾಹ್ಮಣರು ಒಂದು ಸಮಿತಿ ರಚಿಸಿಕೊಂಡು ಸರ್ಕಾರಕ್ಕೆ ಅಹವಾಲು ಸಲ್ಲಿಸಿದರು. ಈ ಬಗ್ಗೆ ಶೃಂಗೇರಿ ಜಹಗೀರಿನ ವ್ಯವಹಾರಗಳು ನಡೆದವು. ಎಂ ಶಾಮರಾವ್ ಅವರು ಶಿಕ್ಷಣದ ಇನ್ಸ್‌ಪೆಕ್ಟರ್ ಜನರಲ್ ಆಗಿದ್ದಾಗ ಪ್ರಾರಂಭವಾದ ಈ ವಿವಾದ ೧೯೧೬ರ ಮಧ್ಯಾಮವಧಿಯಲ್ಲಿ ಸಿ. ಆರ್. ರೆಡ್ಡಿಯವರು ಆ ಹುದ್ದೆಗೆ ಬಂದಾಗಲೂ ಮುಂದುವರೆದಿತ್ತು. ಸರ್ಕಾರ ಈ ಸುತ್ತೋಲೆಯನ್ನು ಹಿಂದಕ್ಕೆ ಪಡೆಯಲು ಒಪ್ಪಲಿಲ್ಲ. ಕೊನೆಗೆ ಜಹಗೀರುದಾರರು ಪ್ರತ್ಯೇಕ ಆಂಗ್ಲೋ ವಾರ್ನಾಕ್ಯುಲರ್ ಶಾಲೆಯನ್ನು ಸ್ಥಾಪಿಸಿಕೊಳ್ಳಲು ಸರ್ಕಾರದ ಅನುಮತಿ ಕೇಳಿದರು. ಅದಕ್ಕೆ ಸರ್ಕಾರ ಕೆಲವು ಷರತ್ತುಗಳ ಮೇಲೆ ಅನುಮತಿ ನೀಡಿತು. ಅಂದರೆ ಆ ಶಾಲೆಗೆ ಸರ್ಕಾರ ಅನುದಾನ ನೀಡಲಿಲ್ಲ. ಸರ್ಕಾರ ಈ ಬಗ್ಗೆ ೧೯೦೮ರ ನವೆಂಬರ್ ೨೯ರಂದು ಆದೇಶ ಹೊರಡಿಸಿ ರೈಲು, ಆಸ್ಪತ್ರೆ, ನ್ಯಾಯಾಲಯಗಳಂತೆಯೇ ಶಾಲೆಗಳೂ ಸಾರ್ವಜನಿಕ ಸಂಸ್ಥೆಗಳೆಂದು ಘೋಷಿಸಿತು. ಈ ರೀತಿ ಸರ್ಕಾರ ಅಸ್ಪೃಶ್ಯರು ವಿದ್ಯೆ ಕಲಿಯುವ ಹಕ್ಕನ್ನು ಎತ್ತಿ ಹಿಡಿಯಿತು.
ಅಸ್ಪೃಶ್ಯತೆ ಎನ್ನುವ ಪಿಡುಗು ಕೇವಲ ವ್ಯಕ್ತಿಗತ ಕಾರಣದಿಂದ ಬಂದದ್ದಾಗಿರದೆ ಪರಂಪರಾನುಗತ ಪೂರ್ವಗ್ರಹ ಭಾವನೆಯಿಂದ ಬಂದದ್ದಾಗಿದೆ. ಆದ್ದರಿಂದ ಆಗ ಬ್ರಾಹ್ಮಣೇತರ ಚಳವಳಿ ಒಂದು ಕಡೆ ಬಿರುಸಾಗಿದ್ದರೂ ಸಹ ಅಸ್ಪೃಶ್ಯರ ಶಿಕ್ಷಣದ ಬಗ್ಗೆ ಬ್ರಾಹ್ಮಣರಲ್ಲದೆ ಇತರ ಶೂದ್ರ ಸವರ್ಣೀಯ ಜಾತಿಗಳವರೂ ವಿರೋಧ ವ್ಯಕ್ತಪಡಿಸಿರುವುದಕ್ಕೆ ಅನೇಕ ಆಧಾರಗಳಿವೆ. ೧೯೧೮-೧೯ರಲ್ಲಿ ಚಿತ್ರದುರ್ಗದ ಆಂಗ್ಲೋ ವರ್ನಾಕ್ಯುಲರ್ ಶಾಲೆಗೆ ಮಾದಿಗರ ಹುಡುಗನೊಬ್ಬನನ್ನು ಮುಖ್ಯೋಪಾಧ್ಯಾಯರು ಒತ್ತಾಸೆ ನೀಡಿ ಸೇರಿಸಿದಾಗಲೂ ಇದೇ ರೀತಿ ಪ್ರತಿಭಟನೆ ವ್ಯಕ್ತವಾಯಿತು. ಈ ಸಮಯದಲ್ಲಿ ಬಹುತೇಕ ಸವರ್ಣೀಯರು ಈ ಪ್ರತಿಭಟನೆಯಲ್ಲಿ ಸೇರಿದ್ದರು. ಈ ಪ್ರತಿಭಟನೆಗಳಿಗೆ ಎದುರಾದ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಸರ್ಕಾರವು ಅಸ್ಪೃಶ್ಯರು ಸಾರ್ವಜನಿಕ ಶಾಲೆಗಳಿಗೆ ಸೇರುವ ಹಕ್ಕನ್ನು ಮಾನ್ಯ ಮಾಡಿತು. ನಂತರ ಪ್ರತಿಭಟನೆಗಳು ಹೆಚ್ಚಾಗಿ ನಡೆಯದೆ ತಮ್ಮಲ್ಲಿಯೇ ಈ ಕ್ರಮದ ಬಗ್ಗೆ ಮನವರಿಕೆ ಮಾಡಿಕೊಂಡು ಸುಮ್ಮನಾಗಬೇಕಾಯಿತು.
ಮೈಸೂರು ಸಂಸ್ಥಾನವು ೧೯೩೪ರಲ್ಲಿ ಸ್ಥಾಪನೆಯಾಗಿ ಭಾರತಕ್ಕೆ ವಸಾಹತುಶಾಹಿಗಳು ಸ್ವಾತಂತ್ರ್ಯ ನೀಡುವವರೆಗೂ ಅಂದರೆ ೧೯೪೭ ಅಗಸ್ಟ್ ರವರೆಗೂ ಆಳ್ವಿಕೆ ನಡೆಸಿದರೂ ಸಹ, ಸಾಮಾಜಿಕ ಬೆಳವಣಿಗೆಯ ದೃಷ್ಟಿಯಿಂದ ೧೮೯೪ ರಿಂದ ೧೯೪೦ರರವರೆಗೆ ಸುಮಾರು ೪೬ ವರ್ಷಗಳ ಸುದೀರ್ಘಾವಧಿಯ ಆಳ್ವಿಕೆ ನಡೆಸಿದ ನಾಲ್ವಡಿ ಕೃಷ್ಣರಾಜರ ಒಡೆಯರು ಮಾದರಿಯಾಗಿದ್ದಾರೆ. ಶತ ಶತಮಾನಗಳಿಂದ ಪಶುಗಳಿಗಿಂತಲೂ ಹೀನಾಯವಾಗಿ ಕಡೆಗಣಿಸಲಾಗಿದ್ದಂತಹ ದಲಿತರ ಪುನಶ್ಚೇತನದ ದೃಷ್ಟಿಯಿಂದ ಇದು ತುಂಬ ಮಹತ್ವದ ಕಾಲ. ಈ ಕಾಲದಲ್ಲಿಯೇ ಅಸ್ಪೃಶ್ಯರಿಗೆ ಶಾಲೆಗಳಲ್ಲಿ ಮುಕ್ತ ಪ್ರವೇಶ ದೊರೆಯಿತು. ಅವರ ನೋವಿನ ಬಗ್ಗೆ, ಅವರ ಬವಣೆಯ ಕಡೆಗೆ, ಆ ನೋವು ಗಮನ ಹರಿಸುವ ಪ್ರಯತ್ನಗಳು ಈ ಕಾಲದಲ್ಲಿ ಚೆನ್ನಾಗಿ ನಡೆದವು ದಲಿತ ಯುವಕರು/ಯುವತಿಯರು ಶಿಕ್ಷಣ ಪಡೆದು, ತನ್ನ ಹಕ್ಕುಬಾಧ್ಯತೆಗಳಿಗಾಗಿ ಧ್ವನಿ ಎತ್ತಿದ್ದರು ಶತಮಾನಗಳಿಂದಲೂ ಆಚರಣೆಯಲ್ಲಿದ್ದಂತಹ ಸಾಮಾಜಿಕ ಅನಿಷ್ಟಗಳು ಮತ್ತು ಮೂಢನಂಬಿಕೆಗಳು ಹೆಚ್ಚು ಹೆಚ್ಚಾಗಿ ವಿಮರ್ಶೆಗೊಳಗಾದವು.
ಇಂದು ನಮ್ಮ ಕಾಲದಲ್ಲಿ ದಲಿತರು ಎದುರಿಸುತ್ತಿರುವ ಸಮಸ್ಯೆ ಮತ್ತು ಸವಾಲುಗಳು ವಿಭಿನ್ನವಾಗಿವೆ. ಇದಕ್ಕೆ ಪ್ರಮುಖ ಕಾರಣವೆಂದರೆ ನಾವು ಬದುಕುತ್ತಿರುವ ಕಾಲ. ಜಾಗತೀಕರಣ, ಕೈಗಾರೀಕರಣ, ದಲಿತೀಕರಣ ಹಾಗೂ ನಗರೀಕರಣಗಳಂತಹ ಭೂತಗಳು ದಲಿತ ವರ್ಗವು ಈ ಕಾಲದಲ್ಲಿಯೂ ಒಂದು ರೀತಿಯ ಅಸ್ಪೃಶ್ಯತೆಗೆ ಎಡೆಯಾಗಲು ಅನುವು ಮಾಡಿಕೊಡುತ್ತಿವೆ. ಏಕೆಂದರೆ ನಮ್ಮದು ಏಕಕಾಲದಲ್ಲಿ ಅನೇಕ ಕಾಲಗಳು ಜೀವಂತ ಮನುಷ್ಯರಿದ್ದಾರೆ. ಇಪ್ಪತ್ತನೆಯ ಶತಮಾನದ ಆರಂಭದ ಮನಸ್ಥಿತಿಯ ಮನುಷ್ಯರೂ ಇದ್ದಾರೆ ಎಂದರೆ ಅತಿಶಯವಾಗಲಾರದು.
ಇದಕ್ಕಿಂತ ವಿಭಿನ್ನ ಸ್ಥಿತಿಯೆಂದರೆ, ಅನೇಕ ಶತಮಾನದ ಹಿಂದಿನ ಜೀವನ ಕ್ರಮದ ಜನರು ಕಾಡು ಮೇಡುಗಳಲ್ಲಿ ವಾಸಿಸುತ್ತಿದ್ದಾರೆ. ಊರಂಚಿನಲ್ಲಿ ಇಂದಿಗೂ ಜೀವಿಸುತ್ತಿರುವ ದಲಿತರ ಪಾಡು ಇದೇ ಆಗಿದೆ. ಈ ರೀತಿಯಾಗಿ ಎಷ್ಟು ಇಂದಿನ ಪ್ರಜೆಗಳ ಸರ್ಕಾರ ಅನೇಕ ಸಂವಿಧಾನಗಳನ್ನು ನಿರ್ಮಿಸಿಕೊಂಡು ಏನೇ ಕಾನೂನುಗಳನ್ನು ಸೃಷ್ಟಿಸಿದರೂ ಸಹ ದಲಿತರನ್ನು ಭಾರತೀಯ ಸವರ್ಣೀಯರು ಸಮಾನ ದೃಷ್ಟಿಯಿಂದ ಕಾಣುವುದು ಕಷ್ಟವೇ ಎನ್ನಬಹುದು. ಏಕೆಂದರೆ ಈ ಆಧುನಿಕ ಶತಮಾನವೂ ಸಹ ಅನೇಕ ಶತಮಾನಗಳು ಮೇಳೈಸಿರುವ ಕಾಲವೆಂದೇ ಹೇಳಬಹುದಾಗಿದೆ. ಆದ್ದರಿಂದ ಈ ಶತಮಾನದ ಸಂಕಟ ಮತ್ತು ಸಂಭ್ರಗಳು ಮನುಷ್ಯರನ್ನು ರೂಪಿಸುತ್ತಿರುವ ಬಗೆಯೇ ಬೇರೆ ಆಗಿದೆ.
ಚರಿತ್ರೆಯಲ್ಲಿ ಕಾಣುವ ಮುಖ್ಯ ಗುಣಲಕ್ಷಣವೆಂದರೆ, ವಿವಿಧ ಕಾಲಘಟ್ಟಗಳಲ್ಲಿ ಚರಿತ್ರೆಕಾರರು ಹಾಗೂ ಸಾಹಿತಿಗಳು ಕಂಡ ಮನುಷ್ಯನ ಕಲ್ಪನೆ. ಇದು ಪ್ರಾಕ್ತಾನಶಾಸ್ತ್ರದಿಂದ ಹಿಡಿದು ವಿವಿಧ ಚರಿತ್ರೆಯ ಕಾಲಘಟ್ಟಗಳನ್ನು ದಾಟಿಕೊಂಡು ಇಂದಿನ ನಮ್ಮ ನವ ಚರಿತ್ರೆಯವರೆಗೂ ಒಡಮೂಡಿಕೊಂಡಿರುವುದು ಕಂಡುಬರುತ್ತದೆ. ಉದಾಹರಣೆಗೆ ಕೆಲವು ಭಾರತೀಯರು ತಮ್ಮ ಮೂಲ ಸಂಸ್ಕೃತಿಯು ಇಡೀ ಪ್ರಪಂಚಕ್ಕೆ ಮಾದರಿ ಎಂದು ತಮ್ಮಷ್ಟಕ್ಕೆ ತಾವೇ ಹೇಳಿಕೊಂಡು, ಆ ಸಂಸ್ಕೃತಿಯೊಳಗೆಯೇ ಪ್ರಪಂಚದ ಇತರ ಸಂಸ್ಕೃತಿಯ ಮುಂದೆ ತಲೆತಗ್ಗಿಸುವಂತಹ ಅಸ್ಪೃಶ್ಯತೆಯನ್ನು ಆಚರಿಸಿಕೊಂಡು ಬರುತ್ತಿರುವುದು ಇಂದಿಗೂ ನಮ್ಮ ಮುಂದೆ ಗೋಚರಿಸುವ ಸಂದರ್ಭವೇ ಆಗಿದೆ. ನಮ್ಮ ಈ ಸಂದರ್ಭದಲ್ಲಿಯೂ ಚರ್ಮಕ್ಕೆ ಒಂದು ಸಾಮಾಜಿಕ ಚರಿತ್ರೆಯಿರುವುದರಿಂದ ಅದು ಸಾಹಿತ್ಯಕ್ಕೂ ಹಾಗೂ ಚರಿತ್ರೆಗೂ ಹೆಚ್ಚಿನ ಪ್ರೇರಣೆ ನೀಡಿದೆ ಅನ್ನಿಸುತ್ತದೆ. ಚರ್ಮ ಕಪ್ಪಾಗಿರಬಹುದು, ಕೆಂಪಾಗಿರಬಹುದು, ಎಣ್ಣೆಗೆಂಪಾಗಿರಬಹುದು ಆದರೆ ಕಪ್ಪು ಚರ್ಮಕ್ಕೆ ಕರಾಳ ಚರತ್ರೆಯನ್ನು ಕೊಟ್ಟ ಸಮಾಜ ನಮ್ಮದು, ಹುಣ್ಣಿಮೆ ಹಾಗೂ ಅಮಾವಾಸ್ಯೆಯ ಬಗ್ಗೆ ಇಂದಿನ ಜನರಿಗೆ ಇರುವ ಪರಿಕಲ್ಪನೆಯೂ ಇದಕ್ಕೆ ಹೊರತಾದುದಲ್ಲ. ಸುಂದರವಾದ ವರ್ಣನಾತ್ಮಕ ಸನ್ನಿವೇಶವನ್ನು, (ಅದು ಪುರಾಣದಲ್ಲಾಗಲೀ ಅಥವಾ ವಾಸ್ತವತೆಯಲ್ಲಿಯೇ ಆಗಲಿ) ಹುಣ್ಣಿಮೆಗೆ ಹೋಲಿಸಿಕೊಂಡು ಸಂತೋಷಪಟ್ಟರೆ, ಇದೇ ಅಮವಾಸೆಗೆ ಅನಿಷ್ಟಕರ ಸನ್ನಿವೇಶಗಳನ್ನು, ಭಯಾನಕ ರೂಪಕಗಳನ್ನು ಹಾಗೂ ದೇವತೆಗಳಲ್ಲಿಯೇ ಕೆಟ್ಟ ವಿಕಾರ ರೂಪದ ದೇವತೆಗಳನ್ನು ಉದಾಹರಿಸಿ ಇಂದಿನ ಪೀಳಿಗೆಗೂ ತಿಳಿಹೇಳುವ ರೀತಿಯಲ್ಲಿ ಕಪ್ಪು ಎನ್ನುವ ಬಣ್ಣವನ್ನು ವಿಕಾರಗೊಳಿಸಿದ್ದಾರೆನ್ನಬಹುದು. ‘ಕಪ್ಪಿಟ್ಟ ಮುಖ’ ಎಂಬ ಕಲ್ಪನೆ ಈ ಕಾರಳ ಚರಿತ್ರೆಯ ಕೊಡುಗೆಯಾಗಿಯೇ ಬಂದಿದೆ. ಎಲ್ಲಕ್ಕಿಂತ ಮುಖ್ಯವಾಗಿ ನಮ್ಮ ಸಾಮಾಜಿಕ ಸಂದರ್ಭದಲ್ಲಿ ಚರ್ಮಕ್ಕೆ ಸ್ಪರ್ಶದ ಸಮಸ್ಯೆಯೂ ಇದೆ. ಈ ಸಮಾಜದಲ್ಲಿ ಅನೇಕರ ಚರ್ಮವನ್ನು ಮುಟ್ಟದೆ ಮೂಗು ಮುಚ್ಚಿಕೊಂಡು ಮಾರುದ್ಧ ಹಾರುವ ಮನುಷ್ಯರು ನಮ್ಮ ನಡುವೆಯೇ ಇದ್ದಾರೆ. ಈ ಸಂದರ್ಭದಲ್ಲಿ ಡಾ. ಬಿ. ಆರ್. ಅಂಬೇಡ್ಕರ್ ಅವರ ಜೀವನದಲ್ಲಿ ಸಂಧಿಸಿದ ಒಂದು ಘಟನೆಯನ್ನು ತಿಳಿಸಿದರೆ ಸೂಕ್ತವೆನ್ನಿಸುತ್ತದೆ.
ಡಾ. ಬಿ. ಆರ್. ಅಂಬೇಡ್ಕರ್ ಅವರ ಗೆಳೆಯರಾಗಿದ್ದಂತಹ ಸೋಹಾನ್ ಲಾಲ್‌ಶಾಸ್ತ್ರಿ ಎಂಬುವರು ಅಂಬೇಡ್ಕರ್ ಅವರೊಂದಿಗೆ ಇಪ್ಪತ್ತೈದು ವರ್ಷಗಳು ಎಂಬ ಗ್ರಂಥವನ್ನು ಬರೆದು ಓದುಗರ ಮುಂದಿಟ್ಟಿದ್ದಾರೆ. ಈ ಗ್ರಂಥದ ಒಂದು ಘಟನೆಯನ್ನು ವಿವರಿಸುವುದರ ಮುಖಾಂತರ ಅಂಬೇಡ್ಕರ್ ಅವರು ಕಪ್ಪು ಚರ್ಮಕ್ಕೆ ಸಂಬಂಧಿಸಿದಂತೆ ರಾಷ್ಟ್ರನಾಯಕ ಅನ್ನಿಸಿಕೊಂಡಿದ್ದಂತಹವರ ಅವಹೇಳನಕಾರಿ ಪ್ರಶ್ನೆಗೆ ನೀಡಿದ ಉತ್ತರವನ್ನು ತಿಳಿಯ ಬಯಸಿದ್ದಾರೆ. ಮದನಮೋಹನ ಮಾಳವೀಯರು (ಬನಾರಾಸ್ ಹಿಂದೂ ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿ ಭಾರತದ ಶಿಕ್ಷಣ ತಜ್ಞರೆಂದು ಖ್ಯಾತಿಯಾಗಿರುವ ವ್ಯಕ್ತಿ) ಒಮ್ಮೆ ಅಂಬೇಡ್ಕರ್ ಅವರಿಗೆ ಹೇಳಿದ ಮಾತು: ನೋಡಿ ಮಿಸ್ಟರ್ ಅಂಬೇಡ್ಕರ್ ನಿಮ್ಮವರೆಲ್ಲಾ ಕಪ್ಪಾಗಿರುವುದರಿಂದ ಸವರ್ಣೀಯ ಹಿಂದೂಗಳ ತಿರಸ್ಕಾರಕ್ಕೆ, ಅಸಹ್ಯತೆಗೆ ಗುರಿಯಾಗಿದ್ದಾರೆ. ನನಗೊಂದು ಉಪಾಯ ಹೊಳೆದಿದೆ. ನಿಮ್ಮ ಹೆಂಗಸರೆಲ್ಲ ಗರ್ಭವತಿಯರಾದಾಗ ಜಾಲಿಕಾಯಿ ಸಿಪ್ಪೆಯ ಪೌಡರ್ ಮಾಡಿಸಿ ತಿನ್ನಲು ಕೊಟ್ಟರೆ, ಹುಟ್ಟುವವರೆಲ್ಲ ಬೆಳ್ಳಗಿರುತ್ತಾರೆ. ಆಗ ಸವರ್ಣೀಯರು ಅಸಹ್ಯ ಪಡುವುದಿಲ್ಲ ಎಂದರು. ಅವರ ಈ ನೀಚ ಸಲಹೆಗೆ ಅಂಬೇಡ್ಕರ್ ಕೂಡಲೇ ಉತ್ತರಿಸಿದರು. ದಕ್ಷಿಣ ಭಾರತದ ಆಂಧ್ರ, ಮೈಸೂರು, ಕೇರಳ, ಮದ್ರಾಸು ಪ್ರಾಂತಗಳಲ್ಲಿ ಬ್ರಾಹ್ಮಣರು ದಲಿತರಿಗಿಂತಲೂ ಕಪ್ಪಾಗಿದ್ದಾರೆ ಆದ್ದರಿಂದ ತಾವು ತಮ್ಮ ಜನಾಂಗದ ಗರ್ಭವತಿಯರಿಗೆ ಈ ಪೌಡರ್ ಕೊಟ್ಟು ಏಕೆ ಮೊದಲು ಪ್ರಯೋಗ ಮಾಡಬಾರದು ಎಂದು ಹೇಳಿದರು. ಇಲ್ಲಿ ಯಾವುದೇ ವೈಜ್ಞಾನಿಕ ಕಾರಣವಿಲ್ಲದೆ ಅಸ್ಪೃಶ್ಯತೆಯನ್ನು ಆಚರಿಸಿಕೊಂಡು ಬರುತ್ತಿರುವ ಆ ಅಸ್ಪೃಶ್ಯತೆಗೆ ಒಂದು ಕುಂಟು ನೆವವನ್ನು ಇಡಲು ನೋಡಿದವರೆಗೆ ಅಂಬೇಡ್ಕರ್ ಕೊಟ್ಟ ಉತ್ತರದಲ್ಲಿ ವ್ಯಂಗವಿದೆ. ಅಕ್ರೋಶದಿಂದ ಹಾಗೆಯೇ ಇತಿಹಾಸವನ್ನು ಕರತಾಲಮಲಕ ಮಾಡಿಕೊಂಡ ವಿದ್ವತ್ತಿದೆ. ಪ್ರಮುಖವಾಗಿ ತನ್ನ ಜನಾಂಗದ ಜೊತೆ ತನ್ನನ್ನು ಗುರುತಿಸಿಕೊಳ್ಳುವ ಕಳಕಳಿಯಿದೆ. ಈ ಮಾತಿನ ಮೂಲಕ ತನ್ನ ಜನಾಂಗಕ್ಕೆ ಯುಗಯುಗಗಳಿಂದಲೂ ಆಗಿರುವ, ಆಗುತ್ತಿರುವ ಅನ್ಯಾಯಕ್ಕಾಗಿ ವೇದನೆ ಪಡುತ್ತ ನ್ಯಾಯಕ್ಕಾಗಿ ಆಗ್ರಹ ಪಡಿಸುವಂಥ ನ್ಯಾಯವಾದಿಯ ಒಟ್ಟು ಧೋರಣೆ ಈ ಮಾತುಗಳಲ್ಲಿ ಎದ್ದು ಕಾಣುತ್ತದೆ. ಈ ಥರದ ಧೋರಣೆಗಳೇ ಇಂದು ಪುನರ್ ಮೌಲೀಕರಣಗೊಳ್ಳುತ್ತಿರುವ ಸಮಾಜ ಚರಿತ್ರೆಯಲ್ಲಿ ಸ್ಪೂರ್ತಿ ಎಂದು ಭಾವಿಸಬಹುದಾಗಿದೆ.
ನಿಜವಾದ ಕೆಲಸವನ್ನು ಗಮನಿಸಿ ಹೇಳುವುದಾದರೆ ನಾಲ್ವಡಿಯವರ ಸರ್ಕಾರಕ್ಕೆ ಆ ಕೀರ್ತಿ ಸಲ್ಲಬೇಕು. ಅಸ್ಪೃಶ್ಯರ ಸಮಸ್ಯೆಯನ್ನು ಬಗೆಹರಿಸುವ ದಿಶೆಯಲ್ಲಿ ಸರ್ಕಾರ ಅಷ್ಟೋ ಇಷ್ಟೋ ಕ್ರಮಗಳನ್ನು ಕೈಗೊಂಡಿದ್ದನ್ನು ನಾವು ಕಾಣಬಹುದಾಗಿದೆ. ಸರ್ಕಾರದ ವಿರುದ್ದ ಎಲ್ಲ ಬಾಲಾಢ್ಯ ಜಾತಿಯವರು ನಿಂತ ಸನ್ನಿವೇಶದಲ್ಲಿ ತನ್ನ ಹಿತದೃಷ್ಟಿಯಿಂದಲೇ ಸರಕಾರವು ಕೆಲವು ಕ್ರಮಗಳನ್ನು ಕೈಗೊಂಡು ಅಸ್ಪೃಶ್ಯರ ಬಹು ವಿಧದ ಶೋಷಣೆಯನ್ನು ಪ್ರಯತ್ನಿಸಿತು. ಏಕೆಂದರೆ ದಲಿತರ ಸಮಸ್ಯೆ ಎಲ್ಲ ಸಮಸ್ಯೆಗಳಿಗಿಂತಲೂ ಅತ್ಯಂತ ಕಠಿಣವಾದ ಸಮಸ್ಯೆಯಾಗಿತ್ತು. ಅಧಿಕಾರಶಾಹಿಗಳ ದಬ್ಬಾಳಿಕೆ ಹಾಗೂ ಕುತಂತ್ರದ ವಿರುದ್ಧ ಅವರು ಪ್ರಶ್ನಿಸುವ ಪ್ರಯತ್ನದಲ್ಲಿದ್ದರು. ಸಹಸ್ರಾರು ವರ್ಷಗಳಿಂದ ತನ್ನ ಕೀಳು ವ್ಯಕ್ತಿಗಳನ್ನೂ ಮೂಕವಾಗಿ ಪಾಲಿಸಿಕೊಂಡು ಬರುತ್ತಿದ್ದಂತಹ ಲಕ್ಷಾಂತರ ಜನರ ಧ್ವನಿ ಮೆಲ್ಲಗೆ ಪುಟಿಯ ತೊಡಗಿತು. ನಾಲ್ವಡಿಯವರ ಕೆಲವು ಸುಧಾರಣಾ ಕ್ರಮಗಳು ದಲಿತರನ್ನು ಸವರ್ಣೀಯರ ಕ್ರೂರ ಮತ್ತು ಅಸಮರ್ಥನೀಯ ರೂಢಿ ಮತ್ತು ಪರಂಪರೆಗಳಿಂದ ಎದ್ದು ಬರಲು ಪ್ರಯತ್ನಿಸುವಂತೆ ಮಾಡಿತು. ಆದರೆ ಒಂದರ್ಥದಲ್ಲಿ ಈ ನತದೃಷ್ಟ ಮಾನವ ಪ್ರಾಣಿಗಳಿಗೆ ಅದು ಯಾವಾಗಲೂ ನಿರಾಶೆಯ ಕರಾಳ ಸನ್ನಿವೇಶವೇ ಆಗಿರುತ್ತಿತ್ತು. ಏಕೆಂದರೆ ಅವರ ಕೂಗಿಗೆ ಸರ್ಕಾರ ಸ್ಪಂದಿಸಿದರೂ ಸಹ ಸವರ್ಣೀಯರಿಂದಾಗುತ್ತಿದ್ದ ದೌರ್ಜನ್ಯಕ್ಕೆ ಸರ್ಕಾರ ಸವಾಲಾಗಿ ನಿಲ್ಲುವ ಧೈರ್ಯ ಮಾಡುತ್ತಿರಲಿಲ್ಲ.
೧೮೮೧ರಲ್ಲಿ ೧೦ನೇ ಚಾಮರಾಜ ಒಡೆಯರ್ ಅವರು ಮದ್ರಾಸ್ ಮೂಲದ ರಂಗಚಾರ್ಲು ಅವರನ್ನು ಸಂಸ್ಥಾನದ ದಿವನರನ್ನಾಗಿ ನೇಮಿಸಿದರು. ಇವರ ನಂತರವೂ ಮದ್ರಾಸ್ ಮೂಲದ ಎಸ್. ಕೆ. ಶೇಷಾದ್ರಿ ಅಯ್ಯರ್ ಅವರು ದಿವಾನರಾದರು. ಇದು ಮೈಸೂರಿನ ಬ್ರಾಹ್ಮಣರಿಗೆ ಸಹಿಸಲಾಗದಾಯಿತು. ಇದರಿಂದಾಗಿ ಮೈಸೂರು ಬ್ರಾಹ್ಮಣ ಹಾಗೂ ಮದ್ರಾಸಿ ಬ್ರಾಹ್ಮಣರಿಗೆ ಆಂತರಿಕ ಕಚ್ಚಾಟ ಪ್ರಾರಂಭವಾಗಿ ನಾಲ್ವಡಿಯವರಿಗೆ ತಮ್ಮ ಬೇಡಿಕೆಯ ನಿವಾರಣೆಗಾಗಿ ಮೈಸೂರು ಬ್ರಾಹ್ಮಣರು ಅಹವಾಲನ್ನ ಸಲ್ಲಿಸಿದರು. ಇದನ್ನು ಮನಗಂಡ ಇವರು ಸರ್. ಎಂ. ವಿಶ್ವೇಶ್ವರಯ್ಯ ಅವರನ್ನು ದಿವಾನರನ್ನಾಗಿ ನೇಮಿಸಿದರು. ಪ್ರಥಮ ಮೈಸೂರು ಸಂಸ್ಥಾನದ ಪ್ರಥಮ ಬ್ರಾಹ್ಮಣ ದಿವಾನರಾಗಿ ೧೯೧೨ರಲ್ಲಿ ಅಧಿಕಾರ ವಹಿಸಿಕೊಂಡರು.
ಈ ಮೇಲಿನ ಹೋರಾಟವೇ ಸಂಸ್ಥಾನದ ಬ್ರಾಹ್ಮಣೇತರರಲ್ಲಿ ಪ್ರಜ್ಞೆಯನ್ನು ಮೂಡಿಸಲು ಕಾರಣವಾತಯಿತು. ಇರದಿಂದ ಬ್ರಾಹ್ಮಣೇತರರು ಅಂದರೆ (ಅಂದು ಅಸ್ಪೃಶ್ಯರನ್ನು ಹೊರತುಪಡಿಸಿ) ೧೯೦೬ರಲ್ಲಿ ಒಕ್ಕಲಿಗರ ಸಂಘ, ಇವರ ಜನಸಂಖ್ಯೆ ಶೇಕಡ ೨೧. ೧೯೦೫ರಲ್ಲಿ ಲಿಂಗಾಯತ್ ಎಜುಕೇಷನ್ ಅಂಡ್‌ಅಸೋಸಿಯೇಷನ್, ಇವರ ಜನಸಂಖ್ಯೆ ಶೇ. ೧೨. ಸೆಂಟ್ರಲ್ ಮಹಮಡನ್ ಅಸೋಸಿಯೇಷನ್ ೧೯೦೯, ಇವರ ಜನಸಂಖ್ಯೆ ಶೇ ೬. ಮುಂತಾದ ಬ್ರಾಹ್ಮಣೇತರ ಸಂಘಗಳು ಪ್ರಾರಂಭಗೊಂಡವು. ಈ ಪ್ರಮುಖ ಸಂಘಗಳ ಮೂಲಕ ಸಂಸ್ಥಾನದಲ್ಲಿ ಬ್ರಾಹ್ಮಣೇತರ ಸಂಘಗಳು ತಮ್ಮ ಹಕ್ಕುಗಳಿಗಾಗಿ ಒತ್ತಾಯಿಸಿತೊಡಗಿದವು. ಸಂಸ್ಥಾನಕ್ಕೆ ಬ್ರಾಹ್ಮಣೇತರನ್ನು ದಿವಾನರನ್ನಾಗಿ ಮಾಡಲೇಬೇಕೆಂದಿರುವುದು ಇವರ ಪ್ರಮುಖ ಬೇಡಿಕೆಯಾದರೆ, ನಂತರದ್ದು ಉದ್ಯೋಗ ಹಾಗೂ ಶಿಕ್ಷಣ ಕ್ಷೇತ್ರದಲ್ಲಿ ಮೀಸಲಾತಿ ಸೌಲಭ್ಯ ದೊರೆಯಬೇಕೆಂದು. ಚಳವಳಿಯ ತೀವ್ರತೆಯನ್ನು ಮನಗಂಡ ನಾಲ್ವಡಿಯವರು ಸರದಾರ್ ಎಂ. ಕಾಂತರಾಜ ಅರಸ್ ಅವರನ್ನು ೧೯೧೯ರಲ್ಲಿ ಸಂಸ್ಥಾನದ ದಿವಾನರನ್ನಾಗಿ ನೇಮಿಸಿದರು. ಇವರು ಮೈಸೂರು ಸಂಸ್ಥಾನದ ಪ್ರಥಮ ಬ್ರಾಹ್ಮಣೇತರ ದಿವಾನರು. ಇವರ ಕಾಲದಲ್ಲಿಯೇ ಮಿಲ್ಲರ್ ಕಮಿಟಿ (ದೇಶದಲ್ಲಿಯೇ ಮೊಟ್ಟಮೊದಲ ಹಿಂದುಳಿದ ವರ್ಗಗಳ ಆಯೋಗ ಎಂದು ಖ್ಯಾತಿಯಾಗಿದೆ) ಜಾರಿಗೆ ಬಂದದ್ದು. ಅಸ್ಪೃಶ್ಯರು ಅಲ್ಪ ಸ್ವಲ್ಪ ಶಿಕ್ಷಣ ಪಡೆದು ಮೇಲಿನ ಚಳವಳಿಯಿಂದ ಪ್ರಭಾವಿತವಾಗಿ ಇವರೂ ಸಹ ತಮ್ಮ ಹಕ್ಕು ಹಾಗೂ ಸಾಮಾಜಿಕ ಸ್ವಾತಂತ್ರ್ಯಕ್ಕಾಗಿ ಹೋರಾಡಲು ಮುಂದಾದರು. ೧೯೦೬ರಲ್ಲಿ ರಾಷ್ಟ್ರಮಟ್ಟದಲ್ಲಿ ಡಿಪ್ರೆಸ್ಡ್ ಕ್ಲಾಸಸ್ ಮಿಷನ್ ಸೊಸೈಟಿಯು ಸ್ಥಾಪನೆಯಾಯಿತು. ಕುಡುಮಲ್ ರಂಗರಾಯರ ಜೊತೆಗೆ ವಿ. ಆರ್ ಶಿಂಧೆ. ನಾರಾಯಣ ಚಂದಾವರ್‌ಕರ್ ಮುಂತಾದ ನಾಯಕರು ಈ ಸಂಘಟನೆಯಲ್ಲಿ ಕ್ರೀಯಾಶೀಲರಾಗಿದ್ದರು. ಇವರಲ್ಲಿ ನಾರಾಯಣ ಚಂದಾವರ್‌ಕರ್ ಹಾಗೂ ರಂಗರಾಯ್ ಅವರು ಕರ್ನಾಟಕದವರು. ನಂತರ ಕಾಂಗ್ರೆಸ್ ಪ್ರವೇಶ ಬೆಂಬಲಿಗರು ಒಂದೂಗೂಡಿ “ಮೈಸೂರು ರಾಜ್ಯ ಅಸ್ಪೃಶ್ಯತಾ ವಿರೋಧಿ ಒಕ್ಕೂಟ” (Mysore State Anti-Untouchabilty League)ವನ್ನು ರಚಿಸಿಕೊಂಡರು. ಒಕ್ಕೂಟದ ಹನ್ನೊಂದು ಜನರ ಪೈಕಿ ಒಬ್ಬರು ಅಸ್ಪೃಶ್ಯರಿದ್ದರು. ಇಬ್ಬರು ಬ್ರಾಹ್ಮಣರು, ಉಳಿದವರು ಬ್ರಾಹ್ಮಣೇತರರಾಗಿರುತ್ತಿದ್ದರು. ಈ ಎಲ್ಲ ಬೆಳವಣಿಗೆಯನ್ನು ಗಮನಿಸಿದ ಸರ್ಕಾರವು ಅಸ್ಪೃಶ್ಯರ ಏಳ್ಗೆಗೆ ಶಾಸನಗಳ ಮೂಲಕ ಸೌಲಭ್ಯಗಳನ್ನು ಒದಗಿಸಲು ಮುಂದಾಯಿತು.
ಶೈಕ್ಷಣಿಕ ಸುಧಾರಣೆ
೧೮೮೧ರಲ್ಲಿ ಮೈಸೂರಿನ ರಾಜರಾದ ಹತ್ತನೇ ಚಾಮರಾಜ ಒಡೆಯರ್ ಅವರು ಉತ್ತಮ ಪ್ರಜಾ ಸೇವಕ ಎಂದು ಹೆಸರು ಮಾಡಿದ್ದಾರೆ. ಭರತಖಂಡದಲ್ಲಿಯೇ ಪ್ರಜೆಗಳ ಆಳ್ವಿಕೆಗಾಗಿ ’ಪ್ರಜಾಪ್ರತಿನಿಧಿ ಸಭೆ’ ಎಂಬ ಪ್ರಜೆಗಳ ಸಭೆಯನ್ನು ಸೃಷ್ಟಿಸಿ ಅದರ ನಿರ್ಣಯದ ಮೂಲಕ ಆಳ್ವಿಕೆ ನಡೆಸುವ ಪದ್ಧತಿಯನ್ನು ಜಾರಿಗೆ ತಂದದ್ದು ಇವರ ಮೊದಲ ಸಾಧನೆ. ಇಷ್ಟೇ ಅಲ್ಲದೆ ಶತಮಾನಗಳಿಂದಲೂ ಶಿಕ್ಷಣವೆಂದರೆ, ತಮ್ಮದಲ್ಲವೆಂದೇ ನಂಬಿದ್ದಂತಹ ಪಂಚಮರಿಗೆ (ದಲಿತರಿಗೆ) ಶಿಕ್ಷಣ ಕಲಿಯುವ ಅವಕಾಶವನ್ನು ಸರ್ಕಾರದ ಮೂಲಕ ಕಲಿಸಿಕೊಟ್ಟು, ಅವರನ್ನು ಮುಖ್ಯವಾಹಿನಿಗೆ ಕರೆದುಕೊಂಡು ಬರಲು ಪ್ರಯತ್ನಿಸಿದರು. ಇವರ ನಂತರ ಸಂಸ್ಥಾನದ ರಾಜರಲ್ಲಿಯೇ ದಲಿತೋದ್ಧಾರಕರೆಂದೇ ಹೆಸರಾಗಿರುವ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರು ಮೈಸರನ್ನು ಆಧುನಿಕ ಸಂಸ್ಥಾನವನ್ನಾಗಿ ಪರಿವರ್ತಿಸಿದರು. ಈ ಹಂತದಲ್ಲಿ ಅವರು ಪ್ರಥಮವಾಗಿ ಕೈಗೊಂಡ ಕಾರ್ಯವೆಂದರೆ ಆರ್ಥಿಕ ಪರಿಷತ್ ಸ್ಥಾಪಿಸಿದ್ದು. ಈ ಆರ್ಥಿಕ ಪರಿಷತ್ತಿನ ಪ್ರಮುಖ ಮೂರು ಸಮಿತಿಗಳಲ್ಲಿ ಮೊದಲನೆಯದೇ ಶಿಕ್ಷಣ ಸಮಿತಿಯಾಗಿದ್ದಿತು. ಈ ಸಮಿತಿಯ ೧೯೧೧ರಲ್ಲಿ ಪ್ರಾಥಮಿಕ ಮತ್ತು ಕಡ್ಡಾಯ ಶಿಕ್ಷಣದ ಬಗ್ಗೆ ಒಂದು ವರದಿ ಜಿಲ್ಲಾಧಿಕಾರಿಯಾಗಿದ್ದಂತಹ ಎಂ. ಶಾಮರಾಯ ಅವರ ಅಧ್ಯಕ್ಷತೆಯಲ್ಲಿ ಒಂದು ವರದಿಯನ್ನು ಸಲ್ಲಿಸುವಂತೆ ಆಜ್ಞೆ ಮಾಡಿ ಒಂದು ಸಮಿತಿಯನ್ನು ರಚಿಸಿತು. ಆಗ ತುಮಕೂರು ಜಿಲ್ಲಾಧಿಕಾರಿಯಾಗಿದ್ದಂತಹ ಎಂ. ಶಾಮರಾಯ ಅಧ್ಯಕ್ಷತೆಯಲ್ಲಿ ಒಂದು ಉಪಸಮಿತಿಯನ್ನು ರಚಿಸಿತು. ಅದು ೧೯೨ರಲ್ಲಿ ತನ್ನ ವರದಿಯನ್ನು ಸರ್ಕಾರಕ್ಕೆ ಸಲ್ಲಿಸಿತು. ೧೯೧೧ರಲ್ಲಿ ಮುಖ್ಯ ಎಂಜಿನಿಯರ್ ಹಾಗೂ ಕೈಗಾರಿಕಾ ಮತ್ತು ವಾಣಿಜ್ಯ ಸಮಿತಿ ಅಧ್ಯಕ್ಷರಾಗಿದ್ದಂತಹ ಎಂ. ವಿಶ್ವೇಶ್ವರಯ್ಯನವರ ಅಧ್ಯಕ್ಷತೆಯಲ್ಲಿ ಇನ್ನೊಂದು ಸಮಿತಿಯನ್ನು ರಚಿಸಿದ ಆರ್ಥಿಕ ಪರಿಷತ್ತು ಆ ಸಂಸ್ಥೆಗೆ ಸಂಸ್ಥಾನದಲ್ಲಿ ತಾಂತ್ರಿಕ ಶಿಕ್ಷಣದ ಅಭಿವೃದ್ದಿಯ ಬಗ್ಗೆ ವರದಿ ಸಲ್ಲಿಸುವ ಕಾರ್ಯವನ್ನು ಸಂಪೂರ್ಣವಾಗಿ ವಹಿಸಿತು. ೧೯೧೨ರಲ್ಲಿ ಈ ಕುರಿತು ಸಿದ್ಧಪಡಿಸಿದ ವರದಿಗಳೂ ಸಹ ಸಿದ್ಧಗೊಂಡಿತು. ಈ ಎರಡು ವರದಿಗಳನ್ನು ಪರಿಶೀಲಿಸದಂತಹ ಆರ್ಥಿಕ ಪರಿಷತ್ತು ಮುಂದಿನ ದಶಕದಲ್ಲಿ ರಾಜ್ಯದಲ್ಲಿ ಕೈಗೊಳ್ಳಬೇಕಾದಂತಹ ಶಿಕ್ಷಣ ಯೋಜನೆಗಳ ಬಗ್ಗೆ ಒಂದು ನೀಲಿ ನಕಾಶೆಯನ್ನು ಸಿದ್ಧಪಡಿಸಿತು. ಈ ಕಾರ್ಯದಲ್ಲಿ ಆಗ ಕೌನ್ಸಿಲ್ ಸದಸ್ಯರಾಗಿದ್ದು ಶಿಕ್ಷಣ ಇಲಾಖೆಯ ಇನ್ಸ್‌ಪೆಕ್ಟರ್ ಜನರಲ್ ಸ್ಥಾನವನ್ನು ಕಾರ್ಯಭಾರಿಯಾಗಿ ನಿರ್ವಹಿಸಿದ ಹೆಚ್.ವಿ. ನಂಜುಂಡಯ್ಯನವರು ಮತ್ತು ಎಂ. ವಿಶ್ವೇಶ್ವರಯ್ಯ ಹಾಗೂ ಎಂ. ಶಾಮರಾವ್ ಅವರು ಪ್ರಮುಖ ಪಾತ್ರ ವಹಿಸಿದರು. ಈ ಯೋಜನೆಯ ಪ್ರಮುಖ ನಿರ್ಣಾಯಕ ಅಂಶಗಳೆಂದರೆ:
೧. ಸಂಸ್ಥಾನದಲ್ಲಿ ಪ್ರಾಥಮಿಕ ಶಿಕ್ಷಣವನ್ನು ಜಾರಿ ಮಾಡುವುದು.
೨. ಕಡ್ಡಾಯ ಶಿಕ್ಷಣವನ್ನು ಜಾರಿ ಮಾಡುವುದು.
೩. ಎಸ್‌. ಎಸ್. ಎಲ್. ಸಿ. ಪರೀಕ್ಷೆಯನ್ನು ಪ್ರಾರಂಭಿಸುವುದು.
೪. ತಾಂತ್ರಿಕ ಶಿಕ್ಷಣವನ್ನು ಅಭಿವೃದ್ಧಿಪಡಿಸುವುದು.
೫. ಸ್ಥಳೀಯವಾಗಿ ವಿಶ್ವವಿದ್ಯಾಲಯ ಸ್ಥಾಪಿಸುವುದು.
೬. ಶೈಕ್ಷಣಿಕ ಪ್ರಗತಿಗಾಗಿ ಖಾಸಗಿ ಏಜೆನ್ಸಿ ಮತ್ತು ನಿಧಿಗಳನ್ನು ಗುರುತಿಸುವುದು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಐದು – ವಸಾಹತುಶಾಹಿ ಕಾಲದ ರಾಜಕೀಯ ನೀತಿ ಮತ್ತು ಮೈಸೂರು ಸಂಸ್ಥಾನ (೩)
ಮೈಸೂರು ಸಂಸ್ಥಾನದಲ್ಲಿ ಸಾರ್ವಜನಿಕ ಶಿಕ್ಷಣ ಇಲಾಖೆಯು ಮೊಟ್ಟಮೊದಲಿಗೆ ೧೮೫೪ರಲ್ಲಿ ಕಬ್ಬನ್‌ನಿಂದ ಸ್ಥಾಪನೆಯಾಯಿತೆಂದು ತಿಳಿದು ಬರುತ್ತದೆ. ೧೮೬೪ರ ವೇಳೆಗೆ ನಾಲ್ಕು ತಾಲ್ಲೂಕುಗಳಲ್ಲಿ ೧೮ ಕನ್ನಡ ಸರ್ಕಾರಿ ಶಾಲೆಗಳು, ೩೦ ಗ್ರಾಂಟ್-ಇನ್-ಏಡ್ ಅನುದನ ಪಡೆದ ಶಾಲೆಗಳೂ ನಡೆಯುತ್ತಿದ್ದವು. ಈ ಇಲಾಖೆಯ ವಾರ್ಷಿಕ ಖರ್ಚು ೧,೨೫,೦೦೦ ರೂ.ಗಳಾಗಿತ್ತು. ಕನ್ನಡವೇ ಪ್ರಾಥಮಿಕ ಮಟ್ಟದಲ್ಲಿ ಬೋಧನಾ ಮಾಧ್ಯಮವಾಗಿತ್ತು. ಆದರೆ ಪ್ರಗತಿಯು ತುಂಬ ನಿಧಾನವೆಂದು ಕಂಡುಬಂದದ್ದರಿಂದ ೧೮೬೪ರಲ್ಲಿ. ಬಿ. ಎಲ್. ರೈಸ್‌ ಅವರ ಶಿಫಾರಿಸ್ಸಿನಂತೆ ‘ಹೋಬಳಿ ಶಾಲೆ ಯೋಜನೆಯನ್ನು’ ಜಾರಿಗೆ ತರಲಾಯಿತು. ಗ್ರಾಮಾಂತರದಲ್ಲಿ ಒಳ ಪ್ರದೇಶದ ಮಕ್ಕಳಿಗೂ ಶಿಕ್ಷಣವನ್ನು ತಲುಪಿಸುವ ಪ್ರಮುಖ ಉದ್ದೇಶದಿಂದ ಸಂಸ್ಥಾನದ ಎಲ್ಲ ಹೋಬಳಿಗಳಲ್ಲೂ ಒಂದೊಂದು ಕನ್ನಡ ಪ್ರಾಥಮಿಕ ಶಾಲೆಯನ್ನು ಕ್ರಮೇಣ ಜಾರಿಗೆ ತರಲಾಯಿತು. ಇದನ್ನು ೧೮೮೧ರಲ್ಲಿ ಸಂಪೂರ್ಣವಾಗಿ ಮೈಸೂರಿನ ಮಹಾರಾಜರು ಆಳ್ವಿಕೆ ನಡೆಸಲು ಪ್ರಾರಂಭಿಸಿದ ಮೇಲೆ ಬಿ. ಎಲ್. ರೈಸ್ ಅವರ ‘ಹೋಬಳಿ ಶಾಲೆ ಯೋಜನೆ’ಯನ್ನು ಜಾರಿಗೆ ತರಲಾಯಿತು.
೧೮೮೪ರಲ್ಲಿ ಈ ರೀತಿಯ ಶಾಲೆಗಳು ಸಂಸ್ಥಾನದಲ್ಲಿ (ಪ್ರಾಥಮಿಕ ಹಾಗೂ ಮಾಧ್ಯಮಿಕ) ೨೦೮೨ ಇದ್ದವು. ಈ ಶಾಲೆಗಳಲ್ಲಿ ವ್ಯಾಸಂಗ ಮಾಡುತ್ತಿದ್ದಂತಹ ವಿದ್ಯಾರ್ಥಿಗಳ ಸಂಖ್ಯೆ ೫೭.೬೫೭ ಆಗಿತ್ತು. ಸಾರ್ವಜನಿಕ ಶಿಕ್ಷಣವನ್ನು ಗ್ರಾಮೀಣ ಪ್ರದೇಶದಲ್ಲಿ ಉಚಿತವಾಗಿ ನೀಡಲು ನಿರ್ಧರಿಸಿ ಅದರ ಖರ್ಚುವೆಚ್ಚವನ್ನು ಭೂಕಂದಾಯದ ಮೇಲೆ ಸಣ್ಣ ಪ್ರಮಾಣದ ಎಜುಕೇಷನ್ ಸೆಸ್ಸನ್ನು ವಿಧಿಸಲಾಯಿತು. ಅಂದು ವಿಧಿಸಿದಂತಹ ಲೋಕಲ್ ಸೆಸ್ ಮತ್ತು ಹೆಲ್ತ್ ಸೆಸ್‌ಗಳು ಇಂದಿಗೂ ಸಹ ಬಳಕೆಯಲ್ಲಿವೆ. ೧೯೭೫ರಲ್ಲಿ ಬೆಂಗಳೂರು ಹೈಸ್ಕೂಲನ್ನು ಸೆಂಟ್ರಲ್ ಕಾಲೇಜ್ ಆಗಿ ಪರಿವರ್ತಿಸಿ ಮದರಾಸು ವಿಶ್ವವಿದ್ಯಾಲಯಕ್ಕೆ ಸೇರಿಸಲಾಯಿತು. ಬೆಂಗಳೂರ, ಶಿವಮೊಗ್ಗ, ಹಾಸನ ಮತ್ತು ಮೈಸೂರುಗಳಲ್ಲಿ ನಾಲ್ಕು ಹೈಸ್ಕೂಲ್‌ಗಳು ಎಫ.ಎ. ಮಟ್ಟದವರೆಗೆ ಪಾಠ ಹೇಳುತ್ತಿದ್ದವು. ಆದರೆ ೧೮೭೭ ಭೀಕರ ಕ್ಷಾಮದಿಂದಾಗಿ ಅನಿವಾರ್ಯವಾಗಿ ನಂತರ ಎಲ್ಲ ಅನುದಾನಿತ ಶಾಲೆಗಳನ್ನು ಮುಚ್ಚಲಾಯಿತು.
ಈ ಘಟನೆಯಿಂದ ಮೈಸೂರು ಚೇತರಿಸಿಕೊಳ್ಳಲು ಸುಮಾರು ಹತ್ತು ವರ್ಷಗಳೇ ಬೇಕಾಯಿತು. ಕಡ್ಡಾಯ ಶಿಕ್ಷಣ ಅಥವಾ ಎಸ್.ಎಸ್‌.ಎಲ್.ಸಿ ಪರೀಕ್ಷೆಗಳಂತಹ ವ್ಯವಸ್ಥೆಯನ್ನು ಸಮರ್ಥವಾಗಿ ನಿರ್ವಹಿಸುವಂತಹ ಸ್ಥಿತಿಯಲ್ಲಿ ಮೈಸೂರು ಇರಲಿಲ್ಲ. ಈ ಕೊರತೆಯನ್ನು ಸರಿಪಡಿಸಲು ೧೯೧೩ರಲ್ಲಿ ನಾಲ್ವಡಿ ಅವರು ಒಂದು ಪರಿಷ್ಕರಣ ಯೋಜನೆಯನ್ನು ಜಾರಿಗೆ ತಂದರು. ಈ ಯೋಜನೆಯು “೧೯೧೩ರಲ್ಲಿ ಪರಿಷ್ಕರಣ” ಎಂದು ಹೆಸರಾಯಿತು. “ಸಂಸ್ಥಾನವು ೧೯೧೩ರಲ್ಲಿನ ಪ್ರಾಥಮಿಕ ಶಿಕ್ಷಣ ನಿಬಂಧನೆಯು ಪ್ರಾಥಮಿಕ ಶಿಕ್ಷಣವನ್ನು ಕಡ್ಡಾಯಗೊಳಿಸಲು ಅಧಿಕಾರ ಪಡೆಯಿತು. ಈ ನಿಬಂಧನೆಯ ಮೇಲೆ ಸರ್ಕಾರದಿಂದ ಶಾಲೆಗಳನ್ನು ಹೆಚ್ಚಿನ ಸಂಖ್ಯೆಯಲ್ಲಿ ಮಂಜೂರು ಮಾಡಿಸುವುದು, ಕಟ್ಟಡಗಳನ್ನು ಕಟ್ಟಲು ಹಾಗೂ ಶಿಕ್ಷಣವನ್ನು ಕಡ್ಡಾಯಗೊಳಿಸಲು ಅಧಿಕಾರ ಪಡೆಯಿತು. ಗ್ರಾಮಾಂತರ ಪ್ರದೇಶಗಳಲ್ಲಿ ೧೯೧೪ರಲ್ಲಿ ಅನುದಾನಸಹಿತ ಶಾಲೆಗಳು ರಚನೆಗೊಂಡವು. ಒಬ್ಬ ಶಿಕ್ಷಕನಿಗೆ ಸರ್ಕಾರವು ತಿಂಗಳಿಗೆ ೪ ರೂ.ಗಳ ಅನುದಾನ ನೀಡುತ್ತಿತ್ತು. ನಂತರ ೫ ರಿಂದ ೭ರೂ.ಗಳಂತೆ ಹೆಚ್ಚಿಸಿದ್ದು ಕಂಡುಬರುತ್ತದೆ. ಲೋಯರ್ ಸೆಕೆಂಡರಿ ಪರೀಕ್ಷೆಯಲ್ಲಿ ತೇರ್ಗಡೆಯಾದ ಅಭ್ಯರ್ಥಿಗಳಿಗೆ ಮಾತ್ರ ಅದು ಪ್ರಾಥಮಿಕ ಶಾಲೆಯ ಶಿಕ್ಷಕರನ್ನಾಗಿ ನೇಮಿಸಲಾಗುತ್ತಿತ್ತು.
ನಂತರ ಅನುದನಿತ ಶಾಲೆಗಳ ನಿರ್ವಹಣೆಯ ಹೊಣೆಯು ಆಯಾ ಶಾಲಾ ಸಮಿತಿಗಳದಾಗಿದ್ದಿತು. ಸರ್ಕಾರದ ಅನುದಾನವು ಸೇರಿ ಶಿಕ್ಷಕರ ಮಾಸಿಕ ವೇತನ ತಿಂಗಳಿಗೆ ಹತ್ತು ರೂಪಾಯಿಗಳಿಗಿಂತ ಕಡಿಮೆ ಇಲ್ಲದಂತೆ ಈ ಸಮಿತಿಗಳು ನೋಡಿಕೊಳ್ಳುವುದು ಕಡ್ಡಾಯವಾಯಿತು. ಶಾಲಾ ಸಮಿತಿಯವರು ಗ್ರಾಮಸ್ಥರಿಂದ ಹಣ ಅಥವಾ ಧಾನ್ಯಗಳ ರೂಪದಲ್ಲಿ ವಂತಿಗೆಯನ್ನು ಅಥವಾ ಕೊಡುಗೆಯನ್ನು ಸಂಗ್ರಹಿಸುತ್ತಿದ್ದರು. ಈ ಯೋಜನೆ ಬೇಗನೆ ಜನಪ್ರಿಯವಾಗಿ ಸಂಸ್ಥಾನದ ನಾನಾ ಕಡೆಗಳಿಂದ ಪ್ರಾಥಮಿಕ ಶಾಲೆಗಳ ಬೇಡಿಕೆಯಿಂದ ಬಂದಿತು. ಈ ಬೇಡಿಕೆಯನ್ನು ಈಡೇರಿಸಲು ಸರ್ಕಾರವು ೧೯೧೪ರಲ್ಲಿ ಆಗಷ್ಟ್ ೯ರಂದು ಮತ್ತೊಂದು ಆದೇಶ ಹೊರಡಿಸಿ ಹೆಚ್ಚು ಯಶಸ್ವಿಯಾಗಿ ಅನುದಾನ ಶಾಲೆಗಳನ್ನು ಸರ್ಕಾರಿ ಶಾಲೆಗಳನ್ನಾಗಿ ಪರಿವರ್ತಿಸಲು ನಿರ್ಧರಿಸಿತು. ಶಿಕ್ಷಣಕ್ಕಾಗಿ ಸರ್ಕಾರ ಗರಿಷ್ಠ ಪ್ರಮಾಣದಲ್ಲಿ ಸಂಪನ್ಮೂಲಗಳನ್ನು ಹರಿಯಬಿಡುವುದಾಗಿ ಮಹಾರಾಜರು ಮತ್ತು ದಿವಾನರು ಸ್ಪಷ್ಟಪಡಿಸಿದರು. ಇದರಿಂದಾಗಿ ಪ್ರಾಥಮಿಕ ಶಾಲೆಗಳು ಸಾಕಷ್ಟು ಗ್ರಾಮಗಳಲ್ಲಿ ಸ್ಥಾಪನೆಯಾದವು. ೧೯೧೫-೧೬ನೇ ಸಾಲಿನಲ್ಲಿ ಜನರು ಶಿಕ್ಷಣದ ಉದ್ದೇಶಕ್ಕಾಗಿ ೧.೨೦,೪೯೮ ರೂಪಾಯಿಗಳನ್ನು ವಂತಿಕೆಯ ರೂಪದಲ್ಲಿ ನೀಡಿದರು. ಸರ್ಕಾರವು ಕರೆ ನೀಡಿದ ಈ ರೀತಿಯ ಹಣ ಸಂಗ್ರಹದ ಕರೆಗೆ ಜನರು ಆಸಕ್ತಿಯಿಂದ ಪ್ರತಿಕ್ರಿಯಿಸಿದ್ದುದು ಇದರಿಂದ ವ್ಯಕ್ತವಾಗುತ್ತದೆ. ಹೀಗೆ ಸರ್ಕಾರದ ಪ್ರಯತ್ನಗಳು ಮತ್ತು ಜನರ ಆಸಕ್ತಿಯ ಫಲವಾಗಿ ೧೯೧೧-೧೨ಕ್ಕೆ ಸರ್ಕಾರ ಮತ್ತು ಖಾಸಗಿ ಶಿಕ್ಷಣ ಸಂಸ್ಥೆಗಳು ಸೇರಿ ಒಟ್ಟು ೪.೫೬೮ ಶಾಲೆಗಳಿದ್ದದ್ದು, ಈ ಸಂಖ್ಯೆಯು ೧೯೧೭-೧೮ನೇ ಸಾಲಿಗೆ ೧೧.೨೯೪ಕ್ಕೆ ಏರಿತು. ೧೯೧೬ರ ಅಂಕಿ-ಅಂಶದಂತೆ ಹೊಸದಾಗಿ ಪ್ರಾರಂಭವಾದಂತಾಗಿ ಅನುದಾನಿತ ಶಾಲೆಗಳ ಸಂಖ್ಯೆ ೨,೧೫೦ ಆಗಿದ್ದಿತು. ೧೯೧೧ರಲ್ಲಿ ಶಾಲೆಗೆ ಹೋಗುತ್ತಿದ್ದ ವಿದ್ಯಾರ್ಥಿಗಳ ಸಂಖ್ಯೆ ೧,೩೮,೦೩೫ ಇದ್ದದ್ದು ೧೯೧೭-೧೮ರಲ್ಲಿ ೩,೬೬,೩೫೩ ಆಗಿತ್ತು. ಅದರಲ್ಲಿ ವಿದ್ಯಾರ್ಥಿನಿಯರ ಪ್ರಮಾಣವು ೧೯೧೨-೧೩ಕ್ಕೆ ಒಟ್ಟು ವಿದ್ಯಾರ್ಥಿಗಳಲ್ಲಿ ಶೇಕಡ ೬.೪ ಇದ್ದದ್ದು. ೧೯೧೭-೧೮ ಹಾಗೂ ೧೯೧೦-೧೯ಕ್ಕೆ ೧೪.೨ ಆಗಿದ್ದಿತು. ಈ ಪ್ರಮಾಣದಲ್ಲಿ ಪ್ರಾಥಮಿಕ ಶಿಕ್ಷಣದ ಪ್ರಗತಿ ಅದ್ಭುತವೇ ಸರಿ. ಆದರೆ ವಾಸ್ತವಾಂಶಗಳನ್ನು ಹೋಲಿಸಿ ನೋಡಿದರೆ ಅದರಲ್ಲಿ ಅನೇಕ ಕುಂದು ಕೊರತೆಗಳು ಕಂಡುಬರುತ್ತಿದ್ದವು. ಅನುದಾನ ಶಾಲೆಗಳಿಂದಾಗಿ ಶಾಲೆಗಳ ಸಂಖ್ಯೆ ಗಣನೀಯವಾಗಿ ಹೆಚ್ಚಿತು. ವಿದ್ಯಾರ್ಥಿಗಳ ಹಾಜರಾತಿಯೂ ಬೆಳೆಯಿತು. ಆದರೆ ಈ ಶಾಲೆಗಗಳಿಗೆ ಕಟ್ಟಡಗಳನ್ನು ಒದಗಿಸುವುದು ಮತ್ತು ಶಿಕ್ಷಕರಿಗೆ ಪೂರ್ಣ ಸಂಭಾವನೆ ಕೊಡುವ ಹೊಣೆಯು ಆಯಾ ಶಾಲಾ ಸಮಿತಿಗಳ ಮೇಲಿದ್ದರಿಂದ ಅನೇಕ ಸಮಸ್ಯೆಗಳು ಉದ್ಭವಿಸಿದವು. ಅನೇಕ ಶಾಲಾ ಸಮಿತಿಗಳು ಹಣವನ್ನು ಕೊಡಿಸುವಲ್ಲಿ ವಿಫಲವಾಗಿದ್ದವು. ಶಾಲೆಗಳಲ್ಲಿ (ಗ್ರಾಮೀಣ ಪ್ರದೇಶದಲ್ಲಿ) ಸೂಕ್ತ ಕಟ್ಟಡಗಳಿರಲಿಲ್ಲ. ಅನೇಕ ಸಂದರ್ಭದಲ್ಲಿ ದೇವಸ್ಥಾನದ ಜಗಲಿ, ಊರಿನ ಚಾವಡಿ ಅಥವಾ ಮಂಟಪಗಳಲ್ಲಿ ತರಗತಿಗಳು ನಡೆಯುತ್ತಿದ್ದವು. ಇಂತಹ ಶಾಲೆಗಳನ್ನು ಗ್ರಾಮೀಣ ಪ್ರದೇಶದಲ್ಲಿ ‘ಕೂಲಿಮಠ’ಗಳೆಂದು ಕರೆಯಲಾಗುತ್ತಿತ್ತು. ಗ್ರಾಮಸ್ಥರು ಅನಿಶ್ಚಿತ ವಂತಿಗೆಯನ್ನು ಅವಲಂಬಿಸಿದ ಈ ಶಾಲೆಗಳು ವ್ಯವಸ್ಥಿತವಾಗಿ ನಡೆಯುವುದು ಕಷ್ಟವಾಗಿತ್ತು. ಇವು ಅಂದಿನ ಶಿಕ್ಷಣದಲ್ಲಿ ಎದುರಾಗುತ್ತಿದ್ದಂತಹ ಕೆಲವು ಸಮಸ್ಯೆಗಳು. ಇಷ್ಟೆಲ್ಲ ಕುಂದು-ಕೊರತೆಗಳ ನಡುವೆಯೂ ಸಹ ಪ್ರಾಥಮಿಕ ಶಿಕ್ಷಣವು ಮೈಸೂರು ಸಂಸ್ಥಾನದಲ್ಲಿ ಹಿಂದೆಂದೂ ನಡೆಯದ ಮಹಾಪ್ರಯೋಗವೆನ್ನಬಹುದು.
ಭಾರತೀಯ ಸಂಸ್ಥಾನದಲ್ಲಿಯೇ ಕಡ್ಡಾಯ ಶಿಕ್ಷಣವನ್ನು ಜಾರಿಗೆ ತಂದಂತಹ ರಾಜ್ಯಗಳಲ್ಲಿ ಮೈಸೂರು ಸಂಸ್ಥಾನವು ಎರಡನೆಯದು. ಮೊದಲನೆ ಸಂಸ್ಥಾನ ಬರೋಡ. ಬರೋಡದಲ್ಲಿ ೧೯೦೫-೦೬ನೇ ಸಾಲಿನಲ್ಲಿ ಕಡ್ಡಾಯ ಶಿಕ್ಷಣವನ್ನು ಜಾರಿಗೆ ತರಲಾಗಿತ್ತು. ಮೈಸೂರು ಸಂಸ್ಥಾನದಲ್ಲಿ ಕಡ್ಡಾಯ ಶಿಕ್ಷಣ ಜಾರಿಗೆ ತರುವ ಬಗ್ಗೆ ೧೯೦೯ರಿಂದ ಪ್ರಯತ್ನಗಳು ನಡೆಯಲಾರಂಭಿಸಿದವು. ವಿದ್ವಾಂಸರೊಬ್ಬರನ್ನು ಬರೋಡಕ್ಕೆ ಕಳುಹಿಸಿ ಕಡ್ಡಾಯ ಶಿಕ್ಷಣದ ರೂಪರೇಷೆಯನ್ನು ತಯಾರಿಸಲು ಸರ್ಕಾರ ಸೂಚಿಸಿತು. ವಿದ್ವಾಂಸರ ವರದಿಯನ್ನು ಆಧರಿಸಿ ಸಂಸ್ಥಾನದಲ್ಲಿ ಕಡ್ಡಾಯ ಶಿಕ್ಷಣ ಯೋಜನೆಯನ್ನು ರೂಪಿಸಲಾಯಿತು. ನಾಲ್ವಡಿ ಹಾಗೂ ವಿಶ್ವೇಶ್ವರಯ್ಯ ಅವರು ಸಹ ಈ ಪದ್ಧತಿಯನ್ನು ಜಾರಿಗೆ ತರಲು ಆಸಕ್ತಿ ಹೊಂದಿದರು. ೧೯೧೩ರ ಏಪ್ರಿಲ್‌ನಲ್ಲಿ ಕಡ್ಡಾಯ ಶಿಕ್ಷಣ ಯೋಜನೆಯ ಕರಡನ್ನು ನ್ಯಾಯವಿಧೇಯಕ ೩೦ ರಂದು. ಇದು ಸಂಸ್ಥಾನವು ಶಿಕ್ಷಣ ಕ್ಷೇತ್ರದಲ್ಲಿದ್ದಂತಹ ದೂರದೃಷ್ಟಿಯ ಪ್ರಮುಖ ಕಾರ್ಯ ಕ್ರಮವಾಗಿತ್ತೆನ್ನಬಹುದು.
೧೯೧೫ರಲ್ಲಿ ೧೫ ಆಯ್ದ ಕೇಂದ್ರಗಳಲ್ಲಿ ಪ್ರಾಯೋಗಿಕವಾಗಿ ಕಡ್ಡಾಯ ಶಿಕ್ಷಣವನ್ನು ಜಾರಿಗೆಗೊಳಿಸಲಾಯಿತು. ೧೯೧೬ರಲ್ಲಿ ಇನ್ನೂ ೧೨ ಕೇಂದ್ರಗಳಿಗೆ ಇದನ್ನು ವಿಸ್ತರಿಸಲಾಯಿತು. ೧೯೧೭-೧೮, ೧೯, ೨೦ರ ಹೊತ್ತಿಗೆ ೨೩೮ ಕೇಂದ್ರಗಳು ಕಡ್ಡಾಯ ಶಿಕ್ಷಣದ ವ್ಯಾಪ್ತಿಗೆ ಒಳಪಟ್ಟವು. ೧೯೧೭ರಲ್ಲಿ ಕಡ್ಡಾಯ ಶಿಕ್ಷಣಕ್ಕೆ ವಿಶೇಷ ಅಧಿಕಾರಿಯನ್ನು ನೇಮಿಸಲಾಯಿತು. ಬೆಂಗಳೂರು ಮತ್ತು ಮೈಸೂರುಗಳಲ್ಲಿ ಹತ್ತು ವರ್ಷದ ಹೊರಗಿನ ಬಾಲಕಿಯರಿಗೂ ಕಡ್ಡಾಯ ಶಿಕ್ಷಣ ಜಾರಿಗೆ ತರಲಾಯಿತು. ೧೯೨೧-೨೨ರ ಹೊತ್ತಿಗೆ ೧೮.೭೦೭ ವಿದ್ಯಾರ್ಥಿಗಳು ಈ ಕಾಯ್ದೆಯ ಶಿಕ್ಷಣದ ವ್ಯಾಪ್ತಿಯಲ್ಲಿದ್ದರು. ಪಾಶ್ಚಾತ್ಯ ದೇಶಗಳಲ್ಲಿ ಜಾರಿಯಲ್ಲಿದ್ದಂತಹ ಕಡ್ಡಾಯ ಶಿಕ್ಷಣವನ್ನು ಭಾರತದಲ್ಲೂ ಬಹುಮೊದಲೇ ಅನುಷ್ಠಾನಗೊಳಿಸಿದ ಕೀರ್ತಿ ಮೈಸೂರು ಸಂಸ್ಥಾನಕ್ಕೆ ಸೇರುತ್ತದೆ. ಆದರೆ ಭಾರತದಂತೆಯೇ ಇಂದಿಗೂ ಸಹ ಸಂಪೂರ್ಣವಾಗಿ ಸಾಧಿಸಲು ಸಾಧ್ಯವಾಗದಿರುವ ಈ ಯೋಜನೆಯನ್ನು ಅಂದೇ ಸಂಸ್ಥಾನವು ಕೈಗೊಂಡಿದ್ದು ಆಗಿನ ಪ್ರಭುತ್ವವು ಶಿಕ್ಷಣ ನೀತಿಯ ಬಗ್ಗೆ ಹೊಂದಿದ್ದಂತಹ ದೂರದೃಷ್ಟಿಯ ಮಮತೆಯನ್ನು ಸೂಚಿಸುತ್ತದೆ. ದಿನಾಂಕ ೩೧.೦೩.೨೦೧೦ರಂದು ಭಾರತದ ಪ್ರಧಾನಮಂತ್ರಿಗಳಾದ ಡಾ. ಮನಮೋಹನ ಸಿಂಗ್ ಅವರ ಯುಪಿಎ ಸರ್ಕಾರವು ಭಾರತದ ಎಲ್ಲಾ ಮಕ್ಕಳಿಗೂ ಶಿಕ್ಷಣ ಮೂಲಭೂತ ಹಕ್ಕು ಎಂಬುದಾಗಿ ಘೋಷಣೆ ಮಾಡಿದೆ. ಈ ಘೋಷಣೆಯ ಕುರಿತು ಮಾನ್ಯ ಪ್ರಧಾನ ಮಂತ್ರಿಗಳಲ್ಲಿ ಸಂದೇಶ ನೀಡಿರುವುದು ಶುಭ ಸಂದರ್ಭವಾಗಿದೆ. ಪಟ್ಟಣ ಪ್ರದೇಶಗಳಲ್ಲಿ ಇದು ಸ್ವಲ್ಪಮಟ್ಟಿಗೆ ಜಾರಿಗೊಂಡರೂ ಸಹ ಗ್ರಾಮೀಣ ಪ್ರದೇಶದಲ್ಲಿ ಇದು ನಿರೀಕ್ಷೆಯಂತೆ ಸಾಧ್ಯವಾಗಲಿಲ್ಲ, ಏಕೆಂದರೆ ಅಂದಿನ ಸಾಮಾಜಿಕ ಸಮಸ್ಯೆಗಳು ಅನೇಕ ರೀತಿಯಲ್ಲಿ ಮೇಲು ಕೀಳು ಭಾವನೆಗಳಿಮದಾಗಿ ತಾಂಡವಾಡುತ್ತಿತ್ತು. ಇದು ಇದರ ಪ್ರಗತಿಗೆ ತಡಯಾಯಿತೆನ್ನಬಹುದು. ಕಡ್ಡಾಯ ಶಿಕ್ಷಣ ಯೋಜನೆಯು ಉತ್ಸಾಹದಿಂದ ಪ್ರಾರಂಭವಾಗಿ ಬೇಗ ಕ್ಷೀಣಿಸಿದರೂ ಸಹ ಅದು ಇಂದಿಗೂ ಶಿಕ್ಷಣ ಬಗ್ಗೆ ಜಾಗೃತಿಯನ್ನು ಉಂಟು ಮಾಡುತ್ತಿದ್ದು ಸಮಾಜದ ಮೇಲೆ ದೊಡ್ಡ ಪರಿಣಾಮ ಬೀರುತ್ತದೆ.
ಮೈಸೂರು ಸಂಸ್ಥಾನದಲ್ಲಿ ಅಸ್ತಿ‌ತ್ವದಲ್ಲಿದ್ದಂತಹ ಪ್ರೌಢಶಾಲೆಗಳು ಮದ್ರಾಸ್ ವಿಶ್ವ ವಿದ್ಯಾಲಯದ ನಿಯಂತ್ರಣಕ್ಕೆ ಒಳಪಟ್ಟಿದ್ದವು. ಮದ್ರಾಸ್ ಸರ್ಕಾರವು ನಡೆಸುತ್ತಿದ್ದ ಮೆಟ್ರಕ್ಯುಲೇಷನ್ ಪರೀಕ್ಷೆಗೆ ಇಲ್ಲಿನ ವಿದ್ಯಾರ್ಥಿಗಳು ಕೂರುತ್ತಿದ್ದರು. ಆರ್ಥಿಕ ಪರಿಷತ್ ರಚನೆಯಾದ ಮೇಲೆ ಮೈಸೂರು ಪ್ರೌಢಶಿಕ್ಷಣದಲ್ಲಿ ಸ್ವಾತಂತ್ರ್ಯ ವ್ಯವಸ್ಥೆಯ ಗಮನಹರಿಸುವ ದೃಷ್ಟಿಯಿ೦ದ ಎಸ್.ಎಸ್.ಎಲ್.ಸಿ ಪರೀಕ್ಷೆಯ ಯೋಜನೆಯನ್ನು ರೂಪಿಸಿತು. ಈ ಯೋಜನೆಯು ೧೯೧೨ರಲ್ಲಿ ಅ೦ಗೀಕೃತವಾಗಿ ನಂತರ ವಿಶ್ವೇಶ್ವರಯ್ಯನವರು ದಿವಾನರಾದ ಮೇಲೆ ಅದನ್ನು ಅನುಷ್ಠಾನಗೊಳಿಸಲಾಯಿತು. ೪, ೫ ಮತ್ತು ೬ನೇ ತರಗತಿಗಳನ್ನು ಮುಗಿಸಿದ ವಿದ್ಯಾರ್ಥಿಗಳು ಎಸ್.ಎಸ್.ಎಲ್.ಸಿ ಪರೀಕ್ಷೆ ತೆಗೆದುಕೊಳ್ಳಲು ಅರ್ಹರಾಗುತ್ತಿದ್ದರು. ಈ ಪರೀಕ್ಷೆಗೆ ಇಂಗ್ಲೀಷ್ ದ್ವಿತಿಯ ಭಾಷೆ, ಅಂಕಗಣಿತ, ಇತಿಹಾಸ ಮತ್ತು ಭೂಗೋಳಶಾಸ್ತ್ರ ವಿಷಯಗಳು ಕಡ್ಡಾಯವಾಗಿದ್ದವು. ಇವುಗಳ ಜೊತೆಗೆ ವಿದ್ಯಾರ್ಥಿಯು ಎರಡು ಐಚ್ಚಿಕ ವಿಷಯಗಳನ್ನು ತೆಗೆದುಕೊಂಡು ಅಭ್ಯಾಸ ಮಾಡಬೇಕಾಗಿತ್ತು. ಈ ಐಚ್ಚಿಕಗಳು ವಿಜ್ಞಾನ, ವ್ಯವಸಾಯ ಮತ್ತು ವಾಣಿಜ್ಯಕ್ಕೆ ಸಂಬಂಧಿಸಿದ್ದವಾಗಿರುತ್ತಿದ್ದವು. ೧೯೧೩ರ ಪರಿಷ್ಕರಣೆಯಲ್ಲೇ ಪ್ರೌಢ ಶಾಲಾ ಶಿಕ್ಷಕರ ವೇತನವನ್ನು ಹೆಚ್ಚಿಸಲು ಕ್ರಮ ಕೈಗೊಳ್ಳಲಾಯಿತು. ಗ್ರಾಮ ಶಾಲೆಗಳನ್ನು ಬಿಟ್ಟು ಪ್ರೌಢ ಶಾಲೆ ಮತ್ತು ಇತರ ಶಾಲೆಗಳನ್ನು ಕಟ್ಟಲು ೧೯೧೪-೧೫ನೇ ಸಾಲಿನಿಂದ ಮುಂದಿನ ಐದು ವರ್ಷಗಳವರೆಗೆ ಪ್ರತಿ ವರ್ಷವೂ ಎರಡು ಲಕ್ಷ ರೂ.ಗಳ ನಿಧಿಯನ್ನು ಮಂಜೂರು ಮಾಡಲಾಯಿತು. ಈ ನಿಧಿಯ ಬಳಕೆಯ ಉಸ್ತುವಾರಿಯು ಆಯಾ ಜಿಲ್ಲಾ ಶಿಕ್ಷಣ ಇನ್ಸ್‌ಪೆಕ್ಟರ್‌ರವರದ್ದಾಗಿರುತ್ತಿತ್ತು. ಅದೇ ಸಾಲಿನಿಂದ ಪ್ರೌಢ ಶಾಲೆಗಳ ಸ್ಥಾಪನೆಗೆ ಒಂದು ಹೊಸ ಯೋಜನೆಯು ಸಿದ್ಧವಾಯಿತು. ಅದರಂತೆ ೧೯೧೪-೧೫ರಲ್ಲಿ ೨೬, ೧೯೧೬-೧೭ರಲ್ಲಿ ೩೨, ೧೯೧೭-೧೮ರಲ್ಲಿ ೨೭ ಮತ್ತು ೧೯೧೮-೧೯ರಲ್ಲಿ ೩೬ ಪ್ರೌಢ ಶಾಲೆಗಳನ್ನು ಪ್ರಾರಂಭಿಸುವ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲಾಯಿತು. ೧೯೧೦-೧೧ರಲ್ಲಿ ೧೦ ಆಂಗ್ಲ ಪ್ರೌಢ ಶಾಲೆಗಳಿದ್ದವು. ಅವುಗಳಲ್ಲಿ ಗ್ರಾಮೀಣ ಪ್ರದೇಶದಲ್ಲಿ ೬ ಪ್ರೌಢ ಶಾಲೆಗಳಿದ್ದವು. ೧೯೪೦-೪೧ರಲ್ಲಿ ಇವುಗಳ ಸಂಖ್ಯೆ ೯೬ಕ್ಕೆ ಹೆಚ್ಚಿತ್ತು. ಈ ಸಮಯದಲ್ಲಿ ಗ್ರಾಮೀಣ ಪ್ರದೇಶದಲ್ಲಿ ಇವುಗಳ ಸಂಖ್ಯೆ ೩೬ನ್ನು ದಾಟಿತ್ತು. ಇದರಿಂದ ಮೈಸೂರು ಸಂಸ್ಥಾನದ ಕೆಳಮಟ್ಟದ ಕ್ಷೇತ್ರದಲ್ಲಿನ ಪ್ರಗತಿಯನ್ನು ಮನಗಾಣಬಹುದಾಗಿದೆ. ಗ್ರಾಮ ಉದ್ಧಾರವಾದರೆ ಮಾತ್ರ ಸಂಸ್ಥಾನ ಉದ್ಧಾರವೆಂಬ ನೀತಿಗೆ ನಾಲ್ವಡಿಯವರು ಬದ್ಧರಾಗಿದ್ದರು.
ಮಾನವನು ಹುಟ್ಟುವುದು, ಬೆಳೆಯುವುದು ಜ್ಞಾನಾರ್ಜನೆ ಮಾಡುವುದು, ಬೆಳಕಿಗೆ ಬರುವುದು ಇವೆಲ್ಲವೂ ಸಮಾಜದಲ್ಲಿಯೇ ಹೊರತು ಮತ್ತೆಲ್ಲೂ ಅಲ್ಲ. ಸಮಾಜದ ಮೂಲಕವೇ ತನ್ನ ಆಗುಹೋಗುಗಳನ್ನು, ಅವಶ್ಯಕತೆಗಳನ್ನು ಹಾಗೂ ಬೇಡಿಕೆಗಳನ್ನು ಈಡೇರಿಸುವುದನ್ನು ಮತ್ತು ಸಮಸ್ಯೆಗಳನ್ನು ಬಗೆಹರಿಸುವುದನ್ನು ಕಾಣುತ್ತೇವೆ. ಇದಕ್ಕೆ ಸಮಾಜ, ಸಂಘ ಸಂಸ್ಥೆ ಹಾಗೂ ಸರ್ಕಾರಗಳೇ ಕಾರಣವಾಗಿರುವುದು. ಇದರಲ್ಲಿ ಯೋಗ್ಯವಾದ ಉತ್ತಮ ಸಲಹೆ ಸೂಚನೆಗಳನ್ನು ಒದಗಿಸುವುದು ಆ ಸಮಾಜದಲ್ಲಿರುವ ಶೈಕ್ಷಣಿಕ ಸೌಲಭ್ಯಗಳೆಂದು ಹೇಳಬಹುದು. ಈ ದೃಷ್ಟಿಯಲ್ಲಿ ಉನ್ನತ ಶಿಕ್ಷಣವೆಂಬುದು ಪ್ರಮುಖವಾದದ್ದು. ಈ ಹಂತದಲ್ಲಿ ದೇಶೀಯ ರಾಜ್ಯಗಳಲ್ಲಿಯೇ ಮೊಟ್ಟಮೊದಲ ಒಂದು ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿದ ದಾಖಲೆಯು ಮೈಸೂರು ಸಂಸ್ಥಾನಕ್ಕೆ ಸಲ್ಲುತ್ತದೆ. ೧೯೧೭ಕ್ಕೂ ಮೊದಲು ಸಂಸ್ಥಾನದಲ್ಲಿ ಉನ್ನತ ಶಿಕ್ಷಣಕ್ಕೆ ಮೂರು ಕಾಲೇಜುಗಳು ಮಾತ್ರ ಇದ್ದವು, ಅವುಗಳೆಂದರೆ
೧. ಮಹಾರಾಜ ಕಾಲೇಜ್; ಮೈಸೂರು: ೧೮೩೩ರಲ್ಲಿ ಮುಮ್ಮಡಿ ಕೃಷ್ಣರಾಜ ಒಡೆಯರ್ ಅವರಿಂದ ಸ್ಥಾಪಿಸಲ್ಪಟ್ಟ ‘ರಾಜ ಫ್ರೀಸ್ಕೂಲ್’ನ ಆಡಳಿತವನ್ನು ೧೮೬೩ರಲ್ಲಿ ಸರ್ಕಾರ ವಹಿಸಿಕೊಂಡಿತು. ನಂತರ ಇದು ೧೮೭೯ರಲ್ಲಿ ಎರಡನೇ ದರ್ಜೆ ಕಾಲೇಜಾಗಿ ಬಡ್ತಿ ಪಡೆದು ೧೮೯೪ರಲ್ಲಿ ಮೊದಲನೇ ಪಡೆದುಕೊಂಡಿತು.
೨. ಸೆಂಟ್ರಲ್ ಕಾಲೇಜ್; ಬೆಂಗಳೂರು: ಬೆಂಗಳೂರು ಹೈಸ್ಕೂಲ್ ೧೮೭೫ರಲ್ಲಿ ಸೆಂಟ್ರಲ್ ಕಾಲೇಜಾಗಿ ಪರಿವರ್ತನೆಗೊಂಡು ಮದ್ರಾಸ ವಿಶ್ವವಿದ್ಯಾಲಯದ ಅಂಗೀಕಾರವನ್ನು ಪಡೆಯಿತು.
೩. ಮಹಾರಾಣಿ ಕಾಲೇಜ್; ಮೈಸೂರು: ೧೮೮೦ರಲ್ಲಿ ಜಗನ್ಮೋಹನ ಅರಮನೆಯಲ್ಲಿ ಪ್ರಾರಂಭವಾದ ಈ ಸಂಸ್ಥೆಯು ನಾರಾಯಣ ಶಾಸ್ತ್ರಿ ರಸ್ತೆಯ ಸ್ವಂತ ಕಟ್ಟಡಕ್ಕೆ ೧೮೮೧ರಲ್ಲಿ ವರ್ಗಾಯಿಸಲ್ಪಟ್ಟು ೧೯೦೨ರಲ್ಲಿ ಮದರಾಸು ವಿಶ್ವವಿದ್ಯಾಲಯದ ಅಂಗೀಕಾರವನ್ನು ಪಡೆದವು. ಕಾಲೇಜುಗಳೆಲ್ಲವೂ ತತ್ಸಮಾನದ ಅರ್ಹತೆಯನ್ನು ಪಡೆದ ನಂತರ ಮೈಸೂರು ವಿಶ್ವವಿದ್ಯಾಲಯದ ಸ್ಥಾಪನೆಗೆ ೧೭ನೇ ಜುಲೈ ೧೯೧೬ರಂದು ಪ್ರಜಾಪ್ರತಿನಿಧಿ ಸಭೆಯಲ್ಲಿ ಅಂಗೀಕಾರ ಪಡೆಯಲಾಯಿತು. ನಾಲ್ವಡಿಯವರು ಒಪ್ಪಿಗೆಯ ಮುದ್ರೆಯನ್ನು ಕೂಡಲೇ ಕೊಡುವುದನ್ನು ಮರೆಯಲಿಲ್ಲ. ಇದರ ಸ್ಥಾಪನೆಯಲ್ಲಿ ನಾಲ್ವಡಿ ಕೃಷ್ಣರಾಜರು ಸ್ವಯಂ ಆಸಕ್ತಿವಹಿಸಿ ದಿವಾನ್ ಸರ್. ಎಂ. ವಿಶ್ವೇಶ್ವರಯ್ಯನವರ ಶೈಕ್ಷಣಿಕ ಕ್ಷೇತ್ರದ ನೆರವಿನೊಂದಿಗೆ ಮೈಸೂರು ವಿಶ್ವವಿದ್ಯಾಲಯದ ಸ್ಥಾಪನೆಗೆ ಕಾರಣಕರ್ತರಾದರು. ನಾಲ್ವಡಿಯವರು ಶಿಕ್ಷಣದ ಬಗೆಗೆ ಅದರಲ್ಲಿಯೂ ಉನ್ನತ ಶಿಕ್ಷಣದ ಬಗ್ಗೆ ಹೊಂದಿದ್ದಂತಹ ಅಪಾರ ಮಮತೆಗೆ ಉದಾಹರಣೆಯಾಗಿ ೧೯೧೭ ಅಕ್ಟೋಬರ್ ೧೨ರಂದು ಮೈಸೂರು ವಿಶ್ವವಿದ್ಯಾಲಯದ ಪ್ರಥಮ ಸೆನೆಟ್ ಸಭೆಯ ಉದ್ಘಾಟನೆಯಲ್ಲಿ ಇದರ ಗುರಿ ಹಾಗೂ ಉದ್ದೇಶಗಳನ್ನು ಮಂಡಿಸುತ್ತಾ “ಈ ಉನ್ನತ ವಿಶ್ವವಿದ್ಯಾಲಯವು ರಾಜ್ಯದ ಮೂಲೆಮೂಲೆಗಳಲ್ಲಿ ಅಡಗಿರುವ ಅಜ್ಞಾನ, ಅಂಧಕಾರಗಳನ್ನು ತೊಡೆಯುವ ಜ್ಯೋತಿಯಾಗಬೇಕು. ಈ ವಿಶ್ವವಿದ್ಯಾನಿಲಯವು ವಿಶ್ವದ ಇತರ ವಿಶ್ವವಿದ್ಯಾನಿಲಯಗಳ ಗೌರವ ಹಾಗೂ ಮಾನ್ಯತೆಗೆ ಪಾತ್ರವಾಗಬೇಕು. ಈ ಮುಖದಲ್ಲಿ ಬೋಧನೆ, ಪರೀಕ್ಷಾ ಮಟ್ಟಗಳು, ವಿದ್ಯಾರ್ಥಿಗಳ ಸಂಖ್ಯೆ ಹೆಚ್ಚಿದಾಗ ಕುಗ್ಗಬಾರದು. ನಮ್ಮ ವಿದ್ಯಾರ್ಥಿಗಳು ಕೇವಲ ಕಲಿತವರಾಗದೇ ಶೀಲವಂತರಾಗಿ ಸಂಸ್ಕರಣ ಮುದ್ರೆಯನ್ನು ಹೊತ್ತು ಹೊರಗೆ ಬರುವಂತಾಗಬೇಕು. ಅಷ್ಟೇ ಅಲ್ಲದೆ ಕನ್ನಡ ಭಾಷೆ ಸಾಹಿತ್ಯಗಳನ್ನು ಬೆಳೆಸುವ ದಿಕ್ಕಿನಲ್ಲಿ ವಿಶೇಷ ಗಮನ ಹರಿಸಬೇಕು” ಎಂದು ಹೇಳಿ ಆಧುನಿಕ ಕನ್ನಡ ಸಾಹಿತ್ಯದ ಬೆಳವಣಿಗೆಗೆ ನಾಂದಿ ಹಾಡಿದರು. ಇವರ ಹಾರೈಕೆಯು ಫಲ ನೀಡಿ ಇಂದು ಮೈಸೂರು ವಿಶ್ವವಿದ್ಯಾನಿಲಯವು ಪ್ರಪಂಚದ ವಿಶ್ವವಿದ್ಯಾಲಯಗಳಲ್ಲಿ ಒಂದಾಗಿ ಪ್ರಮುಖ ಸ್ಥಾನದಲ್ಲಿ ಮುನ್ನಡೆಯುತ್ತಿದೆ.
ಮೈಸೂರು ಸಂಸ್ಥಾನದಲ್ಲಿ ಆಧುನಿಕ ಶಿಕ್ಷಣವು ಜಾರಿಗೆ ಬಂದ ನಂತರ, ಅದರಲ್ಲಿಯೂ ಶಿಕ್ಷಣ ಕ್ಷೇತ್ರದಲ್ಲಿ ಹಂತಹಂತವಾಗಿ ಯಾವ ಪ್ರಮಾಣದಲ್ಲಿ ಮುನ್ನಡೆಯಿತೆಂಬ ಮೈಲುಗಲ್ಲುಗಳನ್ನು ಇಲ್ಲಿ ಸ್ಮರಿಸುವುದಾದರೆ,
೧೯೦೨ – ಬೆಂಗಳೂರಿನಲ್ಲಿ ಪ್ರಥಮ ವಾಣಿಜ್ಯ ಶಾಲೆಯ ಪ್ರಾರಂಭ.
೧೯೦೩ – ಮೈಸೂರಿನಲ್ಲಿ ತಾಂತ್ರಿಕ ಕಾಲೇಜು ಸ್ಥಾಪನೆ.
೧೯೦೫ – ವಯಸ್ಕರಿಗಾಗಿ ರಾತ್ರಿ ಶಾಲೆಗಳ ಪ್ರಾರಂಭ.
೧೯೧೦ – ಸಹಶಿಕ್ಷಣ ಕನ್ನಡ ಮಾಧ್ಯಮಗಳ ಪ್ರಾರಂಭ.
೧೯೧೧ – ಎಸ್.ಎಸ್.ಎಲ್.ಸಿ. ಪರೀಕ್ಷೆಗಳ ಪ್ರಾರಂಭ.
೧೯೧೩ – ಪ್ರಾಥಮಿಕ ಮಟ್ಟದಲ್ಲಿ ಕಡ್ಡಾಯ ಶಿಕ್ಷಣ ಜಾರಿ, ಹೆಬ್ಬಾಳಿನಲ್ಲಿ ವ್ಯವಸಾಯ (Agricultural) ಶಾಲೆ ಪ್ರಾರಂಭ.
೧೯೧೬ – ಮೈಸೂರು ವಿಶ್ವವಿದ್ಯಾಲಯ ಸ್ಥಾಪನೆ.
೧೯೧೮ – ಶಾಲಾ ಪ್ರವೇಶಕ್ಕೆ ಜಾತಿ ಪದ್ಧತಿಯ ನಿರ್ಮೂಲನೆ.
೧೯೧೯ – ಮಾಧ್ಯಮಿಕ ಮಟ್ಟದಲ್ಲಿ ಶಿಕ್ಷಣ ಶುಲ್ಕದ ರದ್ದು.
೧೯೨೧ – ರಾಜ್ಯ ಶಿಕ್ಷಣ ನೀತಿಯಲ್ಲಿ ಸುಧಾರಣೆಗಳು, ಶಿಕ್ಷಕರ ತರಭೇತಿ ಕೇಂದ್ರಗಳ ಉಗಮ, ಮಾಧ್ಯನಿಕ ಶಾಲೆಗಳಲ್ಲಿ ಏಕರೀತಿಯ ದ್ವಿಭಾಷಾ ಸೂತ್ರ.
೧೯೨೨ – ಭೂಕಂದಾಯದ ಮೇಲೆ ಎಜುಕೇಷನ್ ಸೆನ್ಸಸ್.
೧೯೨೩ – ರೋಗ ಪೀಡಿತ ಶಾಲೆಗಳನ್ನು ಸರಕಾರವೇ ವಹಿಸಿಕೊಳ್ಳುವ ಮಸೂದೆಯ ಅಂಗೀಕಾರ.
೧೯೨೬ – ಚನ್ನಪಟ್ಟಣ, ಸಾಗರ, ಚಿತ್ರದುರ್ಗ, ದಾವಣಗೆರೆ, ಶಿವಮೊಗ್ಗ, ಚಿಕ್ಕಮಗಳೂರುಗಳಲ್ಲಿ ಕೈಗಾರಿಕಾ ತರಬೇತಿ ಶಾಲೆಗಳ ಸ್ಥಾಪನೆ.
೧೯೨೭ – ಶಿಕ್ಷಣ ಇಲಾಖೆಯ ಮರು ವ್ಯವಸ್ಥೆ, ಇವುಗಳು ಆಧುನಿಕ ಮೈಸೂರಿನ ಶಿಕ್ಷಣ ಕ್ಷೇತ್ರದಲ್ಲಾದಂತಹ ಪ್ರಮುಖ ಬದಲಾವಣೆಗಳು. ಇವು ಮೈಸುರು ಸಂಸ್ಥಾನವು ೨೦ನೇ ಶತಮಾನದ ಪ್ರಾರಂಭದಲ್ಲಿಯೇ ಕೈಗೊಂಡ ಶಿಕ್ಷಣದ ಕ್ರಾಂತಿಯಾಗಿವೆ.
ಉರ್ದುಶಿಕ್ಷಣ
ಇಂದು ಶೈಕ್ಷಣಿಕ ನಿಯೋಗಗಳ ಪೈಕಿ ಶಾಲೆಯು ಅತ್ಯುನ್ನತ ಸ್ಥಾನವನ್ನು ಪಡೆದಿರುವುದು. ಮಕ್ಕಳು ಅಕ್ಷರಾಭ್ಯಾಸದಿಂದ ಮೊದಲುಗೊಂಡು ಔದ್ಯೋಗಿಕ ತಿಳುವಳಿಕೆ ಹೊಂದುವುದು ಪ್ರಾರಂಭದಲ್ಲಿ ಶಾಲೆಯ ಮೂಲಕವೇ ಹೊರತು ಮತ್ತೆಲ್ಲೂ ಅಲ್ಲ ಎನ್ನುವ ನೀತಿಗೆ ಬದ್ದರಾಗಿ ನಾಲ್ವಡಿಯವರು ಸಂಸ್ಥಾನದಲ್ಲಿ ಮುಸ್ಲಿಮರಿಗೆ ಪ್ರತ್ಯೇಕ ಶಾಲೆಗಳನ್ನೇ ತೆರೆದರು. ನಾಲ್ವಡಿಯವರ ಸಂಸ್ಥಾನದಲ್ಲಿ ಮುಸ್ಲಿಮರಿಗೆ ಪ್ರತ್ಯೇಕ ಶಾಲೆಗಳನ್ನೇ ತೆರೆದರು. ನಾಲ್ವಡಿಯವರ ಆಳ್ವಿಕೆಯು ಪಕ್ಷಪಾತರಹಿತ ಆಡಳಿತವಾಗಿತ್ತೆಂದು ಅನೇಕ ಚರಿತ್ರೆಕಾರರು ವರ್ಣಿಸುತ್ತಾರೆ. ಅದು ಸರಿಯಾದ ವರ್ಣನೆ ಎನ್ನಬಹುದು. ಇದಕ್ಕೆ ನಿದರ್ಶನವೆಂದರೆ ಸಂಸ್ಥಾನದಲ್ಲಿ ಮುಸ್ಲಿಂ ಜನಾಂಗದ ಮಕ್ಕಳಿಗಾಗಿಯೇ ಪ್ರತ್ಯೇಕ ಉರ್ದುಶಾಲೆಗಳನ್ನು ಪ್ರಾರಂಭಿಸಿದ್ದುದು. ೧೮೯೦ರಲ್ಲಿ ಶಿಕ್ಷಣ ಇಲಾಖೆಯು ಕೇವಲ ಜಿಲ್ಲಾ ಮತ್ತು ತಾಲ್ಲೂಕು ಕೇಂದ್ರಗಳಲ್ಲಿ ಸರ್ಕಾರಿ ಉರ್ದು ಪ್ರೈಮರಿ ಶಾಲೆಗಳನ್ನು ತೆರೆದ ನಂತರ ಅವುಗಳ ಸಂಖ್ಯೆಯು ಕ್ರಮೇಣ ಹೆಚ್ಚಯಿತು. ಇದಕ್ಕಾಗಿ ಖಾಸಗಿಯವರ ಕೊಡುಗೆ ಅಪಾರವಿತ್ತು. ಉರ್ದುಶಾಲೆಗಳ ಮೇಲ್ವಿಚಾರಣೆಗಾಗಿ ಉರ್ದು ಶಾಲಾ ರೇಂಜುಗಳನ್ನು ಸ್ಥಾಪಿಸಿ ಉರ್ದು ರೇಂಜ್ ತನಿಖಾಧಿಕಾರಿಗಳನ್ನು ನೇಮಿಸಲಾಯಿತು. ಈ ಶಾಲೆಗಳನ್ನು ಆಧುನಿಕ ಶಿಕ್ಷಣವನ್ನು ಒದಗಿಸುವ ಉದ್ಧೇಶದಿಂದ ಪಠ್ಯಪುಸ್ತಕಗಳನ್ನು ಉರ್ದು ಭಾಷೆಯಲ್ಲೂ ಮುದ್ರಿಸಿ ಹಂಚಲಾಯಿತು. ಪ್ರಾಥಮಿಕ ಮತ್ತು ಮಾಧ್ಯಮಿಕ ಪರೀಕ್ಷೆಗಳನ್ನು ಉರ್ದು ಭಾಷೆಯಲ್ಲಿ ಬರದು ತೇರ್ಗಡೆಯಾದ ನಂತರ ಪ್ರೌಢಶಾಲೆಗೆ ಸೇರಿ ತಮ್ಮ ಶಿಕ್ಷಣವನ್ನು ಆಂಗ್ಲ ಮಾಧ್ಯಮದಲ್ಲಿ ಮುಂದುವರಿಸಬಹುದಾಗಿತ್ತು. ಆದರೆ ಪ್ರಾಥಮಿಕ ಹಾಗೂ ಮಾಧ್ಯಮಿಕ ಹಂತದಲ್ಲಿಯೂ ಸಹ ಉರ್ದುವಿನ ಜೊತೆಗೆ ಕನ್ನಡ ವಿಷಯವನ್ನು ತೆಗೆದುಕೊಳ್ಳಲೇಬೇಕಾಗಿತ್ತು. ಈ ದೃಷ್ಟಿಯಿಂದ ಉರ್ದು ಶಿಕ್ಷಣವು ರಾಜರ ಆಳ್ವಿಕೆಯಲ್ಲಿ ಭದ್ರವಾದ ತಳಹದಿಯನ್ನು ಕಂಡಿತು.
ವಯಸ್ಕರ ಶಿಕ್ಷಣ: ಮೈಸೂರು ಸಂಸ್ಥಾನದಲ್ಲಿ ವಯಸ್ಕರ ಶಿಕ್ಷಣವು ಪ್ರಾರಂಭವಾದದ್ದು ನಾಲ್ವಡಿ ಕೃಷ್ಣರಾಜ್ ಒಡೆಯರ್ ಅವರ ಆಳ್ವಿಕೆಯ ಕಾಲದಲ್ಲಿ. ೧೯೧೨ರಲ್ಲಿ ಸಂಸ್ಥಾನದಾದ್ಯಾಂತ ೭೦೦೦ ಸಾಕ್ಷರಾತಾ ಕೇಂದ್ರಗಳು (ರಾತ್ರಿ ಶಾಲೆಗಳು) ಮತ್ತು ಹಲವಾರು ಸಾಕ್ಷರತಾ ವಿಷಯಕ್ಕೆ ಸಂಬಂಧಿಸಿದ ಪುಸ್ತಕ ಭಂಡಾರಗಳು ಪ್ರಾರಂಭವಾದವು. ಇವುಗಳನ್ನು ಸಕಾರಿ ಶಿಕ್ಷಣ ಇಲಾಖೆಯ ಆಶ್ರಯದಲ್ಲಿ ನಡೆಸುವುದರ ಮೂಲಕ ಒಂದು ಉತ್ತಮವಾದಂತಹ ಪರಂಪರೆಯನ್ನು ಪ್ರಾರಂಭಿಸಲಾಯಿತು. ಈ ವಿಷಯ ಕುರಿತು ನಾಲ್ವಡಿಯವರು ೧೯೧೭ರಲ್ಲಿ ಮೈಸೂರು ವಿಶ್ವವಿದ್ಯಾಲಯದ ಘಟಿಕೋತ್ಸವದ ಪ್ರಾರಂಭೋತ್ಸವವನ್ನು ನೆರವೇರಿಸುತ್ತಾ ಈ ವಿಶ್ವವಿದ್ಯಾನಿಲಯವು ಸ್ಥಾಪನೆಯಾಗಿರುವುದು ಹೆಚ್ಚಿನ ಸಂಖ್ಯೆಯಲ್ಲಿರುವ ಅದೃಷ್ಟ ಹೀನರಿಗಾಗಿಯೇ ಹೊರತು, ಕಡಿಮೆ ಸಂಖ್ಯೆ ಅದೃಷ್ಟವಂತರಿಗಲ್ಲ, ಪ್ರಾಧ್ಯಾಪಕರು ಸಾಮಾನ್ಯ ಜನತೆಯ ಮಟ್ಟಕ್ಕೆ ಇಳಿದು ತಮ್ಮ ತಿಳುವಳಿಕೆಯನ್ನು ಅವರೊಡನೆ ಹಂಚಿಕೊಳ್ಳಬೇಕು ಎಂದು ಕರೆ ನೀಡಿದರು. ಮಹಿಳೆಯರ ಶಿಕ್ಷಣ ಇಳಿದು ತಮ್ಮ ತಿಳುವಳಿಕೆಯನ್ನು ಅವರೊಡನೆ ಹಂಚಿಕೊಳ್ಳಬೇಕು ಎಂದು ಕರೆ ನೀಡಿದರು. ಮಹಿಳೆಯರ ಶಿಕ್ಷಣದ ಬಗ್ಗೆ ಅವರೊಂದಿಗಿದ್ದ ಅಭಿಪ್ರಾಯವೆಂದರೆ, ಗಂಡಸು ವಿದ್ಯಾವಂತನಾದರೆ ಕೇವಲ ಒಬ್ಬ ಮಾತ್ರ ವಿದ್ಯಾವಂತನಾದಂತೆ, ಆದರೆ ಒಬ್ಬ ಮಹಿಳೆಯು ವಿದ್ಯಾವಂತೆಯಾದರೆ ಇಡೀ ಸಂಸಾರವೇ ವಿದ್ಯಾವಂತರಾದಂತೆ, ಗ್ರಾಮಾಂತರ ಮಹಿಳೆಯರ ಶಿಕ್ಷಣಕ್ಕೆ ವಿಶೇಷ ಪ್ರೋತ್ಸಾಹ ನೀಡಿದರು. ಗ್ರಾಮಾಂತರ ಜನರಿಗೆ ಶಿಕ್ಷಣ ದೊರಕಿಸಬೇಕೆಂಬ ದೂರದೃಷ್ಟಿಯಿಂದಲೇ ಮೈಸೂರು ವಿಶ್ವವಿದ್ಯಾನಿಲಯದಲ್ಲಿ ಪ್ರಸಾರಾಂಗವನ್ನು ಪ್ರಾರಂಭಿಸಿ ರಾಜ್ಯದಲ್ಲಿ ವಯಸ್ಕರ ಶಿಕ್ಷಣದ ಆಂದೋಲನಕ್ಕೆ ಅಸ್ತಿಭಾರ ಹಾಕಿದರು. ೧೯೨೦-೩೦ರ ದಶಕದಲ್ಲಿ ಮೈಸೂರು ವಿಶ್ವವಿದ್ಯಾನಿಲಯದ ಪ್ರಸಾರಂಗವು ವಯಸ್ಕರ ಶಿಕ್ಷಣಕ್ಕೆ ಅನುಕೂಲವಾಗುವ ಅನೇಕ ಪುಸ್ತಕಗಳನ್ನು ಮುದ್ರಿಸಿ ಪ್ರಕಟಿಸಿತು. ಇವು ಇಂದಿಗೂ ಬಹುಪಯೋಗಿ ಕೃತಿಗಳಾಗಿ ಚಾಲ್ತಿಯಲ್ಲಿವೆ. ವಯಸ್ಕರ ಶಿಕ್ಷಣವು ಎಂ. ವಿಶ್ವೇಶ್ವರಯ್ಯ ಹಾಗೂ ಮಿರ್ಜಾ ಇಸ್ಮಾಯಿಲ್ ಅವರ ಆಳ್ವಿಕೆಯಲ್ಲಿ ವಿಶೇಷಾದ ಮಾನ್ಯತೆಯನ್ನು ಪಡೆಯಿತು. ೧೯೧೪ರಲ್ಲಿ ಸಂಸ್ಥಾನದಲ್ಲಿ ೧೩ರ ವಯಸ್ಕರ ಶಾಲೆಗಳಿದ್ದವು ಅವುಗಳಲ್ಲಿ ೯೨ ಶಾಲೆಗಳು ಬೆಂಗಳೂರು, ಮೈಸೂರು, ತುಮಕೂರು, ಹಾಸನ ಕೇಂದ್ರಗಳಲ್ಲಿ ಕೇಂದ್ರೀಕೃತವಾಗಿದ್ದವು. ನಂತರ ೧೯೧೫ರಲ್ಲಿ ಸರ್ಕಾರವು ನೀಡಿದ ಆದೇಶದ ಮೇಲೆ ಶಿಕ್ಷಣ ಇನ್ಸ್‌ಪೆಕ್ಟರ್‌ ಜನರಲ್ ಅವರು ಒಂದು ಹೊಸ ವಯಸ್ಕರ ಶಿಕ್ಷಣ ಕಾರ್ಯಕ್ರಮವನ್ನು ರೂಪಿಸಿದರು. ಅದು ಆ ಕಾಲದಲ್ಲಿ ಅಲ್ಲದೆ ಇಂದಿಗೂ ವಯಸ್ಕರ ಶಿಕ್ಷಣ ರಾಜ್ಯಾದ್ಯಾಂತ ವಿಸ್ತರಿಸಲು ನೆರವಾಗಿದೆ. ೧೯೧೫ರಲ್ಲಿ ಜಾರಿಗೆ ಬಂದಂತಹ ಈ ಹೊಸ ಯೋಜನೆಯಲ್ಲಿ ಪ್ರಮುಖವಾಗಿ ಎರಡು ಬಗೆಯ ವಯಸ್ಕರ ಶಾಲೆಗಳಿದ್ದವು. ಅವುಗಳೆಂದರೆ
೧. ಅನಕ್ಷರಸ್ಥರಿಗೆ ಅಕ್ಷರ ಜ್ಞಾನವನ್ನು ಕಲ್ಪಿಸುವುದು.
೨. ಈಗಾಗಲೇ ಶಾಲಾ ಮೆಟ್ಟಿಲು ಹತ್ತಿದವರಿಗೆ ತಮ್ಮ ಅಕ್ಷರ ಜ್ಞಾನವನ್ನು ಮರೆಯದ ಹಾಗೆ ಪೋಷಿಸಿಕೊಳ್ಳಲು ನೆರವಾಗುವುದು.
ಹದಿನೈದು ವರ್ಷ ಮೇಲ್ಪಟ್ಟವರಿಗಾಗಿ ಈ ಶಾಲೆಗಳು ಪ್ರಾರಂಭವಾದವು. ಸರ್ಕಾರದಿಂದ ೧೯೧೯ರಲ್ಲಿ ೧೦೦ ವಯಸ್ಕರ ಶಾಲೆಗಳು ಮಂಜೂರಾದವು. ಗ್ರಾಮೀಣ ಪ್ರದೇಶದಲ್ಲಿ ಖಾಸಗಿಯವರು ನಡೆಸುವ ಹಗಲು ಹಾಗೂ ರಾತ್ರಿ ವಯಸ್ಕರ ಶಿಕ್ಷಣದ ಶಾಲೆಗಳಿಗೂ ಸಹ ಸೂಕ್ತವಾದ ಸಹಾಯಧನ ನೀಡಲು ಪ್ರಜಾಪ್ರತಿನಿಧಿ ಸಭೆಯಲ್ಲಿ ಒಪ್ಪಿಗೆ ಪಡೆದುಕೊಳ್ಳಲಾಯಿತು.
ಶಾಲೆಗೆ ಸೇರಲು ಅವಕಾಶವಿಲ್ಲ ದಲಿತರಿಗೆ ಹಾಗೂ ಸೇರಲು ಅವಕಾಶವಿದ್ದು ಸೇರಲು ಸಾಧ್ಯವಾಗದೆ ಬಡತನದಿಂದ ನರಳುತ್ತಿರುವವರಿಗೆ ಶಿಕ್ಷಣ ನೀಡುವುದಕ್ಕಾಗಿ ೧೯೧೪-೨೫ನೇ ಸಾಲಿನಲ್ಲಿ ಸಂಚಾರಿ ಶಿಕ್ಷಕರನ್ನು ನೇಮಿಸಲಾಯಿತು. ಈ ಕಾರ್ಯಕ್ರಮದಂತೆ ತಲಾ ಇಬ್ಬರು ಶಿಕ್ಷಕರು ಗ್ರಾಮಗಳಿಗೆ ಹೋಗಬೇಕಾಗಿತ್ತು. ಗ್ರಾಮೀಣ ಪ್ರದೇಶದಲ್ಲಿ ಅವರಿಗೆ ನಿಯೋಜಿಸಿರುವಂತಹ ಗ್ರಾಮಗಳ ಆಸುಪಾಸಿನ ವಿದ್ಯಾಕಾಂಕ್ಷಿಗಳನ್ನು ಸೇರಿಸಿ ಸುಮಾರು ಎರಡು ವಾರಗಳ ಕಾಲ ಕೇಂದ್ರಗಳಲ್ಲಿಯೇ ತಂಗಿದ್ದು ವಿದ್ಯೆ ಕಲಿಸಬೇಕಾಗಿತ್ತು. ಇದಕ್ಕೆ ಸ್ಥಳೀಯರಿಂದ ಉತ್ತಮ ಪ್ರತಿಕ್ರಿಯೆ ಕಂಡುಬರದೇ ಇದ್ದ ಕಾರಣದಿಂದ ಅದು ನಿಂತು ಹೋಯಿತು.
ಗಾಂಧಿ ಅವರು ಸ್ವಾತಂತ್ರ್ಯ ಚಳುವಳಿಯ ಅಂಗವಾಗಿ ಅನಕ್ಷರಸ್ಥರೇ ಹೆಚ್ಚಾಗಿರುವ ಭಾರತದ ಅಭಿವೃಧ್ಧಿಗಾಗಿ ರೂಪಿಸಿದ ೧೪ ಪ್ರಮುಖ ರಚನಾತ್ಮಕ ಕಾರ್ಯಕ್ರಮಗಳಲ್ಲಿ ‘ವಯಸ್ಕ ಅಕ್ಷರ ಪ್ರಸಾರ’ ಯೋಜನೆಯೂ ಒಂದಾಗಿತ್ತು. ಈ ಯೋಜನೆಗೆ ಮೈಸೂರು ಸಂಸ್ಥಾನವೂ ಪ್ರೇರೇಪಿತವಾಗದೆ ಇರದಾಯಿತು. ಇದಕ್ಕೆ ಪ್ರೇರಣೆ ನೀಡುವ ದೃಷ್ಟಿಯಿಂದ ಸಂಸ್ಥಾನದ ಕೆಲವು ಸ್ವಯಂ ಸಂಸ್ಥೆಗಳ ಅಕ್ಷರ ಪ್ರಸಾರ ಕಾರ್ಯಕ್ರಮವನ್ನು ಕೈಗೆತ್ತಿಕೊಂಡವು. ಈ ಕಾರ್ಯ ಮಾಡಲು ಮುಂದಾದ ಸಂಸ್ಥೆಗಳೆಂದರೆ ಶ್ರೀರಾಮಕೃಷ್ಣಾಶ್ರಮ, ಕರ್ನಾಟಕ ಸಂಘ, ಮೈಸೂರು ವಿಶ್ವವಿದ್ಯಾನಿಲಯದ ಅಧ್ಯಾಪಕರ ಸಂಘ ಹಾಗೂ ಮೈಸೂರು ವಿಶ್ವವಿದ್ಯಾಲಯದ ವಿದ್ಯಾರ್ಥಿಗಳ ಸಂಘಗಳು ಪ್ರಮುಖವಾದವು. ಇವುಗಳಿಗೆ ಸರ್ಕಾರದಿಂದ ಎಲ್ಲ ರಿತಿಯ ಬೆಂಬಲ ದೊರಕಿತು. ಶ್ರೀರಾಮಕೃಷ್ಣಾಶ್ರಮ ಪದ್ಧತಿಯಿಂದ ನಾ. ಕಸ್ತೂರಿ ಅವರು ಹಾಗೂ ಸಮಾಜ ಸೇವಾಸಕ್ತ ವಿದ್ಯಾರ್ಥಿಗಳು ಮತ್ತು ಉತ್ಸಾಹಿ ಯುವಕರು ಆಸುಪಾಸಿನ ಹಳ್ಳಿಗಳಲ್ಲಿ ಆಗಾಗ್ಗೆ ಸಾಂಸ್ಕೃತಿಕ ಹಾಗೂ ಶೈಕ್ಷಣಿಕ (ಅಕ್ಷರ ಪ್ರಸಾರ) ಕಾರ್ಯಕ್ರಮಗಳನ್ನು ನಡೆಸುತ್ತಿದ್ದರು. ಕರ್ನಾಟಕ ಸಂಘದ ಆಧಾರಸ್ತಂಭವಾಗಿದ್ದಂತಹ ಜಿ. ಆರ್. ರಂಗಸ್ವಾಮಿ ಮತ್ತು ಎಸ್. ವಿ. ಶ್ರೀನಿವಾಸರಾಯರು ಸಾಂಸ್ಕೃತಿ ಮತ್ತು ಸಾಕ್ಷರತಾ ಕಾಯಕ್ರಮಗಳನ್ನು ಸಂಸ್ಥಾನದ ಪ್ರಮುಖ ತಾಲ್ಲೂಕು ಕೇಂದ್ರಗಳಲ್ಲಿ ಹಾಗೂ ಗ್ರಾಮೀಣ ಪ್ರದೇಶದಲ್ಲಿ ನಡೆಸಿ ಅಕ್ಷರದ ಜ್ಞಾನವನ್ನು ಹೆಚ್ಚಿಸಲು ಶ್ರಮಿಸಿದರು. ೧೯೩೩ರಲ್ಲಿ ಮೈಸೂರು ವಿಶ್ವವಿದ್ಯಾಲಯ ವಿದ್ಯಾರ್ಥಿ ಸಂಘವು ಪ್ರೊ. ಬಿ. ಎಂ. ಶ್ರೀಕಂಠಯ್ಯ ಅವರ ನೇತೃತ್ವದಲ್ಲಿ ವಯಸ್ಕರ ಶಿಕ್ಷಣದ ಸಾಕ್ಷರತಾ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿತು. ಇವರು ಮೈಸೂರಿನ ಆಸುಪಾಸಿನ ಗ್ರಾಮಗಳಾದಂತಹ ಕೆಟ್ಟಹಳ್ಳಿ, ಪಡುವಾರಹಳ್ಳಿ, ಲಲಿತಾದ್ರಿಪುರ, ಚಿಕ್ಕಹಳ್ಳಿ, ವರುಣ, ಗರ್ಗೇಶ್ವರಿ, ತಿರುಮಕೂಡಲ, ನರಸೀಪುರ, ಮೂಗೂರು, ಸೋಸಲೆ, ತಲಕಾಡು ಮುಂತಾದ ಗ್ರಾಮಗಳಲ್ಲಿ ಶೈಕ್ಷಣಿಕ ಕಾರ್ಯಕ್ರಮವನ್ನು ಯಶಸ್ವಿಯಾಗಿ ನಡೆಸುತ್ತಾ ಬಂದರು. ಇದು ಅಂದಿನ ಸಾಕ್ಷರತೆಯ ದೃಷ್ಟಿಯಿಂದ ಮಹತ್ವದ ಕಾರ್ಯವಾಗಿತ್ತು. ಈ ಭಾಗದಲ್ಲಿ ಇಂದಿಗೂ ಇವು ಮಾರ್ಗದರ್ಶನವಾಗಿ ಉಳಿದಿವೆ.
ಶಿಕ್ಷಕರ ತರಬೇತಿ ಶಾಲೆಗಳ ಪ್ರಾರಂಭ: ಯಾವುದೇ ಶಾಲೆಯ ನೈತಿಕ ಶಿಕ್ಷಣದಲ್ಲಿ ಮುಖ್ಯವಾಗಿರುವುದು ಶಿಕ್ಷಕನ ಪಾತ್ರ ಮತ್ತು ಶಾಲೆಯ ವಾತಾವರಣ, ಶಾಲೆಯ ಪ್ರತಿ ಚಟುವಟಿಕೆಯೂ ಸಹ ಈ ನೀತಿ ಪ್ರಧಾನವಾಗಿರಬೇಕು, ಶಿಕ್ಷಕರು-ಶಿಕ್ಷಕರ ನಡುವೆ, ಶಿಕ್ಷಕರು-ವಿದ್ಯಾರ್ಥಿಗಳ ನಡುವೆ ಇರುವ ಸಂಬಂಧ ಸ್ನೇಹಪರವೂ ಸಹಾನುಭೂತಿಯುತ ಹಾಗೂ ನೈತಿಕ ಬೆಳವಣಿಗೆ ಪ್ರೇರಕವಾಗಿರಬೇಕು. ಇದರಲ್ಲಿ ಮುಖ್ಯವಾಗಿ ಶಾಲೆಯ ಶಿಕ್ಷಕರ ಪಾತ್ರವು ಅತ್ಯಂತ ಹೆಚ್ಚಿನ ಪರಿಣಾಮಕಾರಿಯಾಗಿರುತ್ತದೆ. ಈ ದೃಷ್ಟಿಯಿಂದ ಸಂಸ್ಥಾನದಲ್ಲಿ ಇಂಗ್ಲಿಷ್ ಶಿಕ್ಷಣ ಪದ್ಧತಿಯೊಂದಿಗೆ ಶಿಕ್ಷಕರ ತರಬೇತಿ ಶಾಲೆಗಳೂ ಪ್ರಾರಂಭವಾದವು. ೧೮೩೧ ರಿಂದ ೧೮೮೧ ರವರೆಗೆ ಆಳ್ವಿಕೆ ನಡೆಸಿದ ಕಮೀಷನರ್‌ವರ ಕಾಲದಲ್ಲಿ ನಾರ್ಮಲ್ ಶಾಲೆಗಳು ಶಿಕ್ಷಕರಿಗೆ ತರಬೇತಿ ನೀಡುತ್ತಿದ್ದವು. ನಂತರ ೧೮೯೩ರಲ್ಲಿ ಶಿಕ್ಷಕರು ಹಾಗೂ ಶಿಕ್ಷಕಿಯರಿಗೆ ಪ್ರತ್ಯೇಕವಾದಂತಹ ತರಬೇತಿ ಶಾಲೆಗಳನ್ನು ಪ್ರಾರಂಭಿಸಲಾಯಿತು. ಇವುಗಳಲ್ಲಿ ಶಿಕ್ಷಕರಿಗೆ ಎರಡು, ಶಿಕ್ಷಕಿಯರಿಗೆ ಎರಡು ತರಬೇತಿ ಸಂಸ್ಥೆಗಳು ಗ್ರಾಮೀಣ ಶಾಲೆಗಳಲ್ಲಿ ಶಿಕ್ಷಕರಾಗಿ ಕೆಲಸ ಮಾಡುತ್ತಿದ್ದವರ ಸಾಮಾನ್ಯ ವಿದ್ಯಾರ್ಹತೆಯೂ ಕನ್ನಡ ಲೋಯರ್ ಸೆಕೆಂಡರಿಯಲ್ಲಿ ತೇರ್ಗಡೆ ಹೊಂದಿದವರಾಗಿರುತ್ತಿದ್ದರು. ೧೯೧೬-೧೭ರಲ್ಲಿ ಪ್ರಾಥಮಿಕ ಶಾಲೆಗಳ ಹೆಚ್ಚಳ ಮತ್ತು ಪ್ರೌಢಶಾಲೆಗಳ ಸ್ಥಾಪನೆಯಿಂದಾಗಿ ತರಬೇತಿ ಪಡೆದ ಶಿಕ್ಷಕರ ಅಭಾವ ಹೆಚ್ಚಾಗಿ ಕಂಡುಬಂದಿತು. ಇದಕ್ಕಾಗಿ ಸರ್ಕಾರವು ೧೯೧೮ರಲ್ಲಿ ಒಂದು ಹೊಸ ಯೋಜನೆಯನ್ನು ರೂಪಿಸಿತು. ಅದೆಂದರೆ ಮೈಸೂರಿನ ನಾರ್ಮಲ್ ಶಾಲೆಯನ್ನು ತರಬೇತಿ ಕಾಲೇಜಿನ ದರ್ಜೆಗೇರಿಸುವುದು ಹಾಗೂ ಆಂಗ್ಲೋ ವರ್ನಾಕ್ಯುಲರ್ ಶಾಲೆಗಳಲ್ಲಿ ಬೋಧಿಸುವ ಶಿಕ್ಷಕರಿಗೆ ತರಬೇತಿ ಪ್ರವೇಶ ಪಡೆಯಲು ಕನಿಷ್ಠ ವಿದ್ಯಾರ್ಹತೆ ಮೆಟ್ರಿಕ್ಯುಲೇಷನ್ ಅಥವಾ ಎಸ್.ಎಸ್.ಎಲ್.ಸಿ. ತೇರ್ಗಡೆಯಾಗಿರಬೇಕೆಂದು ಗೊತ್ತುಪಡಿಸಲಾಗಿತ್ತು. ಕೋಲಾರ ಮತ್ತು ಶಿವಮೊಗ್ಗದಲ್ಲಿದ್ದ ಹಿಂದೂಸ್ಥಾನಿ ತರಬೇತಿ ತರಗತಿಗಳನ್ನು ರದ್ದುಪಡಿಸಿ ಮೈಸೂರಿನಲ್ಲಿ ನಾರ್ಮಲ್ ಶಾಲೆಗಳನ್ನು ತೆರೆಯುವುದು. ಹಾಗೆಯೇ ತರಬೇತಿಗಾಗಿ ಆಯ್ಕೆಯಾದ ಶಿಕ್ಷಕರಿಗೆ ಅಥವಾ ಅವರ ಬದಲಿಗೆ ಶಿಕ್ಷಕರ ಕೆಲಸ ಮಾಡುವವರಿಗೆ ಸ್ಟೈಪಂಡರಿಯಲ್ಲಿ ಪರಿಷ್ಕೃತ ವೇತನವನ್ನು ನೀಡುವುದು ಪ್ರಮುಖವಾದ ಸುಧಾರಣೆಗಳಾಗಿದ್ದವು. ಇಲ್ಲಿ ಪ್ರಮುಖವಾದ ಅಂಶವೆಂದರೆ ಈ ಸಮಯದಲ್ಲಿ ತುಮಕೂರಿನಲ್ಲಿ ಶಿಕ್ಷಕರ ತರಬೇತಿ ಶಾಲೆಯನ್ನು ತೆರೆಯುವಂತಾದದ್ದು. ಇವು ಸಂಸ್ಥಾನದ ಪ್ರಮುಖವಾದಂತಹ ಶೈಕ್ಷಣಿಕ ಕಾರ್ಯಕ್ರಮಗಳಾಗಿದ್ದವು. ೧೯೧೦-೧೧ರಲ್ಲಿ ಶಿಕ್ಷಕರ ತರಬೇತಿಗಾಗಿ ೩೯,೭೯೧ ರೂಪಾಯಿಗಳನ್ನು ವೆಚ್ಚ ಮಾಡಲಾಯಿತು. ಇದು ೧೯೧೫-೧೬, ೧೯೧೭-೧೮ರಲ್ಲಿ ೪೬೫ ರೂಪಾಯಿಗಳನ್ನು ದಾಡಿತ್ತು. ೧೯೧೭ರಲ್ಲಿ ಬೆಂಗಳೂರಿನ ವಾಣಿವಿಲಾಸ ಸಂಸ್ಥೆಯಲ್ಲಿ ಕೇಂದ್ರೀಯ ಶಿಕ್ಷಕರ ತರಬೇತಿ ಕೇಂದ್ರ ಪ್ರಾರಂಭವಾಯಿತು. ಮಹಿಳೆಯರು ಶಿಕ್ಷಕ ವೃತ್ತಿಯನ್ನು ಕೈಗೊಳ್ಳುವುದರಿಂದ ಮಕ್ಕಳಿಗೆ ಹೆಚ್ಚಿನ ಜ್ಞಾನದ ಬೆಳಕು ನೀಡುವರೆಂದು ಪ್ರತ್ಯೇಕ ಶಿಕ್ಷಕ ತರಬೇತಿ ಶಾಲೆಗಳು ಸ್ಥಾಪನೆಯಾದವು. ಇಂದಿಗೂ ಸಹ ಮಹಿಳಾ ಶಿಕ್ಷಣ ಒಂದು ರೀತಿಯಲ್ಲಿ ಸವಾಲಾಗಿಯೇ ಇದೆ. ಆದರೆ ಶತಮಾನದಷ್ಟು ಹಿಂದೆಯೇ ಮೈಸೂರು ಈ ದಿಕ್ಕಿನಲ್ಲಿ ಗಮನಹರಿಸಿ ಅದರಲ್ಲಿ ಯಶಸ್ವಿಗಳಿಸಿದ್ದು ಭಾರತದ ಸಂಸ್ಥಾನಗಳ ಆಳ್ವಿಕೆಯಲ್ಲಿಯೇ ಅದ್ವಿತೀಯವೆನ್ನಬಹುದು.
ಮೈಸೂರಿನ ಅರಸರು ಸಂಸ್ಥಾನದಲ್ಲಿ ಹಿಂದುಳಿದ ಜನರ ಶಿಕ್ಷಣಕ್ಕೆ ಆದ್ಯತೆ ನೀಡಿದರು. ಕಾರಣವೆಂದರೆ, ಅವರ ಸ್ಥಿತಿಯು ಉತ್ತಮವಾಗಲು ಶಿಕ್ಷಣದಿಂದ ಮಾತ್ರ ಸಾಧ್ಯವೆಂಬ ದೃಢ ವಿಶ್ವಾಸವನ್ನು ಸ್ವತಃ ನಾಲ್ವಡಿ ಮಹಾರಾಜರು ಹೊಂದಿದ್ದರು. ಇದಕ್ಕೆ ಕಾರಣವಾಗಿ ಈ ಮೊದಲೇ ಪ್ರಸ್ತಾಪಿಸಿರುವ ಹಾಗೆ ಪಂಚಮರ ಶಿಕ್ಷಣಕ್ಕೆ ಸಂಸ್ಥಾನದಲ್ಲಿ ೧೮೮೧ರಲ್ಲಿ ಪ್ರತಿಭಾವಂತ ವಿದ್ಯಾರ್ಥಿಗಳಿಗೆ ವಿದ್ಯಾರ್ಥಿ ವೇತನವನ್ನು ನೀಡುವ ಕಾರ್ಯಕ್ರಮ ರೂಢಿಗೆ ಬಂದಿತು. ನಂತರ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರು ವಿದ್ಯಾರ್ಥಿ ವೇತನವನ್ನು ಕಲ್ಪಿಸಿದರೆನ್ನಬಹುದು. ವಿಶ್ವೇಶ್ವರಯ್ಯ ಹಾಗೂ ಮಿರ್ಜಾ ಇಸ್ಮಾಯಿಲ್ ಅವರು ದಿವಾನರಾಗಿದ್ದಾಗ ಪ್ರಾಥಮಿಕ ಶಿಕ್ಷಣದಿಂದ ಪ್ರಾರಂಭವಾಗಿ ಸ್ನಾತಕೋತ್ತರ ಶಿಕ್ಷಣದವರೆಗೆ ವಿದ್ಯಾರ್ಥಿ ವೇತನವನ್ನು ಜಾರಿಗೆ ತಂದರು. ಅದಕ್ಕಾಗಿ ಸುಮಾರು ೮೫೦೦ ವಿದ್ಯಾರ್ಥಿಗಳಿಗೆ ಅನುಕೂಲವಾಗುವಂತೆ ವಿದ್ಯಾರ್ಥಿ ವೇತನವನ್ನು ಸೃಷ್ಟಿಸಲಾಯಿತು.
ಗ್ರಾಮೀಣ ಪ್ರದೇಶದಲ್ಲಿನ ವಿದ್ಯಾರ್ಥಿಗಳನ್ನು ಶಿಕ್ಷಣ ಕ್ಷೇತ್ರದಲ್ಲಿ ಹೆಚ್ಚಾಗಿ ಪ್ರೋತ್ಸಾಹಿಸಲು ಈ ರೀತಿಯ ವಿದ್ಯಾರ್ಥಿ ವೇತನಗಳನ್ನು ಎಲ್ಲ ಸರ್ಕಾರಿ ಮತ್ತು ಅನುದಾನಿತ ಶಾಲೆಗಳಿಗೆ ವಿಸ್ತರಿಸಲಾಯಿತು. ಇವುಗಳ ವಿಚಾರಣೆಯನ್ನು ನಿರ್ವಹಿಸಲು ೧೯೧೭ರಲ್ಲಿ ಜಿಲ್ಲೆ ಮತ್ತು ತಾಲೂಕು ಮಟ್ಟದಲ್ಲಿ ಸಮಿತಿಗಳನ್ನು ರಚಿಸಲಾಯಿತು. ಈ ಸಮಿತಿಯ ಅವಧಿಯು ಎರಡು ವರ್ಷಗಳಾಗಿತ್ತು. ಈ ಯೋಜನೆಯ ಮೇಲೆ ವಿದ್ಯಾರ್ಥಿ ವೇತನ ಪಡೆಯಲು ಎಲ್ಲ ಜಾತಿ ಪಂಗಡ ಕೋಮುಗಳ ವಿದ್ಯಾರ್ಥಿಗಳು ಅರ್ಹರಾಗಿದ್ದರು. ಇದರಿಂದಾಗಿ ಅದು ಬ್ರಾಹ್ಮಣೇತರ ವಿದ್ಯಾರ್ಥಿಗಳಿಗ ಹೆಚ್ಚಿನ ಸೌಲಭ್ಯಗಳು ದೊರೆಯಿತು. ದಲಿತ ವರ್ಗಗಳು ಈ ಹಣಕಾಸಿನ ಬಜೆಟ್‌ನಲ್ಲಿ ವಿಶೇಷವಾಗಿ ಒಂದು ವರ್ಷಕ್ಕೆ ಒಂದು ಲಕ್ಷ ರೂಪಾಯಿಯನ್ನು ಮೀಸಲಿಡಲಾಗುತ್ತಿತ್ತು. ತಾಂತ್ರಿಕ ಶಿಕ್ಷಣಕ್ಕಾಗಿ ನಿಗದಿಗೊಳಿಸಲಾಗಿದ್ದ ವಿದ್ಯಾರ್ಥಿ ವೇತನಗಳಲ್ಲಿ ೧/೨ ಭಾಗ ದಲಿತ ವರ್ಗಗಳು ಮತ್ತು ಹಿಂದುಳಿದ ವರ್ಗಗಳಿಗೆ ಸರ್ಕಾರ ಮೀಸಲಿಟ್ಟಿತ್ತು. ಇವುಗಳು ಸೂಕ್ತವಾಗಿ ವಿತರಣೆಯಾದ ಬಗ್ಗೆ ಸಂಬಂಧಪಟ್ಟ ಇಲಾಖೆಯು ಸರ್ಕಾರಕ್ಕೆ ವರದಿ ಸಲ್ಲಿಸಬೇಕಾಗಿತ್ತು. ಈ ರೀತಿಯ ವಿದ್ಯಾರ್ಥಿ ವೇತನವನ್ನು ಅರ್ಹತೆ ಮತ್ತು ಬಡತನದ ಆಧಾರದ ಮೇಲೆ ನೀಡಲಾಗುತ್ತಿತ್ತು.
ಗ್ರಾಮೀಣ ಪ್ರದೇಶದ ವಿದ್ಯಾರ್ಥಿಗಳು ಮೈಸೂರು ನಗರಗಳಲ್ಲಿ ಉನ್ನತ ಶಿಕ್ಷಣ ಪಡೆಯಲು ಅನುಕೂಲವಾಗಲು ನಗರದಲ್ಲಿ ಗ್ರಾಮೀಣ ಮಕ್ಕಳಿಗಾಗಿಯೇ ಪ್ರತ್ಯೇಕ ವಿದ್ಯಾರ್ಥಿ ನಿಲಯಗಳು ಸ್ಥಾಪನೆಗೊಂಡವು. ಇವು ಕೇವಲ ಗ್ರಾಮೀಣ ಪ್ರದೇಶದಿಂದ ಬರುವಂತಹ ವಿದ್ಯಾಥಿಗಳಿಗೆ ಮಾತ್ರ ಮೀಸಲಾಗಿದ್ದವು. ಅವುಗಳಲ್ಲಿ ಉನ್ನತ ಶಿಕ್ಷಣಕ್ಕೆ ಮಹಾರಾಜ ಕಾಲೇಜು ವಿದ್ಯಾರ್ಥಿ ನಿಲಯ, ಹಿಂದುಳಿದ ಜನಾಂಗದ ವಿದ್ಯಾರ್ಥಿ ನಿಲಯಗಳು ಪ್ರಮುಖವಾದವುಗಳ, ಇವುಗಳಲ್ಲದೆ ವೆಂಕಟಕೃಷ್ಣಯ್ಯನವರು (ತಾತಯ್ಯ) ಸ್ಥಾಪಿಸಿದಂತಹ ಅನಾಥಾಲಯ, ಅಂಬಳೆ ಅಣ್ಣಯ್ಯ ಪಂಡಿತರ ಛತ್ರ, ಅರಸು ಬೋರ್ಡಿಂಗ್ ಹೋಮ್ (ಮಹಿಳೆಯರಿಗೆ), ಸುತ್ತೂರು ಮಠದ ಪ್ರಸಾದ ನಿಲಯ, ಮುಸ್ಲಿಂ ಹಾಸ್ಟೆಲುಗಳು ಸರ್ಕಾರದಿಂದ ಹೆಚ್ಚಿನ ಅನುದಾನ ಪಡೆದು ಮುನ್ನಡೆದವು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಐದು – ವಸಾಹತುಶಾಹಿ ಕಾಲದ ರಾಜಕೀಯ ನೀತಿ ಮತ್ತು ಮೈಸೂರು ಸಂಸ್ಥಾನ (೪)
ಸಾಮಾಜಿಕ ಪ್ರಜ್ಞೆಯತ್ತ ಮೈಸೂರು
ಪೂನಾ ಮತ್ತು ಮದ್ರಾಸಿನಲ್ಲಿ ನಡೆದಿದ್ದ ಬ್ರಾಹ್ಮಣೇತರ ಚಳವಳಿಗಳ ಪ್ರಚಾರಕ್ಕೆ ಒಳಗಾಗಿದ್ದ ಮೈಸೂರು ಸಂಸ್ಥಾನ ೧೯೦೪ರಲ್ಲಿ ವೀರಶೈವ ಮಹಾ ಸಭಾ, ೧೯೦೬ರಲ್ಲಿ ಒಕ್ಕಲಿಗರ ಸಂಘ, ೧೯೦೯ರಲ್ಲಿ ಕೇಂದ್ರ ಮಹಮದೀಯ ಸಂಘಗಳು (ಮುಸ್ಲಿಂ ಲೀಗ್) ಸ್ಥಾಪನೆಯಾಗಿ ಮೈಸೂರು ಪ್ರಾಂತ್ಯದಲ್ಲಿ ಬ್ರಾಹ್ಮಣರ ಏಕಸ್ವಾಮ್ಯಕ್ಕೆ ಸವಾಲಾಗಿ ನಿಲ್ಲುವಂತಾಯಿತು. ರಾಜಕೀಯ ಕ್ಷೇತ್ರದಲ್ಲಿ ಪ್ರಜಾಪ್ರತಿನಿಧಿ ಸಭೆ ಹಾಗೂ ನ್ಯಾಯ ವಿಧೇಯಕ ಸಭೆಗಳ ಮೂಲಕ ಸುಧಾರಣೆಗಳನ್ನು ಮಾಡಿದ ನಾಲ್ವಡಿಯವರು ಜನತೆಯ ರಾಜಕೀಯ ಆಶೋತ್ತರಗಳಗೆ ಪೂರಕವಾಗಲು ಮೇಲಿನ ಎರಡೂ ಸಭೆಗಳಲ್ಲಿ ಬ್ರಾಹ್ಮಣೇತರರಿಗೆ ಉನ್ನತ ಸ್ಥಾನವನ್ನು ಕಲ್ಪಿಸಿಕೊಟ್ಟಿದ್ದು ಇವರ ಪ್ರಮುಖ ಸಾಧನೆ. ಮಹಾರಾಜರಾಗಿ ಅಧಿಕಾರ ವಹಿಸಿಕೊಂಡ ಒಂದು ವಾರದೊಳಗೆ ಪ್ರಮುಖವಾದ ಸಭೆ ಕರೆದು, “ಮೈಸೂರು ರಾಜ್ಯದ ಆಡಳಿತದಲ್ಲಿ ನಾವು ಒಂದು ಹೊಸ ಪ್ರಯೋಗ ಆರಂಭಿಸಿದ್ದೇವೆ. ನಮ್ಮ ಪ್ರಜೆಗಳಿಗೆ ಅಖಂಡವಾದ ಸುಖ ಸಂಪತ್ತನ್ನು ಒದಗಿಸಿಕೊಡಬೇಕೆಂಬುದು ನನ್ನ ಜೀವನದ ಪರಮೋದ್ದೇಶ” ಎಂದು ಹೇಳಿದರು. ಕಾಲಕ್ಕೆ ತಕ್ಕ ಹಾಗೆ ಚುನಾವಣಾ ಕ್ಷೇತ್ರಗಳನ್ನು ಮರು ವಿಂಗಡಣೆ ಮಾಡಿ ಹೆಚ್ಚು ಬ್ರಾಹ್ಮಣೇತರ ಜಾತಿಯವರು ಪ್ರಜಾಪ್ರತಿನಿಧಿ ಸಭೆಗೆ ಆಯ್ಕೆಯಾಗಲು ಅವಕಾಶ ಕಲ್ಪಿಸಿದರು. ೧೯೦೨ರ ವೇಳೆಗೆ ಸಂಸ್ಥಾನದ ಸೇವಾ ಇಲಾಖೆಗಳ ಉದ್ಯೋಗಗಳಲ್ಲಿ ಬ್ರಾಹ್ಮಣ ಜಾತಿಯವರು ನೂರಕ್ಕೆ ನೂರರಷ್ಟು ಇದ್ದರು. ಇದನ್ನು ಮನಗಂಡ ನಾಲ್ವಡಿಯವರು ಬ್ರಾಹ್ಮಣೇತರ ಉದ್ಯೋಗಿಗಳ ಸಂಖ್ಯೆಯನ್ನು ಹೆಚ್ಚಿಸಲು ೧೯೧೪ರಲ್ಲಿ ಅಮಲ್ದಾರರ ಹುದ್ದೆಗೆ ನೇಮಕ ಮಾಡುವಾಗ ಬ್ರಾಹ್ಮಣೇತರರಿಗೆ ಕಡಿಮೆ ಅರ್ಹತೆಗಳನ್ನು ನಿಗದಿಗೊಳಿಸಿ ಶೂದ್ರರು ಮೊದಲ ಬಾರಿಗೆ ಸೇವಾ ಇಲಾಖೆಗಳಲ್ಲಿ ಆಯ್ಕೆಯಾಗುವಂತೆ ಮಾಡಿದರು. ೧೯೧ರಲ್ಲಿ ಶಿರಸ್ತೆದಾರ ಪದವಿಗಳಿಗೆ ನೇಮಕ ಮಾಡುವಾಗ ಇದೇ ನಿಯಮ ಅನುಸರಿಸಬೇಕೆಂದು ಸುತ್ತೋಲೆ ಹೊರಡಿಸಿದರು. ೧೯೧೮ರಲ್ಲಿ ಮುಖ್ಯ ನ್ಯಾಯಾಧೀಶರಾಗಿದ್ದ ಸರ್‌ವೆಲ್ಲಸ್ಲಿ ಮಿಲ್ಲರ್ ಅಧ್ಯಕ್ಷತೆಯಲ್ಲಿ ಒಂದು ಆಯೋಗ ನೇಮಿಸಿ ಎಲ್ಲ ಹಿಂದುಳಿದ ವರ್ಗ ಜನರಿಗೆ ಪ್ರಾತಿನಿಧ್ಯ ದೊರಕುವಂತೆ ಸೂಚಿಸಲು ಆಯೋಗಕ್ಕೆ ಆದೇಶ ಮಾಡಿದರು. ಆಯೋಗದ ಶಿಫಾರಸ್ಸುಗಳಂತೆ ೧೯೨೧ರಲ್ಲಿ ಪ್ರಪ್ರಥಮ ಬಾರಿಗೆ ಬ್ರಾಹ್ಮಣರು ಆಂಗಲೋ ಇಂಡಿಯನ್ನರನ್ನು ಹೊರತುಪಡಿಸಿ ಎಲ್ಲ ಹಿಂದುಳಿದ ಸಮುದಾಯಗಳಿಗೆ ಶೇ. ೭೫% ರಷ್ಟು ಸರ್ಕಾರಿ ನೌಕರಿಯಲ್ಲಿ ಮೀಸಲಾತಿಯನ್ನು ನೀಡಿ ಆದೇಶ ಜಾರಿ ಮಾಡಿದರು. ಆಗ ದಿವಾನರಾಗಿದ್ದ ವಿಶ್ವೇಶ್ವರಯ್ಯ ಜಾತಿ ಆಧಾರದ ಮೇಲೆ ಮೀಸಲಾತಿ ನೀಡಿದರೆ ಆಡಳಿತದಲ್ಲಿ ದಕ್ಷತೆ ಹಾಳಾಗುತ್ತದೆ ಎಂದು ಹೇಳಿದಾಗ, ಮಹಾರಾಜರು ನಾನು ಅಸ್ಪೃಶ್ಯರಲ್ಲಿ ಹಾಗೂ ಬ್ರಾಹ್ಮಣೇತರರಲ್ಲಿ ದಕ್ಷತೆಯನ್ನು ಬೆಳೆಸುತ್ತಿದ್ದೇನೆ ಎಂದು ಹೇಳಿದರು. ವಿಶ್ವೇಶ್ವರಯ್ಯನವರು ಮೀಸಲಾತಿ ನೀಡಿರುವುದನ್ನು ತೀವ್ರವಾಗಿ ವಿರೋಧಿಸುತ್ತಿದ್ದರಿಂದ ನಾಲ್ವಡಿಯವರಿಗೂ ವಿಶ್ವೇಶ್ವರಯ್ಯ ಅವರಿಗೂ ಹೊಂದಾಣಿಕೆಯಾಗದೆ ವಿಶ್ವೇಶ್ವರಯ್ಯ ಅವರು ದಿವಾನ ಪದವಿಗೆ ರಾಜಿನಾಮೆ ನೀಡಿ ಹೊರಬರುವಂತಾಯಿತು. ಇದರಿಂದ ಮೈಸೂರು ಸಂಸ್ಥಾನಕ್ಕೆ ಮೊಟ್ಟಮೊದಲ ಬಾರಿ ಹಿಂದುಳಿದ ವರ್ಗಕ್ಕೆ ಸೇರಿದ ಕಾಂತರಾಜೇ ಅರಸ್ ದಿವಾನರಾಗಲು ಸಾಧ್ಯವಾಯಿತು. ಈ ಕಾಲದಲ್ಲಿ ಜಾತಿ ಆಧಾರಿತ ಶಾಲಾ ಕಾಲೇಜುಗಳು ಪ್ರಾರಂಭವಾಗಿ ಮೈಸೂರು ಸಂಸ್ಥಾನವು ಸರ್ವಾಂಗೀಣ ಪ್ರಗತಿಯತ್ತ ಸಾಗಿ ಬಂದದ್ದು ಚಾರಿತ್ರಿಕ ಅಂಶವಾಗಿದೆ.
ಮೈಸೂರು, ಭಾರತಕ್ಕೆ ಮಾತ್ರವಲ್ಲದೆ ಇಡೀ ಜಗತ್ತಿಗೆ ಮಾದರಿಯಾಗಿ ಇರುವ ಸಂಸ್ಥಾನವಾಗಿದೆ ಎಂದು ಬ್ರೌನಿಂಗ್ ಹೇಳಿರುವುದು ಇಲ್ಲಿ ಉತ್ಪ್ರೇಕ್ಷೆ ಎನಿಸುವುದು. ಏಕೆಂದರೆ ನಾಲ್ವಡಿಯವರು ಜಾರಿ ಮಾಡಿದ ಸಾಮಾಜಿಕ ಕಾನೂನುಗಳು ಮೇಲಿನ ಮಾತಿಗೆ ಮೂಕಸಾಕ್ಷಿಯಾಗಿವೆ. ೧೯೦೯ರಲ್ಲಿ ದೇವದಾಸಿ ಪದ್ಧತಿ ನಿಷೇಧ ಕಾನೂನು, ೧೯೧೦ರಲ್ಲಿ ಬಸವಿ ಪದ್ಧತಿ ರದ್ದು ಮಾಡಿರುವ ಕಾನೂನು, ೧೯೧೦ರಲ್ಲಿ ಗೆಜ್ಜೆಪೂಜೆ ಸಂಪೂರ್ಣ ನಿರ್ಮೂಲನ ಕಾನೂನು, ೧೯೩೬ರ ಜುಲೈ ೧೪ ರಂದು ವೇಶ್ಯಾವೃತ್ತಿ ತಡೆಗಟ್ಟುವ ಕಾಯ್ದೆ ಜಾರಿ ಮಾಡಿದ್ದು, ೧೯೩೬ರ ಜುಲೈ ೭ರಂದು ವಿಧವೆಯರಿಗೆ ಮರುವಿವಾಹ ಮಾಡಿಕೊಳ್ಳುವ ಕಾಯ್ದೆ ಜಾರಿ ತಂದು, ಮುಂದೆ ೧೯೩೭ರಲ್ಲಿ The Mysore Maternity Benefitಗಳನ್ನು ಜಾರಿಗೆ ತಂದರು. ಇವುಗಳೆಲ್ಲವೂ ಅವರ ಸಾಮಾಜಿಕ ನ್ಯಾಯದ ಪ್ರಮುಖ ಮಜಲುಗಳೆನ್ನಬಹುದು. ಈ ರೀತಿಯ ಕಾನೂನುಗಳು ಇಂದು ಪ್ರಜಾಪ್ರಭುತ್ವ ರಾಷ್ಟ್ರದಲ್ಲಿಯೂ ಕಟ್ಟುನಿಟ್ಟಾಗಿ ಜಾರಿಗೆ ಬಂದಿವೆ. ಇದಕ್ಕೆ ಮೂಲ ಪ್ರೇರಣೆ ನಾಲ್ವಡಿಯವರ ಸರ್ಕಾರದ ಸಾಧನೆಯ ಫಲ ಎನ್ನಬಹುದು. ಮೇಲಿನವೆಲ್ಲವೂ ಇಂದಿಗೂ ಜೀವಂತವಾಗಿರುವುದನ್ನು ನಾವಿಂದು ನೋಡಬಹುದು.
ಸಂಸ್ಥಾನದಲ್ಲಿ ಸ್ತ್ರೀಯರ ಬಗ್ಗೆ ಹೆಚ್ಚಿನ ಗಮನವನ್ನು ಹರಿಸಿ ಮೊಟ್ಟ ಮೊದಲ ಬಾರಿಗೆ ಸ್ತ್ರೀಯರಿಗೆ ಕಡ್ಡಾಯ ಶಿಕ್ಷಣವನ್ನು ಜಾರಿಗೊಳಿಸಿದರು. ಭಾರತದಲ್ಲಿಯೇ ಪ್ರಪ್ರಥಮವಾಗಿ ಮಹಿಳೆಯರಿಗಾಗಿಯೇ ೧೯೦೨ರಲ್ಲಿ ಮೈಸೂರು ಹಾಗೂ ಬೆಂಗಳೂರಿನಲ್ಲಿ ಪ್ರಥಮ ವಾಣಿಜ್ಯ ಶಾಲೆ, ಪ್ರೌಢಶಾಲೆ ಹಾಗೂ ಕಾಲೇಜುಗಳು ಪ್ರಾರಂಭವಾದವು ನಂತರ ೧೯೦೩ರಲ್ಲಿ ಮೈಸೂರಿನಲ್ಲಿ ತಾಂತ್ರಿಕ ಶಾಲೆಯನ್ನು ಸ್ಥಾಪಿಸಲಾಯಿತು. ೧೯೧೧ರಲ್ಲಿ ಪ್ರಥಮವಾಗಿ ಎಸ್.ಎಸ್.ಎಲ್.ಸಿ ಪರೀಕ್ಷೆಗಳು ಪ್ರಾರಂಭವಾದವು. ನಂತರ ೧೯೧೮ರಲ್ಲಿ ಶಾಲಾ ಪ್ರವೇಶಕ್ಕೆ ಜಾತಿ ಪದ್ದತಿಯ ಅನಿಷ್ಟ ಸಂಪ್ರದಾಯಕ್ಕೆ ತಿಲಾಂಜಲಿ ಹಾಡಲಾಯಿತು. ಮುಂದುವರಿದು ನಾಲ್ವಡಿಯವರು ೧೯೧೯ರಲ್ಲಿ ಮಾಧ್ಯಮಿಕ ಮಟ್ಟದಲ್ಲಿ ಶಿಕ್ಷಣದ ಶುಲ್ಕ ರದ್ದು ಮಾಡಿದರು. ಇದಕ್ಕೆಲ್ಲಿ ಮಾದರಿ ಎಂಬುದಕ್ಕೆ ಭರತ ಖಂಡದಲ್ಲಿಯೇ ಸ್ತ್ರೀಯರಿಗೆ ಮತದಾನದ ಹಕ್ಕನ್ನು ೧೯೨೭ರಲ್ಲಿ ಮೊಟ್ಟಮೊದಲ ಬಾರಿಗೆ ಜಾರಿಗೆ ತಂದು ಮೈಸೂರು ಸಂಸ್ಥಾನವನ್ನು ಭಾರತೀಯ ಸಂಸ್ಥಾನಗಳಲ್ಲಿಯೇ ಮಾದರಿ ಸಂಸ್ಥಾನವನ್ನಾಗಿಸಿದರು. ಸ್ತ್ರೀ ಶಿಕ್ಷಣಕ್ಕೆ ಅವರು ಕೊಟ್ಟಿದ್ದ ಮಹತ್ವ ಎಷ್ಟೆಂದರೆ, ಓದುತ್ತಿರುವ ಬಾಲಕಿಯರಿಗೆ ಪ್ರತ್ಯೇಕ ಕೊಠಡಿ, ಶೌಚಗೃಹವನ್ನು ಶಾಲೆಗಳಲ್ಲಿ ಪುಸ್ತಕ ಭಂಡಾರಗಳನ್ನು (ಗ್ರಂಥಾಲಯ) ತೆರೆಸಿದ್ದರು. ಮೊಟ್ಟಮೊದಲ ಬಾರಿಗೆ ವಿದ್ಯಾರ್ಥಿ ನಿಲಯಗಳನ್ನು ಸಂಸ್ಥಾನದಲ್ಲಿ ಪ್ರಾರಂಭ ಮಾಡಿದರು.
ನಾಲ್ವಡಿಯವರು ಆರ್ಥಿಕ ಕ್ಷೇತ್ರದಲ್ಲಿ ಕೆಲವು ಗಮನಾರ್ಹವಾದ ಸುಧಾರಣೆಗಳನ್ನು ಜಾರಿಗೆ ತಂದರು. ಸಂಸ್ಥಾನದ ಆರ್ಥಿಕ ಬೆನ್ನೆಲುಬು ಕೃಷಿ ಎಂದು ಅರಿತಿದ್ದ ನಾಲ್ವಡಿಯವರು ರೈತರಿಗೆ ಸುಲಭವಾಗಿ ಸಾಲ ದೊರೆಯುವಂತೆ ೧೯೦೫ರಲ್ಲಿ ಸಹಕಾರಿ ಸೊಸೈಟಿಗಳ ಕಾಯ್ದೆಗಳನ್ನು ಜಾರಿಗೆ ತಂದರು. ಈ ಕಾಯ್ದೆಯಿಂದಾಗಿ ಸಂಸ್ಥಾನದಲ್ಲಿ ಅನೇಕ ಸಹಕಾರಿ ಬ್ಯಾಂಕುಗಳು ಪ್ರಾರಂಭಗೊಂಡವು. ಸಹಕಾರಿ ಅಪೆಕ್ಸ ಬ್ಯಾಂಕ್, ಭೂ ಅಭಿವೃದ್ಧಿ ಬ್ಯಾಂಕ್, ದೇವಾಂಗ್ ಬ್ಯಾಂಕ್, ಕಣೆಯವರ ಬ್ಯಾಂಕ್, ಪಂಚಮರ ಅಭಿವೃದ್ದಿ ಬ್ಯಾಂಕ್ ಮುಂತಾದವು ಪ್ರಾರಂಭಗೊಂಡವು. ರೈತರು ಸಾಲದ ಅಡಿಯಲ್ಲಿ ಸಿಕ್ಕಿಕೊಂಡು ಶ್ರೀಮಂತರಿಗೆ ಭೂಮಿಯನ್ನು ಮಾರಿಕೊಳ್ಳುವ ಸ್ಥಿತಿಯನ್ನು ಕಂಡು ೧೯೨೮ರಲ್ಲಿ ಕೃಷಿ ಕಾರ್ಮಿಕ ಪರಿಹಾರ ಕಾಯ್ದೆಯನ್ನು ಜಾರಿಗೆ ತಂದರು. ಇದು ಇಂದಿನ ಪ್ರಜಾಪ್ರಭುತ್ವ ಸರ್ಕಾರದ ಆಳ್ವಿಕೆಗೆ ಮಾದರಿಯಾಗಿದೆ. ಇಂದಿಗೂ ಸಹ ರೈತರು ಸಾಲದ ಬಾಧೆಯನ್ನು ತಾಳಲಾರದೆ ಆತ್ಮಹತ್ಯೆಗೆ ಶರಣಾಗುತ್ತಿರುವುದು ದಿನಿತ್ಯದ ಸಮಾಚಾರವಾಗಿದೆ. ಅಂದರೆ ಸರ್ಕಾರದ ಅನೇಕ ರೈತಪರ ಕಲ್ಯಾಣ ಯೋಜನೆಗಳು ರೈತರಿಗೆ ತಲುಪುತ್ತಿಲ್ಲವೆಂದನ್ನಬಹುದು. ಇದಕ್ಕೆ ಪ್ರಮುಖ ಕಾರಣ ನಮ್ಮ ರೈತರು ಹೆಚ್ಚಿನ ಸಂಖ್ಯೆಯಲ್ಲಿ ಇಂದಿಗೂ ಅವಿದ್ಯಾವಂತರಾಗಿಯೇ ಉಳಿದಿರುವುದು ಹಾಗೂ ಬಡತನದ ರೇಖೆಯಿಂದ ಕೆಳಗೆ ಜೀವಿಸುತ್ತಿರುವುದು ಪ್ರಮುಖವಾದ ಕಾರಣ, ಪ್ರಮುಖವಾಗಿ ನಾಲ್ವಡಿಯವರು ಗ್ರಾಮೀಣ ಜನರಿಗೆ ಶೀಘ್ರ ನ್ಯಾಯ ಒದಗಿಸಲು ೧೯೧೩ರಲ್ಲಿ ಮೈಸೂರು ಗ್ರಾಮ ನ್ಯಾಯಾಲಯ ಕಾಯ್ದೆಯನ್ನು ಜಾರಿಗೆ ತಂದರು. ತದನಂತರ ೧೯೧೮ರಲ್ಲಿ ಗ್ರಾಮ ಪಂಚಾಯ್ತಿಗಳ ಕಾಯ್ದೆಯನ್ನು ಜಾರಿಗೆ ತರಲಾಯಿತು. ಇದರಿಂದಾಗಿ ಸ್ಥಳೀಯರು ತಮ್ಮ ಸಮಸ್ಯೆಗಳನ್ನು ಸ್ಥಳೀಯವಾಗಿಯೇ ಬಗೆಹರಿಸಿಕೊಂಡು ಆರ್ಥಿಕವಾಗಿ ಬಲಿಷ್ಠರಾಗಲು ಸಹಾಯಕವಾಯಿತು.
ಏಷ್ಯಾ ಖಂಡದಲ್ಲೇ ಮೊದಲ ಜಲವಿದ್ಯುತ್ ಯೋಜನೆಯನ್ನು ಶಿವನಸಮುದ್ರದ ಬಳಿ ಪ್ರಾರಂಭಿಸಿದ ಕೀರ್ತಿ ನಾಲ್ವಡಿಯವರಿಗೆ ಸಲ್ಲುತ್ತದೆ. ೧೯೦೨ರಲ್ಲಿ ಕಾವೇರಿ ನದಿಗೆ ಶಿವನಸಮುದ್ರದಲ್ಲಿ ಪ್ರಪ್ರಥಮವಾಗಿ ಕೋಲಾರ ಗಣಿ ಪ್ರದೇಶಕ್ಕೆ ವರ್ಗಾಯಿಸಲಾಯಿತು. ೧೯೦೫ ಆಗಸ್ಟ ೩ರಂದು ಪ್ರಪ್ರಥಮವಾಗಿ ಬೆಂಗಳೂರಿನಲ್ಲಿ ವಿದ್ಯುತ್ ದೀಪಗಳು ಬೆಳಗಿದ್ದವು. ೧೯೦೬ರಲ್ಲಿ ಮೈಸೂರು ನಗರಕ್ಕೆ ವಿದ್ಯುತ್ ಉತ್ಪಾದನೆ ಆರಂಭ ಮಾಡಿ ಪ್ರಪಂಚಕ್ಕೆ ಮಾದರಿಯಾದರು.
ಸಂಸ್ಥಾನದಲ್ಲಿ ತಂಡವಾಡುತ್ತಿದ್ದಂತಹ ನಿರುದ್ಯೋಗ ಸಮಸ್ಯೆಯನ್ನು ನಿವಾರಿಸಲು ಬೃಹತ್ ಕೈಗಾರಿಕೆಗಳನ್ನು ಸ್ಥಾಪಿಸಿದರು. ಇವುಗಳನ್ನು ಅಭಿವೃದ್ಧಿಪಡಿಸಲು ಹೆಚ್ಚಿನ ಹಣಕಾಸಿನ ಸೌಲಭ್ಯವನ್ನು ಒದಗಿಸಿದರು. ಗೃಹ ಕೈಗಾರಿಕೆಗಳ ಅಭಿವೃದ್ಧಿಗೆ ಗಮನ ಹರಿಸಿ ೧೯೧೪ರಲ್ಲಿ ಮೆಕ್ಯಾನಿಕಲ್ ಇಂಜಿನಿಯರಿಂಗ್ ಸ್ಕೂಲ್ ಆರಂಭಿಸಿದರು. ಕೈಗಾರಿಕಾ ವಲಯದಲ್ಲಿ ಅಂದು ಮುಖ್ಯವಾಗಿ ಎರಡು ತತ್ವಗಳು ಜಾರಿಯಲ್ಲಿದ್ದವು. ಒಂದು ಬಂಡವಾಳ ಪ್ರಭುತ್ವವಾದರೆ, ಇನ್ನೊಂದು ಕಮ್ಯೂನಿಸಂ. ಇವು ಅಂದಿನ ಆರ್ಥಿಕ ಸ್ಥಿತಿಗತಿಯ ಎರಡು ಮಾದರಿಗಳಾಗಿದ್ದವು. ಒಂದರ್ಥದಲ್ಲಿ ಯುರೋಪ್‌ನಲ್ಲಿ ಕೈಗಾರಿಕಾ ಕ್ರಾಂತಿಯಾದ ನಂತರ ದಬ್ಬಾಳಿಕೆಯಿಂದಲೇ ಜಾರಿಗೆ ಬಂದಿದ್ದ ಇನಾಂದಾರಿ ಪದ್ಧತಿಯು (ಪ್ಯೂಡಲಿಸಂ) ಕ್ಷೀಣಿಸುತ್ತಿದ್ದಂತಹ ಕಾಲವಾಗಿತ್ತು. ಇದರಿಂದಾಗಿ ಬ್ರಿಟಿಷರು ವ್ಯಾಪಾರದ ದೃಷ್ಟಿಯಲ್ಲಿ ಅಪಾರ ಹಣವನ್ನು ಗಳಿಸಿ ದೊಡ್ಡ ದೊಡ್ಡ ಕೈಗಾರಿಕೆಗಳನ್ನು ಸ್ಥಾಪಿಸಿ ಬಂಡವಾಳ ಪ್ರಭುತ್ವವನ್ನು ಆಚರಣೆಯಲ್ಲಿ ತಂದರು. ನಮ್ಮ ಬಂಡವಾಳಗಾರರು ನೈತಿಕ ವಿಚಾರಗಳಿಗೆ ಹೆಚ್ಚಿನ ಗಮನ ಕೊಡದೆ ವ್ಯಕ್ತಿಗತವಾದ ಲಾಭದ ಮೇಲೆ ಹೆಚ್ಚಾಗಿ ಅವಲಂಬಿತರಾಗಿದ್ದರು. ಇಲ್ಲಿ ಕೆಲಸಗಾರರಿಗೆ ಯಾವ ಸ್ವಾತಂತ್ರ್ಯವೂ ಇರಲಿಲ್ಲ. ಇಂತಹ ಸಮಯದಲ್ಲಿ ಬಂಡವಾಳ ಕಷ್ಟಕರ ನೀತಿಯ ನಿವಾರಣೆಗೆ, ಅದರ ವ್ಯಕ್ತಿಗತವಾದ ದಾಹವನ್ನು ಅಡಗಿಸಿ ಗಳಿಸಿದ ಲಾಭವನ್ನು ಸಮಾಜದಲ್ಲಿ ಸಮನಾಗಿ ಹಂಚುವುದಕ್ಕಾಗಿ ಕಮ್ಯೂನಿಸಂ ತತ್ವವು ಹೆಚ್ಚಿನ ಪ್ರಮಾಣದಲ್ಲಿ ಪ್ರಾರಂಭವಾಯಿತು. ಕಾರ್ಖಾನೆಯಲ್ಲಿ ತಯಾರಾದ ಪದಾರ್ಥಗಳು ಸಮಾಜಕ್ಕೆ ಸೇರಿದ್ದು ಎಂದು ಭಾವಿಸಿ, ಅದರ ಲಾಭವನ್ನು ಪ್ರತಿಯೊಬ್ಬರೂ ಪಡೆಯಬೇಕೆಂಬುದೇ ಈ ತತ್ವದ ಮೂಲ ಉದ್ಧೇಶವಾಗಿತ್ತು. ಮೂಸೂರು ಸಂಸ್ಥಾನದಲ್ಲಿ ಅಂದು ಪ್ರವೇಶಿಸಿದ್ದಂತಹ ಕಮ್ಯೂನಿಸಂ ಶ್ರೀಮಂತರ, ಬಂಡವಾಳಶಾಹಿಗಳ ಲಾಭಕ್ಕಾಗಿ ನಡೆಯುತ್ತಿದ್ದಂತಹ ಚಳವಳಿ ದುಡಿಯುವ ವರ್ಗದವರಲ್ಲಿ ಸಾಮಾಜಿಕ ಹಾಗೂ ಆರ್ಥಿಕ ಪ್ರಜ್ಞೆಯನ್ನು ಹೆಚ್ಚಿಸಿತು.
ಕೃಷಿ ಸಂಸ್ಥಾನದ ಪ್ರಧಾನ ವೃತ್ತಿಯಾಗಿದ್ದರೂ ನಾಲ್ವಡಿಯವರ ಸರ್ಕಾರವು ಕಾಲಕ್ಕೆ ತಕ್ಕಂತೆ ಬೃಹತ್ ಹಾಗೂ ಗೃಹಕೈಗಾರಿಕೆಗಳನ್ನು ಸರ್ಕಾರ ಹಾಗೂ ಖಾಸಗಿಯವರ ನೆರವಿನಿಂದ ನಿರ್ಮಿಸಿತು. ಭದ್ರಾವತಿ, ಮೈಸೂರು, ಬೆಂಗಳೂರು, ಕೋಲಾರ, ಮಂಡ್ಯ ಹಾಗೂ ಹಾಸನಗಳು ಪ್ರಮುಖ ದೊಡ್ಡ ಕೈಗಾರಿಕೆಗಳ ಕೇಂದ್ರಗಳಾಗಿದ್ದವು. ಈ ಕಾರ್ಖಾನೆಗಳಿಗೆ ಕಚ್ಚಾ ವಸ್ತುಗಳು ಸ್ಥಳೀಯವಾಗಿಯೇ ದೊರಕುತ್ತಿದ್ದವು. ನಾಲ್ವಡಿಯವರು ಗೃಹಕೈಗಾರಿಕೆಗಳಿಗೆ ಹೆಚ್ಚಿನ ಆಸಕ್ತಿ ತೋರಿಸಿದರು. ಅವರು ರಾಜ್ಯದಲ್ಲಿ ವ್ಯವಸಾಯವೇ ಮುಖ್ಯ ಕಸುಬಾಗಿದ್ದರೂ ವ್ಯವಸಾಯಕ್ಕೆ ಸಂಬಂಧಪಟ್ಟ ಮತ್ತು ವ್ಯವಸಾಯಗಾರರು ಸುಲಭವಾಗಿ ಕೈಗೊಳ್ಳಬಹುದಾದ ಗೃಹ ಕೈಗಾರಿಕೆಗಳು ಅತ್ಯವಶ್ಯಕವಾಗಿ ಸ್ಥಾಪಿತವಾಗಬೇಕು. ಇದರಿಂದ ನಿರುದ್ಯೋಗ ಸಮಸ್ಯೆಯನ್ನು ನಿವಾರಿಸಬಹುದೆಂದು ಮನಗಂಡಿದ್ದರು. ಅಂದಿನ ಗೃಹ ಕೈಗಾರಿಕೆಗಳು ಪ್ರಮುಖವಾಗಿ ಎರಡು ಲಕ್ಷಣಗಳನ್ನು ಹೊಂದಿದ್ದವು ಒಂದು ಕೃಷಿಯ ಜೊತೆಗೆ ಅವಲಂಬಿತವಾಗಿರುವ ಕೈಗಾರಿಕೆ, ಮತ್ತೊಂದು ಮನೆಯಲ್ಲಿಯೇ ಗೃಹೋಪಯೋಗಿ ಪದಾರ್ಥಗಳನ್ನು ತಯಾರುಮಾಡಿ ಅವುಗಳ ಮಾರಾಟದಿಂದ ಸ್ವತಂತ್ರವಾಗಿ ಜೀವನ ನಡೆಸುವುದು. ಕೆಲಸ ಮಾಡುವವರೆಲ್ಲರೂ ಮನೆಯವರೇ ಆಗಿರುತ್ತಿದ್ದರು. ಇದರಿಂದಾಗಿ ಅನೇಕ ಜನರು ಆರ್ಥಿಕವಾಗಿ ಸ್ವಾವಲಂಬಿಗಳಾಗಲು ಸಾಧ್ಯವಾಯಿತು.
ಕೈಮಗ್ಗ: ಪ್ರಾಚೀನ ಹಾಗೂ ಮದ್ಯಕಾಲಿನ ಚರಿತ್ರೆಯಿಂದಲೂ ನಮ್ಮ ದೇಶದಲ್ಲಿ ಕೈಮಗ್ಗದಿಂದ ನೂಲುವುದು ಮತ್ತು ನೇಯುವುದು ನಿರಂತರವಾಗಿ ಬಂದ ವೃತ್ತಿಯಾಗಿದೆ. ಅಂದು ಮೈಸೂರು ಸಂಸ್ಥಾನದಲ್ಲಿ ಕೈಮಗ್ಗದ ಕೈಗಾರಿಕೆಯು ಅತ್ಯಂತ ಮುಖ್ಯವಾದ ಗೃಹ ಕೈಗಾರಿಕೆಯಾಗಿತ್ತು. Report of the Indian Economic Enquiry Committe ಯನ್ನು ೧೯೨೭ ರಿಂದ ೧೯೩೮ ರವರೆಗೂ ಗಮನಿಸಬಹುದಾದರೆ ಸಂಸ್ಥಾನದಲ್ಲಿ ೪೫,೦೦೦ ಸಾವಿರ ಕಾರ್ಮಿಕರು ೩೦,೦೦೦ ಮಗ್ಗಗಳು ಒಂದು ಕೋಟಿ ರೂ. ಗಳಿಗೂ ಹೆಚ್ಚಿನ ಬೆಲೆಬಾಳುವ ಹತ್ತಿ, ರೇಷ್ಮೆ, ಉಣ್ಣೆ ಬಟ್ಟೆಗಳನ್ನು ತಯಾರು ಮಾಡಲು ತೊಡಗಿದ್ದವು. ಅಂದು ಕೈಗಾರಿಕೆ ಮತ್ತು ವಾಣಿಜ್ಯ ಇಲಾಖೆ ಸಂಸ್ಥಾನದ ಎಲ್ಲ ಜಿಲ್ಲಾ ಕೇಂದ್ರ ಹಾಗೂ ಪಟ್ಟಣ ಕೇಂದ್ರಗಳಲ್ಲಿ ಕೈಮಗ್ಗದಿಂದ ಉತ್ತಮ ರೀತಿಯಲ್ಲಿ ಬಟ್ಟೆ ತಯಾರಿಸುವ ರೀತಿ ನೀತಿಯ ಪ್ರದರ್ಶನವನ್ನು ಕೈಗೊಂಡಿದ್ದಿತು. ಇದಕ್ಕಾಗಿ ನುರಿತ ಸಿಬ್ಬಂದಿಯನ್ನು ಸರ್ಕಾರವೇ ನೇಮಿಸಿತ್ತು. ಇವರು ಸಂಸ್ಥಾನದ ನಾನಾ ಪ್ರದೇಶಗಳಲ್ಲಿ ಸಂಚರಿಸಿ ನೇಯ್ಗೆಯ ಆಧುನಿಕ ವಿಧಾನದಲ್ಲಿ ಬಟ್ಟೆ ತಯಾರಿಸುವ ಕ್ರಮವನ್ನು ಹೇಳಿಕೊಡುವುದಲ್ಲದೆ, ಹೆಚ್ಚು ಆಕರ್ಷಕವಾದ ಮತ್ತು ಲಾಭದಾಯಕವಾದ ನವೀನ ರೀತಿಯ ಬಟ್ಟೆಯನ್ನು ತಯಾರಿಸಲು ಮಾರ್ಗದರ್ಶನ ನೀಡುತ್ತಿದ್ದರು. ಇಂತಹ ಪ್ರದರ್ಶನಕ್ಕಾಗಿಯೇ ಸರ್ಕಾರ ೧೯೩೨ರಲ್ಲಿ ಒಂದು ಲಕ್ಷ ರೂಪಾಯಿಗಳನ್ನು ಖರ್ಚು ಮಾಡಿರುವುದು ಮೇಲಿನ ರಿಫೋರ್ಟ್‌‌ನಿಂದ ತಿಳಿದು ಬರುತ್ತದೆ. ರಾಜ್ಯದ ೧೪ ಕೇಂದ್ರಗಳಲ್ಲಿ ಪ್ರದರ್ಶನ ನಡೆಸಿ, ೩೯೨ ಗ್ರಾಮಗಳಲ್ಲಿ ಸೂಕ್ತ ಸಲಹೆ ನಿಡಿ, ೧೪೯ ಹೊಸ ಬಗೆಯ ಕೈಮಗ್ಗಗಳನ್ನು ಜೋಡಿಸಿ, ೨೦೨ ಹೊಸ ಮಾದರಿಯ ಬಟ್ಟೆಗಳನ್ನು ತಯಾರಿಸಲು ೧೫೦೦ ಮಂದಿಗೆ ತರಬೇತಿ ನೀಡಲಾಯಿತೆಂದೋ ಈ ರಿಪೋರ್ಟ್‌ ತಿಳಿಸುತ್ತದೆ.
ಮೈಸೂರು ಸಂಸ್ಥಾನದಲ್ಲಿ ನಂಜನಗೂಡು ಬಳಿಯಲ್ಲಿರುವ ಬದನವಾಳು ಗ್ರಾಮದ ಖಾದಿ ಕೇಂದ್ರವು ಅತ್ಯಂತ ಹೆಚ್ಚಿನ ಪ್ರಸಿದ್ಧಿಯನ್ನು ಪಡೆದಿತ್ತು. ಏಕೆಂದರೆ ೧೯೩೮ನೇ ಸಾಲಿನಲ್ಲಿ ಈ ಕೇಂದ್ರದಿಂದ ಅರವತ್ತೆಂಟು ಸಾವಿರ ಬೆಲೆ ಬಾಳುವ ಬಟ್ಟೆಯನ್ನು ತಯಾರಿಸಲಾಗಿತ್ತು. ಈ ಅವಧಿಯಲ್ಲಿಯೇ ಇಲ್ಲಿಗೆ ಗಾಂಧೀಜಿಯು ಭೇಟಿ ನೀಡಿದ್ದು. ಸಂಸ್ಥಾನದ ನಾನಾ ಪ್ರದೇಶಗಳಲ್ಲಿ ಇಂತಹ ಕೇಂದ್ರಗಳ್ನು ಸ್ಥಾಪಿಸಲು ಆಸಕ್ತಿ ಇರುವವರಿಗೆ ತರಬೇತಿ ನೀಡಲು ತರಬೇತಿ ಶಾಲೆಗಳನ್ನು ತೆರೆಯಲಾಯಿತು. ಇಲ್ಲಿ ನೇಯ್ಗೆಯವರಿಗೆ ಚರಕದಿಂದ ನೂಲು ತಯಾರಿಸುವ ಹಾಗೂ ಉತ್ತಮ ಬಟ್ಟೆ ತಯಾರಿಕೆಯ ಮಾದರಿಗಳನ್ನು ತಿಳಿಸಲಾಗುತ್ತಿತ್ತು. ಪ್ರತಿವರ್ಷ ಒಂದು ಸಾವಿರ ಚರಕವನ್ನು ಆಸಕ್ತರಿಗೆ ಅರ್ಧ ಬೆಲೆಗೆ ಹಂಚಲಾಗುತ್ತಿತ್ತು. ಇದರಿಂದ ಖಾದಿ ಕೈಗಾರಿಕೆಯ ಬಂಡವಾಳವು ಸಾವಿರಾರು ರೂಪಾಯಿಗಳ ಲಾಭವನ್ನು ಪಡೆದು ಪ್ರಗತಿಯನ್ನು ಸಾಧಿಸಿತು. ಈ ದೇಶೀಯ ಗೃಹ ಕೈಗಾರಿಕೆಯ ಅಭಿವೃದ್ಧಿಯನ್ನು ದಿವಾನ್ ಮಿರ್ಜಾ ಎಂ. ಇಸ್ಮಾಯಿಲ್ ಅವರು “ಸಣ್ಣವರಾಗಲಿ ದೊಡ್ಡವರಾಗಲಿ ಸರಕಾರ ಅಥವಾ ಖಾಸಗಿಯವರಾಗಲಿ, ಅವರ ಯಾವುದೇ ಒಂದು ಉದ್ಯೋಗವನ್ನು ಅಭವೃದ್ಧಿಪಡಿಸಬೇಕಾದರೆ, ಅದಕ್ಕೆ ಬೇಕಾದ ಸಂಪನ್ಮೂಲ ಹಾಗೂ ಹಣಕಾಸಿನ ರಕ್ಷಣೆಗಳು ಇರಲೇಬೇಕು. ಅದರಂತೆಯೇ ಈ ವಸ್ತುಗಳನ್ನು ಬಳಸುವವರಿಗೆ ಸ್ವದೇಶಿ ಭಾವನೆಯೂ ಹಾಗೂ ದೇಶಾಭಿಮಾನವೂ ಪೂರ್ಣವಾಗಿರಬೇಕು ಎಂಬುದನ್ನು ಮರೆಯದೆ ಸದಾ ನೆನಪಿನಲ್ಲಿಟ್ಟಿಕೊಂಡು ನಮ್ಮ ಸ್ಥಳೀಯ ವಸ್ತುಗಳನ್ನೇ ಕೊಂಡುಕೊಂಡು ನಿಮ್ಮ ಉದ್ಯೋಗಗಳಿಗೆ ಹೆಚ್ಚಿನ ಪ್ರೋತ್ಸಾಹ ನೀಡಿ” ಎಂದು ದೀಪಾವಳಿ ಖಾದಿ ಮತ್ತು ಸ್ವದೇಶಿ ಪ್ರದರ್ಶನ ಅಧಿಕಾರಿಗಳಿಗೆ ತಮ್ಮ ಸಂದೇಶವನ್ನು ಕಳುಹಿಸಿರುವುದು ಅಂದಿನ ಸಮಸ್ಥಾನ ಈ ಕಾರ್ಯದಲ್ಲಿ ತೊಡಗಿಸಿದ ಆಸಕ್ತಿಯನ್ನು ಪ್ರದರ್ಶಿಸುತ್ತದೆ. ಇಂದಿಗೂ ಸಹ ಈ ಸಂದೇಶ ನಮ್ಮ ಭಾರತೀಯ ಸನ್ನಿವೇಶಕ್ಕೆ ಪ್ರಸ್ತುತವಾಗಿಯೇ ಇದೆ.
ರೇಷ್ಮೆ ಕೈಗಾರಿಕೆ : (Mysore Silk) ವಿಶ್ವ ಪ್ರಸಿದ್ಧವಾದದ್ದು. ಟಿಪ್ಪು ಸುಲ್ತಾನ್ ಕಾಲದಲ್ಲಿ ಪ್ರವರ್ಧಮಾನಕ್ಕೆ ಬಂದ ಈ ಕೃಷಿ ನಂತರದಲ್ಲಿ ಮೈಸೂರು ಸಂಸ್ಥಾನದ ಗೃಹ ಕೈಗಾರಿಕೆಗಳಲ್ಲಿ ಅತ್ಯಂತ ಮಹತ್ವವಾದ ಸ್ಥಾನವನ್ನು ಪಡೆಯಿತು. ಈ ಕೈಗಾರಿಕೆಯನ್ನು ಸಂಸ್ಥಾನದ ಒಟ್ಟು ಜನಸಂಖ್ಯೆಯಲ್ಲಿ ಎಂಟರಷ್ಟು ಜನ ತಮ್ಮ ಕಸುಬಾಗಿ ಅವಲಂಬಿಸಿದ್ದರು. ಇದಕ್ಕೆ ಪ್ರಮುಖ ಕಾರಣವೆಂದರೆ, ಈ ಪ್ರದೇಶದ ಭೌಗೋಳಿಕ ಲಕ್ಷಣ. ಇಲ್ಲಿಯ ವಾಯುಗುಣ ಮತ್ತು ಸ್ಥಳೀಯ ಲಕ್ಷಣಗಳು ಅತ್ಯಂತ ಉತ್ತಮ ರೇಷ್ಮೆಯನ್ನು ತಯಾರಿಸಲು ಸಹಕಾರಿ ತೆಗೆದುಕೊಳ್ಳುವದರಲ್ಲಿಯೂ, ಮೈಸೂರು ರೇಷ್ಮೆಯು ಪ್ರಸಿದ್ಧವಾಗಿತ್ತೆಂದು Mysore Agricultural Calendar – 1938 ರ ವರದಿಯು ತಿಳಿಸುತ್ತದೆ.
ಮೈಸೂರು ಸಂಸ್ಥಾನವು, ಇಡೀ ಭಾರತ (ಅಂದು ಭಾರತ ಈಗಿನ ಪಾಕಿಸ್ತಾನ ಹಾಗೂ ಬಾಂಗ್ಲ ದೇಶವನ್ನು ಸೇರಿದಂತೆ)ದಲ್ಲಿಯೇ ಉತ್ಪತ್ತಿಯಾಗುತ್ತಿದ್ದ ರೇಷ್ಮೆಯ ಅರ್ಧಕ್ಕಿಂತ ಹೆಚ್ಚಾಗಿ ಉತ್ಪಾದಿಸುತ್ತಿತ್ತು. ಈ ಗೃಹಕೈಗಾರಿಕೆಯನ್ನು ಅಭಿವೃದ್ಧಿಪಡಿಸಿ ಉತ್ತಮ ರೇಷ್ಮೆ ಬಟ್ಟೆಯನ್ನು ಹೆಚ್ಚಿನ ಪ್ರಮಾಣದಲ್ಲಿ ತಯಾರಿಸಲು ಸರ್ಕಾರವು ಪ್ರತ್ಯೇಕ ರೇಷ್ಮೆ ಇಲಾಖೆ ಸ್ಥಾಪಿಸಿತು. ಆದರೆ ೧೯೩೦ರಲ್ಲಿ ಈ ಕೈಗಾರಿಕೆಯು ತೀವ್ರವಾದ ಮುಗ್ಗಟ್ಟನ್ನು ಎದುರಿಸಿತು. ಇದಕ್ಕೆ ಪ್ರಮುಖ ಕಾರಣ ಅಂದು ಭಾರತವನ್ನು ಪ್ರವೇಶಿಸಿದ್ದಂತಹ ಜಾಗತೀಕರಣ. ಉದಾಹರಣೆಗೆ ಅಂದು ಭಾರತಕ್ಕೆ ಹೆಚ್ಚಿನ ಪ್ರಮಾಣದಲ್ಲಿ ಚೀನಾ, ಜಪಾನ್, ಕೋರಿಯಾ ದೇಶಗಳಿಂದ ಅತ್ಯಂತ ಕಡಿಮೆ ಬೆಲೆಯ ರೇಷ್ಮೆ ಬಟ್ಟೆಗಳು ಮಾರುಕಟ್ಟೆಗೆ ಬಂದು ದೇಶಿಯ ವಸ್ತುಗಳಿಗೆ ಬೇಡಿಕೆ ಇಲ್ಲದಂತೆ ಮಾಡಿದವು. ಈ ಸಮಯದಲ್ಲಿ ಮಳೆಯ ಅಭಾವದಿಂದ ನೀರಿಲ್ಲದೆ ಹಿಪ್ಪುನೇರಳೆ ಕೃಷಿಯು ಬಾಡಿದ್ದರಿಂದಾಗಿ ರೇಷ್ಮೆಯಲ್ಲಿ ಸಫಲತೆ ಕಾಣಲು ಸಾಧ್ಯವಾಗಲಿಲ್ಲ. ಆದರೆ ಮುಂದಿನ ವರ್ಷಗಳಲ್ಲಿ ಈ ಸಮಸ್ಯೆ ಕಂಡುಬರಲಿಲ್ಲವೆಂದು ೧೯೩೦ನೇ ಸಾಲಿನ Mysore Information Bulletin ತಿಳಿಸುತ್ತದೆ. ನಾಲ್ವಡಿಯವರ ಸರ್ಕಾರವು ಈ ಕೃಷಿಯ ಅಭಿವೃದ್ಧಿಗಾಗಿ ಸೂಕ್ತ ಕ್ರಮವನ್ನು ಕೈಗೊಂಡಿತೆಂದು ಹೇಳಬಹುದು. ಉದಾಹರಣೆಗೆ ರೈತರಿಗೆ ರೋಗರಹಿತವಾದ ರೇಷ್ಮೆ ಹುಳುಗಳನ್ನು ಒದಗಿಸುವುದು, ರೇಷ್ಮೆ ಹುಳುಗಳಿಗೆ ಬರುವ ರೋಗ ಮತ್ತು ಅವುಗಳ ನಿವಾರಣೋಪಾಯಗಳನ್ನು ಸೂಕ್ತ ಕಾರ್ಯಕ್ರಮಗಳ ಮೂಲಕ ಮೂಲಕ ಜನರಿಗೆ ತಿಳುವಳಿಕೆ ನಿಡುವುದು, ಸಾಲ ಕೊಡುವ ವ್ಯವಸ್ಥೆ, ರೇಷ್ಮೆ ಗೃಹಕೈಗಾರಿಕಾ ಸಹಕಾರ ಸಂಘಗಳನ್ನು ಸ್ಥಾಪಿಸಿ ಇವುಗಳ ನೆರವಿನಿಂದ ಈ ಉದ್ಯಮವನ್ನು ಪ್ರಗತಿಯತ್ತ ಕೊಂಡೊಯ್ಯಲು ಶ್ರಮಿಸಿದರು. ಮೈಸೂರು ಸಂಸ್ಥಾನದ ಪ್ರದೇಶದಲ್ಲಿ ಉತ್ಪತ್ತಿಯಾಗುತ್ತಿದ್ದಂತಹ ಹೆಚ್ಚಿನ ಪ್ರಮಾಣದ ರೇಷ್ಮೆಯು ನೆರೆಯ ಸಂಸ್ಥಾನಗಳಿಗೆ ರಫ್ತಾಗುತ್ತಿತ್ತು. ಇದನ್ನು ಮನಗಂಡ ಸರ್ಕಾರವು ಸಂಸ್ಥಾದಲ್ಲಿಯೇ ಬೃಹತ್ ರೇಷ್ಮೆ ಕಾರ್ಖಾನೆಯನ್ನು ಸ್ಥಾಪಿಸಲು ಮುಂದಾಯಿತು. ಇವುಗಳನ್ನು ತಿರುಮಕೂಡಲ ನರಸೀಪುರ, ಕೊಳ್ಳೆಗಾಲ ಸಮೀಪದ ಮುಡಿಗುಂಡಂ, ಮೈಸೂರು (ಅಶೋಕಪುರಂ ಬಡಾವಣೆಯಲ್ಲಿ) ನಗರ ಪ್ರದೇಶಗಳಲ್ಲಿ ಕಾರ್ಖಾನೆಯನ್ನು ಸ್ಥಾಪಿಸಿತು. ಇದರಿಂದ ನೂರಾರು ಜನರಿಗೆ ಉದ್ಯೋಗವು ದೊರೆಯಿತು. ಇದರಿಂದ ಉತ್ತಮ ರೇಷ್ಮೆಯನ್ನು ಹೊರತರಲಾಗುತ್ತಿತ್ತಲ್ಲದೆ ಉತ್ತಮ ಬಟ್ಟೆಗಳನ್ನು ತಯಾರಿಸಿ ಜಾಗತಿಕ ಮಾರುಕಟ್ಟೆಯಲ್ಲಿ ಮೈಸೂರು ಸಂಸ್ಥಾನವು ಪೈಪೋಟಿ ನೀಡುವಲ್ಲಿ ಯಶಸ್ವಿಯಾಯಿತು. ಈ ಕೈಗಾರಿಕೆಗಳು ಇಂದೂ ಸಹ ಮುನ್ನಡೆಯುತ್ತಿವೆ. ಸಂತೆಮಾರನಹಳ್ಳಿ, ಮುಡಿಗುಂಡಂ, ಚಾಮರಾಜನಗರ, ಟಿ. ನರಸೀಪುರಗಳು ರೇಷ್ಮೆಗೂಡಿನ ಪ್ರಮುಖ ವ್ಯಾಪಾರ ಕೇಂದ್ರಗಳಾಗಿವೆ. ಅಂದು ಬಡವರ ಜೀವನಾಡಿಯಾಗಿದ್ದಂತಹ ಈ ಕೃಷಿ ಹಾಗೂ ಕೈಗಾರಿಕೆಗೆ ಹೆಚ್ಚಿನ ಉತ್ತೇಜನ ಕೊಡುವ ಉದ್ದೇಶದಿಂದ ಶಾಲಾ, ಕಾಲೇಜುಗಳಲ್ಲಿ, ಸಂಶೋಧನ ಕ್ಷೇತ್ರಗಳಲ್ಲಿ ರೇಷ್ಮೆ ಕೃಷಿಯ ಕುರಿತು ಶಿಕ್ಷಣ ಕೊಡುವ ವ್ಯವಸ್ಥೆಯನ್ನು ಸರ್ಕಾರವೇ ಏರ್ಪಡಿಸಿತು. ಈ ಹಂತದಲ್ಲಿ ಹೆಬ್ಬಾಳದ ಕೃಷಿ ವಿಶ್ವವಿದ್ಯಾಲಯದ ಪಾತ್ರವು ಹಿರಿಯದಾಗಿತ್ತು.
ಹಾಲು ಉದ್ಯಮ : ಮಾನವ ಜೀವನ ವಿಕಾಸದೊಂದಿಗೆ ಪಾರಂಪರಿಕವಾಗಿ ಬಂದಂತಹ ಪ್ರಮುಖ ಪಶುಪಾಲನೆ, ಕ್ರಿಸ್ತಪೂರ್ವದಿಂದಲೂ ಇದು ರೈತರಿಗೆ ಅನುಕೂಲವಾದ ಮತ್ತು ಲಾಭದಾಯಕವಾದ ವೃತ್ತಿ, ಭಾರತೀಯ ಧಾರ್ಮಿಕತೆಯಲ್ಲಿ ಗೋವುಗಳಿಗೆ ವಿಶೇಷ ಮಹತ್ವವಿದೆ. ಮೈಸೂರು ಇದರಿಂದ ಹೊರತಾಗಿರಲಿಲ್ಲ. ಆದರೆ ಪ್ರಮುಖವಾಗಿ ಸಂಸ್ಥಾನದಲ್ಲಿ ಗೋವುಗಳಿಗೆ ಆಹಾರದ ಕೊರತೆ ಹೆಚ್ಚಾಗಿತ್ತು. ಇದರ ನಿವಾರಣೆಗಾಗಿ ಸರ್ಕಾರವು ಹಾಲನ್ನು ಹೆಚ್ಚಾಗಿ ಸೇವಿಸಿ ನಿಮ್ಮ ಆರೋಗ್ಯವನ್ನು ಕಾಪಾಡಿಕೊಳ್ಳಿ ಎಂಬ ಯೋಜನೆಯನ್ನು ಕೈಗೆತ್ತಿಕೊಂಡು ಅದರ ಮಹತ್ವವನ್ನು ಜನತೆಗೆ ಮುಟ್ಟುವಂತೆ ಮಾಡಿತು. ಈ ಯೋಜನೆಯ ಕೆಳಗೆ ಗೋವುಗಳ ಅಭಿವೃದ್ಧಿಗೆ ಹೆಚ್ಚಿನ ಗಮನ ನೀಡಲಾಯಿತು. ಮೈಸೂರು ಪ್ರಾಂತದಲ್ಲಿ ಹೆಚ್ಚಾಗಿ ಕಂಡು ಬರುವ ನಾಟಿ ಹಸುಗಳು ಗುಣಮಟ್ಟದಲ್ಲಿ ಉತ್ತಮವಾಗಿದ್ದರೂ ಹಾಲು ಉತ್ಪಾದನೆಯಲ್ಲಿ ಕಡಿಮೆ ದರ್ಜೆಯವೇ ಆಗಿತ್ತು. ಅಂದು ಇತರ ದೇಶಗಳಿಗೆ ಹೋಲಿಸಿ ನೋಡಿದರೆ ಮೈಸೂರು ಜನರು ಸೇವಿಸುತ್ತಿದ್ದಂತಹ ಹಾಲಿನ ಪ್ರಮಾಣ ಅತ್ಯಂತ ಕಡಿಮೆಯಾಗಿತ್ತು. ಸಂಸ್ಥಾನದಲ್ಲಿ ಉತ್ಪತ್ತಿಯಾಗುತ್ತಿದ್ದ ಅರ್ಧದಷ್ಟು ಹಾಲು ಹಸುವಿನದೇ ಆಗಿತ್ತು. ಆದರೆ ಐಸಕ್ರೀಮ, ಮಿಠಾಯಿ, ಹೋಟೆಲ್‌ಗಳಿಗೆ ಹೆಚ್ಚಾಗಿ ಎಮ್ಮೆಯ ಹಾಲನ್ನು ಬಳಸಲಾಗುತ್ತಿದ್ದದು ೧೯೩೯ರಲ್ಲಿ ನಡೆದಂತಹ Opening Speech of his Excellency Lord Linlithyow at the All India Vetrnary ಎಂಬ ದಾಖಲೆಯು ತಿಳಿಸುತ್ತದೆ.
ಆಡು ಮತ್ತು ಕುರಿಗಳ ಸಾಕಾಣಿಕೆ : ಆಡು ಮತ್ತು ಕುರಿಗಳನ್ನು ಉತ್ತಮವಾದ ಮಾರ್ಗದರ್ಶನದೊಂದಿಗೆ ಸಾಕುವುದು ರೈತರಿಗೆ ಲಾಭದಾಯಕವಾದ ಕೃಷಿಯಾಗಿತ್ತು. ಇದು ಇಂದಿಗೂ ಸಹ ಅನ್ವಯಿಸುತ್ತದೆ. ಹೆಚ್ಚಾಗಿ ಇವುಗಳನ್ನು ಅಂದು ಉಣ್ಣೆಗಾಗಿ ಹಾಗೂ ಮಾಂಸಕ್ಕಾಗಿ ಸಾಕಲಾಗುತ್ತಿತ್ತು. ಮೈಸೂರು ಸಂಸ್ಥಾನದಲ್ಲಿ ೫೩ ಲಕ್ಷ ಆಡು ಮತ್ತು ಕುರಿಗಳು ಇದ್ದವೆಂದು ಹಾಗೂ ಇವು ತುಮಕೂರು, ಮೈಸೂರು, ಬೆಂಗಳೂರು ಜಿಲ್ಲೆಗಳಲ್ಲಿಯೇ ಹೆಚ್ಚಿನ ಪ್ರಮಾಣದಲ್ಲಿ ಕೇಂದ್ರೀಕೃತವಾಗಿದ್ದವೆಂದು ಅಂದಿನ Agriculturla Calandar ತಿಳಿಸುತ್ತದೆ. ಬಿಳಿಯ ಕುರಿಗಳು ಹಾಸನ ಮತ್ತು ಮೈಸೂರು ಜಿಲ್ಲೆಯಲ್ಲಿ ಹೆಚ್ಚಾಗಿ ಕಂಡುಬರುತ್ತಿದ್ದವು. ಅನಂತಪುರ, ಕಡಪ, ಸೇಲಂ ಮುಂತಾದ ಭಾಗಗಳಿಂದ ಎರಡು ಲಕ್ಷ ಆಡು, ಕುರಿಗಳನ್ನು ೧೯೩೬ನೇ ಇಸವಿಯಲ್ಲಿ ಆಮದು ಮಾಡಿಕೊಂಡು, ಶ್ರೀಲಂಕಾ, ಮಂಗಳೂರು, ಕೊಡಗು, ಊಟಿ ಮತ್ತು ಮುಂತಾದ ಸ್ಥಳಗಳಿಗೆ ಸಂಸ್ಥಾನದಿಂದ ರಫ್ತು ಮಾಡಲಾಗಿತ್ತೆಂದು ಮೇಲಿನ ದಾಖಲೆಯು ತಿಳಿಸುತ್ತದೆ. ಮೈಸೂರು ಸಂಸ್ಥಾನದಲ್ಲಿ ಈ ಉದ್ಯಮವು ಲಾಭದಾಯಕವಾಗಿರಲಿಲ್ಲ. ಆಡುಗಳನ್ನು ಬಡವನ ಆಕಳು ಎಂದು ಇಂದಿಗೂ ಹೇಳಲಾಗುತ್ತದೆ. ಇದರ ಹಾಲು ಅತ್ಯಂತ ಶ್ರೇಷ್ಠವಾದುದೆಂದು ವೈದ್ಯವಿಜ್ಞಾನ ಹೇಳಿದೆ. ಆದರೆ ಅಂದಿನಿಂದ ಇಂದಿನವರೆಗೂ ನಮ್ಮ ಜನತೆಯು ಆಡಿನ ಸಾಕಾಣಿಕೆಯಲ್ಲಿಯೇ ಆಗಲಿ ಅಥವಾ ಅವುಗಳ ಹಾಲಿನ ಉಪಯೋಗದಲ್ಲಿಯೇ ಆಗಲಿ ಗಮನ ಕೊಡದೇ ಇರುವುದು ಶೋಚನೀಯವೆಂದು ಹೇಳಬಹುದು. ಕುರಿಗಳ ತಳಿಗಳನ್ನು ಅಭಿವೃದ್ಧಿಪಡಿಸಿ, ಅವುಗಳ ತುಪ್ಪಳದ ಆದಾಯವನ್ನು ಹೆಚ್ಚಿಸುವುದಕ್ಕೆ ಮೈಸೂರು ಸಂಸ್ಥಾನದ ಸರ್ಕಾರವು ಕೆಲವು ಪ್ರಯೋಗಗಳನ್ನು ನಡೆಸಿರುವುದು ಕಂಡುಬರುತ್ತದೆ. ಉದಾಹರಣೆಗೆ ಮಿಶ್ರಜಾತಿಯ ಮೆರಿನೋ ಟಗರನ್ನು ಸಾಕಿ, ಗ್ರಾಮ ಪಂಚಾಯಿತಿಗಳ ಮೂಲಕ ರೈತರಿಗೆ ಒದಗಿಸಿದ ಕಾರ್ಯವು ನಡೆಯಿತು. ೧೯೩೩, ೩೪, ೩೬, ೩೭ರಲ್ಲಿ ದಕ್ಷಿಣ ಆಫ್ರಿಕಾದಿಂದ ಉತ್ತಮ ಜಾತಿಯ ಮೆರಿನೋ ಕುರಿಗಳನ್ನು ತರಿಸಿಕೊಳ್ಳಲಾಯಿತು. ಈ ಮೆರನೋ ಮಿಶ್ರಜಾತಿಯ ತಳಿಯಲ್ಲಿ ಒಂದು ಕುರಿಗೆ ಮೂರೂ ಪೌಂಡ್ ಉಣ್ಣೆಯನ್ನು ತೆಗೆಯಬಹುದಾಗಿತ್ತು. ಆದರೆ ಸ್ಥಳೀಯ ಕುರಿಗಳಲ್ಲಿ ಹತ್ತು ಔನ್ಸ್ ಉಣ್ಣೆಯನ್ನು ಮಾತ್ರ ಪಡೆಯಲಾಗುತ್ತಿದ್ದದ್ದನ್ನು ಸೂಕ್ಷ್ಮವಾಗಿ ಹೆಬ್ಬಾಳು, ಕೋಲಾರ, ಹುಣಸೂರಿನಲ್ಲಿ ಆಡು-ಕುರಿಗಳ ಸಂರಕ್ಷಣೆ ಮತ್ತು ಪಾಲನೆಯ ಕೇಂದ್ರಗಳನ್ನು ಸ್ಥಾಪಿಸಿತ್ತು. ಸಂಶೋಧಕರು ತಾವು ಕೈಗೊಂಡ ಸಂಶೋಧನೆಯ ಸಾದ್ಯತೆಯನ್ನು ಗ್ರಾಮಗಳಿಗೆ ತೆರಳಿ ಪ್ರಚಾರ ಮಾಡುವ ಕಾರ್ಯವು ನಿರಂತರವಾಗಿ ನಡೆಯುತ್ತಿತ್ತು. ಮಾಂಡ್ಯ, ಬನ್ನೂರು, ಚನ್ನರಾಯಪಟ್ಟಣಗಳಲ್ಲಿ ಕುರಿಗಳ ತಳಿಯನ್ನು ಉತ್ತಮಪಡಿಸಿ ಅವುಗಳಿಂದ ಡ್ರಗೆಟ್ ತುಪ್ಪಟವನ್ನು ಪಡೆಯಲು ಅಂದಿನ ಬ್ರಿಟಿಷ್ ಕೇಂದ್ರ ಸರ್ಕಾರದ ಕೃಷಿ ಪರಿಶೀಲನಾ ಸಮಿತಿಯಿಂದ ಹತ್ತು ವರ್ಷಗಳ ಅವಧಿಯ ಕಾರ್ಯಕ್ರಮವೊಂದನ್ನು ಜಾರಿಗೆ ತರಲಾಗಿತ್ತು. ಆದರೆ ಸಂಸ್ಥಾನದ ಜನತೆಯಲ್ಲಿ ಮನೆಮಾಡಿದ್ದಂತಹ ಅಜ್ಞಾನದಿಂದಾಗಿ ಜಾರಿಗೆ ತರಲಾಗಿತ್ತು. ಆದರೆ ಸಂಸ್ಥಾನದ ಜನತೆಯಲ್ಲಿ ಮನೆ ಮಾಡಿದ್ದಂತಹ ಅಜ್ಞಾನದಿಂದಾಗಿ ಇವುಗಳಾವುವೂ ಸಹ ಪ್ರಗತಿ ಸಾಧಿಸಲು ಸಾಧ್ಯವಾಗುತ್ತಿರಲಿಲ್ಲ. ಸರ್ಕಾರವು ಷೀಪ್ ಬ್ರೀಡರ‍್ಸ ಅಸೋಸಿಯೇಷನ್ ಎನ್ನುವ ಜನರಿಗೆ ತಿಳುವಳಿಕೆ ನಿಡುವ ಸಂಸ್ಥೆಯನ್ನು ಸ್ಥಾಪಿಸಿತು. ಈ ಸಂಸ್ಥೆಯು ಆಡು-ಕುರಿ ಹಾಗೂ ಅವುಗಳಿಂದ ದೊರಕುವ ಆರ್ಥಿಕ ಸೌಕರ್ಯದ ಬಗ್ಗೆ ಜನರಲ್ಲಿ ತಿಳುವಳಿಕೆ ಮೂಡಿಸುವ ಕೆಲಸ ಮಾಡುತ್ತಿತ್ತು.
ಕೋಳಿ ಸಾಕಾಣಿಕೆ: ಎಲ್ಲ ಗ್ರಾಮದಲ್ಲಿಯೂ ಕೋಳಿಗಳನ್ನು ಸಾಕಲಾಗುತ್ತಿದ್ದರೂ ಸಾಕುವ ವಿಧಾನ ಪ್ರಾಚೀನ ವ್ಯವಸ್ಥೆಯನ್ನೇ ಅವಲಂಬಿಸಿತ್ತು. ಇದನ್ನು ಮನಗಂಡ ಸರ್ಕಾರವು ಜನರಲ್ಲಿ ಕೋಳಿ ಸಾಕಾಣಿಕೆಯ ಅರಿವನ್ನು ಮೂಡಿಸಲು ಕೆಲವು ಪರೀಕ್ಷಾ ಕೆಂದ್ರಗಳನ್ನು ಸ್ಥಾಪಿಸಿತ್ತು. ಈ ಕೆಂದ್ರಗಳು ಲೆಗ್ ಹಾರನ್ ಅಥವಾ ರೋಡ್ ಐಲೆಂಡ್ ಎಂಬ ಉತ್ತಮ ತಳಿಯ ಹುಂಜಗಳನ್ನು ಸಾಕಿ ಗ್ರಾಮ ಪಂಚಾಯಿತಿಗಳ ಮೂಲಕ ಸುಲಭ ಬೆಲೆಗೆ ಸಾರ್ವಜನಿಕರಿಗೆ ವಿತರಣೆ ಮಾಡುವ ವ್ಯಸ್ಥೆಯನ್ನು ಜಾರಿಗೆ ತಂದಿತು. ಸಂಸ್ಥಾನದ ಅಜ್ಜಂಪುರ-ಹೆಬ್ಬಾಳು-ಹುಣಸೂರು, ಶ್ರೀನಿವಾಸಪುರ, ಮೂಡಿಗೆರೆ ಮುಂತಾದ ಸ್ಥಳಗಳಲ್ಲಿ ಕೋಳಿ ಸಾಕುವ ಕೇಂದ್ರಗಳನ್ನು ಸರ್ಕಾರ ಸ್ಥಾಪಿಸಿತು. ಈ ಕೇಂದ್ರಗಳಲ್ಲಿ ಲೆಗ್ ಹಾರ್ನ್, ಮಿನಾರ್ಕಸ್, ಸಸೆಕ್ಸ, ಮಿಯೂಂಡೋಟ್ ಮುಂತಾದ ಉತ್ತಮ ಜಾತಿಯ ಕೋಳಿಗಳನ್ನು ಸಾಕಿ. ಆ ತಳಿಯ ಅಭಿವೃದ್ಧಿಗಾಗಿ ಸಾರ್ವಜನಿಕರಿಗೆ ಕಳುಹಿಸಿಕೊಡಲಾಗಿತ್ತು. ಇದಕ್ಕಾಗಿ ಕೈಷಿ ಇಲಾಖೆ ಪತ್ರಿಕೆಯನ್ನು ಪ್ರಕಟಿಸಿತು. ಗ್ರಾಮಾಭಿವೃದ್ಧಿ ಕೇಂದ್ರ. ರೈತರ ಹಾಗೂ ಗ್ರಾಮೀಣ ಪ್ರದೇಶದ ನೌಕರಿಗೂ ಕೋಳಿ ಸಾಕುವ ವಿಧಾನದಲ್ಲಿ ಶಿಕ್ಷಣವನ್ನು ನೀಡಲಾಗಿತ್ತೆಂದು bullctin No. 10 ಕೃಷಿ ಇಲಾಖೆಯೂ ವರದಿಯೂ ತಿಳಿಸುತ್ತದೆ.
ಮೈಸೂರಿನ ಸಂಸ್ಥಾನದ ಮಹದೇಶ್ವರ ಬೆಟ್ಟ, ಬಿಳಿಗಿರಂಗನ ಬೆಟ್ಟ, ನಾಗರಹೂಳೆ, ಬಂಡಿಪುರ, ಕಾಕನಕೋಟೆ ಮುಂತಾದ ಆರಣ್ಯ ಪ್ರದೇಶದ ಬುಡಕಟ್ಟು. ಜನರಿಗೆ ಜೇನುಸಾಕಾಣಿಕೆ ಪ್ರಮುಖ ವೃತ್ತಿಯಾಗಿತ್ತು, ಅದರೆ ಸಾಕುತ್ತಿದ್ದ ಕ್ರಮ ಒಂದು ರೀತಿಯಲ್ಲಿ ಒರಟು ಸ್ವಭಾವದ್ದೆಂದು. ಬಿ. ಹಟ್ನಿ ತಿಳಿಸುತ್ತಾರೆ. ಮೈಸೂರು ಸಂಸ್ಥಾನದ ಅಂದಿನ ಕೃಷಿ ಇಲಾಖೆ ಜೇನುಸಾಕುವ ವಿಷಯದಲ್ಲಿ ಪ್ರಗತಿದಾಯಕವಾದ ಪ್ರಯೋಗ ನಡೆಸಿ. ಬುಡಕಟ್ಟು ಜನರಿಗೆ ಈ ಕೃಷಿಯ ಬಗ್ಗೆ ತಿಳುವಳಿಕೆ ನೀಡಲು ಮುಂದಾಯಿತು. ಸಂಸ್ಥಾನದ ಕ್ಲೋಸ್ ಪೇಟೆ ಹಾಗೂ ಚನ್ನಪಟ್ಟಣ ಸುತ್ತ ಮುತ್ತಲೂ ಕೆಲವು ಹಳ್ಳಿಗಳಲ್ಲಿ ಆರು ತರಬೇತಿ ಕೇಂದ್ರಗಳನ್ನು ಸ್ಥಾಪಿಸಲಾಗಿತ್ತು. ಇದಲ್ಲದೆ ಬೆಂಗಳೂರು ಮೈಸೂರು ಹಾಸನ ಮತ್ತು ಕಡೂರು ಜಿಲ್ಲೆಗಲ್ಲಿಯೂ (ಇಂದಿನ ಚಿಕ್ಕ ಮಂಗಳೂರು ಜಿಲ್ಲಾ ಪ್ರಾಂತ್ಯಕ್ಕೆ ಅಂದು ಕಡೂರು ಜಿಲ್ಲಾ ಕೇಂದ್ರ ಸ್ಥಳವಾಗಿತ್ತು.) ಜೇನು ಸಾಕುವ ಕೇಂದ್ರಗಳನ್ನು ಸ್ಥಾಪಿಸಲಾಗಿತ್ತು. ಮೈಸೂರು ಸಂಸ್ಥಾನದ ಜೇನು ಸಾಕಾಣಿಕೆ ಪ್ರಗತಿಯನ್ನು ಗಮನಿಸಿ ಬಿಹಾರ್ ಮತ್ತು ಮಧ್ಯಪ್ರದೇಶದ ಸರ್ಕಾರವು ಪ್ರತನಿದಿಗಳ ಆಯೋಗವೂಂದನ್ನು ಮೈಸೂರು ಕಳುಹಿಸಿತ್ತು. ಮೈಸೂರು ಜೇನು ಕೃಷಿಕರಿಗೆ ಆಸ್ಟ್ರೇಲಿಯಾದಿಂದ ಕಾರ್ನಿಯಾಲನ್ ಎಂಬ ಜೇನು ಹುಳುಗಳನ್ನು. ತರಸಿ ಸರ್ಕಾರವೇ ವಿತರಿಸಿತು. ಅಂದು ಈ ಕೃಷಿಯು ಬುಡಕಟ್ಟು ಜನಾಂಗದ ಅದರಲ್ಲೂ ಬಡವರ ದಾರಿ ದೀಪವಾಗಿತ್ತು. ಏಕೆಂದರೆ ಕಶ್ಮಲವಿಲ್ಲದೆ. ಆರೋಗ್ಯಕರವಾದ ಜೇನುತುಪ್ಪಕ್ಕೆ. ಸಂಸ್ಥಾನ ಹಾಗೂ ಹೂರನಾಡಿನಲ್ಲಿಯೂ ಹೆಚ್ಚಿನ ಬೇಡಿಕೆ ಇತ್ತು.
ಇದಲ್ಲದೆ ಸರ್ಕಾರವು ತೋಟಗಾರಿಕೆಯ ಕೃಷಿಯಾಗಿದ್ದಂತಹ ಹಣ್ಣು, ತರಕಾರಿ ಸೂಪ್ಪು ಮತ್ತಿತರ ಸಾಂಬಾರ ಪದಾರ್ಥಗಳು ಉತ್ಪಾದಕರಿಗೆ ಸರ್ಕಾರದ ನೆರವಿನಿಂದ ಅನೇಕ ಸಹಕಾರದ ತತ್ವಗಳನ್ನು ಘೋಷಿಸಿತು. ಇರ‍್ವಿನ್‌ನಾಲೆಯ ಪ್ರದೇಶದಲ್ಲಿ ಬಾಳೆ. ತೆಂಗು. ತರಕಾರಿಗಳನ್ನು. ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯಲಾಗುತ್ತಿತ್ತು. ಸಂಸ್ಥಾನದ ಕಿತ್ತಳೆಯ ಕೃಷಿಗೆ ಹೆಚ್ಚು ಗಮನ ಹರಿಸಲಾಗಿತ್ತು. ಆದರು ಪ್ರತಿವರ್ಷವೂ ಸಂಸ್ಥಾನಕ್ಕೆ ಸುಮಾರು ಹದಿಮೂರು ಲಕ್ಷ ರೂಪಾಯಿಗಳ ಬೆಲೆಬಾಳುವ ಕಿತ್ತಳೆ ಹಣ್ಣನ್ನು ಆಮದು ಮಾಡಿಕೊಳ್ಳಲಾಗುತ್ತಿತ್ತೆಂದು. ೧೯೩೯ Agricultural calander ತಿಳಿಸುತ್ತದೆ. ಎಮ್ಮೆದೂಡ್ಡಿ ಎಂಬಲ್ಲಿ ಬೆಳೆಯುತ್ತಿದ್ದ ಕಿತ್ತಳೆ ಹೆಚ್ಚಿನ ಬೇಡಿಕೆ ಇತ್ತು. ಇದಲ್ಲದೆ ಹಾಸನ ಮೈಸೂರು ಮತ್ತು ಕಡೂರು ಜಿಲ್ಲಾ ಭಾಗಗಳಲ್ಲಿ ಸುಮಾರು ೯೫೦ ಎಕರೆ ಜಮೀನಿನಲ್ಲಿ ಕಿತ್ತಳೆ ಕೃಷಿಯನ್ನು ಮಾಡಲಾಗುತ್ತಿತ್ತು. ಮೈಸೂರು ನಗರಕ್ಕೆ ಸುಮಾರು ಹತ್ತು ಮೈಲಿ ದೂರದಲ್ಲಿರುವ ಗಾಂಜಾಂ ಎಂಬ ಗ್ರಾಮದಲ್ಲಿ ಅಂಜೂರದ ಕೃಷಿಯನ್ನು ಕೈಗೊಳ್ಳಲಾಗಿತ್ತು. ಈ ಗ್ರಾಮವು ಕಾವೇರಿ ನದಿ ತೀರದಲ್ಲಿರುವುದರಿಂದ ಈ ಕೃಷಿಗೆ ನದಿಯಿಂದ ನೀರಾಯಿಸುವ ವ್ಯವಸ್ಥೆಯನ್ನು ಕಲ್ಪಿಸಲಾಗಿತ್ತು. ೧೯೩೯-೪೦ರ ಅವಧಿಯಲ್ಲಿ ಸಂಸ್ಥಾನದಿಂದ ಪ್ರತಿವರ್ಷ ಸುಮಾರು ೬೦ ಲಕ್ಷ ರೂಪಾಯಿಗಳನ್ನು ಬೆಲೆಬಾಳುವ ಹಣ್ಣು ಅನ್ಯ ಸಂಸ್ಥಾನಗಳಿಗೆ ರಫ್ತಾಗುತ್ತಿದ್ದವು. ಇವುಗಳಲ್ಲಿ ಮಾವು, ನಿಂಬೆ, ಅಂಜೂರ, ಬಾಳೆ, ದಾಳಿಂಬೆ, ಸೇಬು, ಸೀಬೆ, ಪರಂಗಿ ಹಣ್ಣುಗಳು ಅತಿ ಮುಖ್ಯವಾದವು.
ಚರ್ಮ ಕೈಗಾರಿಕೆ: ಈ ಕೈಗಾರಿಕೆಯು ಬಡವರಿಗೆ ಆದಾಯ ತರುವುದಾಗಿತ್ತು. ಹಳ್ಳಿಗಳಲ್ಲಿದ್ದಂತಹ ಚಮ್ಮಾರ ಜಾತಿಗೆ ಸಮುದಾಯ ಈ ಕೆಲಸದಲ್ಲಿ ತಲ್ಲೀನವಾಗಿತ್ತು. ನಾಲ್ವಡಿ ಅವರ ಸರ್ಕಾರವು ಈ ಕೈಗಾರಿಕೆಯನ್ನು ಅಭಿವೃದ್ಧಪಡಿಸುವುದಕ್ಕೋಸ್ಕರ ಚಿತ್ರದುರ್ಗ ತಾಲೂಕಿನ ದೊಡ್ಡ ಸಿದ್ದವ್ವನಹಳ್ಳಿ ಎಂಬ ಗ್ರಾಮದಲ್ಲಿ ಬಂದು ಟ್ಯಾನರಿಯನ್ನು ಸ್ಥಾಪಿಸಿದರು. ತಿಂಗಳಿಗೆ ಒಂದು ನೂರು ಚರ್ಮವನ್ನು ಹದಮಾಡಬೇಕು ಹಾಗೂ ಕ್ರೋಂ, ಡಾರ್ಕ್‌, ಮುಂತಾದ ಚರ್ಮ ಹದಮಾಡುವ ಸಲಕರಣೆಗಳನ್ನು ಒದಗಿಸಿಬೇಕೆಂದೂ ಇದಕ್ಕೆ ನಿದರ್ಶನ ನೀಡಲಾಗಿತ್ತು. ಈ ಗ್ರಾಮದಲ್ಲಿ ಅಂದು ೬೦ ರಿಂದ ೭೦ ಸಂಸಾರಗಳು ವೃತ್ತಿಯನ್ನು ಉಪಕಸುಬಾಗಿ ಕೈಗೊಂಡಿದ್ದರು, ಇಷ್ಟೆ ಅಲ್ಲದೆ ಚಾಮನಹಳ್ಳಿ, ನಂಜನಗೂಡು, ಚಾಮರಾಜನಗರ, ಪಿರಿಯಾ ಪಟ್ಟಣ, ಯಳಂದೂರುಗಳಲ್ಲಿಯೂ ಈ ಕೇಂದ್ರಗಳನ್ನು ಸ್ಥಾಪಿಸಲಾಯಿತು. ಸಂಸ್ಥಾನದಲ್ಲಿ ಈ ಕೈಗಾರಿಕೆಯಿಂದ ಒಂದು ವರ್ಷಕ್ಕೆ ೭೦ ಸಾವಿರ ಜೊತೆ ಚಪ್ಪಲಿಗಳನ್ನು ತಯಾರಿಸಲಾಗುತ್ತಿತ್ತು. ಹಾಗೆಯೇ ಸುಮಾರು ೪೫೦ ಜನರು ಈ ವ್ಯಾಪಾರದಲ್ಲಿ ನಿರತರಾಗಿದ್ದರೆಂದು Training Industry at Doddasiddavanalli, Bulletin No. 13 of the Industries and Commerse Department ನ ಸಮೀಕ್ಷೆಯು ತಿಳಿಸುತ್ತದೆ. ಗೃಹ ಕೈಗಾರಿಕೆಯಲ್ಲಿ ಕುಂಬಾರಿಕೆ ಪ್ರಮುಖವಾಗಿತ್ತು. ಇವರು ಪ್ರಮುಖವಾಗಿ ಹೆಂಚು, ಮಡಿಕೆ, ಗುಡಾಣ ಮತ್ತಿತರ ಗೃಹಪಯೋಗಿ ವಸ್ತುಗಳನ್ನು ತಯಾರಿಸುತ್ತಿದ್ದರು.
ಸರ್ಕಾರವು ಗೃಹಕೈಗಾರಿಕೆಗಳನ್ನು ಅಭಿವೃದ್ಧಿಗಾಗಿ ಮೂರು ವರ್ಷಗಳ ಯೋಜನೆಗಳನ್ನು ಕೈಗೆತ್ತಿಕೊಂಡಿತ್ತು. ಇದರ ನೆರವಿನಿಂದಾಗಿ ಸುಮಾರು ೨೭ ಕೇಂದ್ರಗಳಲ್ಲಿ ಹೆಂಚು ತಯಾರಿಸುವ ಕೈಗಾರಿಕೆ, ಮಣ್ಣಿನ ಸಾಮಾನುಗಳನ್ನು ತಯಾರಿಸುವ ಕೈಗಾರಿಕೆ, ಹುರಿ (ಹಗ್ಗ) ತಯಾರಿಸುವ ಕೈಗಾರಿಕೆ, ಚಾಪೆ, ಕಾಗದ, ಕಬ್ಬಿಣದ ಸಾಮಾನುಗಳು ಮರಗೆಲಸದ ಸಾಮಾನುಗಳನ್ನು ತಯಾರಿಸುವ ಕಾರ್ಖಾನೆ ಮುಂತಾದವುಗಳ ಬಗ್ಗೆ ಸಂಬಂಧಪಟ್ಟವರಿಗೆ ಮಾರ್ಗದರ್ಶನ ಮಾಡಲಾಯಿತು. ಈ ಕಾರ್ಯಕ್ಕೆ ಸರಕಾರ ಹಣಕಾಸಿನ ನೆರವನ್ನು ಒದಗಿಸುತ್ತಿತ್ತು.
ಸಂಸ್ಥಾನದಲ್ಲಿ ೧೯೩೯ರಲ್ಲಿ ಕೈಗಾರಿಕೆಯ ಅಭಿವೃದ್ಧಿ ಶಿಕ್ಷಣಕ್ಕಾಗಿ ಹನ್ನೊಂದು ಶಿಕ್ಷಣ ಸಂಸ್ಥೆಗಳಿದ್ದವು ಅವುಗಳಲ್ಲಿ ಒಂಬತ್ತು ಕೈಗಾರಿಕಾ ವಿಷಯ ಬೋಧಿಸುವ ಶಾಲೆಗಳಾಗಿದ್ದವು. ಮೈಸೂರಿನ ಚಾಮರಾಜೇಂದ್ರ ವೃತ್ತಿ ಶಿಕ್ಷಣ ಕೇಂದ್ರ, ಬೆಂಗಳೂರಿನ ಶ್ರೀಕೃಷ್ಣರಾಜೇಂದ್ರ ರಜತ ಮಹೋತ್ಸವ ವೃತ್ತಿ ಶಿಕ್ಷಣ ಕೇಂದ್ರ ಮತ್ತು ಸರ್ಕಾರದ ನೇಯ್ಗೆ ಕಾರ್ಖಾನೆಗಳು ಇವು ಅಂದಿನ ಬೃಹತ್ ಶಿಕ್ಷಣ ಸಂಸ್ಥೆಗಳಾಗಿದ್ದವು. “ಮೈಸೂರು ಸಂಸ್ಥಾನದ ಕೈಗಾರಿಕಾ ಉದ್ಯಮ ಭರತಖಂಡಕ್ಕೆ ಮಾದರಿಯಾಗಿದೆ. ಇಲ್ಲಿಯ ಕೈಗಾರಿಕಾ ನೀತಿ ಇತರ ಪ್ರಾಂತ್ಯಗಳನ್ನು ಆಶ್ಚರ‍್ಯಗೊಳಿಸಿದೆ. ಮತ್ತು ಹೊಸ ಕೈಗಾರಿಕಾ ಸ್ಥಾಪನೆಯ ವಿಷಯದಲ್ಲಿ ಹೆಚ್ಚು ಆಸಕ್ತಿ ವಹಿಸುವಂತೆ ಮಾಡಿದೆ. ಭರತಖಂಡದ ಕೈಗಾರಿಕೆ ಸಾಧನಗಳನ್ನು ವಿಸ್ತಾರಗೊಳಿಸುವುದಕ್ಕೆ ಮೈಸೂರಿನ ಪ್ರಗತಿದಾಯಕ ಕೈಗಾರಿಕೆಗಳು ಹೆಚ್ಚು ಸಹಾಯ ಮಾಡುತ್ತಿದ್ದವು ಎಂದು Indian Industries April 1939 by a Commercial Observer ತಿಳಿಸುತ್ತದೆ. ಸಂಸ್ಥಾನದ ಕೈಗಾರಿಕಾ ಪ್ರಗತಿಯನ್ನು ಕಂಡು Great Britain and the East, London March 1939ರ ಪತ್ರಿಕೆಯು ಮೈಸೂರು ಸಂಸ್ಥಾನವು ಭಾರತದ ಬರ‍್ಮಿಂಗ ಹ್ಯಾಂ ಎಂದು ಪ್ರಸಿದ್ದಿಯನ್ನು ಪಡೆದಿದೆ ಎಂದು ಪ್ರಚಾರಿಸಿತು. ಇದು ನಾಲ್ವಡಿ ಕೃಷ್ಣರಾಜ ಒಡೆಯರ ಆಳ್ವಿಕೆಯಲ್ಲಿ ಮೈಸೂರಿನ ಸಾಂಸ್ಕೃತಿಕ ಪ್ರಗತಿಗೆ ಹಿಡಿದ ಕೈಗನ್ನಡಿಯಾಗಿದೆ.
ಮೈಸೂರು ಸಂಸ್ಥಾನವು ೧೯೨೬ರಲ್ಲಿ ಕೈಗಾರಿಕಾ ಕ್ರಾಂತಿಯನ್ನು ಕಂಡಿತು. ಇದಕ್ಕೆ ಪ್ರಮುಖ ಕಾರಣ ಇಲ್ಲಿ ದೊರಕಿದ ವಿದ್ಯುಚ್ಯಕ್ತಿ. ವಿದ್ಯುಚ್ಛಕ್ತಿ ಸಂಸ್ಥಾನದ ನಗರ ಹಾಗೂ ಹಳ್ಳಿಗಾಡಿನ ಸ್ಥಿತಿಗತಿಯನ್ನು ಬದಲಾಯಿಸಿತು. ಈ ಅವಧಿಯಲ್ಲಿ ನಿರ್ಮಾಣಗೊಂಡ ಬೃಹತ್ ಕೈಗಾರಿಕೆಗಳೆಂದರೆ ಭದ್ರಾವತಿಯ ಮೈಸೂರು ಕಬ್ಬಿಣ ಕಾರ್ಖಾನೆ, ಬೆಂಗಳೂರಿನಲ್ಲಿ ಸಾಬೂನು ಕಾರ್ಖಾನೆ, ಗಂಧದ ಎಣ್ಣೆ ಕಾರ್ಖಾನೆ, ಸಿಮೆಂಟ್ ಕಾರ್ಖಾನೆಗಳು ಪ್ರಾರಂಭವಾದವು. ೧೯೩೪ರಲ್ಲಿ ಮಂಡ್ಯದಲ್ಲಿ ಮೈಸೂರು ಸಕ್ಕರೆ ಕಾರ್ಖಾನೆ, ೧೯೩೬ರಲ್ಲಿ ಮೊಟ್ಟ ಮೊದಲ ಮೈಸೂರು ಪೇಪರ್‌ಮಿಲ್ಸ್‌, ಮಂಗಳೂರು ಹೆಂಚಿನ ಕಾರ್ಖಾನೆ, ಷಹಾಬಾದಿನ ಸಿಮೆಂಟ್‌ಕಾರ್ಖಾನೆ, ಕೊಡಗಿನ ಕಾಫಿ ಸಂಶೋಧನಾ ಕೇಂದ್ರ ಬೆಂಗಳೂರಿನ ಬಿನ್ನಿಮಿಲ್, ಮೈಸೂರಿನ ಕೆ. ಆರ್, ಮಿಲ್, ದ್ವಿ ಚಕ್ರವಾಹನಗಳಿಗಾಗಿ ಮೈಸೂರಿನಲ್ಲಿ ಜಾವಾ ಕಾರ್ಖಾನೆ, ವಿಮಾನ ತಯಾರಿಕೆಯಾಗಿ ಎಚ್. ಎ. ಎಲ್ ಕಾರ್ಖಾನೆ, ವಿದ್ಯುತ್ ವಸ್ತುಗಳ ತಯಾರಿಕೆಗೆ ಬೆಂಗಳೂರಿನಲ್ಲಿ ಕರ್ನಾಟಕ ವಿದ್ಯುತ್ ಕಾರ್ಯಾಗಾರ, (ಕ. ವಿ.ಕಾ) ಪಿಂಗಾಣೀ ಕಾರ್ಖಾನೆ ಅರಗಿನ ಸಾಮಾನುಗಳು ಮತ್ತು ಬಣ್ಣ ತಯಾರಿಸುವ ಕಾರ್ಖಾನೆ, ಮೈಸೂರು ಲ್ಯಾಂಪ್ ಕಾರ್ಖಾನೆ, ಹೊಗೆಸೊಪ್ಪು ಶುದ್ಧೀಕರಣ ಕಾರ್ಖಾನೆ, ರಸಗೊಬ್ಬರ ಕಾರ್ಖಾನೆ, ಗಾಜು ಮತ್ತು ಎನಾಮಲ್ ಕಾರ್ಖಾನೆ, ವಿದ್ಯುಚ್ಛಕ್ತಿಯ ಟ್ರ‍್ಯಾನ್ಸ್‌ಫಾರ್ಮರ್ ತಯಾರಿಸುವ ಕಾರ್ಖಾನೆ, ರೈಲ್ವೆ ಬಿಡಿಭಾಗಗಳ ತಯಾರಿಸುವ ಕಾರ್ಖಾನೆ, ಇನ್ನೂ ಅನೇಕ ಬೃಹತ್ ಕೈಗಾರಿಕೆಗಳ ನಾಲ್ವಡಿಯವರು ಸ್ಥಾಪನೆ ಮಾಡಿದ ಪ್ರಮುಖ ಬೃಹತ್ ಕೈಗಾರಿಕೆಗಳಾಗಿವೆ. ಇವು ಲಕ್ಷಾಂತರ ಜನರಿಗೆ ಉದ್ಯೋಗ ಸೃಷ್ಟಿಸಿದವು ಇದರಿಂದಾಗಿ ನಗರಗಳು ಬೆಳೆದು ಸಂಸ್ಥಾನವು ಪ್ರಗತಿಯತ್ತ ಮುನ್ನಡೆಯಲು ಪ್ರೇರಣೆ ನೀಡಿತು.
೧೯೩೫ ರಿಂದ ೧೯೪೦ ರ ಅವಧಿಯಲ್ಲಿ ಮೈಸೂರು ಸಂಸ್ಥಾನದ ಸುಮಾರು ಹನ್ನೊಂದು ಲಕ್ಷ ಎಕರೆಗಳಷ್ಟು ಪ್ರದೇಶವು ನೀರಾವರಿಯಿಂದ ಸಾಗುವಳಿಯಾಗುತ್ತಿತ್ತು. ಅಂದು ನಾಲ್ವಡಿ ಅವರ ಸರ್ಕಾರವು ಪ್ರತಿವರ್ಷವೂ ಹತ್ತು ಲಕ್ಷ ರೂಪಾಯಿಗಳಿಗಿಂತ ಹೆಚ್ಚು ನೀರಾವರಿ ಕಾಮಗಾರಿಗಳಿಗೆ ಖರ್ಚು ಮಾಡಿತ್ತು. ಅಮದು ಭರತ ಖಂಡದಲ್ಲಿಯೇ ರೈತರಿಗೆ ವ್ಯವಸಾಯಕ್ಕಾಗಿ ನೀರು ಒದಗಿಸುವ ಪ್ರಯತ್ನವು ಮೈಸೂರು ಸಂಸ್ಥಾನದಲ್ಲಿ ನಡೆದಷ್ಟು ಎಲ್ಲಿಯೂ ನಡೆದಂತೆ ಚರಿತ್ರೆಯಲ್ಲಿ ಕಂಡು ಬರುವುದಿಲ್ಲ. ನಾಲ್ವಡಿಯರವು ವಿಸ್ತಾರವಾದ ಜಲಾಯಶಯಗಳನ್ನು ನಿರ್ಮಿಸಿ, ವಿಶಾಲವಾದ ಉದ್ದವಾದ ನಾಲೆಗಳನ್ನು ತೋಡಿಸಿ ವ್ಯವಸಾಯಕ್ಕೆ ನೀರು ಪೂರೈಸಲು ಅನುವು ಮಾಡಿಕೊಟ್ಟಿದ್ದರು. ಅಂದು ಸಂಸ್ಥಾನದಲ್ಲಿದ್ದಂತಹ ಪ್ರಮುಖ ಜಲಾಶಯಗಳೆಂದರೆ,

ಮೇಲೆ ಹೇಳಿರುವುದಲ್ಲದೆ ಕಾವೇರಿ ಮತ್ತು ಹೇಮಾವತಿ ನದಿಗಳಿಗೆ ಅನೇಕ ಕಡೆಗಳಲ್ಲಿ ಆಣೆಕಟ್ಟುಗಳನ್ನು ನಿರ್ಮಿಸಿ ಕಾಲುವೆ ನಿರ್ಮಿಸಲಾಗಿತ್ತು. ಇವುಗಳಲ್ಲಿ ಪ್ರಮುಖವಾದವುಗಳೆಂದರೆ ರಾಮಸಮುದ್ರ ನಾಲಾ, ಚಿಕ್ಕ ದೇವರಾಯ ನಾಲಾ, ವಿರಜಾ ನದಿ ನಾಲೆ, ರಾಮಸ್ವಾಮಿ ನಾಲೆ, ರಾಜಪರಮೇಶ್ವರಿ ನಾಲೆ, ಮಾಧವ ಮಂತ್ರಿ ನಾಲೆ (ತಲಕಾಡು), ಅತ್ತಿಕಟ್ಟಿ ನಾಲಾ, ಚಾಮರಾಜ ನಾಲಾ, ಮದಗೆರೆ ನಾಲೆಗಳು ಮುಖ್ಯವಾದವು. ಇವುಗಳಲ್ಲದೆ ಕಾವೇರಿ ನದಿಯ ಉಪನದಿಗಳಾದಂತಹ ಕಪಿನಿ, ಲಕ್ಷ್ಮಣ ತೀರ್ಥ, ಅರ್ಕಾವತಿ, ಸುವರ್ಣಾವತಿ, ಶಿಂಷಾ ಮೊದಲಾದ ನದಿಗಳ ನಾಲೆಗಳಿಂದ ಸಾವಿರಾರು ಎಕರೆಗಳು ವ್ಯವಸಾಯವಾಗುತ್ತಿದ್ದವು. ೧೯೩೦ರಿಂದ ೧೯೪೦ರ ಅವಧಿಯಲ್ಲಿ ಸಂಸ್ಥಾನದಲ್ಲಿ ಒಟ್ಟು ೨೩,೪೫೯ ಕೆರೆಗಳಿದ್ದವು. ಇವುಗಳ ಪೈಕಿ ೨,೬೫೬ ದೊಡ್ಡ ಕೆರೆಗಳು ಮಿಕ್ಕ ಎಲ್ಲವೂ ಚಿಕ್ಕ ಕೆರೆಗಳು. ಅನೇಕ ಕೆರೆಗಳು ದೊಡ್ಡ ಸರೋವರದಂತೆ ಇದ್ದವೆಂದು ಆಧುನಿಕ ಮೈಸೂರು ಚರಿತ್ರೆಕಾರರಾದ ಹೆಟ್ನಿ ಅವರು ಹೇಳುತ್ತಾರೆ. ಕೆರೆಗಳಿಂದ ಒಟ್ಟು ಆರು ಲಕ್ಷ ಎಕರೆ ವ್ಯವಸಾಯವಾಗುತ್ತಿದ್ದವು ಎಂಬುದು ಅಂದಿನ ಆರ್ಥಿಕ ಪ್ರಾಬಲ್ಯವನ್ನು ತಿಳಿಸುತ್ತದೆ.
ಮೈಸೂರು ಸಂಸ್ಥಾನದಲ್ಲಿ ಅತ್ಯಂತ ಹೆಚ್ಚಿನ ನೀರಾವರಿ ಕೆಲಸ ನಡೆದಿತ್ತು. ನೀರನ್ನು ಎಲ್ಲಿ ಶೇಖರಿಸಬಹುದೋ ಅಲ್ಲಿ ಕೆರೆ ಅಥವಾ ಜಲಾಶಯಗಳನ್ನು ನಿರ್ಮಿಸಲಾಯಿತು. ಹೊಸದಾಗಿ ಕೆರೆ ನಿರ್ಮಿಸುವ ಪ್ರದೇಶವನ್ನು ಕಂಡುಹಿಡಿಯುವುದು ಸಾಮಾನ್ಯರಿಗೆ ಅಸಾಧ್ಯ ಎಂಬುದಾಗಿ ಸಂಸ್ಥಾನದ ಅಂದಿನ ಪ್ರಥಮ ಚೀಫ್ ಇಂಜಿನಿಯರಾಗಿದ್ದಂತಹ ಮೇಜರ್ ಸ್ಯಾಂಕಿ ಅವರು ೧೮೬೬ರಲ್ಲಿಯೇ ಬರೆದಿದ್ದಾರೆ. ನಾಲ್ವಡಿಯವರು ಕೃಷಿಗೆ ಹಾಗೂ ಕುಡಿಯುವ ನೀರಿನ ಸೌಕರ್ಯಗಳನ್ನು ಕಲ್ಪಿಸುವ ವಿಷಯದಲ್ಲಿ ಭರತಖಂಡದ ದೇಶೀಯ ಸಂಸ್ಥಾನಗಳಲ್ಲೆಲ್ಲಾ ಮೈಸೂರಿಗೆ ಪ್ರಥಮ ಸ್ಥಾನವು ದೊರಕಿಸಿಕೊಟ್ಟಿದ್ದಾರೆಂದು ಇಂಡಿಯಾ ಇಂಪೀರಿಯಲ್ ಗೆಜೆಟೀಯರ್ ನಮೂದಿಸಿದೆ. ಇದು ಇಂದಿಗೂ ಚಾರಿತ್ರಿಕ ಅಂಶವಾಗಿದೆ.
ನಾಲ್ವಡಿ ಅವರು ಸಾರಿಗೆ ಮತ್ತು ರಸ್ತೆಗಳನ್ನು ಅಭಿವೃದ್ಧಿ ಮಾಡಿಸುವತ್ತ ಹೆಚ್ಚಿನ ಗಮನ ಹರಿಸಿದ್ದರು. ೧೯೨೪ರಲ್ಲಿ ಮೈಸೂರು ನಗರದಿಂದ ಉದ್ದ ರಸ್ತೆಗಳ ನಿರ್ಮಾಣ ಆರಂಭವಾಯಿತು. ಅವುಗಳಲ್ಲಿ ಪ್ರಮುಖವಾಗಿ ಬೆಂಗಳೂರು ೨೧೫ ಮೈಲು, ಕೋಲಾರ ೨೧೧ ಮೈಲಿ, ತುಮಕೂರು ೧೮೯ ಮೈಲಿ, ಚಿತ್ರದುರ್ಗ ೨೨೦ ಮೈಲಿ, ಕಡೂರು (ಚಿಕ್ಕಮಗಳೂರು) ೩೨೫ ಮೈಲಿಗಳ ಉದ್ದ ರಸ್ತೆಗಳು ನಿರ್ಮಾಣವಾದವು ಇವುಗಳ ಜೊತೆಗೆ ಹೆಚ್ಚಿನ ಪ್ರಮಾಣದಲ್ಲಿ ಗ್ರಾಮೀಣ ಪ್ರದೇಶದ ರಸ್ತೆಗಳ ನಿರ್ಮಾಣಕ್ಕೆ ಪ್ರಾಮುಖ್ಯತೆ ನೀಡಿದ್ದರು.
ನಾಲ್ವಡಿ ಅವರ ಕಾಲದಲ್ಲಿಯೇ ರೈಲ್ವೆ ಸಂಪರ್ಕ ಗಣನೀಯ ಪ್ರಮಾಣದಲ್ಲಿ ಪ್ರಗತಿ ಸಾಧಿಸಿತು. ೧೯೧೩ರಲ್ಲಿ ಹೊಸ ರೈಲು ಸಾರಿಗೆ ನಿರ್ಮಾಣ ಇಲಾಖೆ ಆರಂಭವಾಯಿತು. ೧೯೧೮ರಲ್ಲಿ ಚಿಕ್ಕಬಳ್ಳಾಪುರ-ಯಲಹಂಕ, ಮೈಸೂರು-ಅರಸೀಕೆರೆ ಮೀಟರ್ ಗೇಜ್ ನಿರ್ಮಾಣ, ೧೯೨೧ರಲ್ಲಿ ಚಿಕ್ಕಜಾಜೂರು-ಚಿತ್ರದುರ್ಗ ಮೀಟರ್ ಗೇಜ್ ನಿರ್ಮಾಣವಾಯಿತು. ನಾಲ್ವಡಿ ಅವರ ಕಾಲದಲ್ಲಿ ನಿರ್ಮಾಣವಾದ ರೈಲ್ವೆ ಮಾರ್ಗಗಳನ್ನು ವಿವರಿಸುವುದಾದರೆ.
೧. ಮೈಸೂರು-ಹಾಸನ ಮಾರ್ಗವಾಗಿ ಅರಸೀಕೆರೆ
೨. ಬೆಂಗಳೂರು- ಚಿಕ್ಕಬಳ್ಳಾಪುರ- ಕೋಲಾರ- ಬೌರಿಂಗ್ ಪೇಟೆಗಳ (K. G. F) ಜೋಡಣೆ
೩. ಚಿತ್ರದುರ್ಗ- ಚಿಕ್ಕಜಾಜೂರು
೪. ಅರಸೀಕೆರೆ- ಹಾಸನ- ಮಂಗಳೂರು
೫. ಹಾಸನ- ಚಿಕ್ಕಮಗಳೂರು
೬. ಚಿಕ್ಕಮಗಳೂರು- ಕಡೂರು
೭ ತರೀಕೆರೆ- ನರಸಿಂಹರಾಜಪುರ (ಹಂಬೆಯ ಟ್ರಾಂ)
೮. ನರಸಿಂಹರಾಜಪುರ- ಶೃಂಗೇರಿ
೯. ಶಿವಮೊಗ್ಗ- ಭಟ್ಕಳ
೧೦. ತಡಸ- ಹೆಬ್ಬೆ
೧೧. ಮೈಸೂರು- ಕಾಕನಕೋಟೆ
೧೨. ಮೈಸೂರು- ಕೊಡಗು- ವೀರಾಜ ಪೇಟೆ
೧೩. ಮೈಸೂರು- ಈರೋಡು
೧೪. ಬೆಂಗಳೂರು- ಹೊಸೂರು- ಸೇಲಂ
ಮೇಲಿನ ಹೊಸ ರೈಲು ಮಾರ್ಗಗಳ ನಿರ್ಮಾಣ ಕಾರ್ಯದ ಕೆಲಸವು ತ್ವರಿತ ಗತಿಯಲ್ಲಿ ಪ್ರಾರಂಭವಾದವು. ಆ ಕಾಲದಲ್ಲಿಯೇ ಮೈಸೂರು ಸಂಸ್ಥಾನದಲ್ಲಿದ್ದಂತಹ ರೈಲುಗಳನ್ನು ಸರ್ಕಾರ ವರ್ಗಾಯಿಸಲಾಯಿತು ಎಂಬುದು ಇಲ್ಲಿ ಗಮನಿಸಬೇಕಾದ ಪ್ರಮುಖ ಅಂಶ.
ನಾಲ್ವಡಿ ಅವರು ಕೇವಲ ಆಡಳಿತಗಾರ ಮಾತ್ರವಲ್ಲದೆ ಸಾಹಿತ್ಯ, ಸಂಗೀತ, ವಾಸ್ತುಶಿಲ್ಪ, ಮಾತೃಭಾಷೆಗಳ ಅಭಿವೃದ್ಧಿಗೆ ಹೆಚ್ಚಿನ ಪ್ರಾಮುಖ್ಯತೆಯನ್ನು ಕೊಟ್ಟಿರುವುದಕ್ಕೆ ನೂರೆಂಟು ಉದಾಹರಣೆಗಳಿವೆ. ಇದರ ಫಲವೇ ೧೯೧೫ರಲ್ಲಿ ಬೆಂಗಳೂರಿನಲ್ಲಿ ಸ್ಥಾಪನೆಯಾದ ಕನ್ನಡ ಸಾಹಿತ್ಯ ಪರಿಷತ್ತು. ಅಂದು ಹೈದ್ರಾಬಾದ್ ಕರ್ನಾಟಕ, ಬಾಂಬೆ ಕರ್ನಾಟಕ, ಮದ್ರಾಸ್ ಕರ್ನಾಟಕ ಹಾಗೂ ಮೈಸೂರು ರಾಜ್ಯ, ಕೊಡಗು ಎಂದು ಛಿದ್ರವಾಗಿದ್ದಂತಹ ಕರ್ನಾಟಕವನ್ನು ಒಂದು ಗೂಡಿಸಲು ನಾಲ್ವಡಿಯವರು ಸ್ಥಾಪಿಸಿದ ಪರಿಷತ್ತು ಈ ನೆಲೆಯಲ್ಲಿ ಅಪಾರವಾಗಿ ಶ್ರಮಿಸಿದೆ. ಪರಿಷತ್ತು ಕನ್ನಡ ಭಾಷೆ ಮತ್ತು ಸಾಹಿತ್ಯ ಬೆಳವಣಿಗೆಗೆ ಅಪಾರವಾಗಿ ದುಡಿಯುತ್ತಿದೆ. ಪರಿಸರ ಪ್ರೇಮಿಯಾಗಿದ್ದ ನಾಲ್ವಡಿ ಅವರು ಪರಿಸರ ಸೌಂದರ್ಯ ಮತ್ತು ಸಂರಕ್ಷಣೆಗೆ ಹೆಚ್ಚಿನ ಆದ್ಯತೆ ನೀಡಿ ಬೆಂಗಳೂರಿನ ಲಾಲಬಾಗ್ ಮತ್ತು ಕಬ್ಬನ್ ಪಾರ್ಕ್‌ ಉದ್ಯಾನವನಗಳನ್ನು ಅಭಿವೃದ್ಧಿಗೊಳಿಸಿದರು. ವಿಶ್ವವಿಖ್ಯಾತ ಕೃಷ್ಣರಾಜ ಸಾಗರದ ಬೃಂದಾವನ ಹೂದೋಟ ನಿರ್ಮಾಣವಾದದ್ದು ನಾಲ್ವಡಿ ಕೃಷ್ಣರಾಜರ ಕಾಲದಲ್ಲಿಯೇ.
ಇಷ್ಟೆಲ್ಲ ಸಾಧನೆ ಮಾಡಿದ ಮಹಾರಾಜರ ಕಾಲದಲ್ಲಿ ಮೈಸೂರು ಮಾದರಿ ಸಂಸ್ಥಾನ ಎಂಬ ಹೆಸರನ್ನು ಪಡೆಯಿತು. ತನ್ನ ಸಂಸ್ಥಾನದ ಏಳಿಗೆಗಾಗಿ ನಾಲ್ವಡಿ ಅವರು ಮಾಡಿದ ಸಾಧನೆ ಅನೇಕ. ಸುದೀರ್ಘ ೩೮ ವರ್ಷಗಳ ಕಾಲ ದಕ್ಷ ಆಡಳಿತ ನಡೆಸಿ ರಾಜರ್ಷಿ ಎಂಬ ಬಿರುದನ್ನು ಪಡೆದ ನಾಲ್ವಡಿ ಅವರು ೧೯೪೦ ಅಗಷ್ಟ ೩ ರಂದು ಹೃದಯಾಘಾತದಿಂದ ನಿಧನ ಹೊಂದಿದರು.
ನಾಲ್ವಡಿ ಕೃಷ್ಣರಾಜ ಒಡೆಯರ ಬದಕು. ಆದರ್ಶ ಹಾಗೂ ಆಡಳಿತವು ಇಂದಿನ ೨೧ ನೇ ಶತಮಾನದ ಆಡಳಿತಗಾರರಿಗೆ ಹಾಗೂ ಯುವ ಜನತೆಗೆ ಅದರಲ್ಲಿಯೂ ದಲಿತರಿಗೆ ದಾರಿದೀಪವಾಗಲಿದೆ.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಆರು – ವಸಾಹತುಕಾಲದ ಸಾಹಿತ್ಯ, ಸಂಸ್ಕೃತಿ ಮತ್ತು ಪ್ರಭಾವ (೧)
ನೆಲೆ ನಿಂತ ಹಂತಗಳು
ಈಸ್ಟ್ ಇಂಡಿಯಾ ಕಂಪನಿಯು ೧೭೫೭ರ ಪ್ಲಾಸಿ ಕದನದ ಜಯದ ನಂತರ ಬಂಗಾಳದಲ್ಲಿ ತನ್ನ ಪ್ರಾಬಲ್ಯವನ್ನು ಸ್ಥಾಪಿಸಿಕೊಳ್ಳುವುದರ ಮೂಲಕ ಭಾರತವನ್ನು ವಸಾಹತು ನೆಲೆಯನ್ನಾಗಿಸಿಕೊಂಡಿತು. ಹಾಗೆಯೇ ಬ್ರಿಟನ್‌ನ ಸಾಮಾಜಿಕ, ಆರ್ಥಿಕ ಸಂಸ್ಥೆಗಳು ಮತ್ತು ಆಧುನಿಕವಾದ ತಾಂತ್ರಿಕ ಜ್ಞಾನ ವಸಾಹತುವಿನ ಮೇಲೆ ಹಿಡಿತ ಸಾಧಿಸಲು ಕಾರಣವಾದವು. ಈಸ್ಟ್‌ ಇಂಡಿಯಾ ಕಂಪನಿಯು ಸಹ ಪ್ರಪಂಚದ ಇತರ ಬಂಡವಾಳ ಏಕಸ್ವಾಮ್ಯದ ಸಂಸ್ಥೆಗಳಂತೆ ವಿದೇಶಗಳಲ್ಲಿ ದೊರೆಯುವ ವಸ್ತುಗಳಿಂದ ಅಧಿಕ ಲಾಭ ಪಡೆಯುವ ಉದ್ದೇಶ ಹೊಂದಿತ್ತು. ಆದ್ದರಿಂದ ಇಂಗ್ಲೆಂಡ್ ಮತ್ತು ಇತರ ಯುರೋಪಿಯನ್ ದೇಶಗಳಲ್ಲಿ ಬೇಡಿಕೆ ಇರುವ ವಸ್ತುಗಳ ದೊರೆಯುವಿಕೆಯ ಮೇಲೆ ಹತೋಟಿ ಹೊಂದಲು ಅನೇಕ ವಿಧಾನಗಳನ್ನು ಅಳವಡಿಸಿಕೊಂಡಿತು. ಮೊದಲು ತನ್ನ ನೌಕಾ ಶಕ್ತಿಯನ್ನು ಕರಾವಳಿಗುಂಟ ಬಲಗೊಳಿಸಿ, ಪ್ಲಾಸಿ ಕದನದ ನಂತರ ಬಂಗಾಳ, ಬಿಹಾರ್ ಮತ್ತು ಒರಿಸ್ಸಾ ಪ್ರಾಂತ್ಯಗಳನ್ನು ತನ್ನ ಹತೋಟಿಗೆ ಪಡೆದು ಅಲ್ಲಿನ ಸ್ಥಳೀಯ ನವಾಬರು, ಜಮೀನ್ದಾರರು ಮತ್ತಿತರ ಮುಖ್ಯಸ್ಥರ ಬಳಿಯಿದ್ದ ಸಂಪತ್ತನ್ನು ದೋಚಿತು. ಇದರ ಪರಿಣಾಮವೆಂದರೆ ಪ್ಲಾಸಿ ಕದನಕ್ಕಿಂತ ಮೊದಲು ಬ್ರಿಟನ್ ಭಾರತ ದೇಶದೊಂದಿಗೆ ವ್ಯಾಪಾರ ಮಾಡಲೂ ಚಿನ್ನ ಬೆಳ್ಳಿಯಂತಹ ಅಮೂಲ್ಯ ಲೋಹಗಳನ್ನು ಉಪಯೋಗಿಸುತ್ತಿತ್ತು. ಆದರೆ ೧೭೫೭ರ ನಂತರ ಈ ಲೋಹಗಳನ್ನು ಉಪಯೋಗಿಸದೆ ಕಂಪನಿಯ ವರ್ತಕರು ಭಾರತೀಯ ಉತ್ಪಾದಕರ ಮೇಲೆ ನೀತಿ ನಿಯಮಗಳನ್ನು ಹೇರಲಾರಂಭಿಸಿದರು. ಹೀಗಾಗಿ ಪ್ರತಿವರ್ಷ ಭಾರತದ ಸಂಪತ್ತು ಇಂಗ್ಲೆಂಡ್‌ಗೆ ಹರಿದು ಇಂಗ್ಲೆಂಡ್ ಶ್ರೀಮಂತವಾಯಿತು. ವಸಾಹತುವಿನ ಪ್ರಮುಖ ಸಿದ್ದಾಂತ ಆರ್ಥಿಕ ಸುಲಿಗೆ, ಆರ್ಥಿಕ ಸುಲಿಗೆಯನ್ನು ವ್ಯವಸ್ಥಿತವಾಗಿ ಮುಂದುವರಿಸಲು ರಾಜಕೀಯ ನಿಯಂತ್ರಣವು ಅವಶ್ಯಕವಾದುದರಿಂದ ಬ್ರಿಟಿಷರು ಸಾಮ್ರಾಜ್ಯವನ್ನು ಸ್ಥಾಪನೆ ಮಾಡಿದರು. ಆರ್‌. ಪಿ. ದತ್‌ರವರು ತಮ್ಮ ಅಮೂಲ್ಯ ಕೃತಿ “ಇಂಡಿಯಾ ಟುಡೆ” ಗ್ರಂಥದಲ್ಲಿ ಕಾರ್ಲ್‌‌ಮಾರ್ಕ್ಸ್‌‌ರವರ ಮೂರು ಹಂತದ ಬ್ರಿಟಿಷ್ ವಸಾಹತು ನೀತಿ ಮತ್ತು ಆರ್ಥಿಕ ಶೋಷಣೆಯ ಅಂಶವನ್ನು ವಿಮರ್ಶಾತ್ಮಕವಾಗಿ ಚರ್ಚಿಸಿ ತಮ್ಮ ಅಭಿಪ್ರಾಯವನ್ನು ತಿಳಿಸಿದ್ದಾರೆ. ಮೊದಲ ಹಂತವು ೧೭೫೭ ರಿಂದ ೧೮೫೩ ರವರೆಗಿನ ವ್ಯಾಪಾರಿ ಪ್ರವೃತ್ತಿಯ ಹಂತ ಈ ಹಂತದಲ್ಲಿ ಈಸ್ಟ್‌ಇಂಡಿಯಾ ಕಂಪನಿಯೂ ಇಂಗ್ಲೆಂಡ್ ಮತ್ತು ಯುರೋಪಿನ ದೇಶಗಳಿಗೆ ರಫ್ತಾಗುವ ಸಿದ್ಧವಸ್ತುಗಳ ಬೆಲೆಯನ್ನು ಸಂಪೂರ್ಣವಾಗಿ ಇಳಿಸಿ ಭಾರತದ ವ್ಯಾಪಾರದ ಮೇಲೆ ತನ್ನ ಹತೋಟಿ ಪಡೆದು ಭಾರತದ ಸಂಪತ್ತನ್ನು ನೇರವಾಗಿ ಸೂರೆಗೈದಿತು. ಈ ಹಂತದಲ್ಲಿ ಬಂಗಾಳ ಮತ್ತಿತರ ಪ್ರಾಂತ್ಯಗಳ ಆದಾಯದ ಹೆಚ್ಚಿನ ಭಾಗವನ್ನು ಭಾರತದ ಸಿದ್ಧವಸ್ತುಗಳನ್ನು ಕೊಂಡು ಇಂಗ್ಲೆಂಡ್‌ಗೆ ರಫ್ತುಮಾಡಲು ಉಪಯೋಗಿಸಿತು. ಎರಡನೇ ಹಂತವು ಇಂಗ್ಲೆಂಡ್‌ನ ಕೈಗಾರಿಕಾ ಕ್ರಾಂತಿಯ ಪರಿಣಾಮವಾಗಿ ೧೮೧೩ ರಿಂದ ೧೮೫೮ ರವರೆಗೆ ಅನುಸರಿಸಿದ ಮುಕ್ತ ವ್ಯಾಪಾರಿ ನೀತಿ. ಈ ಹಂತದಲ್ಲಿ ಬ್ರಿಟನ್‌ನ ಕೈಗಾರಿಕೆಗಳಲ್ಲಿ ಸಿದ್ಧಗೊಂಡ ವಸ್ತುಗಳ ವ್ಯಾಪಾರಿ ಮಾರುಕಟ್ಟೆಯಾಗಿ ಭಾರತವು ಬದಲಾಯಿತು. ಹಾಗೆಯೇ ಇಂಗ್ಲೆಂಡ್‌ನ ಕೈಗಾರಿಕೆಗೆ ಅವಶ್ಯವಾದ ಕಚ್ಚಾವಸ್ತುಗಳ ಪೂರೈಕೆಯ ದೇಶವಾಯಿತು. ಈ ಹಂತದಲ್ಲಿ ಬ್ರಿಟನ್ ಯಾವ ರೀತಿ ಶೋಷಣೆಗೆ ಈಡು ಮಾಡಿತೆಂದರೆ ಶತಮಾನಗಳಿಂದ ಭಾರತವು ಪ್ರಪಂಚಕ್ಕೆಲ್ಲಾ ಹತ್ತಿಯ ಮತ್ತಿತರ ಸಿದ್ಧ ವಸ್ತುಗಳ್ನು ರಫ್ತು ಮಾಡುತ್ತಿದ್ದುದು ೧೮೫೦ರ ವೇಳೆಗೆ ಬ್ರಿಟನ್‌ನ ಸಿದ್ಧ ವಸ್ತುಗಳ ೧/೪ ಭಾಗವನ್ನು ಆಮದು ಮಾಡಿಕೊಳ್ಳುವಂತಾಯಿತು.
೧೮೧೩ರಿಂದ ಕಂಪನಿಯು ಭಾರತದೊಂದಿಗಿನ ವ್ಯಾಪಾರಕ್ಕೆ ನಿರ್ಬಂಧ ವಿಧಿಸಿತು ಮತ್ತು ೧೮೩೩ರಲ್ಲಿ ಕಂಪನಿಯು ಭಾರತದೊಂದಿಗಿನ ವ್ಯಾಪಾರಿ ಚಟುವಟಿಕೆಗಳ ಮೇಲೆ ಸಂಪೂರ್ಣ ತಡೆ ಹಾಕಿತು. ನಂತರ ಭಾರತವು ಬ್ರಿಟನ್ ವ್ಯಾಪಾರಿ, ಕೈಗಾರಿಕಾ ಬಂಡವಾಳ ವರ್ಗದ ಶೋಷಣೆಗೆ ತೆರೆಯಲ್ಪಟ್ಟಿತು. ಈ ವರ್ಗವು ಕಚ್ಚಾ ವಸ್ತುಗಳನ್ನು ಕೊಂಡು ಹೋಗಿ ಸಿದ್ಧವಸ್ತುಗಳನ್ನು ಭಾರತದ ಮಾರುಕಟ್ಟೆಗೆ ಬಿಟ್ಟಿತು ಮತ್ತು ಈ ವರ್ಗವು ತನ್ನ ಬ್ರಿಟನ್‌ನ ಕೈಗಾರಿಕಾ ಕಾರ್ಮಿಕರಿಗೆ ಅವಶ್ಯಕವಾದ ಆಹಾರ ಪದಾರ್ಥಗಳನ್ನು ಕೊಂಡ್ಯೊಯ್ಯಲು ಪ್ರಾರಂಭಿಸಿತು. ಈ ಕಾರಣದಿಂದ ೧೯ನೇ ಶತಮಾನದಲ್ಲಿ ಕ್ಷಾಮಗಳು ಸಂಭವಿಸಿ ಸುಮಾರು ೨೦ ದಶಲಕ್ಷ ಜನರ ಸಾವು ನೋವಿಗೆ ಕಾರಣವಾಯಿತು. ೧೮೬೦ರ ನಂತರದ ಮೂರನೇ ಹಂತ ಬ್ರಿಟಿಷ್ ವಸಾಹತು ನೀತಿಯನ್ನು ಆರ್ಥಿಕ ಬಂಡವಾಳ ಹೂಡುವಿಕೆ ಎಂದು ಕರೆಯುತ್ತಾರೆ. ೧೮೫೭ರ ದಂಗೆಯಲ್ಲಿ ಭಾರತೀಯರು ಅದರಲ್ಲೂ ರೈತ ವರ್ಗವು ತೋರಿಸಿದ ವಿರೋಧವು ಬ್ರಿಟನ್‌ನ ವಸಾಹತು ನೀತಿಗಳ ವಿರುದ್ಧವೇ ಆಗಿತ್ತು. ದಂಗೆಯ ನಂತರ ಬ್ರಿಟಿಷರಿಗೂ ಮತ್ತು ಭಾರತೀಯರಿಗೂ ಸಂಘರ್ಷ ಪ್ರಾರಂಭವಾಯಿತು. ಆದ್ದರಿಂದ ಭಾರತೀಯರ ವ್ಯಾಪಾರ ಮತ್ತು ಸಾಮಾಜಿಕ ಅವಶ್ಯಕತೆಗಳಾದ ರಸ್ತೆ ಮತ್ತು ರೈಲ್ವೆ, ಅಂಚೆ ಮತ್ತು ತಂತಿ, ಬ್ಯಾಂಕ್ ಮತ್ತಿತರ ಸಂಸ್ಥೆಗಳು ಅಭಿವೃದ್ಧಿಗೊಂಡವು. ಈ ಕ್ರಮಗಳು ಬ್ರಿಟನ್ನಿನ ಬಂಡವಾಳಸ್ಥರಿಗೆ ಭಾರತದಲ್ಲಿ ಬಂಡವಾಳ ಹೂಡಲು ಪ್ರೋತ್ಸಾಹ ದೊರೆಯಿತು. ಈ ಬಂಡವಾಳದ ಪರಿಣಾಮವಾಗಿ ಭಾರತದ ಸಾಲವು ಪ್ರತಿವರ್ಷ ಹೆಚ್ಚುತ್ತಾ ಹೋಯಿತು. ಹೀಗೆ ಭಾರತದ ಬಂಡವಾಳ ಮತ್ತು ಕೈಗಾರಿಕಾ ಬೆಳವಣಿಗೆಯ ಬಗ್ಗೆ ಹತೋಟಿ ಹೊಂದಿರಲು “ನಿರ್ವಾಹಕ ಮಂಡಳಿ” ವ್ಯವಸ್ಥೆಯನ್ನು ಜಾರಿಗೆ ತಂದರು. ಹೀಗೆ ಈ ಮೂರನೇ ಹಂತದಲ್ಲಿ ಭಾರತವು ಬ್ರಿಟನ್‌ನ ನಿಜವಾದ ವಸಾಹತು ದೇಶವಾಯಿತು.
ವ್ಯಾಪಾರ ಮತ್ತು ವಾಣಿಜ್ಯ
ಬ್ರಿಟಿಷ್ ಈಸ್ಟ್‌ ಇಂಡಿಯಾ ಕಂಪನಿಯು ೧೬೦೦ ರಿಂದ ೧೭೫೭ ರವರೆಗೆ ಒಂದು ವಾಣಿಜ್ಯ ಸಂಸ್ಥೆಯಾಗಿ ವಸ್ತುಗಳನ್ನು ಮತ್ತು ಅಮೂಲ್ಯ ಲೋಹಗಳನ್ನು ಭಾರತಕ್ಕೆ ತಂದು ಅದಕ್ಕೆ ಪರಿವರ್ತನೆಯಾಗಿ ಭಾರತದ ವಸ್ತುಗಳಾದ ಬಟ್ಟೆ ಮತ್ತು ಸಾಂಬಾರ ಪದಾರ್ಥಗಳನ್ನು ಕೊಂಡು ಹೊರದೇಶದಲ್ಲಿ ಮಾರಾಟ ಮಾಡುತ್ತಿತ್ತು. ಕಂಪನಿಯ ಪ್ರಮುಖ ಆದಾಯದ ಮೂಲವೆಂದರೆ ಭಾರತೀಯ ವಸ್ತುಗಳಾಗಿದ್ದವು. ಹೀಗಾಗಿ ಬ್ರಿಟನ್ ಮತ್ತಿತರ ದೇಶಗಳಲ್ಲಿ ಭಾರತೀಯ ವಸ್ತುಗಳಿಗೆ ಮಾರುಕಟ್ಟೆ ಸ್ಥಾಪಿಸಿಕೊಂಡಿತು. ಆದಕಾರಣ ಭಾರತೀಯ ವಸ್ತುಗಳ ರಫ್ತನ್ನು ಹೆಚ್ಚಿಸಿತು ಮತ್ತು ಉತ್ಪಾದನೆಗೆ ಪ್ರೋತ್ಸಾಹ ನೀಡಿದರು. ಆದರೆ ಮೊದಲಿನಿಂದ ಬ್ರಿಟನ್‌ನ ಉತ್ಪಾದಕರು ಭಾರತೀಯ ಬಟ್ಟೆಯು ಬ್ರಿಟನ್‌ನಲ್ಲಿ ಪ್ರಸಿದ್ದಿಯಾದುದನ್ನು ಕಂಡು ಈರ್ಷೆ ಉಂಟಾಗಿತ್ತು. ರಾಬಿನ್‌ಸನ್‌ ಕ್ರೋಸೊ ಕಾದಂಬರಿಯ ಕರ್ತೃ ಈ ರೀತಿಯಾಗಿ ಆಪಾದನೆ ಮಾಡಿದ್ದಾನೆ. “ಭಾರತೀಯ ಬಟ್ಟೆಗಳು ನಮ್ಮ ಮನೆಯ ಎಲ್ಲವನ್ನೂ ಆಕ್ರಮಿಸಿವೆ, ಪರದೆಗಳು, ಪೀಠೋಪಕರಣ ಹೊದಿಕೆಗಳು, ಕೊನೆಗೆ ಹಾಸಿಗೆಯ ಬಟ್ಟೆಯು ಭಾರತದ ಕ್ಯಾಲಿಕೋಟೆ ಆಗಿದೆ” ಬ್ರಿಟನ್‌ನ ಉತ್ಪಾದಕರು ಸರ್ಕಾರದ ಮೇಲೆ ಒತ್ತಡ ತಂದು ಭಾರತೀಯ ವಸ್ತುಗಳ ಮೇಲೆ ನಿರ್ಬಂಧ ಮತ್ತು ನಿಷೇಧವನ್ನು ತಂದರು. ೧೭೨೦ ರಿಂದ ಭಾರತದ ಹತ್ತಿ ಬಟ್ಟೆಯನ್ನು ತೊಡುವುದಾಗಲಿ ಅಥವಾ ಉಪಯೋಗಿಸುವುದನ್ನು ಕಾನೂನಿನ ಮೂಲಕ ನಿಷೇಧಿಸಿತು. ೧೭೬೦ರಲ್ಲಿ ಒಬ್ಬ ಸ್ತ್ರೀಯು ಈ ಕಾನೂನು ಮೀರಿ ಭಾರತದ ಕರವಸ್ತ್ರವನ್ನು ಹೊಂದಿದ್ದಕ್ಕೆ ೨೦೦ ಪೌಂಡ್‌ಗಳ ದಂಡ ವಿಧಿಸಿತು. ಇದರ ಜೊತೆಗೆ ಭಾರತೀಯ ಬಟ್ಟೆಯ ಮೇಲೆ ಅಧಿಕ ತೆರಿಗೆ ವಿಧಿಸಿತು. ಹಾಲೆಂಡ್ ದೇಶವನ್ನು ಹೊರತುಪಡಿಸಿ ಇತರ ಎಲ್ಲಾ ಯುರೋಪಿಯನ್ ದೇಶಗಳು ಭಾರತೀಯ ಬಟ್ಟೆಗಳ ಮೇಲೆ ಅಧಿಕ ಸುಂಕ ವಿಧಿಸಿದವು. ಈ ಎಲ್ಲ ಕಾನೂನು ಕ್ರಮಗಳಿದ್ದರೂ ಭಾರತದ ಹತ್ತಿ ಉದ್ಯಮದ ವಸ್ತುಗಳಿಗೆ ೧೮ ನೇ ಶತಮಾನದ ಮಧ್ಯದವರೆಗೂ ಬೇಡಿಕೆ ಇತ್ತು. ಆದರೆ ನಂತರ ಬ್ರಿಟನ್‌ನ ಬಟ್ಟೆ ಉದ್ಯಮವು ಆಧುನಿಕ ತಾಂತ್ರಿಕ ಜ್ಞಾನವನ್ನುಪಯೋಗಿಸಿ ಬಟ್ಟೆ ಉತ್ಪನ್ನ ಹೆಚ್ಚಿಸಿತು ಹಾಗೂ ಇಂಗ್ಲೆಂಡ್‌ನಲ್ಲಿ ವೇಷಭೂಷಣದಲ್ಲಾದ ತತ್‌ಕ್ಷಣದ ಬದಲಾವಣೆ ಮತ್ತು ಹಗುರವಾದ ಹತ್ತಿ ಬಟ್ಟೆಯ ಬದಲು ಉಣ್ಣೆ ಬಟ್ಟೆಯನ್ನು ತೊಡುವಂತಾದುದು ಸಹ ಭಾರತೀಯ ವಸ್ತುಗಳಿಗೆ ಬೇಡಿಕೆ ಕಡಿಮೆಯಾಯಿತು.
ಭಾರತೀಯ ವಸ್ತುಗಳು ೧೭೫೦-೫೧ರಲ್ಲಿ ೧.೫ ದಶಲಕ್ಷ ಪೌಂಡ್ ರಪ್ತು ಇದ್ದುದು. ೧೭೯೭-೯೮ರಲ್ಲಿ ೫.೮ ದಶಲಕ್ಷ ಹೆಚ್ಚಿತು. ಆದರೆ ಕಂಪನಿಯು ತಾನು ಬಂಗಾಳದಲ್ಲಿ ಹೊಂದಿದ್ದ ರಾಜಕೀಯ ಅಧಿಕಾರವನ್ನುಪಯೋಗಿಸಿ ಬಂಗಾಳ ನೇಯ್ಗೆಗಾರರು ಬಲವಂತವಾಗಿ ತಮ್ಮ ಉತ್ಪಾದನೆಗಳನ್ನು ಕಡಿಮೆ ಬೆಲೆಗೆ ಮತ್ತು ಕೆಲವು ವೇಳೆ ನಷ್ಟ ಮಾಡಿಕೊಂಡು ಮಾರುವಂತಹ ಷರತ್ತುಗಳನ್ನು ವಿಧಿಸಿತು. ಅನೇಕ ನೇಯ್ಗೆಗಾರರನ್ನು ಕಂಪನಿಗೆ ಕಡಿಮೆ ಕೂಲಿಗೆ ದುಡಿಯುವಂತೆ ಬಲಾತ್ಕರಿಸಲಾಯಿತು ಮತ್ತು ಭಾರತದ ವರ್ತಕರಲ್ಲಿ ಅವರು ದುಡಿಯಲು ನಿರ್ಬಂಧ ವಿಧಿಸಿತು. ಬಂಗಾಳ ಕರಕುಶಲಗಾರರಿಗೆ ಹೆಚ್ಚಿನ ವೇತನ ನೀಡುತ್ತಿದ್ದ ಭಾರತೀಯ ಮತ್ತು ವಿದೇಶಿ ವರ್ತಕರ ಪೈಪೋಟಿಯನ್ನು ಸಂಪೂರ್ಣವಾಗಿ ನಿವಾರಿಸಿತು. ಕಂಪನಿಯ ಉದ್ಯೋಗಿಗಳು ಕಚ್ಚಾ ಹತ್ತಿಯ ವ್ಯಾಪಾರದ ಮೇಲೆ ಏಕಸ್ವಾಮ್ಯ ಹೊಂದಿದ್ದು ಬಂಗಾಳದ ನೇಯ್ಗೆಗಾರರು ಹೆಚ್ಚಿನ ಬೆಲೆ ಕೊಡುವಂತೆ ಮಾಡಿದರು. ಕೊನೆಗೆ ಭಾರತವು ಸಿದ್ಧ ವಸ್ತುವನ್ನು ರಪ್ತು ಮಾಡುವ ಬದಲು ಕಚ್ಚಾ ವಸ್ತುಗಳಾದ ಹತ್ತಿ, ರೇಷ್ಮೆ ಮತ್ತಿತರ ವಸ್ತುಗಳನ್ನು ಬ್ರಿಟನ್‌ನ ಕೈಗಾರಿಕೆಗಳು ಕಳುಹಿಸುವಂತಾಯಿತು. ಹಾಗೆಯೇ ಪ್ಲಾಂಟೇಶನ್ ವಸ್ತುಗಳಾದ ಇಂಡಿಗೊ ಮತ್ತು ಟೀ ಜೊತಗೆ ಇಂಗ್ಲೆಂಡ್‌ಗೆ ಕೊರತೆಯಿದೆ ಆಹಾರ ಧಾನ್ಯಗಳನ್ನು ಕಳುಹಿಸುತ್ತಿತ್ತು. ೧೮೫೬ರಲ್ಲಿ ಭಾರತವು ೪,೩೦೦,೦೦ ಪೌಂಡ್ ಕಚ್ಚಾಹತ್ತಿ ಮತ್ತು ಕೇವಲ ೪,೧೦,೦೦೦ ಪೌಂಡ್ ಹತ್ತಿ ಸಿದ್ಧವಸ್ತುಗಳನ್ನು ೨,೯೦೦, ೦೦೦ ಪೌಂಡ್ ಕಚ್ಚಾ, ರೇಷ್ಮೆಯನ್ನು ರಫ್ತು ಮಾಡಿತು. ಬ್ರಿಟನ್ ಇಂಡಿಯಾದಲ್ಲಿ ದೊರೆಯುವ ಅಫೀಮನ್ನು ಚೀನ ಸರ್ಕಾರವು ನಿಷೇಧಿಸಿದ್ದರೂ ಮಾರಾಟ ಮಾಡಿ ಅಧಿಕ ಲಾಭ ಸಂಪಾದಿಸುತ್ತಿತ್ತು. ಆದರೆ ಬ್ರಿಟನ್ ಅಫೀಮಿನ ದುಷ್ಪರಿಣಾಮಗಳನ್ನು ಮನಗಂಡು ತನ್ನ ದೇಶಕ್ಕೆ ಮಾತ್ರ ವಸ್ತುಗಳೆಂದರೆ ಕಚ್ಚಾ ಹತ್ತಿ, ಸೆಣಬು, ರೇಷ್ಮೆ, ಎಣ್ಣೆ ಕಾಳುಗಳು, ಗೋಧಿ, ಚರ್ಮ ಇಂಡಿಗೊ ಮತ್ತು ಟೀ.
ಸೂಯೆಜ್ ಕಾಲುವೆಯ ತೆರೆಯುವಿಕೆಯೊಡನೆ ಕಡಲಾಚೆಯ ವ್ಯಾಪಾರ ಭಾರಿ ಪ್ರಮಾಣದಲ್ಲಿ ಹೆಚ್ಚಲಾರಂಭಿಸಿತು. ೧೮೫೫-೬೦ರಲ್ಲಿ ಭಾರತದ ವ್ಯಾಪಾರದ ಸರ್ಕಾರಿ ವಾರ್ಷಿಕ ಮೌಲ್ಯ ೫೨ ಲಕ್ಷಗಳಾಗಿದ್ದವು. ಸೂಯೆಜ್ ಕಾಲುವೆಯು ತೆರೆದ ೧೮೬೯ ರಿಂದ ಆರಂಭದ ಐದು ವರ್ಷಗಳಲ್ಲಿ ಆಮದು ರಫ್ತುಗಳ ಸರಾಸರಿ ವಾರ್ಷಿಕ ಮೌಲ್ಯ ಸುಮಾರು ೯೦ ಕೋಟಿಗಳನ್ನು ಮೀರಿತು. ೧೯೦೦ರಲ್ಲಿ ಸರಾಸರಿ ೨೦ ಕೋಟಿಗಳನ್ನು ಮೀರಿದ್ದರೆ ಅದು ೧೯೨೮-೨೯ರಲ್ಲಿ ೬೦೦ ಕೋಟಿಗಳನ್ನು ಮೀರಿತ್ತು. ಆಮದು ರಫ್ತುಗಳ ಸ್ವರೂಪವೂ ಬದಲಾವಣೆಗೊಂಡಿತು. ವಿದೇಶಿ ವ್ಯಾಪಾರದಲ್ಲಿನ ಭಾರಿ ಪ್ರಮಾಣ ದೇಶದ ಒಳಭಾಗದ ವ್ಯಾಪಾರದ ವಿಸ್ತರಣೆಗೆ ಕಾರಣವಾಯಿತು. ದುಬಾರಿಯಾಗಿದ್ದ ಅಂತರ್ದೇಶೀಯ ಸಾಗಣೆ ತೆರಿಗೆಗಳನ್ನು ಕ್ರಮೇಣ ರದ್ದುಪಡಿಸಿದುದು ಮತ್ತು ಸಾರಿಗೆ ಹಾಗೂ ಸಂಪರ್ಕ ಮಾಧ್ಯಮಗಳು ಅಭಿವೃದ್ಧಿಗೊಂಡುದು ವ್ಯಾಪಾರಕ್ಕೆ ಪ್ರೋತ್ಸಾಹ ನೀಡಿತು. ಬಹುದೀರ್ಘಕಾಲದವರೆಗೆ ಬ್ರಿಟನ್ ಭಾರತೀಯ ಮಾರುಕಟ್ಟೆಯಲ್ಲಿ ಪ್ರಮುಖ ಸ್ಥಾನ ಪಡೆದಿತ್ತು. ಆದರೆ ೧೯ನೇ ಶತಮಾನದ ಮುಕ್ತಾಯದ ವೇಳೆಗೆ ಜಪಾನ್, ಜರ್ಮನಿ ಮತ್ತು ಅಮೇರಿಕಾ ಇತರ ರಾಷ್ಟ್ರಗಳು ಭಾರತೀಯ ವ್ಯಾಪಾರದಲ್ಲಿ ಅದರ ಪ್ರತಿಸ್ಪರ್ಧಿಗಳಾಗಿ ತಲೆಯೆತ್ತಿದವು ಮತ್ತು ಅವುಗಳ ವ್ಯಾಪಾರ ಅಧಿಕಗೊಂಡಿತು. ೧೯೧೪-೧೮ ರವರೆಗಿನ ಮೊದಲ ಮಹಾಯುದ್ಧದ ಪರಿಣಾಮವಾಗಿ ಆಮದು ವ್ಯಾಪಾರ ಕಡಿಮೆಯಾಯಿತು. ಆದರೆ ಯುದ್ಧ ಮುಗಿದ ನಂತರ ಕೆಲವು ಅನುಕೂಲಕರ ಅಂಶಗಳಿಂದಾಗಿ ಇತರ ರಾಷ್ಟ್ರಗಳಲ್ಲಾದಂತೆ ಭಾರತದಲ್ಲಿಯೂ ವ್ಯಾಪಾರೋತ್ಕರ್ಷವಾಯಿತು ಮತ್ತು ಅನಂತರ ಕುಸಿತವು ಉಂಟಾಯಿತು.
೧೯೩೨-೩೩ರಲ್ಲಿ ರಫ್ತು ವ್ಯಾಪಾರದ ಮೌಲ್ಯ ೧೩೮ ಕೋಟಿಗೆ ಇಳಿಯಿತು ಮತ್ತು ಆಮದು ವ್ಯಾಪಾರ ೧೯೩೩-೩೪ರಲ್ಲಿ ಅತ್ಯಂತ ಕನಿಷ್ಠ ಮಟ್ಟವಾದ ೧೧೭ ಕೋಟಿ ರೂ.ಗಳ ಮಟ್ಟ ತಲುಪಿತು. ಅಲ್ಪಕಾಲದಲ್ಲಿಯೇ ಪೂರ್ವ ಸ್ಥಿತಿ ತಲುಪಿತು. ೧೯೩೪-೩೫ ರಫ್ತು ವ್ಯಾಪಾರದ ಮೌಲ್ಯ ೧೫೫ ಕೋಟಿ ರೂ.ಗಳಿಗೂ ಆಮದು ವ್ಯಾಪಾರದ ಮೌಲ್ಯ ೧೩೫ ಕೋಟಿ ರೂ. ಗಳಿಗೂ ಹೆಚ್ಚಿತು.
೧೯೧೪-೧೮ ರ ಯುದ್ಧಕ್ಕೆ ಮೊದಲು ಭಾರತದ ವಿದೇಶಿ ವ್ಯಾಪಾರ ಬ್ರಿಟನ್‌ನಿಂದ ಯುರೋಪಿನ ಇತರ ರಾಷ್ಟ್ರಗಳತ್ತ ತಿರುಗುವ ಪ್ರವೃತ್ತಿ ಕಂಡುಬಂದಿತು. ಯುದ್ಧ ಕಾಲದಲ್ಲಿ ಬ್ರಿಟನ್ ಆಮದು ವ್ಯಾಪಾರದ ಪರಿಮಾಣ ಕಡಿಮೆಯಾದರೂ ರಫ್ತು ವ್ಯಾಪಾರದಲ್ಲಿ ತನ್ನ ಹೆಚ್ಚಿನ ಭಾಗವನ್ನು ಮರಳಿ ಗಳಿಸಿಕೊಂಡಿತು. ಇದಕ್ಕೆ ಅಮೇರಿಕಾ, ಜಪಾನ್ ಮತ್ತು ಮಧ್ಯೆ ಯುರೋಪಿನ ರಾಷ್ಟ್ರಗಳ ತೀವ್ರ ಪೈಪೋಟಿಯೇ ಕಾರಣವಾಗಿತ್ತು. ಬ್ರಿಟನ್‌ನ ಆಮದು ವ್ಯಾಪಾರ ೧೯೧೩-೧೪ರಲ್ಲಿ ಶೇ ೬೪ ಭಾಗಕ್ಕೆ ಹೋಲಿಸಿದರೆ ೧೯೩೪-೩೫ರಲ್ಲಿ ಅದು ಶೇ. ೪೦.೬ ಇತ್ತು. ಅಂದರೆ ಬ್ರಿಟನ್ ಜೊತೆಗೆ ಬೇರೆ ದೇಶಗಳು ಸಹ ಭಾರತದಲ್ಲಿ ಸಿದ್ಧ ವಸ್ತುಗಳನ್ನು ಮಾರಾಟ ಮಾಡಲು ಮಾರುಕಟ್ಟೆ ಕಟ್ಟಿಕೊಂಡು ಬ್ರಿಟಿಷರಿಗೆ ಪ್ರತಿಸ್ಪರ್ಧಿಗಳಾಗಿದ್ದರು. ಭಾರತದ ವಿದೇಶಿ ವ್ಯಾಪಾರದ ಜೊತೆಗೆ ಅದರ ಆಂತರಿಕ ವ್ಯಾಪಾರದಲ್ಲಿ ಅಂತರ್ದೇಶೀಯ ವ್ಯಾಪಾರವು ಬ್ರಿಟಿಷರು ಕೈಗೊಂಡ ಗಂಗಾನದಿಯಲ್ಲಿನ ನೌಕಾಯಾನದ ವ್ಯವಸ್ಥೆ, ಉತ್ತಮ ರಸ್ತೆ, ರೈಲು ಮಾರ್ಗ ಮುಂತಾದ ಅಭಿವೃದ್ಧಿ ಕಾರ್ಯಗಳಿಂದ ಬೆಳವಣಿಗೆಗೊಂಡಿತು. ಬರ್ಮಾದೊಡನೆಯ ಕರಾವಳಿ ವ್ಯಾಪಾರವೂ ವಿಶೇಷವಾಗಿ ಮುಖ್ಯವಾಗಿದೆ.
ವಾಣಿಜ್ಯ ಚಟುವಟಿಕೆಯ ಬಗ್ಗೆ ವಿಶೇಷ ಗಮನಹರಿಸಲು ವಾಣಿಜ್ಯ ಇಂಟೆಲಿಜೆನ್ಸ್ ಮತ್ತು ಅಂಕಿ ಸಂಖ್ಯೆಗಳ ಇಲಾಖೆಗಳಲ್ಲದೆ ಲಂಡನ್ ಮತ್ತು ಹ್ಯಾಂಬರ್ಗ್‌ಗಳಲ್ಲಿ ಇಂಡಿಯನ್ ಟ್ರೇಡ್ ಕಮಿಷನರುಗಳಿದ್ದರೂ ಯುರೋಪಿಯನ್ ಹಾಗೂ ಭಾರತೀಯ ಛೇಂಬರ್ಸ್‌ ಆಫ್ ಕಾಮರ್ಸನಂಥ ಅಧೀಕಾರೇತರ ಸಂಘ ಸಂಸ್ಥೆಗಳು ವ್ಯಾಪಾರದ ಅಭಿವೃದ್ಧಿಯಲ್ಲಿ ಹೆಚ್ಚು ಆಸಕ್ತಿ ವಹಿಸಿದ್ದವು.
ಎರಡನೆಯ ಮಹಾಯುದ್ಧ ವಾಸ್ತವವಾಗಿ ಭಾರತದ ವ್ಯಾಪಾರದ ಮೇಲೆ ಪರಿಣಾಮಕಾರಿ ಪ್ರಭಾವ ಬೀರಿತು. ೧೯೩೮-೩೯ರ ಯುದ್ಧ ಪೂರ್ವ ವರ್ಷದೊಡನೆ ಹೋಲಿಸಿದಲ್ಲಿ ರಫ್ತಿನಲ್ಲಿ ಶೇ. ೩೮ ಭಾಗ, ಆಮದಿನಲ್ಲಿ ಶೇ. ೭೦ ಭಾಗ ಕಡಿಮೆಯಾಗಿತ್ತು. ೧೯೪೩-೪೪ರಲ್ಲಿ ಭಾರತದ ವ್ಯಾಪಾರ ಸ್ಥಿತಿ ಸ್ವಲ್ಪಮಟ್ಟಿಗೆ ಸುಧಾರಣೆಗೊಂಡಿತು. ಭಾರತದ ರಫ್ತು ವ್ಯಾಪಾರದ ಸ್ಥಿತಿಯೂ ಬದಲಾವಣೆಗೊಂಡು ಸಿದ್ಧವಸ್ತುಗಳ ರಫ್ತಿನಲ್ಲಿನ ಹೆಚ್ಚಳವು, ಕಚ್ಚಾವಸ್ತುಗಳ ರಫ್ತಿನಲ್ಲಿ ಕುಸಿತವು ಉಂಟಾಗಿತ್ತು. ೧೯೩೮ರಲ್ಲಿ ರಫ್ತಿನಲ್ಲಿ ಸಿದ್ಧಗೊಳಿಸಿದ ವಸ್ತುಗಳ ಭಾಗ ಶೇ. ೩೦.೫ ಭಾಗವಿತ್ತು. ೧೯೪೪ರಲ್ಲಿ ಇದೇ ರಫ್ತಿನ ಪ್ರಮಾಣ ಸಿದ್ಧಪಡಿಸಿದ ಸರಕುಗಳು ಶೇ. ೫೧.೫ ಮತ್ತು ಕಚ್ಚಾ ವಸ್ತುಗಳು ಹಾಗೂ ಆಹಾರ ವಸ್ತುಗಳ ರಫ್ತು ಕ್ರಮವಾಗಿ ಶೇ. ೨೪.೭ ಮತ್ತು ೨೨.೫ ಭಾಗ ಮಾತ್ರ ಇತ್ತು.
೧೯೪೫ ರ ಭಾರತದ ಒಟ್ಟು ವ್ಯಾಪಾರವಾದ ೪೮೧.೯ ಕೋಟಿಗಳೊಡನೆ ಹೋಲಿಸಿದಲ್ಲಿ ೧೯೪೬ರಲ್ಲಿ ಅದರ ಮೌಲ್ಯ ೫೬೬.೨ ಕೋಟಿ ರೂ. ಗಳಾಗಿದ್ದು. ಆಮದಿಗಿಂತ ರಫ್ತಿನಲ್ಲಿ ಹೆಚ್ಚಳ ಅಧಿಕವಾಗಿತ್ತು. ತಯಾರಿಸಿದ ವಸ್ತುಗಳ ಆಮದು ಸಹ ೧೯೪೪ರಲ್ಲಿ ಶೇ. ೩೧.೯ ಇದ್ದುದು ೧೯೪೬ರಲ್ಲಿ ೫೫.೪ ಕ್ಕೆ ಏರಿತು. ಆದರೆ ಕೆಲವು ಅಂಶಗಳಿಂದಾಗಿ ಆಮದನ್ನು ಕಡಿಮೆ ಮಾಡುವ ಸಲುವಾಗಿ ೧೯೪೭ ರ ಮೇ ಮತ್ತು ಜುಲೈನಲ್ಲಿ ಆಮದು ನಿಯಂತ್ರಣ ಆದೇಶವನ್ನು ಹೊರಡಿಸಲಾಯಿತು. ಅಮೇರಿಕಾದ ಜೊತೆ ಹೆಚ್ಚೆಚ್ಚು ಭಾರತ ವ್ಯಾಪಾರಕ್ಕೆ ತೊಡಗಿತು. ಅಮೇರಿಕಾದ ವಸ್ತುಗಳ ಅಮದು ೧೯೩೮-೩೯ರಲ್ಲಿ ೯೭೮ ಲಕ್ಷಗಳಿದ್ದು ೧೯೪೫-೪೯ ರ ವೇಳೆಗೆ ೬೭೪೦ ಲಕ್ಷ ಗಳಿಗೇರಿತು. ಇದೇ ಅವಧಿಯಲ್ಲಿ ಬ್ರಿಟನ್‌ನೊಂದಿಗೆ ಆಮದು ೮,೮೫೬ ಲಕ್ಷಗಳಿಂದ ೧೦,೧೮೫ ಲಕ್ಷಗಳಿಗೇರಿತು.
ಕೃಷಿ ಅಭಿವೃದ್ಧಿ: ವಸಾಹತುಪೂರ್ವ ಭಾರತವು ಕೃಷಿಯಾಧಾರಿತ ಆರ್ಥಿಕತೆಯನ್ನೊಂದಿದ್ದು, ಬಹುಪಾಲು ಜನರ ಉದ್ದೋಗವು ಆಗಿತ್ತು ಮತ್ತು ಕೈಗಾರಿಕೆಗಳಾದ ಹತ್ತಿ ಕೈಗಾರಿಕೆಗಾಳಾದ ಹತ್ತಿ ಕೈಗಾರಿಕೆ, ಸಕ್ಕರೆ, ಎಣ್ಣೆ ಮುಂತಾದ ಕೈಗಾರಿಕೆಗಳು ಕೃಷಿಯನ್ನವಲಂಬಿಸಿದ್ದವು. ಆದರೆ ಬ್ರಿಟೀಷರು ತಮ್ಮ ಆಡಳಿತದಲ್ಲಿ ತಂದ ಭೂ ಒಡೆತನ, ಭೂಕಂದಾಯ ವಿಧಿಸುವಿಕೆ ಮತ್ತು ವಸೂಲಾತಿಯ ಬಗ್ಗೆ ಕೈಗೊಂಡ ಕ್ರಮಗಳು ಹಿಂದಿನ ಭಾರತದ ಕೃಷಿ ವ್ಯವಸ್ಥೆಯಾದ ಗ್ರಾಮೀಣ ಸ್ವಾವಲಂಬನೆಯ ತತ್ವವನ್ನೇ ನಾಶ ಮಾಡಿತು. ಬ್ರಿಟಿಷ್ ಕಂಪನಿಯು ಭಾರತೀಯ ಕರಕುಶಲ ವಸ್ತುಗಳು ಮತ್ತಿತರ ವಸ್ತುಗಳನ್ನು ವಿದೇಶಗಳಿಗೆ ರಫ್ತು ಮಾಡಲು ಮತ್ತು ಭಾರತವನ್ನು ಸಂಪೂರ್ಣವಾಗಿ ಜಯಿಸಲು ಬೇಕಾಗುವ ವೆಚ್ಚಕ್ಕೆ ಭಾರತದ ಭೂಕಂದಾಯವನ್ನೇ ಅವಲಂಬಿಸಿತ್ತು. ಹಾಗೆಯೇ ಭಾರತದಲ್ಲಿ ಸೀಮಿತರಾದ ಬ್ರಿಟಿಷ್ ಅಧಿಕಾರಿಗಳು, ಸೈನಿಕರು ಮುಂತಾದ ವರ್ಗಕ್ಕೆ ಹೆಚ್ಚಿನ ವೇತನ ನೀಡಲು, ವಸಾಹತುವಿನ ಎಲ್ಲ ಹಂತದ ಆಡಳಿತ ವ್ಯವಸ್ಥೆಗೆ ಬೇಕಾದ ವರ್ಗಕ್ಕೆ ಹೆಚ್ಚಿನ ವೇತನ ನೀಡಲು, ವಸಾಹತುವಿನ ಎಲ್ಲ ಹಂತದ ಆಡಳಿತ ವ್ಯವಸ್ಥೆಗೆ ಬೇಕಾದ ಹಣಕ್ಕೆ ಭೂಕಂದಾಯವನ್ನೇ ಅವಲಂಬಿಸಿತ್ತು. ಇದರರ್ಥ ಭಾರತೀಯ ರೈತರ ಮೇಲೆ ಅಧಿಕ ತೆರಿಗೆಯ ಹೊರೆ ವೀಧಿಸುದುದೇ ಆಗಿತ್ತು. ೧೮೧೩ ರವರೆಗೆ ಆದ ಆಡಳೀತಾತ್ಮಕ ಮತ್ತು ನ್ಯಾಯಾಂಗ ವ್ಯವಸ್ಥೆಯ ಬದಲಾವಣೆಗಳು ಸಹ ಭೂಕಂದಾಯ ಹೆಚ್ಚಿಸುವ ಉದ್ದೇಶವನ್ನೇ ಹೊಂದಿದ್ದವು. ಹೀಗೆ ಬ್ರಿಟಿಷರ ವ್ಯಾಪಾರಕ್ಕೆ ಬಂಡವಾಳವನ್ನು, ಆಡಳಿತಾತ್ಮಕ ವೆಚ್ಚವನ್ನು ಮತ್ತು ಬ್ರಿಟೀಷರ ವಿಸ್ತರಣಾ ನೀತಿಗೆ ಅವಶ್ಯಕ ಸಂಪತ್ತು ಭಾರತೀಯ ರೈತರಿಂದ ಬರುತ್ತಿತ್ತು. ಹೀಗೆ ಬ್ರಿಟಿಷರು ಭೂಕಂದಾಯವನ್ನು ಹೇರಳವಾಗಿ ಹೆಚ್ಚಿಸದಿದ್ದರೆ ವಿಶಾಲ ಭಾರತವನ್ನು ಗೆಲ್ಲಲಾಗುತ್ತಿರಲಿಲ್ಲ. ಭಾರತದ ರಾಜ್ಯಗಳು ಹಿಂದಿನಿಂದಲೂ ಭೂಕಂದಾಯವನ್ನೆ ಹೆಚ್ಚು ಅವಲಂಬಿಸಿದ್ದ ಆದಾಯ ಮೂಲವಾಗಿದ್ದು ಅದನ್ನು ನೇರವಾಗಿ ಸರ್ಕಾರಿ ಅಧಿಕಾರಿಗಳಿಂದ ಅಥವಾ ಮಧ್ಯವರ್ತಿಗಳಾದ ಜಮೀನ್ದಾರರು, ಮುಂತಾದ ಮಧ್ಯವರ್ತಿಗಳ ಮೂಲಕ ರೈತರಿಂದ ವಸೂಲಿ ಮಾಡಿ ಅದರಲ್ಲಿ ಸ್ವಲ್ಪ ಭಾಗವನ್ನು ಮಧ್ಯವರ್ತಿಗಳ ಮೂಲಕ ರೈತರಿಂದ ವಸೂಲಿ ಮಾಡಿ ಅದರಲ್ಲಿ ಸ್ವಲ್ಪ ಭಾಗವನ್ನು ಮಧ್ಯವರ್ತಿಗಳಿಗೆ ಕಮಿಷನ್ ನೀಡುತ್ತಿದ್ದರು. ಈ ಮಧ್ಯವರ್ತಿಗಳು ಪ್ರಮುಖವಾಗಿ ವಸೂಲಿಗಾರರಾಗಿದ್ದರೂ ಕೆಲವು ವೇಳೆ ಸ್ವತಂತ್ರ ಜಮೀನನ್ನು ಅದೇ ವ್ಯಾಪ್ತಿಯಲ್ಲಿ ಉಳ್ಳವರಾಗಿದ್ದರು.
೧೭೬೫ರಲ್ಲಿ ಈಸ್ಟ್‌ ಇಂಡಿಯಾ ಕಂಪನಿಯು ಬಂಗಾಳ, ಬಿಹಾರ ಮತ್ತು ಒರಿಸ್ಸಾಗಳ ದಿವಾನಿ ಅಥವಾ ಕಂದಾಯದ ಹತೋಟಿಯನ್ನು ಹೊಂದಿತು. ಪ್ರಾಂತದಲ್ಲಿ ಮೊದಲಿನ ಪದ್ಧತಿಯನ್ನೇ ಉಳಿಸಿಕೊಳ್ಳಲು ಪ್ರಯತ್ನಿಸಿತು. ಏಕೆಂದರೆ ಹಳೇ ಪದ್ಧತಿಯಿಂದ ಕಂದಾಯ ಸಂಗ್ರಹಣೆಯು ೧೭೨೨ರಲ್ಲಿ ೧,೪೨,೯೦,೦೦೦ ರೂ. ಇದ್ದುದು ೧೭೬೪ರಲ್ಲಿ ೧,೮೧,೮೦,೦೦೦ ರೂ. ಗೆ ಹೆಚ್ಚಿತು. ಮತ್ತು ೧೭೭೧ರಲ್ಲಿ ೨,೩೪,೦೦೦,೦೦ ರೂ. ಗೆ ಹೆಚ್ಚಿತು. ಹೀಗೆ ಕಂದಾಯವು ಹಳೆಯ ಪದ್ಧತಿಯಿಂದ ಹೆಚ್ಚಿದರೂ ವಾರನ್ ಹೇಸ್ಟಿಂಗ್ಸ್‌ನು ಹರಾಜಿನ ಮೂಲಕ ಹೆಚ್ಚು ಕಂದಾಯದ ಕೊತ್ತಕ್ಕೆ ಕೂಗಿದವರಿಗೆ ಕೊಡುವ ಪದ್ಧತಿ ಜಾರಿಗೆ ತಂದ. ಆದರೆ ಈ ಪದ್ಧತಿಯು ಯಶಸ್ವಿಯಾಗಲಿಲ್ಲ. ಹರಾಜಿನಲ್ಲಿ ಜಮೀನ್ದಾರರು ಹೆಚ್ಚು ಮೊತ್ತದ ಕಂದಾಯ ಕೊಡಲು ಒಪ್ಪಿದರೂ ಮತ್ತು ಪರಸ್ಪರ ಪೈಪೋಟಿಯಿಂದ ಹರಾಜಿನ ವೇಳೆ ಜಮೀನ್ದಾರರು ಹೆಚ್ಚು ಕಂದಾಯಕ್ಕೆ ಒಪ್ಪಿ ನಂತರ ವಸೂಲಿಯಲ್ಲಿ ವಿಫಲರಾಗುತ್ತಿದ್ದರು. ಹೀಗೆ ಕಂದಾಯದ ಪ್ರಮಾಣವು ಕಂದಾಯ ವ್ಯವಸ್ಥೆಯನ್ನು ಬದಲಾಯಿಸುತ್ತಿದ್ದರಿಂದ ರೈತ ಮತ್ತು ಜಮೀನ್ದಾರರು ಮುಂದಿನ ವರ್ಷದ ಸರ್ಕಾರದ ನೀತಿಯ ಬಗ್ಗೆ ಅನುಮಾನ ಪಟ್ಟು ಸಾಗುವಳಿಯ ಅಭಿವೃದ್ಧಿಗೆ ಗಮನ ಕೊಡುತ್ತಿರಲಿಲ್ಲ.
ಭೂ ಹಿಡುವಳಿ
ಖಾಯಂ ಜಮೀನ್ದಾರಿ ಪದ್ಧತಿ : ಇಂತಹ ಒಂದು ಸ್ಥಿತಿಯಲ್ಲಿ ಭೂಕಂದಾಯವನ್ನು ಖಾಯಂಗೊಳಿಸುವ ವಿಚಾರವು ಚರ್ಚೆಯ ನಂತರ ೧೭೯೩ರಲ್ಲಿ ಕಾರ್ನ್‌‌ವಾಲೀಸ್‌ನಿಂದ ಬಂಗಾಳ ಮತ್ತು ಬಿಹಾರಗಳಲ್ಲಿ ಜಾರಿಗೆ ಬಂದಿತು. ಕಂದಾಯ ಸುಧಾರಣೆಯಲ್ಲಿ ಈ ಪದ್ಧತಿಯು ಅತಿಮುಖ್ಯವಾದುದರಿಂದ ಇದನ್ನು ಖಾಯಂ ಜಮೀನ್ದಾರಿ ಪದ್ಧತಿಯೆಂದರೆ, “ಜಮೀನ್ದಾರರನ್ನು ಭೂ ಒಡೆಯರನ್ನಾಗಿ ಮಾಡಿ ಅವರು ಒಂದು ನಿರ್ಧಿಷ್ಷಪಡಿಸಿದ ಕಂದಾಯವನ್ನು ಕಂಪನಿಗೆ ಸಲ್ಲಿಸುವ ಪದ್ಧತಿಯೇ” ಖಾಯಂ ಜಮೀನ್ದಾರಿ ಪದ್ಧತಿ. ಈ ಪದ್ಧತಿಯಿಂದ ಕಂದಾಯದಲ್ಲಿ ರಾಜ್ಯದ ಭಾಗವನ್ನು ನಿರ್ಧರಿಸಿ ಜಮೀನ್ದಾರರ ಮತ್ತು ರೈತರ ಹಕ್ಕನ್ನು ಸ್ಪಷ್ಟಪಡಿಸಲಾಯಿತು. ಇದರಿಂದ ಜಮೀನ್ದಾರರು ಕಂದಾಯವನ್ನು ತಮ್ಮ ವ್ಯಾಪ್ತಿಯಲ್ಲಿ ವಸೂಲಿಗೆ ಪಡೆದಂತಾಯಿತು. ಹಾಗೆಯೇ ಕಂದಾಯವನ್ನು ಸಂದಾಯ ಮಾಡಿಲ್ಲದ ಜಮೀನನ್ನು ಸರ್ಕಾರ ಮಾರಾಟ ಮಾಡುವಂತಾಗಿ ಇತರೆ ಬೆಳೆಗಾರರ, ರೈತರ ಹಕ್ಕುಗಳಿಗೆ ಚ್ಯುತಿ ಉಂಟಾಗದಂತೆ ನೋಡಿಕೊಳ್ಳಲಾಯಿತು.
ಖಾಯಂ ಜಮೀನ್ದಾರಿ ಪದ್ಧತಿಯಿಂದಾದ ಅನುಕೂಲಗಳೆಂದರೆ ಈ ಕಾಯಂ ಕಂದಾಯ ಒಪ್ಪಂದದಿಂದಾಗಿ ಸರ್ಕಾರಕ್ಕೆ ಪ್ರತಿವರ್ಷ ನಿರ್ಧಿಷ್ಟ ಪ್ರಮಾಣದ ಆದಾಯ ನಿರ್ಧಿಷ್ಟ ವರ್ಷದಲ್ಲಿ ಬರುವಂತಾಯಿತು. ಇದರಿಂದ ಸರ್ಕಾರ ತನ್ನ ಆದಾಯ ಮತ್ತು ಖರ್ಚನ್ನು ಸರಿದೂಗಿಸಿಕೊಳ್ಳಲು ಸಾಧ್ಯವಾಯಿತು. ಹಿಂದಿನ ವಾರ್ಷಿಕ ಹರಾಜು ಪದ್ಧತಿಯ ದೋಷಗಳು ಮಾಯವಾಗಿ ಸರ್ಕಾರ ಕಂದಾಯ ವಸೂಲಿಗಾಗಿ ಮಾಡುತ್ತಿದ್ದ ವೆಚ್ಚ ಕಡಿಮೆಯಾದುದಲ್ಲದೇ ಆ ಕಾರ್ಯಕ್ಕಾಗಿ ನೇಮಿಸಲಾಗಿದ್ದ ಅಧಿಕಾರಿಗಳ ಸೇವೆಯನ್ನು ಇತರ ಇಲಾಖೆಗಳಿಗೆ ಬಳಸಿಕೊಳ್ಳು ಸಾಧ್ಯವಾಯಿತು. ಬಂಗಾಳದಲ್ಲಿ ಬ್ರಿಟಿಷರಿಗೆ ವಿಧೇಯರಾದ ಪ್ರಬಲ ಜಮೀನ್ದಾರರನ್ನು ಭೂಮಾಲಿಕರನ್ನಾಗಿ ಮಾಡಿದ್ದರಿಂದ ಅವರು ಬ್ರಿಟಿಷರಿಗೆ ವಿಧೇಯರಾಗಿದ್ದು ಕೆಲವು ಕಠಿಣ ಸಂದರ್ಭಗಳಲ್ಲಿ ಸರ್ಕಾರಕ್ಕೆ ಬೆಂಬಲ ನೀಡಿದರು ಮತ್ತು ಜಮೀನ್ದಾರರನ್ನು ಅವರು ಹಿಂದೆ ನಿರ್ವಹಿಸುತ್ತಿದ್ದ ಪೋಲಿಸ್ ಕರ್ತವ್ಯದಿಂದ ವಿಮುಕ್ತಿಗೊಳಿಸಲಾಯಿತು.
ಹಾಗೆಯೇ ಈ ಪದ್ಧತಿಯ ಅನಾನುಕೂಲಗಳೆಂದರೆ, ಜಮೀನ್ದಾರರು ನಿಗದಿಪಡಿಸಿದ ದಿನಾಂಕವೇ ನಿರ್ಧಿಷ್ಟ ಮೊತ್ತದ ಹಣವನ್ನು ಸಕಾರಕ್ಕೆ ಪಾವತಿ ಮಾಡಬೇಕಾದ್ದರಿಂದ ಅವರು ಬೇಳೆ ಉತ್ಪತ್ತಿಯಾಗದ ಮತ್ತು ಕ್ಷಾಮದ ಪರಿಸ್ಥಿತಿಯಲ್ಲಿ ಕಂದಾಯವನ್ನು ಸಲ್ಲಿಸಲು ಅಸಮರ್ಥರಾದರು ರೈತರಿಂದ ಹೆಚ್ಚು ಕಂದಾಯವನ್ನು ವಸೂಲಿ ಮಾಡಿಕೊಂಡು ತಾವು ನಿಗದಿಪಡಿಸಿದ ಹಣವನ್ನಷ್ಟೇ ಸರ್ಕಾರವು ಸಲ್ಲಿಸಿ ವಿಲಾಸಿ ಜೀವನ ನಡೆಸಿ ರೈತರನ್ನು ತಮ್ಮ ಕ್ರೂರ ದಬ್ಬಾಳಿಕೆಗೆ ಒಳಪಡಿಸಿಕೊಂಡರು. ರೈತರಿಗೆ ನ್ಯಾಯ ದೊರೆಯದಂತಾಗಿ ಜಮೀನ್ದಾರರ ಶೋಷಣೆಗೆ ಒಳಗಾದರು. ಜಮೀನ್ದಾರರು ಕೃಷಿ ಆದಾಯ ಹೆಚ್ಚಿದಾಗಲು ಸರ್ಕಾರಕ್ಕೆ ನಿಗದಿಪಡಿಸಿದ ಕಂದಾಯವನ್ನಷ್ಟೇ ಸಲ್ಲಿಸುತ್ತಿದ್ದುದರಿಂದ ಸರ್ಕಾರ ಕಂದಾಯ ಹೆಚ್ಚಿಸುವ ಅಧಿಕಾರವನ್ನು ಕಳೆದುಕೊಂಡಿತು. ಇದರಿಂದ ಹೆಚ್ಚುವರಿ ಕಂದಾಯ ಜಮೀನ್ದಾರರ ಪಾಲಾಯಿತು. ಜಮೀನ್ದಾರರು ಕೇವಲ ಕಂದಾಯವನ್ನು ರೈತರಿಂದ ವಸೂಲಿ ಮಾಡುವದರಲ್ಲಿ ಹೆಚ್ಚು ಆಸಕ್ತಿ ವಹಿಸಿದರೇ ಹೊರತು ಭೂಮಿಯ ಫಲವತ್ತತೆಯ ಬಗ್ಗೆ ನಿರ್ಲಕ್ಷ್ಯ ತಾಳದ್ದರಿಂದ ಕ್ರಮೇಣ ಭೂ ಉತ್ಪತ್ತಿಯು ಇಳಿಮುಖವಾಯಿತು. ಒಟ್ಟಿನಲ್ಲಿ ಕಾರನ್‌ವಾಲಿಸ್‌ ಜಾರಿಗೆ ತಂದ ಈ ಹೊಸ ಖಾಯಂ ಜಮೀನ್ದಾರಿ ವ್ಯವಸ್ಥೆಯಿಂದ ಕೃಷಿಕ್ಷೇತ್ರದಲ್ಲಿ ನಿರ್ದಿಷ್ಟ ಪ್ರಗತಿ ಆಗದೇ ಸರ್ಕಾರ ಕೇವಲ ಕಂದಾಯ ವಸೂಲಿಗೆ ಗಮನ ನೀಡಿತೇ ವಿನಃ ಜನರ ಸಮಸ್ಯೆಗಳತ್ತ ಗಮನಹರಿಸಲಿಲ್ಲ.
ರೈತವಾರಿ ಪದ್ಧತಿ : ಬ್ರಿಟಿಷ್ ಸರ್ಕಾರವು ಭಾರತದ ಬಹುಸಂಖ್ಯಾತ ರೈತಾಪಿ ವರ್ಗದ ಮೇಲೆ ಕಂದಾಯ ವಿಧಿಸಿ, ವಸೂಲಿ ಮಾಡಲು ಹೊಸ, ಹೊಸ ಪ್ರಯೋಗಗಳನ್ನು ಕೈಗೊಂಡಿತು. ಆದ್ದರಿಂದ ಬ್ರಿಟಿಷ್ ಸರ್ಕಾರವು ಭಾರತದ ರೈತಾಪಿ ವರ್ಗದ ಮೇಲೆ ಕಂದಾಯ ವಸೂಲಿ ಮಾಡಲು ಜಾರಿಗೆ ತಂದಿದ್ದ ಜಮೀನ್ದಾರಿ ಪದ್ಧತಿಯು ರೈತರನ್ನು ಶೋಷಣೆ ಮಾಡಲಾರಂಭಿಸಿತು. ಇದರಿಂದ ಭಾರತದ ಬಹುಸಂಖ್ಯಾತ ರೈತರನ್ನು ಈ ಜಮೀನ್ದಾರ್ ಪದ್ಧತಿಯ ಶೋಷಣೆಯಿಂದ ಮುಕ್ತಿಗೊಳಿಸಿ ರೈತರಿಗೆ ಆಸ್ತಿಯ ಹಕ್ಕಿನ ರಕ್ಷಣೆ ನಿಡುವ ಸಲುವಾಗಿ ಕೋರ್ಟ್‌ ಆಫ್‌ ಡೈರೆಕ್ಟ್‌ರ್‌೧೮೧೭ರಲ್ಲಿ ರೈತವಾರಿ ಪದ್ಧತಿಯನ್ನು ಜಾರಿಗೆಗೊಳಿಸಲು ಆದೇಶಿಸಿತು. ಆಂಗ್ಲೋ ಅಧಿಕಾರಿಯಾಗಿದ್ದ ಜೇಮ್ಸ್‌ಮನ್ರೋ ರೈತವಾರಿ ಪದ್ಧತಿಯನ್ನು ಜಾರಿಗೆ ತಂದನು. ರೈತವಾರಿ ಪದ್ಧತಿಯೆಂದರೆ “ಮಧ್ಯವರ್ತಿಗಳ ಸಹಾಯವಿಲ್ಲದೇ ರೈತನೇ ನೇರವಾಗಿ ಸರ್ಕಾರಕ್ಕೆ ಕಂದಾಯ ಸಲ್ಲಿಸುವ ಪದ್ಧತಿಯೇ” ರೈತವಾರಿ ಪದ್ಧತಿ. ಸರ್ಕಾರ ಹಾಗೂ ಸಾಗುವಳಿದಾರನ ನಡುವಿನ ಸಂಬಂಧವೇ ರೈತವಾರಿ ಪದ್ಧತಿಯು ವಿಶಿಷ್ಟತೆ. ಜೇಮ್ಸ್‌ಮನ್ರೋ ಕೆಲವು ನಿಯಮಗಳ ಆಧಾರದ ಮೇಲೆ ಮದ್ರಾಸ್ ಹಾಗೂ ಇನ್ನಿತರ ಪ್ರದೇಶಗಳ ವ್ಯಾಪ್ತಿಯಲ್ಲಿ ಇದನ್ನು ಜಾರಿಗೆ ತಂದನು. ಆ ಪ್ರಕಾರ ರೈತವಾರಿ ಪದ್ಧತಿಯು ಕೆಲವು ನಿಯಮಗಳಿಂದ ಕೂಡಿತ್ತು. ಪ್ರತಿಯೊಬ್ಬ ರೈತನೊಂದಿಗೆ ಸರ್ಕಾರವು ಕಂದಾಯವನ್ನು ನಿಗದಿಮಾಡಿಕೊಳ್ಳಬೇಕಿತ್ತು. ಭೂಮಿಯನ್ನು ಅಳತೆಮಾಡಿ ಒಟ್ಟು ಉತ್ಪನ್ನದಲ್ಲಿ ವೆಚ್ಚವನ್ನು ಕಳೆದು ಬರುವ ನಿವ್ವಳ ಉತ್ಪನ್ನವನ್ನು ಹಣದ ರೂಪದಲ್ಲಿ ಪರಿವರ್ತಿಸಿ ಸರ್ಕಾರಕ್ಕೆ ಕಂದಾಯದ ಭಾಗವನ್ನು ಸಲ್ಲಿಸಬೇಕಿತ್ತು.
ಸಾಗುವಳಿ ಭೂಮಿಗೆ ಯಂತ್ರಗಳಿಂದ ನೀರಾವರಿ ಸೌಲಭ್ಯವನ್ನು ಒದಗಿಸಿಕೊಂಡರೆ ಅದರ ದುರಸ್ತಿ ಖರ್ಚನ್ನು ರೈತನೇ ನಿರ್ವಹಿಸಿಕೊಂಡರೆ ಕಂದಾಯದ ಭಾಗದಲ್ಲಿ ಶೇ. ೮ ರಷ್ಟು ರಿಯಾಯಿತಿ ನೀಡಲಾಗುತ್ತಿತ್ತು. ವೈಯಕ್ತಿಕವಾಗಿ ರೈತನಿಗೆ ಬೆಳೆಯಲ್ಲಿ ನಷ್ಟವಾದರೆ ಯಾವುದೇ ರೀತಿಯ ಪರಿಹಾರ ನೀಡುತ್ತಿರಲಿಲ್ಲ. ಸಾಮೂಹಿಕ ಪ್ರದೇಶದಲ್ಲಿ ನಷ್ಟವಾದರೆ ಶೇ. ೧೦ ರಷ್ಟು ರಿಯಾಯಿತಿ ನೀಡಲಾಗುತ್ತಿತ್ತು. ಕಂದಾಯ ನಿಗದಿಯು ಸಾಮಾನ್ಯವಾಗಿ ಭೂಮಿಯ ಫಲವತ್ತತೆಯ ಮೇಲೆ ನಿರ್ಧಾರವಾಗುತ್ತಿತ್ತು. ಚೌಗು ಭೂಮಿಗೆ ೧/೫ ಭಾಗ ಕಂದಾಯ, ಒಣ ಭೂಮಿಗೆ ೧/೩ ಭಾಗ ಕಂದಾಯ ನಿಗದಿ ಮಾಡಲಾಗುತ್ತಿತ್ತು. ರೈತ ಭೂ ಒಡೆಯನಾಗಿದ್ದರೂ ಸಾಗುವಳಿ ಮಾಡುವ, ಮಾರಾಟ, ಗೇಣಿ ಕೊಡುವ ಕೆಲವು ಕ್ರಮಗಳಲ್ಲಿ ಸರ್ಕಾರಕ್ಕೆ ವಿವರಣೆ ಕೊಡಬೇಕಿತ್ತು. ಬಂಜರು ಭೂಮಿಯನ್ನು ಸಾಗುವಳಿ ಮಾಡಲು ಮುಂದೆ ಬಂದ ರೈತರಿಗೆ ಕೆಲವು ವರ್ಷಗಳ ಕಾಲ ಪುಕ್ಕಟೆಯಾಗಿ ನೀಡಿ ಅನಂತರ ಕಂದಾಯ ವಸೂಲಿ ಮಾಡುವ ನಿಯಮವಿತ್ತು.
ರೈತವಾರಿ ಪದ್ಧತಿಯ ಗುಣಗಳು ಅಥವಾ ಈ ರೈತವಾರಿ ಪದ್ಧತಿಯಿಂದ ಆದ ಅನುಕೂಲಗಳೆಂದರೆ ಭೂಮಿಯ ಒಡೆತನದ ಹಕ್ಕು ರೈತನಾದ್ದರಿಂದ ರೈತನು ಉತ್ತಮ ಫಸಲನ್ನು ಬೆಳೆಯಲು ಆಸಕ್ತಿವಹಿಸಿದನು. ಸರ್ಕಾರ ಈ ನಿಟ್ಟಿನಲ್ಲಿ ನೀರಾವರಿ ಸೌಲಭ್ಯ ಬೀಜೋಪಕರಣವನ್ನು ಉತ್ತಮವಾಗಿ ಒದಗಿಸಿದ್ದರಿಂದ ಕೃಷಿ ಮುಂದುವರೆಯಿತು. ಪ್ರತಿ ಜಿಲ್ಲೆಯಲ್ಲಿ ರೆವಿನ್ಯೂ ಕಲೆಕ್ಟ್‌ರ್‌ ಇದ್ದುದರಿಂದ ಸರಿಯಾದ ವೇಳೆಯಲ್ಲಿ ಕಂದಾಯ ವಸೂಲಿಯಾಗುತ್ತಿತ್ತು. ಭೂಮಿಯನ್ನು ಸರ್ವೆ ಮಾಡಿ ಸರ್ವೇ ನಂಬರ್‌ನ್ನು ರೈತರಿಗೆ ನೀಡಿದ್ದರಿಂದ ರೈತರಿಗೂ, ಸರ್ಕಾರಕ್ಕೂ ಭೂಮಿಯನ್ನು ಸರ್ವೆ ಮಾಡಿ ಸರ್ವೇ ನಂಬರನ್ನು ರೈತರಿಗೆ ನೀಡಿದ್ದರಿಂದ ರೈತರಿಗೂ, ಸರ್ಕಾರಕ್ಕೂ ಭೂ ವಿವಾದದಿಂದ ಉಂಟಾಗಬಹುದಾದ ಘರ್ಷಣೆ ತಪ್ಪಿತು. ಕಡಿಮೆ ಕಂದಾಯವನ್ನು ನಿಗದಿ ಮಾಡಿದ್ದರಿಂದ ರೈತರಿಗೆ ಹೆಚ್ಚು ಹೆಚ್ಚು ಬೆಳೆಯನ್ನು ಬೆಳೆಯಲು ಅನುಕೂಲವಾಯಿತು. ಸಾಗುವಳಿ ಮಾಡದ ಭೂಮಿಯನ್ನು ಸಾಗುವಳಿಗೆ ಒಳಪಡಿಸಿದಂತೆಲ್ಲಾ ಸರ್ಕಾರಕ್ಕೆ ಬರುವ ಕಂದಾಯದ ಮೊತ್ತ ಹೆಚ್ಚುತ್ತಾ ಹೊಯಿತು. ಒಟ್ಟಿನಲ್ಲಿ ಈ ರೈತವಾರಿ ಪದ್ಧತಿಯಿಂದ ರೈತನು ಹಿಂದೆ ಜಮೀನ್ದಾರಿ ಪದ್ಧತಿಯಲ್ಲಿ ಅನುಭವಿಸುತ್ತಿದ್ದ ಶೋಷಣೆ ತಪ್ಪಿದಂತಾಯಿತು.
ರೈತವಾರಿ ಪದ್ಧತಿಯ ಅವಗುಣಗಳು ಅಥವಾ ಈ ರೈತವಾರಿ ಪದ್ಧತಿಯಿಂದಾದ ಅನಾನುಕೂಲವೆಂದರೆ ರೈತವಾರಿ ಪದ್ಧತಿಯನ್ನು ರಚಿಸಿದ್ದ ಮನ್ರೋ ರೈತನು ತಾನು ಭೂಮಿಯನ್ನು ಉಳುವವರೆಗೂ ಒಂದೇ ನಿಗದಿಯಾದ ಕಂದಾಯವನ್ನು ನಿಗದಿಪಡಿಸಿದ್ದ. ಆದರೆ ಮನ್ರೋ ನಂತರ ಭಾರತಕ್ಕೆ ಬಂದ ವಿವಿಧ ಗೌರ‍್ನರ್‌ಗಳ ಕಾಲದಲ್ಲಿ ಕಂದಾಯದ ದರವೂ ಬದಲಾವಣೆಯಾಯಿತು. ರೈತರಿಗೆ ಕಂದಾಯದಲ್ಲಿ ಅಸ್ಪಷ್ಟತೆ ತಲೆದೋರಿ ಹೆಚ್ಚುವರಿ ತೆರಿಗೆಯಿಂದ ಬೇಸತ್ತು ಸಾಗುವಳಿ ಬಿಟ್ಟು ಹೊರಟರೆ ಮತ್ತೆ ಆತನನ್ನು ತಪಾಸಣೆ ನಡೆಸಿ ಸಾಗುವಳಿ ಮಾಡುವಂತೆ ಒತ್ತಾಯಿಸುತ್ತಿದ್ದರು. ರೈತನು ಕೊನೆಗೆ ಬ್ರಿಟಿಷರಿಗಾದರೂ ಸಾಗುವಳಿ ಮಾಡಬೇಕಾದ ಪರಿಸ್ಥಿತಿ ಯುಂಟಾಯಿತು. ರೈತವಾರಿ ಪದ್ಧತಿಯ ಪ್ರಕಾರ ಕಂದಾಯ ನಿಗದಿ ಮಾಡುವಾಗ ಸರ್ಕಾರಿ ಅಧಿಕಾರಿಗಳು ಆತನನ್ನು ಪರಿಗಣಿಸದಯೇ ಹೆಚ್ಚುವರಿ ಕಂದಾಯ ನಿಗದಿಪಡಿಸಿ ಬಲವಂತವಾಗಿ ವಸೂಲಿ ಮಾಡುತ್ತಿದ್ದರು. ಕಲೆಕ್ಟರುಗಳು ಸಂಗ್ರಹಿಸಿದ ಕಂದಾಯದ ಹೆಚ್ಚಳದ ಮೇಲೆ ಆತನ ಯೋಜನೆಯ ಗುಣಮಟ್ಟವನ್ನು ಅಳೆಯಲಾಗುತ್ತಿದ್ದುದರಿಂದ ಆತ ಕಂದಾಯ ವಸೂಲಿಯಿಂದಾಗುವ ದೋಷಗಳ ಕಡೆ ಗಮನಹರಿಸದೇ ಕಂದಾಯದ ಹೆಚ್ಚಳಕ್ಕೆ ಗಮನ ನೀಡುತ್ತಿದ್ದರು. ಅನೇಕ ಸಿದ್ದವಸ್ತುಗಳನ್ನು ತಯಾರಿಸಲು ಬೇಕಾದ ಕಚ್ಚಾ ಮೂಲಗಳು ಕೃಷಿಯ ಮೂಲದಿಂದ ಬಂದವಾಗಿದ್ದರಿಂದ ಬ್ರಿಟಿಷರು ರೈತವಾರಿ ಪದ್ಧತಿಯನ್ನು ರೈತರ ಅನುಕೂಲಕ್ಕೆ ಬದಲಾಗಿ ತಮ್ಮ ಸ್ವಾರ್ಥಕ್ಕೋಸ್ಕರ ಇದನ್ನು ಜಾರಿಗೆ ತಂದರು. ಬ್ರಿಟಿಷರು ನಡೆಸುತ್ತಿದ್ದ ಯುದ್ದಗಳಿಗೂ ಹಾಗೂ ಆಡಳಿತ ಯಂತ್ರವನ್ನು ನಡೆಸಲು ಹಣದ ಅವಶ್ಯಕತೆ ಇದ್ದುದರಿಂದ ಸಾಧ್ಯವಾದಷ್ಟು ಭೂಕಂದಾಯವನ್ನು ರೈತರಿಂದ ವಸೂಲಿ ಮಾಡುತ್ತಿದ್ದರು.
೧೮೮೫ರಲ್ಲಿ ಒಬ್ಬ ಬ್ರಿಟಿಷ್ ಕಂಪನಿಯ ಅಧಿಕಾರಿಯು ತಿಳಿಸಿರುವಂತೆ ಉತ್ತರ ಅರ್ಕಾಟಿಕ್ ಮತ್ತಿತರ ಪ್ರದೇಶಗಳಲ್ಲಿ ಬಹುಸಂಖ್ಯೆಯ ರೈತರು ಸಾಮಾನ್ಯ ಬಡತನದ ರೇಖೆಯಲ್ಲಿ ಜೀವನ ಸಾಗಿಸುತ್ತಿದ್ದರು. ಅದರಲ್ಲೂ ಸಾಲ ಮತ್ತು ಬಡತನದ ಹೊರೆ ಹೆಚ್ಚಾಗಿತ್ತು. ಇಂತಹ ಪರಿಸ್ಥಿತಿಯಲ್ಲಿ ರೈತ ಕಂದಾಯ ಕಟ್ಟಲು ಚೆಟ್ಟಿಯಾರರಿಂದ ಹಣವನ್ನು ಸಾಲವಾಗಿ ಪಡೆಯುತ್ತಿದ್ದ, ಆತನ ಎತ್ತುಗಳು ಸಹ ೩ ೧/೨ ಯಿಂದ ೬ ರೂ. ಬೆಲೆ ಬಾಳುವಂತಿದ್ದವು. ಅವನ ವ್ಯವಸಾಯೋಪಕರಣಗಳು ಹಳೇ ಮಾದರಿಯವು. ಅವನ ವಾಸಸ್ಥಾನ ಮಣ್ಣಿನ ಗೋಡೆಯಿಂದ ಕೂಡಿದ್ದ ಆಹಾರವೆಂದರೆ ಕೇವಲ ಗಂಜಿಯಷ್ಟೆ. ಆತನು ಊಟ ಮಾಡಲು ಬಳಸುವ ಮಣ್ಣಿನ ತಟ್ಟೆ ಇಂಗ್ಲೆಂಡಿನಲ್ಲಿ ಉಪಯೋಗಿಸುವ ಹೆಂಚು ಮತ್ತು ಇಟ್ಟಿಗೆಗಳಿಂತ ಕೆಳದರ್ಜೆಯದು. ಹಿತ್ತಾಳೆ ಪಾತ್ರೆಗಳ ಬಳಕೆಯ ಮಾತೇ ಇರಲಿಲ್ಲ ಎಂದಿದ್ದಾನೆ. ಹೀಗೆ ಸಾಮಾನ್ಯ ರೈತನು ಜೀವನ ಮೇಲೆ ಹೇಳಿದ ರೀತಿಯಲ್ಲಿ ಇದೆ ಎಂಬುದನ್ನು ಗಮನಿಸಿದರೆ ರೈತನ ಜೀವನ ಎಷ್ಟೊಂದು ಅಧೋಗತಿಗಿಳಿದಿತ್ತೆಂದು ತಿಳಿಯುತ್ತದೆ. ಈ ರೀತಿಯಾಗಿ ರೈತವಾರಿ ಪದ್ಧತಿಯಿಂದ ಹಲವಾರು ಜಿಲ್ಲೆಗಳು ಸಂಕಷ್ಟದಲ್ಲಿ ಸಿಲುಕಿದವು.
ಮಹಲ್ವಾರಿ ಪದ್ದತಿ : ಜಮೀನ್ದಾರಿ ಪದ್ಧತಿ ಮತ್ತು ರೈತವಾರಿ ಪದ್ಧತಿಗಳು ನಿರ್ಮಾಪಕರಿಗೆ ನಿರೀಕ್ಷಿದ ಮಟ್ಟ ತಲುಪದೇ ಇದ್ದುದರಿಂದ ಮೂರನೇ ಹೊಸ ಪದ್ಧತಿಯಾಗದ ಮಹಲ್ವಾರಿ ಪದ್ದತಿಯನ್ನು ಜಾರಿಗೆ ತಂದರು. ಈ ಪದ್ಧತಿಯಲ್ಲಿ ಮಹಲ್ ಅಥವಾ ಎಸ್ಟೇಟ್‌ಗಳ ಉತ್ಪಾದನೆಯ ಆಧಾರದ ಮೇಲೆ ಸರ್ಕಾರವು ಕಂದಾಯವನ್ನು ಅನೇಕ ಮಹಲ್‌ಗಳ ಒಡೆಯರ ಗುಂಪಿಗೆ ವಿಧಿಸುತ್ತಿತ್ತು. ಈ ಕಂದಾಯದ ಮೊತ್ತಕ್ಕೆ ಮಹಲ್‌ಗಳ ಒಡೆಯರು ಜವಾಬ್ದಾರರಾಗಿದ್ದರು. ಮಹಲ್‌ನಲ್ಲಿ ಅನೇಕ ಒಡೆಯರಿದ್ದರೆ ಅವರಲ್ಲಿ ಕೆಲವರನ್ನು ಆಯ್ಕೆ ಮಾಡಿ ಮಹಲ್‌ಗಳ ಉಸ್ತುವಾರಿ ಮತ್ತು ಕಂದಾಯ ವಸೂಲಿಯ ಕೆಲಸಕ್ಕೆ ನೇಮಿಸುತ್ತಿದ್ದರು. ವಾಸ್ತವಿಕವಾಗಿ ಈ ಒಪ್ಪಂದವು ಪೂರ್ಣ ಹಳ್ಳಿಗರೊಂದಿಗೆ ಮತ್ತು ಪ್ರತ್ಯೇಕವಾಗಿ ಆಗಿದುದಾಗಿತ್ತು. ಇದು ಎರಡು ವಿಧದ ಒಪ್ಪಂದವಾಗಿತ್ತು. ಎ. ರೈತರಿಗೆ ಭೂ ಒಡೆತನವಿದ್ದು ಪ್ರತ್ಯೇಕವಾಗಿ ಆಗಿದುದಾಗಿತ್ತು. ಇದು ಎರಡು ವಿಧದ ಒಪ್ಪಂದವಾಗಿತ್ತು. ಬಿ. ರೈತರು ಸಾಮೂಹಿಕವಾಗಿ ಸರ್ಕಾರ ನಿಗದಿಗೊಳಿಸಿದ ಕಂದಾಯವನ್ನು ಸಲ್ಲಿಸಲು ಜವಾಬ್ದಾರರಾಗಿದ್ದರು. ಗ್ರಾಮವು ಪೂರ್ಣವಾಗಿ ಲಂಬಾರ್‌ದರ್‌ಎಂಬ ಮುಖ್ಯಸ್ಥನ ಮೂಲಕ ಕಂದಾಯ ಸಲ್ಲಿಸಬೇಕಿತ್ತು.
ಮಹಲ್ವಾರಿ ಪದ್ಧತಿಯನ್ನು ಮೊದಲು ಆಗ್ರ ಮತ್ತು ಔದ್‌ನಲ್ಲಿ ನಂತರ ಇತರ ಒಕ್ಕೂಟ ಪ್ರಾಂತ್ಯಕ್ಕೆ ವಿಸ್ತರಿಸಲಾಯಿತು. ಈ ಪದ್ಧತಿಯನ್ನು ಮೊದಲೆರಡು ಪದ್ಧತಿಗಳ ವಿಫಲತೆಯ ನಂತರ ಆ ಎರಡು ಪದ್ಧತಿಗಳಲ್ಲೂ ಇದ್ದ ಉತ್ತಮಾಂಶಗಳನ್ನು ಸೇರಿಸಿಕೊಂಡು ಜಾರಿಗೆ ತರಲಾಗಿತ್ತು. ಈ ಪದ್ಧತಿಯಲ್ಲಿ ಜಮೀನ್ದಾರಿ ಪದ್ಧತಿಯಂತೆ ಕಂದಾಯವು ಸ್ಥಿರವಾದ ಆದಾಯ ಹೊಂದಿತ್ತು. ಅದೇ ರೀತಿ ರೈತವಾರಿ ಪದ್ಧತಿಯಂತೆ ಸರ್ಕಾರ ಮತ್ತು ರೈತನ ನಡುವೆ ನೇರ ಸಂಬಂಧ ಹೊಂದಿತ್ತು. ಮಹಲ್ವಾರಿಯಲ್ಲಿ ಮಧ್ಯವರ್ತಿಗಳಾದ ಲಂಬಾರ್ ದರ್‌ಗಳು ಸರ್ಕಾರ ಮತ್ತು ರೈತನ ನಡುವೆ ಇರುತ್ತಿದ್ದರು. ರೈತವಾರಿ ಪದ್ಧತಿಯಂತೆ ಸರ್ಕಾರವು ಸಾಗುವಳಿ ಮತ್ತು ಕಂದಾಯ ವಸೂಲಿ ಬಗ್ಗೆ ತಲೆಕೆಡಿಸಿಕೊಳ್ಳುತ್ತಿರಲಿಲ್ಲ. ಆದರೆ ಮಹಲ್ವಾರಿ ಪದ್ಧತಿಯಲ್ಲಿ ಸಾಗುವಳಿಯನ್ನು ರೈತರು ಪ್ರತ್ಯೇಕವಾಗಿ ಮಾಡುತ್ತಿದ್ದರೂ ಕಂದಾಯವನ್ನು ಒಗ್ಗೂಡಿ ಕೊಡಬೇಕಿತ್ತು. ಈ ಪದ್ಧತಿಯು ವಿಚಾರದಲ್ಲಿ ಶ್ರೇಷ್ಟವಾಗಿದ್ದರೂ ಕಂದಾಯವನ್ನು ಒಗ್ಗೂಡಿ ಕೊಡಬೇಕಿತ್ತು. ಈ ಪದ್ಧತಿಯು ವಿಚಾರದಲ್ಲಿ ಶ್ರೇಷ್ಟವಾಗಿದ್ದರೂ ಕಾರ್ಯರೂಪದಲ್ಲಿ ಅಂತೆಯೇ ಇರಲಿಲ್ಲ. ವಾಸ್ತವಿಕ ಸ್ಥಿತಿಯಲ್ಲಿ ಹಕ್ಕು ಎಲ್ಲರಿಗೂ ಸೇರಿರದೆ ಗ್ರಾಮದ ದೊಡ್ಡ ಕುಟುಂಬಗಳಿಗೆ ಸೇರಿರುತ್ತಿತ್ತು. ಈ ಗುಂಪು ಒಗ್ಗೂಡಿದ ಒಡೆತನದ ಹಕ್ಕನ್ನು ಉಪಯೋಗಿಸಿಕೊಂಡು ರೈತರನ್ನು ಗುತ್ತಿಗೆದಾರ. ಅರೆ ಗುತ್ತಿಗೆದಾರರ ಮಟ್ಟಕ್ಕೆ ಇಳಿಸಿದ್ದರು. ಆದ್ದರಿಂದ ಸಾಮಾಜಿಕ, ಆರ್ಥಿಕ ಅಸಮಾನತೆಗಳು ಹೆಚ್ಚಿ ರೈತರು ಕೆಳಮಟ್ಟಕ್ಕಿಳಿದರು. ಇದರಿಂದ ಕೃಷಿಯು ಅಭಿವೃಧ್ದಿಗೊಳ್ಳಲಿಲ್ಲ.
ಕೃಷಿ ಬೆಳವಣಿಗೆ : ೧೮೮೦ರ ಕ್ಷಾಮ ಆಯೋಗದ ಶಿಫಾರಸ್ಸುಗಳ ಪರಿಣಾಮವಾಗಿ ವಿವಿಧ ಪ್ರಾಂತ್ಯಗಳಲ್ಲಿ ಕೃಷಿ ಇಲಾಖೆಗಳನ್ನು ಸ್ಥಾಪಿಸಲಾಯಿತು. ಇಂಪೀರಿಯಲ್ ಮತ್ತು ಪ್ರಾಂತೀಯ ಸರ್ಕಾರಗಳಿಗೆ ಸಲಹೆ ನೀಡಲು ೧೯೦೧ರಲ್ಲಿ ಕೃಷಿ ಇನ್ಸ್‌ಪೆಕ್ಟ್‌ರ್‌ ಜನರಲ್‌ನ್ನು ನೇಮಕ ಮಾಡಲಾಯಿತು. ಈ ಹುದ್ದೆಯನ್ನು ೧೯೧೨ರಲ್ಲಿ ರದ್ದುಗೊಳಿಸಿ ಇದರ ಕಾರ್ಯಗಳನ್ನು ಪೂನಾದ ಕೃಷಿ ಸಂಶೋಧನಾ ಸಂಸ್ಥೆಯ ನಿರ್ದೇಶಕರಿಗೆ ವರ್ಗಾಯಿಸಲಾಯಿತು. ಈ ನಿರ್ದೇಶಕರು ೧೯೨೯ ರವರೆಗೆ ಭಾರತ ಸರ್ಕಾರಕ್ಕೆ ಕೃಷಿ ಸಲಹೆಗಾರರಾಗಿ ಕಾರ್ಯನಿರ್ವಹಿಸಿದರು. ಆಧುನಿಕ ಕೃಷಿ ಇಲಾಖೆಗಳು ಲಾರ್ಢ್‌ ‌ಕರ್ಜನನ ಕಾಲದಲ್ಲಿ ಸ್ಥಾಪಿತವಾದವು. ೧೯೦೩ರಲ್ಲಿ ಉನ್ನತ ಕೃಷಿ ತರಬೇತಿ ನೀಡಲು ಕಾಲೇಜಿನೊಡನೆ ಪೂನಾ ಸಂಸ್ಥೆಯನ್ನು ಸ್ಥಾಪಿಸಲಾಯಿತು. ಅಖಿಲ ಭಾರತ ಕೃಷಿ ಮಂಡಳಿ ಸ್ಥಾಪಿಸಿ ಪ್ರಾಂತೀಯ ಸರ್ಕಾರಗಳು ಒಂದಕ್ಕೊಂದು ಹೆಚ್ಚು ಸಂಪರ್ಕ ಪಡೆದು ಸಹಾಯಕವಾಗಲು ಸೂಕ್ತ ಸಲಹೆ ಪಡೆಯುವಂತಾಯಿತು. ಪೂನಾದಲ್ಲಿ ೧೯೦೮ರಲ್ಲಿ ಕೃಷಿ ಕಾಲೇಜನ್ನು ತೆರೆಯಲಾಯಿತು. ಅನಂತರದ ವರ್ಷಗಳಲ್ಲಿ ಕಾನ್ಪುರ, ನಾಗಪುರ, ಲ್ಯಾಲಪುರ ಕೊಯಮತ್ತೂರು ಮತ್ತು ಮಾಂಡಲೆಗಳಲ್ಲೂ ಇದೇ ರೀತಿಯ ಕಾಲೇಜುಗಳನ್ನು ಸ್ಥಾಪಿಸಲಾಯಿತು.
ಕೃಷಿ ಸಂಬಂಧಿಸಿದಂತೆ ರಾಯಲ್ ಆಯೋಗ ಭಾರತದ ಕೃಷಿಯ ಸ್ಥಿತಿಗತಿಗಳ ಬಗ್ಗೆ ಪರಿಶೀಲಿಸಿ ಮುಂದಿನ ಕಾರ್ಯಗಳ ಬಗ್ಗೆ ಶಿಫಾರಸ್ಸುಗಳನ್ನು ತಿಳಿಸಿತು. ಅದರಂತೆ ಕೃಷಿಯ ಬೆಳವಣಿಗೆಗೆ ಅನುಕೂಲಕರ ಕಾರ್ಯಗಳನ್ನು ಕೈಗೊಳ್ಳಲಾಯಿತು. ಲಾರ್ಡ್‌‌ ಲಾರೆನ್ಸ್‌ ೧೮೬೬ರಲ್ಲಿ ಒಂದು ಹೊಸ ನೀರಾವರಿ ನೀತಿ ಆರಂಭಿಸಿದ ಸಾರ್ವಜನಿಕ ಸಾಲಗಳಿಂದ ವ್ಯಾಪಕ ನೀರಾವರಿ ಯೋಜನೆಗಳಿಗೆ ಅವನು ಆರ್ಥಿಕ ನೆರವನ್ನು ಒದಗಿಸಿದ ಸರ್‌ಹಿಂದ ಕಾಲುವೆ (೧೮೮೨). ಕೆಳಗಣ ಗಂಗಾ ಕಾಲುವೆ (೧೮೭೮) ಮತ್ತು ಆಗ್ರಾ ಕಾಲುವೆ (೧೮೭೪). ಸರ್‌ಹಿಂದ್ ಕಾಲುವೆಯ ಉಪಕಾಲುವೆಗಳು ಸೇರಿ ಕಾಲುವೆಯ ಉದ್ದ ೩೭೦೦ ಮೈಲುಗಳು. ಪಂಜಾಬಿನ ’ಕಾಲೋನಿ ಕಾಲುವೆ’ಗಳನ್ನು ಸರ್ಕಾರಕ್ಕೆ ಸೇರಿದ ವಿಶಾಲವಾದ ಬಂಜರು ಭೂಮಿಗಳನ್ನು ಸಾಗುವಳಿ ಯೋಗ್ಯವನ್ನಾಗಿ ಮಾಡಲು ನಿರ್ಮಿಸಲಾಯಿತು. ೧೮೯೦-೧೮೯೯ ರ ನಡುವೆ ನಿರ್ಮಿಸಲಾದ ಕೆಳಗಣ ಚೀನಾಬ್ ಕಾಲುವೆಯ ಒಟ್ಟು ಉದ್ದ ೨,೭೦೦ ಮೈಲಿ, ಚೀನಾಬ್ ಹಾಗೂ ರಾವಿ ನದಿಗಳ ನಡುವೆ ಇರುವ ಎರಡು ದಶಲಕ್ಷ ಪ್ರದೇಶ ನೀರಾವರಿಯಾಗಿ ಸುಮಾರು ೮,೦೦,೦೦೦ ಜನರಿಗೆ ಜೀವನಾಧಾರ ಒದಗಿಸಿದೆ.
ಆರ್ಥಿಕ ಮತ್ತು ಸಾಮಾಜಿಕ ಜೀವನದ ಮೇಲಾದ ಪ್ರಭಾವ
ಬ್ರಿಟಿಷ್ ಕಂದಾಯ ಪದ್ಧತಿಯು ಭಾರತೀಯ ರೈತರ ಆರ್ಥಿಕತೆಯ ಮೇಲೆ ಅನರ್ಥವನ್ನುಂಟು ಮಾಡಿತು. ಈ ಹೊಸ ಒಪ್ಪಂದಗಳಿಂದ ಬಂದ ಜಮೀನ್ದಾರರು ಕಂದಾಯ ವಸೂಲಿಗೆ ಗಮನ ಕೊಟ್ಟರೇ ಹೊರತು ಕೃಷಿಯ ಅಭಿವೃದ್ಧಿಗೆ ಗಮನ ಕೊಡಲಿಲ್ಲ ಮತ್ತು ವಿದೇಶಿ ಶಕ್ತಿಯೊಂದಿಗೆ ಮಧ್ಯವರ್ತಿಗಳಾಗಿ ಕಾರ್ಯ ನಿರ್ವಹಿಸುವಂತಾದರು. ಈ ಜಮೀನ್ದಾರರು ಸಕಾರಕ್ಕೆ ನಿಗದಿಯುತವಾದ ಕಂದಾಯದ ಮೊತ್ತವನ್ನು ಕೊಡುವ ಒಪ್ಪಂದ ಮಾಡಿಕೊಂಡು “ರಾಜಕೀಯವಾಗಿ ಅರಕ್ಷರಾದ ಮತ್ತು ಆರ್ಥಿಕವಾಗಿ ಅಬಲರಾದ ರೈತರಿಂದ ತಮಗೆ ಬೇಕಾದಷ್ಟನ್ನು ಪಡೆಯುವ ಹಕ್ಕನ್ನು ಪಡೆದುಕೊಂಡರು”. ಈ ಹೊಸ ಒಪ್ಪಂದದ ಒತ್ತಡವು ಹಳೆಯ ಗ್ರಾಮದ ರಾಜಕೀಯ, ಸಾಮಾಜಿಕ, ಆರ್ಥಿಕ ಸ್ಥಿತಿಯನ್ನು ಮುರಿದಂತಾಯಿತು. ಹೊಸ ಸಾಮಾಜಿಕ ವರ್ಗಗಳಾದ ಭೂ ಒಡೆಯರು, ವರ್ತಕರು, ಹಣ ಲೇವಾದೇವಿಗಾರರು ಮತ್ತಿತರ ಗ್ರಾಮದ ವೃತ್ತಿಗಾರರು ಹೊಸ ವ್ಯವಸ್ಥೆಯಿಂದ ಉಂಟಾದ ಪೈಪೋಟಿಯಿಂದ ಮೂಲೆಗುಂಪಾದರು. ಇದೆಲ್ಲದರ ಪರಿಣಾಮವಾಗಿ ಭೂರಹಿತ ಶ್ರಮಿಕ ವರ್ಗವು ಬೆಳವಣಿಗೆ ಗೊಂಡಿತು. ಬ್ರಿಟೀಷ್ ಕಂದಾಯ ಪದ್ಧತಿಯು ಕೃಷಿಯನ್ನು ವಾಣಿಜ್ಯೀಕರಣಗೊಳಿಸಿತು.
ಹೆಚ್ಚಿನ ಕಂದಾಯ ವಿಧಿಸುವಿಕೆಯು ಕೃಷಿಯ ಬೆಳವಣಿಗೆಯನ್ನು ಕುಂಠಿತಗೊಳಿಸಿತು ಮತ್ತು ಸಾಗುವಳಿದಾರರ ವರ್ಗವನ್ನು ಬಡತನಕ್ಕೆ ದೂಡಿತು. ಕೃಷಿಯ ಮೇಲಾದ ದುಷ್ಪರಿಣಾಮವು ಕ್ಷಾಮ, ರೋಗರುಜಿನ ಮತ್ತು ನಿರುದ್ಯೋಗ ಸೃಷ್ಟಿಗೆ ಕಾರಣವಾದವು. ಕೃಷಿಯು ವಾಣಿಜ್ಯಕರಣಗೊಂಡಿದ್ದರಿಂದ ರೈತರು ವಾಣಿಜ್ಯ ಬೆಳೆಗಳಾದ ಹತ್ತಿ, ಸೆಣಬು, ಗೋಧಿ, ಕಬ್ಬು, ಎಣ್ಣೆಕಾಳುಗಳು, ಇಂಡಿಗೊ, ಅಫೀಮು ಮುಂತಾದವನ್ನು ಬೆಳೆಯಲು ಪ್ರಾರಂಭಿಸಿದರು. ಈ ವಾಣಿಜ್ಯ ಬೆಳೆಗಳನ್ನು ಮಾರಾಟ ಮಾಡಲು ಮಧ್ಯವರ್ತಿಗಳು ಬೆಳೆದರು. ರೈತರ ಬಡತನ ಉಪಯೋಗ ಪಡೆದು ಸಾಲ ನೀಡಿ ಉತ್ಪಾದನೆಗೊಂಡ ಬೆಳೆಯನ್ನು ಕಡಿಮೆ ಬೆಲೆಗೆ ಪಡೆಯುವಂತಾದ ಮಧ್ಯವರ್ತಿಗಳು ಆರ್ಥಿಕವಾಗಿ ಅಭಿವೃದ್ದಿಯಾಗಲು ಕಾರಣವಾಯಿತು.
ಗ್ರಾಮೀಣ ಸಾಲ : ಮೇಲ್ಕಂಡ ಸಮಸ್ಯೆಗಳಿಂದ ರೈತನು ಪಾರಾಗಲು ಸಾಲ ಮಾಡಿದ. ಆದರೆ ಅದನ್ನು ಹಿಂತಿರುಗಿಸಲು ವಿಫಲನಾದಾಗ ಸಾಲಗಾರನಾದ. ೧೮೮೦ ನಂತರ ಗ್ರಾಮೀಣ ಸಾಲವು ರೇಖಾಗಣಿತದ ಮಾದರಿಯಲ್ಲಿ ಹೆಚ್ಚಿತು. ಭೂ ಒಡೆತನ ಹೊಂದಿದ್ದ ೧/೩ ಭಾಗದ ರೈತರು ಸಾಲದಲ್ಲಿ ಮುಳುಗಿದ್ದರು. ಮತ್ತು ಅದೇ ಮೊತ್ತದ ಜನ ಸಾಲವನ್ನು ಹಿಂತಿರುಗಿಸಲಾರದ ಮಟ್ಟ ತಲುಪಿದ್ದರು. ಈ ಗ್ರಾಮೀಣ ಸಾಲದ ಬೆಳವಣಿಗೆಗೆ ಪ್ರಮುಖ ಕಾರಣವೆಂದರೆ ಶೇ. ೭೫ ಭಾಗದ ರೈತರು ತಮ್ಮ ಜೀವನಾವಶ್ಯಕ ಆಹಾರವನ್ನು ತಮ್ಮ ಉತ್ಪಾದನೆಗೆ ಬೆಲೆ ಸಿಗಲಿಲ್ಲ. ಕೇಂದ್ರೀಯ ಬ್ಯಾಂಕಿಂಗ್ ವಿಚಾರಣಾ ಸಮಿತಿ ೧೯೩೧ರಲ್ಲಿ ಇಂಡಿಯಾದಲ್ಲಿ ಪ್ರಾಂತ್ಯಗಳ ಒಟ್ಟು ಕೃಷಿ ಸಾಲ ಸುಮಾರು ೯೦೦ ಕೋಟಿ ರೂ.ಗಳೆಂದು ವರದಿ ಮಾಡಿತ್ತು. ಆದರೆ ೧೯೩೬ ರ ಕೊನೆಯ ವೇಳೆಗೆ ಆ ಸಂಖ್ಯೆ ೧,೮೦೦ ಕೋಟಿ ಮುಟ್ಟಿತು. ಹೆಚ್ಚಿನ ಬಡ್ಡಿಗೆ ಪಡೆದ ಈ ಗ್ರಾಮೀಣ ಸಾಲದ ಪೈಕಿ ಹೆಚ್ಚಿನ ಭಾಗ ಅನುತ್ಪಾದಕವಾಗಿತ್ತು. ಸರ್ಕಾರ ಈ ಸಮಸ್ಯೆಯನ್ನೇದುರಿಸಲು ಆಗಾಗ್ಗೆ ಕೆಲವು ಕ್ರಮಗಳನ್ನು ಕೈಗೊಂಡಿತು. ೧೯೧೮ರಲ್ಲಿ ಕ್ರೂಢಿಕರಿಸಲಾದ ಮತ್ತು ತಿದ್ದು ಪಡಿ ಮಾಡಲಾದ ಗರಿಷ್ಠ ಬಡ್ಡಿ ಮೊಬಲಗನ್ನು ನಿಗದಿಪಡಿಸಲು ಪ್ರಯತ್ನಿಸಿತು. ಕೃಷಿಗೆ ಸಂಬಂಧಿಸಿದ ರಾಯಲ್ ಆಯೋಗ ಸಾಲ ನೀಡುವುದನ್ನು ನಿಯಂತ್ರಿಸಲು ಶಿಫಾರಸ್ಸು ಮಾಡಿತು. ಕೆಲವು ಪ್ರಾಂತೀಯ ಬ್ಯಾಂಕಿಂಗ್ ಸಮಿತಿಗಳು ಸಾಲ ನೀಡುವವರಿಗೆ ರಹದಾರಿ ಪದ್ಧತಿ ಜನರಿಗೆ ತರಲು ಶಿಫಾರಸ್ಸು ಮಾಡಿದವು. ಭೂ ವರ್ಗಾವಣೆಯನ್ನು ಸೀಮಿತಗೊಳಿಸಲು ಭೂ ಪರಾಧೀನ ಕಾಯ್ದೆಗಳನ್ನು ಮಾಡಲಾಯಿತು. ಉದಾಹರಣೆಗೆ ಪಂಜಾಬಿನ ಭೂ ಪರಾಧಿನ ಕಾಯ್ದೆ (೧೯೦೦) ಕೃಷಿ ಮಾಡದ ವರ್ಗಗಳವರು ಕೃಷಿಕರಿಂದ ಜಮೀನು ಕೊಳ್ಳುವುದನ್ನು ಅಥವಾ ಇಪ್ಪತ್ತು ವರ್ಷಗಳಿಗೆ ಹೆಚ್ಚಿನ ಅವಧಿಗೆ ಗುತ್ತಿಗೆ ಪಡೆಯುವುದುನ್ನು ನಿಷೇಧಿಸಿತು.
ಆದರೂ ಕ್ಷಾಮ ಪೀಡಿತ ಮತ್ತಿತರ ಪ್ರದೇಶಗಳಲ್ಲಿ ಸರ್ಕಾರವು ತೋರಿದ ಕಂದಾಯ ವಿನಾಯಿತಿ ಕಡಿಮೆ ಪ್ರಮಾಣದ್ದಾಗಿತ್ತು. ಜಮೀನ್ದಾರಿ ಪದ್ಧತಿ ಇದ್ದ ಕಡೆ ಕಂದಾಯ ಸಲ್ಲಿಸಲು ಆಗದ ರೈತರು ಜಮೀನ್ದಾರರ ಕಿರುಕುಳ ತಾಳಲಾರದೆ ಸಾಲಗಾರರ ಬಳಿ ಸಾಲ ಮಾಡಿದರು. ಸಾಲವನ್ನು ತೀರಿಸಲಾಗದಿದ್ದಾಗ ಹೆಚ್ಚಿನ ಪ್ರಮಾಣದ ಭೂಮಿಯು ರೈತನ ಒಡೆತನದಿಂದ ಲೇವಾದೇವಿಗಾರನಿಗೆ ಬದಲಾಯಿತು. ಲೇವಾ ದೇವಿಗಾರರು ಶೇ. ೧೨ ರಿಂದ ಊಹಿಸಲಾಗದಂಥ ಶೇ. ೨೦೦ ರಿಂದ ೩೦೦ ಕ್ಕೇ ಏರಿಸಿದನು. ರೈತರ ಅಜ್ಞಾನವನ್ನುಪಯೋಗಿಸಿಕೊಂಡು ಮೋಸದ ಕಾಗದ ಪತ್ರಗಳಿಗೆ ಸಹಿ ಪಡೆದು ಭೂಮಿಯನ್ನು ಕಸಿದುಕೊಂಡರು. ನ್ಯಾಯಾಲಯದಲ್ಲಿ ಹೆಚ್ಚಿನ ಹಣ ಖರ್ಚಾಗುತ್ತಿದ್ದುದರಿಂದ ರೈತರು ದೂರವಿರುವಂತಾಯಿತು. ಸರ್‌. ಡೇನಿಯಲ್ ಹ್ಯಾಮಿಲ್ಟನ್ ಅಭಿಪ್ರಾಯದಂತೆ “ಸಂಪೂರ್ಣ ದೇಶವು ಮಹಾಜನಗಳ ಕಪಿಮುಷ್ಟಿಯಲ್ಲಿದೆ. ಈ ಸಾಲವು ರೈತನನ್ನು ಗುಲಾಮಗಿರಿಗೆ ಇಳಿಸುತ್ತದೆ” ಎಂದಿದ್ದಾರೆ. ಈ ಗ್ರಾಮೀಣ ಸಾಲದಿಂದ ರೈತನನ್ನು ಪಾರು ಮಾಡಲು ಸರ್ಕಾರವು ಅನೇಕ ಗ್ರಾಮೀಣ ಪುನರ‍್ರಚನಾ ಕಾರ್ಯಗಳನ್ನು ಕೈಗೊಂಡು ೧೯೩೫-೩೬ರಲ್ಲಿ ೨ ಕೋಟಿ ವ್ಯಯಮಾಡಿತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಆರು – ವಸಾಹತುಕಾಲದ ಸಾಹಿತ್ಯ, ಸಂಸ್ಕೃತಿ ಮತ್ತು ಪ್ರಭಾವ (೨)
ಕ್ಷಾಮಗಳು ಮತ್ತು ಕ್ಷಾಮ ನೀತಿ
ಕ್ಷಾಮವೆಂದರೆ “ಸಮಾಜದಲ್ಲಿ ವಾಸಿಸುವ ಮಾನವನಿಗೆ ಬೇಕಾದ ಅಗತ್ಯ ವಸ್ತುಗಳ ಅಭಾವವಿದ್ದು ಪೂರೈಕೆಯಲ್ಲಿ ಕೊರತೆ ಕಂಡು ಬಂದಾಗ ಕ್ಷಾಮ ಪರಿಸ್ಥಿತಿ ಉದ್ಭವಿಸುತ್ತದೆ”. ಕೇವಲ ಪ್ರಾಕೃತಿಕ ಕಾರಣಗಳಿಂದಲೇ ಕ್ಷಾಮ ಉಂಟಾಗಲಾರದು. ಮಳೆ ಬಾರದೇ ಬೆಳೆ ನಾಶವಾಗಿ, ಅತಿವೃಷ್ಟಿಯಿಂದಾಗಿಯೂ ಅಭಾವ ಪರಿಸ್ಥಿತಿಯುಂಟಾಗಿ ಕ್ಷಾಮ ಉಂಟಾಗಬಹುದು. ಮತ್ತೆ ಕೆಲವೊಮ್ಮೆ ಮಾನವ ನಿರ್ಮಿತ ಕಾರಣಗಳಿಂದಲೂ ಕ್ಷಾಮ ಬರುವುದುಂಟು. ಆಡಳಿತದಲ್ಲಿ ನಿರ್ಲಕ್ಷತೆ, ಸರ್ಕಾರದ ಆಡಳಿತ ಯಂತ್ರದಲ್ಲಿ ನಿಷ್ಕ್ರೀಯತೆ. ಅದಕ್ಕಾಗಿ ಸರ್ಕಾರ ಸೂಕ್ತ ಪರಿಹಾರ ಕ್ರಮಕೈಗೊಳ್ಳದಿರುವುದು. ಆಹಾರ ಧಾನ್ಯವನ್ನು ದಲ್ಲಾಳಿಗಳು ಅಥವಾ ಇತರ ದಗಾಕೋರರು ಬಚ್ಚಿಡುವುದು, ಸರಿಯಾದ ವಿತರಣಾ ವ್ಯವಸ್ಥೆಯ ಕೊರತೆಯಿರುವುದು, ಅದಕ್ಕಿಂತ ಹೆಚ್ಚಾಗಿ ಲಾಭಗಳಿಸುವ ಮನೋಭಾವ, ಈ ಮಾನವ ನಿರ‍್ಮಿತ ಕಾರಣಗಳಿಂದ ಕ್ಷಾಮ ಸಂಭವಿಸಬಹುದು. ಬ್ರಿಟಿಷರು ಭಾರತವನ್ನು ತಮ್ಮ ವಸಾಹತುವಾಗಿ ಇಟ್ಟುಕೊಂಡು ಆಳಿದರೂ ಭಾರತದ ಅಭಿವೃದ್ಧಿಗೆ ಶ್ರಮಿಸಲಿಲ್ಲ. ಇದು ಭಾರತದ ಅಭಿವೃದ್ಧಿಗೆ ಅಂದರೆ ಆರ್ಥಿಕ ನೀತಿಗೆ ಮಾರಕವಾಗಿತ್ತು. ಬ್ರಿಟೀಷರು ಭಾರತಕ್ಕೆ ಬರುವುದಕ್ಕಿಂತ ಮುನ್ನ ಅಂದರೆ ದೆಹಲಿ ಸುಲ್ತಾನರ ಕಾಲದಲ್ಲಿಯೂ ಕ್ಷಾಮ ಸಂಭವಿಸಿತು. ಆದರೆ ಕ್ಷಾಮ ಬಂದಾಗ ಮಹಮ್ಮದ್ ಬಿನ್ ತೊಘಲಕ್‌ನೂ ಸಾಕಷ್ಟು ಪರಿಹಾರ ಕಾರ್ಯ ಕೈಗೊಂಡನು. ಅದೇ ರೀತಿ ಮೊಗಲ್ ಅರಸರು ಕ್ಷಾಮ ಬಂದಾಗ ಜನರಿಗೆ ಆಹಾರ, ವಸತಿ, ಉದ್ಯೋಗ ಕಲ್ಪಿಸಿ ಸೂಕ್ತ ಪರಿಹಾರ ಕ್ರಮ ಕೈಗೊಂಡಿದ್ದುದನ್ನು ಬ್ರಿಟಿಷ್ ಅಧಿಕಾರಿಗಳೇ ಪ್ರಶಂಸಿದ್ದಾರೆ. ಈಸ್ಟ್‌ಇಂಡಿಯಾ ಕಂಪನಿಯ ಆಳ್ವಿಕೆಯ ನೂರು ವರ್ಷಗಳ ಅವಧಿಯಲ್ಲಿ ಭಾರತದಲ್ಲಿ ೧೨ ಕ್ಷಾಮಗಳು, ೪ ಅಭಾವ ಪರಿಸ್ಥಿತಿಗಳು ಸಂಭವಿಸಿದುದನ್ನು ಕಾಣುತ್ತೇವೆ. ಅವುಗಳಲ್ಲಿ ಮುಖ್ಯವಾದವುಗಳೆಂದರೆ.
ಲಾರ್ಡ್‌ ಎಲೆನ್‌ ಬರೋ ಅಧಿಕಾರವಧಿಯಲ್ಲಿ ಎರಡು ಭೀಕರ ಕ್ಷಾಮಗಳು ತಲೆ ದೋರಿದವು. ೧೮೬೬ರಲ್ಲಿ ಒರಿಸ್ಸಾದಲ್ಲಿ ಕ್ಷಾಮವು ಭೀಕರ ರೂಪವನ್ನು ತಾಳಿದಾಗ ಬಂಗಾಳದಲ್ಲಿ ಲೆಫ್ಟಿನೆಂಟ್ ಗೌರ‍್ನರ್ ಆಗಿದ್ದ ಸರ್‌ಸೆನೆಟ್ ಬೆಡನ್ ಜನರಿಗೆ ಬರಗಾಲದ ಅಪಾಯವೇನು ಇಲ್ಲವೆಂದು ತಿಳಿಸಿದನು. ಆದರೆ ಕ್ಷಾಮಗಳ ಜೊತೆಯಲ್ಲಿಯೇ ಅನೇಕ ಪ್ರವಾಹಗಳು ಉಂಟಾಗಿ ಅನೇಕ ಜನ ಮರಣ ಹೊಂದಿ, ರೈತರು ತಮ್ಮ ಜಮೀನನ್ನು ಕಳೆದುಕೊಂಡು ನಿರ್ಗತಿಕರಾದರು. ಅಂದಿನ ಒರಿಸ್ಸಾದಲ್ಲುಂಟಾದ ಕ್ಷಾಮದ ಬಗ್ಗೆ ಲಾರೆನ್ಸ ಈ ರೀತಿ ಬುಂದೇಲ್ ಖಂಡ ಮತ್ತು ರಾಜಪುಟಾಣದಲ್ಲಿ ೧೮೬೮-೬೯ರಲ್ಲಿ ಕ್ಷಾಮ ಉಂಟಾಯಿತು. ರೈತರಂತು ಬಹಳ ಕಷ್ಟ ನಷ್ಟ ಅನುಭವಿಸಿದರು. ಆದರೆ ಒರಿಸ್ಸಾದಲ್ಲಿ ಸಂಭವಿಸಿದ ಕ್ಷಾಮದ ಅರಿವನ್ನು ತಿಳಿದಿದ್ದ ಲಾರ್ಡ್‌ ಎಲ್ಲಿನ್ ಬರೋ ಮುಂಜಾಗ್ರತೆ ವಹಿಸಿದನು. ಆದರೆ ಸರ್ ಜಾರ್ಜ್‌ಕ್ಯಾಫ್‌ಬಲ್ ಪ್ರಕಾರ “೧೯ನೇ ಶತಮನಾದ ಭೀಕರ ಕ್ಷಾಮದಲ್ಲಿ ಎಲ್ಲೆಲ್ಲಿಯೂ ಹೆಣಗಳು, ಅಸ್ಥಿಪಂಜರಗಳನ್ನು ಕಂಡು ನನಗೆ ದಿಗ್ಭ್ರಮೆಯಾಯಿತು” ಎಂದಿದ್ದಾನೆ. ೧೮೭೬-೮೦ರ ಲಾರ್ಡ್‌ ಲಿಟ್ಟನ್ ವೈಸ್‌ರಾಯ್ ಆಗಿದ್ದ ಕಾಲದಲ್ಲಿ ಮದ್ರಾಸ್ ಹೈದರಾಬಾದ, ಬೊಂಬಾಯಿ, ಮೈಸೂರು ರಾಜ್ಯಗಳಲ್ಲಿ ಕ್ಷಾಮ ಉಲ್ಬಣಗೊಳಿಸಿತು. ಇದರ ಹಿಂದೆಯೇ ವಿಷಮಶೀತ ಜ್ವರ, ಕಾಲರಾ, ಪ್ಲೇಗು ಬಂದಿತು. ಇದೇ ಸಮಯದಲ್ಲಿ ಮಧ್ಯಭಾರತ ಪಂಜಾಬಿನ ಕೆಲವು ಭಾಗಗಳಲ್ಲಿ ಕ್ಷಾಮ ಆವರಿಸಿತು. ಒಟ್ಟಿನಲ್ಲಿ ಈ ಎಲ್ಲಾ ಪ್ರದೇಶಗಳಿಂದ ೧೦ ಲಕ್ಷಕ್ಕೂ ಹೆಚ್ಚು ಮಂದಿ ಸತ್ತರು. ಬ್ರಿಟಿಷರಿಗೆ ಬರುತ್ತಿದ್ದ ಎರಡು ಕೋಟಿ ಕಂದಾಯದ ಹಣ ನಿಂತು ಹೋಯಿತು. ಭಾರತದಲ್ಲಿ ಪರಿಹಾರದ ತತ್ವ ಮತ್ತು ಶ್ರಮವನ್ನು ನಿಶ್ಚಿತವಾದ ಆಧಾರದ ಮೇಲೆ ಕೈಗೊಳ್ಳದಿದ್ದುದರಿಂದ ಪರಿಸ್ಥಿತಿ ಚಿಂತಾಜನಕವಾಗಿತ್ತು. ಹೆಚ್ಚು ಸಂಖ್ಯೆಯಲ್ಲಿ ಸಾವು-ನೋವು ಸಂಭವಿಸಿದವು. ಇಂತಹ ಸಮಯದಲ್ಲಿಯೂ ದೆಹಲಿಯಲ್ಲಿ ದರ್ಬಾರನ್ನು ಏರ್ಪಡಿಸಿಕೊಂಡ ಬ್ರಿಟಿಷ್ ಅಧಿಕಾರಿಗಳು ೧೮೭೭ ಮೊದಲನೆ ದಿನ ವಿಕ್ಟೋರಿಯಾ ಮಹಾರಾಣಿ ಭಾರತದ ಚಕ್ರವರ್ತಿನಿ ಎಂಬುದಾಗಿ ಘೋಷಿಸಿ ಐಷಾರಾಮವಾಗಿದ್ದರು.
೨ನೇ ಲಾರ್ಡ್‌ಎಲ್ಲಿನ್‌ಬರೋ ವೈಸ್‌ರಾಯಿಯಾಗಿ ಪದವಿ ಸ್ವೀಕರಿಸಿದ ಮರು ವರ್ಷವೇ ೧೮೬೬ರಲ್ಲಿ ಮಳೆ ಬೀಳದೇ ಅನಾವೃಷ್ಟಿಯುಂಟಾಗಿ ಪಂಜಾಬ್, ರಾಜಸ್ತಾನ್, ಅಯೋಧ್ಯ, ಬಿಹಾರ, ಬಂಗಾಳ್, ಬೊಂಬಾಯಿ, ಮದ್ರಾಸ್‌ನಲ್ಲಿ ಕ್ಷಾಮ ತಲೆದೋರಿ ಸುಮಾರು ೭೧/೨ ಲಕ್ಷ ಜನ ಬ್ರಿಟಿಷ್ ಭಾರತದಲ್ಲಿ ಮೃತರಾದರು. ಸುಮಾರು ೪೦ ಲಕ್ಷದಷ್ಟು ಜನರು ಸಂಸ್ಥಾನ ರಾಜರುಗಳ ಆಶ್ರಯವನ್ನು ಪಡೆದರು. ಇಷ್ಟೆಲ್ಲದರ ಜೊತೆಗೆ ೧೮೯೬ರಲ್ಲಿ ಬೊಂಬಾಯಿಯಲ್ಲಿ ಪ್ಲೇಗು ಕಾಣಿಸಿಕೊಂಡಿತು. ೧೮೯೭ರಲ್ಲಿ ಪೂನಾದಲ್ಲಿ ಸಿಟ್ಟಿಗೆದ್ದ ಜನತೆ ಇಬ್ಬರು ಬ್ರಿಟಿಷ್ ಅಧಿಕಾರಿಗಳನ್ನು ಕೊಂದರು. ನಂತರ ಬೋಂಬಾಯಿಯಲ್ಲಿ ಜನತೆ ಬ್ರಿಟಿಷ್ ಆಡಳಿತದ ವಿರುದ್ಧ ದಂಗೆಯೆದ್ದರು. ನಂತರ ಭಾರತದ ವೈಸರಾಯ್‌ಆಗಿ ಬಂದ ಲಾರ್ಡ್‌ಕರ್ಜನ್ (೧೮೯೯-೧೯೦೫) ಭಾರತದಲ್ಲಿನ ಮುಂದುವರಿದ ಕ್ಷಾಮ ಪ್ಲೇಗು, ರೋಗರುಜಿನಗಳ ವಿರುದ್ಧ ಹೋರಾಟ ಬೇಕಾಯಿತು. ಈ ಕ್ಷಾಮವೂ ಹಿಂದಿನ ಕ್ಷಾಮವನ್ನೇ ಹಿಂಬಾಲಿಸಿ ಬಂದಿತ್ತಾದರೂ ಭಾರತ ಭೀಕರವಾದ ಕಾಲರಾ, ಮಲೇರಿಯಾದ ದವಡೆಗೆ ಸಿಲುಕಿತು. ಪಶ್ಚಿಮ ಭಾರತ ಮತ್ತು ದಕ್ಷಿಣ ಭಾರತ ಇವುಗಳು ಸಹ ಕ್ಷಾಮಕ್ಕೆ ಬಲಿಯಾದವು. ಈ ಪರಿಸ್ಥಿತಿಯು ಉಪವಾಸದಿಂದ ನರಳುತ್ತಿದ್ದ ಜನರ ಸಂಕಷ್ಟಗಳನ್ನು ತೀವ್ರಗೊಳಿಸಿತು. ಸುಮಾರು ೪,೭೫,೦೦೦ ಚದರ ಮೈಲು ಪ್ರದೇಶದಲ್ಲಿ ಅಭಾವ ಪರಿಸ್ಥಿತಿ ಹರಡಿ ಸುಮಾರು ೬ ಕೋಟಿ ಜನರು ಸಂಕಷ್ಟದಲ್ಲಿ ಸಿಲುಕಿಕೊಂಡರು. ಸುಮಾರು ೧೦ ಲಕ್ಷ ಜನ ಮರಣ ಹೊಂದಿದರು. ಕಾನ್‌ಪುರದಲ್ಲಿ ಗಲಭೆ ಸಂಭವಿಸಿ ಸಾವಿಗೆ ತುತ್ತಾದವರ ಸಂಖ್ಯೆ ೪೦೦ ಕ್ಕೂ ಮೀರಿತ್ತೆಂದು ಅಂದಾಜು ಮಾಡಲಾಗಿದೆ. ಈ ಮೇಲಿನ ಎಲ್ಲಾ ಕ್ಷಾಮಗಳು ಬ್ರಿಟಷ್ ಆಡಳಿತದ ನಿಷ್ಕ್ರೀಯತೆಯಿಂದಾಗಿ ಸಂಭವಿಸಿದರೂ, ಬಹುಪಾಲು ಕಾರಣ ಪ್ರಕೃತಿಗೆ ಸೇರಿದ್ದಿತೆನ್ನಬಹುದು. ಆದರೆ ೧೭೬೭ ರಿಂದ ೧೭೭೦ ರ ಅವಧಿಯಲ್ಲಿ ಸಂಭವಿಸಿದ ಕ್ಷಾಮಕ್ಕೆ ಬ್ರಿಟಿಷ್‌ರು ಅನುಸರಿಸಿದ ನೀತಿಯೇ ಬಹುಪಾಲು ಕಾರಣವೆನ್ನಬಹುದು.
ವಾರ್ನ್ ಹೇಸ್ಟಿಂಗ್ಸ್‌ಭಾರತದ ಗೌರ‍್ನರ್ ಆಗಿದ್ದ ಸಮಯದಲ್ಲಿ ೧೭೬೭-೭೦ರ ಅವಧಿಯಲ್ಲಿ ಬಂಗಾಳ ಮತ್ತು ಭಾರತದ ಬಹುಭಾಗದಲ್ಲಿ ಕ್ಷಾಮ ಸಂಭವಿಸಿತು. ಇಂಗ್ಲೆಂಡಿನಲ್ಲಿ ಕೈಗಾರಿಕಾ ಕ್ರಾಂತಿಯಲ್ಲುಂಟಾದ ಬೆಳವಣಿಗೆಯಿಂದ ಇಂಗ್ಲೆಂಡ್ ಅತ್ಯಧಿಕ ಪ್ರಮಾಣದಲ್ಲಿ ಕಾರ್ಮಿಕರನ್ನು ನೇಮಿಸಿಕೊಳ್ಳತೊಡಗಿತು. ಇದರಿಂದ ಕಾರ್ಮಿಕರಿಗೆ ಬೇಕಾದ ಅಪಾರ ಆಹಾರ ಪದಾರ್ಥವನ್ನು ಪೂರೈಸಲು ತೊಡಗಿದರು. ಇದರಿಂದ ಭಾರತದ ಜನತೆ ಆಹಾರದ ಅಭಾವಕ್ಕೆ ಸಿಲುಕಿ ಇನ್ನಿತರ ಕಾಯಿಲೆಯಿಂದ ಬಳಲಿ ಬಂಗಾಳದ ಸುಮಾರು ೧/೩ ಭಾಗದ ಜನಸಂಖ್ಯೆ ಹೆಚ್ಚು ಕಡಿಮೆ ಒಂದು ಕೋಟಿ ಜನ ಮರಣ ಹೊಂದಿದರು, ಬಹುಭಾಗದ ಭೂಮಿ ಪಾಳುಬಿದ್ದಿತು. ೧೭೭೦ರಲ್ಲಿ ಕಂಪನಿಯ ಸೇವಕನೊಬ್ಬ “ಕಡುಬಡತನದ ದೃಶ್ಯ ಇನ್ನು ಮುಂದುವರೆಯುತ್ತದೆ. ಅದರ ವರ್ಣನೆಯನ್ನು ಕೇಳಿದರೆ ಮಾನವ ಜನಾಂಗ ತಲ್ಲಣಿಸುವುದು ಸತ್ಯ” ಎಂದು ತಿಳಿಸಿದ್ದಾನೆ.
ಕ್ಷಾಮ ನೀತಿ
ಬ್ರಿಟಿಷ್ ಆಡಳಿತಾವಧಿಯ ಅತ್ಯಂತ ಮಹತ್ವಪೂರ್ಣ ಸಾಧನೆ ಕ್ಷಾಮ ನೀತಿಯನ್ನು ರೂಪಿಸಿದುದು. ತಮ್ಮ ಆಡಳಿತಾವಧಿಯಲ್ಲಿ ಸಂಭವಿಸಿದ ಕ್ಷಾಮಗಳಿಂದ ಜನರಿಗುಂಟಾದ ತೊಂದರೆಯನ್ನು ನಿವಾರಿಸಿ, ಜೊತೆಗೆ ಆರ್ಥಿಕ ವ್ಯವಸ್ಥೆಯ ರಚನೆಯಲ್ಲಿದ್ದ ದೋಷಗಳನ್ನು ನಿವಾರಿಸಿ, ಆಹಾರ ಧಾನ್ಯಗಳ ಉತ್ಪಾದನೆ ಕೈಗೊಳ್ಳಲು ಅನೇಕ ನೀತಿಯನ್ನು ರೂಪಿಸಿದರು. ೧೮೬೬-೬೭ರಲ್ಲಿ ಒರಿಸ್ಸಾದಲ್ಲಿ ಸಂಭವಿಸಿದ ಕ್ಷಾಮದ ಅಧ್ಯಯನಕ್ಕಾಗಿ ಮತ್ತು ಅದರ ಪರಿಹಾರಕ್ಕಾಗಿ ನೀತಿಯನ್ನು ರೂಪಿಸಲು “ಸರ್‌ ಜಾರ್ಜ್‌ಕ್ಯಾಂಪ್‌ಬೆಲ್”ನ ನೇತೃತ್ವದಲ್ಲಿ ಆಯೋಗವನ್ನು ಬ್ರಿಟಿಷ್ ಸರ್ಕಾರ ನೇಮಿಸಿತು. ಪರಿಸ್ಥಿತಿಯ ಅಧ್ಯಯನ ನಡೆಸಿದ ಆಯೋಗ ತನ್ನ ವರದಿಯನ್ನು ಸರ್ಕಾರಕ್ಕೆ ಸಲ್ಲಿಸಿತು. ರೈತರಿಗೆ ಭೂಮಿಯನ್ನು ನೀಡಿ, ನೀರಾವರಿ ಸೌಕರ್ಯವನ್ನು ಒದಗಿಸಿ, ಅನೇಕ ಕಾಲುವೆಗಳನ್ನು ನಿರ್ಮಾಣ ಮಾಡಬೇಕು. ಕ್ಷಾಮ ಬಂದಾಗ ಸರ್ಕಾರವು ಜನರಿಗೆ ಆಹಾರ ಸೌಲಭ್ಯ ಒದಗಿಸಲು ಆಹಾರ ಕ್ರೋಢೀಕರಿಸಿಕೊಂಡಿರಬೇಕು. ಸೂಕ್ತ ಮೊತ್ತದ ಹಣವನ್ನು ಕ್ಷಾಮ ಪರಿಹಾರ ಕಾರ್ಯಗಳಿಗಾಗಿ ಮೀಸಲಿಟ್ಟಿರಬೇಕೆಂದು ಶಿಫಾರಸ್ಸು ಮಾಡಿತು. ೧೮೯೬-೯೭ರಲ್ಲಿ ಭಾರತದ ವಾಯುವ್ಯ ಪ್ರಾಂತ್ಯದಲ್ಲಿ ಸಂಭವಿಸಿದ ಕ್ಷಾಮದ ಬಗ್ಗೆ ಅಧ್ಯಯನ ನಡೆಸುವಂತೆ ಜೇಮ್ಸ್‌ಲ್ಯಾಲೆಯನ್ನು ಸರ್ಕಾರ ನೇಮಿಸಿತು. ಪರಿಸ್ಥಿತಿಯ ಅಧ್ಯಯನ ನಡೆಸಿದ ಲ್ಯಾಲೆ ಸರ್ಕಾರಕ್ಕೆ ಬೆಲೆಗಳು ಏರದಂತೆ ನೋಡಿಕೊಳ್ಳಬೇಕೆಂದು, ಕಾರ್ಮಿಕರ ಸಂಬಳವನ್ನು ಹೆಚ್ಚಿಸಬೇಕೆಂದು ತನ್ನ ವರದಿ ಒಪ್ಪಿಸಿದನು. ಲಾರ್ಡ್‌‌ ಕರ್ಜನ್ ಕಾಲದಲ್ಲಿ ಸಂಭವಿಸಿದ ಕ್ಷಾಮದ ಪರಿಸ್ಥಿತಿ ತಿಳಿದು ತನ್ನ ನೀತಿಯನ್ನು ರೂಪಿಸಲು ಬ್ರಿಟಿಷ್ ಸರ್ಕಾರ ಸರ್ ಆಂಥೋನಿ ಮ್ಯಾಕ್‌ ಡೊನೆಲ್‌ನನ್ನು ನೇಮಿಸಿತು. ಈತನು ಈ ಕೆಳಕಂಡ ತನ್ನ ಸಲಹೆಯನ್ನು ಸರ್ಕಾರಕ್ಕೆ ಒಪ್ಪಿಸಿದನು. ಸರ್ಕಾರವು ಜನರಿಗೆ ಹಣವನ್ನು ಕೊಡುವಾಗ ಎಚ್ಚರಿಕೆಯಿಂದ ಪರಿಶೀಲಿಸುವುದು. ಕ್ಷಾಮ ಬಂದಾಗ ಕಂದಾಯವನ್ನು ಖೋತಾ ಮಾಡಬೇಕು. ರೈತರ ಉಪಯೋಗಕ್ಕಾಗಿ ಕೃಷಿ ಬ್ಯಾಂಕನ್ನು ಸ್ಥಾಪಿಸಿ, ಕೃಷಿ ವಿಧಾನವನ್ನು ಅಳವಡಿಸಬೇಕು. ಖಾಸಗಿ ವ್ಯಕ್ತಿಗಳ ಸಹಾಯ ಪಡೆದು ಪರಿಹಾರ ಕೈಗೊಳ್ಳಬೇಕು ಎಂದು ತಿಳಿಸಿದನು. ಈ ನಿಟ್ಟಿನಲ್ಲಿ ಬ್ರಿಟಿಷ್ ಸರ್ಕಾರ ಈ ಸಮಿತಿಗಳ ಕ್ಷಾಮ ನೀತಿಯನ್ನು ಪರಿಶೀಲಿಸಿ ಬಹುಪಾಲು ನೀತಿಯನ್ನು ರೈತರಿಗೆ ಉಪಯೋಗವಾಗುವಂತೆ ರೂಪಿಸಿತು. ಅಲ್ಲದೆ ಕ್ಷಾಮ ಕಾಲದಲ್ಲಿ ಅಗತ್ಯವಿರುವವರೆಗೆ ಪರಿಹಾರ ನೀಡುವುದು, ದುಂದುವೆಚ್ಚವನ್ನು ತಡೆಗಟ್ಟಿ ಸಮಾಜಕಲ್ಯಾಣ ಕಾರ್ಯಗಳಲ್ಲಿ ಆ ಹಣವನ್ನು ತೊಡಗಿಸುವುದು. ಕ್ಷಾಮದಿಂದುಂಟಾಗುವ ಅಪಾಯವನ್ನು ತಪ್ಪಿಸಲು “ಕ್ಷಾಮ ಪರಿಹಾರ ಮತ್ತು ವಿಮಾನಿಧಿ” ಸ್ಥಾಪಿಸಿ ಪ್ರತಿ ವರ್ಷ ೧೫ ಲಕ್ಷ ರೂ. ಗಳನ್ನು ಮೀಸಲಿಡಬೇಕೆಂದು ಬ್ರಿಟಿಷ್ ಸರ್ಕಾರ ತನ್ನ ಕ್ಷಾಮ ನೀತಿಯನ್ನು ರೂಪಿಸಿತು.
ದೇಶಿಯ ಕೈಗಾರಿಕೆಗಳ ಅವನತಿ
ಭಾರತ ಯಾವಾಗಲೂ ಕೈಗಾರಿಕಾ ರಾಷ್ಟ್ರವಾಗಿರಲೇ ಇಲ್ಲ ಎಂಬ ಭಾವನೆ ಸಂಪೂರ್ಣವಾಗಿ ತಪ್ಪಾದುದು. ಭಾರತದ ಕುಶಲ ಕಲೆ ಹಾಗೂ ಕೈಗಾರಿಕಾ ಬಹಳ ಹಿಂದಿನಿಂದಲೂ ಭಾರತದ ವಿಪುಲ ಸಂಪತ್ತಿಗೆ ಆಧಾರವಾಗಿದ್ದವು. ಪಾಶ್ಚಾತ್ಯ ವರ್ತಕರು ಮೊದಲು ಭಾರತಕ್ಕೆ ಬಂದಾಗ ಭಾರತದ ಕೈಗಾರಿಕಾ ಪ್ರಗತಿಯು ಯಾವ ಯುರೋಪಿನ ರಾಷ್ಟ್ರಕ್ಕೂ ಕಡಿಮೆಯಿಲ್ಲವೆಂದು ತಿಳಿಸಿದ್ದಾರೆ. ಭಾರತದ ಆಮದು ವ್ಯಾಪಾರಕ್ಕಿಂತ ರಫ್ತು ವ್ಯಾಪಾರವೇ ಅಧಿಕವಾಗಿತ್ತು. ಪ್ಲಾನಿಯು ಮೊದಲನೇ ಶತಮಾನದಲ್ಲೇ “ಭಾರತದ ಭೋಗ ಸಾಮಾಗ್ರಿಗಳಿಂದ ರೋಮನ್ ಸಾಮ್ರಾಜ್ಯದ ಅಪಾರ ಚಿನ್ನ ಭಾರತಕ್ಕೊಗಿದೆ” ಎಂದು ದೂರಿದ್ದಾನೆ. ಹತ್ತಿ, ರೇಷ್ಮೆ ಹಾಗೂ ಉಣ್ಣೆ ನೇಯ್ಗೆ ಭಾರತದ ಪ್ರಮುಖ ಕೈಗಾರಿಕೆಗಳಾಗಿದ್ದವು. ಬಂಗಾಳವನ್ನು ಬಿಟ್ಟರೆ ಲಕ್ನೋ, ಅಹ್ಮದಾಬಾದ್, ನಾಗಪುರ ಹಾಗೂ ಮಥುರಾಗಳು ಹತ್ತಿ ಕೈಗಾರಿಕೆಯ ಪ್ರಮುಖ ಕೇಂದ್ರಗಳಾಗಿದ್ದವು. ಪಂಜಾಬು ಮತ್ತು ಕಾಶ್ಮೀರಗಳಲ್ಲಿ ಉತ್ತಮ ಶಾಲುಗಳನ್ನು ನೇಯುತ್ತಿದ್ದರು. ತಾಮ್ರ, ಹಿತ್ತಾಳೆ ಹಾಗೂ ಕಂಚಿನ ಸಾಮಾನುಗಳನ್ನು ಬನಾರಸ್, ತಂಜಾವೂರು, ಪೂನಾ, ನಾಸಿಕ್ ಮತ್ತು ಅಹ್ಮದ್‌ಬಾದ್‌ಗಳಲ್ಲಿ ತಯಾರಿಸಲಾಗುತ್ತಿತ್ತು. ಇವುಗಳ ಜೊತೆಗೆ ಚಿನ್ನ, ಬೆಳ್ಳಿಯ ಆಭರಣ, ಗಂಧ, ದಂತದಲ್ಲಿ ಕುಶಲ ಕೆಲಸ ಮಾಡುವ ಕಾರ್ಖಾನೆಗಳಿದ್ದವು. ಬ್ರಿಟಿಷರು ೧೭೫೭ರ ನಂತರ ಬಂಗಾಳದಲ್ಲಿ ಹೇಗೆ ಹತ್ತಿ ಕೈಗಾರಿಕೆಯನ್ನು ನಾಶ ಮಾಡಿದರು ಎಂದು ತಿಳಿದುಕೊಂಡರೆ ದೇಶಿಯ ಕೈಗಾರಿಕೆಗಳ ಅವನತಿಯ ಬಗ್ಗೆ ತಿಳಿದಂತಾಗುತ್ತದೆ. ಈಸ್ಟ್‌ ಇಂಡಿಯಾ ಕಂಪನಿಯು ಹತ್ತಿ ಬಟ್ಟೆಗಳ ನಿಯತ ಮತ್ತು ನಿಶ್ಚಿತ ಪ್ರಮಾಣದ ವಸ್ತ್ರಗಳನ್ನು ಸರಬರಾಜು ಮಾಡುವ ಬಗ್ಗೆ ಒಪ್ಪಂದ ಮಾಡಿಕೊಂಡು, ಅವರನ್ನು ದೌರ್ಜನ್ಯದ ಮೂಲಕ ನೇಕಾರರಿಗೆ ಅವರ ಸರಕುಗಳ ನಿಜ ಮೌಲ್ಯಕ್ಕಿನ್ನ ಕಡಿಮೆ ಬೆಲೆಯನ್ನು ನೀಡುತ್ತಿದ್ದರು. ಅಲ್ಲದೆ ದೇಹದಂಡನೆಯ ಬೆದರಿಕೆ ಹಾಕಿ ನೇಕಾರರು ಇತರ ಯಾರಿಗೆ ಆಗಲಿ ಕೆಲಸ ಮಾಡುವುದನ್ನು ನಿಷೇಧಿಸಿದರು. ಇದೇ ನೀತಿಯನ್ನು ರೇಷ್ಮೆ ನೇಯ್ಗೆಗಾರರಿಗೂ ಹೇರಿದರು. ಕಂಪನಿಗಾಗಿಯೇ ನೇಯಬೇಕೆಂದು ಬಲಾತ್ಕಾರಕ್ಕೊಳಗಾಗುವುದರ ಬದಲು ತಮ್ಮ ಹೆಬ್ಬೆರಳನ್ನೇ ಕತ್ತರಿಸಿಕೊಳ್ಳುತ್ತಿದ್ದರು ಎಂಬ ಪ್ರತೀತಿ ಇದೆ. ವೆರಲ್ಟ್ಸ್ ೧೭೬೭ರಲ್ಲಿ ತಮ್ಮ ವೃತ್ತಿ ಬಿಟ್ಟ ನೇಕಾರರ ಬಗ್ಗೆ ಬರೆದಿದ್ದಾನೆ. ಹೀಗೆ ಕಂಪನಿಯ ಏಕಾಧಿಕಾರ ನಿಯಂತ್ರಣ ಹಾಗೂ ಅದರ ನೌಕರರ ದುರ್ನಡತೆಗಳಿಂದಾಗಿ ಬಂಗಾಳದ ಎರಡು ಅಭಿವೃದ್ಧಿಗೊಂಡ ಕೈಗಾರಿಕೆಗಳಾದ ಹತ್ತು ಮತ್ತು ರೇಷ್ಮೆ ಕೈಗಾರಿಕೆಗಳ ಕ್ಷೀಣಿಸುವುಕೆ ೧೮ನೇ ಶತಮಾನದ ಮುಕ್ತಾಯದ ವೇಳೆಗೆ ಪ್ರಾರಂಭವಾಯಿತು. ಕ್ಷೀಣಿಸುವಿಕೆಗೆ ಪ್ರಮುಖ ಕಾರಣಗಳೆಂದರೆ; ಬ್ರಿಟಿಷ್ ಪಾರ್ಲಿಮೆಂಟಿನ ನೀತಿ, ಯಂತ್ರೋತ್ಪಾದಿತ ಅಗ್ಗದ ಸರಕುಗಳ ಪೈಪೋಟಿ. ಭಾರತದ ಕುಶಲ ಕಲೆ ಹಾಗೂ ಕೈಗಾರಿಕೆಯನ್ನು ರಕ್ಷಿಸುವುದರ ಬಗ್ಗೆ ಭಾರತ ಸರ್ಕಾರ ಉದಾಸೀನ ಮನೋಭಾವ.
ಈಸ್ಟ್‌ ಇಂಡಿಯಾ ಕಂಪನಿಯು ರಫ್ತು ಮಾಡಿದ ಹತ್ತಿ ಹಾಗೂ ರೇಷ್ಮೆ ಬಟ್ಟೆಗಳು ಇಂಗ್ಲೆಂಡಿನಲ್ಲಿ ಜನಪ್ರಿಯವಾದದನ್ನು ಕಂಡು ಬ್ರಿಟಿಷ್ ಕೈಗಾರಿಕೆಗಾರರು ಅಸೂಯೆ ಮತ್ತು ನಷ್ಟದಿಂದ ಸರ್ಕಾರದ ಮೇಲೆ ಒತ್ತಡ ತಂದು ಶಾಸನದ ಮೂಲಕ ತಡೆದರು. ೧೭೦೦ ಮತ್ತು ೧೭೨೦ರಲ್ಲಿ ಪಾರ್ಲಿಮೆಂಟ್ ಹೊರಡಿಸಿದ ಶಾಸನಗಳು “ಭಾರತದಿಂದ ಆಮದು ಮಾಡಿಕೊಂಡ ಹತ್ತಿ ಮತ್ತು ರೇಷ್ಮೆ ಬಟ್ಟೆಗಳನ್ನು ಇಂಗ್ಲೆಂಡಿನಲ್ಲಿ ಧರಿಸಬಾರದೆಂದು ಮತ್ತು ಉಪಯೋಗಿಸಬಾರದೆಂದು” ನಿಷೇಧಿಸಿತು. ಆದ್ದರಿಂದ ಇಂಗ್ಲೆಂಡಿಗೆ ಆಮದು ಮಾಡಿಕೊಳ್ಳಲಾದ ಎಲ್ಲ ಸರಕುಗಳನ್ನು ಯುರೋಪಿನ ಇತರ ದೇಶಗಳಿಗೆ ರಫ್ತು ಮಾಡಿ ಕಂಪನಿಯು ಲಾಭ ಮಾಡಿಕೊಂಡಿತು. ಆದರೆ ಇಂಗ್ಲೆಂಡ್ ಮತ್ತು ಅಮೇರಿಕಾದ ನಡುವಣ ಸ್ವಾತಂತ್ರ್ಯ ಯದ್ಧ, ನಂತರ ನೆಪೋಲಿಯನ್ ಜೊತೆಗಿನ ಯುದ್ಧ ಮತ್ತಿತರ ರಾಷ್ಟ್ರಗಳ ನಡುವೆ ವೈರತ್ವದಿಂದಾಗಿ ಭಾರತದ ಪುನರ್ ರಫ್ತು ನಿಂತಿತು. ಇಂಗ್ಲೆಂಡ್‌ನ ಪಾರ್ಲಿಮೆಂಟಿನ ಕೃತಕ ನಿರ್ಬಂಧ ಶಾಸನದಿಂದ ಇಂಗ್ಲೆಂಡಿನಲ್ಲಿ ಹತ್ತಿ ಕೈಗಾರಿಕೆ ಪ್ರೋತ್ಸಾಹ ದೊರೆಯಿತು. ನಿರಂತರ ಸಂಶೋಧನೆಗಳ ಮೂಲಕ ಇಂಗ್ಲೀಷ್ ಹತ್ತಿ ಉತ್ಪಾದಕರು ತಮ್ಮ ಗುಣಮಟ್ಟವನ್ನು ಹೆಚ್ಚಿಸಿಕೊಂಡು ಉತ್ಪಾದನಾ ವೆಚ್ಚವನ್ನು ಕಡಿತಗೊಳಿಸಿ ಕೊಂಡರು. ಹೀಗಾಗಿ ೧೭೮೮ ರ ನಂತರ ಭಾರತದಿಂದ ಕಚ್ಚಾ ಹತ್ತಿಯನ್ನು ಕಡಿಮೆ ಬೆಲೆಗೆ ಆಮದು ಮಾಡಿಕೊಂಡು, ಮ್ಯಾಂಚೆಸ್ಟ್‌ರ್ನ ಅಗ್ಗದ ಬೆಲೆಯ ಹತ್ತಿ ಬಟ್ಟೆಗಳನ್ನು ಭಾರತದ ಮಾರುಕಟ್ಟೆಗೆ ಕಳುಹಿಸಿತು. ೧೭೮೬-೯೦ ರ ನಡುವೆ ಇಂಗ್ಲೆಂಡಿನಿಂದ ರಫ್ತಾದ ಹತ್ತಿ ಬಟ್ಟೆಗಳ ವಾರ್ಷಿಕ ಮೌಲ್ಯ ಸುಮಾರು ೧೨,೦೦೦,೦೦ ಪೌಂಡ್‌ಗಳಾಗಿತ್ತು. ಮತ್ತೆ ೧೮೦೯ ರ ವೇಳೆಗೆ ೧೮,೪೦೦,೦೦೦ ಪೌಂಡ್‌ ಮೌಲ್ಯಕ್ಕೇರಿತು.
ಭಾರತದ ಕೈಗಾರಿಕೆಯ ಅವನತಿಗೆ ಬ್ರಿಟಿಷ್ ಸರ್ಕಾರದ ನೀತಿಯೇ ಕಾರಣವಾಗಿದೆ. ಈ ಅಭಿಪ್ರಾಯವನ್ನು ಅನುಮೋದಿಸುವ ರಷ್‌ಬ್ರೂಕ್ ವಿಲಿಯಮ್ಸ್‌ ಈ ರೀತಿ ಹೇಳಿದ್ದಾರೆ. “ಶಕ್ತಿ ಚಾಲಿತ ಬ್ರಿಟಿಷ್ ಕೈಗಾರಿಕೆ ಹೊಂದಿದ್ದಂತ ಹೊಸದಾದ ಹಾಗೂ ಅಪಾರವಾಗಿದ್ದ ಈ ಅನುಕೂಲಗಳಿಗೆ ಪ್ರತಿಯಾಗಿ ಭಾರತದ ಹತ್ತಿ ಸರಕು ತಯಾರಿಕೆಗಾರರನ್ನು ರಕ್ಷಿಸಲು ಯಾವ ಕ್ರಮಗಳನ್ನು ಬ್ರಿಟಿಷ್ ಅಧಿಕಾರವರ್ಗ ಕೈಗೊಳ್ಳಲಿಲ್ಲ” ಎಂದಿದ್ದಾರೆ. ಭಾರತದಿಂದ ಸೂರೆ ಮಾಡಿದ್ದ ಅಪಾರ ಐಶ್ವರ್ಯದ ಪರಿಣಾಮವೇ ಇಂಗ್ಲೆಂಡಿನ ಕೈಗಾರಿಕಾ ಕ್ರಾಂತಿ ಎಂದೂ, “ಕ್ಷಿಣಿಸುತ್ತಿದ್ದ ಭಾರತದ ಕೈಗಾರಿಕೆಗಳನ್ನು ರಕ್ಷಿಸಲು ಬ್ರಿಟಿಷ್ ಅಧಿಕಾರ ವರ್ಗ ಯಾವ ಕ್ರಮಗಳನ್ನು ಕೈಗೊಳ್ಳದಿದ್ದದು ಮಾತ್ರವಲ್ಲದೆ ಅವುಗಳ ಪ್ರಗತಿಪಥದಲ್ಲಿ ಅಡ್ಡಿ ತಡೆಗಳನ್ನೊಡ್ಡಿತು” ಎಂದು ಅನೇಕ ಲೇಖಕರು ಅಭಿಪ್ರಾಯಪಟ್ಟಿದ್ದಾರೆ. ಬ್ರಿಟಿಷರು ೧೭೦೦ ರಷ್ಟು ಮೊದಲೇ ಇಂಗ್ಲೆಂಡ್ ಕೈಗಾರಿಕೆಯನ್ನು ಭಾರತದ ಸ್ಪರ್ಧೆಯಿಂದ ಶಾಸನದ ಮೂಲಕ ರಕ್ಷಿಸುವಷ್ಟು, ಆಧುನಿಕ ಅರ್ಥವ್ಯವಸ್ಥೆಯ ಅರಿವು ಬ್ರಿಟಿಷ್ ರಾಜನೀತಿಜ್ಞರಿಗೆ ಇದ್ದಿತು ಎಂಬುದು ಗಮನಾರ್ಹ ವಿಷಯ. ಭಾರತದ ಕೈಗಾರಿಕೆಗಳನ್ನು ರಕ್ಷಿಸಲು ಕ್ರಮಗಳನ್ನು ಕೈಗೊಳ್ಳದಿದ್ದುದು ರಾಜನೀತಿ ಅಭಾವದಿಂದಾಗಿರದೇ ಬ್ರಿಟಿಷ್ ಕೈಗಾರಿಕೆಯನ್ನು ಮೇಲೆತ್ತಬೇಕೆಂಬ ಉದ್ದೇಶವೇ ಇದ್ದಿತು ಎಂದು ತಿಳಿಯಬಹುದು.
ಕಾರ್ಲ್‌‌ಮಾರ್ಕ್ಸ್‌ರವರು ಈ ರೀತಿ ಹೇಳಿದ್ದಾರೆ, “ಬ್ರಿಟಿಷ್ ಆಕ್ರಮಣಕಾರರು ಭಾರತದ ಕೈಮಗ್ಗಗಳನ್ನು ಮತ್ತು ನೂಲುವ ತಕಲಿಯನ್ನು ಮುರಿದರು ಮತ್ತು ಹತ್ತಿ ವಸ್ತ್ರದ ಮಾತೃದೇಶವನ್ನು ಜಲಪ್ರವಾಹದಲ್ಲಿ ಮುಳುಗಿಸಿದರು”. ಭಾರತದಲ್ಲಿನ ಸ್ಥಿತಿ ಯುರೋಪಿನಂತಿರಲಿಲ್ಲ. ಯೂರೋಪಿನಲ್ಲಿ ಕೈಗಾರಿಕೀಕರಣಗೊಂಡು ದೊಡ್ಡ ಕಾರ್ಖಾನೆಗಳು ಪ್ರಾರಂಭವಾದಾಗ ಚಿಕ್ಕ ಕುಶಲಕರ್ಮಿಗಳು ಕಾರ್ಖಾನೆಯಲ್ಲಿ ದುಡಿಯಲು ಪ್ರಾರಂಭಿಸಿದರು. ಆದರೆ ಭಾರತದಲ್ಲಿ ಅವಸಾನಗೊಂಡ ದೇಶೀಯ ಕೈಗಾರಿಕೆಗಳ ಕಾರ್ಮಿಕರಿಗೆ ಬದಲಾದ ಮಾರ್ಗ ಇರಲಿಲ್ಲವಾಗಿ ನಿರುದ್ಯೋಗಿಗಳಾದರು. ಈ ನಿರುದ್ಯೋಗಿಗಳು ಕೃಷಿಯನ್ನು ಹೆಚ್ಚಾಗಿ ಅವಲಂಬಿಸಿದರು. ಮೊದಲು ಕೃಷಿನಿರತ ರೈತರೂ ಸಹ ನೂಲು, ನೆಯ್ಯುವ ಕೈಗಾರಿಕೆಯಲ್ಲಿ ತೊಡಗಿಸಿಕೊಂಡು ಹೆಚ್ಚಿನ ಆದಾಯ ಪಡೆಯುತ್ತಿದ್ದರು. ಆದರೆ ಬದಲಾದ ಪರಿಸ್ಥಿತಿಯು ಭೂಮಿಯ ಮೇಲೆ ಹೆಚ್ಚಿನ ಜನರ ಅವಲಂಬನೆಗೆ ಕಾರಣವಾಯಿತು. ಭೂಮಿ ಇಲ್ಲದವರು ಗೇಣಿಕಾರರಾಗಿ, ಕೂಲಿಗಳಾಗಿ ಸೇರುವಂತಾಯಿತು. ಬ್ರಿಟಿಷರು ಇಡೀ ಭಾರತವನ್ನು ತಮ್ಮ ನಿಯಂತ್ರಣಕ್ಕೆ ತೆಗೆದುಕೊಂಡಾಗ ಅನೇಕ ರಾಜರು ಮತ್ತು ಅವರ ಆಸ್ಥಾನಗಳು ಕಣ್ಮರೆಯಾದವು. ಈ ರಾಜರೇ ಇಂತಹ ಕುಶಲಕೈಗಾರಿಕೆಗಳ ವಸ್ತುಗಳಿಗೆ ಬೇಡಿಕೆ ಸಲ್ಲಿಸುತ್ತಿದ್ದವರು ಮತ್ತು ಪ್ರೋತ್ಸಾಹಿಸುತ್ತಿದ್ದವರು. ಈ ವರ್ಗದಿಂದ ಕರಕುಶಲ ಕೈಗಾರಿಕೆಗೆ ಬೇಡಿಕೆ ನಿಂತು ಅವಸಾನಕ್ಕೆ ಕಾರಣವಾಯಿತು. ಹಾಗೆಯೇ ರಾಜರ, ನವಾಬರ ಸ್ಥಾನಗಳಿಗೆ ಬಂದ ಬ್ರಿಟಿಷ್ ಅಧಿಕಾರಿ ವರ್ಗವು ತಮ್ಮದೇಶದ ವಸ್ತುಗಳಿಗೆ ಅವಲಂಭಿಸಿದ್ದರು ಮತ್ತು ತಮ್ಮ ಮನೆಗಳಲ್ಲಿ ಅವುಗಳನ್ನೇ ಉಪಯೋಗಿಸುತ್ತಿದ್ದರಿಂದ ಮೇಲ್ವರ್ಗದ ಬೇಡಿಕೆ ಭರತದ ಕೈಗಾರಿಕಾ ವಸ್ತುಗಳಿಗಿಲ್ಲವಾಯಿತು. ಬ್ರಿಟಿಷರು ತಮ್ಮ ಅವಶ್ಯಕ ಯುದ್ದೋಪಕರಣಗಳನ್ನು ಬ್ರಿಟನ್ ಸರ್ಕಾರಿ ಕೋಠಿಗಳಿಂದ ತರಿಸಲಾರಂಭಿಸಿದ್ದರಿಂದ ದೇಶೀಯ ಯುದ್ಧೋಪಕರಣ ಕೈಗಾರಿಕೆಗಳು ಕ್ಷೀಣಿಸಿದವು.
ಭಾರತದ ಕೈಗಾರಿಕೆಗಳು ಕ್ಷೀಣಿಸಿದ್ದರಿಂದ ಅವುಗಳ ಅಭಿವೃದ್ಧಿಯ ಮೇಲೆ ನಿಂತಿದ್ದ ಪಟ್ಟಣ ಮತ್ತು ನಗರಗಳ ಅವನತಿ ಕಾರಣವಾಯಿತು. ಢಾಕಾ, ಸೂರತ್, ಮುರ್ಷಿದಾಬಾದ್ ಮತ್ತಿತರ ಪಟ್ಟಣಗಳು ಜನಸಂದಣಿಯಿಂದ ಕೂಡಿದ್ದು, ಕೈಗಾರಿಕೆಗಳ ಅಭಿವೃದ್ಧಿ ಕೇಂದ್ರಗಳಾಗಿದ್ದವು. ಈ ಅವನತಿ ಕಾರಣದಿಂದ ಜನರಹಿತ ಮತ್ತು ಅನುಪಯುಕ್ತ ಪಟ್ಟಣಗಳಾದವು. ೧೯ನೇ ಶತಮಾನದ ಕೊನೆಯ ವೇಳೆಗೆ ದೇಶದ ಒಟ್ಟು ಜನಸಂಖ್ಯೆಯ ಶೇ. ೧೦ ಭಾಗ ಮಾತ್ರ ನಗರ ವಾಸಿಗಳಾಗಿದ್ದರು. ಗವರ್ನರ್ ಜನರಲ್ ವಿಲಿಯಂ ಬೆಂಟಿಕ್‌ನು ೧೮೩೪-೩೫ರಲ್ಲಿ ಭಾರತದ ಉದ್ಯಮಿಗಳ ಸ್ಥಿತಿಯನ್ನು ಗಮನಿಸಿ “ಹತ್ತಿ ನೇಯ್ಗೆಗಾರರ ಮೂಳೆಗಳು ಭಾರತದ ಬಯಲು ಪ್ರದೇಶದಲ್ಲಿ ತೊಳೆಯಲ್ಪಟ್ಟಿದ್ದವು” ಎಂದಿದ್ದಾನೆ ಅಂದರೆ ಕೈಗಾರಿಕೆಯನ್ನು ಅವಲಂಬಿಸಿದ್ದ ಉದ್ಯಮಿಗಳು ವ್ಯವಸಾಯವನ್ನು ಆಶ್ರಯಿಸಿದರು ಎಂದರ್ಥ. ೧೯೦೧-೧೯೪೧ ರವರೆಗಿನ ಜನಗಣತಿಯ ಪ್ರಕಾರ ಕೃಷಿಯನ್ನು ಅವಲಂಬಿಸಿದ್ದ ಜನರ ಪ್ರಮಾಣವು ಈ ಅವಧಿಯಲ್ಲಿ ಶೇ. ೬೩.೭ ರಿಂದ ಶೇ. ೭೦ ಕ್ಕೇ ಏರಿತು. ಹೀಗೆ ಸುಮಾರು ೨೦೦೦ ವರ್ಷ ಗಳಿಂದ ವಾಣಿಜ್ಯ ಹಾಗೂ ಕೈಗಾರಿಕಾ ಕ್ಷೆತ್ರಗಳಲ್ಲಿ ಆಕ್ರಮಿಸಿದ್ದ ಸರ್ವಶ್ರೇಷ್ಠ ಸ್ಥಾನವನ್ನು ಭಾರತ ಕಳೆದುಕೊಂಡಿತು ಮತ್ತು ಕ್ರಮೇಣ ಕಚ್ಚಾ ವಸ್ತುಗಳ ಮಾರಾಟ ಕೇಂದ್ರವಾಗಿ ಪರಿವರ್ತನೆಗೊಂಡಿತು. ಇಷ್ಟೆಲ್ಲ ಅವನತಿಯಾಗುತ್ತಿದ್ದರೂ ತನ್ನ ಅಪಾರ ಜನ ಕೋಟಿಯ ಕಲ್ಯಾಣದ ಹೊಣೆ ಹೊತ್ತಿದ್ದ ಬ್ರಿಟಿಷ್ ಭಾರತ ಸರ್ಕಾರ ವಿಪತ್ತನ್ನು ತಪ್ಪಿಸಲು ಯಾವುದೇ ಅಗತ್ಯಕ್ರಮಗಳನ್ನು ಕೈಗೊಳ್ಳಲಿಲ್ಲ.
ಕೈಗಾರಿಕೆ ಮತ್ತು ಪ್ರಭುತ್ವ
ಬ್ರಿಟಿಷ್ ಭಾರತ ಸರ್ಕಾರವು ನೇಮಿಸಿದ್ದ ೧೮೮೦ ಮತ್ತು ೧೯೦೧ ರ ಕ್ಷಾಮ ಆಯೋಗಗಳು ಕ್ಷಾಮ ಸಮಸ್ಯೆಯನ್ನು ಎದುರಿಸಲು ಭಾರತವನ್ನು ಕೈಗಾರಿಕೀಕರಣಕ್ಕೆ ಒಳಪಡಿಸಬೇಕೆಂದು ಸಲಹೆ ನೀಡಿದ್ದವು. ಬ್ರಿಟಿಷ್ ಭಾರತೀಯ ಸರ್ಕಾರವು ಭಾರತದಲ್ಲಿ ಕೈಗಾರಿಕಾ ಸ್ಥಾಪನೆಯ ಬಗ್ಗೆ ಒಂದು ರೀತಿಯ ಉದಾಸೀನ ಮನೋಭಾವ ಬೆಳೆಸಿಕೊಂಡಿತ್ತು. ಹೀಗೆ ೧೯ನೇ ಶತಮಾನದ ಮಧ್ಯ ಭಾಗದವರೆಗೆ ದೊಡ್ಡ ಪ್ರಮಾಣದ ಯಾಂತ್ರೀಕೃತ ಕೈಗಾರಿಕೆಗಳು ಭಾರತದಲ್ಲಿ ಸ್ಥಾಪನೆಯಾಗಿರಲಿಲ್ಲ. ಯಾಂತ್ರೀಕೃತ ಯುಗವು ಭಾರತದಲ್ಲಿ ಹತ್ತಿ ಕೈಗಾರಿಕೆ, ಸೆಣಬು ಕೈಗಾರಿಕೆ, ಕಲ್ಲಿದ್ದಲು ಗಣಿಗಾರಿಕೆ ಮುಂತಾದವುಗಳಲ್ಲಿ ೧೮೫೦ ರಿಂದ ಪ್ರಾರಂಭವಾಯಿತು. ಮೊದಲ ಸ್ಥಾಪಿತವಾಯಿತು. ಹಾಗೆಯೇ ೧೮೫೫ರಲ್ಲಿ ಮೊದಲ ಸೆಣಬು ಕೈಗಾರಿಕೆಯ ರಿಶ್ರಾ (ಬಂಗಾಳ)ದಲ್ಲಿ ಪ್ರಾರಂಭವಾಯಿತು. ಈ ಕೈಗಾರಿಕೆಗಳು ನಿಧಾನವಾಗಿ ಮತ್ತು ನಿರಂತರವಾಗಿ ಬೆಳೆಯುತ್ತಾ ಬಂದವು. ೧೮೭೯ರಲ್ಲಿ ೫೬ ಹತ್ತಿ ಗಿರಣಿಗಳು ಭಾರತದಲ್ಲಿದ್ದು ೪೩,೦೦೦ ಕಾರ್ಮಿಕರನ್ನೊಳಗೊಂಡಿದ್ದುವು. ೧೯೦೫ ರಷ್ಟರಲ್ಲಿ ಭಾರತದಲ್ಲಿ ೨೦೬ ಹತ್ತಿಗಿರಣಿಗಳು ೧,೯೬,೦೦೦ ಕಾರ್ಮಿಕರನ್ನು ನೇಮಿಸಿಕೊಂಡಿದ್ದವು. ೧೯೦೧ರಲ್ಲಿ ೩೬ ಸೆಣಬಿನ ಕೈಗಾರಿಕೆಗಳಿದ್ದು ೧,೧೫,೦೦೦ ಕರ್ಮಿಕರನ್ನೊಂದಿದ್ದವು. ಕಲ್ಲಿದ್ದಲು ಗಣಿಗಾರಿಕೆಯು ಸುಮಾರು ಒಂದು ಲಕ್ಷ ಕಾರ್ಮಿಕರನೊಂದಿದ್ದಿತು.
ಲಾರ್ಡ್‌ ಕರ್ಜನನ್ನು ಕೈಗಾರಿಕೆಗಳನ್ನು ಅಭಿವೃದ್ಧಿಗೊಳಿಸಲು ೧೯೦೫ರಲ್ಲಿ ಪ್ರತ್ಯೇಕ “ಇಂಪಿರಿಯಲ್ ಡಿಪಾರ್ಟ್‌‌ಮೆಂಟ್ ಆಫ್ ಕಾಮರ್ಸ್ ಮತ್ತು ಇಂಡಸ್ಟ್ರಿ” ಅನ್ನು ಸ್ಥಾಪಿಸಿದನು. ರಾಷ್ಟ್ರೀಯ ಚಳುವಳಿಯ ಅಂಗವಾಗಿ ನಡೆದ ಸ್ವದೇಶಿ ಚಳವಳಿ ಭಾರತದ ಕೈಗಾರಿಕಾ ಪುನರುಜ್ಜೀವನಕ್ಕೆ ಅದರಲ್ಲೂ ಹತ್ತಿ ಕೈಗಾರಿಕೆಗೆ ಹೆಚ್ಚಿನ ಪ್ರೋತ್ಸಾಹ ದೊರೆತು ಅಭಿವೃದ್ಧಿಗೊಂಡಿತು. ೧೯೩೦ರ ಅವಧಿಯಲ್ಲಿ ನೂಲು ಕೇಂದ್ರಗಳು, ಅಕ್ಕಿ ಗಿರಣಿ, ಮರದ ಮಿಲ್ಲುಗಳು. ಚರ್ಮ ಹದ ಮಾಡುವ ಕೈಗಾರಿಕೆ, ಉಣ್ಣೆ ಕೈಗಾರಿಕೆಗಳು, ಸಕ್ಕರೆ ಕಾರ್ಖಾನೆ, ಕಬ್ಬಿಣ ಮತ್ತು ಉಕ್ಕಿನ ಕಾರ್ಖಾನೆ ಮತ್ತು ಉಪ್ಪು ಉತ್ಪಾದನೆ, ಸಿಮೆಂಟ್ ಕೈಗಾರಿಕೆ, ಕಾಗದ, ಬೆಂಕಿಪಟ್ಟಣ, ಗಾಜು ಮುಂತಾದ ತಯಾರಿಕಾ ಕೈಗಾರಿಕೆಗಳು ಸ್ಥಾಪಿತವಾದವು. ಲಾರ್ಡ್‌ ಮಾರ್ಲೆಯು ಕೈಗಾರಿಕೆಗಳ ಬಗ್ಗೆ ಪ್ರಾಂತೀಯ ವಿಭಾಗಗಳನ್ನು ತೆರೆಯುವುದರ ಬಗ್ಗೆ ಶಂಕೆ ವ್ಯಕ್ತಪಡಿಸಿ ಭಾರತ ಸರ್ಕಾರಕ್ಕೆ ಕಳುಹಿಸಿದ ಸಲಹೆಯ ಪತ್ರದಿಂದ ಮತ್ತೊಮ್ಮೆ ಸರ್ಕಾರವು ತನ್ನ ಹಿಂದಿನ ನಿರ್ಬಂಧ ರಹಿತ ನೀತಿಗೆ ಹಿಂದಿರುಗಿತು. ಇದು ಕೈಗಾರಿಕೆಗಳ ಬೆಳವಣಿಗೆಗೆ ತಡೆಯಾಯಿತು.
೧೯೧೪-೧೮ ರ ಮೊದಲ ಮಹಾಯುದ್ಧದಿಂದ ಭಾರತವು ಕೈಗಾರಿಕೆಯಲ್ಲಿ ಹಿಂದುಳಿದಿರುವುದನ್ನು ಎತ್ತಿ ತೋರಿಸಿತು ಮತ್ತು ಬ್ರಿಟಿಷರು ಭಾರತದ ಕೈಗಾರಿಕೀಕರಣದ ಪ್ರಾಮುಖ್ಯವನ್ನು ಆರ್ಥಿಕ ದೃಷ್ಟಿಕೋನದಿಂದ ಮಾತ್ರವೇ ಅಲ್ಲದೆ ಸೈನಿಕ ದೃಷ್ಟಿಕೋನದಿಂದ ನೋಡಿ ೧೯೧೭ರ ಫೆಬ್ರವರಿಯಲ್ಲಿ ಯುದ್ಧ ಸಾಮಾಗ್ರಿಗಳ ಒಂದು ಮಂಡಳಿಯನ್ನು ಪ್ರಾರಂಭಿಸಿ ಅದರ ಮೂಲಕ ಕೈಗಾರಿಕೆಗಳಿಗೆ ಬೆಂಬಲ ನಿಡಿತು. ಭಾರತದ ಜನತೆಯ ಒತ್ತಾಯಕ್ಕಾಗಿ ಸರ್ಕಾರವು ೧೯೧೬ರಲ್ಲಿ ಕೈಗಾರಿಕಾ ಆಯೋಗವನ್ನು ನೇಮಿಸಿತು. ಕೈಗಾರಿಕಾ ಅಭಿವೃದ್ಧಿಯ ಸಾಧ್ಯತೆಗಳನ್ನು ಪರಿಶೀಲಿಸುವುದು, ಕೈಗಾರಿಕೆಗಳಿಗೆ ಭಾರತೀಯ ಬಂಡವಾಳಕ್ಕೆ ಹೊಸ ಮಾರ್ಗಗಳನ್ನು ಕಂಡು ಹಿಡಿಯುವುದು ಮತ್ತು ಕೈಗಾರಿಕೆಗಳಿಗೆ ಪ್ರೋತ್ಸಾಹ ನೀಡಲು ಸರ್ಕಾರದ ಕ್ರಮಗಳನ್ನು ಸೂಚಿಸುವುದು ಇವು ಈ ಆಯೋಗದ ಧ್ಯೇಯಗಳಾಗಿದ್ದವು. ಈ ಆಯೋಗವು ೧೯೧೮ರಲ್ಲಿ ತನ್ನ ವರದಿಯಲ್ಲಿ ಕೈಗಾರಿಕೆಗಳ ಇಂಪೀರಿಯಲ್ ಮತ್ತು ಪ್ರಾಂತೀಯ ವಿಭಾಗಗಳನ್ನು ಸ್ಥಾಪಿಸುವುದು, ಕೈಗಾರಿಕಾ ಸಹಕಾರಕ್ಕೆ ಪ್ರೋತ್ಸಾಹ ಮುಂತಾದ ಸಲಹೆಗಳನ್ನು ನೀಡಿತು. ಸರ್ಕಾರವು ಅವುಗಳನ್ನು ಅನುಷ್ಠಾನಕ್ಕೆ ತಂದಿತು.
ಭಾರತದಲ್ಲಿ ಸ್ಥಾಪನೆಗೊಂಡ ಆಧುನಿಕ ಕೈಗಾರಿಕೆಗಳು ಬ್ರಿಟಿಷರ ಅಥವಾ ಬ್ರಿಟಿಷರ ಬಂಡವಾಳ ಒಡೆತನದಲ್ಲಿದ್ದವು. ಭಾರತದ ಕೈಗಾರಿಕೆಗಳ ಲಾಭವು ಬ್ರಿಟಿಷ್ ಬಂಡವಾಳಗಾರರನ್ನು ಆಕರ್ಷಿಸಿತು. ಇಲ್ಲಿ ಕಾರ್ಮಿಕರು ಕಡಿಮೆ ಕೂಲಿಗೆ ದೊರೆಯುತ್ತಿದ್ದರು. ಕಚ್ಚಾ ಪದಾರ್ಥಗಳು ಸುಲಭವಾಗಿ ಮತ್ತು ಇತರ ಪಕ್ಕದ ದೇಶಗಳಲ್ಲಿ ಬೇಡಿಕೆ ಇದ್ದಿತು. ಭಾರತದ ವಸ್ತುಗಳಾದ ಟೀ, ಸೆಣಬು ಮತ್ತು ಮ್ಯಾಂಗನೀಸ್‌ಗಳಿಗೆ ಪ್ರಪಂಚದಾದ್ಯಂತ ಬೇಡಿಕೆಯಿತ್ತು. ಆದರೆ ಬ್ರಿಟಿಷ್ ಬಂಡವಾಳಗಾರರು ತಮ್ಮ ದೇಶದಲ್ಲಿ ಕಡಿಮೆ ಲಾಭವನ್ನು ಪಡೆಯುತ್ತಿದ್ದರು. ಭಾರತದ ವಸಾಹತು ಸರ್ಕಾರ ಮತ್ತು ಅಧಿಕಾರಿಗಳು ಬಂಡವಾಳಗಾರರಿಗೆ ಎಲ್ಲ ವಿಧವಾದ ಸಹಾಯವನ್ನು ಒದಗಿಸಿದ್ದರಿಂದ ಬ್ರಿಟಿಷರು ಹೆಚ್ಚು ಹೆಚ್ಚಾಗಿ ಬಂಡವಾಳ ತೊಡಗಿಸಿದರು. ಹೀಗೆ ವಿದೇಶಿ ಬಂಡವಾಳವು ಭಾರತದ ಅನೇಕ ಕೈಗಾರಿಕೆಗಳಿಗೆ ದೊರೆಯಿತು. ಕೇವಲ ಹತ್ತಿ ಕೈಗಾರಿಕೆಯಲ್ಲಿ ಮಾತ್ರ ಮೊದಲಿನಿಂದಲೂ ಭಾರತೀಯರು ಹೆಚ್ಚು ಪಾಲು ಬಂಡವಾಳ ತೊಡಗಿಸಿದ್ದರು. ೧೯೩೦ರ ನಂತರ ಸಕ್ಕರೆ ಉದ್ಯಮಕ್ಕೆ ಭಾರತೀಯರು ಬೆಂಬಲ ನಿಡಿದರು. ಬ್ರಿಟಿಷರು ಬಂಡವಾಳ ತೊಡಗಿಸುವಿಕೆಯಲ್ಲಿ ಏಕಸ್ವಾಮ್ಯವನ್ನು ವ್ಯವಸ್ಥಾಪನಾ ಸಂಸ್ಥೆ ಮತ್ತು ಬ್ರಿಟಿಷ್ ಬ್ಯಾಂಕ್‌ಗಳ ಮೂಲಕ ಹೊಂದಿದ್ದರು. ಅನೇಕ ವೇಳೆ ಕೈಗಾರಿಕೆಗಳು ವಿದೇಶಿ ಒಡೆತನದಲ್ಲಿದ್ದವು ಮತ್ತು ಸರ್ಕಾರವು ಟೀ ಪ್ಲಾಂಟೇಶನ್‌ಗಳಿಗೆ ಅವಶ್ಯಕವಾದ ಭೂಮಿಯನ್ನು ಬಾಡಿಗೆಯಿಲ್ಲದೆ ನೀಡಿತು. ಇನ್ನಿತರ ಸೌಲಭ್ಯಗಳನ್ನು ಒದಗಿಸಿತು. ಹಾಗೆಯೇ ದಕ್ಷಿಣ ಭಾರತದಲ್ಲಿ ಕಾಫಿ ಬೆಳೆಯು ವಿದೇಶಿಯರ ಒಡೆತನದಲ್ಲಿ ಅಭಿವೃದ್ಧಿಗೊಂಡಿತು. ವಿದೇಶಿ ಬಂಡವಾಳ ಹೊಂದಿದ ಕೈಗಾರಿಕೆಗಳಾಗಲಿ ಅಥವಾ ಪ್ಲಾಂಟೇಶನ್‌ಗಳಿಂದಾಗಲಿ ಭಾರತಕ್ಕೆ ಯಾವ ವಿಧವಾದ ಲಾಭವು ಆಗಲಿಲ್ಲ. ಇಂತಹವುಗಳಿಂದ ಬಂದ ಲಾಭವು ದೇಶದಿಂದ ಹೊರಗೆ ಹೋಯಿತು. ಬ್ರಿಟೀಷರು ಯಂತ್ರೋಪಕರಣಗಳನ್ನು ವಿದೇಶಗಳಿಂದ ಕೊಂಡರು, ತಾಂತ್ರಿಕ ಸಿಬ್ಬಂದಿಯನ್ನು ಅಲ್ಲಿಂದಲೇ ಕರೆತರಲಾಯಿತು. ಕಾರ್ಖಾನೆಗಳಲ್ಲಿ ಸಿದ್ಧಗೊಂಡ ವಸ್ತುಗಳನ್ನು ವಿದೇಶಿ ಮಾರುಕಟ್ಟೆಯಲ್ಲಿ ವಿಲೇವಾರಿ ಮಾಡಿದಾಗ ಬಂದ ವಿದೇಶಿ ವಿನಿಮಯ ಹಣವನ್ನು ಬ್ರಿಟನ್ ಉಪಯೋಗಿಸಿಕೊಂಡಿತು. ಈ ಕಾರ್ಖಾನೆಗಳ ಬೆಳವಣಿಗೆಯಿಂದ ಆದ ಒಂದೇ ಒಂದು ಉಪಯೋಗವೆಂದರೆ ವೃತ್ತಿ ನಿಪುಣರಲ್ಲದ ಭಾರತೀಯ ಕಾರ್ಮಿಕರಿಗೆ ಉದ್ಯೋಗ ದೊರೆತುದುದು. ಆದರೆ ಆ ಕಾರ್ಮಿಕರಿಗೆ ಕಡಿಮೆ ವೇತನ, ಹೆಚ್ಚಿನ ದುಡಿಮೆ ಪರಿಸ್ಥಿತಿಯು ಗುಲಾಮರಿಗೆ ಸಮವಾಗಿತ್ತು. ಎರಡನೇ ಮಹಾಯುದ್ಧದ ಅವಧಿಯಲ್ಲಿ ಸರ್ಕಾರವು ಯುದ್ಧ ವಸ್ತುಗಳ ಬೇಡಿಕೆ ಸ್ವದೇಶದಲ್ಲಿ ಮತ್ತು ಕಾಮನ್‌ಲ್ತ್ ದೇಶಗಳಲ್ಲಿ ಹೆಚ್ಚಿದ್ದರಿಂದ ಭಾರತೀಯ ಕೈಗಾರಿಕೆಗಳಿಗೆ ಸಹಾಯ ನೀಡಿದರು. ವಿಶಾಖಪಟ್ಟಣದಲ್ಲಿ ೧೯೪೦ರಲ್ಲಿ ನೌಕಾ ನಿರ್ಮಾಣ ಕಟ್ಟೆಯನ್ನು ಸ್ಥಾಪಿಸಿ ರಿಪೇರಿ ಮಾಡಲಾಯಿತು. ಒಟ್ಟಾರೆ ಕೈಗಾರಿಕಾ ಬೆಳವಣಿಗೆಯು ನಿಧಾನವಾಗಿ ಮತ್ತು ಕಷ್ಟಕರವಾಗಿ ಮುಂದುವರೆಯಿತು. ೧೯೪೬ ರ ಅವಧಿಯಲ್ಲಿ ಹತ್ತಿ ಮತ್ತು ಸೆಣಬಿನ ಕೈಗಾರಿಕೆಗಳಲ್ಲಿ ಮಾತ್ರವೇ ಶೇ. ೪೦ ರಷ್ಟು ಕಾರ್ಮಿಕರಿದ್ದರು. ಆಧುನಿಕ ಕೈಗಾರಿಕೆಗಳು ಸರ್ಕಾರದ ಸಹಾಯವಿಲ್ಲದೆ ಬೆಳೆದರೂ ಬ್ರಿಟಿಷ್ ಉದ್ಯಮಿಗಳು ಹತ್ತಿ ಕೈಗಾರಿಕೆ ಮತ್ತಿತರ ಕೈಗಾರಿಕೆಗಳನ್ನು ವೈರ ಭಾವನೆಯಿಂದ ಅವುಗಳ ಬೆಳವಣಿಗೆಯನ್ನು ತಡೆಯಲು ಸರ್ಕಾರದ ಮೇಲೆ ಒತ್ತಡ ತರುತ್ತಿದ್ದರು. ಆದ್ದರಿಂದ ಬ್ರಿಟಿಷ್ ನೀತಿಯು ಕೃತಕವಾಗಿ ಕೈಗಾರಿಕೆಗಳ ಬೆಳವಣಿಗೆಯನ್ನು ತಡೆಹಿಡಿಯಿತು. ಭಾರತೀಯ ಕೈಗಾರಿಕೆಗಳು ಶೈಶವಾಸ್ಥೆಯಲ್ಲಿರುವಾಗ ಅವುಗಳಿಗೆ ರಕ್ಷಣೆ ಅವಶ್ಯಕವಾಗಿತ್ತು. ಆದರೆ ಫ್ರಾನ್ಸ್, ಜರ್ಮನಿ ದೇಶಗಳ ಕೈಗಾರಿಕೆಗಳೊಂದಿಗೆ ಸ್ಪರ್ಧಿಸಲು ವಿಫಲ ಒತ್ತಡದಿಂದ ಭಾರತೀಯ ಕೈಗಾರಿಕೆಗಳಿಗೆ ರಕ್ಷಣೆ ನೋಡಲು ರಕ್ಷಣಾತ್ಮಕ ತೆರಿಗೆ ನೀತಿಯನ್ನು ಅನುಸರಿಸಿತು.
ಕೈಗಾರಿಕೆಗಳು ವಿದೇಶಿ ಬ್ಯಾಂಕಿಂಗ್ ಸಂಸ್ಥೆಗಳ ಒಡೆತನದಲ್ಲಿರುತ್ತಿದ್ದವು. ಭಾರತೀಯರು ಬಂಡವಾಳವನ್ನು ಬ್ರಿಟಿಷ್ ಬ್ಯಾಂಕ್‌ಗಳಿಂದ ಪಡೆಯುವುದು ತುಂಬಾ ಕಷ್ಟಕರವಾಗಿತ್ತು. ಅಕಸ್ಮಾತ್ ಸಾಲ ಪಡೆದರೂ ಅಧಿಕ ಬಡ್ಡಿ ಕೊಡಬೇಕಿತ್ತು. ಅದಕ್ಕೆ ವ್ಯತಿರಿಕ್ತವಾಗಿ ವಿದೇಶೀಯರಿಗೆ ಸಾಲವು ಸುಲಭವಾಗಿ ದೊರೆಯುತ್ತಿತ್ತು. ೧೯೧೪ರಲ್ಲಿ ವಿದೇಶಿ ಬ್ಯಾಂಕ್‌ಗಳು ಶೇ. ೭೦ ಭಾಗ ಭಾರತದ ಠೇವಣಿಗಳನ್ನು ಹೊಂದಿದ್ದವು. ಇದು ೧೯೩೭ರಲ್ಲಿ ಶೇ. ೫೭ಕ್ಕೆ ಇಳಿಯಿತು. ಭಾರತದಲ್ಲಿದ್ದ ಬ್ರಿಟಿಷ್ ಉದ್ಯಮ ಸಂಸ್ಥೆಗಳು ಬ್ರಿಟಿಷ್ ವಸ್ತುಗಳಾದ ಯಂತ್ರೋಪಕರಣಗಳು. ಬಿಡಿಭಾಗಗಳನ್ನು ಸರಬರಾಜು ಮಾಡುವಲ್ಲಿ ರಾಜಕೀಯ ನಾಯಕರು, ಅಧಿಕಾರಿಗಳ ಪ್ರಭಾವ ಹೊಂದಿದ್ದು. ಅಧಿಕ ಲಾಭ ಪಡೆಯುತ್ತಿದ್ದರು. ಜೊತೆಗೆ ಬ್ರಿಟಿಷ್ ಭಾರತದ ಸರ್ಕಾರವು ವಿದೇಶಿ ಬಂಡವಾಳದ ಬಗ್ಗೆ ಪರವಾದ ನೀತಿಯನ್ನು ಪಾಲಿಸುತ್ತಿತ್ತು.
ರೈಲ್ವೆ ಅಭಿವೃದ್ಧಿಗೊಂಡ ಮೇಲೆ ರೈಲಿನಲ್ಲಿ ಸಾಗಿಸುವ ವಿದೇಶ ವಸ್ತುಗಳಿಗೆ ಕಡಿಮೆ ದರವನ್ನು ಭಾರತೀಯ ವಸ್ತುಗಳನ್ನು ಸಾಗಿಸುವಾಗ ಅಧಿಕ ದರವನ್ನು ನಿಗದಿ ಮಾಡುತ್ತಿದ್ದುದು ದೇಶಿಯ ಕೈಗಾರಿಕೆಗಳ ಬೆಳವಣಿಗೆಗೆ ತಡೆಯಾಯಿತು. ಭಾರತದಲ್ಲಿ ಕೈಗಾರಿಕೆಯ ಬೆಳವಣಿಗೆಗೆ ಅವಶ್ಯಕವಾದ ಕಬ್ಬಿಣ ಮತ್ತು ಉಕ್ಕಿನ ಕೈಗಾರಿಕೆಗಳು ೧೯೧೩ರವರೆಗೂ ಇರಲಿಲ್ಲ. ಹಾಗೆಯೇ ಕೈಗಾರಿಕೆಗಳಿಗೆ ಅವಶ್ಯಕವಾದ ಲೋಹ ಉದ್ಯಮ, ಯಂತ್ರೋಪಕರಣ ತಯಾರಿಕೆ, ರಾಸಾಯನಿಕ, ತೈಲ ಮುಂತಾದ ಕೈಗಾರಿಕೆಗಳಿಲ್ಲದ್ದುದು ಮತ್ತು ವಿದ್ಯುಚ್ಛಕ್ತಿಯ ಉತ್ಪಾದನೆಯಲ್ಲಿ ಹಿಂದುಳಿದುದು ಕೈಗಾರಿಕಾ ಬೆಳವಣಿಗೆಗೆ ತೊಡಕಾಗಿತ್ತು.
ಯಂತ್ರಾಧಾರಿತ ಕೈಗಾರಿಕೆಗಳ ಜೊತೆಗೆ ೧೯ನೇ ಶತಮಾನದಲ್ಲಿ ಅನೇಕ ಕೃಷಿಯಾಧಾರಿತ ಕೈಗಾರಿಕೆಗಳು ಬೆಳವಣಿಗೆಗೊಂಡವು. ಅದರಲ್ಲಿ ಪ್ರಮುಖವಾದುದು ಇಂಡಿಗೋ ಅಥವಾ ನೀಲಿ ಬೆಳೆ. ಇದು ಸಂಪೂರ್ಣವಾಗಿ ಬ್ರಿಟಿಷರ ಒಡೆತನದಲ್ಲಿತ್ತು. ಇಂಡಿಗೋವನ್ನು ಬಂಗಾಳ ಮತ್ತು ಬಿಹಾರದಲ್ಲಿ ಹೆಚ್ಚು ಬೆಳೆಯುತ್ತಿದ್ದರು. ಇಂಡಿಗೋ ಪ್ಲಾಂಟರ್‌ಗಳು ರೈತರನ್ನು ಇಂಡಿಗೋ ಬೆಳೆಯಲು ಒತ್ತಾಯಿಸುತ್ತಿದ್ದರು. ಈ ಶೋಷಣೆಯ ಬಗ್ಗೆ ೧೮೬೦ರಲ್ಲಿ ದೀನಬಂಧು ಮಿತ್ರರವರು ತಮ್ಮ ನಾಟಕ “ನೀಲ್ ದರ್ಪಣ”ದಲ್ಲಿ ಹೃದಯಂಗಮವಾಗಿ ವರ್ಣಿಸಿದ್ದಾರೆ. ಇಂಡಿಗೋವನ್ನು ಬಟ್ಟೆಗೆ ಬಣ್ಣ ಹಾಕಲು ಉಪಯೋಗಿಸುತ್ತಿದ್ದರು. ಆದರೆ ಕೃತಕ ರಾಸಾಯನಿಕ ನೀಲಿಯನ್ನು ಕಂಡು ಹಿಡಿದಿದ್ದರಿಂದ ನೀಲಿ ಉದ್ಯಮಕ್ಕೆ ದೊಡ್ಡ ಪೆಟ್ಟು ಬಿದ್ದು ನಶಿಸಿತು. ಟೀ ಉದ್ಯಮವು ಅಸ್ಸಾಂ, ಬಂಗಾಳ, ದಕ್ಷಿಣ ಭಾರತ ಮತ್ತು ಹಿಮಾಚಲ ಪ್ರದೇಶದ ಬೆಟ್ಟಗಳಲ್ಲಿ ೧೮೫೦ರ ನಂತರ ಬೆಳೆಯಲಾರಂಭಿಸಿತು. ಆದರೆ ಮತ್ತೆ ಸರ್ಕಾರವು ಭಾರತೀಯ ಒಡೆತನದ ಕಾರ್ಖಾನೆಗಳ ಬಗ್ಗೆ ಮಲತಾಯಿ ಧೋರಣೆ ಅನುಸರಿಸಿತು. ಭಾರತೀಯರ ಒಡೆತನದಲ್ಲಿದ್ದ ಸಿಮೇಂಟ್, ಕಬ್ಬಿಣ ಮತ್ತು ಉಕ್ಕು, ಗಾಜಿನ ಕೈಗಾರಿಕೆಗಳಿಗೆ ರಕ್ಷಣೆ ನೀಡಲು ತಿರಸ್ಕರಿಸತು. ಆದರೆ ವಿದೇಶಿ ಒಡೆತನದಲ್ಲಿದ್ದ ಬೆಂಕಿಪಟ್ಟಣ ಕಾರ್ಖಾನೆಗೆ ರಕ್ಷಣೆ ನೀಡಲಾಯಿತು. ಬ್ರಿಟನ್‌ನಿಂದ ಆಮದಾಗುತ್ತಿದ್ದ ವಸ್ತುಗಳಿಗೆ ವಿಶೇಷವಾದ ಸವಲತ್ತುಗಳನ್ನು ನೀಡಲಾಗುತ್ತಿತ್ತು. ಭಾರತೀಯ ಕೈಗಾರಿಕೆಗಳ ಬೆಳವಣಿಗೆಯ ಪ್ರಮುಖ ಲಕ್ಷಣವೆಂದರೆ ಎಲ್ಲ ಕೈಗಾರಿಕೆಗಳು ಒಂದೇ ಪ್ರದೇಶದಲ್ಲಿ ಸ್ಥಾಪನೆಯಾದುದು. ಕೈಗಾರಿಕೆಗಳು ಸಾಮಾನ್ಯವಾಗಿ ನಗರ ಪ್ರದೇಶಗಳಲ್ಲಿ ಕೇಂದ್ರಕೃತವಾದವು. ಇದರಿಂದ ಉಳಿದ ದೇಶದ ಹೆಚ್ಚು ಭಾಗ ಹಿಂದುಳಿದ ಪ್ರದೇಶವಾಗೇ ಉಳಿಯಿತು. ಕೈಗಾರಿಕಾ ಬೆಳವಣಿಗೆಯಿಂದಾದ ಮತ್ತೊಂದು ಸಾಮಾಜಿಕ ಬದಲಾವಣೆಯೆಂದರೆ ಎರಡು ಸಾಮಾಜಿಕ ವರ್ಗಗಳ ಉದಯ ಮತ್ತು ಬೆಳವಣಿಗೆ, ಬಂಡವಾಳ ಶಾಹಿಗಳು ಮತ್ತು ಕಾರ್ಮಿಕ ವರ್ಗಗಳು ಭಾರತೀಯ ಸಾಮಾಜಕ್ಕೆ ಹೊಸದಾಗಿ ಪರಿಚಿತವಾದವು.
ಕಾರ್ಮಿಕರು ಮತ್ತು ಕಾರ್ಮಿಕ ಸಂಘಗಳ ಚಳುವಳಿಗಳು
ಆಧುನಿಕ ಕಾರ್ಖಾನೆಗಳ ಸ್ಥಾಪನೆಯಿಂದ ಕಾರ್ಮಿಕ ವರ್ಗ ರೂಪುಗೊಂಡಿತು. ಕಾರ್ಮಿಕರು ಕಡಿಮೆ ಕೂಲಿ, ಮಿತಿಯಿಲ್ಲದ ದುಡಿಮೆ. ಹೀನವಾದ ವಸತಿ ಸೌಕರ್ಯ ಮತ್ತು ದಬ್ಬಾಳಿಕೆಗೆ ಒಳಗಾಗಿದ್ದರು. ಇಂತಹ ಅಸಹನೀಯ ಪರಿಸ್ಥಿತಿಯನ್ನೆದುರಿಸಲು ಮತ್ತು ಜೀವನಸ್ಥಿತಿಯನ್ನು ಉತ್ತಮವಾಗಿಸಿಕೊಳ್ಳಲು ಸಂಘಟಿತರಾಗಿ ಹೋರಾಡಲು ಧಾರ್ಮಿಕ ಸಂಘ ಅಥವಾ ಟ್ರೇಡ್ ಯೂನಿಯನ್‌ಗಳನ್ನು ಸ್ಥಾಪಿಸಿಕೊಂಡರು. ಮೊದಮೊದಲ ಹೋರಾಟಗಳೆಂದರೆ ೧೮೨೭ರಲ್ಲಿ ಕಲ್ಕತ್ತೆಯ ಪಲ್ಲಕ್ಕಿ ಹೋರುವರು, ೧೮೬೨ರಲ್ಲಿ ಹೌರಾ ರೈಲ್ವೆ ನಿಲ್ದಾಣದ ಕೂಲಿಗಾರರು ಹೂಡಿದ ಮುಸ್ಕರಗಳು. ೧೮೭೭ರಲ್ಲಿ ನಾಗಪುರದ ಎಂಪ್ರೆಸ್ ಮಿಲ್ಲಿನ ಕಾರ್ಮಿಕರ ಮುಷ್ಕರವೇ ಮಿಲ್ ಕಾರ್ಮಿಕರ ಮೊದಲ ಮುಷ್ಕರವೆನ್ನಬಹುದು. ಇಂತಹ ಮುಷ್ಕರಗಳಿಗೆ ಕಾರ್ಮಿಕರಲ್ಲದವರು ಬೆಂಬಲ ನೀಡಿದರು. ಶಶಿಪಾದ ಬ್ಯಾನರ್ಜಿಯವರು ಕಲ್ಕತ್ತೆಯಲ್ಲಿ ೧೮೭೦ರಲ್ಲಿ “ವರ್ಕಿಂಗ್ ಮೆನ್ಸ್ ಕ್ಲಬ್” ಎಂಬ ಸಂಸ್ಥೆ ಸ್ಥಾಪಿಸಿ “ಶ್ರಮಜೀವಿ” ಎಂಬ ಪತ್ರಿಕೆಯ ಮೂಲಕ ಕಾರ್ಮಿಕರಿಗೆ ಶಿಕ್ಷಣ ನೀಡಲು ಮುಂದಾದರು. ಜ್ಯೋತಿಬಾ ಪುಲೆಯವರು ಅನುಯಾಯಿ ಎನ್. ಎಂ. ಲೋಖಂಡೆಯವರು ಪ್ರಥಮ ಭಾರತೀಯ ಕಾರ್ಮಿಕ ನಾಯಕರೆಂಬುದಾಗಿ ಕರೆಯಲ್ಪಟ್ಟಿದ್ದಾರೆ. ಇವರು ೧೮೯೦ರಲ್ಲಿ “ಬಾಂಬೆಮಿಲ್ ಹ್ಯಾಂಡ್ಸ್ ಅಸೋಸಿಯೇಷನ್” ಎಂಬ ಸಂಸ್ಥೆ ಸ್ಥಾಪಿಸಿ ಅದರ ಮೂಲಕ ಕಾರ್ಮಿಕರ ಕುಂದುಕೊರತೆಗಳ ವಿರುದ್ಧ ಚಳುವಳಿ ನಡೆಸಲು ಪ್ರಯತ್ನಿಸಿದರು. ಇದು ಮೊದಲ ಕಾರ್ಮಿಕರ ಸಂಘವೆನ್ನಬಹುದು. ಇದೇ ರೀತಿಯ ಅನೇಕ ಸಂಘಗಳು ನಂತರದ ಕಾಲದಲ್ಲಿ ಪ್ರಾರಂಭವಾದವು. ಅವುಗಳೆಂದರೆ ಕಾಮ್ಗಾರ್ ಹಿತವರ್ಧಕ ಸಭಾ (೧೯೦೯) ಸೋಷಿಯಲ್ ಸವೀಸ್ ಲೀಗ (೧೯೧೧), ಅಮಲ್ಗಮೇಟೆಡ್ ಸೊಸೈಟಿ ಆಫ್ ರೈಲ್ವೆ ಸರ್ವೆಂಟ್ ಆಫ್ ಇಂಡಿಯಾ (೧೮೯೭) ಪ್ರಿಂಟರ್ಸ್ ಯೂನಿಯನ್ ಆಫ್ ಕಲ್ಕತ್ತಾ (೧೯೦೯), ಪೋಸ್ಟಲ್ ಯೂನಿಯನ್ ಆಫ್ ಬಾಂಬೆ ಮುಂತಾದವು. ೧೯೦೫ರಲ್ಲಿ ಕಲ್ಕತ್ತಾದ ಸರ್ಕಾರಿ ಮುದ್ರಾಣಾಲಯದಲ್ಲಿ ಒಂದು ತಿಂಗಳು ಚಳುವಳಿ ನಡೆಯಿತು. ೧೯೦೮ರಲ್ಲಿ ತಿಲಕ್‌ರವರನ್ನು ಎಂಟು ವರ್ಷ ಸೆರೆಮನೆಗೆ ಹಾಕಿದಾಗ ಬಾಂಬೆಯ ಬಟ್ಟೆ ಉದ್ಯಮದ ಕಾರ್ಮಿಕರು ಒಂದು ವಾರ ಚಳವಳಿ ನಡೆಸಿದರು. ಭಾರತದಿಂದ ಬ್ರಿಟಷ್ ವಸಾಹತುಗಳಿಗೆ ಕರೆದೊಯ್ದ ಕಾರ್ಮಿಕರ ಸ್ಥಿತಿಗತಿಗಳ ಬಗ್ಗೆ ಚಳುವಳಿಯು ೧೮೩೦ ರಿಂದ ಆರಂಭವಾಗಿ ಕೂಲಿ ಕಾರ್ಮಿಕರನ್ನು ಕಳುಹಿಸುವುದನ್ನು ನಿಷೇಧಿಸುವವರೆಗೆ ಅಂದರೆ ೧೯೨೨ ರವರೆಗೆ ಮುಂದುವರೆಯಿತು.
ರಾಷ್ಟ್ರೀಯ ಚಳುವಳಿಯ ನಾಯಕರು ಕಾಂಗ್ರೆಸ್ ಅಧಿವೇಶನಗಳಲ್ಲಿ ಕಾರ್ಮಿಕರ ಸಮಸ್ಯೆಗಳನ್ನು ಕುರಿತು ಠರಾವುಗಳನ್ನು ಮಾಡುತ್ತಿದ್ದರು. ಆದರೆ ರಾಷ್ಟ್ರೀಯ ಚಳುವಳಿಗಾರರು ವಿದೇಶಿ ಒಡೆತನದ ಉದ್ಯಮಗಳ ಕಾರ್ಮಿಕರ ವಿಚಾರದಲ್ಲಿ ಮಾತ್ರ ಧ್ವನಿಯೆತ್ತುತ್ತಿದ್ದು, ದೇಶಿಯ ಒಡೆತನದ ಉದ್ಯಮಗಳ ಕಾರ್ಮಿಕರ ಸಮಸ್ಯೆಗಳಿಗೆ ಸ್ಪಂದಿಸುತ್ತಿರಲಿಲ್ಲ. ೧೮೮೧ರ ಫ್ಯಾಕ್ಟರಿ ಕಾಯ್ದೆಯು ಕಾರ್ಮಿಕರ ಹಿತದ ಅಂಶಗಳಿದ್ದರೂ ನಿಜವಾಗಿ ದೇಶೀಯ ಉದ್ಯಮಗಳ ನಾಶದ ಉದ್ದೇಶವಿದ್ದುದರಿಂದ ರಾಷ್ಟ್ರೀಯ ಚಳುವಳಿಗಾರರು ಮತ್ತು ಕಾರ್ಮಿಕರು ವಿರೋಧಿಸಿದರು. ಮೊದಲ ಮಹಾ ಯುದ್ಧದ ನಂತರ ಬೆಲೆಗಳು ಏರಿ ಆಹಾರ ಧಾನ್ಯಗಳು ಮತ್ತಿತರ ಅವಶ್ಯಕ ವಸ್ತುಗಳು ಕೊರತೆಯುಂಟಾದವು. ಈ ಆರ್ಥಿಕ ಬಿಕ್ಕಟ್ಟು ಬಡ ಕಾರ್ಮಿಕರಿಗೆ ಅತಿಯಾದ ಹೊರೆಯಾದವು. ಇಂತಹ ಸಂದಿಗ್ಧ ಸ್ಥಿತಿಗಳು ಕಾರ್ಮಿಕರನ್ನು ಟ್ರೇಡ್ ಯೂನಿಯನ್‌ಗಳ ಸ್ಥಾಪನೆಗೆ ಮನಸ್ಸು ಮೂಡಿಸಿತು. ಬಿ. ಪಿ. ವಾಡಿಯಾರವರಿಂದ ಮದ್ರಾಸ್‌ನಲ್ಲಿ ೧೯೧೮ರಲ್ಲಿ “ಮದ್ರಾಸ್ ಲೇಬರ್ ಯೂನಿಯನ್” ಸ್ಥಾಪನೆಯಾದವು. ೧೯೨೦ರಲ್ಲಿ ಭಾರತದ ಅನೇಕ ಕಡೆ ಅನೇಕ ಯೂನಿಯನ್‌ಗಳು ಸ್ಥಾಪನೆಯಾದವು. ಪ್ರಮುಖವಾದುವೆಂದರೆ ಮಜೂರು ಮಹಾಜನ್, ದಿ ಟೆಕ್ಸ್‌ಟೈಲ್ ಲೇನರ್ ಅಸೋಸಿಯೇಷನ್ ಆಫ ಅಹ್ಮದಾಬಾದ್ ಮತ್ತು ಬಿ. ಬಿ. ಮತ್ತು ಸಿ. ಐ. ರೈಲ್ವೆ ಎಂಪ್ಲಾಯಿಸ್ ಯೂನಿಯನ್. ೧೯೨೦ರಲ್ಲಿ ಆಲ್ ಇಂಡಿಯಾ ಟ್ರೇಡ್ ಯೂನಿಯನ್ ಕಾಂಗ್ರೆಸ್ ಸ್ಥಾಪನೆಯಾಯಿತು. ಈ ಕಾಂಗ್ರೆಸನ ಮೊದಲ ಅಧಿವೇಶನವು ಅಕ್ಟೋಬರ್ ೧೯೨೦ರಲ್ಲಿ ಬೊಂಬಾಯಿಯಲ್ಲಿ ನಡೆಯಿತು. ರಾಷ್ಟ್ರೀಯ ನಾಯಕ ಲಾಲಾ ಲಜಪತರಾಯ್ ಅಧ್ಯಕ್ಷರಾಗಿದ್ದರು. ೧೯೨೦-೨೫ ರ ಅವಧಿಯಲ್ಲಿ ೧೬೭ ಟ್ರೇಡ್ ಯೂನಿಯನ್‌ಗಳು ಕೆಲಸ ನಿರ್ವಹಿಸುತ್ತಿದ್ದವು. ಎಂಟು ಟ್ರೇಡ್ ಯೂನಿಯನ್ ಒಕ್ಕೂಟಗಳಿದ್ದವು. ಅನೇಕ ಟ್ರೇಡ್ ಯೂನಿಯನ್‌ಗಳು ಹರತಾಳ ಆಚರಿಸಲೆಂದು ಸ್ಥಾಪನೆಯಾಗಿದ್ದು ನಂತರ ಮರೆಯಾಗುತ್ತಿದ್ದವು. ಈ ಅವಧಿಯಲ್ಲಿ ಅನೇಕ ಹರತಾಳಗಳು ಸಂಘಟಿತವಾಗಿ ನಡೆದವು. ಅನೇಕ ಕಡೆ ಚಳುವಳಿಯು ಹಿಂಸಾರೂಪಕ್ಕೂ ತಿರುಗಿತು. ೧೯೨೧ರಲ್ಲಿ ೪೦೦ಕ್ಕೂ ಹೆಚ್ಚು ಚಳುವಳಿಗಳು ಅಸಹಕಾರ ಚಳುವಳಿಯ ಪ್ರಭಾವದಿಂದ ನಡೆದವು. ಭಾರತದ ಕಾರ್ಮಿಕರ ಹೋರಾಟಕ್ಕೆ ಕಾಂಗ್ರೆಸ್‌ನ ಬೆಂಬಲವಿದೆ ಎಂದು ಘೋಷಿಸಿತು. ಹಾಗೆಯೇ ೧೯೨೨ರ ಗಯಾದ ಅಧಿವೇಶನದಲ್ಲಿ ಇನ್ನೂ ಒಂದು ಹೆಜ್ಜೆ ಮುಂದೆ ಹೋಗಿ ಅಖಿಲ ಭಾರತ ಟ್ರೇಡ್ ಯೂನಿಯನ್ ಕಾಂಗ್ರೆಸ್‌ನ ಒಟ್ಟುಗೂಡಿಸುವ ವಿಷಯದಲ್ಲಿ ಸಹಕರಿಸುವುದಾಗಿ ತಿಳಿಸಿತು.
೧೯೨೬ರಲ್ಲಿ ಇಂಡಿಯನ್ ಟ್ರೇಡ್ ಯೂನಿಯನ್ಸ್ ಆಕ್ಟ್ ಭಾರತದಲ್ಲಿ ಜಾರಿಗೆ ಬಂದು ಟ್ರೇಡ್ ಯೂನಿಯನ್‌ಗಳಿಗೆ ಕಾನೂನಾತ್ಮಕ ಸ್ಥಾನವನ್ನು ನೀಡಿತು. ಮತ್ತು ಟ್ರೇಡ್ ಯೂನಿಯನ್‌ನ ಸದಸ್ಯರು ನಡೆಸುವ ಚಳುವಳಿಗಳಿಗೆ ನಾಗರಿಕ ಮತ್ತು ಕ್ರಿಮಿನಲ್ ಕಾನೂನಿಂದ ರಕ್ಷಣೆ ದೊರೆಯಿತು. ಈ ಕಾಯಿದೆ ಜಾರಿಗೆ ಬರಲು ೧೯೨೦ ರಿಂದಲೇ ಎನ್. ಎಂ. ಜೋಷಿ ಅವರು ಪ್ರಯತ್ನಿಸಿದರು. ಕಾರ್ಮಿಕ ಸಂಘಗಳಲ್ಲಿ ೧೯೨೩ ರ ನಂತರದ ಅವಧಿಯಲ್ಲಿ ಕಮ್ಯುನಿಸ್ಟ್ ತತ್ವ ತನ್ನ ಪ್ರಭಾವ ಹೊಂದಿತು. ಕಮ್ಯುನಿಸ್ಟ್‌ರ ನೇತೃತ್ವದಲ್ಲಿ ಕಾರ್ಮಿಕ ಚಳುವಳಿಗಳು ನಡೆಯಲಾರಂಭಿಸಿದವು. ೧೯೨೮ರಲ್ಲಿ ಕಮ್ಯುನಿಸ್ಟ್‌ ಕಾರ್ಮಿಕರ ಸಂಘವು ಬೊಂಬಾಯಿಯಲ್ಲಿ ಆರು ತಿಂಗಳ ಬೃಹತ್ ಚಳುವಳಿ ಆಚರಿಸಿತು. ಮುಂದಿನ ವರ್ಷ ಕಲ್ಕತ್ತದಲ್ಲಿ ಜಯವನ್ನು ಕಂಡಿತು. ಅದರಲ್ಲೂ ಸೆಣಬಿನ ಮತ್ತು ರೈಲ್ವೆ ಹರತಾಳುಗಳು ಯಶಸ್ವಿಯಾದವು.
೧೯೨೮ನೇ ವರ್ಷ ಕಾರ್ಮಿಕ ರಂಗದಲ್ಲಿ ಚಳುವಳಿಯ ವರ್ಷವೇ ಆಗಿತ್ತು. ೧೯೨೯ರಲ್ಲಿ ನಂತರ ಕಾರ್ಮಿಕರ ಸಂಘಗಳಲ್ಲಿ ಕಮ್ಯುನಿಸ್ಟ್‌ ಪ್ರಭಾವ ಕಡಿಮೆಯಾಗುತ್ತಾ ಹೋಯಿತು. ಕಾರಣವೆಂದರೆ ಸರ್ಕಾರವು ಕಮ್ಯುನಿಸ್ಟ್‌ ನಾಯಕರನ್ನು ಸೆರೆ ಹಿಡಿಯಲಾರಂಭಿಸಿತು. ಹೀಗಾಗಿ ಅನೇಕ ನುರಿತ ಕಾರ್ಮಿಕ ನಾಯಕರು ಸಂಘಗಳಿಂದ ಹೊರಹೋದರು. ೧೯೨೮ರ ಏಪ್ರಿಲ್ ೨೩ ರಂದು ಮುಂಬಯಿ ಮುಷ್ಕರದಲ್ಲಿ ೧೧/೨ ಲಕ್ಷ ಕಾರ್ಮಿಕರು ಭಾಗವಹಿಸಿದ್ದರು. ಕಾರ್ಮಿಕರು ಹಳ್ಳಿ ಹಳ್ಳಿಗಳಲ್ಲಿ ಮುಷ್ಕರಕ್ಕೆ ಸಹಾನುಭೂತಿ ಗಳಿಸಲು ಪ್ರಚಾರ ಮಾಡಿ ಹಳ್ಳಿ ಮತ್ತು ನಗರಗಳ ಸಾರ್ವಜನಿಕರಿಂದ ಮುಷ್ಕರಕಾರರ ನೆರವಿಗೆ ಧನಧಾನ್ಯ ಸಂಗ್ರಹಿಸಿ ೮೦ ಸಾವಿರ ಕಾರ್ಮಿಕರಿಗೆ ಪರಿಹಾರ ದೊರಕಿಸಿದರು. ೧೯೨೯ರಲ್ಲಿ ಕಮ್ಯುನಿಸ್ಟ್‌ರು AITUCಯಿಂದ ಹೊರ ನಡೆದರು. ಅದೇ ರೀತಿ ೧೯೩೧ರಲ್ಲೂ ಎರಡನೇ ಬಾರಿಯ ವಿಭಜನೆಗೊಂಡಿತು. ಈ ವಿಭಜಿತ ಗುಂಪುಗಳನ್ನು ಒಗ್ಗೂಡಿಸಲು ೧೯೩೧-೩೨ರಲ್ಲಿ ಪ್ರಯತ್ನಗಳು ನಡೆದು ಹೊಸ ರಾಷ್ಟ್ರೀಯ ಟ್ರೇಡ್ ಯೂನಿಯನ್ ಫೆಡರೇಷನ್ ಅಸ್ತಿತ್ವಕ್ಕೆ ಬಂದಿತು. ಅದರ ನೇತೃತ್ವದಲ್ಲಿ ಎಲ್ಲಾ ಗುಂಪುಗಳು ಸೇರಿ ೧೯೩೮ರಲ್ಲಿ ನಾಗಪುರದಲ್ಲಿ ಅಧಿವೇಶನ ನಡೆಸಿದವು ಮತ್ತು ೧೯೪೦ರಲ್ಲಿ ಹೊಸ ಸಂಸ್ಥೆ ರಾಷ್ಟ್ರೀಯ ಟ್ರೇಡ್ ಯೂನಿಯನ್ ಫೆಡರೇಶನ್‌ನನ್ನು ಕೈಬಿಟ್ಟು ಅದರ ಕಾರ್ಮಿಕ ಒಕ್ಕೂಟಗಳನ್ನು ಅಖಿಲಭಾರತ ಟ್ರೇಡ್ ಯೂನಿಯನ್ ಕಾಂಗ್ರೆಸ್‌ನಲ್ಲಿ ಲೀನಗೊಳಿಸಲಾಯಿತು.
೧೯೩೪ರ ನಂತರ ಹೆಚ್ಚು ಕೈಗಾರಿಕೆಗಳು ಸ್ಥಾಪನೆಯಾದುದು ಮತ್ತು ಕಾರ್ಮಿಕ ಒಕ್ಕೂಟಗಳು ಒಂದಾದುದು ಚಳುವಳಿಯ ಚೇತರಿಕೆಗೆ ಕಾರಣವಾಯಿತು. ಹಾಗೆಯೇ ಕಾರ್ಮಿಕ ಸಂಘಗಳ ಮತ್ತು ಸದಸ್ಯರ ಸಂಖ್ಯೆಯೂ ಹೆಚ್ಚಿತು. ಉದಾ: ೧೯೩೭ರಲ್ಲಿ ೨೭೧ ಕಾರ್ಮಿಕ ಸಂಘಗಳಿದ್ದು, ೨,೬೧,೦೪೭ ಮಂದಿ ಸದಸ್ಯರಿದ್ದುದು ೧೯೩೯ರಲ್ಲಿ ೫೬೨ ಸಂಘಗಳಿಗೂ, ೩,೯೯,೧೫೯ ಸದಸ್ಯತ್ವಕ್ಕೂ ಏರಿತು. ಇದಕ್ಕೆ ಕಾರಣ ಕಾಂಗ್ರೆಸ್ ಅನೇಕ ಪ್ರಾಂತ್ಯಗಳಲ್ಲಿ ಅಧಿಕಾರಕ್ಕೆ ಬಂದುದು ಮತ್ತು ಆ ಮಂತ್ರಿಮಂಡಲಗಳು ಕಾರ್ಮಿಕರ ಪರವಾದ ನಿಲುವು ತಳೆದುದು ಒಂದು ಕಾರಣವೆನ್ನಬಹುದು. ಆದರೆ ಎಲ್ಲಾ ಪ್ರಾಂತೀಯ ಕಾಂಗ್ರೆಸ್ ಮಂತ್ರಿಮಂಡಲಗಳು ಕಾರ್ಮಿಕರ ಪರವಾಗಿರಲಿಲ್ಲ. ೧೯೩೮ರಲ್ಲಿ ಮುಂಬಯಿ ಪ್ರಾಂತ ಸರ್ಕಾರವು ಕಾರ್ಮಿಕ ವಿವಾದ ಕಾಯಿದೆ ಜಾರಿಮಾಡಿ ಅದರ ಪ್ರಕಾರ ಕಾರ್ಮಿಕ ವಿವಾದಗಳ ಮೇಲೆ ಕಡ್ಡಾಯ ಪಂಚಾಯ್ತಿ ಪದ್ಧತಿ ಹೇರಿ, ವಿವಾದ ಪಂಚಾಯ್ತಿಯ ಮುಂದಿರುವಾಗ ಮುಷ್ಕರವನ್ನು ನಿಷೇಧಿಸಿತು. ಅಕ್ರಮ ಮುಷ್ಕರಕ್ಕೆ ಆರು ತಿಂಗಳ ಶಿಕ್ಷೆ ವಿಧಿಸಿತು. ಕಾರ್ಮಿಕ ಸಂಘಗಳ ನೋಂದಣಿಯ ಬಗ್ಗೆ ಬಿಗಿ ನಿಲುವು ತಾಳಿತು. ೧೯೩೯ರ ವಿಶ್ವಯುದ್ಧವನ್ನು ಕಮ್ಯುನಿಸ್ಟರು ವಿರೋಧಿಸಿದರು. ಯುದ್ಧ ಅವಧಿಯಲ್ಲಿ ಆಹಾರ ಧಾನ್ಯ ಕೊರತೆ, ಬೆಲೆ ಏರಿಕೆಯಿಂದ ಕಷ್ಟಕ್ಕೆ ಸಿಲುಕಿ ವೇತನ ಏರಿಕೆ, ನ್ಯಾಯ ಬೆಲೆಯಲ್ಲಿ ಧಾನ್ಯ ಸರಬರಾಜು ಮುಂತಾದ ವಿಷಯಗಳ ಮೇಲೆ ಮುಸ್ಕರಗಳು ನಡೆದವು. ೧೯೪೧ರಲ್ಲಿ ಲಾಹೋರ್‌ನಲ್ಲಿ ಕಾರ್ಮಿಕ ಸಂಘಗಳು ಅಧಿವೇಶನ ನಡೆಸಿ ಹೊಸ “ಇಂಡಿಯನ್ ಫೆಡರೇಶನ್ ಆಫ್ ಲೇಬರ್” ಎಂಬ ಸಂಸ್ಥೆ ಕಟ್ಟಿದರು. ಇದರ ಉದ್ದೇಶ ಸ್ವತಂತ್ರ ಕಾರ್ಮಿಕ ಚಳುವಳಿಯನ್ನು ಉತ್ತಮ ಕಾರ್ಯವೆಸಗುವ ನೆಲೆಗಟ್ಟಿನ ಮತ್ತು ಜನಾಂದೋಲನ ಚಟುವಟಿಕೆ ಕೈಗೊಳ್ಳುವುದೇ ಆಗಿತ್ತು. ೧೯೪೦ರ ನಂತರ ಕಮ್ಯುನಿಸ್ಟ್‌ರು ರಷ್ಯಾದ ವಿದೇಶಾಂಗ ನೀತಿ ಬದಲಾದುದಕ್ಕೆ ಯುದ್ದಕ್ಕೆ ಬೆಂಬಲ ತೋರಿಸಿ ಕಾರ್ಮಿಕ ಚಳುವಳಿವಯಿಂದ ಹಿಂದೆ ಸರಿದರು. ಮುಂದಿನ ೧೯೪೨ರ ಕ್ವಿಟ್‌ಇಂಡಿಯಾ ಚಳುವಳಿಯಲ್ಲಿ ಅನೇಕ ನಾಯಕರು ಸೆರೆಯಾಳಾದರೂ ಕಾರ್ಮಿಕ ಸಂಘಗಳ ಚಳುವಳಿ ಇತಿಹಾಸದಲ್ಲಿ ಪ್ರಮುಖ ಘಟ್ಟವೆಂದರೆ ೧೯೪೪ರ ಮೇನಲ್ಲಿ ಸ್ಥಾಪಿತವಾದ “ಇಂಡಿಯನ್ ನ್ಯಾಷನಲ್ ಟ್ರೇಡ್ ಯೂನಿಯನ್ ಕಾಂಗ್ರೆಸ್” ಈ ಸಂಸ್ಥೆಯು ರಾಷ್ಟ್ರೀಯ ಚಳುವಳಿಯಲ್ಲಿ ಭಾಗವಹಿಸುತ್ತಾ ಗಾಂಧಿ ತತ್ವದ ಆಧಾರದ ಮೇಲೆ ಕಾರ್ಮಿಕ ಚಳುವಳಿಯನ್ನು ಮುಂದುವರಿಸಿಕೊಂಡು ಹೋಯಿತು. ೧೯೪೬-೪೭ ರ ವೇಳೆಗೆ ನಮೂದಿತ ಕಾರ್ಮಿಕ ಸಂಘಗಳು ೧೯೨೫ ಇದ್ದು ೧೩,೩೧,೯೬೨ ಸದಸ್ಯರಿದ್ದರು. ಹೀಗೆ ಈ ಅವಧಿಯಲ್ಲಿ ಕಾರ್ಮಿಕ ಸಂಘಗಳು ೧೯೨೫ ಇದ್ದು ೧೩,೩೧,೯೬೨ ಸದಸ್ಯರಿದ್ದರು. ಹೀಗೆ ಈ ಅವಧಿಯಲ್ಲಿ ಕಾರ್ಮಿಕ ಸಂಘಗಳ ಚಳುವಳಿಯು ಪ್ರಗತಿ ಪರವಾಗಿ ಮುಂದುವರಿಯಿತು. ಈ ಚಳುವಳಿಯ ಬಹುಮುಖ್ಯ ದುರ್ಬಲತೆಯೆಂದರೆ ಹೆಚ್ಚಿನ ಕಾರ್ಮಿಕರು ಅವಿದ್ಯಾವಂತರಾಗಿದ್ದುದು, ಈ ಕಾರ್ಮಿಕರು ಹೊರಗಿನ ನಾಯಕತ್ವವನ್ನು ಬಯಸಿದುದು ಮತ್ತು ರಾಜಕೀಯ ಚಟುವಟಿಕೆಯ ಚಳುವಳಿಯಲ್ಲಿ ಪ್ರವೇಶಿಸಿದುದ್ದು ಈ ಚಳುವಳಿಯ ಕುಂಠಿತಕ್ಕೆ ಕಾರಣವಾಯಿತು.
6-1-2
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಆರು – ವಸಾಹತುಕಾಲದ ಸಾಹಿತ್ಯ, ಸಂಸ್ಕೃತಿ ಮತ್ತು ಪ್ರಭಾವ (೩)
ಬ್ಯಾಂಕಿಂಗ್ ಉದ್ಯಮದ ಬೆಳವಣಿಗೆಗೆ
ಆರ್ಥಿಕ ವ್ಯವಸ್ಥೆಯಲ್ಲಿ ಬ್ಯಾಂಕುಗಳು ತುಂಬಾ ಮುಖ್ಯ ಪಾತ್ರವಹಿಸುತ್ತವೆ. ಆರ್ಥಿಕ ಚಟುವಟಿಕೆ ಎಲ್ಲಿರುತ್ತದೆಯೋ ಅಲ್ಲಿ ಬ್ಯಾಂಕುಗಳಿರುತ್ತವೆ. ಬ್ಯಾಂಕು ಎಲ್ಲಾ ಆರ್ಥಿಕ ಚಟುವಟಿಕೆಯನ್ನು ಹತೋಟಿಯಲ್ಲಿಡುತ್ತದೆ. ಅಲ್ಲದೇ ಆರ್ಥಿಕ ಚಟುವಟಿಕೆಗಳಾದ ವ್ಯಾಪಾರ, ವಾಣಿಜ್ಯ ಮುಂತಾದ ಚಟುವಟಿಕೆಯೊಡನೆ ನಿಕಟವಾದ ಸಂಪರ್ಕವನ್ನು ಇಟ್ಟುಕೊಂಡಿರುತ್ತದೆ. ಇಂತಹ ಬ್ಯಾಂಕಿಂಗ್ ಉದ್ಯಮವು ಯಾವ ರೀತಿ ತನ್ನ ಬೆಳವಣಿಗೆಯನ್ನು ಕಂಡಿತು ಎಂಬುದನ್ನು ತಿಳಿದು ಕೊಳ್ಳುವುದು ಅವಶ್ಯಕ.
ಏಜೆನ್ಸಿ ಮಳಿಗೆಗಳು: ಬಾಂಬೆ ಮತ್ತು ಕಲ್ಕತ್ತಾ ನಗರಗಳಲ್ಲಿ ಏಜೆನ್ಸಿ ಮಳಿಗೆಯನ್ನು ಮ್ಯಾನೇಜಿಂಗ್ ಏಜೆಂಟರುಗಳು ಸ್ಥಾಪಿಸುವುದರ ಮೂಲಕ ಬ್ಯಾಂಕಿಂಗ್ ಉದ್ಯಮದ ಬೆಳವಣಿಗೆಗೆ ಅಡಿಪಾಯವನ್ನು ಹಾಕಿದರು. ಏಜೆನ್ಸಿ ಮಳಿಗೆಯನ್ನು ತೆರೆಯುವ ಉದ್ದೇಶ ವ್ಯಾಪಾರ, ವ್ಯವಹಾರಕ್ಕೆ ಸಹಾಯ ಮಾಡುವುದು ಮತ್ತು ಹಣವನ್ನು ಚಲಾವಣೆ ಮಾಡುವುದೇ ಆಗಿತ್ತು. ಆದರೆ ೧೮೨೯-೩೨ ರ ಅವಧಿಯಲ್ಲಿ ಭಾರತದ ಆರ್ಥಿಕ ವ್ಯವಸ್ಥೆಯಲ್ಲಿ ಉಂಟಾದ ವಾಣಿಜ್ಯ ಬಿಕ್ಕಟ್ಟು ಈ ಬ್ಯಾಂಕ್‌ಗಳಿಗೆ ಯಾವುದೇ ತೆರನಾದ ಲಾಭಕರವಾಗದೇ ವಿಫಲವಾಗಿ ೧೮೨೯-೩೨ ರ ಅವಧಿಯಲ್ಲಿ ಭಾರತದ ಆರ್ಥಿಕ ಕ್ಷೇತ್ರದಿಂದ ನಿರ್ಗಮಸಿದವು.
ಜಾಯಿಂಟ್ ಸ್ಟಾಕ್ ಬ್ಯಾಂಕ್ : ಏಜೆನ್ಸಿ ಮಳಿಗೆಗಳ ನಂತರ ಜಾಯಿಂಟ್ ಸ್ಟಾಕ್ ಬ್ಯಾಂಕುಗಳು ಬೆಳವಣಿಗೆಯಾದವು. ೧೭೩೦ರಲ್ಲಿ ಕಲ್ಕತ್ತಾದ “ಹಿಂದುಸ್ತಾನ್” ತನ್ನ ಬ್ಯಾಂಕಿಂಗ್ ಉದ್ಯಮವನ್ನು ಪ್ರಾರಂಭಿಸಿತು. ಉಳಿದ ಇನ್ನಿತರ ಬ್ಯಾಂಕ್‌ಗಳು ಇದರ ಚಟುವಟಿಕೆಯನ್ನೇ ಅನುಸರಿಸಿದವು. ಆದರೆ ಇದು ಸಹ ೧೮೨೯-೩೨ ರ ಮುಂದುವರಿದ ಏಜೆನ್ಸಿ ಮಳಿಗೆಗಳ ಜೊತೆಯಲ್ಲೇ ತಮ್ಮ ಕೆಲಸವನ್ನು ನಿಲ್ಲಿಸಿದವು.
ಪ್ರಾಂತೀಯ ಬ್ಯಾಂಕು : ಪ್ರಾಂತೀಯ ರಾಜಧಾನಿಗಳಲ್ಲಿ ಈ ಬ್ಯಾಂಕುಗಳು ಸ್ಥಾಪನೆಯಾಗುವುದರ ಮೂಲಕ ಬ್ಯಾಂಕುಗಳ ಉದ್ಯಮದ ಬೆಳವಣಿಗೆಯು ಮೂರನೇ ಹಂತವನ್ನು ಮುಟ್ಟಿತು. ೧೮೦೬ರಲ್ಲಿ ಈ ರೀತಿಯ ಪ್ರಾಂತೀಯ ಬ್ಯಾಂಕು ಬಂಗಾಳದಲ್ಲಿ ಸ್ಥಾಪನೆಯಾಯಿತು. ಬಾಂಬೆಯಲ್ಲಿ ೧೮೪೦ರಲ್ಲಿ ಮದ್ರಾಸಿನಲ್ಲಿ ೧೮೪೩ರಲ್ಲಿ ಈ ಬ್ಯಾಂಕುಗಳು ಸ್ಥಾಪನೆಯಾದವು. ಈ ಬ್ಯಾಂಕುಗಳು ತಮ್ಮ ಬ್ಯಾಂಕ್ ಬೆಳವಣಿಗೆಯ ಉದ್ಯಮಕ್ಕೆ ಬಂಡವಾಳವನ್ನು ಒದಗಿಸಿ ಕೊಟ್ಟಿದ್ದ ಸರ್ಕಾರದೊಂದಿಗೆ ನಿಕಟ ಸಂಪರ್ಕವನ್ನು ಹೊಂದಿದ್ದವು. ಸರ್ಕಾರಿ ಬ್ಯಾಂಕುಗಳ ಏಕಸ್ವಾಮ್ಯ ಮತ್ತು ನೋಟುಗಳನ್ನು ಚಲಾವಣೆಗೆ ತರುವ ಹಕ್ಕನ್ನು ಈ ಬ್ಯಾಂಕುಗಳು ಹೊಂದಿದ್ದವು. ಅಂದರೆ ಈ ಪ್ರಾಂತೀಯ ಬ್ಯಾಂಕಿಗಿದ್ದ ಸ್ಥಾನ ಒಂದು ರೀತಿಯ ಕೇಂದ್ರ ಬ್ಯಾಂಕಿಗಿದ್ದ ಸ್ಥಾನವೇ ಆಗಿತ್ತು. ಈ ಬ್ಯಾಂಕುಗಳು ಕೇವಲ “ಈಸ್ಟ್ ಇಂಡಿಯಾ ಕಂಪನಿಯ ಚಟುವಟಿಕೆಗೆ ಮತ್ತು ಬ್ರಿಟಿಷ್ ವ್ಯಾಪಾರಿಗಳ ಅನುಕೂಲಕ್ಕೋಸ್ಕರ ಇದ್ದವೆಂದೇ ಹೇಳಬಹುದು. ೧೮೯೬ರಲ್ಲಿ ಈ ಬ್ಯಾಂಕುಗಳಿಂದ ನೋಟನ್ನು ಚಲವಾಣೆಗೆ ತರುವ ಹಕ್ಕನ್ನು ವಾಪಸ್ಸು ಕಸಿದುಕೊಳ್ಳಲಾಯಿತು.
ಹೊಸ ಜಾಯಿಂಟ್ ಸ್ಟಾಕ್ ಬ್ಯಾಂಕ್ : ಷೇರುದಾರರು ಒಂದು ನಿಗದಿಯಾದ ಮೊತ್ತದ ಹಣವನ್ನು ಠೇವಣಿಯಾಗಿಟ್ಟುಕೊಂಡು ನಡೆಸುವ ಬ್ಯಾಂಕೇ ಈ ಹೊಸ ಜಾಯಿಂಟ್ ಸ್ಟಾಕ್ ಬ್ಯಾಂಕ್. ೧೮೩೦-೬೦ರ ಸಮಯದಲ್ಲಿಯೇ ಸುಮಾರು ೧೨ ಹೊಸ ಜಾಯಿಂಟ್ ಸ್ಟಾಕ್ ಬ್ಯಾಂಕುಗಳು ಪ್ರಾರಂಭವಾದವು. ನಂತರ ೧೮೯೧ರಲ್ಲಿ ಔದ್‌ ಕಮರ್ಷಿಯಲ್ ಬ್ಯಾಂಕ್, ೧೮೯೪ರಲ್ಲಿ ಪಂಜಾಬ್ ನ್ಯಾಷನಲ್ ಬ್ಯಾಂಕ್ ಪ್ರಾರಂಭವಾದವು. ಆದರೆ ಈ ಬ್ಯಾಂಕ್‌ನಲ್ಲಿ ಕೆಲವರು ಮಾಡಿದ ಮೋಸದಿಂದ ಇದರಲ್ಲಿ ೬ ಬ್ಯಾಂಕುಗಳು ಹಾಳಾದವು. ಹೀಗಾಗಿ ಈ ಹೊಸ ಜಾಯಿಂಟ್ ಸ್ಟಾಕ್ ಬ್ಯಾಂಕ್ ಉದ್ಯಮವು ಅಷ್ಟಾಗಿ ಬೆಳವಣಿಗೆ ಹೊಂದಲಿಲ್ಲ.
೧೮೬೦–೧೯೦೦ ರ ಬ್ಯಾಂಕ್ ಉದ್ಯಮದ ಬೆಳವಣಿಗೆಯ ಸಾಧಾರಣ ಪ್ರಗತಿ : ಈ ಅವಧಿಯಲ್ಲಿ ಈ ಹೊಸ ಜಾಯಿಂಟ್ ಸ್ಟಾಕ್ ಬ್ಯಾಂಕುಗಳು ಸಾಧಾರಣ ಪ್ರಗತಿ ಕಂಡವು. ಕಾರಣ ಮಿತವಾದ ಹೊಣೆಗಾರಿಕೆಯ ನೀತಿಯನ್ನು ೧೮೬೦ರಲ್ಲಿ ಅಳವಡಿಸಿಕೊಳ್ಳಲಾಯಿತು. ೧೮೬೩- ೬೫ರ ಸಮಯದಲ್ಲಿ ಸುಮಾರು ೨೫ ಹೊಸ ಜಾಯಿಂಟ್ ಬ್ಯಾಂಕ್‌ಗಳು ಸ್ಥಾಪನೆಯಾದವು. ಆದರೆ ಯಾವುದೇ ರೀತಿಯ ಲಾಭಕರ ವ್ಯವಹಾರವಾಗದೇ ಇದ್ದರೂ, ಈ ಜಾಯಿಂಟ್ ಸ್ಟಾಕ್ ಬ್ಯಾಂಕ್‌ಗಳ ಸಂಖ್ಯೆಯ ಒಟ್ಟು ಬಂಡವಾಳ ೮೨ ಲಕ್ಷವಿದ್ದಿತು. ನಂತರ ಈ ಬ್ಯಾಂಕುಗಳ ಬೆಲೆ ಏರಿಕೆ, ಬ್ಯಾಂಕ್ ನಡೆಸುವವರಲ್ಲಿದ್ದಂತಹ ಬೇಜವಾಬ್ದಾರಿ, ವಿನಿಮಯ ಬ್ಯಾಂಕುಗಳ ಬೆಲೆ ಏರಿಕೆ, ಬ್ಯಾಂಕ್ ನಡೆಸುವವರಲ್ಲಿದ್ದಂತಹ ಬೇಜವಾಬ್ದಾರಿ, ವಿನಿಮಯ ಬ್ಯಾಂಕುಗಳ ಪೈಪೋಟಿ, ಬಂಡವಾಳದ ಕೊರತೆ, ಸರ್ಕಾರದ ಬೆಂಬಲವಿಲ್ಲದೇ ಹೋದುದರಿಂದಲೂ ಮತ್ತು ಬ್ಯಾಂಕ್ ಮೇಲ್ವಿಚಾರಕರು ಠೇವಣಿಯ ಹಣವನ್ನು ದುರುಪಯೋಗಪಡಿಸಿಕೊಂಡಿದ್ದರಿಂದ ಈ ಬ್ಯಾಂಕ್ ಉದ್ದಿಮೆಯು ತನ್ನ ಬೆಳವಣಿಗೆಯಲ್ಲಿ ಜನಪ್ರಿಯತೆಯನ್ನು ಕಳೆದುಕೊಂಡು ಕುಂಠಿತಗೊಂಡಿತು.
ಇಂಪಿರಿಯಲ್ ಬ್ಯಾಂಕ್ ೧೯೨೦–೨೧ : ೧೯೨೧ರಲ್ಲಿ ೩ ಪ್ರಾಂತೀಯ ಬ್ಯಾಂಕುಗಳು ಒಂದುಗೂಡಿ “ಇಂಪೀರಿಯಲ್ ಬ್ಯಾಂಕ್ ಆಫ್ ಇಂಡಿಯಾ” ಎಂಬ ಒಂದು ದೊಡ್ಡ ಬ್ಯಾಂಕನ್ನು ಸ್ಥಾಪಿಸಲಾಯಿತು. ಈ ಬ್ಯಾಂಕು ಸುಮಾರು ತನ್ನ ೪೫೩ ಬ್ರಾಂಚನ್ನು ತೆರೆಯಿತು. ಇದನ್ನು ೧೯೫೫ರಲ್ಲಿ ರಾಷ್ಟ್ರೀಕರಣಗೊಳಿಸಲಾಯಿತು. ಅಂದಿನ ಇಂಪೀರಿಯಲ್ ಬ್ಯಾಂಕನ್ನೇ ಈಗ “ಸ್ಟೇಟ್ ಬ್ಯಾಂಕ್ ಆಫ್ ಇಂಡಿಯಾ” ಎಂದು ಹೆಸರಿಡಲಾಗಿದೆ. ಇದು ಇತರ ಬ್ಯಾಂಕನ್ನು ನಿರ್ವಹಿಸುವ ಅಧಿಕಾರವನ್ನು ಹೊಂದಿತ್ತು. ಆದರೆ ೧೮೬೨ರಲ್ಲಿ ಈ ಅಧಿಕಾರವನ್ನು ಕಿತ್ತುಕೊಳ್ಳಲಾಯಿತು. ನಂತರ ಈ ಬ್ಯಾಂಕು ಯೂರೋಪಿಯನ್ನರ ಅಧೀನಕ್ಕೆ ಒಳಪಟ್ಟಿತು. ಆದ್ದರಿಂದ ಈ ಬ್ಯಾಂಕಿನಲ್ಲಿದ್ದ ದೊಡ್ಡ ಹುದ್ದೆಗಳು ಯೂರೋಪಿಯನ್ನರಿಗೆ ಮೀಸಲಾಗಿದ್ದವು.
ರಿಸರ್ವ್ ಬ್ಯಾಂಕ್ : ೧೯೩೫ರಲ್ಲಿ ಸ್ಥಾಪನೆಯಾದ ರಿಸರ್ವ್‌ಬ್ಯಾಂಕ್, ಬ್ಯಾಂಕ್ ಉದ್ಯಮಗಳ ಬೆಳವಣಿಗೆಯ ಅಡಿಗಲ್ಲಾಯಿತು. ಇದು ಜನರ ಆರ್ಥಿಕ ಚಟುವಟಿಕೆಯನ್ನು ಬದಲಾಯಿಸಿತಲ್ಲದೇ ಬ್ಯಾಂಕುಗಳ ಬ್ಯಾಂಕಾಗಿಯೂ ಕೆಲಸ ಮಾಡಲಾರಂಭಿಸಿತು. ಇತರ ಬ್ಯಾಂಕುಗಳ ದೋಷವನ್ನು ಹೋಗಲಾಡಿಸುವ ಕಾರ್ಯದ ಜೊತೆಗೆ ನೋಟುಗಳನ್ನು ಮುದ್ರಿಸಿ ಚಲಾವಣೆಗೆ ತರುವ ಬ್ಯಾಂಕುಗಳ ಬ್ಯಾಂಕಾಗಿ, ಸರ್ಕಾರದ ಬ್ಯಾಂಕಾಗಿ, ವಿದೇಶಿ ವಿನಿಮಯದಂತಹ ಮಹತ್ತರ ಕಾರ್ಯವನ್ನು ನಿರ್ವಹಿಸಲಾರಂಭಿಸಿತು. ಅಲ್ಲದೇ ಇಂಪೀರಿಯಲ್ ಬ್ಯಾಂಕ್ ಹಿಂದೆ ನಿರ್ವಹಿಸುತ್ತಿದ್ದ ಆ ಕೆಲಸ ಕಾರ್ಯವನ್ನು ತಾನೇ ವಹಿಸಿಕೊಂಡಿತು. ಇತರ ಎಲ್ಲಾ ಬ್ಯಾಂಕುಗಳು ತನ್ನ ಆದೇಶವನ್ನು ಪಾಲಿಸುವಂತಹ ಅಧಿಕಾರವನ್ನು ರಿಸರ್ವ್‌ ಬ್ಯಾಂಕ್ ಹೊಂದಿದೆ.
ಜಾಯಿಂಟ್ ಸ್ಟಾಕ್ ಬ್ಯಾಂಕುಗಳ ಮರು ಬೆಳವಣಿಗೆ : ೧೯೧೩-೨೩ ರ ಅವಧಿಯಲ್ಲಿ ಜಾಯಿಂಟ್ ಸ್ಟಾಕ್ ಬ್ಯಾಂಕಗಳು ಪುನಃ ತಮ್ಮ ಕಾರ್ಯಾರಂಭವನ್ನು ಮಾಡಲಾರಂಭಿಸಿದವು. ಏಕೆಂದರೆ ಈ ಸಮಯದಲ್ಲಿ ಮೊದಲನೆ ಮಹಾ ಯುದ್ಧವು ಪ್ರಾರಂಭವಾಗಿ ಆರ್ಥಿಕ ಚಟುವಟಿಕೆಗಳು ಬಿರುಸಾಗಿದ್ದವು. ಈ ಬ್ಯಾಂಕುಗಳ ಠೇವಣೀ ೫೬ ಕೋಟಿಯಿಂದ ೮೦ ಕೋಟಿಗೂ, ೧೯೨೧ ರಿಂದ ೧೯೩೭ ರ ಹೊತ್ತಿಗೆ ೧೦೯ ಕೋಟಿ ರೂ. ಗಳಿಗೇರಿ ಈ ಬ್ಯಾಂಕುಗಳ ಬೆಳವಣಿಗೆಯಾಯಿತು. ಜೊತೆಗೆ ಪ್ರತಿಯೊಂದು ಜಾಯಿಂಟ್ ಸ್ಟಾಕ್ ಬ್ಯಾಂಕುಗಳಲ್ಲಿ ಒಂದು ಲಕ್ಷ ಬಂಡವಾಳವಿರುತ್ತಿತ್ತು. ಅಲ್ಲದೇ ೧೪೦೦ ಚಿಕ್ಕ ಬ್ಯಾಂಕುಗಳು ಇದ್ದವು. ಇದೇ ಸಮಯದಲ್ಲಿ ಇಂಪೀರಿಯಲ್ ಬ್ಯಾಂಕ್ ೧೯೩೭ ರ ಹೊತ್ತಿಗೆ ತನ್ನ ೧೫೧ ಶಾಖೆಯನ್ನು ತೆರೆಯಿತು.
ವಿನಿಮಯ ಬ್ಯಾಂಕ್ : ಮೊದಲು ಈ ಬ್ಯಾಂಕು ಠೇವಣಿ ಇಟ್ಟುಕೊಳ್ಳುವ ಮತ್ತು ಭದ್ರತೆ ಒದಗಿಸುವ ಕೆಲಸವನ್ನು ಮಾಡುತ್ತಿತ್ತು. ೧೯೩೦ರ ನಂತರ ಪ್ರತಿಯೊಂದು ಬ್ಯಾಂಕಿನ ಹಣದ ವಿನಿಮಯ ಕಾರ್ಯವನ್ನು ಈ ಬ್ಯಾಂಕು ಮಾಡಲಾರಂಭಿಸಿತು. ಬ್ಯಾಂಕುಗಳು, ಯಾವ ದೇಶದಲ್ಲೇ ಇರಲಿ, ವ್ಯಕ್ತಿಯು ಈ ಬ್ಯಾಂಕಿನಲ್ಲಿ ಬಂದು ಹಣವನ್ನು ತನ್ನ ಬ್ಯಾಂಕಿನ ಖಾತೆಯ ಮೂಲಕ ವಿನಿಮಯ ಮಾಡಿಕೊಳ್ಳುವಂತಹ ಕಾರ್ಯವನ್ನು ನಿರ್ವಹಿಸಲಾರಂಭಿಸಿತು.
ಸ್ವಾತಂತ್ರ್ಯ ನಂತರ ಬ್ಯಾಂಕ್ ಉದ್ಯಮದ ಬೆಳವಣಿಗೆ
ಕೇಂದ್ರೀಯ ಬ್ಯಾಂಕ್ : ೧೯೪೭ ದಿಂದ ಈ ಬ್ಯಾಂಕಿಂಗ್ ವ್ಯವಸ್ಥೆಯಲ್ಲಿ ಕೆಲವು ಗಮನಾರ್ಹ ಬೆಳವಣಿಗೆಯಾಯಿತು. ೧೯೪೮ರಲ್ಲಿ ರಿಸರ್ವ್‌ ಬ್ಯಾಂಕನ್ನು ರಾಷ್ಟ್ರೀಕರಣಗೊಳಿಸಲಾಯಿತು. ೧೯೪೯ ರ ಬ್ಯಾಂಕಿಂಗ್ ಕಾಯ್ದೆ ಪ್ರಕಾರ ರೇಟ್ ಮತ್ತು ತೆರೆದ ಮಾರುಕಟ್ಟೆ ವ್ಯವಸ್ಥೆಯ ಬಗ್ಗೆ ಕೆಲವು ತಿದ್ದುಪಡಿ ಮಾಡಲಾಯಿತು.
ವಾಣಿಜ್ಯ ಬ್ಯಾಂಕುಗಳು : ೧೯೪೯ ರಿಂದ ೬೫ ರ ಅವಧಿಯಲ್ಲಿ ೪೪೫ ಶಾಖೆಯನ್ನು ಹೊಂದಿದ್ದ ಈ ಬ್ಯಾಂಕುಗಳ ಸಂಖ್ಯೆ ೧೦೯ ಬ್ಯಾಂಕುಗಳಿಗಿಳಿಯಿತು. ಕೆಲವು ಸಣ್ಣ ಪುಟ್ಟ ಬ್ಯಾಂಕ್‌ಗಳು ಒಂದುಗೂಡಿ ದೊಡ್ಡ ಬ್ಯಾಂಕ್‌ಗಳಾದವು. ಈ ವಾಣಿಜ್ಯ ಬ್ಯಾಂಕ್‌ಗಳು ೧೯೨೯ರಲ್ಲಿ ರಾಷ್ಟ್ರೀಕರಣಕ್ಕೆ ಒಳಗಾದವು. ಆ ಸಮಯದಲ್ಲಿ ರಾಷ್ಟ್ರೀಕರಣದ ಪ್ರತಿಯೊಂದು ಬ್ಯಾಂಕಿನಲ್ಲಿ ೫೦ ಕೋಟಿ ರೂಪಾಯಿಗಳ ಠೇವಣಿಯಿತ್ತು.
ಸಹಕಾರ ಬ್ಯಾಂಕ್ : ೧೯೫೭ರಿಂದ ನಮ್ಮ ದೇಶದಲ್ಲಿ ಈ ಬ್ಯಾಂಕುಗಳು ರೂಪುಗೊಂಡವು ಈ ಬ್ಯಾಂಕುಗಳನ್ನು ಸ್ಥಳೀಯ ಬ್ಯಾಂಕುಗಳೆಂತಲೂ ಸಹ ಹೇಳಬಹುದು. ಇವು ಕಡಿಮೆ ಬಡ್ಡಿಯನ್ನು ತೆಗೆದುಕೊಂಡು, ವ್ಯವಸಾಯದಾರರಿಗೆ, ಕೈ ಕಸುಬುದಾರರಿಗೆ ಸಾಲ ನೀಡಲಾರಂಭಿಸಿದವು. ಹೀಗೆ ಹಂತ ಹಂತವಾಗಿ ಬ್ಯಾಂಕ್ ಉದ್ಯಮವು ರೂಪುಗೊಂಡು ಇಂದಿನ ಸ್ಥಿತಿಯನ್ನು ತಲುಪಿವೆ.
ನಾಣ್ಯ ವ್ಯವಸ್ಥೆ : ಬ್ರಿಟಿಷರು ಭಾರತಕ್ಕೆ ಬರುವದಕ್ಕಿಂತ ಮುಂಚೆ ಭಾರತದ ನಾಣ್ಯ ಪದ್ಧತಿಯ ವ್ಯವಸ್ಥೆ ಅಸಮರ್ಪಕವಾಗಿತ್ತು. ಭಾರತ ಹಲವಾರು ರಾಜ್ಯಗಳಿಂದ ಕೂಡಿದ್ದು ಪ್ರತಿಯೊಂದು ರಾಜ್ಯವು ತನ್ನದೇ ಆದ ಸ್ವತಂತ್ರ ನಾಣ್ಯ ವ್ಯವಸ್ಥೆಯನ್ನು ಚಲಾವಣೆಯಲ್ಲಿ ತಂದಿದ್ದವು. ಸರ್ಕಾರಿ ವರದಿಯೊಂದರಂತೆ ಭಾರತದಲ್ಲಿ ಆಗ ೯೯೪ ವಿವಿಧ ರೀತಿಯ ನಾಣ್ಯಗಳು ಚಲಾವಣೆಯಲ್ಲಿದ್ದವು. ಇವುಗಳು ಉತ್ತಮ ಗುಣಮಟ್ಟದಿಂದ ಕೂಡಿರದೇ ಅವುಗಳ ದರದಲ್ಲಿ ವ್ಯವಸ್ಥೆಯಿಂದ ಭಾರತದ ವಿದೇಶಿ ವ್ಯಾಪಾರವೂ ಸಹ ಅಸಮತೋಲನೆಯಿಂದ ಕೂಡಿತ್ತು. ಆದ್ದರಿಂದ ೧೮೦೬ರಲ್ಲಿ ಬ್ರಿಟಿಷರು ಭಾರತದಾದ್ಯಂತ ಹಣ ಮತ್ತು ಪೈಸೆ ಎಂಬ ಬೆಳ್ಳಿ ನಾಣ್ಯವನ್ನು ಸಾರ್ವತ್ರಿಕವಾಗಿ ಜಾರಿಗೆ ತಂದಿತು. ಈ ಬೆಳ್ಳಿ ನಾಣ್ಯಗಳ ತೂಕ ೧೮೦ ಗ್ರೇನ್‌ಗಳಿಂದ ಕೂಡಿದ್ದಾಗಿತ್ತು. ಈ ರೀತಿಯ ಸಮರ್ಪಕ ನಾಣ್ಯ ವ್ಯವಸ್ಥೆಯನ್ನು ಬ್ರಿಟಿಷರು ಬೆಳ್ಳಿಯ ರೂಪದಲ್ಲಿ ತಂದಿದ್ದರಿಂದ ಭಾರತದ ಬೆಳ್ಳಿಯ ನಾಣ್ಯ ಸಂಪತ್ತು ವ್ಯಾಪಾರದ ರೂಪದಲ್ಲಿ ಬ್ರಿಟನ್ನಿಗೆ ಹರಿದು ಹೋಯಿತು. ಆದರೆ ಬ್ರಿಟಿಷರು ಜಾರಿಗೆ ತಂದ ಈ ನಿರ್ದಿಷ್ಟ ನಾಣ್ಯ ವ್ಯವಸ್ಥೆ ಭಾರತದ ಆಧುನಿಕ ಅರ್ಥ ವ್ಯವಸ್ಥೆಗೆ ತಳಪಾಯವಾಯಿತು.
ಬ್ರಿಟಿಷರ ಕಾಲದಲ್ಲಿ ಪಟ್ಟಣ ಮತ್ತು ನಗರಗಳ ಬೆಳವಣಿಗೆ
೧೯ನೇ ಶತಮಾನದ ಕೊನೆಯ ಭಾಗದಲ್ಲಿ ಬ್ರಿಟಿಷರು ತಮ್ಮ ವ್ಯಾಪಾರಾಭಿವೃದ್ಧಿಗಾಗಿ ಭಾರತದಲ್ಲಿ ಸ್ಥಾಪಿಸಿದಂತಹ ಕೈಗಾರಿಕೆಗಳ ಬೆಳವಣಿಗೆಯು ನಗರ ಮತ್ತು ಪಟ್ಟಣಗಳ ಬೆಳವಣಿಗೆ ಸಹಕಾರಿಯಾಯಿತು. ಬ್ರಿಟಿಷರು ಭರತಕ್ಕೆ ಬಂದಾಗ ಮದ್ರಾಸ್ ಮತ್ತು ಕಲ್ಕತ್ತಾ ನಗರಗಳು ಮಾತ್ರ ಮುಖ್ಯ ವ್ಯಾಪಾರಿ ನಗರಗಳಾಗಿದ್ದವು. ಆ ನಂತರ ಅವರ ಮುಂದುವರಿದ ಆರ್ಥಿಕ ಚಟುವಟಿಕೆಯಿಂದ ಕಾನ್ಪುರ ಮತ್ತು ಸೋಲಾಪುರ ನಗರಗಳು ಶೀಘ್ರವಾಗಿ ಬೆಳವಣಿಗೆಯಾದವು. ಬ್ರಿಟಿಷರ ಹೊಸ ಕೈಗಾರಿಕಾ ಸ್ಥಾಪನೆಯು ಸಾವಿರಾರು ಕಾರ್ಮಿಕರನ್ನು ಸೃಷ್ಟಿಸಿದವು. ಕಾರ್ಮಿಕರುಗಳು ನಗರಗಳಲ್ಲಿ ಕೆಲಸ ಮಾಡಲಾರಂಭಿಸಿದ್ದರಿಂದ ಅಹಮ್ಮದಾಬಾದ್, ಔರಂಗಾಬಾದ್, ಕಾನ್ಪುರ ಕಾರ್ಮಿಕರ ಕೈಗಾರಿಕಾ ಕೇಂದ್ರಗಳಾಗಿ ಬೆಳವಣಿಗೆಯಾದವು. ೧೯೧೧ರಲ್ಲಿ ಜೆಮ್‌ಷೆಡ್‌ಪುರದಲ್ಲಿ ಅನೇಕ ಕೈಗಾರಿಕಾ ನಗರವಾಗಿ ಬೆಳೆದು ಅತಿ ಹೆಚ್ಚಿನ ಕಾರ್ಮಿಕರನ್ನು ಒಳಗೊಂಡಿತ್ತು. ರೈಲ್ವೆ ಮತ್ತು ಸಮುದ್ರ ಮಾರ್ಗಗಳನ್ನು ಬ್ರಿಟಿಷರು ತಮ್ಮ ವಾಣಿಜ್ಯ ವ್ಯಾಪಾರದ ಪ್ರಗತಿಗೆ ಅಭಿವೃದ್ಧಿಪಡಿಸಿದರು. ಇದರಿಂದ ಬಾಂಬೆ, ಮದ್ರಾಸ್, ಕಲ್ಕತ್ತಾ, ದೆಹಲಿ, ಕಂಚಿ, ಲಾಹೋರ, ಹುಬ್ಬಳ್ಳಿ, ಹೈದರಾಬಾದ್ ಈ ಪಟ್ಟಣಗಳು, ವಾಣಿಜ್ಯದ ಪ್ರಮುಖ ಕೇಂದ್ರಗಳಾಗಿ ಮಾರ್ಪಟ್ಟು ದೊಡ್ಡ ವ್ಯಾಪಾರ ಕೇಂದ್ರ ನಗರಗಳಾಗಿ ಬೆಳೆಯಲು ಕಾರಣವಾದವು. ಬ್ರಿಟಿಷರು ತಮ್ಮ ಕಾಲದಲ್ಲಿ ಪ್ರವಾಸಿ ಕೇಂದ್ರಗಳಿಗೆ ಸೂಕ್ತ ರೈಲ್ವೆ ಮತ್ತು ವಾಹನ ಸಂಪರ್ಕವನ್ನು ಕಲ್ಪಿಸಿದ್ದರಿಂದ ಜನರು ಸುಲಭವಾಗಿ ಹೋಗಿ ತಮ್ಮ ಮನರಂಜನಾ ಕಾರ್ಯವನ್ನು ಕೈಗೊಳ್ಳುತ್ತಿದ್ದುದರಿಂದ ಪ್ರವಾಸಿ ಸ್ಥಳಗಳು ಅಭಿವೃದ್ಧಿ ಹೊಂದಿ ದೊಡ್ಡ, ದೊಡ್ಡ ನಗರಗಳಾದವು. ಉದಾ : ಆಗ್ರಾ, ವಾರಣಾಸಿ, ಡಾರ್ಜಲಿಂಗ್, ಬ್ರಿಟಿಷರು ನಗರಗಳಲ್ಲಿ ವಿದ್ಯಾಭ್ಯಾಸಕ್ಕೆ ಅನುಕೂಲ ಕಲಿಸಿದ್ದರಿಂದ ಅಧಿಕ ಸಂಖ್ಯೆಯಲ್ಲಿ ಜನರು ನಗರಗಳಿಗೆ ಬರತೊಡಗಿದರು. ಈ ನಿಟ್ಟಿನಲ್ಲಿ ಮದ್ರಾಸ್, ಕಲ್ಕತ್ತಾ, ಬಾಂಬೆ ಮುಂತಾದ ನಗರಗಳಲ್ಲಿ ಕಾಲೇಜು ಸ್ಥಾಪನೆಯಾದವು. ೧೯ನೇ ಶತಮಾನದ ನಂತರ ಅಧಿಕ ಕಾಲೇಜು ಸ್ಥಾಪನೆಯಾಗಿದ್ದರಿಂದ ವಿದ್ಯಾರ್ಥಿಗಳು ಹಳ್ಳಿಗಳಿಂದ ನಗರಗಳಿಗೆ ಬರಲಾರಂಭಿಸಿದ್ದರಿಂದ ನಗರಗಳು ಅಧಿಕ ಜನಸಂಖ್ಯೆಯಿಂದ ಬೆಳವಣಿಗೆ ಕಂಡವು.
ಸಾರಿಗೆ ವ್ಯವಸ್ಥೆಯು ವೃದ್ಧಿಗೊಂಡು ಪಟ್ಟಣಗಳಲ್ಲಿ ಉತ್ಪಾದಿಸಿದ ವಸ್ತುವನ್ನು ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ವ್ಯಾಪಾರ ಮಾಡಲು ಸಹಾಯಕವಾಗಿದ್ದರಿಂದ ಆ ನಗರಗಳು ಕೈಗಾರಿಕಾ ಪ್ರದೇಶವಾಗಿ ಬೆಳೆಯಲಾರಂಭಿಸಿದವು. ಬ್ರಿಟಿಷರ ಸೈನಿಕ ದಂಡು ಪ್ರದೇಶಗಳು ಮೀರತ್, ಬೆಂಗಳೂರು, ಲಕ್ನೋ, ಸೊಲ್ಲಾಪುರ, ಲಾಹೋರ್, ಮುಂತಾದ ಪ್ರದೇಶಗಳಲ್ಲಿ ಬೀಡು ಬಿಟ್ಟಿದ್ದರಿಂದ ಈ ಪ್ರದೇಶಗಳು ಅಭಿವೃದ್ಧಿ ಹೊಂದಿ ರಾಜಕೀಯ ಪ್ರಜ್ಞೆಯು ಮುಂದುವರೆಯಿತು. ಬ್ರಿಟಿಷರ ಕಾಲದಲ್ಲಿ ಅನೇಕ ಕ್ಷಾಮಗಳು ತಲೆದೋರಿದವು. ಇದು ಹಳ್ಳಿಗಾಡಿನ ಜನತೆಯನ್ನು ಬಹುಕಷ್ಟಕ್ಕೀಡು ಮಾಡಿತು. ಆದ್ದರಿಂದ ಹಳ್ಳಿಗಾಡಿನ ಜನತೆ ತಮ್ಮ ಜೀವನೋಪಾಯಕ್ಕಾಗಿ ನಗರಗಳಿಗೆ ವಲಸೆ ಬರಲಾರಂಭಿಸಿದರು. ಹೀಗೆ ಬಂದ ಜನಸಂಖ್ಯೆಯ ಒಂದು ಭಾಗ ಕೈಗಾರಿಕೆ, ಗಣಿ ಕೆಲಸ, ಕಟ್ಟೆವನ್ನು ಕಟ್ಟುವುದಕ್ಕೆ ತೊಡಗುತ್ತಿದ್ದರು. ಮತ್ತೆ ಕೆಲವರು ವಾಹನ ಚಾಲಕರಾಗಿ ನೇಮಕಗೊಂಡು ನಗರಗಳಲ್ಲಿಯೇ ವಾಸಿಸತೊಡಗಿದರು.
ಬ್ರಿಟಿಷರ ಕಾಲದಲ್ಲಿ ರೈತರು ಕಂದಾಯ ಏರಿಕೆಯಿಂದ, ಜಮೀನ್ದಾರರ ಶೋಷಣೆಯಿಂದ, ತಮ್ಮ ಜಮೀನಿನ ಸಾಗುವಳಿಗಾಗಿ ಮಾಡಿದ ಸಾಲದ ಅತಿಯಾದ ಭಾರ, ಇನ್ನು ಮುಂತಾದ ಕಾರಣಗಳಿಂದ ತಮ್ಮ ಜಮೀನನ್ನು ಕಳೆದುಕೊಂಡು ಜೀವನೋಪಾಯಕ್ಕೆ ಕೂಲಿ ಕೆಲಸ ಮಾಡಿಕೊಂಡು ಜೀವನ ಸಾಗಿಸಲು ನಗರಕ್ಕೆ ಬಂದು ನೆಲೆಸಿದ್ದರಿಂದ ನಗರವು ಬೆಳವಣಿಗೆಯನ್ನು ಕಂಡವು. ಆಡಳಿತದ ಪ್ರಮುಖ ಕಛೇರಿಗಳು ರಾಜ್ಯಗಳು, ಜಿಲ್ಲೆ ಮತ್ತು ತಾಲ್ಲೂಕುಗಳಲ್ಲಿ ಕೇಂದ್ರೀಕೃತವಾಗಿದ್ದರಿಂದ ಆಡಳಿತಕ್ಕೆ ಸಂಬಂಧಪಟ್ಟಂತಹ ಜನರು ನಗರಗಳಿಗೆ ಬರುತ್ತಿದ್ದರಿಂದ ನಗರಗಳು ಮತ್ತಷ್ಟು ಬೆಳೆಯಲು ಕಾರಣವಾಯಿತು. ಶ್ರೀಮಂತರು, ಜಮೀನ್ದಾರರು ತಮ್ಮ ವಿಲಾಸೀ ವಸ್ತುಗಳಿಗೆ ಜೀವನಕ್ಕಾಗಿ ನಗರಗಳಿಗೆ ಅಧಿಕ ಸಂಖ್ಯೆಯಲ್ಲಿ ಬರತೊಡಗಿದ್ದರಿಂದ ನಗರಗಳು ವಿಲಾಸೀ ವಸ್ತುಗಳಿಗೆ ಪ್ರಾಮುಖ್ಯಕೊಟ್ಟು ಮತ್ತಷ್ಟು ಬೆಳೆಯತೊಡಗಿದವು. ಬಟ್ಟೆ ಉದ್ಯಮವು ಸಹ ನಗರಗಳ ಬೆಳವಣಿಗೆ ಪ್ರಮುಖ ಕಾರಣವಾಗಿದೆ. ಬ್ರಿಟಿಷರು ಭಾರತಕ್ಕೆ ಬಂದ ನಂತರ ಈ ಉದ್ಯಮವು ಬೃಹದಾಕಾರವಾಗಿ ಬೆಳೆದು ಹೆಚ್ಚಿನ ಪ್ರಮಾಣದಲ್ಲಿ ವಿದೇಶಕ್ಕೆ ರಫ್ತು ಮಾಡುವಂತಾದವು. ಈ ನಿಟ್ಟಿನಲ್ಲಿ ಮಚಲೀಪಟ್ಟಣವು ಬಣ್ಣದ ಬಟ್ಟೆಯ ತಯಾರಿಕೆಯಲ್ಲಿ, ಅಹಮ್ಮದಾಬಾದ್ ಪಂಚೆಯನ್ನು ತಯಾರಿಸುವುದರಲ್ಲಿ ಪ್ರಸಿದ್ದಿ ಪಡೆದಿದ್ದವು. ಈ ಬಟ್ಟೆ ಉದ್ಯಮದಿಂದ ತಯಾರಿಸಿದ ವಸ್ತುಗಳು ಅಪಾರ ಪ್ರಮಾಣದಲ್ಲಿ ರಫ್ತಾಗುತ್ತಿದ್ದುದರಿಂದ ಈ ನಗರಗಳು ಬೆಳವಣಿಗೆಯನ್ನು ಕಂಡವು. ರೇಷ್ಮೆ ಉದ್ಯಮವು ಸಹ ನಗರಗಳ ಬೆಳವಣಿಗೆಗೆ ಸಹಾಯಕವಾಯಿತು. ಭಾರತದ ರೇಷ್ಮೆಯು ಜಗತಿನಲ್ಲಿಯೇ ಪ್ರಸಿದ್ಧಿ ಪಡೆದಿದ್ದುದರಿಂದ ವಿದೇಶಗಳಿಂದ ಬೇಡಿಕೆ ಅಪಾರ ಪ್ರಮಾಣದಲ್ಲಿತ್ತು.
ರೇಷ್ಮೆ ಸೀರೆ ಮತ್ತು ರೇಷ್ಮೆ ಪಂಚೆ ಗುಣಮಟ್ಟದಲ್ಲಿ ಖ್ಯಾತಿ ಪಡೆದಿದ್ದವು. ಆದ್ದರಿಂದ ಇಂತಹ ರೇಷ್ಮೆ ಬಟ್ಟೆಯನ್ನು ತಯಾರಿಸುತ್ತಿದ್ದರಿಂದ ಬನಾರಸ್, ಮುರ್ಷಿದಾಬಾದ್, ಕಾಶ್ಮೀರ, ಪೂನ, ಮೈಸೂರು, ಮದ್ರಾಸ್, ಕೇಂದ್ರಗಳು ಅಪಾರವಾಗಿ ಬೆಳವಣಿಗೆಯನ್ನು ಕಂಡವು. ಉಣ್ಣೆ ಬಟ್ಟೆಯು, ಉಣ್ಣೆ ಶಾಲುಗಳು, ಯೂರೋಪ್, ಫ್ರಾನ್ಸ್‌ಗೆ ಅಪಾರ ಪ್ರಮಾಣದಲ್ಲಿ ರಫ್ತಾಗುತ್ತಿದ್ದುದರಿಂದ ಉಣ್ಣೆ ಉದ್ಯಮಕ್ಕೆ ಹೆಸರಾಗಿದ್ದ ಅಮೃತ್‌ಸರ್, ಆಗ್ರಾ, ಜಯಪುರ, ದಕ್ಷಿಣದ ವಾರಂಗಲ್ ವಿದೇಶಿ ವ್ಯಾಪಾರದ ಸಂಪರ್ಕ ಪಡೆದು ಅಭಿವೃದ್ಧಿ ಪಥದಲ್ಲಿ ಸಾಗಿದವು. ಕೆತ್ತನೆ ಕೆಲಸವು ಪಟ್ಟಣಗಳ ಬೆಳವಣಿಗೆಗೆ ಪ್ರಮುಖ ಕಾರಣವೆನ್ನಬಹುದು. ಮರ ಅದರ‍್ಲಲೂ ಶ್ರೀಗಂಧದ ಕೆತ್ತನೆ ಕೆಲಸ, ಕಲ್ಲು, ಅಮೃತಶಿಲೆ ಮುಂತಾದ ಕೆತ್ತನೆ ಕೆಲಸದಲ್ಲಿ ದಕ್ಷಿಣ ಭಾರತ ಪ್ರಸಿದ್ದಿ ಬಂದವು. ಆಭರಣ ತಯಾರಿಕೆಯು ಪಟ್ಟಣಗಳ ಪ್ರಮುಖ ಬೆಳವಣಿಗೆಗೆ ಕಾರಣವಾಯಿತೆನ್ನಬಹುದು. ಬೆಳ್ಳಿ, ಬಂಗಾರ, ಕಂಚು ಇತರ ಲೋಹಗಳಿಂದ ವಿವಿಧ ಬಗೆಯ ವಸ್ತುವನ್ನು ಆಭರಣವನ್ನು ತಯಾರಿಸುವ ಉದ್ಯಮದಲ್ಲಿ ಭಾರತದ ಪಟ್ಟಣಗಳು ಪ್ರಪಂಚದಲ್ಲಿಯೇ ಪ್ರಸಿದ್ಧಿ ಪಡೆದಿದ್ದವು. ಸೂರತ್ ಪಟ್ಟಣವು ಈ ಆಭರಣ ತಯಾರಿಕೆಯಲ್ಲಿ ಹೆಸರುವಾಸಿಯಾಗಿತ್ತು.
ಶೈಕ್ಷಣಿಕ ನೀತಿ ಮತ್ತು ಬೆಳವಣಿಗೆ
ಬ್ರಿಟಿಷರ ಆಳ್ವಿಕೆಯ ಪರಿಣಾಮ ಮತ್ತು ಅವರ ಸಂಪರ್ಕದಿಂದಾಗಿ ಪಾಶ್ಚಿಮಾತ್ಯ ಶಿಕ್ಷಣದ ಪರಿಚಯ ಭಾರತೀಯರಿಗೆ ಆಯಿತು. ಜೊತೆಗೆ ವೈಜ್ಞಾನಿಕ ವಿಚಾರವನ್ನು ತಿಳಿಯುವಂತಾಯಿತು. ಬ್ರಿಟಿಷ್ ಪೂರ್ವಕಾಲದಲ್ಲಿಯೂ ಭಾರತದಲ್ಲಿ ಶಿಕ್ಷಣ ಪದ್ಧತಿ ಜಾರಿಯಲ್ಲಿತ್ತು. ಮುಖ್ಯವಾಗಿ ಸಂಸ್ಕೃತ ಭಾಷೆಯಲ್ಲಿ ಉನ್ನತ ಶಿಕ್ಷಣವನ್ನು ಕೊಡಲಾಗುತ್ತಿತ್ತು. ಈ ಕಾಲದಲ್ಲಿ ಹೆಚ್ಚಾಗಿ ಧಾರ್ಮಿಕ ವಿಚಾರಗಳನ್ನು ಬೋಧಿಸಲಾಗುತ್ತಿತ್ತು. ಆದರೆ ವಿದ್ಯೆ ಸಾರ್ವತ್ರಿಕವಾಗಿರದೇ ಕೆಲವೇ ವ್ಯಕ್ತಿಗಳಿಗೆ ಸೀಮಿತವಾಗಿತ್ತು. ಬ್ರಾಹ್ಮಣರು ವಿದ್ಯಾಭ್ಯಾಸವನ್ನು ಪಡೆಯುವ ಸಂಪೂರ್ಣ ಏಕಸ್ವಾಮ್ಯವನ್ನು ಹೊಂದಿದ್ದರು, ಆದರೆ ಮುಸ್ಲಿಮರಲ್ಲಿ ಈ ರೀತಿಯ ಯಾವುದೇ ಏಕಸ್ವಾಮ್ಯತೆಯನ್ನು ಹೊಂದದೆ ಉನ್ನತ ಶಿಕ್ಷಣ ಸಾರ್ವತ್ರಿಕವಾಗಿತ್ತು. ಎಲ್ಲಾ ಮುಸ್ಲಿಮರಿಗೂ ಮದ್ರಾಸ್‌ಗಳಲ್ಲಿ ಧಾರ್ಮಿಕ ಶಿಕ್ಷಣವನ್ನು ಪಡೆಯಲು ಅವಕಾಶವಿತ್ತು. ಉನ್ನತ ವಿದ್ಯಾಭ್ಯಾಸವನ್ನು ಅರೆಬಿಕ್ ಭಾಷೆಯಲ್ಲಿ ನೀಡಲಾಗುತ್ತಿತ್ತು. ಬ್ರಿಟಿಷ್ ಪೂರ್ವಕಾಲದ ವಿದ್ಯಾಭ್ಯಾಸವು ತರ್ಕ ಸಮ್ಮತವಾದ ಮತ್ತು ವ್ಯಕ್ತಿ ವಿಕಾಸಕ್ಕೆ ಬೇಕಾದ ವಿಚಾರಗಳನ್ನು ತುಂಬದೇ ವಿದ್ಯಾರ್ಥಿಗಳನ್ನು ಕಟ್ಟಾ ಹಿಂದೂ ಅಥವಾ ಮುಸ್ಲಿಮರನ್ನಾಗಿಸಿತು. ಆಧುನಿಕ ಮಾದರಿಯ ಶಿಕ್ಷಣವನ್ನು ಭಾರತದ ಚರಿತ್ರೆಯಲ್ಲಿ ಪರಿಚಯಿಸಿದ್ದು ಭಾರತದ ಚರಿತ್ರೆಯಲ್ಲಿ ಮಹತ್ವದ ಘಟನೆ. ಇದು ಬ್ರಿಟಿಷ್ ಆಡಳಿತದ ಪ್ರಗತಿಪರ ಕಾಯಿದೆಗಳ ಪ್ರಭಾವ, ಈಸ್ಟ್ ಇಂಡಿಯಾ ಕಂಪನಿ ಆಡಳಿತವನ್ನು ಆರಂಭಿಸಿದಾಗ ಯಾವುದೇ ಬದಲಾವಣೆಯನ್ನು ತರದೆ, ಹಿಂದಿನ ಪದ್ಧತಿಯನ್ನೇ ಮುಂದುವರಿಸಿಕೊಂಡು ಹೋಯಿತು.
ಭಾರತದಲ್ಲಿ ಆಧುನಿಕ ಶಿಕ್ಷಣ ಪ್ರಚಾರವಾಗಲು ವಿದೇಶಿ ಕ್ರೈಸ್ತ ಮಿಷನಿರಿಗಳು ಬ್ರಿಟಿಷ್ ಸರ್ಕಾರ ಮತ್ತು ಪ್ರಗತಿಪರ ಭಾರತೀಯ ಚಿಂತಕರು ಪ್ರಮುಖ ಕಾರಣ, ಬ್ರಿಟಿಷ್ ಸರ್ಕಾರ ಉದಾರವಾಗಿ ಆಧುನಿಕ ಮಾದರಿಯ ಶಿಕ್ಷಣವನ್ನು ಪ್ರಚಾರ ಮಾಡಲು ಶಾಲಾ, ಕಾಲೇಜುಗಳ ಜಾಲವನ್ನೇ ಆರಂಭಿಸಿದರು. ಮೂಲಭೂತವಾಗಿ ಭಾರತದಲ್ಲಿ ಆಧುನಿಕ ಶಿಕ್ಷಣ ಪದ್ಧತಿಯನ್ನು ಬ್ರಿಟಿಷರು ಆರಂಭಿಸಲು ಹಲವಾರು ಕಾರಣಗಳಿದ್ದವು. ಅವರು ಭಾರತದಲ್ಲಿ ಆಡಳೀತ ವಿಸ್ತರಣೆ ಮತ್ತು ಸಂಘಟನೆಯನ್ನು ಆರಂಭಿಸಿದಾಗ ಆಡಳಿತದ ಅನುಕೂಲ ದೃಷ್ಟಿಯಿಂದ ಹೆಚ್ಚಿನ ಸಂಖ್ಯೆಯ ವಿದ್ಯಾವಂತ ನೌಕರರು ಬೇಕಾಗಿತ್ತು. ಜೊತೆಗೆ ದುಬಾರಿಯಾಗಿತ್ತು. ಈ ಒಂದು ಕಾರಣದಿಂದ ಬ್ರಿಟಿಷ ಸರ್ಕಾರ ಭಾರತದಲ್ಲಿ ಹೆಚ್ಚಿನ ಸಂಖ್ಯೆಯ ಶಾಲಾ, ಕಾಲೇಜುಗಳನ್ನು ತೆರೆದ ಜನರಿಗೆ ವಿದ್ಯಾಭ್ಯಾಸವನ್ನು ಆರಂಭಿಸಬೇಕಾಗಿತ್ತು. ಜೊತೆಗೆ ಬ್ರಿಟಿಷರ ವ್ಯಾಪಾರ, ವಾಣಿಜ್ಯ, ಕೈಗಾರಿಕೆಗಳು ಭಾರತದಲ್ಲಿ ಬೆಳವಣಿಗೆ ಹೊಂದಲಾರಂಭಿಸಿದ್ದರಿಂದಾಗಿ ಬ್ರಿಟಿಷರಿಗೆ ಇಂಗ್ಲಿಷ್ ಜ್ಞಾನ ಹೊಂದಿರುವ ಗುಮಾಸ್ತರು, ವ್ಯವಸ್ಥಾಪಕರುಗಳು ಅವಶ್ಯಕವಾಯಿತು.
ಇಂಗ್ಲೀಷ್ ವಿದ್ಯಾಭ್ಯಾಸವನ್ನು ಭಾರತದಲ್ಲಿ ಆರಂಭಿಸಲು ಬ್ರಿಟಿಷ್ ರಾಜನೀತಿಜ್ಞರು ಪ್ರೋತ್ಸಾಹಿಸಿದರು. ಬ್ರಿಟಿಷರ ಸಂಸ್ಕೃತಿಯು ವಿಶ್ವದಲ್ಲಿಯೇ ಶ್ರೇಷ್ಠವಾದುದು ಹಾಗೂ ಉದಾರವಾದುದಾಗಿದೆ. ಆದುದರಿಂದ ಅದನ್ನು ಹರಡುವುದು ಮುಖ್ಯವೆಂಬುದು ಇವರ ಅಭಿಪ್ರಾಯವಾಗಿತ್ತು. ಭಾರತದಲ್ಲಿ ಪಾಶ್ಚಿಮಾತ್ಯ ಶಿಕ್ಷಣವನ್ನು ಇಂಗ್ಲಿಷ್ ಮಾಧ್ಯಮದ ಮೂಲಕ ನೀಡಬೇಕೆಂದು ರಾಜರಾಮ ಮೋಹನರಾಯ್ ಮತ್ತು ತಿರುವನಂತಪುರದ ಕೇಶವದಾಸರಂತಹ ಪ್ರಗತಿಪರ ಭಾರತೀಯರು ಹೆಚ್ಚಿನ ಒಲವನ್ನು ಹೊಂದಿದ್ದರು. ಈ ಒಂದು ಹಿನ್ನೆಲೆಯಲ್ಲಿ ಹಲವಾರು, ಧಾರ್ಮಿಕ ಸಂಸ್ಥೆಗಳ, ಆಧುನಿಕ ಶಿಕ್ಷಣವನ್ನು ಪದ್ಧತಿಯ ಆರಂಭಕ್ಕೆ ನಾಂದಿಯಾಯಿತು. ಆದ್ದರಿಂದ ಈ ಆಧುನಿಕ ಶಿಕ್ಷಣ ಪದ್ಧತಿ ಭಾರತದಲ್ಲಿ ಹೇಗೆ ಹಂತ ಹಂತವಾಗಿ ಬೆಳವಣಿಗೆ ಹೊಂದಲಾರಂಭಿಸಿತು. ಇದಕ್ಕೆ ಸರ್ಕಾರ ಯಾವ ರೀತಿಯಲ್ಲಿ ಪ್ರೋತ್ಸಾಹವನ್ನು ಕೊಟ್ಟಿತು ಎಂಬುದನ್ನು ತಿಳಿಯುವುದು ಸೂಕ್ತ.
ವಾರನ್ ಹೇಸ್ಟಿಂಗ್ಸ ಭಾರತದ ಶಿಕ್ಷಣ ಅಭಿವೃದ್ಧಿಗೆ ಪ್ರೋತ್ಸಾಹಿಸಿ ಕಲ್ಕತ್ತಾದಲ್ಲಿ ಮದ್ರಾಸವನ್ನು ಆರಂಭಿಸಿದ ಇದರಿಂದ ಸ್ಫೂರ್ತಿ ಪಡೆದ ವಿಲಿರ್ಯ ಜೋನ್ಸ್ ೧೭೮೪ರಲ್ಲಿ ಕಲ್ಕತ್ತಾದಲ್ಲಿ ಏಷಿಯಾಟಿಕ್ ಸೊಸೈಡಿ ಆಫ್ ಬೆಂಗಾಳವನ್ನು ಸ್ಥಾಪಿಸಿದರು. ಜೋನಾಥನು ೧೭೯೧ರಲ್ಲಿ ಬನಾರಸ್ಸಿನಲ್ಲಿ ಸಂಸ್ಕೃತ ಕಾಲೇಜನ್ನು ಸ್ಥಾಪಿಸಿದ. ಭಾರತೀಯರಿಗೆ ಇಂಗ್ಲೀಷ್ ಶಿಕ್ಷಣವನ್ನು ಬೋಧಿಸಲು ಶಾಲೆಗಳನ್ನು ತೆರೆಯುವ ವಿಚಾರವನ್ನು ಪ್ರಸ್ತಾಪಿಸಿದನು ಕೋರ್ಟ್‌ ಆಫ್‌ ಡೈರಕ್ಟರಿನ ಸದಸ್ಯ ಚಾರ್ಲ್ಸ್‌‌ಗ್ರಾಂಟ್. ಇಂಗ್ಲೀಷ್ ಶಿಕ್ಷಣವನ್ನು ಕೊಡುವುದರಿಂದ ಭಾರತೀಯರಲ್ಲಿರುವ ಅಧಿಕಾರವನ್ನು ತೊಡೆದು ಹಾಕಬಹುದು ಎಂಬುದಾಗಿ ಅಭಿಪ್ರಾಯ ಹೊಂದಿದ್ದ. ಆದರೆ ಗ್ರಾಂಟನ ಪ್ರಯತ್ನಗಳು ವಿಫಲವಾದವು. ಆದರೆ ಕ್ರೈಸ್ತ ಮಿಷನರಿಗಳು ಅದನ್ನು ನೀಡಲು ಒಪ್ಪಿಕೊಂಡಿತು. ಇದಲ್ಲದೆ ಪಾಶ್ಚಿಮಾತ್ಯ ವಿಜ್ಞಾನ ವಿಷಯಗಳ ಬೋಧನೆಗೆ ಆದ್ಯತೆ ನೀಡಿತು. ಯುರೋಪಿನ ವೈಜ್ಞಾನಿಕ ಗ್ರಂಥಗಳನ್ನು ಪೌರ್ವತ್ಯ ಭಾಷೆಗಳಿಗೆ ಭಾಷಾಂತರ ಕಾರ್ಯ ಮಾಡಲಾಯಿತು.
೧೮೧೩ರ ಚಾರ್ಟರ್ ಕಾಯಿದೆ ಭಾರತದಲ್ಲಿ ಶಿಕ್ಷಣದ ಅಭಿವೃದ್ಧಿಗೆ ಒದಗಿಸಿದ ಹಣವನ್ನು ಪಾಶ್ಚಿಮಾತ್ಯ ವಿದ್ಯಾಭ್ಯಾಸದ ಪ್ರಚಾರಕ್ಕೆ ಉಪಯೋಗಿಸಿಕೊಳ್ಳಬೇಕೆ ಅಥವಾ ಪೌರ್ವಾತ್ಯ ವಿದ್ಯಾಭ್ಯಾಸ ಅಭಿವೃದ್ಧಿಗೆ ಉಪಯೋಗವಾಗಬೇಕೆ ಎಂಬ ವಿಷಯ ಲಾರ್ಡ್‌ವಿಲಿಯಂ ಬೆಂಟಿಕ್‌ನ ಕಾಲದಲ್ಲಿ ಉದ್ಭವವಾಗಿ ಬ್ರಿಟೀಷರಲ್ಲೇ ಎರಡು ಗುಂಪುಗಳಾಗಿ ಒಂದು ಗುಂಪು ಪೌರ್ವಾತ್ಯ ಭಾಷೆ ಸಾಹಿತಿಗಳ ಗುಂಪು ಎಂತಲು ಈ ಗುಂಪು ಸರ್ಕಾರ ಬಿಡುಗಡೆ ಮಾಡಿರುವ ಹಣ ಪೌರ್ವತ್ಯ ಭಾಷೆಗಳ ಅಭಿವೃದ್ಧಿಗೆ ಬಳಕೆಯಾಗಬೇಕು ಎಂದು, ಮತ್ತೊಂದು ಗುಂಪು ಪಾಶ್ಚಿಮಾತ್ಯ ಜ್ಞಾನದ ಬೋಧನೆಗೆ ಬಳಕೆಯಾಗಬೇಕೆಂಬ ಅಭಿಪ್ರಾಯ ಹೊಂದಿದ್ದವು. ಮೊದಲನೇ ಗುಂಪಿನಲ್ಲಿ ಹೋರೆಸ್ ಹಾಗೂ ಸಂಪ್ರದಾಯಸ್ಥ ಹಿಂದೂ , ಮುಸ್ಲಿಮ ಪಂಡಿತರು. ಇನ್ನೊಂದು ಗುಂಪಿನಲ್ಲಿ ಮೆಕಾಲೆ ಮತ್ತು ಉದಾರವಾದದ ಪ್ರಭಾವಕ್ಕೆ ಒಳಗಾಗಿದ್ದ ಡಪ್, ರಾಜಾರಾಮ್ ಮೋಹನ್‌ರಾಯ್‌ ಮುಂತಾದವರು ಇಂಗ್ಲೀಷ್ ಜ್ಞಾನವನ್ನು ಭಾರತೀಯ ಭಾಷೆಗಳ ಮೂಲಕ ಜನಸಾಮಾನ್ಯರಿಗೆ ತಲುಪಬೇಕು ಎನ್ನುವುದು ಈ ಗುಂಪಿನ ವಾದವಾಗಿತ್ತು. ಹೀಗೆ ಆಂಗ್ಲಿಸಿಸ್ಟರು ಮಂಡಿಸಿದ ಈ ಸಿದ್ಧಾಂತವನ್ನು ಸೋಸೊ ಸಿದ್ದಾಂತವೆಂದು ಕರೆಯುತ್ತಾರೆ. ಮೆಕಾಲೆಯನ್ನು ಶಿಕ್ಷಣ ಮಂಡಳಿಗೆ ಅಧ್ಯಕ್ಷನಾಗಿ ನೇಮಿಸುವವರೆವಿಗೂ ಈ ವಿಷಯದಲ್ಲಿ ಒಂದು ನಿರ್ದಿಷ್ಟವಾದ ನೀತಿ ರೂಪುಗೊಂಡಿರಲಿಲ್ಲ. ಮೆಕಾಲೆಗೆ ಪಾಶ್ಚಿಮಾತ್ಯ ನಾಗರೀಕತೆಯ ಹಿರಿಮೆಯ ಬಗ್ಗೆ ಹಾಗೂ ಇಂಗ್ಲೀಷ್ ಭಾಷೆಯ ಮೌಲ್ಯದ ಬಗ್ಗೆ ಅವನಿಗೆ ಅಚಲವಾದ ನಂಬಿಕೆ ಇತ್ತು.
೧೮೩೫ರ ಫೆಬ್ರವರಿ ೨ರಂದು ಮೆಕಾಲೆ ಶಿಕ್ಷಣ ನೀತಿಗೆ ಸಂಬಂಧಿಸಿದ ಟಿಪ್ಪಣಿಯನ್ನು ಸಿದ್ದಪಡಿಸಿ ಕೌನ್ಸಿಲ್ಲಿನ ಮುಂಡಿಟ್ಟನು. ಮೆಕಾಲೆಯ ಟಿಪ್ಪಣಿಯು ಇಂಗ್ಲೀಷ್ ಭಾಷೆಯ ಶಿಕ್ಷಣದ ಪ್ರಚಾರಕ್ಕೆ ಅವಕಾಶಕೊಡುವ ವಿಚಾರದ ಪರವಾಗಿತ್ತು. ಮೆಕಾಲೆಯ ವರದಿಯು ಭಾರತೀಯ ಶಿಕ್ಷಣದ ಅಭಿವೃದ್ಧಿಗೆ ಹಾಗೂ ಪಾಶ್ಚಿಮಾತ್ಯ ಶಿಕ್ಷಣವನ್ನು ಜಾರಿಗೆ ತಂದನು. ಇದು ಭಾರತದಲ್ಲಿ ಆಧುನಿಕ ಶಿಕ್ಷಣದ ಆರಂಭಕ್ಕೆ ಬುನಾದಿ ಹಾಕಿತು. ಧರ್ಮ ಪ್ರಚಾರ ಕಾರ್ಯವನ್ನು ಸುಲಭಗೊಳಿಸಲು ಮದ್ರಾಸ್ ಮತ್ತು ಬಂಗಾಳಗಳಲ್ಲಿ ಮಿಷನರಿ ಶಾಲೆಗಳನ್ನು ವಿಲಿಯಂ ಕ್ಯಾರಿ ಮತ್ತು ಬ್ಯಾಪ್ಟಿಸ್ಟ್ ಸಂಸ್ಥೆಗಳು ಆರಂಭಿಸಿದವು.
೧೮೦೦ರಲ್ಲಿ ಲಾರ್ಡ್‌ವೆಲ್ಲಸ್ಲಿ ಪೋರ್ಟ್‌ವಿಲಿಯಂ ಕಾಲೇಜನ್ನು ಆರಂಭಿಸಿದ. ಇದು ಹಿಂದೂಸ್ಥಾನಿ ಮತ್ತು ಇಂಗ್ಲೀಷ್ ಪದಕೋಶವನ್ನು ಪ್ರಕಾಶಿಸಿತು. ೧೮೧೩ರ ಚಾರ್ಟರ್ ಕಾಯಿದೆಯಲ್ಲಿ ಇಂಗ್ಲೆಂಡಿನ ಸಂಸತ್ತು ಭಾರತೀಯರಿಗೆ ಇಂಗ್ಲೀಷ್ ಮತ್ತು ದೇಶೀಯ ಭಾಷೆಯಲ್ಲಿ ಶಿಕ್ಷಣ ಕೊಡುವುದರಿಂದ ಕಂಪನಿಯ ಆಡಳಿತದಲ್ಲಿ ಸುಧಾರಣೆ ಕಂಡುಬಂದು ನ್ಯಾಯಾಡಳಿತ ಮತ್ತು ಕಂದಾಯ ಇಲಾಖೆಯ ಆಡಳಿತವನ್ನು ಸುಧಾರಿಸಲು ಇಂಗ್ಲೀಷ್ ಮತ್ತು ದೇಶೀಯ ಭಾಷೆ ಬರುವುವರನ್ನು ನೇಮಿಸುವುದರಿಂದ ಆಡಳಿತ ದೊಷಗಳನ್ನು ನಿವಾರಿಸಿ ಜನರೊಂದಿಗೆ ಒಳ್ಳೆಯ ಸಂಪರ್ಕವನ್ನು ಹೊಂದಬಹುದು ಎಂಬ ಅಭಿಪ್ರಾಯವಿತ್ತು.
ರಾಜಾರಮ್ ಮೋಹನರಾಯ್ ಮತ್ತು ಇನ್ನಿತರ ಪ್ರಗತಿಪರ ಚಿಂತಕರು ಇಂಗ್ಲಿಷ್ ವಿದ್ಯಾಭ್ಯಾಸವನ್ನು ಭಾರತೀಯರಿಗೆ ದೊರಕಿಸಿಕೊಟ್ಟು ಭಾರತದ ಶಿಕ್ಷಣ ಪದ್ಧತಿಯನ್ನು ಪಾಶ್ಚಿಮಾತ್ಯ ಶಿಕ್ಷಣದ ಮಾದರಿಯಲ್ಲಿ ಸುಧಾರಣೆ ಮಾಡಬೇಕು ಎಂಬ ಅಭಿಪ್ರಾಯವನ್ನು ಹೊಂದಿದ್ದರು. ಕಂಪನಿಯ ಸರ್ಕಾರ ಬನಾರಸ್ಸಿನಲ್ಲಿ ಸಂಸ್ಕೃತ ಕಾಲೇಜು ಮತ್ತು ಕಲ್ಕತ್ತಾದ ಒರಿಯಂಟಲ್ ಕಾಲೇಜುಗಳ ಸ್ಥಾಪನೆಯನ್ನು ವಿರೋಧಿಸಿದರು. ಸಂಸ್ಕೃತದಲ್ಲಿ ಶಿಕ್ಷಣವನ್ನು ಕೊಡುವುದರಿಂದ ದೇಶವನ್ನು ಅಂಧಕಾರದಲ್ಲಿ ಮುಳುಗಿಸಿದಂತಾಗುತ್ತದೆ, ಅದಕ್ಕೆ ಬದಲಾಗಿ ಜೀವನಕ್ಕೆ ಹತ್ತಿರವಾದ ಗಣಿತಶಾಸ್ತ್ರ, ರಸಾಯನಶಾಸ್ತ್ರ, ಅಂಗರಚನಾಶಾಸ್ತ್ರ ಮತ್ತು ಇನ್ನಿತರ ವಿಷಯಗಳ ಜ್ಞಾನವನ್ನು ಪಡೆಯಲು ಸರ್ಕಾರ ಉದಾರವಾಗಿ ಸಹಾಯ ಮಾಡುವಂತೆ ಕೋರಿದರು. ಡೇವಿಡ್ ಹೇರ್ ಮತ್ತು ರಾಜರಾಮ್ ಮೋಹನ್‌ರಾಯರು ಕಲ್ಕತ್ತಾದಲ್ಲಿ ೧೮೧೭ರಲ್ಲಿ ಹಿಂದೂ ಕಾಲೇಜನ್ನು ಆರಂಭಿಸಿದರು. ಇದೇ ಕಾಲೇಜು ಮುಂದೆ ಪ್ರೆಸಿಡೆನ್ಸಿ ಕಾಲೇಜಾಗಿ ಜನಪ್ರಿಯವಾಯಿತು.
ಮೆಕಾಲೆ ತನ್ನ ಟಿಪ್ಪಣಿಯಲ್ಲಿ ಪಾಶ್ಚಿಮಾತ್ಯ ಶಿಕ್ಷಣಕ್ಕೆ ಸಂಬಂಧಿಸಿದ ಹೇಳಿಕೆಯನ್ನು ಮಂಡಿಸಿದ್ದ. “ಭಾರತದಲ್ಲಿ ಬ್ರಿಟೀಷ್ ಸಾಮ್ರಾಜ್ಯ ನಾಶವಾಗಬಹುದು. ಆದರೆ ಇಂಗ್ಲೀಷ್ ಸಾಹಿತ್ಯ ಸಾಮ್ರಾಜ್ಯ ಮಾತ್ರ ಶಾಶ್ವತ” ಎಂದು ತಿಳಿಸಿದ್ದಾನೆ. ಯುರೋಪಿನ ಪುನರುಜ್ಜೀವನದ ಮಾದರಿಯನ್ನು ಇಟ್ಟುಕೊಂಡು ಭಾರತೀಯ ಸಮಾಜದಲ್ಲಿದ್ದ ಪೂರ್ವಾಗ್ರಹವನ್ನು ತೊಡೆದು ಹಾಕಿ ಜ್ಞಾನದ ಶಾಖೆಗಳನ್ನು ವಿಸ್ತರಿಸುವ ಉದ್ದೇಶವನ್ನು ಮತ್ತು ಕಂಪನಿಯ ಕೆಳದರ್ಜೆಯ ಆಡಳಿತವನ್ನು ನಡೆಸಲು “ಕಂದು ಬಣ್ಣದ” ಇಂಗ್ಲೀಷರನ್ನು ತರಬೇತುಗೊಳಿಸುವ ಉದ್ದೇಶವನ್ನು ಮೆಕಾಲೆ ಹೊಂದಿದ್ದ. ಅವನಿಗೆ ಪೌರ್ವಾತ್ಯ ಸಾಹಿತ್ಯದ ಬಗ್ಗೆ ದುರಾಭಿಮಾನವಿತ್ತು. ಏಕೆಂದರೆ ಒಂದು ಕಪಾಟಿನಷ್ಟು ಇಂಗ್ಲೀಷ್ ಸಾಹಿತ್ಯ ಗ್ರಂಥಗಳಿಗಾಗಿ ಇಡೀ ಪ್ರಾಚ್ಯ ಸಾಹಿತ್ಯವನ್ನು ತ್ಯಾಗ ಮಾಡಲು ಸಿದ್ಧವಿರುವುದಾಗಿ ಆತ ಹೇಳಿದ. ಒಟ್ಟಾರೆ ಮೆಕಾಲೆಯ ಕೆಲವು ಅಭಿಪ್ರಾಯಗಳು ಪೂರ್ವಗ್ರಹಪೀಡಿತವಾಗಿವೆ. ಪ್ರಾಚೀನ ಭಾರತದ ವೈಜ್ಞಾನಿಕ ಚಿಂತನೆ ಮತ್ತು ಸಾಧನೆಯ ಬಗ್ಗೆ ಆತ ತಿಳಿದುಕೊಂಡಿದ್ದರೆ ಮೇಲಿನ ಆಭಿಪ್ರಾಯಕ್ಕೆ ಬಹುಶಃ ಬರುತ್ತಿರಲಿಲ್ಲವೇನೋ. ಬೆಂಟಿಕ್ ಮೆಕಾಲೆಯ ವರದಿಯನ್ನು ಒಪ್ಪಿ ಅದನ್ನು ಜಾರಿಗೆ ತಂದು ಸರ್ಕಾರ ಶಿಕ್ಷಣದ ಅಭಿವೃದ್ಧಿಗೆ ಕೊಡುವ ಹಣ ಇಂಗ್ಲೀಷ್ ಭಾಷೆ ಮತ್ತು ಪಾಶ್ಚಿಮಾತ್ಯ ವಿಜ್ಞಾನದ ಬೋಧನೆಗಾಗಿ ಖರ್ಚು ಮಾಡಲು ನಿರ್ಧರಿಸಲಾಯಿತು. ಭಾರತದಲ್ಲಿ ಶಿಕ್ಷಣ ಮಾಧ್ಯಮ ಇಂಗ್ಲೀಷ್ ಭಾಷೆಯಾಗಿರಬೇಕೆಂಬ ಆಜ್ಞೆಯನ್ನು ಬೆಂಟಿಕ್ ಹೊರಡಿಸಿದ. ಉನ್ನತ ಶಿಕ್ಷಣವನ್ನು ಇಂಗ್ಲಿ ಭಾಷಾ ಮಾಧ್ಯಮದ ಮೂಲಕ ಬೊಧಿಸಲು ಆರಂಭಿಸಲಾಯಿತು ಮತ್ತು ಪ್ರಾಥಮಿಕ ಶಿಕ್ಷಣವನ್ನು ದೇಶೀಯ ಭಾಷೆಯಲ್ಲಿ ಬೋಧಿಸಲಾಯಿತು.
ಸರ್ಕಾರಿ ಇಲಾಖೆಯ ಹುದ್ದೆಗಳನ್ನು ಸ್ಪರ್ಧಾತ್ಮಕ ಪರೀಕ್ಷೆಯ ಮೂಲಕ ನೇಮಕ ಮಾಡಬೇಕು ಎಂಬ ಕಾನೂನನ್ನು ಹಾರ್ಡಿಂಜ್ ಜಾರಿಗೆ ತಂದಿದ್ದರಿಂದ ಇಂಗ್ಲೀಷ್ ಭಾಷೆಯ ಬೆಳವಣಿಗೆಗೆ ಮತ್ತು ಜನಪ್ರಿಯತೆ ಪುಷ್ಟಿ ನೀಡಿತು. ಸ್ಥಳೀಯ ಶಿಕ್ಷಣದ ಬೆಳವಣಿಗೆಯ ಬಗ್ಗೆ ಅಧ್ಯಯನ ಮಾಡಲು ಬೆಂಟಿಂಕ್‌ನು ವಿಲಿಯಂ ಆಡಮ್ಸ್ ಎಂಬುವವನನ್ನು ನೇಮಿಸದ ಈತನ ವರದಿಯು ದೇಶೀಯ ಭಾಷಾ ಶಾಲೆಗಳ ದುಸ್ಥಿತಿ ಜನತೆಯ ಮನಸ್ಸಿನಲ್ಲಿ ಮೂಡಿದ್ದ ಮೂಢನಂಬಿಕೆ ಮತ್ತು ಅಜ್ಞಾನ ಮುಂತಾದ ಅಂಶಗಳನ್ನು ವಿವರಿಸಿತು. ಈ ಅವಧಿಯಲ್ಲಿ ದೇಶೀಯ ಭಾಷಾ ಶಿಕ್ಷಣಕ್ಕೆ ಗಮನಾರ್ಹವಾದ ಪ್ರೋತ್ಸಾಹ ದೊರೆಯಲಿಲ್ಲ. ಒಟ್ಟಿನಲ್ಲಿ ಮಧ್ಯಮ ವರ್ಗದ ಜನರು ಇಂಗ್ಲೀಷ್ ಗಮನಾರ್ಹವಾದ ಪ್ರೋತ್ಸಾಹ ದೊರೆಯಲಿಲ್ಲ. ಒಟ್ಟಿನಲ್ಲಿ ಮಧ್ಯಮ ವರ್ಗದ ಜನರು ಇಂಗ್ಲೀಷ್ ವಿದ್ಯಾಭ್ಯಾಸದ ಪ್ರಯೋಜನ ಪಡೆದುಕೊಂಡರು.
ಚಾರ್ಲ್ಸ್‌ವುಡ್‌ನ ವರದಿಯ ಕಾಲದಿಂದ ಕರ್ಜನ್‌ನ ವಿಶ್ವವಿದ್ಯಾನಿಲಯಗಳ ಕಾಯಿದೆವರೆಗಿನ ಶಿಕ್ಷಣದ ಬೆಳವಣಿಗೆ : ಚಾರ್ಲ್ಸ್‌ವುಡ್‌ನ ವರದಿಯು ಆಧುನಿಕ ಭಾರತದ ಶಿಕ್ಷಣ ಇತಿಹಾಸದಲ್ಲಿ ಒಂದು ಮೈಲುಗಲ್ಲು. ಬೋರ್ಡ್ ಆಫ್ ಕಂಟ್ರೋಲಿನ ಅಧ್ಯಕ್ಷನಾಗಿದ್ದ ಸರ್ ಚಾರ್ಲ್ಸ್‌‌ವುಡ್ ಇಂಗ್ಲೀಷ್ ಶಿಕ್ಷಣದ ’ಮ್ಯಾಗ್ನಕಾರ್ಟ್’ ಎಂದು ಕರೆಯುತ್ತಾರೆ. ಇದು ಶಿಕ್ಷಣದ ಬಗ್ಗೆ ಆರಂಭದಲ್ಲಿದ್ದ ವಿವಾದಗಳಿಗೆ ತೆರೆ ಎಳೆಯಿತು. ಪಾಶ್ಚಿಮಾತ್ಯ ಸಂಸ್ಕೃತಿಯ ಪ್ರಸಾರ ಮತ್ತು ಸರ್ಕಾರಿ ಆಡಳಿತಕ್ಕೆ ಬೇಕಾದ ನೌಕರರನ್ನು ನೇಮಿಸಲು ಈ ಉದ್ದೇಶಕ್ಕಾಗಿ ಭಾರತದಲ್ಲಿ ಶಿಕ್ಷಣ ಪದ್ಧತಿಯನ್ನು ಸಂಘಟಿಸಬೇಕಾಗಿತ್ತು.
೧. ಈ ವರದಿಯ ಪ್ರಕಾರ ಕಾಲೇಜು ವಿದ್ಯಾಭ್ಯಾಸವನ್ನು ಇಂಗ್ಲಿಷ್ ಭಾಷೆಯ ಮೂಲಕ ನೀಡುವುದು. ಪ್ರೌಢ ಶಿಕ್ಷಣವನ್ನು ಇಂಗ್ಲೀಷ್ ಮತ್ತು ಭಾರತೀಯ ಭಾಷೆಯಲ್ಲಿ ನೀಡುವುದು. ೨. ಪ್ರಾಥಮಿಕ ಶಾಲೆಗಳನ್ನು ಹಳ್ಳಿಗಳಲ್ಲಿ ಪ್ರೌಢಶಾಲೆ ಮತ್ತು ಕಾಲೇಜುಗಳನ್ನು ಜಿಲ್ಲಾ ಮಟ್ಟದಲ್ಲಿ ತೆರೆಯುವುದು. ೩. ಶಿಕ್ಷಣ ಸಂಸ್ಥೆಗಳನ್ನು ತೆರೆಯಲು ಸರ್ಕಾರ ಸಂಘ ಸಂಸ್ಥೆಗಳನ್ನು ಪ್ರೋತ್ಸಾಹಿಸಿ ಅವುಗಳಿಗೆ ಧನ ಸಹಾಯ ಮಾಡಬೇಕು. ೪. ಪ್ರತಿಯೊಂದು ಪ್ರಾಂತ್ಯದಲ್ಲಿಯೂ ಇಲಾಖೆಯನ್ನು ತೆರೆದು ಮೇಲ್ವಿಚಾರಕರನ್ನು ನೇಮಿಸಿ ಶಿಕ್ಷಣ ಮಟ್ಟವನ್ನು ಸುಧಾರಿಸಬೇಕು. ೫. ಲಂಡನ್ನಿನ ವಿಶ್ವವಿದ್ಯಾನಿಲಯದ ಮಾದರಿಯಲ್ಲಿ ಮದ್ರಾಸ್, ಬಾಂಬೆ, ಕಲ್ಕತ್ತಾಗಳಲ್ಲಿ ವಿಶ್ವವಿದ್ಯಾನಿಲಯಗಳನ್ನು ಸ್ಥಾಪಿಸಿವುದು. ೬. ತಾಂತ್ರಿಕ ಶಿಕ್ಷಣವನ್ನು ನೀಡುವ ಸಲುವಾಗಿ ಕಾಲೇಜುಗಳನ್ನು ತೆರೆಯುವುದು. ೭. ಸ್ತ್ರೀ ಶಿಕ್ಷಣ, ದೇಶೀಯ ಸುಧಾರಣೆ ಮತ್ತು ಅಧ್ಯಾಪಕರ ತರಬೇತಿ ಮುಂತಾದ ವಿಷಯಗಳನ್ನು ವರದಿ ಒಳಗೊಂಡಿತ್ತು.
ಗೌರ‍್ನರ್ ಜನರಲ್ ಲಾರ್ಡ್‌‌ಡಾಲ್ ಹೌಸಿಯು ವುಡ್‌ನ ವರದಿಯನ್ನು ಜಾರಿಗೆ ತಂದು ಸಾರ್ವಜನಿಕ ಶಿಕ್ಷಣ ಇಲಾಖೆಯನ್ನು ೧೮೫೫ರಲ್ಲಿ ಸಂಘಟಿಸಿದರು. ಪ್ರಾಂತ್ಯಗಳಲ್ಲಿ ಶಿಕ್ಷಣ ಇಲಾಖೆಯನ್ನು ಸ್ಥಾಪಿಸಲಾಯಿತು ಮತ್ತು ಶಾಲೆಗಳ ಮೇಲ್ವಿಚಾರಣಾಧಿಕಾರಿಗಳನ್ನು ನೇಮಕ ಮಾಡಲಾಯಿತು. ಕಲ್ಕತ್ತಾದಲ್ಲಿ ಕೃಷಿ ಸಂಸ್ಥೆ ಮತ್ತು ಉತ್ತರ ಪ್ರದೇಶದ ವರದಿಯು ಭಾರತದಲ್ಲಿ ಆಧುನಿಕ ಮಾದರಿಯ ಶಿಕ್ಷಣ ಪದ್ಧತಿಗೆ ತಳಪಾಯವನ್ನು ಹಾಕಿತು.
ಹಂಟರ್ ವರದಿ (೧೮೮೨–೮೩)
ಸರ್ಕಾರ ೧೮೮೨ರಲ್ಲಿ ಹಂಟರ್‌ನ ಅಧ್ಯಕ್ಷತೆಯಲ್ಲಿ ಒಂದು ಸಮಿತಿಯನ್ನು ನೇಮಿಸಿತು. ಈ ಸಮಿತಿಯು ೧೮೫೪ ರ ವುಡ್‌ನ ವರದಿಯ ಕಾಲದಿಂದ ಇಲ್ಲಿಯವರೆಗೂ ಭಾರತದ ಶಿಕ್ಷಣದಲ್ಲಿ ಉಂಟಾಗಿದ್ದ ಪ್ರಗತಿಯನ್ನು ಪರಿಶೀಲಿಸುವುದು ಇದರ ಕಾರ್ಯವಾಗಿತ್ತು. ಈ ಸಮಿತಿಯು ೧೮೮೩ರಲ್ಲಿ ತನ್ನ ವರದಿಯನ್ನು ಸಲ್ಲಿಸಿತು.
ಹಂಟರ್ ವರದಿಯ ಮುಖ್ಯಾಂಶಗಳು
೧. ಸರ್ಕಾರ ಪ್ರಾಥಮಿಕ ಶಿಕ್ಷಣಕ್ಕೆ ಆದ್ಯತೆ ನೀಡಬೇಕು. ಪ್ರಾಥಮಿಕ ಶಿಕ್ಷಣದ ಮೇಲ್ವಿಚಾರಣೆಯನ್ನು ಜಿಲ್ಲಾ ಮತ್ತು ಬೋರ್ಡ್‌‌ಗಳಿಗೆ ವಹಿದಿ ೧/೩ ಭಾಗದಷ್ಟು ಧನ ಸಹಾಯವನ್ನು ಸರ್ಕಾರ ಕೊಡಬೇಕು. ೨. ಖಾಸಗಿ ಶಿಕ್ಷಣ ಸಂಸ್ಥೆಯನ್ನು ಪ್ರೋತ್ಸಾಹಿಸಿ ಅವುಗಳಿಗೆ ಅನುದಾನವನ್ನು ಕೊಟ್ಟು ಸರ್ಕಾರಿ ಶಾಲೆಗಳಂತೆ ಮಾನ್ಯತೆ ಕೊಡಬೇಕು. ೩. ಪ್ರಾಂತ್ಯಗಳಲ್ಲಿಯು ಸ್ತ್ರೀಯರ ಶಿಕ್ಷಣಕ್ಕೆ ಅನುಕೂಲ ಮಾಡಿಕೊಡಬೇಕು.
ಸರ್ಕಾರ ಈ ವರದಿಯು ಸಲ್ಲಿಸಿದ ಅಂಶಗಳನ್ನು ಅಂಗೀಕರಿಸಿತು. ಈ ವೇಳೆಗೆ ಶಿಕ್ಷಣ ಸಾಕಷ್ಟು ಕ್ಷೀಪ್ರವಾಗಿ ಪ್ರಗತಿ ಹೊಂದಲಾರಂಭಿಸಿತು. ಖಾಸಗಿ ಶಿಕ್ಷಣ ಸಂಸ್ಥಗಳು ಬೆಳವಣಿಗೆ ಹೊಂದಲಾರಂಭಿಸಿದವು. ಬಾಂಬೆಯಲ್ಲಿ ಡೆಕಾನ್ ಎಜುಕೇಷನ್ ಸೊಸೈಟಿಯನ್ನು ತಿಲಕ್ ಮತ್ತು ಅಗರ್‌ಕರ್‌ವರು ಸ್ಥಾಪಿಸಿದರು. ಈ ವೇಳೆಗಾಗಲೆ ರಾಷ್ಟ್ರೀಯ ಮನೋಭಾವನೆ ಭಾರತೀಯರಲ್ಲಿ ಬೆಳೆಯಲಾರಂಭಿಸಿದ್ದರಿಂದ ಭಾರತೀಯರು ರಾಜಕೀಯ ಅರಿವು, ಸಾಮಾಜಿಕ ಮತ್ತು ಸಾಂಸ್ಕೃತಿಕ ಪ್ರಗತಿಯನ್ನು ಸಾಧಿಸಲು ಆಧುನಿಕ ಮಾದರಿಯ ಶಿಕ್ಷಣ ಅತ್ಯಂತ ಮುಖ್ಯವಾದುದು ಎಂಬುದಾಗಿ ರಾಷ್ಟ್ರೀಯ ಚಳುವಳಿಯ ಮುಂಚೂಣಿಯಲ್ಲಿದ್ದ ಕೆಲವು ನಾಯಕರ ಮನಸ್ಸಿನಲ್ಲಿ ಮೂಡಿತು. ೧೯ನೇ ಶತಮಾನದ ಕೊನೆ ಭಾಗದಲ್ಲಿ ರಾಷ್ಟ್ರೀಯ ಶಾಲೆ ತೆಲಂಗಾಣದಲ್ಲಿ ಆರಂಭವಾಯಿತು. ಇದು ಮುಂದೆ ಭಾರತೀಯರು ಸ್ವತಂತ್ರ ಶಿಕ್ಷಣ ಸಂಸ್ಥೆಯನ್ನು ತೆರೆಯಲು ಅವಕಾಶಮಾಡಿಕೊಟ್ಟಿತು. ೧೯ನೇ ಶತಮಾನದ ಕೊನೆಯ ವೇಳೆಗೆ ದೇಶೀಯ ಶಾಲೆಗಳು ಅವನತಿಯ ಹಾದಿಯನ್ನು ಹಿಡಿದವು. ಇದಕ್ಕೆ ಕಾರಣ ಸರ್ಕಾರದಿಂದ ಈ ಶಾಲೆಗಳಿಗೆ ಯಾವುದೇ ರೀತಿಯ ಸಹಾಯ ಧನ ಇಲ್ಲದೇ ಇದ್ದುದು ಮತ್ತು ಆಧುನಿಕ ಶಿಕ್ಷಣ ಪಡೆದವರಿಗೆ ಸರ್ಕಾರಿ ಹುದ್ದೆಗಳಲ್ಲಿ ಹೆಚ್ಚು ಪ್ರಾತಿನಿಧ್ಯ ನೀಡುತ್ತಿದ್ದುದು ಒಟ್ಟಿನಲ್ಲಿ ೧೮೮೦ರಿಂದ ೧೯೦೧ರವರೆಗೆ ಶಿಕ್ಷಣ ಕ್ಷೇತ್ರದಲ್ಲಿ ಅದ್ಭುತವಾದ ಪ್ರಗತಿ ಕಂಡು ಬಂದಿತು.
ಭಾರತೀಯ ವಿಶ್ವವಿದ್ಯಾನಿಲಯಗಳ ಕಾಯಿದೆ (೧೯೦೪) : ಈ ಅವಧಿಯಲ್ಲಿ ಭಾರತೀಯರಲ್ಲಿ ರಾಷ್ಟ್ರೀಯತೆ ತೀವ್ರ ಸ್ವರೂಪದಲ್ಲಿ ಕಾಣಿಸಿಕೊಂಡು ಬ್ರಿಟೀಷರ ಮತ್ತು ಅವರ ನೀತಿಗಳು ಕಟುವಾಗಿ ಭಾರತೀಯರ ಟೀಕೆಗೊಳಗಾದವು. ಈ ಹಿನ್ನೆಲೆಯಲ್ಲಿ ಲಾರ್ಡ್‌ ಕರ್ಜನ್ ಶಿಕ್ಷಣವನ್ನು ಕೇಂದ್ರೀಕರಣಗೊಳಿಸಲು ಯೋಜಿಸಿದೆ. ಏಕೆಂದರೆ ವಿಶ್ವವಿದ್ಯಾನಿಲಯಗಳು ರಾಷ್ಟ್ರೀಯತೆಯನ್ನು ಪ್ರಚೋದಿಸುತ್ತವೆ. ವಿದ್ಯಾಸಂಸ್ಥೆಗಳು ರಾಜಕೀಯ ಕ್ರಾಂತಿಕಾರಿಗಳನ್ನು ಸೃಷ್ಟಿಸುತ್ತವೆ. ಆದ್ದರಿಂದ ವಿಶ್ವವಿದ್ಯಾನಿಲಯಗಳನ್ನು ಸರ್ಕಾರದ ನಿಯಂತ್ರಣಕ್ಕೆ ತರಲು ಯೋಚಿಸಿ ೧೯೦೨ರಲ್ಲಿ ಸರ್‌ಥಾಮಸ್ ರ‍್ಯಾಲಿಯ ಅಧ್ಯಕ್ಷತೆಯಲ್ಲಿ ಶಿಕ್ಷಣ ಸಮಿತಿಯನ್ನು ನೇಮಿಸಿದನು. ಈ ಸಮಿತಿಯಲ್ಲಿ ಇಬ್ಬರು ಭಾರತೀಯರಿದ್ದರು. ಅದೇ ವರ್ಷ ಸಮಿತಿ ತನ್ನ ವರದಿಯನ್ನು ಸಲ್ಲಿಸಿತು. ೧೯೦೪ರಲ್ಲಿ ಕರ್ಜನ್ ಭಾರತೀಯ ವಿಶ್ವವಿದ್ಯಾನಿಲಯಗಳ ಕಾಯಿದೆಯನ್ನು ಜಾರಿಗೆ ತಂದ. ಈ ಕಾಯಿದೆ ಶಿಕ್ಷಣ ಕ್ಷೇತ್ರದಲ್ಲಿ ಹಲವಾರು ಬದಲಾವಣೆಯನ್ನು ತಂದಿತು. ಅವುಗಳೆಂದರೆ,
೧. ವಿಶ್ವವಿದ್ಯಾನಿಲಯದ ಸೆನೆಟ್ ಸದಸ್ಯರ ಸಂಖ್ಯೆಯನ್ನು ಕಡಿಮೆ ಮಾಡುವುದು. ಸೆನೆಟ್ ಮತ್ತು ಸಿಂಡಿಕೇಟ್‌ಗಳಿಗೆ ನಾಮಕರಣಗೊಂಡ ಸದಸ್ಯರ ಸಂಖ್ಯೆಯನ್ನು ಕಡಿಮೆ ಮಾಡುವುದು. ಸೆನೆಟ್ ಸಭೆಯ ಸದಸ್ಯರ ಅಧಿಕಾರವಧಿಯನ್ನು ೫ ವರ್ಷಕ್ಕೆ ಸೀಮಿತಗೊಳಿಸಲಾಯಿತು. ೨. ವಿಶ್ವವಿದ್ಯಾನಿಲಯಗಳು ಸಂಶೋಧನೆ ಮತ್ತು ಶಿಕ್ಷಣದ ಪ್ರಗತಿಗೆ ಹೆಚ್ಚು ಗಮನ ಕೊಡುವಂತೆ ಮಾಡಲಾಯಿತು. ೩. ಸರ್ಕಾರ ವಿಶ್ವವಿದ್ಯಾನಿಲಯದ ವ್ಯಾಪ್ತಿಯನ್ನು ನಿರ್ಧರಿಸುವ ಹಕ್ಕನ್ನು ವಿಧಿಸಲಾಯಿತು. ೪. ಖಾಸಗಿ ಕಾಲೇಜುಗಳನ್ನು ಸರ್ಕಾರದ ನಿಯಂತ್ರಣಕ್ಕೆ ಒಳಪಡಿಸಲಾಯಿತು.
ಈ ಕಾಯಿದೆ ಕಾಲೇಜು ಮತ್ತು ವಿಶ್ವವಿದ್ಯಾನಿಲಯದ ರಚನೆಯ ಸ್ವರೂಪದಲ್ಲಿ ಬದಲಾವಣೆಯನ್ನು ತಂದಿತು. ಉನ್ನತ ಶಿಕ್ಷಣದ ಅಭಿವೃದ್ಧಿಗೆ ವಾರ್ಷಿಕವಾಗಿ ೫ ಲಕ್ಷ ರೂಪಾಯಿಗಳನ್ನು ಸರ್ಕಾರ ಸೂಚಿಸಿತು. ನಂತರ ೧೯೧೦ರಲ್ಲಿ ಭಾರತ ಸರ್ಕಾರ ಶಿಕ್ಷಣ ಇಲಾಖೆಯನ್ನು ರಚಿಸಿತು. ಈ ಕಾಯಿದೆಯನ್ನು ರಾಷ್ಟ್ರೀಯ ನಾಯಕರು ಕಟುವಾಗಿ ಟೀಕಿಸಿದರು. ಭಾರತ ರಾಷ್ಟ್ರೀಯ ಕಾಂಗ್ರೆಸ್ಸಿನ ನಾಯಕರು ಕಡ್ಡಾಯ ಪ್ರಾಥಮಿಕ ಶಿಕ್ಷಣವನ್ನು ನೀಡಬೇಕೆಂದು ಸರ್ಕಾರವನ್ನು ಒತ್ತಾಯಿಸಲಾರಂಭಿಸಿದರು. ಸರ್ಕಾರ ಈ ಮೇಲಿನ ನಿರ್ಣಯವನ್ನು ೧೯೧೩ ಫೆಬ್ರವರಿ ೨೧ರಂದು ಅಂಗೀಕರಿಸಿ, ಭಾರತದಲ್ಲಿ ಅನಕ್ಷರತೆಯನ್ನು ತೊಡೆದು ಹಾಕಲು ನಿರ್ಣಯ ಕೈಗೊಂಡಿತು.
ಸ್ಯಾಡ್‌ಲರ್ ವಿಶ್ವವಿದ್ಯಾನಿಲಯ ಕಾಯಿದೆ (೧೯೧೭–೧೯) : ಡಾ. ಎಂ. ಇ. ಸ್ಯಾಡ್‌ಲರ್‌ನ ಅಧ್ಯಕ್ಷತೆಯಲ್ಲಿ ಕಲ್ಕತ್ತಾ ವಿಶ್ವವಿದ್ಯಾನಿಲಯದ ಸಮಸ್ಯೆಯನ್ನು ಅಧ್ಯಯನ ಮಾಡಲು ಈ ಸಮಿತಿಯನ್ನು ನೇಮಿಸಲಾಯಿತು. ಈ ಸಮಿತಿಯಲ್ಲಿ ಅಸಂತೋಷ್ ಮುಖರ್ಜಿ ಮತ್ತು ಡಾ. ಜಿಯಾವುದ್ದೀನ್ ಅಹಮದ್ ಎಂಬ ಇಬ್ಬರು ಭಾರತೀಯ ಸದಸ್ಯರಿದ್ದರು. ಈ ಸಮಿತಿಯು ರಾಷ್ಟ್ರೀಯ ಚಳುವಳಿಯ ಬೆಳವಣಿಗೆ ಮತ್ತು ಮೊದಲನೆ ಮಹಾಯುದ್ಧ ಹಿನ್ನೆಲೆಯಲ್ಲಿ ಶಾಲೆಗಳಿಂದ ವಿಶ್ವವಿದ್ಯಾನಿಲಯದ ಮಟ್ಟದವರೆಗಿನ ಶಿಕ್ಷಣ ವ್ಯವಸ್ಥೆಯನ್ನು ಪುನರ್ ಪರಿಶೀಲಿಸಿತು.
ಈ ಸಮಿತಿಯ ಶಿಫಾರಸ್ಸುಗಳು : ೧. ಇಂಟರ್ ಮೀಡಿಯಟ್ ಶಾಲೆಗಳನ್ನು ತೆರೆಯುವುದು. ವಿದ್ಯಾರ್ಥಿಯು ಇಂಟರ್ ಮೀಡಿಯಟ್ ಪರೀಕ್ಷೆಯನ್ನು ಪಾಸಾಗಿದ್ದರೆ ಮಾತ್ರ ವಿಶ್ವವಿದ್ಯಾನಿಲಯಕ್ಕೆ ಪ್ರವೇಶ ಕೊಡಬೇಕು. ಈ ಶಾಲೆಗಳು ವಿಶ್ವವಿದ್ಯಾನಿಲಯದ ನಿಯಂತ್ರಣದಿಂದ ಮುಕ್ತವಾಗಿರಬೇಕು. ಪ್ರೌಢಶಾಲೆ ಮತ್ತು ಇಂಟರ್ ಮೀಡಿಯಟ್ ವಿದ್ಯಾಭ್ಯಾಸಕ್ಕೆ ಪ್ರತ್ಯೇಕ ಇಲಾಖೆಯನ್ನು ಆರಂಭಿಸಬೇಕು. ೨. ಪದವಿ ತರಗತಿಗಳು ಮೂರು ವರ್ಷಕ್ಕೆ ಸೀಮಿತವಾಗಿರಬೇಕು. ೩. ಸ್ತ್ರೀಯರ ವಿದ್ಯಾಭ್ಯಾಸ, ಅಧ್ಯಾಪಕರ ತರಬೇತಿ, ವಿಜ್ಞಾನ ಮತ್ತು ತಂತ್ರಜ್ಞಾನದ ತರಬೇತಿಗೆ ಪ್ರೋತ್ಸಾಹ ಕೊಡಲು ಈ ಸಮಿತಿ ಸೂಚಿಸಿತು. ೪. ಕಲ್ಕತ್ತಾ ವಿಶ್ವವಿದ್ಯಾನಿಲಯವನ್ನು ಬಂಗಾಳ ಸರ್ಕಾರದ ನಿಯಂತ್ರಣಕ್ಕೆ ಒಳಪಡಿಸಲಾಯಿತು.
ಈ ಸಮಿತಿಯ ವರದಿಯನ್ನು ಸ್ವೀಕರಿಸಿದ ನಂತರ ಸರ್ಕಾರ ೭ ಹೊಸ ವಿಶ್ವವಿದ್ಯಾನಿಲಯವನ್ನು ಸ್ಥಾಪಿಸಿತು. ೧೯೧೯ರ ಮಾಂಟೆಗೋ ಚೆಲ್ಸ್‌ಫರ್ಡ್‌ಸುಧಾರಣೆಯಿಂದಾಗಿ ಶಿಕ್ಷಣ ಇಲಾಖೆಯನ್ನು ಪ್ರಾಂತೀಯ ಮಂಡಳಿಗಳ ಮಂತ್ರಿಯ ಅಧೀನಕ್ಕೆ ಒಪ್ಪಿಸಲಾಯಿತು. ಆದರೆ ಆರ್ಥಿಕ ಪರಿಸ್ಥಿತಿಯ ದುಸ್ಥಿತಿಯಿಂದಾಗಿ ೧೯೦೨ರಿಂದ ವಿದ್ಯಾ ಸಂಸ್ಥೆಗಳಿಗೆ ಬರುತ್ತಿದ್ದ ಧನ ಸಹಾಯ ನಿಂತಿದ್ದರಿಂದ ಈ ಅವಧಿಯಲ್ಲಿ ಶಿಕ್ಷಣದ ಪ್ರಗತಿಗೆ ಪರಿಣಾಮಕಾರಿಯಾದ ಕಾರ್ಯಕ್ರಮಗಳನ್ನು ರೂಪಿಸುವುದು ಕಷ್ಟದ ಕೆಲಸವಾಯಿತು.
ಸರ್‌ಫಿಲಿಪ್ ಹಾರ್ಟಗನ್ ಸಮಿತಿ (೧೯೨೯) : ೧೯೧೯ರ ಕಾಯಿದೆಯಿಂದಾಗಿ ಶಿಕ್ಷಣದ ಗುಣಮಟ್ಟ ಕುಸಿಯಲಾರಂಭಿಸಿದ್ದರಿಂದ ಮತ್ತು ಹೋಮ್‌ರೂಲ್ ಚಳವಳಿ, ಅಸಹಕಾರ ಚಳವಳಿಗಳ ಹಿನ್ನೆಲೆಯಲ್ಲಿ ೧೯೨೯ರಲ್ಲಿ ಇಂಡಿಯನ್ ಸ್ಟಾಟುಟರಿ ಕಮಿಷನ್ ಶಿಕ್ಷಣದ ಪ್ರಗತಿಯನ್ನು ಪರಿಶಿಲಿಸಲು ಹಾರ್ಟ್‌‌ಗನ್‌ನ ನೇತೃತ್ವದಲ್ಲಿ ಒಂದು ಸಮಿತಿಯನ್ನು ಸರ್ಕಾರ ನೇಮಿಸಿತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಆರು – ವಸಾಹತುಕಾಲದ ಸಾಹಿತ್ಯ, ಸಂಸ್ಕೃತಿ ಮತ್ತು ಪ್ರಭಾವ (೪)
ಹಾರ್ಟಗನ್ ಸಮಿತಿಯ ಶಿಫಾರಸ್ಸುಗಳು : ೧. ಪ್ರಾಥಮಿಕ ಶಿಕ್ಷಣಕ್ಕೆ ಹೆಚ್ಚು ಆದ್ಯತೆ ನೀಡಬೇಕು ಮತ್ತು ಇದನ್ನು ಕಡ್ಡಾಯ ಮಾಡಬಾರದು. ೨. ಸೆಕಂಡರಿ ಮತ್ತು ಇಂಟರ್ ಮೀಡಿಯಟ್ ಶಿಕ್ಷಣವನ್ನು ಅರ್ಹರಾದವರಿಗೆ ಮಾತ್ರ ಕೊಡಬೇಕು. ೩. ವಿಶ್ವವಿದ್ಯಾನಿಲಯಗಳ ಮಟ್ಟದಲ್ಲಿ ಶಿಕ್ಷಣದಲ್ಲಿ ಸುಧಾರಣೆಯಾಗಬೇಕು. ಅಲ್ಲದೇ ಹೆಚ್ಚು ಹೆಚ್ಚು ವಿದ್ಯಾರ್ಥಿಗಳನ್ನು ಪ್ರವೇಶ ಮಾಡಿಕೊಳ್ಳುವುದನ್ನು ನಿಲ್ಲಿಸಬೇಕು.
೧೯೩೭ರಲ್ಲಿ ಭಾರತ ಸರ್ಕಾರ ಪ್ರಾಂತ್ಯಗಳ ಶಿಕ್ಷಣ ಸಮಸ್ಯೆಗಳ ಬಗ್ಗೆ ಮಾಹಿತಿ ಸಂಗ್ರಹಿಸಲು ಶಿಕ್ಷಣ ಬ್ಯೂರೋವನ್ನು ಸ್ಥಾಪಿಸಿತು. ಗಾಂಧೀಜಿಯವರು ಹರಿಜನ ಪತ್ರಿಕೆಯಲ್ಲಿ ಮೂಲಭೂತ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಬರೆದರು. ಮೂಲ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಒಂದು ಯೋಜನೆ ಹಾಕಿಕೊಳ್ಳಲಾಯಿತು. ಈ ಯೋಜನೆಯನ್ನು ವಾರ್ದ ಯೋಜನೆಯೆಂದು ಕರೆಯಲಾಯಿತು. ಮೂಲ ವಿದ್ಯಾಭ್ಯಾಸವನ್ನು ಚಟುವಟಿಕೆಯ ಮೂಲಕ ಕಲಿಯಬೇಕು ಎಂಬುದು ಈ ಯೋಜನೆಯ ಉದ್ದೇಶವಾಗಿತ್ತು. ಜಾಕೀರ್ ಹುಸೇನ್ ಸಮಿತಿಯು ಪಠ್ಯಕ್ರಮ ಮತ್ತು ಉಪಾಧ್ಯಾಯರ ತರಬೇತಿ, ಪರೀಕ್ಷೆ ಶಿಕ್ಷಣ ಸಂಸ್ಥೆಗಳ ಆಡಳಿತ ಮುಂತಾದ ವಿಷಯಗಳ ಬಗ್ಗೆ ವಿವರ ಸಲ್ಲಿಸಿತು. ಈ ಅವಧಿಯಲ್ಲಿ ಜನ ಸಾಮಾನ್ಯರಿಗೆ ಶಿಕ್ಷಣ ತಲುಪುವಂತೆ ಆದದ್ದು ಒಂದು ಮಹತ್ವದ ಅಂಶವಾಗಿತ್ತು. ಹಲವಾರು ಕಾಯಿದೆಗಳನ್ನು ಜಾರಿಗೆ ತಂದು ಅದರ ಮೂಲಕ ಶಿಕ್ಷಣದ ಬೆಳವಣಿಗೆಗೆ ಅವಕಾಶ ಮಾಡಲಾಯಿತು. ೧೯೨೧ರಿಂದ ೧೯೩೭ರ ಅವಧಿಯಲ್ಲಿ ಶಿಕ್ಷಣ ಕ್ಷೇತ್ರದಲ್ಲಿ ಹಲವಾರು ಪ್ರಯೋಗಗಳನ್ನು ಭಾರತೀಯ ಶಿಕ್ಷಣ ತಜ್ಞರು ಮತ್ತು ರಾಷ್ಟ್ರೀಯ ಚಳವಳಿಯ ನಾಯಕರು ನಡೆಸಿದರು. ರವೀಂದ್ರನಾಥ ಟಾಗೋರರು ವಿಶ್ವಭಾರತಿಯನ್ನು ಕಾರ್ವೆಯವರು ಮತ್ತು ಎಸ್.ಎನ್.ಡಿವಿ. ಮಹಿಳಾ ವಿಶ್ವವಿದ್ಯಾನಿಲಯವನ್ನು ಸಂಘಟಿಸಿದರು. ಅಲ್ಲದೇ ಕಾಶಿ ವಿದ್ಯಾಪೀಠ, ಗುಜರಾತ್ ವಿದ್ಯಾಪೀಠ ಮತ್ತು ಮಹಾರಾಷ್ಟ್ರ ವಿದ್ಯಾಪೀಠ ಮುಂತಾದವು ಈ ಕಾಲದಲ್ಲಿ ಸ್ಥಾಪನೆಗೊಂಡ ವಿದ್ಯಾಸಂಸ್ಥೆಗಳಾಗಿವೆ.
ಸಾರ್ಜೆಂಟ್ ಯೋಜನೆ (೧೯೪೪) : ಭಾರತ ಸರ್ಕಾರದ ಕೋರಿಕೆಯ ಮೇರೆಗೆ ಶಿಕ್ಷಣದ ಎಲ್ಲಾ ಕ್ಷೇತ್ರಗಳನ್ನು ವ್ಯಾಪಿಸುವ ಶೈಕ್ಷಣಿಕ ಪುನರ‍್ರಚನೆಯ ಯೋಜನೆಯನ್ನು ೧೯೪೪ರ ಆರಂಭದಲ್ಲಿ ಭಾರತದ ಸರ್ಕಾರದ ಶಿಕ್ಷಣ ಸಲಹೆಗಾರ ಸರ್ ಜಾನ್ ಸಾರ್ಜೆಂಟ್ ರೂಪಿಸಿದ. ಈ ಯೋಜನೆಯನ್ನು ಸಾರ್ಜೆಂಟ್ ಯೋಜನೆ ಎಂದು ಕರೆಯಲಾಗಿದೆ. ಈ ಯೋಜನೆ ೬ ರಿಂದ ೧೪ ವರ್ಷ ವಯಸ್ಸಿನ ಎಲ್ಲರಿಗೂ ಕಡ್ಡಾಯ ಹಾಗೂ ಉಚಿತ ಶಿಕ್ಷಣ ನೀಡಬೇಕೆಂದು ನಿಯಮಿಸಿದುದಲ್ಲದೇ, ವಿದ್ಯಾರ್ಥಿಗಳ ಅಭಿರುಚಿಗೆ ಹೊಂದುವಂತಹ ವಿವಿಧ ರೀತಿಯ ತಾಂತ್ರಿಕ ಹಾಗೂ ವೃತ್ತಿಪರ ಶಿಕ್ಷಣವನ್ನು ನೀಡುವ ದೃಷ್ಟಿಯಿಂದ ಸೆಕೆಂಡರಿ ಶಾಲೆಗಳ ಸ್ಥಾಪನೆಗೆ ಶಿಫಾರಸ್ಸನ್ನು ಮಾಡಿತು. ವಿದ್ಯಾರ್ಥಿಗಳಿಗೆ ಉಚಿತ ಶಿಕ್ಷಣ, ವಿದ್ಯಾರ್ಥಿವೇತನ ಹಾಗೂ ಸಹಾಯ ಧನ ಮೊದಲಾದ ರೀತಿಗಳಲ್ಲಿ ಉದಾರ ಧನ ಸಹಾಯ ಮಾಡುವುದನ್ನು ಸಮರ್ಥಿಸಿತು. ಇಂಟರ್ ಮೀಡಿಯಟ್ ಶಾಲೆಗಳನ್ನು ರದ್ದುಪಡಿಸಲು ಯೋಜನೆ ಶಿಫಾರಸ್ಸನ್ನು ಮಾಡಿತು. ಅಲ್ಲದೇ ಪ್ರಾಯೋಗಿಕ ಶಿಕ್ಷಣವನ್ನು ನೀಡುವುದರ ಬಗ್ಗೆ ಒತ್ತಿ ಹೇಳಿತು. ವಿದ್ಯಾರ್ಥಿಗಳು ವೈಯಕ್ತಿವಾಗಿ ಪರಿಪೂರ್ಣರಾಗಲು ನೆರವಾಗುವ ಸಾಂಸ್ಕೃತಿಕ ಹಾಗೂ ಮನರಂಜನಾ ಕ್ಷೇತ್ರಗಳಲ್ಲಿ ಹೆಚ್ಚಿನ ಸೌಲಭ್ಯ ಕಲ್ಪಿಸುವಂತೆ ಸರ್ಕಾರವನ್ನು ಒತ್ತಾಯಿಸಿತು. ಅಲ್ಲದೇ ಸ್ತ್ರೀಯರಿಗೆ ಶಿಕ್ಷಣವನ್ನು ಬಾಲಕರಿಗಿರುವಂತಯೇ ಕಲ್ಪಿಸಬೇಕೆಂದು, ಜೂನಿಯರ್ ಮತ್ತು ಸೀನಿಯರ್ ಬೆಸಿಕ್ ಶಾಲೆಗಳನ್ನು ತೆರೆಯಲು ಶಿಫಾರಸ್ಸು ಮಾಡಿತು.
ರಾಧಾಕೃಷ್ಣನ್ ಸಮಿತಿ (೧೯೪೮–೪೯) : ಭಾರತ ಸ್ವಾತಂತ್ರ್ಯಗಳಿಸಿದ ನಂತರ ಭಾರತ ಸರ್ಕಾರ ಡಾ. ರಾಧಾಕೃಷ್ಣನ್‌ರವರ ಅಧ್ಯಕ್ಷತೆಯಲ್ಲಿ ವಿಶ್ವವಿದ್ಯಾನಿಲಯ ಮಟ್ಟದ ಶಿಕ್ಷಣವನ್ನು ಅಭಿವೃದ್ಧಿಪಡಿಸುವ ಸಲುವಾಗಿ ಈ ಸಮಿತಿಯನ್ನು ನೇಮಿಸಲಾಯಿತು.
ಈ ಸಮಿತಿಯ ಶಿಫಾರಸ್ಸುಗಳು : ೧. ಪದವಿಪೂರ್ವ ಶಿಕ್ಷಣ ೧೨ ವರ್ಷಗಳು ಇರಬೇಕು. ೨. ವಿಶ್ವವಿದ್ಯಾನಿಲಯಗಳು ಕನಿಷ್ಠ ೧೮೦ ದಿನಗಳು ಕೆಲಸ ಮಾಡಬೇಕು. ೩. ಆಡಳಿತ ಸೇವೆಗಳಿಗೆ ವಿಶ್ವವಿದ್ಯಾನಿಲಯದ ಶಿಕ್ಷಣ ಒಂದೇ ಸಾಲದು. ೪. ಪದವಿ ಮಟ್ಟದಲ್ಲಿ ವಾರ್ಷಿಕ ಪರೀಕ್ಷೆಗಳು ಕಡ್ಡಾಯವಾಗಿರಬೇಕು. ೫. ಎಲ್ಲಾ ವಿಶ್ವವಿದ್ಯಾನಿಲಯಗಳಲ್ಲಿಯೂ ಏಕರೀತಿಯ ಶಿಕ್ಷಣ ನೀಡಬೆಕು. ೬. ವಿಶ್ವವಿದ್ಯಾನಿಲಯಗಳ ವಿದ್ಯಾಭ್ಯಾಸವನ್ನು ನೋಡಿಕೊಳ್ಳಲು ವಿಶ್ವವಿದ್ಯಾನಿಲಯಗಳ ಧನ ಸಹಾಯ ಸ್ಥಾಪಿಸಬೇಕು. ೭. ವಿಶ್ವವಿದ್ಯಾನಿಲಯಗಳಲ್ಲಿ ಕೆಲಸ ಮಾಡುತ್ತಿರುವ ಉಪನ್ಯಾಸಕರ ಸಂಬಳವನ್ನು ಹೆಚ್ಚಿಸಬೇಕು.
ಹೀಗೆ ಹಲವಾರು ಶಿಫಾರಸ್ಸನ್ನು ಈ ಸಮಿತಿ ಮಾಡಿತು. ಈ ನಿಟ್ಟಿನಲ್ಲಿ ೧೯೫೨ರಲ್ಲಿ ವಿಶ್ವವಿದ್ಯಾನಿಲಯ ಧನಸಹಾಯ ಆಯೋಗವನ್ನು ಸ್ಥಾಪಿಸಲಾಯಿತು. ಮೇಲಿನ ಈ ಎಲ್ಲಾ ಆಯೋಗಗಳು ಭಾರತದಲ್ಲಿ ವ್ಯವಸ್ಥಿತವಾದ ಶಿಕ್ಷಣದ ಬೆಳವಣಿಗೆಗೆ ಕಾರಣವಾದವು. ಮುಂದೆ ಭಾರತ ಸರ್ಕಾರ ಶಿಕ್ಷಣ ಕ್ಷೇತ್ರದಲ್ಲಿ ಹಲವಾರು ಬದಲಾವಣೆಗಳನ್ನು ತಂದಿತು. ಪತ್ರಿಕೋದ್ಯಮದ ಬೆಳವಣಿಗೆ ಭಾರತದ ಇತಿಹಾಸದಲ್ಲಿ ಮಹತ್ವದ ಅಧ್ಯಾಯವಾಗಿದೆ. ಪತ್ರಿಕೋದ್ಯಮದ ಹುಟ್ಟು ಮತ್ತು ಬೆಳವಣಿಗೆಯ ಇತಿಹಾಸ ಅತ್ಯಂತ ಸ್ವಾರಸ್ಯಕರವಾದದ್ದು. ಹೇಗೆ ಭಾರತದಲ್ಲಿ ಪತ್ರಿಕೆಗಳು ಆರಂಭವಾದವು. ಪತ್ರಿಕೆಗಳ ಬಗ್ಗೆ ಬ್ರಿಟಿಷರು ಹೊಂದಿದ್ದ ನಿಲುವೇನು ಮುಂತಾದ ವಿಷಯಗಳನ್ನು ತಿಳಿಯುವುದು ಸೂಕ್ತ ಭಾರತದಲ್ಲಿ ಪತ್ರಿಕೋದ್ಯಮದ ಆರಂಭವು ಯೂರೋಪಿಯನ್ನರ ಆಗಮನದಿಂದ ಆರಂಭವಾಯಿತು. ಭಾರತದಲ್ಲಿ ಮೊದಲ ಬಾರಿಗೆ ಮುದ್ರಣ ಯಂತ್ರವನ್ನು ಸ್ಥಾಪಿಸಿದವರು ಪೋರ್ಚ್‌‌ಗೀಸರು. ೧೫೫೭ರಲ್ಲಿ ಗೋವಾದ ಜೆಸ್ಯೂಟ್ ಪಾದ್ರಿಗಳು ಮೊದಲ ಪುಸ್ತಕವನ್ನು ಪ್ರಕಾಶಿಸಿದರು. ಇಂಗ್ಲೀಷ್ ಈಸ್ಟ್ ಇಂಡಿಯಾ ಕಂಪನಿಯು ಬೊಂಬಾಯಿಯಲ್ಲಿ ಮುದ್ರಣ ಯಂತ್ರವನ್ನು ಸ್ಥಾಪಿಸಿತು. ಬ್ರಿಟಿಷ್ ಆಡಳೀತ ಸ್ಥಾಪನೆಯಾದ ಮೊದಲ ನೂರು ವರ್ಷಗಳ ಅವಧಿಯಲ್ಲಿ ಭಾರತದಲ್ಲಿ ಯಾವುದೇ ಪತ್ರಿಕೆಗಳು ಆರಂಭವಾಗಲಿಲ್ಲ. ಇದಕ್ಕೆ ಕಾರಣ ಕಂಪನಿಯ ನೌಕರರ ಸ್ವಂತ ವ್ಯಾಪಾರ, ಭ್ರಷ್ಟಾಚಾರ, ಮುಂತಾದ ಅವ್ಯವಹಾರಗಳು ಗೊತ್ತಾಗದಂತೆ ಮಾಡುವ ಉದ್ದೇಶದಿಂದ ಮೊದಲು ಪತ್ರಿಕೆಗಳನ್ನು ಬೆಳೆಯಲು ಅವಕಾಶ ಕೊಡಲಿಲ್ಲ.
ಭಾರತದಲ್ಲಿ ವೃತ್ತ ಪತ್ರಿಕೆಗಳನ್ನು ಆರಂಭಿಸಿದ ಕೀರ್ತಿ ಈಸ್ಟ್ ಇಂಡಿಯಾ ಕಂಪನಿಯ ನೌಕರುಗಳಿಗೆ ಸಲ್ಲುತ್ತದೆ. ವೃತ್ತ ಪತ್ರಿಕೆಯನ್ನು ತರುವ ಮೊದಲ ಪ್ರಯತ್ನ ಮಾಡಿದವನು ಜೇಮ್ಸ್ ಆಗಸ್ಟ್‌ಸ್‌ಹಿಕೆ. ೧೭೮೦ರಲ್ಲಿ “ದಿ ಬೆಂಗಾಲ್ ಗೆಜೆಟ್” ಎಂಬ ವಾರಪತ್ರಿಕೆಯನ್ನು ಆರಂಭಿಸಿದ. ಗೌರ‍್ನರ್ ಜನರಲ್ ಮತ್ತು ಕಂಪನಿಯ ಅಧಿಕಾರಿಗಳ ಆಡಳಿತ ವೈಖರಿಯನ್ನು ಕಟುವಾಗಿ ಟೀಕಿಸಿ ಆ ಪತ್ರಿಕೆಯಲ್ಲಿ ಬರೆದನು. ಇದರಿಂದ ಸರ್ಕಾರದ ಕೋಪಕ್ಕೆ ಗುರಿಯಾದ ಜೇಮ್ಸ್ ಅಗಸ್ಟ್‌ಸ್‌ನನ್ನು ಬಂಧಿಸಿ ಮುದ್ರಣಾಲಯವನ್ನು ೧೨೮೭ರಲ್ಲಿ ಮುಚ್ಚಲಾಯಿತು. ನಂತರದ ವರ್ಷಗಳಲ್ಲಿ ಈ ಕೆಳಗಿನ ಪತ್ರಿಕೆಗಳು ಆರಂಭವಾದವು. ದಿ ಕಲ್ಕತ್ತಾ ಗೆಜೆಟ್, ೧೭೭೫ರಲ್ಲಿ ಓರಿಯಂಟಲ್ ಮ್ಯಾಗಜಿನ್ ಆಪ್ ಕಲ್ಕತ್ತಾ, ೧೭೮೬ರಲ್ಲಿ ದಿ ಕಲ್ಕತ್ತಾ ಕ್ರೋನಿಕಲ್, ೧೭೮೮ರಲ್ಲಿ ಮದ್ರಾಸ್ ಕೋರಿಯರ್, ೧೭೮೯ರಲ್ಲಿ ಬಾಂಬೆ ಹೆರಾಲ್ಡ್ ನಂತರ ಏಷ್ಯಾಟಿಕ್ ಮಿರರ್, ಓರಿಯಂಟಲ್ ಸ್ಟಾರ್, ಮದ್ರಾಸ ಗೆಜೆಟ್, ಬಾಂಬೆ ಗೆಜೆಟ್ ಮುಂತಾದವು. ಭಾರತದಲ್ಲಿ ಪತ್ರಿಕೋದ್ಯಮವನ್ನು ಆರಂಭಿಸಿದವರು ಇಂಗ್ಲೀಷರು. ಆದರೆ ಇವರಾರು ಕಂಪನಿಯ ನೌಕರರಾಗಿರಲಿಲ್ಲ. ಇವರು ಕಂಪನಿಯ ನೌಕರರು ಅನುಭವಿಸುತ್ತಿದ್ದ ಸವಲತ್ತುಗಳು ಮತ್ತು ಸರ್ಕಾರದ ಸವಲತ್ತುಗಳ್ನು ವಿಮರ್ಶಾತ್ಮಕವಾಗಿ ಬರೆಯಲಾರಂಭಿಸಿದರು. ಪತ್ರಿಕೆಗಳು ಆರಂಭವಾದಾಗ ಯಾವುದೇ ಪೈಪೋಟಿ ಇರಲಿಲ್ಲ. ಹೆಚ್ಚು ಪತ್ರಿಕೆಗಳು ವಾರಕ್ಕೊಮ್ಮೆ ಪ್ರಕಟಗೊಳ್ಳುತ್ತಿದ್ದವು.
ಗಂಗಾಧರ ಭಟ್ಟಾಚಾರ್ಯ ಎಂಬುವವರು ೧೮೧೬ರಲ್ಲಿ ಇಂಗ್ಲೀಷ್ ಭಾಷೆಯಲ್ಲಿ ಮೊದಲ ಪತ್ರಿಕೆಯನ್ನು ಆರಂಬಿಸಿದರು. ಭಾರತೀಯರು ೧೮೧೮ರ ನಂತರ ಭಾರತೀಯ ಭಾಷೆಗಳಲ್ಲಿ ಪತ್ರಿಕೆಗಳನ್ನು ಪ್ರಕಟಿಸಲಾರಂಭಿಸಿದರು. ಅಂತಹ ಪತ್ರಿಕೆಗಳಲ್ಲಿ “ದೀರ್ಘದರ್ಶನ” ಎಂಬ ಮಾಸ ಪತ್ರಿಕೆ ಬಂಗಾಲಿ ಭಾಷೆಯಲ್ಲಿ ಆರಂಭವಾಯಿತು. ನಂತರ ’ಸಮಾಚಾರ ದರ್ಪಣ’ ಮತ್ತು ’ಸಂವದ್ ಕೌಮುದಿ’ ಎಂಬ ಪತ್ರಿಕೆಗಳು ಆರಂಭವಾದವು ರಾಜಾರಾಮ್ ಮೋಹನ್ ರಾಯರು ಭಾರತೀಯ ಪತ್ರಿಕೋದ್ಯಮದ ಆರಂಭಕ್ಕೆ ಅಪಾರವಾಗಿ ಶ್ರಮಪಟ್ಟಿದ್ದಾರೆ. ಇವರು ಪರ್ಶಿಯನ್ ಭಾಷೆಯಲ್ಲಿ ಮಿರಾತ-ಉಲ್-ಅಕ್ಬರ್ ಎಂಬ ಸಾಪ್ತಾಹಿಕವನ್ನು ಆರಂಭಿಸಿದರು. ಜೊತೆಗೆ ಇಂಗ್ಲೀಷ್ ಭಾಷೆಯಲ್ಲಿ ’ಬ್ರಹ್ಮ ನಿಖಿಲ’ ಎಂಬ ಸಂಕೀರ್ಣ ಪತ್ರಿಕೆಗಳು ಮುದ್ರಣವಾಗಲು ಆರಂಭಿಸಿದವು. ಇಂಗ್ಲೀಷರು ಮತ್ತು ಭಾರತೀಯರು ಪತ್ರಿಕೆಗಳ ಬೆಳವಣಿಗೆಗೆ ಸಹಾಯ ಮಾಡಿದರು. ೧೯ನೇ ಶತಮಾನದ ಮೊದಲನೆ ಭಾಗದಲ್ಲಿ ಇಂಗ್ಲಿಷ್ ಭಾಷೆಯಲ್ಲಿ ಪತ್ರಿಕೆಗಳು ಸಾಕಷ್ಟು ಸಂಖ್ಯೆಯಲ್ಲಿ ಪ್ರಕಟವಾಗಲಾರಂಭಿಸಿದವು. ಅವುಗಳೆಂದರೆ ಟೈಮ್ಸ್ ಆಫ್ ಇಂಡಿಯಾ, ಸ್ಟೇಟ್ಸ್‌ಮನ್, ಫ್ರೆಂಡ್ ಆಫ್ ಇಂಡಿಯಾ, ಮದ್ರಾಸ ಮೇಲ್ ಮುಂತಾದವು. ಭಾರತೀಯರಿಂದ ಪ್ರಕಟಣೆಗೊಳ್ಳುತ್ತಿದ್ದ ಪತ್ರಿಕೆಗಳೆಂದರೆ ಅಮೃತ ಬಜಾರ್ ಪತ್ರಿಕೆ, ಸಂಜೀವಿ, ಮದ್ರಾಸ್ ಹಿಂದು, ಮರಾಠಿ ಭಾಷೆಯ ಕೇಸರಿ ಮುಂತಾದವು ಮುಖ್ಯವಾದವು.
೧೯ ನೇ ಶತಮಾನದ ಸಾಮಾಜಿಕ ಮತ್ತು ಧಾರ್ಮಿಕ ಚಳುವಳಿಗಳು ಭಾರತ ರಾಷ್ಟ್ರೀಯ ಕಾಂಗ್ರೆಸ್ಸಿನ ಸ್ಥಾಪನೆ, ಬಂಗಾಳದ ವಿಭಜನೆ ಮುಂತಾದ ಪ್ರಮುಖ ಘಟನೆಗಳು ಪತ್ರಿಕೋದ್ಯಮಕ್ಕೆ ಸ್ಫೂರ್ತಿಯನ್ನು ನೀಡಿತು. ಈ ಪತ್ರಿಕೆಗಳು ಸ್ವಾತಂತ್ರ್ಯ ಹೋರಾಟದ ಕಾಲದಲ್ಲಿ ರಾಷ್ಟ್ರೀಯತೆಯನ್ನು ಜನ ಸಾಮಾನ್ಯರಲ್ಲಿ ಮೂಡಿಸುವಲ್ಲಿ ಯಶಸ್ವಿಯಾಯಿತು. ರಾಷ್ಟ್ರೀಯ ಚಳುವಳಿ ಹೆಚ್ಚು ಜನಪ್ರಿಯತೆಯನ್ನು ಪಡೆಯಲಾರಂಭಿಸಿದ ಮೇಲೆ ಹೆಚ್ಚಿನ ಸಂಖ್ಯೆಯ ಪತ್ರಿಕೆಗಳು ಇಂಗ್ಲೀಷ್ ಮತ್ತು ದೇಶೀಯ ಭಾಷೆಯಲ್ಲಿ ಪ್ರಾರಂಭವಾದವು. ಗಾಂಧೀಜೀಯವರು ಗುಜರಾತಿ ಭಾಷೆಯಲ್ಲಿ ಜೈಜವಾನ್ ಮತ್ತು ಇಂಗ್ಲೀಷಿನಲ್ಲಿ ಪ್ರಕಟಿಸುತ್ತಿದ್ದ ಪತ್ರಿಕೆಗಳು ಸರ್ಕಾರದ ಪರವಾಗಿದ್ದು. ಸರ್ಕಾರದ ನೀತಿಗಳನ್ನು ಬೆಂಬಲಿಸಿದವು. ಭಾರತೀಯರಿಂದ ಪ್ರಕಟವಾಗುತ್ತಿದ್ದ ಇಂಗ್ಲೀಷ್ ಮತ್ತು ಭಾರತೀಯ ಭಾಷೆಗಳ ಪತ್ರಿಕೆಗಳು ರಾಷ್ಟ್ರೀಯ ಮನೋಭಾವನೆಯನ್ನು ಬೆಂಬಲಿಸಿ ಅದನ್ನು ಬೆಳೆಸಿದವು. ಈ ಪತ್ರಿಕೆಗಳು ಧಾರ್ಮಿಕ, ಸಾಮಾಜಿಕ, ಆರ್ಥಿಕ, ಪರಿಸ್ಥಿತಿಯನ್ನು ಟೀಕಿಸಿ ಬರೆಯಲಾರಂಭಿಸಿದವು. ಇದು ನಿಜಕ್ಕೂ ಒಂದು ಮಹತ್ವದ ಬೆಳವಣಿಗೆ ಏಕೆಂದರೆ ಅಂದಿನ ದಿನಗಳಲ್ಲಿ ಈ ಪತ್ರಿಕೆಗಳು, ಬ್ರಿಟಿಷರ ಕೆಟ್ಟ ಆಡಳಿತ, ಅವರ ನೀತಿ ಮುಂತಾದವುಗಳನ್ನು ಜನರ ಮನಸ್ಸಿಗೆ ಮುಟ್ಟುವಂತೆ ಬರೆಯಲಾರಂಭಿಸಿದವು. ಕೆಲವು ಗೌರ‍್ನರ್ ಜನರಲ್‌ಗಳು ಭಾರತೀಯ ಪತ್ರಿಕೆಗಳ ಬೆಳವಣಿಗೆಗೆ ಅವಕಾಶ ಮಾಡಿಕೊಟ್ಟರೆ ಮತ್ತೆ ಕೆಲವರು ಪತ್ರಿಕೆಗಳ ಸ್ವಾತಂತ್ರ್ಯವನ್ನು ಮೊಟಕುಗೊಳಿಸಲು ಪ್ರಯತ್ನಿಸಿದರು. ಬ್ರಿಟಿಷ್ ಸರಕಾರದ ನೀತಿ ಭಾರತೀಯ ಪತ್ರಿಕೆಗಳ ಮೇಲೆ ಯಾವ ರೀತಿ ಇತ್ತು ಮತ್ತು ಬ್ರಿಟಿಷರ ದಮನಕಾರಿ ನೀತಿಯಿಂದಾಗಿ ಭಾರತೀಯ ಪತ್ರಿಕೋದ್ಯಮದ ಮೇಲೆ ಯಾವ ಪ್ರಭಾವ ಉಂಟಾಯಿತು ಎಂಬುದನ್ನು ತಿಳಿಯುವುದು ಸೂಕ್ತ. ಆರಂಭದಲ್ಲಿ ವೃತ್ತ ಪತ್ರಿಕೆಗಳನ್ನು ಆರಂಭಿಸಿದರು ಬ್ರಿಟಿಷರೆ. ಆದರೆ ಕಂಪನಿಯ ಆಡಳಿತದ ವಿರುದ್ಧವಾಗಿ ವೃತ್ತಪತ್ರಿಕೆಗಳಲ್ಲಿ ಬರೆದರೆ ಅಂತಹ ಪತ್ರಿಕೆಗಳ ಸಂಪಾದಕರನ್ನು ಗಡಿಪಾರು ಮಾಡುತ್ತಿದ್ದರು ಇಲ್ಲವೇ ಇಂಗ್ಲೆಂಡಿಗೆ ಕಳುಹಿಸುತ್ತಿದ್ದರು. ಆದರೆ ಭಾರತೀಯ ವೃತ್ತ ಪತ್ರಿಕೆಗಳ ಸಂಪಾದಕರಿಗೆ ಇಂತಹ ಶಿಕ್ಷೆಯನ್ನು ವಿಧಿಸುವುದಕ್ಕೆ ಬದಲಾಗಿ ಕಾನೂನಿನ ಮೂಲಕ ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಲಾರಂಭಿಸಿದರು. ಈ ರೀತಿ ನಿರ್ಬಂಧಗಳನ್ನು ಶಾಸನದ ಮೂಲಕವೇ ಆರಂಬಿಸಿದರು. ಈ ರೀತಿಯ ನಿರ್ಬಂಧಗಳನ್ನು ಭಾರತೀಯ ಪತ್ರಿಕೋದ್ಯಮದ ಮೇಲೆ ವಿಧಿಸಿದ್ದು ಪತ್ರಿಕಾ ಸ್ವಾತಂತ್ರ್ಯ ಮತ್ತು ಬೆಳವಣಿಗೆಗೆ ಸ್ವಲ್ಪ ಅಡ್ಡಿಯನ್ನುಂಟುಮಾಡಿತು. ಅದೇ ರೀತಿ ಭಾರತೀಯ ಪತ್ರಿಕೆಗಳ ಮೇಲೆ ನಿಯಂತ್ರಣವನ್ನು ಹೇರಲು ಬ್ರಿಟೀಷ್ ಸರ್ಕಾರ ಹಲವಾರು ನಿರ್ಬಂಧಗಳನ್ನು ಕಾನೂನಿನ ಮೂಲಕ ಕಾಲ, ಕಾಲಕ್ಕೆ ತಂದಿತು.
ಅವುಗಳೆಂದರೆ
೧೭೯೯ರ ಸೆನ್ಸಾರ್ ಶಿಪ್ ಕಾಯಿದೆ : ಲಾರ್ಡ್‌ವೆಲ್ಲೆಸ್ಲಿ ಪತ್ರಿಕೆಗಳ ಪರಿಶೀಲನಾಧಿಕಾರದ ಕಾಯಿದೆಯನ್ನು ೧೭೯೯ರಲ್ಲಿ ಜಾರಿಗೆ ತಂದ. ಫ್ರೆಂಚರ ದಾಳಿಯ ಭಯವಿದ್ದುದರಿಂದ ಈ ನಿರ್ಣಯವನ್ನು ಭಾರತೀಯ ಪತ್ರಿಕೆಗಳ ವಿರುದ್ಧ ಕೈಗೊಳ್ಳಬೇಕಾಯಿತು. ಪತ್ರಿಕೆಗಳಿಂದ ಬ್ರಿಟಿಷರ ಬಗ್ಗೆ ವಿಷಯ ಹೊರಗೆ ಗೊತ್ತಾಗಿ ಬ್ರಿಟಿಷರ ಸ್ಥಾನಮಾನಗಳನ್ನು ದುರ್ಬಲಗೊಳಿಸುತ್ತದೆ ಅಥವಾ ಬ್ರಿಟಿಷರ ದೌರ್ಬಲ್ಯಗಳನ್ನು ಆಕ್ರಮಣಕಾರರಿಗೆ ಮನದಟ್ಟು ಮಾಡಿಕೊಟ್ಟು ತೊಂದರೆ ಉಂಟಾಗಬಹುದು ಎಂಬ ಕಾರಣದಿಂದ ವೆಲ್ಲೆಸ್ಲಿ ಈ ಪತ್ರಿಕೆಗಳ ಮುದ್ರಣ ಸ್ವಾತಂತ್ರ್ಯವನ್ನು ಮೊಟಕುಗೊಳಿಸಿದ. ಈ ಕಾಯಿದೆ ಪ್ರಕಾರ ಪತ್ರಿಕೆಯನ್ನು ಮುದ್ರಿಸಿದ ಮುದ್ರಣದ ಹೆಸರು, ಸಂಪಾದಕನ, ಮಾಲೀಕನ ಹೆಸರನ್ನು ಒಳಗೊಂಡಿರಬೇಕು. ಪತ್ರಿಕೆಯೊಂದು ಪತ್ರಿಕೆಯ ಪ್ರತಿಗಳನ್ನು ಮತ್ತು ಮುದ್ರಣಕ್ಕೆ ಮೊದಲೇ ಸಂಗ್ರಹಿಸಿದ ಸಾಮಗ್ರಿಗಳನ್ನು ಪತ್ರಿಕೆಗಳ ಪರಿಶೀಲನಾಧಿಕಾರಿಯಿಂದ ಪರಿಶೀಲನೆಗೆ ಒಳಪಡಿಸಬೇಕು. ೧೮೦೭ರಲ್ಲಿ ಈ ಕಾಯಿದೆಯನ್ನು ನಿಯತಕಾಲಿಕೆ, ಪತ್ರಿಕೆ. ಕರ ಪತ್ರ ಮತ್ತು ಪುಸ್ತಕಗಳ ಮೇಲೆ ವಿಧಿಸಲಾಯಿತು. ಲಾರ್ಡ್‌ಹೆಸ್ಟಿಂಗ್ಸ್ ಈ ಸೆನ್ಸಾರ್ ಶಿಪ್ ಕಾಯಿದೆಯನ್ನು ತೆಗೆದು ಹಾಕಿದನು. ಆದರೆ ರಾಷ್ಟ್ರಕ್ಕೆ ಗಂಡಾಂತರಕಾರಿಯಾದ, ಜನಾಭಿಪ್ರಾಯಕ್ಕೆ ವಿರುದ್ಧವಾದ ಪ್ರಕಟಣೆಯನ್ನು ನಿಷೇಧಿಸಲಾಯಿತು.
೧೮೨೩ ರ ಶಾಸನ : ಗೌರ‍್ನರ್ ಜನರಲ್ ಜಾನ್ ಆಡಮ್, ಲಾರ್ಡ್ ಹೇಸ್ಟಿಂಗ್ಸ್‌ನ ನೀತಿಗೆ ವಿರುದ್ಧವಾಗಿ ೧೮೨೩ರಲ್ಲಿ ಪತ್ರಿಕಾ ಸ್ವಾತಂತ್ರ್ಯಕ್ಕೆ ಸಂಬಂಧಿಸಿದ ಕೆಲವು ಕಾನೂನುಗಳನ್ನು ಜಾರಿಗೆ ತಂದನು.
೧. ಪ್ರಕಾಶಕರು ಮುದ್ರಣಾಲಯವನ್ನು ನಡೆಸಲು ಅನುಮತಿಯನ್ನು ಪಡೆಯಬೇಕು
೨. ಎಲ್ಲಾ ಪತ್ರಿಕೆ, ಪುಸ್ತಕಗಳನ್ನು ಸರ್ಕಾರದ ಪರಿಶೀಲನೆಗೆ ಒಳಪಡಿಸಬೇಕು.
ಈ ಕಾನೂನು ಜಾರಿಗೆ ಬರುವುದನ್ನು ರಾಜಾರಾಮ್ ಮೋಹನರಾಯರು ವಿರೋಧಿಸಿದರು. ಇದನ್ನು ಪರಿಗಣಿಸದೆ ಸರ್ಕಾರ ಏಪ್ರಿಲ್ ೧೮೨೩ರಲ್ಲಿ ಈ ಶಾಸನವನ್ನು ಜಾರಿಗೆ ತಂದಿತು.
ಲಾರ್ಡ್‌ ವಿಲಿಯಂ ಬೆಂಟಿಕ್ ಪತ್ರಿಕೆಗಳ ಮೇಲೆ ಹಾಕಿದ್ದ ಲೈಸನ್ಸ್ ಕಾಯಿದೆಯನ್ನು ಬದಲಾವಣೆ ಮಾಡದೆ ಪತ್ರಿಕಾ ಸ್ವಾತಂತ್ರ್ಯಕ್ಕೆ ಅವಕಾಶಕೊಟ್ಟು ಪತ್ರಿಕೆಗಳು ಬೆಳೆಯುವುದಕ್ಕೆ ಅವಕಾಶ ಮಾಡಿಕೊಟ್ಟ ನಂತರ ಬಂದ ಚಾರ್ಲ್ಸ್ ಮೆಟ್‌ಕಾಪ್ ೧೮೨೩ರ ಕಾಯಿದೆಯನ್ನು ರದ್ದುಪಡಿಸಿದ. ಇದರಿಂದ ಇವನು ಭಾರತೀಯ ಪತ್ರಿಕೆಗಳ ವಿಮೋಚಕ ಎಂಬ ಬಿರುದುಗಳಿಸಿದ. ವೃತ್ತಪತ್ರಿಕೆಗಳ ಬಗ್ಗೆ ಇವನ ಉದಾರ ನೀತಿ ೧೮೫೬ರವರೆಗೂ ಮುಂದುವರೆಯಿತು. ಇದು ಭಾರತದಲ್ಲಿ ವೃತ್ತ ಪತ್ರಿಕೆಗಳ ಬೆಳವಣಿಗೆ ಸಹಾಯಕವಾಯಿತು. ಸಿಪಾಯಿ ದಂಗೆಯ ಕಾಲದಲ್ಲಿ ಪತ್ರಿಕೆಗಳ ಸಾಕಷ್ಟು ನಿರ್ಬಂಧಗಳನ್ನು ಹೇರಲಾಯಿತು.
೧೮೬೭ರ ರಿಜಿಸ್ಟ್ರೇಷನ್ ಕಾಯಿದೆ : ೧೮೩೫ರ ಚಾರ್ಲ್ಸ್‌ಮೆಟ್‌ಕಾಪ್‌ನ ಕಾಯಿದೆಗೆ ೧೮೬೭ರಲ್ಲಿ ಪತ್ರಿಕೆ ಮತ್ತು ಪುಸ್ತಕಗಳ ರಿಜಿಸ್ಟ್ರೇಶನ್ ಕಾಯಿದೆ ಜಾರಿಗೆ ಬಂದಿತು. ಈ ಕಾಯಿದೆ ಪತ್ರಿಕೆಗಳ ಸ್ವಾತಂತ್ರ್ಯವನ್ನು ನಿರ್ಬಂಧಪಡಿಸಲಿಲ್ಲ. ಆದರೆ ಈ ಕಾಯಿದೆ ಪ್ರಕಾರ ಮುದ್ರಣಾಲಯದ ಹೆಸರು ಮತ್ತು ಪ್ರಕಾಶಕರ ಹೆಸರು, ಮುದ್ರಣವಾಗುವ ಸ್ಥಳದ ಹೆಸರು ಮುಂತಾದ ದಾಖಲೆಗಳನ್ನು ಕೊಡಬೇಕಾಗಿತ್ತು. ಪ್ರತಿಯೊಬ್ಬ ಪ್ರಕಾಶಕನು ಪುಸ್ತಕದ ಪತ್ರಿಕೆಯನ್ನು ಪ್ರಕಟವಾದ ಒಂದು ತಿಂಗಳ ಒಳಗೆ ಸ್ಥಳೀಯ ಸರ್ಕಾರಕ್ಕೆ ಸಲ್ಲಿಸಬೇಕಾಗಿತ್ತು. ಆದರೆ ೧೮೭೧ರಲ್ಲಿ ಪತ್ರಿಕೆಗಳ ಸ್ವಾತಂತ್ರ್ಯದ ಮೇಲೆ ನಿರ್ಬಂಧ ಹಾಕಲಾಯಿತು.
೧೮೭೮ರ ದೇಶ ಭಾಷಾ ಪತ್ರಿಕಾ ಕಾಯಿದೆ : ಲಾರ್ಡ್‌ ಲಿಟ್ಟನ್ ದೇಶೀಯ ಭಾಷೆ ಪತ್ರಿಕೆಗಳ ಕಾಯಿದೆಯನ್ನು ಜಾರಿಗೆ ತಂದ. ಈ ಕಾಯಿದೆ ಜನಾಂಗೀಯ ಭಾವನೆಯನ್ನು ಹೊಂದಿತ್ತು ಮತ್ತು ಪತ್ರಿಕೆಗಳ ಸ್ವಾತಂತ್ರ್ಯವನ್ನು ಮೊಟಕುಗೊಳಿಸಿತು. ನ್ಯಾಯಾಧೀಶರಿಗೆ ಪತ್ರಿಕೆಗಳನ್ನು ಪ್ರಶ್ನಿಸುವ ಅಧಿಕಾರ ಕೊಡಲಾಯಿತು. ಪತ್ರಿಕೆಗಳು ಸರ್ಕಾರದ ವಿರುದ್ಧ ಮತ್ತು ಶಾಂತಿಯನ್ನು ಕದಡುವಂತಹ ವಿಚಾರಗಳನ್ನು ಮುದ್ರಿಸುವುದಿಲ್ಲ ಎಂದು ಭರವಸೆಯನ್ನು ಕೊಡಬೇಕಾಗಿತ್ತು. ನ್ಯಾಯಾಧೀಶರ ತೀರ್ಮಾನವೇ ಅಂತಿಮವಾಗಿದ್ದು, ಪ್ರಕಾಶಕರು ನಿಗದಿತ ಹಣವನ್ನು ಭದ್ರತೆಗಾಗಿ ಇಡಬೇಕಾಗಿತ್ತು. ಈ ಕಾಯಿದೆಯನ್ನು ಬರೀ ಭಾರತೀಯರ ಮೇಲೆ ವಿಧಿಸಲಾಯಿತೆ ವಿನಃ ಇಂಗ್ಲಿಷರು ನಡೆಸುತ್ತಿದ್ದ ಪತ್ರಿಕೆಗಳಾವುದಕ್ಕೂ ಇಂತಹ ನಿರ್ಬಂಧವನ್ನು ವಿಧಿಸಲಿಲ್ಲ. ಇದು ಬ್ರಿಟಿಷ್ ಸರ್ಕಾರದ ಕೆಟ್ಟ ನಡವಳಿಕೆಯಾಗಿತ್ತು.
ಲಾರ್ಡ್‌ ‌ರಿಪ್ಪನ್ ದೇಶೀಯ ಭಾಷೆಗಳ ಕಾಯಿದೆಯನ್ನು ೧೮೮೮ರಲ್ಲಿ ರದ್ದುಪಡಿಸಿದ ಅದರೆ ವೈಸರಾಯ್ ಕರ್ಜನ್ನನ ಕಾಲದಲ್ಲಿ ಭಾರತೀಯ ದಂಡಸಂಹಿತೆಯಲ್ಲಿ ಪತ್ರಿಕೆಗಳ ಮೇಲೆ ನಿಯಂತ್ರಣ ಹೇರುವ ಅಂಶಗಳನ್ನು ಸೇರಿಸಿದನು.
ವೃತ್ತ ಪತ್ರಿಕೆಗಳ ಕಾಯಿದೆ (೧೯೦೮) : ಈ ಕಾಯಿದೆಯನ್ನು ಭಾರತೀಯರಲ್ಲಿ ಸ್ವಾತಂತ್ರ್ಯ ಚಳುವಳಿ ಬೆಳೆಯುತ್ತಿದ್ದ ಕಾಲದಲ್ಲಿ ಜಾರಿಗೆ ತಂದು ರಾಷ್ಟ್ರೀಯತೆಯ ಮನೋಭಾವನೆಯನ್ನು ಹತ್ತಿಕಲು ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಿದ. ಇದು ಭಾರತೀಯರಲ್ಲಿ ಅತೃಪ್ತಿಯನ್ನುಂಟು ಮಾಡಿ ಕ್ರಾಂತಿಕಾರಿಗಳನ್ನು ದಮನ ಮಾಡಲು ವೃತ್ತ ಪತ್ರಿಕೆಗಳ ಕಾಯಿದೆಯನ್ನು ಜಾರಿಗೆ ತಂದಿತು. ಈ ಕಾಯಿದೆಯ ಪ್ರಕಾರ ಯಾವುದೇ ಪತ್ರಿಕೆ ಹಿಂಸೆಗೆ ಪ್ರಚೋದಿಸುವ ವಿಚಾರವನ್ನು ಮುದ್ರಿಸಿದರೆ ಮುದ್ರಣಾಲಯವನ್ನು ನ್ಯಾಯಾಧೀಶರು ಮುಟ್ಟುಗೋಲು ಹಾಕಿಕೊಳ್ಳಬಹುದಾಗಿತ್ತು. ಈ ಕಾಯಿದೆಯಡಿಯಲ್ಲಿ ಮುದ್ರಣಾಲಯವನ್ನು ಮುಟ್ಟುಗೋಲು ಹಾಕಿಕೊಳ್ಳಲಾಯಿತು.
ಭಾರತೀಯ ಪತ್ರಿಕಾ ಕಾಯಿದೆ (೧೯೧೦) : ವೃತ್ತಪತ್ರಿಕೆಗಳ ಕಾಯಿದೆಯನ್ನು ಜಾರಿಗೆ ತಂದ ಎರಡು ವರ್ಷಗಳ ನಂತರದಲ್ಲಿ ಸರ್ಕಾರ ಭಾರತೀಯ ಪತ್ರಿಕಾ ಶಾಸನವನ್ನು ಜಾರಿಗೆ ತಂದಿತು. ಸರ್ಕಾರ ಪತ್ರಿಕೆಗಳಲ್ಲಿ ಭಯ ಹುಟ್ಟಿಸಿ ಅವುಗಳನ್ನು ಹಿಡಿತದಲ್ಲಿಡಲು ಇನ್ನು ಬಿಗಿಯಾದ ಕಾಯಿದೆ ತರಲು ನಿರ್ಧರಿಸಿತು. ಈ ಉದ್ದೇಶಕ್ಕಾಗಿ ೧೯೧೦ ರ ಕಾಯಿದೆ ಜಾರಿಗೆ ಬಂದಿತು. ಈ ಕಾಯಿದೆಯ ಪ್ರಕಾರ ಸ್ಥಳೀಯ ಸರ್ಕಾರಗಳು ಕನಿಷ್ಠ ೫೦೦ ರೂಪಾಯಿಗಳಿಂದ ೨೦೦೦ ರೂಪಾಯಿಗಳವರೆಗೆ ಮುದ್ರಣಾಲಯದ ಮಾಲೀಕರಿಂದ ಭದ್ರತೆಯ ಹಣವನ್ನು ವಸೂಲಿ ಮಾಡಲು ಅಧಿಕಾರವನ್ನು ಪಡೆದವು. ನಿಷೇಧಿಸಲ್ಪಟ್ಟ ಯಾವುದೇ ವಿಷಯವನ್ನು ಮುದ್ರಿಸಿದರೆ, ಆ ಮುದ್ರಣಾಲಯವನ್ನು ವಶಪಡಿಸಿಕೊಂಡು ಅದರ ನೋಂದಣಿಯನ್ನು ರದ್ದುಪಡಿಸುವ ಅಧಿಕಾರವನ್ನು ಸ್ಥಳೀಯ ಸರ್ಕಾರಗಳಿಗೆ ಕೊಡಲಾಯಿತು. ಸರ್ಕಾರ ಈ ರೀತಿಯ ಕಾರ್ಯ ಕೈಗೊಂಡ ಅಂತಹ ಪತ್ರಿಕೆಗಳು ೨ ತಿಂಗಳ ಒಳಗೆ ಉಚ್ಚನ್ಯಾಯಾಲಯದಲ್ಲಿ ಮೊಕದ್ದಮೆ ದಾಖಲು ಮಾಡಬಹುದಾಗಿತ್ತು. ಈ ಶಾಸನ ಭಾರತೀಯ ಪತ್ರಿಕೋದ್ಯಮವನ್ನು ತನ್ನ ಹತೋಟಿಯಲ್ಲಿ ಇಟ್ಟುಕೊಳ್ಳುವಲ್ಲಿ ಯಶಸ್ವಿಯಾಯಿತು. ಮೊದಲನೆ ಮಹಾಯುದ್ಧದ ಸಂದರ್ಭದಲ್ಲಿ ಭಾರತೀಯ ಪತ್ರಿಕೆಗಳ ಮೇಲೆ ದಮನಕಾರಿ ನೀತಿಯನ್ನು ಈ ಶಾಸನ ಅನುಸರಿಸಿತು. ಇದು ಜಾರಿಗೆ ಬಂದ ೫ ವರ್ಷದೊಳಗೆ ಸರ್ಕಾರ ಸುಮಾರು ೫ ಲಕ್ಷ ರೂಪಾಯಿಗಳಷ್ಟು ಭದ್ರತೆಗಾಗಿ ಇಟ್ಟಿದ್ದ ಹಣವನ್ನು ಮುಟ್ಟುಗೋಲು ಹಾಕಿಕೊಂಡಿತು. ೧೯೨೧ರಲ್ಲಿ ಸರ್ ತೇಜ್ ಬಹದ್ದೂರ್ ಸಪ್ರುರವರ ಅಧ್ಯಕ್ಷತೆಯಲ್ಲಿ ಪ್ರೆಸ್ ಕಮೀಟಿಯನ್ನು ನೇಮಿಸಲಾಯಿತು. ಜೊತೆಗೆ ವೈಸರಾಯ್ ಸಮಿತಿಯಲ್ಲಿದ್ದ ಪತ್ರಿಕಾ ಕಾನೂನಗಳ ಬಗ್ಗೆ ಪುನರ್ ಪರಿಶೀಲನಾ ಕಾರ್ಯವನ್ನು ಆರಂಭಿಸಲಾಯಿತು. ಇದು ೧೯೦೮ ಮತ್ತು ೧೯೧೦ ರ ಕಾಯಿದೆಗಳನ್ನು ರದ್ದು ಮಾಡುವಂತೆ ಸರ್ಕಾರಕ್ಕೆ ಶಿಫಾರಸ್ಸನ್ನು ಮಾಡಿತು.
ಭಾರತೀಯ ಪತ್ರಿಕಾ ಕಾಯಿದೆ (೧೯೩೧): ೧೯೧೦ರಲ್ಲಿ ಜಾರಿಗೆ ತಂದಿದ್ದ ಪತ್ರಿಕಾ ಕಾಯಿದೆಯನ್ನು ಮತ್ತೆ ಪುನಶ್ಚೇತನಗೊಳಿಸಿತು. ಏಕೆಂದರೆ ೧೯೨೯ರಲ್ಲಿ ರಾಷ್ಟ್ರೀಯ ಕಾಂಗ್ರೆಸ್ ಲಾಹೋರ್ ಅಧಿವೇಶನದಲ್ಲಿ ಪೂರ್ಣ ಸ್ವರಾಜ್ಯವನ್ನು ಘೋಷಿಸಿ ೧೯೩೦ ರ ಜನವರಿ ೨೬ ರಂದು ಸ್ವಾತಂತ್ರ್ಯದ ದಿನಾಚರಣೆಯನ್ನು ಭಾರತದಾದ್ಯಂತ ಆಚರಿಸಲಾಯಿತು. ಅಲ್ಲದೇ ಕಾಯಿದೆ ಭಂಗ ಚಳುವಳಿಗಳು ಆರಂಭವಾದವು. ಈ ಸಂದರ್ಭದಲ್ಲಿ ಪತ್ರಿಕೆಗಳು ಆಡಳಿತ ನೀತಿಯನ್ನು ಟೀಕಿಸಿ ಹಲವಾರು ಲೇಖನಗಳನ್ನು ಬರೆದವು ಹಾಗೂ ಸರ್ಕಾರ ರಾಷ್ಟ್ರೀಯ ನಾಯಕರನ್ನು ಬಂಧಿಸಿದಾಗ ಅವರ ಬಗ್ಗೆ ಹೆಚ್ಚು ಹೆಚ್ಚು ಲೇಖನವನ್ನು ಬರೆದು ಜನರನ್ನು ಚಳುವಳಿಗೆ ತೊಡಗುವಂತೆ ಪ್ರಚೋದಿಸಿದವು. ಈ ಹಿನ್ನೆಲೆಯಲ್ಲಿ ೧೯೩೧ರಲ್ಲಿ ಸರ್ಕಾರ ಭಾರತೀಯ ಪತ್ರಿಕಾ ಶಾಸನವನ್ನು ಜಾರಿಗೆ ತಂದು ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಿತು. ಈ ಕಾಯಿದೆ ಪ್ರಕಾರ ಪ್ರಾಂತೀಯ ಸರ್ಕಾರಗಳು ಪತ್ರಿಕೆಗಳನ್ನು ದಮನ ಮಾಡಲು ಹಿಂಸೆಗೆ ಪತ್ಯಕ್ಷವಾಗಿ ಅಥವಾ ಪರೋಕ್ಷವಾಗಿ ಪ್ರಚೋದಿಸುವ ಯಾವುದೇ ಪತ್ರಿಕೆಯನ್ನು ಶಿಕ್ಷೆಗೆ ಗುರಿಪಡಿಸುವ ಅಧಿಕಾರವನ್ನು ಕೊಡಲಾಯಿತು. ಪತ್ರಿಕೆಗಳು ಯಾವುದೇ ಸುದ್ಧಿಯನ್ನು ನ್ಯಾಯಾಧೀಶರು ಪರಿಶೀಲಿಸಿ ಆಜ್ಞೆ ನೀಡಿದ ನಂತರ ಪ್ರಕಟಿಸಬೇಕಾಗಿತ್ತು. ಮುದ್ರಕರು ಹೊಸದಾಗಿ ಪತ್ರಿಕೆಗಳನ್ನು ಆರಂಭಿಸುವುದಕ್ಕೆ ಪರವಾನಗಿ ನೀಡಲು ೧೦೦೦ ರೂಪಾಯಿಗಳಿಂದ ೧೦,೦೦೦ ರೂಪಾಯಿಗಳವರೆಗೆ ಭದ್ರತೆಯ ಹಣವನ್ನು ಇಡಬೇಕಾಗಿತ್ತು. ಭದ್ರತೆಯ ಹಣವನ್ನು ಕಟ್ಟದೇ ಇದ್ದ ಪತ್ರಿಕೆಯನ್ನು ಸರ್ಕಾರ ಮುಟ್ಟುಗೋಲು ಹಾಕಿಕೊಳ್ಳುವ ಅಧಿಕಾರವನ್ನು ಹೊಂದಿತ್ತು. ೧೯೩೨ರಲ್ಲಿ ಈ ಕಾಯಿದೆಯನ್ನು ಇನ್ನು ವಿಸ್ತರಿಸಲಾಯಿತು. ದ್ವಿತೀಯ ಮಹಾಯುದ್ದದ ಸಂದರ್ಭದಲ್ಲಿ ಕಾರ್ಯಾಂಗ ಪತ್ರಿಕಾ ನಿರ್ಬಂಧನವನ್ನು ಹೇರಿ ಪತ್ರಿಕೆಗಳನ್ನು ಪರಿಶೀಲಿಸುವ ಅಧಿಕಾರವನ್ನು ಸಂದರ್ಭದಲ್ಲಿ ಕಾರ್ಯಾಂಗ ಪತ್ರಿಕಾ ನಿರ್ಬಂಧನವನ್ನು ಹೇರಿ ಪರಿಶೀಲಿಸುವ ಅಧಿಕಾರವನ್ನು ಸಾಕಷ್ಟು ಪಡೆಯಿತು. ಅಲ್ಲದೇ ಕಾಂಗ್ರೆಸ್ಸಿನ ಬಗ್ಗೆ ಬರೆಯುವ ಲೇಖನಗಳೆಲ್ಲವನ್ನು ಕಾನೂನಿಗೆ ವಿರುದ್ಧವಾದವುಗಳು ಎಂಬುದಾಗಿ ಘೋಷಿಸಲಾಯಿತು. ಈ ವಿಶೇಷ ಅಧಿಕಾರಿಗಳು ೧೯೪೫ರಲ್ಲಿ ಕೊನೆಗೊಂಡಿತು.
೧೯೪೭ರಲ್ಲಿ ಸರ್ಕಾರ ಪ್ರೆಸ್ ಎನ್‌ಕ್ವೈರಿ ಕಮಿಟಿಯನ್ನು ಪತ್ರಿಕಾ ಕಾಯಿದೆಗಳನ್ನು ಪುನರ್ ಪರಾಮರ್ಶಿಸಲು ನೇಮಿಸಲಾಯಿತು. ಹಿಂದಿನ ಪತ್ರಿಕಾ ಕಾಯಿದೆಗಳನ್ನು ವಾಪಸ್ಸು ತೆಗೆದುಕೊಂಡು ಸರ್ಕಾರದ ನಿಯಂತ್ರಣದಿಂದ ಪತ್ರಿಕೆಗಳಿಗೆ ಬಿಡುಗಡೆ ಮಾಡಬೇಕು. ಎಂಬುದಾಗಿ ವರದಿ ಸಲ್ಲಿಸಿತು. ಈ ವರದಿಯ ಆಧಾರದ ಮೇಲೆ ಸರ್ಕಾರ ಪತ್ರಿಕಾ ಕಾನೂನುಗಳನ್ನು ಉದಾರಗೊಳಿಸಿತು. ೧೯೪೮ರಲ್ಲಿ ಹಿಂದೆ ಹೇರಿದ್ದ ಪತ್ರಿಕಾ ನಿರ್ಬಂಧಗಳನ್ನು ತೆಗೆದುಹಾಕಿತು. ೧೯೫೧ರಲ್ಲಿ ಭಾರತ ಸರ್ಕಾರ ಪತ್ರಿಕಾ ಕಾಯಿದೆಯನ್ನು ಜಾರಿಗೆ ತಂದು ಪತ್ರಿಕೆಗಳ ಮೇಲೆ ಸ್ವಲ್ಪ ನಿರ್ಬಂಧವನ್ನು ಹೇರಲಾಯಿತು. ಈ ಕಾಯಿದೆ ಪ್ರಕಾರ ಸರ್ಕಾರ ಭದ್ರತೆ ಹಣವನ್ನು ವಸೂಲಿ ಮಾಡುವುದು. ಮುದ್ರಣಾಲಯವನ್ನು ಮುಟ್ಟುಗೋಲು ಹಾಕಿಕೊಳ್ಳುವ ನಿಷೇಧಿತ ವಿಚಾರಗಳನ್ನು ಮತ್ತು ಶಿಕ್ಷಿಸುವ ಅಧಿಕಾರವನ್ನು ಪಡೆಯಿತು. ಇದನ್ನು ಅಖಿಲ ಭಾರತ ವೃತ್ತ ಪತ್ರಿಕೆಗಳ ಸಂಪಾದಕರ ಸಂಘ ವಿರೋಧಿಸಿತು. ಕೊನೆಗೆ ಸರ್ಕಾರ ಸಂಪಾದಕರ ಸಂಘದ ಒತ್ತಾಯಕ್ಕೆ ಮಣಿದು ೧೯೫೨ರಲ್ಲಿ ಪ್ರೆಸ್ ಕಮಿಷನ್ನನ್ನು ನ್ಯಾಯಮೂರ್ತಿ ರಾಜ್ಯಾಧ್ಯಕ್ಷನ ಅಧ್ಯಕ್ಷತೆಯಲ್ಲಿ ನೇಮಿಸಿತು. ೧೯೫೪ರಲ್ಲಿ ಈ ಪ್ರೆಸ್ ಕಮಿಷನ್ ತನ್ನ ವರದಿಯನ್ನು ಸಲ್ಲಿಸಿತು. ಈ ಪ್ರೆಸ್ ಕಮಿಷನ್ನಿನ ವರದಿಯ ಆಧಾರದ ಮೇಲೆ ಭಾರತ ಸರ್ಕಾರ ಪ್ರೆಸ್ ಕೌನ್ಸಿಲ್ಲನ್ನು ಸ್ಥಾಪಿಸಿತು. ಇದು ಪತ್ರಿಕೆಗಳ ನೈತಿಕ ಮಟ್ಟವನ್ನು ಸುಧಾರಿಸುವುದು ಪತ್ರಿಕೋದ್ಯಮದಲ್ಲಿ ಏಕಸ್ವಾಮ್ಯತೆಯನ್ನು ತಡೆಗಟ್ಟುವುದು ಸಮಾಜದಲ್ಲಿ ಪತ್ರಿಕೆಗಳ ಜವಾಬ್ದಾರಿ ಮುಂತಾದ ಧ್ಯೇಯೋದ್ಧೇಶಗಳನ್ನು ಪ್ರೆಸ್ ಕೌನ್ಸಿಲ್ ಹೊಂದಿತ್ತು. ನಂತರದ ಕಾಲದಲ್ಲಿ ಪತ್ರಿಕೋದ್ಯಮದ ಬೆಳವಣಿಗೆಗೆ ಸಂಬಂಧಿಸಿದಂತೆ ಭಾರತ ಸರ್ಕಾರ ೧೯೫೪, ೧೯೫೫, ೧೯೫೬ ಮತ್ತು ೧೯೬೦ರಲ್ಲಿ ಶಾಸನಗಳನ್ನು ಜಾರಿಗೆ ತಂದು ಪತ್ರಿಕೋದ್ಯಮದ ಬೆಳವಣಿಗೆಗೆ ಸಹಕಾರಿಯಾಯಿತು.
ಮೈಸೂರು ಸಂಸ್ಥಾನದಲ್ಲಿ ಪತ್ರಿಕೋದ್ಯಮ
ವಸಾಹತುಶಾಹಿಗಳ ಆಳ್ವಿಕೆಯ ಕಾಲದಲ್ಲಿ ಸಂಸ್ಥಾನದ ಎಲ್ಲೆಡೆಯೂ ಆಧುನಿಕ ಶಿಕ್ಷಣ ಪ್ರಸಾರಕ್ಕೆ ನೆರವಾಯಿತು. ಭಾರತದಾದ್ಯಂತ ಪಾಶ್ಚಿಮಾತ್ಯ ಕ್ರಮದಲ್ಲೇ ಕ್ರೈಸ್ತ ಮಿಷನರಿಗಳು ಶಿಕ್ಷಣವನ್ನು ಪ್ರಾರಂಭಿಸಿದವು. ೧೮೮೧ ರ ಹೊತ್ತಿಗೆ ಮೈಸೂರು ಸಂಸ್ಥಾನದಲ್ಲಿ ೨,೦೦೦ಕ್ಕೂ ಹೆಚ್ಚು ಪ್ರಾಥಮಿಕ ಶಾಲೆಗಳಿದ್ದವು. ಆ ಹೊತ್ತಿಗೆ ಮುಂಬಯಿ- ಕರ್ನಾಟಕ ಪ್ರದೇಶದಲ್ಲಿ ಸುಮಾರು ೬೫೦ ಶಾಲೆಗಳಿದ್ದವು. ಮುಂಬಯಿ ಕರ್ನಾಟಕದಲ್ಲಿ ಕೇವಲ ಮರಾಠಿ ಶಾಲೆಗಳಿದ್ದರೂ, ಎಲಿಯಟ್ ಮತ್ತು ಡೆಪ್ಯೂಟಿ ಚೆನ್ನಬಸಪ್ಪನವರಂತಹ ವ್ಯಕ್ತಿಗಳು ಕನ್ನಡ ಮಾಧ್ಯಮ ಶಾಲೆಗಳನ್ನು ಸ್ಥಾಪಿಸಲು ಶ್ರಮಿಸಿದರು. ಉನ್ನತ ಶಿಕ್ಷಣದ ಅಭಿವೃದ್ಧಿಗಾಗಿ ಬೆಂಗಳೂರಿನಲ್ಲಿ ೧೮೭೦ರಲ್ಲಿ ಸರ್ಕಾರಿ ಕಾಲೇಜನ್ನು ಸ್ಥಾಪಿಸಲಾಯಿತು. (ಈ ಕಾಲೇಜಿಗೆ ೧೮೭೫ರಲ್ಲಿ ಸೆಂಟ್ರಲ್ ಕಾಲೇಜು ಎಂದು ಹೆಸರಿಡಲಾಯಿತು) ೧೮೮೨ರಲ್ಲಿ ಬೆಂಗಳೂರಿನ ಎರಡನೇ ವಿದ್ಯಾಸಂಸ್ಥೆಯನ್ನಾಗಿ ಸೆಂಟ್ ಜೋಸೆಫ್ ಕಾಲೇಜು ಸ್ಥಾಪನೆಯಾಯಿತು. ಮೈಸೂರಿನ ಮಹಾರಾಜ ಕಾಲೇಜು ೧೮೭೦ರಲ್ಲಿ ಆರಂಭವಾಯಿತು. ಮಂಗಳೂರಿನಲ್ಲಿ ೧೮೬೯ರಲ್ಲಿ ಸರ್ಕಾರಿ ಕಾಲೇಜು ಸ್ಥಾಪನೆಯಾಯಿತು. ಹಾಗೂ ೧೮೨೯ರಲ್ಲಿ ಕನ್ನಡದಲ್ಲಿ ಮುದ್ರಣವನ್ನು ಆರಂಭಿಸಿದ್ದರು. ಮೊದಲಿಗೆ ಕಲ್ಕತ್ತಾದ ಸಮೀಪ ಸೇರಾಂಪುರದಿಂದ ಮಂಗಳೂರು ಸಮಾಚಾರ ಎಂಬ ಮೊದಲ ವಾರ್ತಾ ಪತ್ರಿಕೆಯನ್ನು ೧೮೪೩ರಲ್ಲಿ ಬಾಸೆಲ್ ಮಿಷನ್ ಅವರು ಆರಂಭಿಸಿದರು. ಅನೇಕ ಪ್ರಾಚೀನ ಕನ್ನಡ ಕಾವ್ಯಗಳು ಮುದ್ರಣಗೊಂಡವು. ಎಫ್. ಕಿಟೆಲ್ ಅವರು ಕನ್ನಡದ ಪ್ರಥಮ ಕನ್ನಡ ಇಂಗ್ಲಿಷ್ ಡಿಕ್ಷನರಿಯನ್ನು ರಚಿಸಿದರು. ಈ ಎಲ್ಲ ಪ್ರಗತಿಗಳಿಗೂ ಸಾಹಿತ್ಯ ಚಟುವಟಿಕೆಗಳು ಹೊಸ ಮಾರ್ಗದಲ್ಲಿ ಸಾಗಲು ನೆರವಾದವು. ಕನ್ನಡ ಗದ್ಯವು ಜನಪ್ರಿಯವಾಯಿತು ಮತ್ತು ಸಾಹಿತ್ಯದಲ್ಲಿ ಲೌಕಿಕ ವಿಷಯಗಳನ್ನು ಒಳಗೊಂಡ ಸಾಹಿತ್ಯ ಕೃತಿಗಳು ಪ್ರಕಟಗೊಂಡವು.
ಕನ್ನಡ ವೃತ್ತ ಪತ್ರಿಕೆಗಳಿಗೆ ೧೭೦ ವರ್ಷಗಳ ಇತಿಹಾಸವಿದೆ. ಕನ್ನಡದ ಪ್ರಥಮ ವೃತ್ತ ಪತ್ರಿಕೆ ಮಂಗಳೂರು ಸಮಾಚಾರ ಕರಾವಳಿಯ ಮಂಗಳೂರಿನಲ್ಲಿ ೧೮೪೩ರ ಜುಲೈನಲ್ಲಿ ಪ್ರಕಟವಾಯಿತು. ಆ ಪತ್ರಿಕೆಯ ಸಂಪದಾಕರು ರೆವರೆಂಡ್ ಹೆರ್ಮನ್ ಮೋಗ್ಲಿಂಗ್ ಎಂಬ ಬಾಸೆಲ್ ಮಿಷನ್ ಪಾದ್ರಿ. ಈ ಪತ್ರಿಕೆಯ ಪ್ರಕಾಶನದ ಹಿಂದೆ ಕ್ರೈಸ್ತ ಧರ್ಮದ ಪ್ರಚಾರದ ಉದ್ದೇಶವಿದ್ದರೂ, ಅದು ಅನೇಕ ಸ್ಥಳೀಯ ಸುದ್ದಿಯನ್ನು ಪ್ರಸಾರ ಮಾಡುತ್ತಿತ್ತು. ಅತ್ಯಂತ ಹೆಚ್ಚಿನ ಪ್ರಮಾಣದಲ್ಲಿ ಸ್ಥಳಿಯರು ಮೋಗ್ಲಿಂಗ್‌ರನ್ನು ಅನುಸರಿಸಿದರು. ಈ ಮೂಲಕ ಅನೇಕ ಕನ್ನಡ ವೃತ್ತಪತ್ರಿಕೆಗಳು ಪ್ರಕಟಗೊಂಡವು ಇದರಲ್ಲಿ ಮೈಸೂರು ಸಂಸ್ಥಾನ ಮುಂದಾಗಿಯೇ ಮುನ್ನಡೆಯಿತು.
ಮೈಸೂರು ಸಂಸ್ಥಾನ ವಸಾಹತುಶಾಹಿಗಳ ಆಳ್ವಿಕೆಯಲ್ಲಿದ್ದ ಸಂದರ್ಭದಲ್ಲಿ ಮೈಸೂರು ನಗರವು ಕನ್ನಡ ಸಾಹಿತ್ಯ ಮತ್ತು ರಾಜಕೀಯ ಚಟುವಟಿಕೆಗಳ ಕೇಂದ್ರವಾಗಿತ್ತು. ಸ್ವಾಭಾವಿಕವಾಗಿಯೇ ಅನೇಕ ವೃತ್ತ ಪತ್ರಿಕೆಗಳ ಹಾಗು ನಿಯತಕಾಲಿಕೆಗಳು ಪ್ರಮುಖವಾಗಿ ಮೈಸೂರು ವೃತ್ತಾಂತ ಬೋಧಿನಿ ಮತ್ತು ಕರ್ನಾಟಕ ಪ್ರಕಾಶಿಕಾ ಪತ್ರಿಕೆಗಳು ಗಮನಾರ್ಹವಾದವುಗಳಾಗಿವೆ. ಇದೇ ಸಮಯದಲ್ಲಿ ಬೆಳಗಾವಿ, ಬಿಜಾಪುರ, ಧಾರವಾಡ, ಮೈಸೂರು, ಶಿವಮೊಗ್ಗ, ಕಾರವಾರ ಮತ್ತು ಬೆಂಗಳೂರುಗಳಿಂದಲೂ ವೃತ್ತ ಪತ್ರಿಕೆ ಮತ್ತು ನಿಯತಕಾಲಿಕೆಗಳು ಪ್ರಕಟವಾಗಲು ಪ್ರಾರಂಭಗೊಂಡವು. ಮೈಸೂರು ನಗರದ ಲ್ಯಾಂನ್‌ಡೌನ್‌ ಕಟ್ಟಡದ ಎದುರುಗಡೆ ಇರುವ ಪುತ್ತಳಿಯು ಮೈಸೂರು ಸಂಸ್ಥಾನದ ಪತ್ರಿಕೆಯ ಪಿತಾಮಹಾರೆನ್ನಿಸಿಕೊಂಡಿರುವ ಎಂ. ವೆಂಕಟಕೃಷ್ಣಯ್ಯನವರದ್ದಾಗಿದೆ. ಇವರು ಕರ್ನಾಟಕದ ಪತ್ರಿಕೋದ್ಯಮದಲ್ಲಿ ಅಗ್ರಗಣ್ಯರಾಗಿದ್ದಾರೆ. ಇವರು ೧೮೮೩ರಲ್ಲಿ ಉನ್ನತ ದರ್ಜೆಯ ಹಿತಬೋಧಿನಿ ಎಂಬ ಪತ್ರಿಕೆಯ ಮೂಲಕ ಪತ್ರಿಕೋದ್ಯಮಕ್ಕೆ ಪ್ರವೇಶಿಸಿದರು. ಈ ಪತ್ರಿಕೆಗೆ ಎಂ. ಬಿ. ಶ್ರೀನಿವಾಸ ಅಯ್ಯಂಗಾರ್ ಮತ್ತು ಎಂ. ಎಸ್, ಪುಟ್ಟಣ್ಣ ಅವರು ಸಂಪಾದಕರಾಗಿ ಕಾರ್ಯ ನಿರ್ವಹಿಸಿದರು. ವೆಂಕಟಕೃಷ್ಣಯ್ಯ ಅವರು ಮೈಸೂರಿನಲ್ಲಿ ಕನ್ನಡ ಮತ್ತು ಇಂಗ್ಲೀಷ್ ಭಾಷೆಗಳೆರಡರಲ್ಲಿಯೂ ಅನೇಕ ಪತ್ರಿಕೆಗಳನ್ನು ಪ್ರಾರಂಭಿಸಿದರು. ಉದಾಹರಣೆಗೆ ೧೮೮೬ರಲ್ಲಿ ಪ್ರಾರಂಭಗೊಂಡ ಇಂಗ್ಲೀಷ್ ಪತ್ರಿಕೆಯಾಗಿರುವ ಮೈಸೂರು ಹೆರಾಲ್ಡ್, ಇಂಗ್ಲೀಷ್ ವಾರಪತ್ರಿಕೆಯಾಗಿ ೧೯೧೨ರಲ್ಲಿ ಪ್ರಕಟವಾದ ವೆಲ್ತ್ ಆಫ್ ಮೈಸೂರು, ೧೯೧೨ರಲ್ಲಿ ಪ್ರಕಟಗೊಂಡ ಕನ್ನಡದ ದಿನಪತ್ರಿಕೆ ಸಂಪದಭ್ಯುದಯ, ಇದೇ ವರ್ಷ ಪ್ರಕಟಗೊಂಡ ಇಂಗ್ಲೀಷ್ ದಿನಪತ್ರಿಕೆಯಾದ ನೇಚರ್‌ಕ್ಯೂರ್‌ಗಳು ಬಹುಮುಖ್ಯವಾಗಿ ಕಂಡು ಬರುತ್ತವೆ. ೧೯೧೨ರಲ್ಲಿ ಮೈಸೂರು ಜಿಲ್ಲೆ ಯಳಂದೂರು ತಾಲ್ಲೂಕಿನ ಅಗರಂ ಎಂಬ ವಾರಪತ್ರಿಕೆ ಈ ಸಂದರ್ಭದ ಚರಿತ್ರೆ ಹಾಗೂ ಸಾಂಸ್ಕೃತಿಕ ಪ್ರಗತಿಗೆ ಅನೇಕ ಕೊಡುಗೆ ನೀಡಿದೆ. ಈ ಪತ್ರಿಕೆ ಅರವತ್ತನೇ ದಶಕದವರೆಗೆ ದಿನಪತ್ರಿಕೆಯಾಗಿ ಪ್ರಕಟವಾಗುತ್ತಿದ್ದದ್ದು ವಿಶೇಷವಾಗಿದೆ. ಕನ್ನಡದ ಹಿರಿಯ ಸಾಹಿತಿಗಳಾದ ಡಿ.ವಿ. ಗುಂಡಪ್ಪ ಅವರು ಮೈಸೂರು ಸಂಸ್ಥಾನದಲ್ಲಿ ಪತ್ರಿಕೋದ್ಯಮಕ್ಕೆ ಅಮೂಲ್ಯ ಕೊಡುಗೆ ನೀಡಿದ್ದಾರೆ. ಅವರು ೧೯೦೭ರಲ್ಲಿ ಭಾರತಿ ಎಂಬ ಕನ್ನಡ ದಿನಪತ್ರಿಕೆಯನ್ನು ಹಾಗೂ ಮೈಸೂರು ಟವರ್ಸ್ ಎಂಬ ವಾರಪತ್ರಿಕೆಯನ್ನು ೧೯೦೯ರಲ್ಲಿ ಬೆಂಗಳೂರಿನಿಂದ ಪ್ರಕಟಿಸಲು ಮುಂದಾದರು. ಇವರು ಪ್ರಕಟಪಡಿಸಿದ ೧೯೧೫ ಅರ್ಥ ಸಾಧಕ ಪತ್ರಿಕೆ, ಕನ್ನಡ ಮಾಸ ಪತ್ರಿಕೆ ಮತ್ತು ಕರ್ನಾಟಕ ಎಂಬುವುದರ ಜೊತೆಗೆ ೧೯೧೨ರಲ್ಲಿ ಬೆಂಗಳೂರಿನಿಂದ ಪ್ರಕಟಣೆ ಪ್ರಾರಂಬಿಸಿದ ಇಂಗ್ಲೀಷ್ ವಾರಪತ್ರಿಕೆಗಳು ಪ್ರಮುಖವಾದವು. ಇದರ ಆಧಾರ ಮೇಲೆ ಉತ್ತರ ಕರ್ನಾಟಕದಲ್ಲಿ ಕನ್ನಡ ಇಂಗ್ಲೀಷ್ ವಾರಪತ್ರಿಕೆಯಾಗಿ ವಿಭಾಕರ ಎಂಬ ಪತ್ರಿಕೆ ೧೯೧೭- ೧೮ರಲ್ಲಿ ಪ್ರಕಟವಾಯಿತು. ಈ ಪತ್ರಿಕೆಯ ಸಂಪಾದಕರು ಉಲ್ಲೇಖವಾಗಿರುವ ಪಂತಪ್ಪ ಚಿಕ್ಕೋಡಿಯವರು ಎಂಬುದು ಗಮನಾರ್ಹವಾಗಿದೆ. ನಂತರ ಇಪ್ಪತನೇ ಶತಮಾನದ ಪ್ರಾರಂಭದ ಕಾಲದಲ್ಲಿ ಮೈಸೂರು ಸಂಸ್ಥಾನವಲ್ಲದೆ ಕನ್ನಡ ಪ್ರದೇಶಗಳಲ್ಲೆಲ್ಲ ಆವರಿಸಿದ್ದ ಭಾರತ ರಾಷ್ಟ್ರೀಯ ಚಳುವಳಿಗಳು ಕನ್ನಡ ಪತ್ರಿಕೋದ್ಯಮದ ರೂಪವನ್ನೇ ಬದಲಾಯಿಸಿತು. ಭಾರತದ ರಾಜಕೀಯ ರಂಗದಲ್ಲಿ ಮಹಾತ್ಮ ಗಾಂಧಿ ಅವರ ಪ್ರವೇಶ ಈ ಕ್ಷೇತ್ರದ ಅಭಿವೃದ್ಧಿಗೆ ಹೆಚ್ಚಿನ ಪ್ರಭಾವ ಬೀರಿತು. ಈ ಸಂದರ್ಭದಲ್ಲಿ ೧೯೧೩ರಲ್ಲಿ ಹುಬ್ಬಳ್ಳಿಯಿಂದ ಕನ್ನಡ ಕೇಸರಿ ಹಾಗೂ ಧಾರವಾಡದಿಂದ ಚಂದ್ರೋದಯ ಪತ್ರಿಕೆಗಳು ಪ್ರಕಟಗೊಂಡವು. ೧೯೧೭ರಲ್ಲಿ ಶುಭೋದಯ ಹಾಗೂ ೧೯೧೩ರಲ್ಲಿ ಸಚಿತ್ರ ಭಾರತ, ೧೯೨೧ರಲ್ಲಿ ಕರ್ಮವೀರ ಎಂಬ ಪತ್ರಿಕೆಗಳು ಪ್ರಕಟಗೊಂಡವು. ೧೯೨೫ರಲ್ಲಿ ಬಾಗಲಕೋಟೆಯಿಂದ ಕನ್ನಡಿಗ ಮತ್ತು ವಿಜಯ ಎಂಬ ಪತ್ರಿಕೆಗಳು ಧಾರವಾಡದಿಂದ ತಮ್ಮ ಪ್ರಕಟಣೆಯನ್ನು ಪ್ರಾರಂಭಿಸಿದವು. ಈ ಎಲ್ಲ ಪತ್ರಿಕೆಗಳು ವಸಾಹತುಶಾಹಿಗಳ ವಿರುದ್ಧ ಹಾಗೂ ಭಾರತ ರಾಷ್ಟ್ರೀಯ ಚಳವಳಿಗೆ ಬೆಂಬಲ ಸೂಚಿಸುವ ಅನೇಕ ಲೇಖನಗಳನ್ನು ಬರೆದು ಜನರಲ್ಲಿ ರಾಷ್ಟ್ರೀಯತೆ ಕುರಿತು ಅರಿತು ಮೂಡಿಸಿದವು. ಮೈಸೂರಿನಿಂದ ೧೯೨೬ರಲ್ಲಿ ಪಿ. ಆರ್. ರಾಮಯ್ಯ ಅವರ ಸಂಪಾದಕತ್ವದಲ್ಲಿ ಪ್ರಕಟಗೊಂಡ ತಾಯಿನಾಡು ಎಂಬ ಪತ್ರಿಕೆಯು ಒಂದು ರಾಷ್ಟ್ರೀಯವಾದಿ ವೃತ್ತಪತ್ರಿಕೆಯಾಗಿ ಹೊರಹೊಮ್ಮಿತು. ಪ್ರಾರಂಭದಲ್ಲಿ ಇದು ವಾರಪತ್ರಿಕೆಯಾಗಿತ್ತು. ನಂತರ ಅದು ೧೯೨೮ರಲ್ಲಿ ಬೆಂಗಳೂರಿಗೆ ತನ್ನ ಕೇಂದ್ರವನ್ನು ಬದಲಾಯಿಸಿಕೊಂಡು ದಿನಪತ್ರಿಕೆಯಾಗಿ ಪ್ರಕಟಗೊಂಡಿತು. ನಂತರ ೧೯೩೧ರಲ್ಲಿ ಬೆಂಗಳೂರಿನಿಂದ ಪ್ರಕಟಗೊಂಡ ದೇಶ ಬಂಧು ಎಂಬ ಪತ್ರಿಕೆಯು ಎನ್. ಎಸ್. ಸೀತಾ ರಾಮಶಾಸ್ತ್ರಿ ಹಾಗೂ ಸಿ. ಹಯವದನರಾವ್ ಅವರ ಸಂಪಾದಕತ್ವದಲ್ಲಿ ಹೊರಬರಲಾರಂಭಿಸಿದ ಪತ್ರಿಕೆ. ಇವರು ವಾರಪತ್ರಿಕೆ ಹಾಗೂ ದಿನಪತ್ರಿಕೆಯಾಗಿ ಪ್ರಕಟಗೊಂಡಿತು. ನಂತರ ೧೯೩೧ರಲ್ಲಿ ಬೆಂಗಳೂರಿನಿಂದ ಪ್ರಕಟಗೊಂಡ ದೇಶ ಬಂಧು ಪತ್ರಿಕೆಯನ್ನು ಪ್ರಕಟಿಸುತ್ತಿದ್ದರು. ನಂತರ ಅಂದು ಕರ್ನಾಟಕದ ರಾಜಕೀಯದಲ್ಲಿ ತಮ್ಮ ಸಂಪಾದಕೀಯದಿಂದಲೇ ಮನೆಮಾತಾಗಿದ್ದ ಸೀತಾರಾಮ ಶಾಸ್ತ್ರಿ ಅವರ ಸಂಪಾದಕತ್ವದಲ್ಲಿ ಪ್ರಕಟಗೊಳ್ಳಲಾರಂಭಿಸಿದ ವೀರಕೇಸರಿ ಎಂಬ ಪತ್ರಿಕೆ ೧೯೨೮ರಲ್ಲಿ ಬೆಂಗಳೂರಿನಿಂದ ಪ್ರಕಟಗೊಳ್ಳಲು ಆರಂಭಗೊಂಡಿತ್ತು. ೧೯೨೫ರಲ್ಲಿ ತಿ. ತಾ. ಶರ್ಮ. ಅವರ ಸಂಪಾದಕತ್ವದ ವಿಶ್ವಕರ್ನಾಟಕ ಎಂಬ ಪತ್ರಿಕೆ ಪ್ರಕಟಣೆಗೊಂಡಿತ್ತು. ಆಡಳಿತಾತ್ಮಕ ಅಭಿವೃದ್ಧಿಗೆ ಇವರ ಲೇಖನಗಳು ಹೆಚ್ಚಿನ ಸಹಾಕಾರಿಯಾಗುವಂತೆ ಮಾಡಿದವು. ೧೯೩೧ ರಿಂದ ಬಿ. ಎನ್ ಗುಪ್ತ್ ಎಂಬುವವರು ಪ್ರಜಾಮಿತ್ರ ಎಂಬ ಪತ್ರಿಕೆಯನ್ನು ಹುಬ್ಬಳ್ಳಿಯಿಂದ ಪ್ರಕಟಿಸಲಾರಂಭಿಸಿದರು. ಇವರ ಸಂಪಾದಕತ್ವದಲ್ಲಿಯೇ ಜನವಾಣಿ ಎಂಬ ಸಾಮಾಜಿಕ ಸಮಸ್ಯೆಗಳ ಮೇಲೆ ಅರಿವು ಮೂಡಿಸುವ ಉದ್ದೇಶದಿಂದ ಪ್ರಾರಂಭಗೊಂಡ ಪತ್ರಿಕೆ ಪ್ರಕಟಣೆಗೊಂಡಿತ್ತು. ರಾಷ್ಟ್ರೀಯ ಚಳವಳಿಯು ಉತ್ತುಂಗಕ್ಕೇರಿದಾಗ ಹಲವಾರು ಪತ್ರಿಕೆಗಳು ಉಗಮವಾದವು. ರಾಷ್ಟ್ರೀಯ ಚಳವಳಿಗೆ ಮುಂದಾಗಿದ್ದ ಜನರೂ ಸಹ ಹೊಸ ಹೊಸ ಪತ್ರಿಕೆಗಳಿಗಾಗಿ ಹಾತೊರೆಯುತ್ತಿದ್ದರು. ಒಂದು ಸನ್ನಿವೇಶವನ್ನು ನಿರ್ಮಾಣ ಮಾಡಿಕೊಂಡಿದ್ದರು. ಇದಕ್ಕೆ ಕಾರಣವಾಗಿ ಸಂದರ್ಭದಲ್ಲಿದ್ದ ಪತ್ರಿಕೆಗಳಲ್ಲಿ ರಾಷ್ಟ್ರೀಯ ಐಕ್ಯತೆಯನ್ನು ಸೂಚಿಸುವಂತಹ ಪತ್ರಿಕೆಗಳು ಹೆಚ್ಚಿನ ಪ್ರಮಾಣದಲ್ಲಿ ಪ್ರಕಟಗೊಳ್ಳಲಾರಂಭಿಸಿದವು. ಆಲೂರು ವೆಂಕಟರಾಯರ ಜಯ ಕರ್ನಾಟಕ ೧೯೨೨ರಲ್ಲಿ ಧಾರವಾಡದಿಂದ ಪ್ರಕಟಣೆಗೆ ಮುಂದಾಯಿತು. ಧಾರವಾಡದಿಂದಲೇ ’ಜಯಂತಿ” ಎಂಬ ಪತ್ರಿಕೆ ೧೯೩೮ರಲ್ಲಿ ಪ್ರಕಟಗೊಂಡರೆ, ೧೯೩೨ರಲ್ಲಿ ಬೆಂಗಳೂರಿನಿಂದ ಪ್ರಬುದ್ಧ ಕರ್ನಾಟಕ ಹಾಗೂ ೧೯೧೬ರಿಂದ ಕನ್ನಡ ಸಾಹಿತ್ಯ ಪರಿಷತ್ ಪತ್ರಿಕೆಗಳು ಪ್ರಕಟಣೆಯನ್ನು ಪ್ರಾರಂಭಿಸಿದವು. ಹೀಗೆ ಪತ್ರಿಕೆಗಳು ವಸಾಹತುಶಾಹಿಗಳ ಆಳ್ವಿಕೆಯಲ್ಲಿ ಮೈಸೂರು ಸಂಸ್ಥಾನದಲ್ಲಿನ ರಾಜಕೀಯ ಸಾಮಾಜಿಕ ಮತ್ತು ಸಾಂಸ್ಕೃತಿಕ ಕ್ಷೇತ್ರಗಳ ಪ್ರಗತಿಗೆ ತಮ್ಮದೇ ಆದ ಪಾತ್ರವನ್ನು ನೀಡಿವೆ, ನೀಡುತ್ತಿವೆ. ವಸಾಹತು ಶಾಹಿಗಳ ವಿರುದ್ಧದ ಸ್ವಾತಂತ್ರ್ಯ ಹೋರಾಟದಲ್ಲಿ ಅವು ವಹಿಸಿರುವ ಪಾತ್ರ ಗಮನಾರ್ಹವಾದವುಗಳಾಗಿವೆ.
ಸಾಹಿತ್ಯ ನೀತಿ ಮತ್ತು ಬೆಳವಣಿಗೆ
ವಸಾಹತುಶಾಹಿಗಳು ರಚಿಸಿದ ಪ್ರಾರ್ಥನಾ ಗೀತೆಗಳಿಂದ ಆರಂಭಗೊಂಡು ಕನ್ನಡದಲ್ಲಿ ಭಾವಗೀತೆಗಳು ಸಹ ರಚನೆಗೊಂಡವು. ಮೈಸೂರು ಸಂಸ್ಥಾನವು ಅನೇಕ ಲೇಖಕರನ್ನು ಪ್ರೋತ್ಸಾಹಿಸಿತು. ಕೆಂಪು ನಾರಾಯಣನ ಮುದ್ರಾಮಂಜೂಷ (೧೮೨೩) ವು ಮೊದಲ ಗದ್ಯ ಕೃತಿಯಾಗಿದೆ. ಅನೇಕ ಇಂಗ್ಲೀಷ್ ಮತ್ತು ಸಂಸ್ಕೃತ ನಾಟಕಗಳು ಕನ್ನಡಕ್ಕೆ ಅನುವಾದಗೊಂಡವು ವೆಂಕಟರಾಮಶಾಸ್ತ್ರಿಗಳಿಂದ ರಚಿತವಾದ ’ಇಗ್ಗಪ್ಪ ಹೆಗ್ಗಡೆಯ ಪ್ರಹಸನ’ ಎಂಬುದು (೧೮೮೭) ಕನ್ನಡದ ಮೊಟ್ಟಮೊದಲ ಸ್ವತಂತ್ರ ಸಾಮಾಜಿಕ ನಾಟಕ ಎಂಬುದಕ್ಕೆ ಪಾತ್ರವಾಗಿದೆ. ಮೈಸೂರು ಸಂಸ್ಥಾನದಲ್ಲಿ ಸಿಂಗಿರಾರ್ಯನಿಂದ ರಚನೆಯಾದ ’ಮಿತ್ರವಿಂದಾ ಗೋವಿಂದಾ’ ಎಂಬುದು ಕನ್ನಡದ ಮೊಟ್ಟಮೊದಲ ನಾಟಕ ಕೃತಿಯಾಗಿದೆ. ಈ ವೇಳೆಗಾಗಲೇ ಇಂಗ್ಲೀಷ್, ಮರಾಠಿ ಮತ್ತು ಬಂಗಾಳಿಯಿಂದ ಹಲವಾರು ಸಾಮಾಜಿಕ ಕಾದಂಬರಿಗಳು ಅನುವಾದವಾಗಿದ್ದರೂ, ಗದಗ್‌ಕರ್ ಅವರು ಬರೆದ ’ಸೂರ್ಯಕಾಂತ’ (೧೮೮೨) ಎಂಬ ಕಾದಂಬರಿ ಕನ್ನಡದ ಮೊಟ್ಟಮೊದಲ ಸ್ವತಂತ್ರ್ಯ ಕೃತಿಯಾಗಿದೆ. ಈ ಬದಲಾವಣೆಗಳಿಂದ ರಂಗಭೂಮಿ ಮತ್ತು ಸಂಗೀತಗಳೂ ಪ್ರಭಾವಿತವಾದವು. ೧೮೭೪ರಲ್ಲಿ ಗದಗ ಮತ್ತು ಹಲಸಂಗಿಗಳಲ್ಲಿ ಹೊಸ ನಾಟಕ ತಂಡಗಳು ಅಸ್ತಿತ್ವಕ್ಕೆ ಬಂದವು. ಕರ್ನಾಟಕಕ್ಕೆ ೧೮೭೬- ೭೭ರಲ್ಲಿ ಸಾಂಗ್ಲಿಯಿಂದ ಪ್ರವೇಶಿಸಿದ ಮರಾಠಿ ನಾಟಕ ತಂಡ ಮತ್ತು ೧೮೭೮ರಲ್ಲಿ ಬಂದ ವಿಕ್ಟೋರಿಯಾ ಪಾರ್ಸಿ ತಂಡಗಳು ಇಲ್ಲಿನ ರಂಗಕಲೆಯನ್ನು ಶ್ರೀಮಂತಗೊಳಿಸಿದವು. ಅಂದಿನ ದಿನಕ್ಕೆ ಮೈಸೂರು ಸಂಸ್ಥಾನದಲ್ಲಿ ಪ್ರಖ್ಯಾತ ವೈಣಿಕರಾಗಿದ್ದ ವೀಣೆ ವೆಂಕಟಸುಬ್ಬಯ್ಯ, ಸಾಂಬಯ್ಯ ಮತ್ತು ಚಿಕ್ಕರಾಮಪ್ಪ ಅವರುಗಳಿಂದ ಕರ್ನಾಟಕ ಸಂಗೀತ ಶ್ರೀಮಂತವಾಗಿ ಮುನ್ನಡೆಯಿತು.
ಮೈಸೂರು ಸಂಸ್ಥಾನದಲ್ಲಿ ಕರ್ನಾಟಕ ಶಿಲ್ಪಕಲೆಗೆ ವಸಾಹತು ರಾಷ್ಟ್ರಗಳ ಪ್ರಭಾವ ಬೀರಿದ್ದನ್ನು ಕಾಣಬಹುದು. ಅಂದು ಗಾಥಿಕ್ ಶೈಲಿಯಲ್ಲಿ ೧೮೬೦ರಲ್ಲಿ ಸೆಂಟ್ರಲ್ ಕಾಲೇಜು. ಎತ್ತರದ ಸ್ತಂಭಗಳ ಆಠರಾ ಕಛೇರಿ ಮತ್ತು ಅಲಂಕಾರದಿಂದ ಕೂಡಿರುವ ಕೋರಿಯಂತಿಯನ್ ಶೈಲಿಯು ಬೆಂಗಳೂರು ಮ್ಯೂಸಿಯಂ ಕಟ್ಟಡಗಳು ನಿರ್ಮಾಣವಾದವು. ಬಾಸೆಲ್ ಮಿಷನ್ ಅವರು ಪರಿಚಯಿಸಿದ ಮಂಗಳೂರು ಹಗುರ ಹೆಂಚುಗಳ ವಾಸ್ತು ಮಾದರಿಗಳಲ್ಲಿ ಕ್ರಾಂತಿಯನ್ನುಂಟು ಮಾಡಿದವು. ಚರ್ಚುಗಳು ಪಾಶ್ಚಿಮಾತ್ಯ ಶೈಲಿಯನ್ನು ಬಳಸಿಕೊಂಡವು. ಅದಕ್ಕೆ ೧೮೫೭ರಲ್ಲಿ ನಿರ್ಮಾಣಗೊಂಡಿರುವ ಅವರ ಲೇಡಿ ಆಫ್ ಸಾರೋ ಚರ್ಚ್‌, ೧೮೮೨ರಲ್ಲಿ ಬೆಂಗಳೂರಿನ ಶಿವಾಜಿನಗರದಲ್ಲಿ ಸ್ಥಾಪನೆಗೊಂಡ ಸೇಂಟ್ ಮೇರಿಸ್ ಚರ್ಚ್. ೧೮೯೦ರಲ್ಲಿ ಮಂಗಳೂರಿನಲ್ಲಿ ನಿರ್ಮಾಣಗೊಂಡ ಸೇಂಟ್ ಜೋಸೆಫ್ಸ್ ಮಿಷನರಿ ಚರ್ಚ್ ಮತ್ತು ೧೮೬೯ರಲ್ಲಿ ಬೆಳಗಾವಿಯಲ್ಲಿ ನಿರ್ಮಾಣಗೊಂಡ ಸೇಂಟ್ ಮೇರಿಸ್ ಚರ್ಚ್‌ಗಳು ವಸಾಹತುಶಾಹಿ ಕಾಲಘಟ್ಟದ ಕೆಲವು ಪ್ರಮುಖ ಉದಾಹರಣೆಗಳು ಮಾತ್ರ.
ಮೈಸೂರು ಸಂಸ್ಥಾನದಲ್ಲಿ ವಸಾಹತುಶಾಹಿಗಳ ಆಳ್ವಿಕೆಯ ಕಾಲದಲ್ಲಿ ಅನೇಕ ಸಾಮಾಜಿಕ ಆಂದೋಲನಗಳು ಸಮಾಜವನ್ನು ಕಲುಕಿದವು. ಇದರ ಪರಿಣಾಮದಿಂದಾಗಿ ಅನೇಕ ಸಾಮಾಜಿಕ ಬದಲಾವಣೆಗಳು ಚಾಲನೆಯನ್ನು ಪಡೆದವು. ಇದಕ್ಕೆ ಕ್ರೈಸ್ತ ಮಿಷನರಿಗಳ ಪ್ರಚಾರವೂ ವಿಶೇಷವಾಗಿ ಕಾರಣವಾಗಿತ್ತು. ಹೊಸದಾಗಿ ಆರಂಭವಾದ ಪ್ರಾಟೆಸ್ಟೆಂಟ್ ಮಿಷನರಿಗಳು ಈ ದಿಸೆಯಲ್ಲಿ ಕಾರ್ಯೋನ್ಮುಖವಾದವು. ಮೈಸೂರಿನಲ್ಲಿ ಥಿಯೋಸಾಫಿಕಲ್ ಸೊಸೈಟಿಯು ೧೮೮೬ರಲ್ಲಿ ತನ್ನ ಕಾರ್ಯ ಪ್ರಾರಂಭಿಸಿತು. ೧೮೭೦ರಲ್ಲಿ ಬ್ರಹ್ಮ ಸಮಾಜವು ಮಂಗಳೂರು ಈ ಭಾಗದ ಬೆಂಗಳೂರಿನಲ್ಲಿ ಕಾರ್ಯ ಪ್ರಾರಂಭಿಸಿತು. ಕುದ್ಗಲ್ ರಂಗರಾಯರು ಮಂಗಳೂರಿನಲ್ಲಿ ನಿಮ್ನ ವರ್ಗದ ಅಭವೃದ್ಧಿಗೆ ೧೮೯೭ರಲ್ಲಿ ಆಶ್ರಮ ಸ್ಥಾಪಿಸಿದರು. ಇದೇ ಮಾದರಿಯಲ್ಲಿ ಭಾಗದ ಅನೇಕ ದಾನಿಗಳಿಂದ ನಿಮ್ನ ವರ್ಗದವರ, ಅಸ್ಪೃಶ್ಯರ ಅಭಿವೃದ್ಧಿ ಪರ ಅನೇಕ ಸಂಸ್ಥೆಗಳು ಹಾಗೂ ಶಾಲೆಗಳು ಆರಂಭವಾದವು. ಮೈಸೂರು ಸಂಸ್ಥಾನವು ಎಂಟು ವರ್ಷಕ್ಕೆ ಕಡಿಮೆ ವಯಸ್ಸಿನ ಹೆಣ್ಣು ಮಕ್ಕಳ ವಿವಾಹವನ್ನು ನಿಷೇಧಿಸಿತು. ಶೇಷಾದ್ರಿ ಅಯ್ಯರ್ ಅವರು ಅಸ್ಪೃಶ್ಯರಿಗೆ ಪ್ರಥಮಬಾರಿಗೆ ಪ್ರತ್ಯೇಕ ಶಾಲೆಗಳನ್ನು ಆರಂಭಿಸಿದರು. ಮೈಸೂರಿನಲ್ಲಿ ಅರಮನೆ ಭಕ್ಷಿ ಅಂಬಿಲ್ ನರಸಿಂಹ ಅಯ್ಯಂಗಾರ್ ಅವರು ೧೮೮೧ರಲ್ಲಿ ಮಹಾರಾಣಿ ಬಾಲಕೀಯರ ಶಾಲೆಯನ್ನು ಆರಂಭಿಸಿದರು. ಅದೇ ಸಾಲೆ ೧೮೯೧ರಲ್ಲಿ ಪ್ರೌಢಶಾಲೆಯಾಯಿತು. ೧೯೦೧ರಲ್ಲಿ ಮಹಾರಾಣಿ ಕಾಲೇಜಾಗಿ ಬೆಳೆಯಿತು. ೧೯೦೪ರಲ್ಲಿ ಬೆಂಗಳೂರಿನಲ್ಲಿ ರಾಮಕೃಷ್ಣ ಮಿಷನ್ ಆರಂಭವಾಯಿತು. ಇವು ಮಹಿಳೆಯರು ಹಾಗೂ ಅಸ್ಪೃಶ್ಯರು ಪ್ರಗತಿಪರ ಚಿಂತನೆಯೆಡೆಗೆ ಮುಂದಾಗಲು ಸಹಕರಿಸಿದವು.
೨೦ ನೇ ಶತಮಾನದ ಪ್ರಾರಂಭದ ಹೊತ್ತಿಗೆ ಮೈಸೂರು ಸಂಸ್ಥಾನವು ಪ್ರಗತಿಪರ ಚಿಂತಕ ಅರಸರನ್ನೆಸಿಕೊಂಡಿದ್ದ ಡಾ. ನಾಲ್ವಡಿ ಕೃಷ್ಣರಾಜ ಒಡೆಯರ್‌ವರ ಆಳ್ವಿಕೆಯಲ್ಲಿ ಮುನ್ನಡೆಯುತ್ತಿತ್ತು. ಅವರಿಗೆ ಪ್ರಗತಿಯ ಬಗೆಗೆ ಇದ್ದ ಅತೀವ ಆಸಕ್ತಿಯು ಸಂಸ್ಥಾನದಲ್ಲಿನ ಜನತೆಯ ಪ್ರೀತಿ ಮತ್ತು ಗೌರವಗಳನ್ನು ತಂದುಕೊಟ್ಟಿತು. ೧೯೦೨ ರಿಂದ ೧೯೪೦ ರವರೆಗೆ ಆಳ್ವಿಕೆ ಮಾಡಿದ ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಆಳ್ವಿಕೆ ಅನೇಕ ಏಳುಬೀಳುಗಳ ನಡುವೆಯೇ ಆಧುನಿಕ ಮನೋಭಾವದೊಂದೊದಿಗೆ ಧರ್ಮಶ್ರದ್ಧೆಯನ್ನು ಬೆರೆಸಿ ಆಳ್ವಿಕೆ ಮಾಡಿದರು. ಮೈಸೂರು ಸಂಸ್ಥಾನದಲ್ಲಿ ಆಡಳಿತದ ಜವಾಬ್ದಾರಿ ಹೊತ್ತಿದ್ದ ದಿವಾನರು ಭಾರತದಲ್ಲಿಯೇ ಮೈಸೂರು ಸಂಸ್ಥಾನವನ್ನು ಆಧುನಿಕ ಮಾತ್ರವಲ್ಲ, ಮಾದರಿ ಸಂಸ್ಥಾನವನ್ನಾಗಿ ಮಾಡಲು ಶ್ರಮಿಸಿದರು. ಇದಕ್ಕೆಲ್ಲ ಪ್ರೇರಣೆಯಾಗಿ ನಾಲ್ವಡಿಯವರ ಪ್ರೋತ್ಸಾಹ ಇದ್ದೇ ಇತ್ತು.
೧೯೦೧- ೦೬ರಲ್ಲಿ ದಿವಾನರಾಗಿದ್ದ ಪಿ. ಎನ್. ಕೃಷ್ಣಮೂರ್ತಿ ಅವರು ಆಡಳಿತ ಮತ್ತು ದಾಖಲೆಗಳು ಸಂಗ್ರಹ ವ್ಯವಸ್ಥೆಯಲ್ಲಿ ವಸಾಹತುಶಾಹಿ ಆಳ್ವಿಕೆಯಲ್ಲಿ ಅನಸರಿಸುತ್ತಿದ್ದ ವಿಧಾನಗಳನ್ನು ಜಾರಿಗೆ ತಂದು ಆಡಳಿತವನ್ನು ಅಭಿವೃದ್ಧಿಪಡಿಸಿದರು. ೧೯೦೬ರಲ್ಲಿ ಸರಕಾರಿ ಇಲಾಖೆಯನ್ನು ಸ್ಥಾಪಿಸಿದರು. ನಂತರ ದಿವಾನರಾದ ಟಿ. ಪಿ. ಮಾಧವರಾವ್ ಅವರು ೧೯೦೭ರಲ್ಲಿ ಎರಡನೇ ಹಂತದ ವಿಧಾನ ಪರಿಷತ್ತನ್ನು ಆರಂಭಿಸಿದರು ಮತ್ತು ಅರಣ್ಯ ಸಂರಕ್ಷಣೆಗೆ ವ್ಯವಸ್ಥೆ ಮಾಡಿದರು. ಕಾನೂನು ಜಾರಿಗೆ ತರುವ ಈ ಅವಧಿಯಲ್ಲಿ ಸೆಂಟ್ರಲ್ ಕೋ-ಆಪರೇಟಿವ್ ಬ್ಯಾಂಕ್ ಸ್ಥಾಪನೆಯಾಯಿತು. ವಿಶ್ವೇಶ್ವರಯ್ಯನವರು ೧೯೧೨ರಲ್ಲಿ ಮೈಸೂರು ಸಂಸ್ಥಾನದ ದಿವಾನರಾದರು. ದೂರದರ್ಶಿತ್ವದ ಕ್ರಿಯಾಶೀಲ ಆಡಳಿತಗಾರರಾಗಿದ್ದ ಇವರು ತಮ್ಮ ಕಡಿಮೆ ಅಧಿಕಾರವಧಿಯಲ್ಲಿ ಅನೇಕ ಕೈಗಾರಿಕೆಗಳನ್ನು ಸ್ಥಾಪಿಸಿದರು ಪ್ರಗತಿಪರ ಆಡಳಿತಾತ್ಮಕ ಕ್ರಮಗಳನ್ನು ಜಾರಿಗೊಳಿಸಿದರು. ೧೯೧೮ರಲ್ಲಿ ಮೈಸೂರು ಕ್ರೋಮ್ ಟ್ಯಾನಿಂಗ್ ಫ್ಯಾಕ್ಟ್‌ರಿ, ೧೯೧೬ರಲ್ಲಿ ಮೈಸೂರಿನ ಗಂಧದ ಎಣ್ಣೆ ಕಾರ್ಖಾನೆ, ಬೆಂಗಳೂರಿನಲ್ಲಿ ಸರ್ಕಾರಿ ಸಾಬೂನು ಕಾರ್ಖಾನೆ ಮತ್ತು ಭದ್ರಾವತಿಯಲ್ಲಿ ವೃಕ್ಷ ಸಂಸ್ಕರಣ ಕಾರ್ಖಾನೆಗಳು ಸ್ಥಾಪನೆಯಾದವು. ಭದ್ರಾವತಿಯ ಕಬ್ಬಿಣದ ಕಾರ್ಖಾನೆ ಅಂದಿನ ಭಾರತದಲ್ಲಿಯೇ ಬೃಹತ್ ಉದ್ಯಮ. ೧೯೧೭ರಲ್ಲಿ ಬೆಂಗಳೂರಿನಲ್ಲಿ ಎಂಜಿನಿಯರಿಂಗ್ ಕಾಲೇಜು, ೧೯೧೩ರಲ್ಲಿ ಬೆಂಗಳೂರಿನ ಹೆಬ್ಬಾಳದಲ್ಲಿ ಕೃಷಿಶಾಲೆ (ಇದೇ ಇಂದು ಗಾಂಧಿ ಕೃಷಿ ವಿಜ್ಞಾನ ಕೇಂದ್ರ (CKVK) ಎಂದು ಹೆಸರಾಗಿರುವ ಬೆಂಗಳೂರಿನ ಕೃಷಿ ವಿಶ್ವವಿದ್ಯಾಲಯವಾಗಿದೆ) ಬೆಂಗಳೂರಿನಲ್ಲಿ ೧೯೧೭ರಲ್ಲಿ ವೈದ್ಯಶಾಲೆ ಹಾಗೂ ೧೯೧೬ರಲ್ಲಿ ಮೈಸೂರು ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿದ ಕೀರ್ತಿ ನಾಲ್ವಡಿ ಕೃಷ್ಣರಾಜರಿಗೆ ಸಲ್ಲುತ್ತದೆ.
ನಾಲ್ವಡಿ ಕೃಷ್ಣರಾಜ ಒಡೆಯರ್ ಅವರ ಪ್ರಗತಿಪರ ಚಿಂತನೆಗೆ ಹೆಚ್ಚಿನ ಸಹಕಾರ ನೀಡಿದ ದಿವಾನರೆಂದರೆ ಮಿರ್ಜಾ ಇಸ್ಮಾಯಿಲ್ ಅವರು. ಇವರು ೧೯೨೬ ರಿಂದ ೧೯೪೧ ರವರೆಗೆ ಸುದೀರ್ಘ ಆಳ್ವಿಕೆ ನಡೆಸಿದರು. ವಿಶ್ವೇಶ್ವರಯ್ಯ ಅವರ ಕಾಲದಲ್ಲಿ ಸ್ಥಾಪನೆಯಾಗಿದ್ದ ಕೈಗಾರಿಕೆಗಳ ಪ್ರಗತಿಗೆ ಮುಂದಾದ ಇವರು ಅನೇಕ ಹೊಸ ಕೈಗಾರಿಕೆಗಳ ಸ್ಥಾಪನೆಗೆ ಕಾರಣಕರ್ತರಾದರು. ದೊಡ್ಡ ಪ್ರಮಾಣದ ನೀರಾವರಿ ಯೋಜನೆಗಳನ್ನು ಕೈಗೆತ್ತಿಕೊಂಡು ಮೈಸೂರನ್ನು ಅತ್ಯಂತ ಉತ್ತಮ ದೇಶೀಯ ಸಂಸ್ಥಾನವನ್ನಾಗಿ ಮಾಡಿದ ಕೀರ್ತಿಗೆ ಇಂದು ಪಾತ್ರರಾಗಿದ್ದಾರೆ. ಮೈಸೂರು ಸಂಸ್ಥಾನವು ತನ್ನ ಆರ್ಥಿಕ ಪ್ರಗತಿ ಮತ್ತು ಸಾಂಸ್ಕೃತಿಕ ಸಾಧನೆಗಳಿಂದಾಗಿ ಕರ್ನಾಟಕದ ಪ್ರಬಲ ಕೇಂದ್ರ ಬಿಂದುವಾಗಿ ಮೈಸೂರು ಮತ್ತು ಕೊಡುಗೆಗಳಲ್ಲಿ ತೋಟಗಾರಿಕೆಯನ್ನು ವಿಸ್ತರಿಸಲಾಯಿತು. ಇಸ್ಮಾಯಿಲ್ ಅವರು ದಿವಾನರಾಗಿದ್ದಾಗಲೆ ಕಾರ್ಯಾರಂಭ ಮಾಡಿದ ಕನ್ನಂಬಾಡಿ ಯೋಜನೆ ಈ ಪ್ರದೇಶದಲ್ಲಿ ಕಬ್ಬು ಬೆಳೆಗೆ ಚಾಲನೆ ನೀಡಿ, ನಂತರದ ದಿನಗಳಲ್ಲಿ ಮಂಡ್ಯದಲ್ಲಿ ಸಕ್ಕರೆ ಕಾರ್ಖಾನೆ ಸ್ಥಾಪನೆಯಾಗುವುದಕ್ಕೆ ಕಾರಣವಾಯಿತು. ಇವರ ಕಾಲದಲ್ಲಿಯೇ ಒಂದು ಲಕ್ಷ ಎಕರೆಗೂ ಹೆಚ್ಚು ಭೂಮಿಗೆ ಕಾವೇರಿ ಮೇಲ್ದಂಡೆ ಕಾಲುವೆಯ ಮೂಲಕ ನೀರನ್ನು ಹರಿಸಲಾಯಿತು. ಸಹಜವಾಗಿಯೇ ಕೈಗಾರಿಕಾ ಕ್ರಾಂತಿ ಕೃಷಿ ಆಧಾರಿತ ಮೂಲದಿಂದ ಉಂಟಾಯಿತು. ವಿಶ್ವೇಸ್ವರಯ್ಯ ಅವರು ದಿವಾನರಾಗಿದ್ದಾಗ ಭದ್ರಾವತಿಯಲ್ಲಿ ಸ್ಥಾಪಿಸಲಾಗಿದ್ದ ಕಬ್ಬಿಣದ ಕಾರ್ಖಾನೆಯಲ್ಲಿ ಮಿರ್ಜಾ ಅವರು ಉಕ್ಕು ಘಟಕವನ್ನು ಸೇರಿಸಿ ಅದನ್ನು ವಿಸ್ತರಿಸಿ ಅಭಿವೃದ್ಧಿ ಪಡಿಸಿದರು. ೧೮೭೦ರಲ್ಲಿ ಜಿಲ್ಲಾ ಖಜಾನೆಗಳಿಗೆ ಹೊಂದಿಕೊಂಡಂತೆಯೇ ಜಿಲ್ಲಾ ಉಳಿತಾಯ ಬ್ಯಾಂಕುಗಳನ್ನು ಸ್ಥಾಪಿಸಲಾಯಿತು. ಬೆಂಗಳೂರಿನಲ್ಲಿ ೧೮೬೮ರಲ್ಲಿ ಎರಡು ಬ್ಯಾಂಕಿಂಗ್ ಸಂಸ್ಥೆಗಳಿದ್ದವು. ೧೮೭೬ರಲ್ಲಿ ಬ್ಯಾಂಕ್‌ಗಳ ಸಂಖ್ಯೆ ೨೪ ಕ್ಕೆ ಹೆಚ್ಚಿದವು. ಅವುಗಳಲ್ಲಿ ಅನೇಕ ಸಂಸ್ಥೆಗಳು ಉಳಿಯಲಿಲ್ಲ. ೧೮೭೦ರಲ್ಲಿ ಚಿತ್ರದುರ್ಗದಲ್ಲಿ ಉಳಿತಾಯದ ಬ್ಯಾಂಕ್ ಸ್ಥಾಪನೆಯಾಯಿತು. ೧೮೬೪ರಲ್ಲಿ ಮದ್ರಾಸ್ ಪ್ರೆಸಿಡೆನ್ಸಿ ಬ್ಯಾಂಕ್ ಬೆಂಗಳೂರಿನಲ್ಲಿ ಹೊಸದಾಗಿ ಶಾಖೆಯನ್ನು ಪ್ರಾರಂಭಿಸಿತ್ತು. ದಕ್ಷಿಣ ಕನ್ನಡವು ಕೆನರಾ ಬ್ಯಾಂಕನ್ನು ೧೯೦೬ರಲ್ಲಿ ಪ್ರಾರಂಭಿಸಿತು. ೧೯೨೦ರಲ್ಲಿ ಪಾಂಗಳನಾಯಕ್ ಬ್ಯಾಂಕ್, ೧೯೨೫ರಲ್ಲಿ ಕೆಥೋಲಿಕ್ ಬ್ಯಾಂಕ ಮತ್ತು ೧೯೨೫ರಲ್ಲಿ ಸಿಂಡಿಕೇಟ್ ಬ್ಯಾಂಕುಗಳು ಸ್ಥಾಪನೆಯಾಗಿ ಕಾರ್ಯ ಆರಂಭಿಸಿದವು. ೧೯೧೬ರಲ್ಲಿ ಮೈಸೂರು ಚೇಂಬರ್ ಆಫ್ ಕಾಮರ್ಸ್‌ ಸಂಸ್ಥೆಗಳು ಕೆಲಸ ಪ್ರಾರಂಭಿಸಿದವು. ೧೯೧೫ರಲ್ಲಿ ಬಳ್ಳಾರಿ ಜಿಲ್ಲೆ ಹೊಸಪೇಟೆಯಲ್ಲಿ ಟೌನ್ ಕೋ ಆಫರೇಟಿವ್ ಬ್ಯಾಂಕ್ ಸ್ಥಾಪನೆಗೊಂಡಿತ್ತು. ಧಾರವಾಡ ಜಿಲ್ಲೆಯ ಕಣಗಿನಹಾಳದಲ್ಲಿ ೧೯೦೫ರಲ್ಲಿ ಆರಂಭಗೊಂಡ ಸಹಕಾರಿ ಸಂಸ್ಥೆಯೊಂದಿಗೆ ಈ ಭಾಗದಲ್ಲಿ ಹೆಚ್ಚಾಗಿ ಸಹಕಾರಿ ಸಂಘಗಳು ಸ್ಥಾಪನೆಗೊಂಡವು ನಂತರ ಸಹಕಾರಿ ಧುರಿಣರೆನ್ನಿಸಿಕೊಂಡಿರುವ ಶ್ರೀ ಎಚ್. ಕೆ. ಪಾಟೀಲರ ಶ್ರಮದಿಂದ ಗದಗ ಹಾಗೂ ಅದರ ಸುತ್ತಮುತ್ತ ಹೆಚ್ಚಿನ ಪ್ರಮಾಣದಲ್ಲಿ ಸಹಕಾರಿ ಬ್ಯಾಂಕ್‌ಗಳು ಸ್ಥಾಪನೆಗೊಂಡವು. ೧೯೧೬ರಲ್ಲಿ ಧಾರವಾಡದಲ್ಲಿ ಡಿ. ಸಿ. ಸಿ. ಬ್ಯಾಂಕ್ ಸ್ಥಾಪನೆಗೊಂಡಿತ್ತು. ಈ ರೀತಿಯ ಸಹಕಾರ ಚಳವಳಿ ಮೈಸೂರು ಸಂಸ್ಥಾನದಲ್ಲಿ ಆರ್ಥಿಕ ಪ್ರಗತಿಗೆ ಹೆಚ್ಚಿನ ಪರಿಣಾಮ ಬೀರಿತು.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಆಕರ ಗ್ರಂಥಗಳು
೧. ಸಾಮಾಜಿಕ ಹಿನ್ನೆಲೆಯಲ್ಲಿ ಮೈಸೂರು ರಾಜಕೀಯ ಕೆಲವು ಒಳ ನೋಟಗಳು (೧೮೮೧ ರಿಂದ ೧೯೪೦) ಡಾ. ಎಸ್. ಚಂದ್ರಶೇಖರ್, ಬೆಂಗಳೂರು, ೧೯೮೩.
೨. ಪೊಲಿಟಿಕಲ್ ಎಕಾನಮಿ ಆಫ್ ಇನ್‌ ಡೈರಕ್ಟ್‌ ರೂಲ್, ಬಿ. ಹೆಟ್ನಿ ಮೈಸೂರು, ೧೮೮೭, ೧೯೪೭, ದೆಹಲಿ, ೧೯೭೮.
೩. ದಕ್ಷಿಣ ಭಾರತ : ವಸಾಹತುಶಾಹಿ ರಾಷ್ಟ್ರೀಯತೆ ಮತ್ತು ಸಂಘರ್ಷ, ಎಸ್, ಚಂದ್ರಶೇಖರ್, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೧.
೪. ಸೆಂಚುರಿ ಆಫ್ ಸೋಷಿಯಲ್ ರಿಫಾರ್ಮ ಇನ್ ಇಂಡಿಯಾ, ಎಸ್. ಎ. ನಟರಾಜನ್, ಬಾಂಬೆ, ೧೯೫೯
೫. ಬ್ಯಾಕವರ್ಡ್ ಕ್ಲಾಸ್ ಮೂಮೆಂಟ್ ಇನ್ ಕರ್ನಾಟಕ, ಬಿ. ಕುಪ್ಪುಸ್ವಾಮಿ, ಬೆಂಗಳೂರು ೧೯೭೮.
೬. ದಿ ಪ್ರಾಬ್ಲಮ್ ಆಫ್ ಅಂಟಬಲಿಟಿ ಇನ್ ಮೈಸೂರು , ಮೈಸೂರು ರಾಜ್ಯ ಅಸ್ಪೃಶ್ಯತಾ ವಿರೋಧಿ ಒಕ್ಕೂಟ ಪ್ರಕಟಿತ, ಬೆಂಗಳೂರು ೧೯೩೩.
೭. ಕರ್ನಾಟಕ ಗೆಜೆಟಿಯರ್, ಸಂ. ೨ (ಸಂ) ಸೂರ್ಯಬಾಥ. ಯು. ಕಾಮತ್ ಬೆಂಗಳೂರು ೧೯೮೩.
೮. ಆಧುನಿಕ ಕೊಡಗು, ಡಾ. ತಂಬಂಡ ಪೂಣಚ್ಚ ವಿಜಯ್, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೩
೯. ನಾಲ್ವಡಿ ಕೃಷ್ಣನ ಮೈಸೂರು, (ಸಾಮಾಜಿಕ, ಶೈಕ್ಷಣಿಕ ಹಾಗೂ ಅಭಿವೃದ್ಧಿ ನೆಲೆಯ ಅಧ್ಯಯನ) ಡಾ. ಎನ್. ಚಿನ್ನಸ್ವಾಮಿ ಸೋಸಲೆ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೫.
೧೦. ಸಾಮ್ರಾಜ್ಯ ಮತ್ತು ಸಂಸ್ಥಾನ (ವಿಜಯನಗರ, ಇಕ್ಕೇರಿ ಹಾಗೂ ಮೈಸೂರು ಅರಸರ ಸಂಸ್ಕೃತಿ ಚರಿತ್ರೆ) ಡಾ. ಎನ್. ಚಿನ್ನಸ್ವಾಮಿ ಸೋಸಲೆ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೪
೧೧. ಭಾರತೀಯ ಸಮಾಜ ಮತ್ತು ದಲಿತರು, ಡಾ. ಎನ್. ಚಿನ್ನಸ್ವಾಮಿ ಸೋಸಲೆ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೯.
೧೨. ಮೈಸೂರು ಗ್ಯಾಜೇಟಿಯರ್, (ಸಂ) ಸಿ. ಹಯವದನರಾವ್.
೧೩. ಹಿಸ್ಟರಿ ಆಫ್ ಕರ್ನಾಟಕ, ಪ. ಬಿ. ದೇಸಾಯಿ.
೧೪. ಮಾಡ್ರನ್ ಮೈಸೂರು, ಎಂ. ಶ್ಯಾಮರಾವ್
೧೫. ಪೊಲಿಟಿಕಲ್ ಚೇಂಜ್ ಇನ್ ಆನ್ ಇಂಡಿಯನ್ ಸ್ಟೇಟ್ಸ, ಮೈಸೂರು
೧೬. ಮಹಾರಾಜ ಕಾಲೇಜ್ ಬುಲೆಟಿನ್, ಸೆಂಚುರಿ ಇಯರ್, ೧೯೭೧
೧೭. ಮೈಸೂರಿನ ದಿವಾನರುಗಳು, ಡಿ. ವಿ. ಜಿ. ಕಾವ್ಯಾಲಯ, ಮೈಸೂರು.
೧೮. ಆಧುನಿಕ ಮೈಸೂರು ನಿರ್ಮಾಪಕರು, ವಿ. ಎಸ್. ರಾಜಾರಾಮ್, ಮೋದಿ ಪವರ್ ಪ್ರಿಂಟಿಂಗ್ ವರ್ಕ್ಸ್, ಬೆಂಗಳೂರು ಸಿಟಿ, ೧೯೪೫.
೧೯. ಕರ್ನಾಟಕ ಪರಂಪರೆ ಸಂ. ೨, ಕರ್ನಾಟಕ ಸಂಸ್ಕೃತಿ ಇಲಾಖೆ, ಬೆಂಗಳೂರು.
೨೦. ಎ. ಜರ್ನಿ ಫ್ರಂ ಮದ್ರಾಸ್ ಥ್ರೂ ದಿ ಕಂಟ್ರೀಸ್ ಆಫ್ ಮೈಸೂರು, ಕೆನರಾ ಎಂಡ್ ಮಲಬಾರ್, (೩ ಸಂಪುಟಗಳಲ್ಲಿ), ಫ್ರಾನ್ಸಿಸ್ ಬುಕನನ್, ಏಷಿಯನ್ ಎಜುಕೇಷನಲ್ ಸರ್ವಿಸಸ್, ನವದೆಹಲಿ, ೧೯೮೮.
೨೧. ದಿ. ಅಡ್ಮಿನಿಸ್ಟ್ರೇಷನ್ ಆಫ್ ಮೈಸೂರು ಅಂಡರ್ ಮಾರ್ಕ್‌ಕಬ್ಬನ್, (೧೮೩೪-೬೧). ಕೆ. ವಿ. ಎನ್., ಶಾಸ್ತ್ರಿ, ಲಂಡನ್, ೧೯೩೨
೨೨. ಮೈಸೂರು ಗೆಜೆಟಿಯರ್, ಲೂಯಿ ರೈಸ್, ಲಂಡನ್, ೧೮೯೭
೨೩. ನ್ಯಾಷಲಿಸಂ ಎಂಡ್ ಕಮ್ಯೂನಲಿಸಂ ಇನ್ ಮಾಡ್ರನ್ ಇಂಡಿಯಾ, ಬಿಪನ್ ಚಂದ್ರ, ದೆಹಲಿ, ೧೯೭೯.
೨೪. ಆನಲ್ಸ್ ಆಫ್ ದಿ ರಾಯಲ್ ಫ್ಯಾಮಿಲಿ ಭಾಗ ೧, ೨.
೨೫. ಮೈಸೂರು ಸ್ಟೇಟ್ ಪೇಪರ್ಸ್, ಸಂ. ೨
೨೬. ಕೊಡಗಿನ ಇತಿಹಾಸ, ಡಿ. ಎನ್. ಕೃಷ್ಣಯ್ಯ, ಮೈಸೂರು ವಿಶ್ವವಿದ್ಯಾನಿಲಯ, ೧೯೭೪.
೨೭. ಗೆಜೆಟಿಯರ್ ಆಫ್ ಕೂರ್ಗ್‌. ಜಿ. ರಿಕ್ಟರ್, ದೆಹಲಿ, ೧೯೮೪
೨೮. ಎಕನಾಮಿಕ್ ಹಿಸ್ಟರಿ ಆಫ್ ಇಂಡಿಯಾ ಅಂಡರ್ ಅರ್ಲಿ ಬ್ರಿಟಿಷ್ ರೂಲ್, ಆರ್. ಸಿ. ದತ್. ಲಂಡನ್, ೧೯೦೧
೨೯. ಹೊಸಗನ್ನಡದ ಅರುಣೋದಯ, ಶ್ರೀನಿವಾಸ ಹಾವನೂರು, ಕನ್ನಡ ಪುಸ್ತಕ ಪ್ರಾಧಿಕಾರ, ಬೆಂಗಳೂರು, ೨೦೦೦
೩೦. ಟಿಪ್ಪು ಸುಲ್ತಾನ್ಸ ಮೈಸೂರು, ಆನ್ ಎಕನಾಮಿಕ್ ಸ್ಟಡಿ, ಎಂ. ಎಚ್. ಗೋಪಾಲ್.
೩೧. ದಿ ಫೈನಾನ್ಸ್ ಆಫ್ ದಿ ಮೈಸೂರು, ಸ್ಟೇಟ್, (೧೭೯೯- ೧೮೩೧) ಎಂ. ಎಚ್. ಗೋಪಾಲ್.
೩೨. ಕರ್ನಾಟಕ ಚರಿತ್ರೆ ಸಂಪುಟ ೬, ಸಂಪಾದಕರು, ಸೆಬಾಸ್ಟಿಯನ್ ಜೋಸೆಫ್, ಕನ್ನಡ ವಿಶ್ವವಿದ್ಯಾಲಯ, ಪ್ರಸಾರಾಂಗ, ೧೯೯೭
೩೩. ಕರ್ನಾಟಕ ಚರಿತ್ರೆ ಸಂಪುಟ ೭, ಸಂಪಾದಕರು, ಸಂ. ಡಾ. ಎಸ್. ಚಂದ್ರಶೇಖರ್, ಕನ್ನಡ ವಿಶ್ವವಿದ್ಯಾಲಯ, ಪ್ರಸಾರಾಂಗ, ೧೯೯೭
೩೪. ಪ್ರಭುತ್ವ ಮತ್ತು ಜನತೆ, ಡಾ. ಮೋಹನ್‌ಕೃಷ್ಣ ರೈ, ಪ್ರಸಾರಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ೨೦೦೪
ಲೇಖನಗಳು
೧. ಸೆಬಾಸ್ಟಿಯನ್ ಜೋಸೆಫ್, ಎ ಸರ್ವಿಸ್ ಎಲೀಟ್ ಎಗೆನೆಸ್ಟ್ ದಿ ಪೆಸೆಂಟ್ಸ ಎನ್ ಕೌಂಟರ್ ಎಂಡ್ ಕೋಲೀಶನ್, ಮೈಸೂರು ೧೮೩೦-೩೧, ಎ. ಎಚ್. ಸಿ. ನಡಾವಳಿಗಳು, ಮುಂಬಯಿ ಅಧಿವೇಶನ. ೧೯೮೦ ಪುಟ. ೬೭೦- ೬೭೯.
೨. ಸೆಬಾಸ್ಟಿಯನ್ ಜೋಸೆಫ್, ಮೈಸೂರ್ಸ್ ಟ್ರಿಬ್ಯೂಟ್‌ ಟು ಇಂಪಿರೀಯಲ್ ಟ್ರಜರಿ, ಎ ಕ್ಲಾಸಿಕ್ ಎಗ್ಸುಂಪಲ್ ಆಫ್ ಎಕನಾಮಿಕ್ ಎರ್ಸ್‌ಪ್ಲಾಯ್ಟೇಷನ್, ಕ್ಯೂ. ಜೆ. ಎಂ. ಎಸ್. ಸಂ. ೭೦-೩.
೩. ಸೆಬಾಸ್ಟಿಯನ್ ಜೋಸೆಫ್, ಟ್ರಾನ್ಸಿಟ್ ಡ್ಯೂಟೀಸ್ ಎಂಡ್ ದಿ ಪ್ರೈಸ್ ಫ್ಲಕ್ಚುಯೇಷನ್ಸ್ ಇನ್ ದಿ ೧೯ ಸೆಂಚುರಿ ಮೈಸೂರು, ಜನರಲ್ ಆಫ್ ಹಿಸ್ಟಾರಿಕಲ್ ಸ್ಟಡೀಸ್, ಮೈಸೂರು.
೪. ಮೀರಾ ಸೆಬಾಸ್ಟಿಯನ್, ಬ್ರಿಟಿಷ್ ಕಲೋನಿಯಲ್ ಪಾಲಿಸೀಸ್ ಇನ್‌ಪ್ರಕಿನ್ಸಲೀ ಮೈಸೂರು ಎನ್ ಎಕನಾಮಿಕ್ ಸ್ಟಡಿ (ನಿಬಂಧ) ಬೆಂಗಳೂರು ವಿಶ್ವವಿದ್ಯಾಲಯ.
೫. ವಸಾಹತು ಸರ್ಕಾರಕ್ಕೆ ವಿರುದ್ಧವಾಗಿ ಸ್ಥಳೀಯ ನಾಯಕರು. (ಕ್ರಿ. ಶ. ೧೭೯೯- ೧೮೫೬೭) ಡಾ. ಮೀರಾ ಸೆಬಾಸ್ಟಿಯನ್ ಕರ್ನಾಟಕ ಚರಿತ್ರೆ ಸಂಪುಟ ೬, ಸೆಬಾಸ್ಟಿಯನ್ ಜೋಸೆಫ್.
೬. ರೈತರಲ್ಲಿ ಒಗ್ಗಟ್ಟು ಮತ್ತು ಪ್ರತಿಭಟನೆ, ಮೈಸೂರು (ಕ್ರಿ. ಶ. ೧೮೩೦- ೩೧) ಡಾ. ಸೆಬಾಸ್ಟಿಯನ್ ಜೋಸೆಪ್, ಕರ್ನಾಟಕ ಚರಿತ್ರೆ ಸಂಪುಟ ೬, ಸಂ. ಸೆಬಾಸ್ಟಿಯನ್ ಜೋಸೆಫ್.
೭. ಹತ್ತೊಂಬತ್ತನೇ ಶತಮಾನದ ದಕ್ಷಿಣ ಕನ್ನಡದಲ್ಲಿ ರೈತ ಬಂಡಾಯಗಳು ಡಾ. ಎನ್. ಶ್ಯಾಮಭಟ್, ಕರ್ನಾಟಕ ಚರಿತ್ರೆ ಸಂಪುಟ ೬, ಸಂ. ಸೆಬಾಸ್ಟಿಯನ್ ಜೋಸೆಫ್.
೮. ಬ್ರಿಟಿಷ್ ಕಂದಾಯ ವ್ಯವಸ್ಥೆ, ಡಾ. ಸೆಬಾಸ್ಟಿಯನ್ ಜೋಸೆಫ್, ಕರ್ನಾಟಕ ಚರಿತ್ರೆ ಸಂ. ೬ ಸೆಬಾಸ್ಟಿಯನ್ ಜೋಸೆಫ್.
ಪ್ರೊಸಿಡಿಂಗ್ಸ್
೧. ಮದರಾಸ್ ಪೊಲಿಟಿಕಲ್ ಪ್ರೊಸೀಡಿಂಗ್ಸ್, ಜೂನ್ ೧೮೧೫
೨. ಬ್ರಿಟಿಷ್ ಪಾರ್ಲಿಮೆಂಟರಿ ಬ್ಲೂಬುಕ್ಸ್ ಜನರಲ್ಸ್, ಭಾಗ ೧ ರಿಂದ ೮.
೩. ರೆವಿನ್ಯೂ ಡಿಪಾರ್ಟ್‌‌ಮೆಂಟ್ ಕನ್ಸಲೈಜೇಷನ್ಸ್ ಹಸ್ತಪ್ರತಿ (ತಮಿಳುನಾಡು ಪತ್ರಾಗಾರ)
೪. ಬೋರ್ಡ್‌ಆಫ್ ರೆವಿನ್ಯೂ ರಿಕಾರ್ಡ್ಸ್ (ಹಸ್ತಪ್ರತಿ). (ತ. ಪ)
೫. ಪೊಲಿಟಿಕಲ್ ಡಿಪಾರ್ಟ್‌‌ಮೆಂಟ್ ಕನ್ಸಲೈಜೇಷನ್ಸ್ ಹಸ್ತಪ್ರತಿ (ತಮಿಳುನಾಡು ಪತ್ರಾಗಾರ)
೬. ಕಾಟಿನ್ನನ ವರದಿ, ಪೂರ್ವೋಕ್ತ.
೭. ಮಿಲಿಟರಿ ಡಿಪಾರ್ಟ್‌‌ಮೆಂಟ್ಸ ಕನ್ಸಲೈಜೇಷನ್ಸ್ ಹಸ್ತಪ್ರತಿ (ತಮಿಳುನಾಡು ಪತ್ರಾಗಾರ)
೮. ಮೈಸೂರು ನಗರ ಕುರಿತ ಸ್ಟೋಕನ ವರದಿ, ಸೆಲೆಕ್ಷನಂ ಫ್ರಂ ದಿ ರಿಕಾರ್ಡ್ಸ್ ಆಫ್ ದಿ ಮೈಸೂರು ಕಮೀಶನರೀಸ್ ಆಫೀಸ್, ೧೮೪೮.
೯. ವಿಲ್ಕನ  ವರದಿ
೧೦. ಬಾರಾಮಹಲ್ ರಿಕಾರ್ಡ್‌, ಭಾಗ ೧, ೨
೧೧. ರಿಪೋರ್ಟ್‌ ಆನ್ ದಿ ಡಿಸ್ಟಬೇನ್ಸ್‌ಸ್ ಇನ್ ಮೈಸೂರು, ೧೮೩೩.
೧೨. ಮಿನಿಟ್ಸ್ ಆಫ್ ಪ್ರೊಸೀಡಿಂಗ್ಸ್ ಆಫ್ ಕಮೀಷನರೀಸ್ ಫಾರ್ ದಿ ಗವರ್ನಮೆಂಟ್ ಆಫ್ ಮೈಸೂರು, ೧೪ ನೇ ಮೇ ೧೮೩೨.
೧೩. ರಿಪೋರ್ಟ್‌ಆಫ್ ದಿ ಅಡ್ಮಿನಿಸ್ಟ್ರೇಷನ್ ಆಫ್ ಮೈಸೂರು, ಪಾಲ್ ದಿ ಇಯರ್ ೧೮೭೫- ೭೬ ಬೆಂಗಳೂರು.
ನಿಯತಕಾಲಿಕೆಗಳು
೧. ಪ್ರಬುದ್ಧ ಕರ್ನಾಟಕ ಸಂ. ೬೮ ಸಂಚಿಕೆ ೪, ೫, ನಾಲ್ವಡಿ ಕೃಷ್ಣರಾಜ ಒಡೆಯರ ಕುರಿತ ವಿಶೇಷ ಸಂಚಿಕೆಗಳು, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು.
೨. ಸಂಕ್ರಮಣ, ಸಂಪುಟ ೧೮, ೧೯ ಸಂಚಿಕೆಗಳು ೨, ೩, ಸಂಪಾದಕರು, ಪ್ರೊ. ಚಂದ್ರಶೇಖರ ಪಾಟೀಲ
೩. ಚರಿತ್ರೆ ಅಧ್ಯಯನ ಸಂ. ೧. ಸಂಚಿಕೆ ೨. ಸಂಪಾದಕರು, ಪ್ರೊ. ಲಕ್ಷ್ಮಣ್ ತೆಲಗಾವಿ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೪. ಮಿಥಿಕ್ ಸೊಸೈಟಿ ಜನರಲ್ಸ್, ಡಾ. ಸೆಬಾಸ್ಟಿಯನ್ ಜೋಸೆಫ್ ಅವರ ಲೇಖನ.
ಅಪ್ರಕಟಿತನಿಬಂಧಗಳು
೧. ಮೈಸೂರು ಸಂಸ್ಥಾನದಲ್ಲಿ ಗ್ರಾಮೀಣಾಭಿವೃದ್ಧಿ ಒಂದು ಸಮೀಕ್ಷೆ, ಸಂಶೋಧಕರು, ಎನ್. ಚಿನ್ನಸ್ವಾಮಿ ಸೋಸಲೇ, ಚರಿತ್ರೆ ವಿಭಾಗ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು. ೨೦೦೧.
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಛಾಯಾಚಿತ್ರಗಳು
[image: ಮುಮ್ಮಡಿ ಕೃಷ್ಣರಾಜ ಒಡೆಯರ್]
ಮುಮ್ಮಡಿ ಕೃಷ್ಣರಾಜ ಒಡೆಯರ್
[image: ಹತ್ತನೇ ಚಾಮರಾಜ ಒಡೆಯರ್]
ಹತ್ತನೇ ಚಾಮರಾಜ ಒಡೆಯರ್

ನಾಲ್ವಡಿ ಕೃಷ್ಣರಾಜ ಒಡೆಯರ್
[image: ಸಿ. ರಂಗಾಚಾರ್ಯ ಅವರು]
ಸಿ. ರಂಗಾಚಾರ್ಯ ಅವರು
[image: ಶೇಷಾದ್ರಿ ಅಯ್ಯರ್ ಅವರ ಪ್ರತಿಮೆ, ಕಬ್ಬನ್ ಪಾರ್ಕ್, ಬೆಂಗಳೂರು]
ಶೇಷಾದ್ರಿ ಅಯ್ಯರ್ ಅವರ ಪ್ರತಿಮೆ, ಕಬ್ಬನ್ ಪಾರ್ಕ್, ಬೆಂಗಳೂರು
[image: ಟಿ.ಆರ್. ತಂಬೂಚೆಟ್ಟಿ]
ಟಿ.ಆರ್. ತಂಬೂಚೆಟ್ಟಿ
[image: ಪಿ,ಎನ್. ಕೃಷ್ಣಮೂರ್ತಿ]
ಪಿ,ಎನ್. ಕೃಷ್ಣಮೂರ್ತಿ

ವಿ.ಪಿ. ಮಾಧವರಾಯರು
[image: ಟಿ.ಆನಂದರಾಯರು]
ಟಿ.ಆನಂದರಾಯರು
[image: ಎಂ. ವಿಶ್ವೇಶ್ವರಯ್ಯ]
ಎಂ. ವಿಶ್ವೇಶ್ವರಯ್ಯ
 
[image: ಎಂ. ಕಾಂತರಾಜ ಅರಸ್]
ಎಂ. ಕಾಂತರಾಜ ಅರಸ್

ಎ.ಆರ್. ಬ್ಯಾನರ್ಜಿ
[image: ಮಿರ್ಜಾ ಇಸ್ಮಾಯಿಲ್]
ಮಿರ್ಜಾ ಇಸ್ಮಾಯಿಲ್
[image: ಎಂ.ಎನ್. ಕೃಷ್ಣರಾಯರು]
ಎಂ.ಎನ್. ಕೃಷ್ಣರಾಯರು

ಮಾಧವರಾಯರು
(ಕೃಪೆ: ಡಿವಿಜಿ ಅವರ ಮೈಸೂರಿನ ದಿವಾನರುಗಳು ಎಂಬ ಕೃತಿಯಿಂದ ಸ್ವೀಕರಿಸಲಾಗಿದೆ)
 
ಭೂಪಟಗಳು

ಮೈಸೂರು ಸಂಸ್ಥಾನ
[image: ಮುಂಬಯಿ ಕರ್ನಾಟಕ]
ಮುಂಬಯಿ ಕರ್ನಾಟಕ
[image: ಹೈದರಾಬಾದ ನಿಜಾಂ ಕರ್ನಾಟಕ]
ಹೈದರಾಬಾದ ನಿಜಾಂ ಕರ್ನಾಟಕ
[image: ಮದರಾಸು ಕರ್ನಾಟಕ ಮತ್ತು ಕೊಡಗಿ]
ಮದರಾಸು ಕರ್ನಾಟಕ ಮತ್ತು ಕೊಡಗಿ
ವಸಾಹತು ಕಾಲಘಟ್ಟದ ಮೈಸೂರು ಸಂಸ್ಥಾನ: ಏಳು – ಕೊನೆಯದಾಗಿ
ಆಧುನಿಕ ಮೈಸೂರು ಸಂಸ್ಥಾನಕ್ಕೆ ಮೇಲಿನವರ ಕೊಡುಗೆಯಿಂದ ಉಂಟಾದ ರಾಜಕೀಯ ಹಾಗೂ ಆರ್ಥಿಕಾಭಿವೃದ್ಧಿಯನ್ನು ಸಹಜವಾಗಿಯೂ ನೆರೆಯ ದೇಶೀಯ ಹಾಗೂ ವಸಾಹತುಶಾಹಿ ಆಡಳಿತಾಧಿಕಾರಿಗಳು ಕುತೂಹಲದಿಂದ ನೋಡುತ್ತಿದ್ದರು. ಕೈಗಾರಿಕೆ, ವ್ಯಾಪಾರ ಮುಂತಾದ ವಿಚಾರಗಳಲ್ಲಿ ಸಂಸ್ಥಾನವು ಇತರ ಪ್ರಾಂತ್ಯಗಳಿಗೆ ಉತ್ತಮ ಮಾದರಿಯಾಗಿತ್ತು. ಈ ಸಂದರ್ಭದಲ್ಲಿ ಮೈಸೂರು ಸರ್ಕಾರವು ಇಲ್ಲಿಯ ರಾಜಕೀಯ ಸಾಮಾಜಿಕ ಶೈಕ್ಷಣಿಕ ಹಾಗೂ ಆರ್ಥಿಕಾಭಿವೃದ್ಧಿಗೆ ಕೈಗೊಂಡಿರುವ ಕ್ರಮಗಳು ಭಾರತದ ಯಾವ ಸಂಸ್ಥಾನದಲ್ಲಿಯೂ ಸಿಗಲು ಸಾಧ್ಯವಾಗುವುದಿಲ್ಲ ಎಂಬುವುದು ಗಮನಾರ್ಹವಾದದ್ದಾಗಿದೆ. ಸಂಸ್ಥಾನದಲ್ಲಿರುವ ಪ್ರಾಕೃತಿಕ ಸೌಲಭ್ಯವನ್ನು ಹೆಚ್ಚಾಗಿ ಬಳಸಿಕೊಂಡಿರುವುದಕ್ಕೆ ಸರ್ಕಾರ ಮಾದರಿಯಾಗಿತ್ತು. ವಿಪರ‍್ಯಾಸವೆಂದರೆ ಪ್ರಾಕೃತಿಕ ಸಂಪತ್ತು ಇತರ ಪ್ರದೇಶಕ್ಕಿಂತಲೂ ಹೆಚ್ಚಿನ ಉತ್ಕೃಷ್ಟತೆಯನ್ನು ಇಲ್ಲಿ ನೀಡಿದೆ. ಆದರೆ ಇಂದಿಗೂ ನಾವು ಈ ಅನುಕೂಲಗಳನ್ನು ಉತ್ತಮ ರೀತಿಯಲ್ಲಿ ಉಪಯೋಗಿಸಿಕೊಳ್ಳುತ್ತಿಲ್ಲ. ಇದಕ್ಕೆ ನಮ್ಮ ಸರ್ಕಾರ ಹಾಗೂ ಜನರ ನಿರ್ಲಕ್ಷ್ಯವೇ ಮುಖ್ಯ ಕಾರಣ. ದಿವಾನರ ಆಳ್ವಿಕೆಯ ಅವಧಿಯಲ್ಲಿ ಮೈಸೂರು ಸಂಸ್ಥಾನದಲ್ಲಿ ಹಲವು ದೊಡ್ಡ ಕಾರ್ಖಾನೆಗಳು ಸ್ಥಾಪನೆಗೊಂಡವು. ಇವುಗಳ ಜೊತೆಯಲ್ಲಿ ಅನೇಕ ಗ್ರಾಮೀಣ ಕೈಗಾರಿಕೆ ಅಭಿವೃದ್ಧಿ ಹೊಂದಿದವು. ಆದರೆ ಸ್ವಾತಂತ್ರ್ಯ ಬಂದು ೬೪ ವರ್ಷ ಕಳೆದರು. ಕರ್ನಾಟಕ ರಚನೆಯಾಗಿ ೬೦ ವರ್ಷಗಳು ಕಳೆದರೂ ಸಹ ಸರ್ಕಾರದ ಸ್ವಾಮ್ಯದಲ್ಲಿ ಒಂದೇ ಒಂದು ಬೃಹತ್ ಕೈಗಾರಿಕೆ ಸ್ಥಾಪಿಸಲು ಸಾಧ್ಯವಾಗಿಲ್ಲದಿರುವುದು ವಿಪರ‍್ಯಾಸವೆ ಸರಿ. ನಾಲ್ವಡಿ ಅವರ ಸರ್ಕಾರ ಕೈಗೊಂಡ ಗ್ರಾಮಪುನರುಜ್ಜೀವನಕ್ಕೆ ಸಂಬಂಧಪಟ್ಟ ಹಲವು ಕಾರ್ಯಕ್ರಮಗಳಲ್ಲಿ ಗ್ರಾಮ ಕೈಗಾರಿಕೆಗಳ ಪುನರುದ್ದಾರವು ಅತಿ ಮುಖ್ಯವಾಗಿತ್ತು. ಗೃಹ ಕೈಗಾರಿಕೆಗಳ ಅಭಿವೃದ್ಧಿ ವಿಷಯದಲ್ಲಿ ಸರ್ಕಾರವು ಅಖಿಲ ಭಾರತ ಚರಕ ಸಂಘ ಮತ್ತು ಅಖಿಲ ಭಾರತ ಗ್ರಾಮೋದ್ಯೋಗ ಸಂಘ ಇವುಗಳೊಡನೆ ಒಪ್ಪಂದ ಮಾಡಿಕೊಂಡು ಮುನ್ನಡೆದಿದ್ದನ್ನು ದಾಖಲೆಗಳಿಂದ ಸ್ಪಷ್ಟಪಡಿಸಬಹುದು. ಅಂದೇ ಕೈಗಾರಿಕಾ ಇಲಾಖೆ ಅವರು ಮುಖ್ಯ ಗ್ರಾಮ ಕೈಗಾರಿಕೆಗಳ ಸ್ಥಿತಿ, ಆಯಾ ಸ್ಥಳದ ಅವಶ್ಯಕತೆ, ಆಮದಾಗುತ್ತಿದ್ದ ವಸ್ತುಗಳು, ಅವುಗಳ ತಯಾರಿಗೆ ಎದುರಾಗುವ ತೊಂದರೆ ಅಂದಿನ ಆಡಳಿತ ಆಡಳಿತ ನೀತಿ ಸ್ಪಷ್ಟವಾಗುತ್ತದೆ.
ಇಂದು ದೇಶದ ಅಭಿವೃದ್ಧಿಗೆ ಮೂಲ ಕಾರಣವಾಗಿರುವುದೆಂದುಕೊಂಡಿರುವ ಕೃಷಿ-ಕೈಗಾರಿಕೆ ಮತ್ತು ತಂತ್ರಜ್ಞಾನ ಹೆಚ್ಚಿನ ಪ್ರಮಾಣದಲ್ಲಿ ಪ್ರಗತಿ ಹೊಂದಿತು. ಕೃಷಿಯ ಅಭಿವೃದ್ಧಿಗೆ ಸಹಕಾರವಾಗುತ್ತದೆ ಎಂಬುದಕ್ಕೆ ಮಂಡ್ಯದಲ್ಲಿ ಸ್ಥಾಪಿಸಿದ್ದ ಸಕ್ಕರೆ ಕಾರ್ಖಾನೆ ಉತ್ತಮ ನಿದರ್ಶನವಾಗಿದೆ. ನಾಲ್ವಡಿ ಅವರ ಸರ್ಕಾರವು ಕೃಷ್ಣರಾಜ ಸಾಗರ (ಕನ್ನಂಬಾಡಿ) ನಿರ್ಮಾಣ ಮಾಡಿದ್ದರ ಅಂಗವಾಗಿ, ನೀರಾವರಿ ಕಾಮಗಾರಿಗಳ ಅಭಿವೃದ್ಧಿಯಿಂದಾಗಿ ಮಂಡ್ಯದಲ್ಲಿ ಸರ್ಕಾರಿ ಸ್ವಾಮ್ಯದಲ್ಲಿ ಸಕ್ಕರೆ ಕಾರ್ಖಾನೆ ಸ್ಥಾಪನೆಯಾಯಿತು. ಅಂದು ಇದು ಭರತಖಂಡದಲ್ಲಿಯೇ ಅತಿ ದೊಡ್ಡ ಕಾರ್ಖಾನೆಯಾಗಿತ್ತು. ಆರ್ಥಿಕಾಭಿವೃದ್ಧಿಯ ವಿಷಯವಾಗಿ ಮೈಸೂರು ಸಂಸ್ಥಾನವು ಉತ್ತಮವಾದ ಸುಧಾರಣೆಗಳನ್ನು ಜಾರಿಗೆ ತಂದಿತ್ತು. ಕೈಗಾರಿಕಾ ಅಭಿವೃದ್ಧಿಗೆ ಮೂಲಭೂತವಾಗಿ ಬೇಕಾಗಿರುವ ಪ್ರಾಕೃತಿಕ ಸಂಪತ್ತು ಮತ್ತು ಅಪೂರ್ಣ ವಸ್ತುಗಳ ಸಹಾಯವು ಇಲ್ಲಿ ಸಮೃದ್ದಿಯಾಗಿತ್ತು. ಇವುಗಳ ಜೊತೆಗೆ ಸಂಸ್ಥಾನದಲ್ಲಿ ಖಾಸಗಿ ಉದ್ಯಮಗಳು ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುತ್ತಿದ್ದವು. ಈ ಎಲ್ಲ ಕಾರ್ಯಗಳು ನಾಲ್ವಡಿ ಅವರ ’ರಾಜನೀತಿ’ ಯಿಂದ ಜಾರಿಗೆ ಬಂದವೆಂದು ರಾಬರ್ಟ್ ಗ್ರೇಸ್‌ಪೀಲ್ಡ್‌ಎಂಬ ಪ್ರಸಿದ್ದ ಲಂಡನ್ ಬರಹಗಾರರು ತಿಳಿಸದ್ದಾರೆ. ಹಾಗೆಯೇ ಈ ಸಂದರ್ಭದ ಮೈಸೂರನ್ನು ಕುರಿತು, ಇಲ್ಲಿನ ಶಿಕ್ಷಣ ವ್ಯವಸ್ಥೆ, ಕೈಗಾರಿಕೆ, ಆರ್ಥಿಕತೆಯ ಅಭಿವೃದ್ಧಿ ಕುರಿತು ಸೂಕ್ತಕ್ರಮ ಕೈಗೊಂಡಿರುವ ಸರ್ಕಾರ ಕುರಿತು ವಿಶ್ವವಿಖ್ಯಾತ ಸಾಹಿತಿ ಹಾಗೂ ಪ್ರಸಿದ್ಧ ಪ್ರವಾಸಿಗರೆಂದೂ ಹೆಸರು ಮಾಡಿರುವ ಮಿಸ್ ರೋಸಿಟಾ ಪ್ಲೇರ್ಬ್ಸ್ ಎಂಬುವವರು ತಮ್ಮ ಪುಸ್ತಕದಲ್ಲಿ ದಾಖಲಿಸಿದ್ದಾರೆ.
ವಸಾಹತು ಕಾಲಘಟ್ಟದ ಮೈಸೂರು ಅಥವಾ ಆಧುನಿಕ ಮೈಸೂರಿನ ಇತಿಹಾಸವೆಂದರೆ ಕ್ರಿ. ಶ. ಹದಿನೆಂಟನೇ ಶತಮಾನದ ಪ್ರಾರಂಭದಿಂದ ಇಪ್ಪತ್ತನೇ ಶತಮಾನದ ಅರ್ಧಭಾಗದವರೆಗೆ ಸುಮಾರು ನೂರೈವತ್ತು ವರ್ಷಗಳ ಕಾಲದಲ್ಲಿ ಮೈಸೂರು ಸಂಸ್ಥಾನವು ಪಡೆದ ಪ್ರಗತಿಯ ನೋಟ, ಎದುರಿಸಿದ ಕಷ್ಟ, ಅಭಿವೃದ್ಧಿಪರ ಕಾರ್ಯಗಳು ಇಂದು ಇತಿಹಾಸ ಆದ್ಯಯನಕಾರರಿಗೆ ದಾಖಲೆಗಳ ರೂಪದಲ್ಲಿ ಸಹಕಾರಿಯಾಗುತ್ತಿವೆ.
೧೯೫೬ರಲ್ಲಿ ರಾಜ್ಯಗಳ ಪುನರ್ವಿಂಗಡಣೆ ಆಗುವುದಕ್ಕೆ ಮುಂಚೆ ಇಂದಿನ ಕರ್ನಾಟಕದಲ್ಲಿ ಆಡಳಿತಾತ್ಮಕವಾಗಿ ಪರಸ್ಪರ ಸಂಬಂಧಪಟ್ಟಿರುವ ಭಾಗಗಳು ಸೇರಿದ್ದವು. ವಸಾಹತುಕಾಲದ ಮೈಸೂರಿನ ಚರಿತ್ರೆಯನ್ನು ರಚಿಸಬೇಕಾದರೆ ಈ ಭಾಗಗಳ ಮತ್ತು ಬ್ರಿಟಿಷ್ ಚಕ್ರಾಧಿಪತ್ಯದೊಂದಿಗೆ ಅವು ಹೊಂದಿದ್ದ ಸಂಬಂಧ ಇವುಗಳನ್ನು ಸೇರಿಸಿ ಚರ್ಚಿಸಬೇಕಾಗುತ್ತದೆ. ಮೈಸೂರು ಸಂಸ್ಥಾನ, ಬ್ರಿಟಿಷ್ ಕರ್ನಾಟಕ, ಹೈದ್ರಾಬಾದ್ ಕರ್ನಾಟಕ ಮತ್ತು ಕೊಡಗು ಪ್ರದೇಶಗಳೇ ಆ ಭಾಗಗಳಾಗಿದ್ವು. ಪ್ರಸ್ತುತ ಕೃತಿಯಲ್ಲಿ ೧೯ ನೇ ಶತಮಾನದಲ್ಲಿ ಮೈಸೂರು ಸಂಸ್ಥಾನಕ್ಕೂ ಹಾಗೂ ಭಾರತದಲ್ಲಿ ವಿಸ್ತಾರಗೊಳ್ಳುತ್ತಿದ್ದ ಬ್ರಿಟಿಷ್ ಚಕ್ರಾಧಿಪತ್ಯಕ್ಕೂ ನಡುವೆ ನಡೆದ ಮುಖಾಮುಖಿಗಳನ್ನು ಚರ್ಚಿಸಲಾಗಿದೆ. ಪ್ರಾರಂಭದಲ್ಲಿ ಹೈದರ್ ಅಲಿ ಮತ್ತು ಟಿಪ್ಪು ಸುಲ್ತಾನ್ ಇತರ ವಸಾಹತುಪೂರ್ವ ಸಮಾಜವನ್ನು ಸಂಗ್ರಹವಾಗಿ ಚರ್ಚಿತಗೊಂಡಿವೆ. ಬಹುಮುಖ್ಯವಾಗಿ ನೇರ ವಸಾಹತುಶಾಹಿ ಆಡಳಿತದಲ್ಲಿ ರೂಪುಗೊಂಡ ಮೈಸೂರಿನ ಚರಿತ್ರೆಯನ್ನು ಚರ್ಚಿಸಲಾಗುತ್ತದೆ. ೧೮೮೧ರಲ್ಲಿ ಅದರ ವಿನಾಶಕ್ಕೆ ಕಾರಣವಾದ ಅಂಶಗಳು ಚರ್ಚಿತಗೊಂಡಿವೆ. ಬಹುಮುಖ್ಯವಾಗಿ ನೇರ ವಸಾಹತುಶಾಹಿ ಆಡಳಿತದಲ್ಲಿ ರೂಪುಗೊಂಡ ಮೈಸೂರಿನ ಚರಿತ್ರೆಯನ್ನು ಚರ್ಚಿಸಲಾಗುತ್ತದೆ. ೧೮೮೧ರಲ್ಲಿ ದಿವಾನರ ಆಳ್ವಿಕೆಯಲ್ಲಿ ನಂತರ ನಾಲ್ವಡಿ ಕೃಷ್ಣರಾಜ ಒಡೆಯರ ಕಾಲದಲ್ಲಿ ಮೈಸೂರು ಸಂಸ್ಥಾನ ನೇರವಾಗಿ ಆಳ್ವಿಕೆ ಪ್ರಾರಂಭಿಸಿದರೂ ವಸಾಹತುಶಾಹಿಗಳ ಪ್ರಭಾವ ಎಷ್ಟಿತ್ತು ಎಂಬುದನ್ನು ಚರ್ಚಿಸಲಾಗಿದೆ.
೧೮೮೧ರಲ್ಲಿ ವಸಾಹತುಶಾಹಿಗಳು ಮೈಸೂರು ಸಂಸ್ಥಾನದ ನೇರ ಆಳ್ವಿಕೆಯನ್ನು ಅಂತ್ಯಗೊಳಿಸಿ ಮೂಲ ವಂಶಸ್ಥರಿಗೆ ಹಿಂದಿರುಗಿಸಿದರು. ಅಂದಿನಿಂದ ೧೯೪೭ರವರೆಗೂ ಭಾರತದ ಬೇರೆ ಯಾವುದೇ ಸಂಸ್ಥಾನಕ್ಕಿಂತಲೂ ಮಿಗಿಲಾಗಿ ಮೈಸೂರು ’ವಸಾಹತುಶಾಹಿಗಳ ಕೂಸು’ ಎಂದು ಕರೆಸಿಕೊಳ್ಳುತ್ತಿತ್ತು. ಏಕೆಂದರೆ ಮೈಸೂರು ಸಂಸ್ಥಾನದ ಗಡಿಗಳನ್ನು ಗೊತ್ತು ಮಾಡಿದವರು, ಆಡಳಿತವನ್ನು ರೂಪಿಸಿದವರು ವಸಾಹತುಶಾಹಿ ಸರ್ಕಾರದವರೇ ಎಂಬುದು ಗಮನಾರ್ಹವಾದದ್ದೇ ಆಗಿದೆ. ಮೈಸೂರನ್ನು ಹಸ್ತಾಂತರ ಮಾಡಿ ರಾಜರನ್ನು ನೇಮಿಸಿ, ಅವರು ವಸಾಹತುಶಾಹಿಗಳೊಂದಿಗೆ ತಗ್ಗಿ ನಡೆಯುವಂತೆ ಕರಾರರುಗಳನ್ನು ನಿರ್ಮಿಸಿದ್ದು ಇದೇ ಸಾಮ್ರಾಜ್ಯಶಾಹಿಗಳು. ಇದು ಒಂದು ರೀತಿಯಲ್ಲಿ ನೆಪಮಾತ್ರಕ್ಕೆ ಮೈಸೂರು ಸಂಸ್ಥಾನದ ವಂಶಸ್ಥರಿಗೆ ರಾಜ್ಯ ಹಸ್ತಾಂತರ ಮಾಡಿದ್ದಾರೆಂದು ಸಮಕಾಲೀನ ಚರಿತ್ರೆಕಾರರು ದಾಖಲಿಸುತ್ತಾರೆ. ಸಂಸ್ಥಾನದಲ್ಲಿ ಅಂದು ಜಾಗತೀಕರಣವು ತಡೆಯೇ ಇಲ್ಲದೆ ಸಾಗಿತು. ಮೈಸೂರು ಸಂಸ್ಥಾನ ಈ ವಿಷಯದಲ್ಲಿ ಕೂಸು ಅದು. ಎಂದೆಂದಿಗೂ ಕೂಸಾಗಿಯೇ ಇರಬೇಕಾಯಿತು. ಸ್ವತಂತ್ರವಾಗಿ ಬೆಳೆಯಲು ಅದಕ್ಕೆ ಪೂರ್ಣ ಸ್ವಾಂತ್ರ್ಯವಿರಲಿಲ್ಲ. ಆದರೆ ೧೮೮೧ ರಿಂದ ಮೈಸೂರಿನಲ್ಲಿ ರಾಜಕೀಯ ವ್ಯವಸ್ಥೆಯು ರೂಪುಗೊಂಡ ವಿಚಿತ್ರ ವಿಧಾನವು ಜನತೆಯ ಕಣ್ಣಿಗೆ ಅವರ ಶಾಸನಬದ್ಧತೆಯ ಬಗೆಗೆ ಅನುಮಾನ ಮೂಡುವಂತೆ ಮಾಡಿತು. ಆದ್ದರಿಂದ, ಮೈಸೂರು ಸಂಸ್ಥಾನದ ಶಕ್ತಿ ಕೇಂದ್ರವು ತನ್ನ ಸಾಮಾಜಿಕ ತಳಹದಿಯನ್ನು ವಿಸ್ತಾರಗೊಳಿಸಿಕೊಂಡು ವಸಾಹತುಶಾಹಿಯ ಮೇಲೆ ಅವಲಂಬಿಸುವುದನ್ನು ಕಡಿಮೆ ಮಾಡಿಕೊಳ್ಳಲು ಪ್ರಯತ್ನಿಸಿದ್ದು ದಾಖಲೆಗಳಿಂದ ತಿಳಿದುಬರುತ್ತದೆ. ಸಂಸ್ಥಾನದಲ್ಲಿ ದಲಿತರು, ಹಿಂದುಳಿದ ವರ್ಗದ ಜನರು, ಮುಸ್ಲಿಂ, ಕ್ರೈಸ್ತ ಮುಂತಾದ ಜನಾಂಗದವರ ಅಭಿವೃದ್ಧಿಗೆ ಅನೇಕ ಸರ್ಕಾರಿ ಕಾರ್ಯಕ್ರಮಗಳನ್ನು ರೂಪಿಸಿ ಜಾರಿಗೆ ತರಲಾಗಿತ್ತು. ಅಧಿಕಾರ ಕೇಂದ್ರಕ್ಕೂ ಸ್ಥಳೀಯ ಗಣ್ಯವರ್ಗಕ್ಕೂ ನಡುವೆ ಸಂಪರ್ಕವಾಹಿನಿಯೊಂದನ್ನು ಒದಗಿಸಲು ಜನಪ್ರತಿನಿಧಿ ಸಂಸ್ಥೆಗಳನ್ನು ಸ್ಥಾಪಿಸಲಾಯಿತು. ಅಂದಿನ ಸನ್ನಿವೇಶದ ಪ್ರಭುತ್ವದ ವಿಸ್ತಿರ್ಣವು ಒಂದು ರೀತಿಯಲ್ಲಿ ಅಪಾಯಕಾರಿ ಪ್ರಕ್ರಿಯೆ ಆಗಿತ್ತು. ಜನಪ್ರತಿನಿಧಿಗಳಿಗೆ ಪದೇ ಪದೇ ಅವರಿಗೆ ಸ್ವತಂತ್ರ ಅಧಿಕಾರಿ ಎಂಬುದನ್ನು ಮನವರಿಕೆ ಮಾಡಿಕೊಡಬೇಕಾಗಿತ್ತು. ವಸಾಹತುಶಾಹಿಗಳನ್ನು ಮುಂದೆ ಈ ವಿಷಯದಲ್ಲಿ ಮನ ಒಲಿಸಿವುದು ವಿಪರೀತ ಕಷ್ಟವಾಯಿತು ಎಂಬುದೂ ಚರಿತ್ರೆಯ ದಾಖಲೆಗಳಿಂದ ಸ್ಪಷ್ಟಪಡುತ್ತವೆ. ಮೈಸೂರು ಸಂಸ್ಥಾನದ ರೆಸಿಡೆಂಟ್ ಮತ್ತು ಇತರ ಬ್ರಿಟಿಷ್ ಅಧಿಕಾರಗಳ ನೇರ ಆಳ್ವಿಕೆಯು, ಸ್ಪಷ್ಟವಾಗಿ ಕಾಣಿಸುವ ಉಳಿಕೆಗಳಾಗಿದ್ದರು. ಆದರೆ ೧೮೮೧ ರ ನಂತರ ಸಾಮ್ರಾಜ್ಯದ ನಿಯಂತ್ರನವು ಅತ್ಯಂತ ಸೂಕ್ಷ್ಮವೂ, ಅನೌಪಚಾರಿಕವೂ ಆದ ಲಕ್ಷಣವನ್ನು ಪಡೆದಿತ್ತು. ಅತ್ಯಂತ ಮುಖ್ಯವಾಗಿದ್ದದ್ದು ಸಹಯೋಗ ಕೊಡುತ್ತಿದ್ದ ಗಣ್ಯವರ್ಗ, ಎರಡನೇಯದಾಗಿ, ಒಂದು ರಾಜಕೀಯ ಘಟಕವಾಗಿ ಮೈಸೂರು ರಾಜ್ಯ, ವಸಾಹತು ವಿರೋಧ ರಂಗವೊಂದನ್ನು ನಿರ್ಮಿಸಬಹುದಾಗಿದ್ದ ಇತರ ರಾಜ್ಯಗಳಿಂದ ಬೇರ್ಪಟ್ಟಿತು. ಮೂರನೆಯದಾಗಿ ಮೈಸೂರು ಆರ್ಥಿಕ, ತಂತ್ರಜ್ಞಾನ ಮತ್ತು ವಿಷಯ ಪರಿಣತಿಗಳಲ್ಲಿ ವಿದೇಶಿ ಬಂಡವಾಳವನ್ನು ಅವಲಂಬಿಸಿತು. ಈ ಅತಿರೇಕದ ಪರಾಧೀನತೆಯನ್ನು ಸ್ಥಳೀಯ ಮಹಾರಾಜರ ಸರ್ಕಾರವು ಒಪ್ಪುತ್ತಿರಲಿಲ್ಲ. ಆದರೂ ನೂತನ ಮೈಸೂರು ಸಂಸ್ಥಾನದ ರಾಜ್ಯವು ಸ್ಥಾಪಿತವಾದದ್ದು ಈ ವಾಸ್ತವಾಂಶದ ತಳಹದಿಯ ಮೇಲೆಯೇ ಎಂಬುದು ಬಹುಮುಖ್ಯವಾದ ಅಂಶವಾಗಿದೆ.

